
İstiqlal yolu
 
Etibar Məmmədov 

Üçrəngli bayrağınla məsud yaşa!
Əhməd Cavad

1. Etibar Məmmədovun istiqlal uğrunda mübarizəsinin II dövrü.    
Azərbaycanın Dövlət müstəqilliyinin  bərpası və dünyaya tanıdılması sahəsində 
gərgin diplomatik fəaliyyət  (dekabr 1990 – dekabr 1991) 
1.1. Millət vəkili E.Məmmədov tərəfindən parlamentə təqdim olunmuş “Dövlət müstəqilliyi haqqında Konstitusiya qanunu” layihəsi. Azərbaycan Respublikası Ali Soveti tərəfindən “Azərbaycan Respublikasının Dövlət Müstəqilliyi haqqında” Konstitusiya Aktının qəbul edilməsində  (18 oktyabr 1991-ci il) Etibar Məmmədovun rolu.
Milli-azadlıq hərəkatının liderlərindən Etibar Məm mədov Azərbaycanın dövlət müstəqilliyinin bərpası uğrunda  qətiyyətli mübarizəsini 1990-cı ilin axırlarından millət vəkili kimi davam etdirməyə başladı. Belə gərgin bir vaxtda AXC rəhbərliyi ilə fikir ayrılığına baxmayaraq, E.Məmmədov bu təşkilatı 1990-cı ilin yanvarında deyil, sonralar tərk etmişdi. Fikrimizcə, bunun əsas səbəbi AXC-nin qarşıya qoyduğu əsas məqsədə, Azərbaycanın dövlət müstəqilliyinin bərpasına nail olmaması idi. [42, 21 noyabr 1992]  
E.Məmmədovun 20 Yanvar faciəsindən sonra xalqa ilk müraciətinin saxtalaşdırılaraq televiziya ilə təhrif edilmiş şəkildə xalqa nümayiş etdirilməsi ciddi narazılıq doğur-

muşdu. Bu saxtakarlığa etiraz edərək, o demişdi: “1991ci il yanvarın 18-də Azərbaycan Ali Sovetinin iclas zalında 1990-cı il 20 yanvar faciəsinin ildönümü münasibəti ilə keçirilmiş matəm məclisinin televiziya ilə verilmiş videoyazısından sonra Azərbaycanın müxtəlif şəhər və rayonlarından  çoxlu müraciətlər olmuşdur. Müraciət edənlər həmin televiziya verilişində mənim çıxışımın eybəcər hala salınmasından narazılıqlarını bildirir və xahiş edirdilər ki, çıxışın tam mətnini mətbuat vasitəsilə əhalinin nəzərinə çatdırım. 
Doğrusu, həmin məclisdəki çıxışımın qayçılanması mənim üçün gözlənilməz deyildi. Gözlənilməyən onun son dərəcədə hörmətsizliklə bərbad hala salınması və məzmununun təhrif olunması idi. Ona görə də əsas məsələ belə təhrifin hansı məqsəd daşımasını və kim tərəfindən edildiyini aydınlaşdırmaq olduğu üçün Azərbaycan Dövlət Televiziya və Radio Verilişləri Komitəsinin sədri Q.Xəlilova müraciət etdim. Aydın oldu ki, qayçılanma “yuxarı”ların göstərişi ilə edilib, çıxışın da nə videoyazısı qalıb, nə də ki, səs yazısı. Təhrifin məqsədi isə dövlət, daha doğrusu, partiya mənafeyi ilə izah olunur. Belə bir vəziyyətdə həmin çıxışımı yaddaşımda bərpa etməklə, oxucuların nəzərinə çatdırmaq məcburiyyətindəyəm”. 
Etibar Məmmədovun 20 Yanvar faciəsindən sonra xalqa ilk müraciəti:
“Əziz Millətim! 90-cı ilin Yanvar faciəsindən keçən müddət ərzində məlum səbəblər üzündən ilk dəfə xalqa müraciət etmək imkanı əldə etdiyim üçün həmin faciədə millətimin həlak olmuş, şəhid olmuş nümayəndələrinin ailələrinə, yaxınlarına həm öz adımdan, həm də Xalq Cəbhəsi adından başsağlığı verməyi özümə borc bilirəm. 
Bu gün həmin Yanvar faciəsindən keçən müddət ərzində millətimizin həyatındakı ən ağır bir dövrə yekun vurulur, yəni matəm ili başa çatır. Mərasimi keçirərkən biz bir daha geri dönməli, həmin hadisələrə həm özümüz üçün, həm də gələcəyimiz üçün qiymət verməliyik. Bunun çox böyük zərurəti var, çünki indiyədək tariximizdə baş vermiş mühüm hadisələri yaddaşımızdan silməklə, bizi keçmişimizdən ayırmağa çalışırlar.
 Bu iclasın keçirildiyi binadan çox yaxındadır şəhidlərin məzarı. Əgər biz tarixi keçmişimizi yaddan çıxarmasaydıq, yadımızda olardı ki, həmin yer 90-cı ilə kimi park olub, sonradan Şəhidlər xiyabanına çevrilmişdir. Həmin dağda 18-ci ildə ermənilər tərəfindən öldürülmüş şəhidlərimiz dəfn olunmuşdular. 18-ci ildəki qırğını yadımızdan çıxarmaq, həmin hadisəni yaddaşımızdan silmək, tarixi yaddaşımızı kütləşdirmək üçün 30-cu illərin sonunda müqəddəs şəhidlərimizin məzarını dağıdıb, həmin müqəddəs dağı parka çevirdilər. Lakin tarix təkrar olunur. Həmin dağ yenə də öz müqəddəsliyinə qayıdır, çünki o dağda bizim müqəddəslərimiz yatır. Onlar özlərini millət yolunda, millətimizin azadlığı yolunda şəhid etməklə müqəddəsləşmişlər. Həmin hadisələrə qiymət verərkən biz mütləq yadda saxlamalıyıq ki, şəhidlər nəyin uğrunda, nəyə görə özlərini fəda etdilər. Şəhidlər düşmən ordusunun paytaxtımıza daxil olmasını, küçələri tapdamasını milli qürurumuza, milli mənliyimizə təhqir kimi qəbul edirdilər və bunun qarşısını almaq üçün öz müqəddəs qanlarını axıdırdılar. Bəs əvəzində nə oldu? Əvəzində milli mənliyimizin bu cür təhqir olunmasına cavab verilmədi və susmaqla qeyri-qanuni olaraq tətbiq edilən fövqəladə vəziyyəti və komendant saatını “qanuniləşdirdilər”.
 İndi şəhidlərimizin il mərasimini fövqəladə vəziy yət və komendant saatı şəraitində keçirməyə məcbur olunmağımız həm milli ləyaqətimizin, həm də şəhid lərimizin ruhunun təhqir olunması deməkdir. Bir ildir ki, Yanvar faciəsinin səbəblərini araşdırmağa çalışırıq və öz aramızda günahkar axtarmaqla məşğuluq. Səbəbkarın və günahkarın kim olması sualına bir neçə gün bundan qabaq Litvada cavab verildi. Günahkar – dağılmaq təhlükəsi qarşısında istənilən cinayətə əl atmağa hazır olan imperiya və onun apardığı siyasətdir. Günahkar – mövcud sistemdir. 
Dağılmaqda olan bu imperiya öz müstəmləkələrini saxlamaq üçün müxtəlif millətləri bir-biri ilə vuruşdurub, sonra öz cəza qoşunlarını “xilaskar” adı altında müxtəlif regionlara yeridir. Əgər indiyədək qeyri-rus millətlər bir-biri ilə vuruşdurulurdusa, artıq vəziyyət elə bir həddə çatmışdır ki, imperiya özünü qoruyub saxlamaq üçün rus qırğını törətməkdən də çəkinməyəcək. Əgər biz buna göz yumsaq, Yanvar faciəsinin təkrar olunmasına imkan verərik, çünki belə bir təhlükə var və belə bir fitnəkarlıq hazırlanır. Ona görə də bugünkü imkandan istifadə edib, ruslara və rusdilli əhaliyə müraciət etmək istəyirəm.... 
Sözümün sonunda mən şəhid ailələrinə və öz millətimə müraciət edirəm. Biz tez-tez şəhid ailələrinə və millətimə başsağlığı verib deyirik: “Allah rəhmət eləsin”. Şəhidlərimiz özlərini şəhid verməklə, artıq Allahın mərhəmətiini qazanmışlar. Deyirik: “Məzarları nurla dolsun”. Şəhidlərimizin məzarı nurludur, çünki onlar özlərini şəhid verməklə müqəddəslik qazanmışlar. Deyirik: “Şəhidlərimizin ruhları şad olsun”. Şəhidlərimizin ruhunu ancaq biz, sağ qalanlar şad edə bilərik. Şəhidlərimiz Azərbaycanın azadlığı, milli istiqlaliyyətimiz uğrunda özlərini şəhid etməklə milli borclarını verdilər. Biz ancaq şəhidlərimizin uğrunda həlak olduqları məqsədə, Azərbaycanın azadlığına nail olmaqla borcumuzu verdikdən sonra onların müqəddəs ruhlarını şad edə bilərik.  18 yanvar 1991.  [19, s.48-49; 57]  
[image: ]
Azərbaycan xalqının, o cümlədən E.Məmmədovun sovet imperiyasına qarşı mübarizəsini həyəcanla izləyən Türk Dünyası Araşdırmaları Vəqfinin rəhbəri Turan Yazqan Etibar Məmmədova 8 mart 1991-ci ildə məktub göndərmiş, Azərbaycanın istiqlalı uğrunda qətiyyətli mübariz kimi onu ürəkdən dəstəklədiyini bildirərək yazmışdı:
Sevimli İtibar,
...seni çok özlediğimi ve Türkiyede görmekten... memnunluq duyacağımı bilmelisin. Dört gözle bekliyor ve gözlerinden öpüyorum.
Prof. Dr. Turan Yazgan
20 Yanvar faciəsindən sonra Kommunist Partiyasına qarşı yaranmış ümumxalq nifrəti Ə.Vəzirovu əvəz etmiş A.Mütəllibovu narahat etsə də, Moskvadan asılı olduğundan o da problemlərin həlli istiqamətində ciddi dəyişikliklərə nail ola bilməmişdir. A.Mütəllibovun rəhbərliyi ilə revanş götürməyə çalışan Azərbaycanın Kommunist Partiyası respublikanı yeni İttifaq müqaviləsinə doğru və SSRİ-nin qorunub saxlanması istiqamətinə sürükləməyə başladı. 
1991-ci ilin əvvəllərindən DQMV təyyarə meydanına nəzarət Azərbaycan milisinə verildi. Sovet imperiyasının silahlı qüvvələri bu vaxt SSRİ-nin saxlanılmasına münasibət haqqında 17 mart Ümumittifaq referendumunda iştirak etməyən Ermənistana “dərs vermək”, habelə Azərbaycandakı kommunist rejimini dəstəkləmək üçün erməni quldurlarına köməyi bir qədər azaltdı.
1991-ci il fevralın 5-də Azərbaycan SSR Ali Sovetinin sessiyası demokratik qüvvələrin tələbi ilə bir sıra tarixi qərarlar qəbul etdi. Dövlətin adı dəyişdirilərək “Azərbaycan Respublikası” adlandırıldı, Azərbaycan Xalq Cümhuriyyətinin bayrağı dövlət bayrağı kimi təsdiq olundu. Latviya, Estoniya, Litva, Ermənistan, Gürcüstan, Moldova, həmçinin Azərbaycanın Naxçıvan Muxtar Respublikasında referendum keçirilməməsi haqqında qərar qəbul edilməsinə, Etibar Məmmədovun parlamentdə həmsədr olduğu “Demblok”un ciddi etirazına baxmayaraq, Azərbaycan parlamentində kommunistlər birləşib, SSRİ-nin saxlanması ilə bağlı referendumda Azərbaycanın iştirak etməsi haqqında fevralın 5-də qərar qəbul etdilər. Bundan sonra “Demokratik blok”un üzvləri iqtidarın qeyri-qanuni hərəkətlərinə etiraz əlaməti olaraq, Milli Məclisin iclasını tərk etdilər. 
Bu məsələ ilə əlaqədar E. Məmmədov demişdir: “ Bizim azlığımızdan istifadə edib, hansısa oyunlara əl atacaqlar. Sizə məlumat verilib ki, neyləyiblər. Deməli, lap əvvəl, başlanğıcdan bütün qaydaları pozublar. Seçki komissiyasının sədri olmalıydı iclasa sədrlik edən, dedi ki, guya xəstələnib. Özləri müəyyənləşdiriblər sədri. Həmin sədrin iclası aparması elan olundu, amma heç bir səsə qoyulmadı, müzakirə edilmədi, birbaşa deyildi ki, nümayəndə heyəti bunu sədrliyə təklif edir. Bununla da iclas başladı. 
Birinci prezidentə söz verildi və onunla da qayda pozuldu. Çünki iclas başlayanda birinci növbədə seçki komissiyasının sədri olursa, məlumat verilməlidir, seçki neçə dəfə keçirilib, nə qədər namizədlər olub, neçə nəfər deputat seçilib, bununla da bütün prosedur qaydalar olmalıydı. Amma bu təntənəli iclasa çevrildi. Birinci prezidentə söz verildi, sonra Şeyxülislama söz verildi ki, xeyir-dua versin. Xeyir-duanın olmasının heç bir ziyanı yoxdur. Ancaq biz gözləyirdik ki, bütün prosedur qaydalara riayət olunsun. Ancaq bu olmadı. Tezliklə veriliş də Şeyxülislamın fatihəsindən sonra dayandı. Sonra həmin siyahıları çıxarıb başladılar bir-bir namizədlərə verməyə. Həmin siyahıları oxuduqca heç bir səsvermə də olmurdu. Elə deyirdilər bəyənirsiniz? Yerdən kommunistlər qışqırırdılar bəyənirik və bununla da qəbul olunurdu. Bir dəfə xəbərdarlıq elədim və yoldaşlar da xəbərdarlıq elədi ki, iclasın bu cür gedişi Konstitusiyaya ziddir, Konstitusiyanın hansı maddəsi pozulur və tələb elədik ki, keçmiş, qüvvədə olan reqlamentə əməl olunsun, yeni reqlament qəbul olunana qədər. Ancaq buna da əməl etmədilər. Tofiq müəllim tələb eləyəndə ki, Konstitusiyanın bu maddəsi ilə həmin məsələ düzgün deyil, dedilər həmin maddəni səsə qoyaq. Yəni, konstitusiyanın maddəsini artıq səsə qoydular ki, ona əməl eləyək, yoxsa yox. Hətta bu dərəcəyə gəlib çatıblar.
İkinci dəfə xəbərdarlıq olundu ki, deputatı bundan məhrum etmək olmaz. Ancaq bunlar mikrofonları söndürdülər, heç bir deputata söz vermək istəmirdilər. Bizim deputatlar da çıxış eləmək istəyəndə onların hazırlanmış adamları var idi. Biri yerdən söyürdu, biri qışqırırdı, biri təpik döyürdü yerə. Yəni, özləri çox tərbiyəsizlik edirdilər, şuluq salırdılar. Məcbur oldum ikinci dəfə tələb edim ki, sədr qayda-qanun yaratsın, deputatlara normal fəaliyyət göstərmək üçün şərait yaratsın. Buna da əməl olunmadı. 
Sonra keçdilər mandat komissiyasını seçməyə, cəmi bir nəfər adam təklif elədik, Rəhim Qazıyev mandat komissiyasının tərkibinə daxil olunsun və ondan sonra siyahı səsə qoyulsun. Bunlar bizim namizədimizi də səsə qoydular. Onu da səs çoxluğu deyəndə ki, əllərini qaldırdılar, heç sayılmadı ki, neçə nəfər lehinə səs verib, neçə nəfər əleyhinə. Ondan sonra məcbur olduq ki, bu prosedur qaydalar pozulduğu üçün, televiziya translyasiyası dayandırıldığı üçün, əmək müəssisələrindən möhürlü, imzalı bizim tələblərimiz var idi, bir nüsxəsini də onlara vermişdik, bunlar pozulduğu, eyni zamanda FV-də sessiyanın keçirilməsini qeyri-qanuni hesab elədiyimiz üçün biz zalı tərk etdik və onlar əl çalıb sevindilər ki, bunlar nə yaxşı getdi. Nəticəsini bundan sonra görməli idilər və xəbər də göndəriblər arxamızca qayıtmağa. 
Bir şərtlə biz qayıda bilərik. Həmin şərti artıq biz bildirəcəyik yaxın müddət ərzində onlara ki, Allahşükür Paşazadənin çıxışından sonra kəsilmiş hissə bu gün axşam televiziya ilə verilsin, hansı hadisələr baş verdiyini xalq görsün. O şərtlə qayıdacağıq ki, sessiya işinə təzədən başlasın, bütün qayda-qanuna əməl olunsun. Ancaq bu şərtlə biz qayıda bilərik. Bu şərtlər qəbul olunmasa, bizim blokun deputatları mandatlarını təhvil verəcəklər, ümumiyyətlə, parlamentin işində iştirak etməyəcəklər. 
Bizim müdafiə məsələsinə qaldıqda isə, biz müdafiə olunuruq, əmək kollektivlərindən bizə müraciətlər olunmuşdu ki, deyilən şərtlər qəbul olunmasa, tətilə başlayacaqlar. Artıq məlumatlar da var ki, bir çox müəssisələr tətilə başlayıblar. Şərtlərə əməl olunmasa, bütün müəssisələrin tətilə qoşulması gözlənilir. Ancaq bu yolla biz onları məcbur edə bilərik ki, heç bizim sözümüzə qulaq asmasınlar, heç olmasa, özlərinin yazdığı həmin Konstitusiyaya əməl eləsinlər. Qısa məlumat bu qədər”. [19, s.129-130]  
Milli Məclisdə fəaliyyət göstərən “Demokratik blokun” üzvləri ilə deputatlar Tofiq Əzizovun və İsmayıl Şıxlının görüşündə millət vəkili Etibar Məmmədovun təklifi:
“Özünüz də gördünüz ki, sizin sədrlik etməyinizə biz etiraz eləmirdik. Ancaq sədrlik eləməyin qaydası-qanunu var, buna əməl olunmalıydı. Amma biz onu da demədik orda. Yəni seçki komissiyasının sədrliyi sizə həvalə olunubsa, heç olmasa, orada səsə qoyulmalıydı ki, bu təklif var və buna etiraz edən var, ya yox. Axı iclasın keçirilməsi qaydası var. Buna ciddi riayət olunmalıdır. Bizim tələbimiz odur ki, Konstitusiya var, ona əməl olunsun. Demirik ki, biz təzə Konstitusiya verək, ona əməl eləyin. Yəni iclas başlayan kimi elan olunmalıydı nə qədər dairədə seçki keçirilib, nə qədər namizəd verilib, bunlar hamısı prosedur qaydalarıdır. Bunlara əməl olunmalıdır. Hesablayıcı qrup elan etdi ki, siyahı tərtib olunub. Yaxşı, siyahıya da etiraz etmirik. Siyahı tərtib olunandan sonra qrup çıxmalı idi, camaat görsün kim sayır. Onlar üçün ayrıca yer ayrılmalıydı. Səsvermə qaydası müəyyən olunmalıydı. Mən çıxış edəndə dedim ki, bu qayda müəyyən olunsun, ancaq siz yenə də səsvermə olmamış “Filan məsələ təklif olunur, qəbul olunur” deyirsiniz. Yaxşı bu məsələ də keçdi. Özünüz bilirsiniz ki, hər bir deputatın çıxış eləmək hüququ var. Heç kim bu hüququnu əlindən ala bilməz. Ancaq belə çıxdı ki, bizim deputatlar bir nəfər duran kimi, yerdən onun nə çıxış edəcəyini bilmədən biri söyürdü, biri qışqırırdı üstünə, biri hay-küy salırdı. Burda da qayda-qanun yaradılmalıydı.
 İkinci məsələ: Orada birinci növbədə məsələ qoyulmalıydı ki, bu sessiyanın gedişinin işıqlandırılması haqqında. Hələ sessiya başlananda televiziya ilə verilirdi. Bunu kim müəyyən edib ki, prezidentlə Şeyxülislamın çıxışından sonra kəsilsin bu?! Onun verilib-verilməməsi məsələsi orada müzakirə olunmalıydı. O kəsilib. Pozuntular da özünüz bilirsiniz ki, var. Bizim qərarımız belədir: həmin pozuntu olan andan, yəni Şeyxin çıxışından sonra olan hissə televiziya ilə göstərilməlidir. Bizim oranı nəyə görə tərk etməyimizin səbəbini hamı bilməlidir. Şərtlərimiz qəbul olunandan sonra bir nəfərə səlahiyyət veriləcək ki, o gəlib blokun adından çıxış etsin orda. Desin ki, nəyə görə tərk eləmişdik, nəyə görə də qayıdırıq oraya. Ondan sonra qayıdarıq”.  [19, s.131-132 ]  
Millət vəkili E.Məmmədov Ali Sovetin sessiyasında çıxış edərək, Konstitusiyanın pozulmasına münasibət bildirərək qeyd edib ki, Azərbaycan rəhbərliyi xalqın mənafeyinin əksinə getməklə yanaşı, hətta mövcud yerli və İttifaq qanunlarını da pozmaqla, Respublikanı İttifaq müqaviləsinə və Referenduma sürükləyir. O, SSRİ-nin qoruyub saxlanması üçün irəli sürülən İttifaq müqaviləsinə, Referenduma, siyasi müstəqillik, iqtisadi müstəqillik və s. taleyüklü məsələlərə mövqeyini izah etmişdir. O, faktlarla sübut etmişdir ki, İttifaq müqaviləsinə, Referenduma qoşulmaqla, Azərbaycanı hansı təhlükələr, iqtisadi çətinliklər gözləyir. 
Sessiyada kommunist deputatların dediklərinin əksinə olaraq, o, qətiyyətlə bildirdi ki, SSRİ-nin tərkibində iqtisadi müstəqillik əldə etmək qeyri-mümkündür. İqtisadi müstəqillik üçün mütləq siyasi müstəqilliyə nail olmaq lazımdır. 
Çıxışının sonunda o, Ali Sovetdə Kommunist Partiyasının bayrağı altında, Xalq Cəbhəsinin bayrağı altında, müxtəlif siyasi təşkilatların, müxtəlif qrupların bayrağı altında təmsil olunan deputatlara vahid bir bayraq,  milli bayrağımız altında, məhz Azərbaycanlı kimi birləşmək üçün çağırış etmişdi. 
E.Məmmədovun “Demokratik blok” adından sessiyada çıxışı:
E.Məmmədov: Elmira xanım, nəyə görə üçdə iki?! İclasda iştirak edənlərin yox. Bütün deputatların üçdə ikisi məsələsi.
E.Qafarova: Nə məsələsi? 
E.Məmmədov: Nazirlər Kabinetinə etimadsızlıq göstərilmə məsələsi. 
E.Məmmədov: Məmməd müəllim çox düzgün qeyd elədi. Konstitusiyaya hər gün dəyişiklik ola bilməz. Və özü də izah elədi ki, ABŞ-ın 200 illik tarixində cəmi 26 dəfə Konstitusiyaya düzəliş ediblər. Hüquqşünaslar da çox gözəl bilir ki, bu dəyişikliklər elə dəyişiklik olub ki, illərlə müzakirə olunub.Və hər bir dəyişikliyin də özünün müəllifi olub. Ona görə Amerika konstitusiyasının dəyişikliyinin adı olub, məsələn, Buş düzəlişi, uzun müddət müzakirə olunandan sonra onlar qəbul olunublar. Çünki Konstitusiya elə bir sənəddir ki, onda hər gün dəyişikliklər edilir ki, bu Azərbaycan üçün yaxın müddətdə, gələcəkdə çox həlledici rol oynaya bilər. Ona görə də Konstitusiyaya dəyişikliklər birinci dəfə təklif olununda adı olmalıdır ki, bu təkliflər kim tərərfindən verilib. Və birinci dəfə müzakirə olunandan sonra, bu gün də həmin dəyişikliklərlə əlaqədar müxtəlif təkliflər olub. Ayrı-ayrı deputatlar tərəfindən də, icraedici, sərəncamverici orqan olan Nazirlər Kabinetinin sədri tərəfindən də təkliflər olub, ancaq biz həmin təkliflərlə razı olmamışıq. Çünki həmin təkliflər yazılı surətdə bizə verilməyib. Ona görə də bugünki müzakirənin elə bir əhəmiyyəti olmayacaq. Şəxsən mən özüm üçün aydın edə bilməmişəm, əvvəllər hansı qanun olub, dəyişikliklər nə cür olub. İkinci dəfə nə təklif olunub. Bunların hamısı komissiya tərəfindən yazılı surətdə bizə verilməliydi ki, bizim əlimizdə müqayisə üçün həmin sənədlər olsun. Birinci dəfə nə cür olub, komissiya işini başa çatdırandan sonra nə cür təklif olunub. Bunların böyük əhəmiyyəti var. Və birinci növbədə prezidentin səlahiyyəti ilə bağlıdır bu məsələlər. 
Burada çıxış edən deputat Bağırov qeyd elədi ki, Fransa prezidentinə çox hüquqlar verilib və heç kim ona diktator demir. Ancaq tarixçilər də, hüquqşünaslar da bilir ki, Fransa prezidentinə həmin hüquqlar referendum nəticəsində verilib. Həmin dəyişikliklər bir neçə dəfə referendum keçirilməsi nəticəsində verilib. Həmin dəyişiklikləri bir neçə dəfə referendum keçirilməsi nəticəsində prezident hüquqlarını diktator hüquqları ilə bərabər edən De Qoll olub, Fransa prezidenti olub. Axırda da həmin De Qoll həmin referendumun qurbanı olub. Referendumla təklifi keçmədiyi üçün istefa verib. Ona görə də bu müzakirələri müqayisə edəndə ABŞ, Fransa ilə müqayisə etməyək. Bunlar müqayisəolunmazdır. Çünki Fransa da ABŞ da müstəqil dövlətlərdir. Biz hələlik bu imperiyaya daxil olan bir respublikayıq. Əgər biz suverenliyimizi, müstəqilliyimizi istəyiriksə, heç olmasa, gərək dəyişiklikləri uyğunlaşdıraq. Ona görə də çox təəccüblüsü odur ki, suverenlikdən danışırıq, ancaq respublika ərazisində olan müəssisələrin tabelilik məsələsinə gələndə bizim təsərrüfat rəhbərləri də, rayon partiya komitələrinin rəhbərləri də əksəriyyət təşkil edən kommunistlər əleyhinə səs verdilər ki, bizə tabe olmasın, SSRİ nazirliklərinə tabe olsun həmin müəssisələr. Yəni, özümüz bu maddəni konstitusiyaya əlavə etməklə əl-qolumuzu bağlayırıq.
Ən əsas məsələ isə, Elmira xanım, bugünkü müzakirələrdə də, səsvermədə də prosedur qaydalar pozulur. Heç bir məsələ üzrə məlum olmayıb ki, lehinə nə qədər səs verilib, əleyhinə nə qədər, bitərəf nə qədər. Hətta mən deyərdim tabloda bitərəflər üçün yer yoxdur. Orada var lehinə, əleyhinə, iştirak edənlərin sayı. Tabloda bitərəflərin sayı yoxdu və biz bilmirik nə qədər bitərəf var, onların sayı göstərilmir. Ona görə də mən təklif edirəm ki, bu çox mühüm məsələ olduğu üçün, bu dəyişikliklər haqqında qanunun qəbul olunmasına yol vermək olmaz. Bunlar birdəfəlik yenidən qaytarılmalıdır komissiyaya, bütün təklif olunan məsələlər. Nazirlər Kabinetinin təklif etdiyi düzəlişlər, dəyişikliklər də komissiyada müzakirə olunmalıdır. Olunmalıdır təklifi verənlərin iştirakı ilə və ancaq hazır qanun layihələri bizim əlimizdə olandan sonra. 
Komissiyanın ixtiyarı yoxdur ki, yenidən qanun layihəsi çap etsin. Ancaq düzəlişləri, əlavələri çap edib, bizə çatdırsın və biz tələsməməliyik, dediyim kimi, tələssək, bu gün bu cür qəbul edəcəyik, sabah başqa cür. 
Mən, misal üçün, tələsməyə aid bir şey deyə bilərəm. Prezident səlahiyyəti üçün 121.5-ci maddədə prezident şurası haqqında maddə var idi. O tələsik olaraq Konstitusiyaya əlavə kimi qəbul olunmuşdu birinci dəfə. Çünki İttifaq miqyasında prezident şurası var idi. Ondan əlavə, indi bugünkü dəyişikliklərdən həmin maddənin götürülməsi təklif olunur. Bəlkə sabah Qorbaçov yenidən həmin şuraya gəldi, biz bir də yığılacağıq burda ki, həmin maddəni yenidən daxil edək. Ona görə də bu gün təklifim budur ki, Konstitusiyaya dəyişikliklər haqqında qərar qəbul olunmasın. Bu təxirə salınsın, komissiyalar bir daha işləsin və ancaq böyük müzakirələrdən sonra həmin qanunu qəbul etmək olar.
Mənim sualım Afat müəllimədir. Ona görə ki, mən həmin komissiyanın üzvüyəm. Afat müəllim burada işin gedişi haqqında çox müəmmalı danışdı. Konkret komissiyanın rəyi haqqında bir söz demədi. Afat müəllim, yadınızdadırsa, bu sənəd bizim komissiyada müzakirə olundu. Yəni komissiya tərəfindən sessiyanın müzakirəsinə veriləcək sənəd. Hətta yadınızdadırsa, bu bir nüsxədə idi və mənim xahişimlə çoxaldıldı və siz dediniz ki, rəylər müxtəlifdir. Sizin öz təklifinizlə həmin rəylər səsə qoyuldu və ümumi qərar qəbul edildi ki, komissiyanın təklifi ilə referendum keçirilməsi təxirə salınsın. Və sizə tapşırıldı ki, komissiya tərəfindən bu sənədi hazırlasınlar və sessiyanın müzakirəsinə versinlər. Siz deyəndə ki, biz yoldaşlarla məsləhətləşdik, biz bilmirik, komissiyanın üzvləri ilə siz məsləhətləşmisiniz, ya yox. Sonra dediniz ki, bu, mənim şəxsi rəyimdir. Sizə də təklif olundu ki, siz öz şəxsi rəyinizi sessiyanın nəzərinə çatdıra bilərsiniz. Ancaq komissiyanın rəyini siz komissiyanın sədri kimi çatdırmalısınız. Ancaq bu gün sizin cavabınızdan belə alındı ki, siz şəxsi rəyinizi, komissiyanın rəyi adından sessiyanın nəzərinə çatdırırsınız. Ona görə də xahiş edirik komissiyanın iclasında qəbul olunmuş rəyi (sənəd göstərilir) təqdim edin. Mən, düzdür, onun əksinə olmuşam. Çünki mən referendum keçirilməsinin əleyhinə idim. Ancaq ümumi səs çoxluğu ilə bu qəbul olunubsa, bu rəyi komissiyanın adından deputatların nəzərinə çatdırın. Sonra deputat kimi öz şəxsi rəyinizi bildirə bilərsiniz. 
Bu gün bizim müzakirə etdiyimiz sənəddən aydın olur ki, müzakirə olunan məsələ Nazirlər Kabinetinin strukturu məsələsidir. Özü də ki, bu təklifi prezident verib, ancaq bu iclasda nə prezident iştirak edir, nə də ki baş nazir və bu struktur verilib bizim təsdiqimizə. Burada məsələ belə qoyulmalıdır: Prezident çıxış edib, nə üçün bu cür struktur irəli sürdüyünü bizə izah etməlidir və həmin suallar da Prezidentə verilməlidir ki, niyə bu cür struktur verilib, hansı nazirliyi digər nazirliklə birləşdirmək təklif olunur.
27 vahid var Nazirlər Kabinetində. Onlardan 16-sı nazirlikdir, 11-i komitədir. Bu cür strukturun indiki vəziyyətdə təklif olunması nə ilə nəticələnəcək? Buna biz cavab verməliyik. Elə komitələr var ki, onların Nazirlər Kabinetinə daxil olması məqsədəuyğun deyil. Tutaq ki, DTK (Dövlət Təhlükəsizlik Komitəsi – M.Z) var. DTK icraedici orqana tabe ola bilməz, bilavasitə parlamentə tabe olmalıdır. Çünki dövlətin təhlükəsizliyindən söhbət gedir. Bütün bunları müzakirə etmək üçün mütləq prezident iştirak etməlidir və bütün suallara izahat verməlidir. Ancaq ondan sonra qərar qəbul etmək olar. Mənim təklifim budur ki, prezidentin izahatlı çıxışından sonra biz müzakirələrə başlaya bilərik. 
Telman müəllim, bütün təkliflər kimi, bu da yaddan çıxmasın. Məncə, bir məsələyə diqqət verməliyik ki, biz müzakirə olunan əsas məsələnin mahiyyətindən kənara çıxırıq. Çünki, gündəliyə daxil olunmuş məsələ martın 17-sində keçiriləcək referenduma münasibət məsələsidir. Həmin referenduma aid Ali Sovetin qərarı çıxmalıdır. 
Birinci dəfə bu məsələ müzakirə ediləndə qərar layihəsi bizim sərəncamımıza verildi. Lakin birinci, biz bu məsələni aydınlaşdırmalıyıq ki, qərar layihəsinin müəllifləri kimlərdir. Çünki birinci sessiyada, sessiyanın fevral iclaslarında referenduma münasibət məsələsi komissiyalara tapşırılmışdı. Həmin komissiyaların rəyləri burada dinlənildi və məlum oldu ki, üç komissiyanın üçü də referendum keçirilməsinin əleyhinədir. Daha doğrusu, təxirə salınmasının. Ancaq qərar layihəsində isə göstərilir ki, referendum keçirilsin və təşkil edilsin. Ona görə çox maraqlıdır ki, 2 qərar layihəsi var. Bunların müəllifi kimlərdir? Bu bizim üçün qaranlıq qalıb və ona görə də bu cür münasibətlər doğur. Bu iki qərar layihəsi varsa, deməli, biz bütün mübahisələrimizi də, müzakirələrimizi də bu qərar layihəsi ətrafında keçirməliyik.  
Burada çıxışlarda tez-tez qeyd olunur ki, biz ittifaq müqaviləsi müzakirə etmirik, ancaq müzakirə edirik referendumda iştirakı. Ancaq gəlin, bəzi məsələlərə diqqətlə yanaşaq. Referendumda iştirakdan sonra bizim ittifaq müqaviləsini imzalamamağa heç kimin haqqı olmayacaq. Çünki referendum haqda qanunda göstərilir ki, referendumun nəticələri bütün ittifaq üzrə məcburidir. Yəni referendumda iştirak edən respublikalar üçün də məcburidir. Belə olsa, burada komissiyanın sədrlərindən biri çıxış etdi ki, biz bunu taktiki gediş kimi edirik. Daha doğrusu, deputat Daşdəmirov. Strategiya məlum olmayan vaxtda taktikadan danışmağın mənası yoxdur. Strategiyamız hələ məlum deyil. Respublikamız federasiyada yaşamaq istəyir, konfederasiyada və yaxud da müstəqil olmaq istəyir? Bu məlum olmayan yerdə taktiki gedişlərin heç bir mənası ola bilməz. Ona görə də biz birincisi, bu məsələmizi müəyyənləşdirməmiş həmin referendumda iştirak edə bilmərik. Əgər iştirak etsək, deyildiyi kimi, mərkəzdən daha böyük güzəştlər əldə etmək üçün bunu bir ilə təxirə salsaq və sonra iştirak etsək, nəticəsindən asılı olmayaraq, Rusiya Federasiyasının, hətta Ukraynanın “hə” cavab verməsi ilə məsələ həll olunacaq. Onda nə deputatların, nə də prezidentin ixtiyarı olacaq ki, əlavə şərtlər qoysun və ittifaq müqaviləsini imzalamaqdan imtina etsin. Əgər imtina etsək, belə suala cavab verəcəyik ki, bizi nə gözləyir. Çünki dünən müzakirələrdə tez-tez deyilirdi ki, ittifaq müqaviləsində iştirak etməsək, bizi nə gözləyir.
Referendumda iştirak etməsək, bizi heç bir şey gözləmir. Ittifaqda qalırıq, onsuz da ittifaqdan çıxmırıq. Referendumda iştirak etməmək ittifaqdan çıxmaq deyil. Ancaq referendumda iştirak etsək, biz məcburuq ki, həmin ittifaq müqaviləsini imzalayaq. İmzalamasaq, burada Qorbaçovun tam hüququ olacaq ki, desin siz xalqın iradəsinin əleyhinə gedirsiniz. İstədiyi vaxt bizim parlamenti də buraxa bilər və prezidenti də işdən kənar edə bilər. Və əsaslanacaq ki, xalqın rəyinə əsaslanıram və indiyə qədər etdiyi özbaşınalıqlardan biri də bu ola bilər. Deməli, bu, bir tərəfi. İkinci tərəfdən tez-tez müzakirələrdə belə bir arqument işlədilirdi ki, ittifaq müqaviləsində, referendumda iştirak etməsək, bizim iqtisadi vəziyyətimiz ağır olacaq, bizi blokadaya alacaqlar. Bu sahədə çox xoşagəlməz proqnozlar irəli sürürdülər. İttifaqın dağılması, Azərbaycanın bu İttifaqdan çıxması fəlakətlə nəticələnəcək.
Mən İttifaqın dağılacağı və ya Azərbaycanın bu İttifaqdan çıxacağı təqdirdə bizi nə gözləməsindən yox, İttifaqda qalacağımız təqdirdə bizi nə gözləməsindən danışmaq istəyirəm. Çünki hörmətli akademik Ziyad Səmədzadə çıxış edəndə iqtisadiyyatımızın vəziyyəti haqqında geniş məlumat verdi və göstərdi ki, biz tam asılı vəziyyətdəyik. Və göstərdi ki, iqtisadi suverenlik qazanmasaq, siyasi müstəqillikdən söhbət ola bilməz. Mən sizə bunun tam əksinə fikir söyləmək istəyirəm, siyasi müstəqillik olmasa, iqtisadi müstəqillikdən danışmağa heç bir əsas yoxdur. Nəyə görə? 
Tutaq ki, biz İttifaq müqaviləsinə ən yaxşı şərtlərlə daxil olduq, bizim şərtlərimizi qəbul etdilər, referendumda da iştirak edəndən sonra daxil olduq İttifaqa. Birincisi, nəzərə almaq lazımdır ki, bu İttifaq müqaviləsi hazırlanarkən dövlətlərin ittifaqı yox, ittifaq dövləti yaratmaq nəzərdə tutulur. İttifaq dövləti olanda isə dövlətin özünün daxili bazarı olur. Həmin təsir vasitələri hansılardır? 
Vahid dövlət olduğu üçün özünün maliyyə siyasəti olur, kredit siyasəti olur, özünün vahid valyuta-pul siyasəti olur. Əgər belə maliyyə siyasəti olursa, respublikaların müstəqilliyindən danışmağa heç bir haqqımız ola bilməz. Əgər biz bu ittifaqa daxil olsaq, vahid bank olacaq SSRİ-də, vahid investisiya bankı. Həmin o pulun kəsilməsindən bölüşdürülməsinəcən həmin bank məşğul olacaq. Respublikaların özünün valyutası olmadığı üçün həmin bankdan biz asılı olacağıq. Bizim respublika bankının adını milli bank qoysaq, nə qoyuruq-qoyaq, həmin mərkəzi investisiya bankından tam asılı vəziyyətdə olacaq. Bunun da nəticəsində onlar Moskvada uçot dərəcələri və başqa siyasət müəyyənləşdirəcəklər və bizim banklar həmin həddən kənara çıxa bilməyəcəklər. Bu, tam qətidir, bunun qarşısını biz heç cür ala bilmərik.
Son illərin təcrübəsi göstərir ki, Azərbaycanın müstəqil valyuta siyasəti aparmaq imkanı yoxdur və ittifaq daxilində də ola bilməz. Yeni İttifaq müqaviləsi imzalanması o demək olacaq ki, Azərbaycan indiyə qədər SSRİ-də yığılmış xarici borclar üçün məsuliyyətin bir hissəsini öz üzərinə götürəcək. Yəni SSRİ üzrə nə qədər valyuta borcu yığılıbsa, onun bir hissəsini Azərbaycan istər-istəməz ödəməlidir, bu məsuliyyəti öz üzərinə götürür. Buna misal olaraq, Qorbaçovun xarici borcların verilməsi haqqında fərmanını da misal gətirmək olar. Məcburi surətdə müəssisələrin 40 %-i SSRİ-nin xarici borclarının ödənilməsi üçün xərclənir. Halbuki bu cür fərman “Müəssisələr haqqında” SSRİ qanununa da ziddir. Çünki müəssisələrin heç biri dövlətin xarici və daxili borclarına görə məsuliyyət daşıya bilməz. İttifaq daxilində də mühüm təsir vasitələrindən biri qiymət siyasəti olacaq.
Azərbaycan özü müstəqil qiymət siyasəti yeritməkdən məhrumdur. Qiymət siyasəti mərkəzi hökumət tərəfindən müəyyənləşdirildiyi üçün Azərbaycanın iqtisadiyyatı istənilən vaxt zərbə altındadır. Belə ki, məlum olduğu kimi, Azərbaycanın iqtisadiyyatının əsasını nə təşkil edir? Neft və neft məhsulları, yəni yanacaq, energetika sahəsində olan məhsullar təşkil edir. Son dövrlərdə, əgər yadınızdadırsa, bu lap son dövrdə olub, Pavlovun qiymət islahatı. Qiymət islahatı nəticəsində bizə elə zərbə vurulub ki, bizim bu İttifaq haqqında danışmağa hüququmuz yoxdur. 
Ziyad Səmədzadə də öz çıxışında qeyd etdi ki, müsbət saymırlar istehsal və istehlak arasında, idxal və ixrac arasındakı fərqi. Həmin müsbət saldo Pavlovun qiymət islahatı ilə alt-üst edildi. Cəmi neft və yanacaq məhsullarına olan qiymətlər, demək olar ki, olduğu kimi qaldı, yəni Azərbaycanda istehsal olunan. Ancaq Azərbaycanda xalq istehlakı malları və ərzaq malları var, hansı ki, kənardan gətirilir, onların qiyməti bir neçə dəfə bahalaşdı. Və nəticədə müsbət siyasət mənfi siyasətə çevrilir və istənilən vaxt da bu siyasəti yeridə bilərlər. Çünki həmin qiymətlər təbii surətdə bazar iqtisadiyyatında formalaşmır, havadan götürülür. İnzibati amirlik sistemində bu qiymət yoxdur, bu havadan götürülür və müxtəlif respublikalara təzyiq göstərmək üçün bu qiymət siyasətindən istifadə edə bilirlər. Beləliklə, mərkəzin əlində əsas vasitələr olan vergi siyasətinin, maliyyə siyasətinin, valyuta siyasətinin cəmləşdiyi bir vəziyyətdə Azərbaycanın iqtisadi müstəqilliyindən danışmağa heç bir əsasımız yoxdur. 
Yəni, bu qısa proqnoz nədən ibarətdir. Bu qısa proqnozun nəticəsində ittifaq daxilində Azərbaycanın indiki böhranlı vəziyyətdən çıxması, iqtisadi dirçəlişi qeyri-mümkündür. Azərbaycanın iqtisadi böhrandan çıxması isə ancaq real siyasi müstəqillik qazandıqdan sonra mümkündür. Nə cür mümkündür? Əgər Azərbaycanda siyasi müstəqillik məsələsi burada müzakirə olunsa, iqtisadi böhrandan çıxmaq yolları haqqında da biz danışa bilərik.
İndi isə keçək referendumda iştirak etmənin hüquqi məsələsinə. Referendumda iştiraka deyirlər ki, fərman verilib, Ali Sovetin iki ay bundan əvvəl qərarı verilib, yəni yanvarın 16-sında və biz bundan imtina edə bilmədik. Biz referendumda iştirak etsək, ayın 17-də, bu həm referendum haqqında SSRİ qanunlarını pozmaq olacaq, həm də Azərbaycan qanunlarının pozuntusu olacaq. Çünki referendum haqqında ittifaq qanununda göstərilir ki, Mərkəzi Referendum Komissiyası yaradılmalıdır. Bunun üçün müddət də göstərilir. Bizdə həmin Mərkəzi Referendum Komissiyası yaradılmayıb. Mərkəzi Referendum Komissiyası təmin etməlidir ki, referenduma 15 gün qalmış siyahılar tərtib olunsun, asılsın və əhali tanış olsun həmin siyahı ilə. Bu gün ayın yeddisidir. 10 gün qalıb, deməli, biz bu qanunları pozmuşuq və bu referendumda iştirak etmək, deməli, hüquqi cəhətdən düzgün deyil. 
Qaldı ikinci layihə ilə iştirak etsək, bu layihədə göstərilir ki, Azərbaycan Respublikasının qanununa uyğun olaraq, həmin qanun iki gün bundan əvvəl qəbul olunub. Həmin qanunun 15-ci maddəsinə əsasən, iki aydan tez, dörd aydan gec olmayaraq keçirilə bilməz. 20-ci maddəsinə əsasən, yenə də 15 günə siyahıların yazılması və hamının gözü qarşısında asılması göstərilir. Deməli, iştirak etmək – bütün qanunların pozulması deməkdir. Ümumiyyətlə, iştirak etmək haqqında qərar qəbul olunsa, həm İttifaq qanununun, həm də respublika qanununun pozulması deməkdir. 
Ümumiyyətlə, referendumda bizi iştiraka məcbur etmək isə Konstitusiyanın tam ziddinədir. Çünki Konstitusiyamızda göstərilir ki, Azərbaycanın taleyini həll etmək, yəni bizim müqəddəratımızı, hüququmuzu təyin etmək ancaq Azərbaycanın öz səlahiyyətindədir. Deməli, Azərbaycanın hər hansı bir ittifaqda qalıb-qalmaması məsələsi haqqında referendum keçirilməsini ancaq Azərbaycanın Ali Soveti müəyyən edir və Azərbaycanın Ali Soveti qərar verə bilər. Həmin qərar olsa, iki gün bundan əvvəl qəbul etdiyimiz həmin qərarı biz nəzərə almalıyıq. Nəzərə almasaq, yəqin ki, biz çox böyük fəlakətlə üzləşə bilərik. Deməli, referendumda iştirak etmək məsələsində biz indiki siyasi gərginliyi nəzərə almalıyıq. 
Bəlkə də bizi referendumda iştiraka təhrik etməklə, Azərbaycanda yeni bir partlayış yaratmaq istəyirlər. Bundan nə Azərbaycan xalqı qazanacaq, nə Cəbhə qazanacaq, nə partiya qazanacaq, nə də indiki rəhbərlik qazanacaq. Sual verdilər ki, referendumda iştirak etməsək, bizi “20 yanvar” qırğını gözləyə bilər? Mən bunun əksinə sual verərdim: Referendumda iştirak etsək, bizi “20 yanvar” gözləyə bilər, yoxsa yox? Və bu məqsədlə bizi referendumda bütün qanunları pozmaqla iştirak etməyə məcbur etmək istəyirlər ki, yeni bir partlayış olsun, həmin partlayışın nəticəsində mərkəz bildiyini etsin və istədiyinə də nail olsun. Buna biz heç cürə razı ola bilmərik. Buna nə deputat kimi, nə də xalqın oğlu kimi ixtiyarımız yoxdur. 
Sözümün sonunda hamının diqqətini bir məsələyə cəlb etmək istəyirəm. Biz bu zala gələrkən, deputat seçiləndə hərəmiz bir bayraq altında gəlmişik. Kommunist Partiyasının bayrağı altında, Xalq Cəbhəsinin bayrağı altında, müxtəlif siyasi təşkilatların, müxtəlif qrupların bayrağı altında. Ancaq bu gün burada vahid bir bayraq, bizim milli bayrağımız altında məhz azərbaycanlı kimi birləşməliyik. 
Bu gün bizim çıxaracağımız qərardan doğrudan da Azərbaycan xalqının taleyi asılı olacaq.
Burada hər hansı istiqamətə fikir vermək olmaz. Biz gələcəyi fikirləşməliyik ki, bizim bu gün qəbul edəcəyimiz qərarın nəticəsi nə ola bilər. Bu məsuliyyətlə biz yanaşsaq, mən belə fikirləşirəm ki, biz düzgün qərar çıxaracağıq. 
Mənim şəxsi fikrimə qaldıqda, mənim şəxsi mövqeyim də, həyat mövqeyim də hamıya bəllidir. Mən heç bir ittifaqa daxil olmamaq şərti ilə Azərbaycanın tam müstəqilliyini həmişə istəmişəm. Bu, mənim həyat məqsədimdir. Ancaq bu gün mən heç kimi mənim və mənim yoldaşlarımın bu məqsədinə səs verməyə çağırmıram. Mən bu gün hamını öz vicdanı qarşısında səs verməyə çağırıram, millətin taleyini düşünərək səs verməyə çağırıram. 17-də referendumda iştirak etmək olmaz və hamını bu qərara səs verməyə çağırıram.” [19, s.132-141]  
[image: ]
SSRİ-nin saxlanması ilə bağlı saxta referendumda (17 mart1991-ci il), hətta Ermənistan SSR iştirak etmədiyi halda, A.Mütəllibovun canı-dildən Azərbaycanı referendumda iştirak etməyə məcbur etməsi və nəticələri saxtalaşdırması, həmçinin “Suveren Dövlətlər İttifaqı” müqaviləsinin bağlanacağı haqqında niyyət protokolunu imzalaması onun əhali arasında nüfuzunu daha da aşağı saldı. 
1991-ci il aprelin 23-də SSRİ prezidenti ilə referendumda iştirak etmiş 9 respublikanın yüksəkvəzifəli şəxsi Moskva yaxınlığındakı Novo-Oqaryovodakı prezident iqamətgahında tezliklə yeni İttifaq müqaviləsinin – “Suveren Dövlətlər İttifaqı” müqaviləsinin bağlanacağı haqqında niyyət protokolu imzaladılar. 
Belə vəziyyətdə Moskva A.Mütəllibov hakimiyyətinin xalq arasında nüfuzunu artırmaq məqsədilə 1991-ci il mayın əvvəllərində Çaykənd və Martunaşendə  pasport rejimi yoxlanılmasını təşkil edərək, hərbiləşmiş erməni birləşmələri tərksilah etdi. İyulun əvvəllərində Goranboy rayonunun Azadkənd, Sarısu, Manaşid, Erkeç və Buzluq kəndlərində düşmənin dayaq məntəqələri dağıdıldı. 
Bu dövrdə Etibar Məmmədovun 1991-ci ilin may ayında ABŞ-a səfər etməsi beynəlxalq aləmdə böyük maraqla qarşılanmışdı. Onun bu səfərindən “Anadolu Ajansı”nın Vaşinqton müxbiri 8 may 1991-ci ildə “Bağımsız Azərbaycanın modeli Türkiyədir”. “Pantürkizm arzu” başlıqlı geniş məqalə dərc edib. Qəzet “Azəri lider Etibar Məmmədov Vaşinqtonda etdiyi məruzədə Moskvanı təhlükəli bir siyasət yeritməkdə suçlayarkən, Azərbaycan müstəqillik qazandıqdan sonra Türkiyənin dəstəyinə, yardımına ehtiyac duyacaqdır” – dedi” sözlərini manşetə çıxarıb.
 Məqalədə qeyd olunur ki: “Azərbaycan Xalq Cəbhəsi liderlərindən Etibar Məmmədov əsas məqsədlərinin Qərb anlamında demokratik, dünyəvi, insan haqlarının qorunduğu, bazar iqtisadiyyatına bağlı və müstəqil bir Azərbaycan qurmaq və bu modelin Türkiyə olduğunu söyləmişdi. Xalq Cəbhəsinin fəaliyyətinin nədən ibarət olduğunu anlatmaq üçün Vaşiqtona səfər edən Etibar Məmmədov xarici işlər üzrə nüfuzlu “Woodrow Wilson Center” institutunda geniş məruzə ilə çıxış etmiş və jurnalistlərin suallarını cavablandırmışdır”.
Qəzet daha sonra E.Məmmədovun “Woodrow Wilson Center” institutunda etdiyi məruzənin məzmunu haqqında məlumat vermişdir: “Məruzəsində Azərbaycandakı durum haqqında geniş məlumat verən Məmmədov Moskvanın respublikadaki təsirini saxlamaq və İslam dünyasının gözünü qorxutmaq üçün Ermənistanla münaqişəni qızışdırdığını və bunun qarşısı alınmazsa, Azərbaycanın totalitar islamçı bir təsir altına düşəcəyini söylədi.
Etibar Məmmədov islamla bağlı təhlükəli strategiya hazırlandığını, Azərbaycanın birlik anlaşmasını (İttifaq müqaviləsini) imzalanması üçün hər yola əl atdığının və sentyabr ayındakı referendum öncəsi terror hadisələrinin baş verəcəyinin gözlənilən olduğunu bildirdi. 
Müstəqil Azərbaycanın hansı istiqamət götürəcəyini izah edən Məmmədov “Modelimiz –Türkiyədir. Demokratik Azərbaycan hərəkatı üçün dünyəvilik önəmlidir” – dedi.
Məmmədov bunları söylədi: “Türkiyənin Azərbaycana həqiqətən birbaşa təsiri yoxdur. Ancaq Türkiyə və Azərbaycandakı siyasi güclər təmasda və iş birliyindədir. Türkiyənin rəsmi siyasəti Sovetlər Birliyinin daxili işlərinə qarışmamaqdır.”
Məqalənin “Pantürkizm”  başlıqda verilmiş hissəsində bu problem haqqında “Pantürkizm – bir arzudur” – deyən Məmmədov Azərbaycanın siyasi və coğrafi vəziyyətinin Orta Asiya-Türküstandan ayrı olduğunu və Pantürkizmin hərəkətverici qüvvə sayılmadığını bildirərək: “Orta Asiyada bir sıra dövlətlərin qurulucağını və bu dövlətlərin bir-biri ilə əlaqədə olacağını təxmin edirik” – dedi. Azərbaycanda çoxluğun müstəqilliyi, milli keyfiyyətlərin qorunmasını və milli yüksəlişi istədiyini bildirdi. Məmmədov: “Sovet imperiyası dağıldıqdan sonra nə olacağı, Azərbaycanın harada olacağı əsas sualdır. Bunun cavabı ABŞ və Qərb güclərinin Azərbaycan müxalifəti ilə təmasına bağlıdır. Qərb Azərbaycan müxalifətinin durumunu anlamır. ABŞ başqa cümhuriyyətlərdə olduğu kimi, kommunist olmayan müxalifətləri Azərbaycanda da dəstəkləməlidir” – dedi.
Məqalənin “Türkiyədən dəstək” başlıqlı hissəsində bunlar yazılıb: “Azərbaycanın Türkiyənin böyük dəstəyinə və yardımına ehtiyacının olduğunu söyləyən Məmmədov: “ Bizə qarşılıqsız yardım gərək deyil. Azərbaycanın imkanları mövcuddur. İstənilən odur ki, lazımi vaxtda Azərbaycan qalib gələ bilsin, özünü təmin edə bilsin, müstəqillik qazandıqdan sonra tək qalmasın. Müstəqilliyi qazandıqdan dərhal sonra öz gücünü toplayana qədər Türkiyənin yardımı gərəklidir” – dedi.
Azərbaycanın Orta Asiyanın qapısı olduğunu, Quzey Azərbaycan müstəqilliyi qazandıqdan sonra Güney Azərbaycanda da milli hərəkatın yüksələcəyini söyləyən Məmmədov bu durumda Qafqazda və Orta Asiyada sərhəd dəyişiklərinin gündəmə gələcəyini və güc balansının dəyişəcəyini söylədi və “Bu, yeni dövlətin kiminlə iş birliyi quracağının böyük önəmi vardır” – dedi.

“Suveren Dövlətlər İttifaqı” müqaviləsinin bağlanacağı haqqında niyyət protokolu imzalanması,  sonra altı aydan gec olmayaraq, İttifaq orqanlarına yeni seçkilər keçirilməsi və bu yolla rəqiblərin siyasi hakimiyyətdən uzaqlaşdırılması nəzərdə tutulurdu. E.Məmmədovun həmsədr olduğu Demblokun (Müstəqil Azərbaycan Demokratik bloku) etirazına baxmayaraq, Azərbaycan Respublikası Ali Sovetinin 1991-ci il 26 iyun tarixli sessiyası bu layihəni ümumən bəyəndi və başda prezident olmaqla, Azərbaycan adından onu imzalayacaq nümayəndə heyətini təsdiq etdi.
SSRİ-ni qoruyub saxlamaq istəyən sovet rəhbərliyi SSRİ Ali Soveti Rəyasət Heyətinin 12 iyul 1991-ci il tarixdə  qəbul olunmuş “Suveren Dövlətlər İttifaqı haqqında müqavilə layihəsi barəsində ” qərarını qəzetlərdə dərc etdirdi. Onlar bu adla SSRİ-ni yeniləşdirmək istəyirdilər.
Azərbaycan kommunistlərinin lideri A.Mütəllibov 15 iyul 1991-ci il tarixli plenumda “İndiki mərhələdə Azərbaycan Kommunist Partiyasını təşkilat-siyasi cəhətdən möhkəmləndirmək vəzifələri haqqında” məruzə ilə çıxış etmişdi. 
“Kommunist” qəzeti isə bu zaman “Azərbaycan xalqının Polyaniçkodan əziz dostu yoxmuş!” başlıqlı məqaləni “Den” qəzetindən tərcümə edərək dərc etmişdi.  Halbuki bundan bir qədər əvvəl, 3 iyul 1991-ci il tarixdə Gürcüstan KP-nin sabiq birinci katibi, SSRİ Xarici İşlər naziri E.Şevardnadze Sov. İKP-dən çıxması ilə bağlı bəyanat vermişdi. [13, s.192]  
Belə bir zamanda Azərbaycana təzyiq etmək və vəziyyəti gərginləşdirmək məqsədi ilə erməni terrorçuları öz əvvəlki cinayətlərini davam etdiridilər. Belə bir cinayət 1991-ci il mayın 30-da Kolonyurd stansiyası yaxınlığında baş verdi. Sərnişin qatarının partladılması nəticəsində 12 nəfər həlak oldu. Bir qədər əvvəl Rostov şəhəri yaxınlığında Simferopol-Bakı qatarını da partlatmağa cəhd edilmişdi. 1991-ci il iyulun 31-də erməni terrorçuları Moskva-Bakı sərnişin qatarında Mahaçqala yaxınlığında böyük partlayış törətdilər. Nəticədə 15 sərnişin həlak oldu, 16 nəfər ağır yaralandı.  [1, s.201]  
Sərhəd zonalarındakı Azərbaycan kəndlərinə erməni quldurları yenə rusların köməyi ilə basqınları davam etdirirdilər. Avqustun 18-20-də erməni hərbi hissələri rusların, vertolyot və ağır texnikanın köməyi ilə Qazax rayonuna hücum etdi. Bağanıs Ayrım kəndi yenə dağıdıldı, əhaliyə işgəncələr verildi.  [1, s.201-202; 21, s.298-299]  
Belə gərgin bir vaxtda AXC daxilində fəaliyyəti davam etdirmək mümkün olmadığından E.Məmmədov öz silah-
daşları ilə birlikdə partiya yaratmağı planlaşdırıdı. Lakin əvvəl azadlıq, sonra demokratiya siyasi xəttinə sadiq qalan E.Məmmədov AXC-dən ayrılıb, partiya yaratmaq işlərini Azərbaycanın dövlət müstəqilliyinin bərpasına nail olandan sonrakı mərhələdə həyata keçirməyi düzgün hesab edirdi. 
E.Məmmədov AXC daxilində fikir ayrılığı haqqında belə demişdir: “Mən cəbhəyə, sizin dediyiniz kimi, arxadan zərbə vurmaq istəsəydim, 90-cı ilin yanvarında ayrıca partiya elan edərdim və AXC tamamilə dağılardı. Bunu etmədim. 1991-ci ilin yazında, AXC-nin komandasında AXC-nin siyasi fəaliyyətini dəyişmək istədim. Məni millətçilikdə günahlandırdılar, tənqid etdilər. Bu gün isə həmin adamlar ideyaları millətçilik olan Müsavatı yaradıblar, yaxud onun sıralarındadırlar. Özünüz deyin, AXC-yə arxadan zərbəni kim vurur?!” [42, 21 noyabr 1992 ] 
Belə gərgin bir vaxtda 1991-ci ilin iyul ayının 13-dən 17-sinədək Bakı şəhərində Azərbaycan Xalq Cəbhəsinin I Qurultayı keçirildi. Milli Azadlıq Hərəkatının liderlərindən olan Etibar Məmmədov qurultayda iştirak etmədi. Onun qurultayda iştirak etməməsinin əsas səbəbi AXC-nin digər rəhbərləri ilə ideoloji cəhətdən fikir ayrılığı idi. Etibar Məmmədov tələb edirdi ki, AXC-nin təsis konfransında qəbul edilmiş proqramda yazılmış “Azərbaycanın SSRİ daxilində suverenliyinə nail olmaq” maddəsi “Azərbaycanın tam dövlət mütəqilliyinə nail olmaq”  maddəsi ilə əvəz edilsin, çünki 1990-cı il 20 yanvar faciəsindən sonra SSRİ-yə qarşı ümumxalq nifrəti  həmin maddənin qalmasını mümkünsüz edirdi. 
AXC-nin qəbul olunmuş ilk proqramında göstərilirdi ki, “AXC-nin siyasi fəaliyyətinin əsas məqsədi – SSRİ tərkibində “Azərbaycan SSR-nin siyasi, iqtisadi və mədəni suverenliyinə nail olmaq, onu hüquqi dövlətə çevirməkdir”. [35, 24 dekabr 1989]   
 Təsis konfransında qəbul edilmiş “Azərbaycan SSR-nin dövlət suverenliyi haqqında” qətnamədə isə bu məsələ belə yazılmışdı: “Azərbaycanda Demokratik Respublika quruluşu Sovet sosialist quruluşu ilə əvəz edildikdən sonra onun suverenliyi böyük dövlətçilik siyasəti nəticəsində ləğv edilmiş və indiyə qədər bərpa olunmamışdır. AXC SSRİ tərkibində qalmaqla, respublikanın suverenliyinə nail olmaq perspektivini yalnız inqilabi yenidənqurma proseslərinin davam etməsi şəraitində mümkün hesab edir. AXC SSRİ-nin federativ sisteminin təkmilləşdirilməsini zəruri hesab edir”. [AXC Bülleteni 1989 3 s.1 ]   
Bu məsələ barədə E.Məmmədov belə demişdi: “Hələ Azərbaycan Xalq Cəbhəsi yaradılıb, onun nizamnamə və proqramı qəbul ediləndə orada yazılmışdı ki, SSRİ-nin tərkibində Azərbaycanın Suverenliyinə nail olmalıyıq. Mən o vaxt demişdim ki, biz əsl məqsədimizi gizlətməməli, Azərbaycanın tam dövlət müstəqilliyini başlıca məsələ kimi qarşıya qoymalıyıq. Və Cəbhə bu məqsəd, bu ideya ətrafında birləşməlidir. ”. [36, 7 dekabr 1990]   
E.Məmmədov AXC rəhbərliyinin mövcud reallığı qəbul etməyərək, “SSRİ tərkibində qalmaqla, respublikanın suverenliyinə nail olmaq” fikrini qəbul etmədiyinə görə qurultaya getməmişdir.  E.Məmmədovun təklifi AXC rəhbərliyi tərəfindən qəbul edilməməsinə baxmayaraq, az sonra onun dedikləri qısa müddətdə həyata keçdi. AXC qurultayından 44 gün sonra, konkret olaraq 1991-ci ilin avqustun 30-da “Azərbaycan Respublikasının müstəqillik” bəyannaməsi, 93 gün sonra isə, 1991-ci ilin 18 oktyabrında “Azərbaycan Respublikasının dövlət müstəqilliyinin bərpası haqqında” Konstitusiya Aktı qəbul olundu. AXC rəhbərliyi öz səhvlərini etiraf etmək, E.Məmmədovun uzaqgörən bir siyasətçi olduğun qəbul etmək əvəzinə, qurultaydan sonra onun əleyhinə təbliğatı gücləndirdilər.
AXC rəhbər strukturlarında və iqtidarında təmsil olunmuş bəzi şəxslər E. Məmmədova qarşı obyektiv mövqedə olmasalar da, Azərbaycan Xalq Cəbhəsinin I Qurultayı haqqında yazılanlara tənqidi yanaşmaqla, bəzi məsələlərə aydınlıq gətirmək olur. Məsələn, Ə.Tahirzadənin  kitabında qurultay barədə yazılanlarda E.Məmmədova aid olan bəzi  qeydlərə nəzər salaq:
 “Etibar Məmmədovun da qurultaya sədrliyə namizədliyi var idi, lakin qurultayda iştirak etmədiyinə görə namizədliyi səsə qoyulmur. Onun qurultaya gəlməməsinin səbəbi kimi AXC İdarə Heyətinin tanınmaması barədə fikir səslənib. Qurultayda qeyd olunub ki, “bizim hərəkatımızın dirçəlməsində, inkişafında Etibar Məmmədov böyük işlər görüb”. Qurultayda E.Məmmədovun getməsi ilə bağlı məsələnin müzakirəyə qoyulması təklif olunsa da, müzakirəyə imkan verilməyib. 53 nəfər qurultay nümayəndəsi imza ataraq tələb edib ki, qurultayda AXC-nin radikal qanadı” adlandıran qanadı hesabat verməsə, zalı tərk edəcəklər. [13, s. 172, 175, 178]   
Akademiyanın müxbir üzvü Ramiz Rzayev öz çıxışında 20 Yanvar komissiyasının ləng fəaliyyətini tənqid edərək, 20 Yanvardan sonra İdarə Heyəti bəzi üzvlərinin E.Məmmədova qarşı xəyanətini yada salaraq bildirdi ki, Hikmət niyə dedi ki, o, Xalq Cəbhəsinin adından getməyib? O, sizin yoldaşınız deyil?! [13, s.185]  
Vilnüsdən gəlmiş rəssam Ramiz Heydərli bildirdi ki, “liderləri xalq lider edir, xalq da onları əlində saxlamalıdır. Mən 502 deputatın imzasını yığıb (Tofiq Qasımovla birgə) Etibarın xilası üçün Qorbaçova göndərdim. Təəssüf edirəm ki, Etibar bəy qurultaya gəlməyib.”
Qurultayda qonaq kimi iştirak edən Fransadan gəlmiş Haidə Bornak bildirib ki, il yarımda cəbhədən nə gördük? Bunlar xalq deyirlər. Bizə heç nə gəlmir. İsa bəy deyib ki, biz Qorbaçovun arxasında durmuşuq. İsa Fransaya gələndə deyirdi ki, Qorbaçov bizi himayə edir, burada isə Qorbaçovu ittiham edir. Onlar xalqı aldadırlar. İsa Qəmbər və Hikmət Hacızadə Fransada olarkən xalqa xəyanət ediblər. Sonra o: “Xalq Cəbhəsi Tamerlanı deyil, Sevil Cahanini (xalq hərəkatının fəal iştirakçısı, E.Məmmədov 20 Yanvardan sonra Moskvada, Azərbaycanın daimi nüməyəndəliyinin binasında həbs olunarkən baş verənlərin canlı şahidi olmuş mübariz qadın. E.Məmmədovun tərəfdarı olan Sevil Cahani sonradan AMİP-in fəal üzvü olub)  “ekstremist” deyib zaldan çıxarılmasına etiraz edib”. 
Haidə Bornak daha sonra T.Qasımova və A.Əlizadəyə, “Vətən” cəmiyyətinə qarşı ittihamlar səsləndirib. Bildirib ki, Xalq Cəbhəsinin əsl üzvləri Etibar kimi adamlardır.
Haidə Bornak çıxışının sonunda zaldan ona suallar verilməsini tələb etsə də, iclası aparan İ.Qəmbər bildirib ki, qonaqlara sual vermək nəzərdə tutulmayıb”. [13, s.172,186]  
Ə.Elçibəy çıxışında 20 Yanvardan sonra AXC İH mövqeyini müdafiə edərək bildirib ki, Etibar Moskvada demişdi ki, qoşun Azərbaycandan çıxmasa, biz Azərbaycanı Əfqanıstana çevirəcəyik. Hansı silahla?!
Çıxışlarda bildirilib ki, imperiya dövlətin dağılmasından çox, AXC-nin dağılmasından qorxur. Ona görə E.Məmmədov və onun məsləkdaşları burada iştirak etmir. Qurultayda çıxış edənlər irad bildirərək soruşublar ki, İH-dən Etibar Məmmədovun adı hallandırıldığı halda, niyə Yusif Səmədoğlunun adı çəkilmir?! 
Naxçıvanlı nümayəndə Naxçıvanda dayaq dəstələrinin yaradılmasında Etibar Məmmədovun böyük əmək sərf etdiyini bildirib. Çıxış edənlərdən biri qeyd edib ki, “Azadlıq” qəzetində E.Məmmədova qarşı qərəzli yazı dərc edildiyinə görə mitinq təşkil etmişəm. 
F.Baxşəliyev qurultayda bilmişdi ki, İdarə Heyəti ona görə işləməyib ki, vahid proqramı yoxdur. İH ayrı-ayrı üzvlərinin hərəsinin öz proqramı olub. Bundan başqa deyilmişdi ki, AXC öz nəzəriyyəsini hazırlaya bilmədi. İndi də o, güclü mitinq və tətillərdə (Etibar Məmmədovun təşkil etdiyi) qazandığı nüfuzunu xərcləyir. 
Mitinqlər üçün öz əli ilə Azərbaycanın üçrəngli bayrağını tikən, hamının sevimlisi Gültəkin ana zaldakı mikrofondan Əbülfəzi, Etibarı, Rəhimi kövrək səslə birliyə çağırdı.
Qurultayda AXC sədrliyinə digər namizədlərlə yanaşı, Etibar Məmmədovun namizədliyi irəli sürülüb. İsgəndər Həmidov Etibar bəyin adından bildirib: “O mənə tapşırıb ki, namizədliyim irəli sürülsə, sən mənim adımdan geri götür. İ.Qəmbər onun sözləri rəsmiləşdirdi. Bundan sonra Culfadan bir nümayəndə Etibar Məmmədova, Rəhimə, Nemətə, İsgəndərə etimadsızlığa etiraz əlaməti olaraq, zalı tərk etdi.  [13, s.187]  
Ə.Siyablı  öz kitabında qurultayda gedən müzakirələr haqqında yazır: “ Qurultay təşkilat daxilindəki ziddiyətləri qabarıq şəkildə üzə çıxardı. Təşkilat daxilində nüfuz üstünlüyünə nail olmaq uğrunda şərti olaraq adlandırılan iki qanad arasında uzun müddətdir davam edən mübarizə İ.Qəmbərin rəhbərlik etdiyi qanadın üstünlük qazanması ilə nəticələndi. Təşkilatın sədri kimi onun bütövlüyünü qoruyub saxlamaq naminə həmişə barışdırıcı mövqe sərgiləyən Əbülfəz bəy digər qanadı təmsil edən Etibar Məmmədovun və digərlərinin Xalq Hərəkatında bu vaxta qədərki xidmətlərini yüksək qiymətləndirsə də, bu dəfə onların müdafiəsi üçün heç bir təşəbbüs göstərməyərək, İ.Qəmbərin  tərəfində olduğunu büruzə verdi.
İsa Qəmbər İdarə Heyətinin hesabatını verdikdən sonra müzakirələrdə çıxışçılar İdarə Heyətinin fəaliyyətini kəskin tənqidlərə məruz qoyaraq, onu fəaliyyətsizlikdə, öz işinin öhdəsindən gələ bilməməkdə, vahid iş proqramlarının olmamasından irəli gələn xaotik fəaliyyətdə, 20 Yanvar hadisələrindən sonra iflic vəziyyətinə düşərək, rayon şöbələri ilə əlaqələri itirməkdə, başlarını yalnız təşkilat daxili intriqalarla məşğul etməkdə günahlandırdılar. Həqiqət göz qabağında idi. 20 Yanvar günləri tam passivliyə uğrayan İdarə Heyəti üzvləri sonra cəsarətə gəlib, toplantılara qatıldıqlarında təşkilat daxilində ŞADP fraksiyası yaradaraq, Əbülfəz bəyi də öz intriqalarının hədəfinə çevirmişdilər. [11, s.128-129]  
AXC I Qurultayında F.Hacıyev çıxışında bildirmişdi ki, ŞADP-nin yaranması Azərbaycan Xalq Cəbhəsinə ciddi zərbə idi. [13, s.176]  
Bu dövrdə Moskvada 1991-ci ilin iyununda SSRİ Ali Sovetinin qapalı iclasında mühafizəkarların liderləri Nazirlər Kabinetinə fövqəladə səlahiyyətlər verilməsini tələb etdilər. Bu, baş tutmadı. İrticanın növbəti hücumu 18-19 avqust dövlət çevrilişi cəhdində təzahür etdi. Onun başçıları Forosda (Krımda) istirahət edən M.Qorbaçovu “neytrallaşdırıb”, Dövlət Fövqəladə Vəziyyət Komitəsi (DFVK, rus dilində – QKÇP) təşkil etdilər və “demokratikləşdirmə”nin, ”yenidənqurma”nın çıxılmaz vəziyyətə saldığı imperiyanı iflasdan qurtarmaq üçün bütün hakimiyyəti öz əllərinə aldılar. Kommunist Partiyası bu çevrilişi müdafiə etdi. 
Avqustun 19-da Rusiya prezidenti Boris Yeltsinin başçılığı ilə bütün demokratik qüvvələr isə birləşib qiyama qarşı ayağa qalxdılar. RSFSR parlamentinə yaxınlaşan hərbiçilər mitinqçilərin tərəfinə keçdilər. 1991-ci il avqustun 21-də qiyamçı Dövlət Fövqəladə Vəziyyət Komitəsinin (QKÇP) üzvləri həbs edildi. SSRİ daxili işlər naziri B.Puqo intihar etdi. 
22 avqustda M.Qorbaçov Moskvaya qayıdaraq, “çevrilışə və diktaturaya” qarşı müqavimətə rəhbərlik etdiyinə görə B.Yeltsinə təşəkkür etdi. 23 avqustda M.Qorbaçovun iştirakı ilə B. Yeltsin dövlət çevrilişini müdafiə etdiyinə görə “RSFSR ərazisində Kommunist Partiyasının fəaliyyətinin dayandırılması haqqında” sərəncam imzaladı. Bir neçə gündən sonra Sov.İKP MK və SSRİ Nazirlər Kabineti də öz işini dayandırdı. [ 21,s.300]  
SSRİ Xalq Deputatlarının növbədənkənar qurultayı SSRİ Konstitusiyasının fəaliyyətini  dayandırdı və SSRİ prezidenti və 10 müttəfiq respublika rəhbərlərindən ibarət Dövlət Şurası yaratdı. 1991-ci ilin 6 sentyabrında Dövlət Şurası Latviya, Litva və Estoniyanın müstəqilliyini tanıdı. [96, s.240-241] 
Azərbaycanda da Etibar Məmmədovun  lider olduğu demokratik qüvvələr “hərbi xuntanın” – Dövlət Fövqəladə Vəziyyət Komitəsinin qanunazidd fəaliyyətinə qarşı çıxdılar. Lakin A.Mütəllibov Dövlət Fövqəladə Vəziyyət Komitəsini (QKÇP) dərhal müdafiə etməsi onun iflasını daha da yaxınlaşdırıdı və nüfuzuna böyük zərbə vurdu. Azərbaycan KP MK-nın ikinci katibi V.Polyaniçko da çevrilişi razılıqla qarşıladığını elan etmişdi. O, Sov. İKP-dən, “QKÇP”-dən gələn bütün göstərişləri yerinə yetirirdi. 
O zaman Ayaz Mütəllibovun, sonradan isə Azərbaycan prezidentləri Əbülfəz Elçibəy və Heydər Əliyevin müşaviri olmuş, tanınmış ictimai-siyasi xadim Vəfa Quluzadə A. Mütəllibovun bu səhv addımı ilə bağlı maraqlı faktları öz kitabında qeyd edib. O, bu məsələ barədə yazır:  “Mən ona deyəndə ki, Moskvanın marionetkası olmamalı, onunla başqa siyasət yeritmək lazımdır. O, qulaq asmır və daim telefonla Moskvadan göstərişlər alırdı. Bir dəfə belə bir fraza işlətdi: “Sən bil ki, hələ hərbiçilər öz sözlərini deməyiblər...” 
Biz A.Mütəllibovla birlikdə İranda rəsmi görüşdə idik. A.Mütəllibov özünü M.Qorbaçovun sədaqətli tərəfdarı kimi aparırdı. Tehranda görüşlər qurtardıqdan sonra biz Məhşədə getdik. Bu zaman QKÇP qiyamı baş verdi. A. Mütəllibov sevincdən yerə-göyə sığmırdı. Mən ona xatırlatdım ki, “jurnalistlərə bir kəlmə də demək lazım deyil. Gedərik, aydınlaşdırarıq”. Biz Təbrizə gəldik... İran xüsusi xidmət orqanları Şəhriyarın abidəsi önündə mədəniyyət məsələləri ilə bağlı müsahibə verməyin vacibliyinə Mütəllibovu inandıra bildilər... Jurnalistlər mədəniyyətdən iki sual verdikdən sonra, üçüncü sualı QKÇP-dən verdilər... O, Qorbaçovu aşağılayıcı tərzdə tənqid edərək, QKÇP-ni müdafiə etdi... Bundan sonra V.Polyaniçko zəng edərək: “Ura, bizimki gətirdi!” – dedi. Bundan sonra A.Mütəllibov: “Vəfa, mən ki, demişdim hələ hərbiçilər öz sözlərini deməyiblər”. [21, s.301; 94, s.24-25]  
 1991-ci il avqustun 21-də A.Mütəllibov Azərbaycan televiziyası ilə bəyanat verərək bildirmişdi ki, respublikanın qarşısında duran mürəkkəb məsələlərin həllində ümidini bu komitəyə bağlayır. Bu məsələ barəsində V.Quluzadə yazır: “Bakıya qayıtdığımız günü axşam mən artıq QKÇP qiyamının baş tutmağını öyrəndim. İşə gəlib, televizoru qurdum və orada A.Mütəllibovun QKÇP-ni müdafiə etməsi ilə bağlı məktub oxunurdu... Prezident dərhal translyasiyanın dayandırması əmr etsə də, artıq gec idi – Xalq Cəbhəsi verilişi lentə almışdı.” [21, s.302; 94, s.25]  
Qiyam baş verən kimi Etibar Məmmədovun da təmsil olunduğu demokratik qüvvələrin birgə fəaliyyəti nəticəsində Azərbaycanda buna qarşı mübarizə başlandı. 
1991-ci ilin avqustun 22-də AXC qərargahı önündə keçirilən mitinqdə AXC rəhbərliyi Yeltsini, Qorbaçovu müdafiə etdi. 
Onlardan fərqli olaraq, Etibar Məmmədov bildirmişdi ki, Rusiyada demokrat görmürəm, sabah Yeltsin özü kommunistlərdən də pis bir düşmən olacaq. Biz öz barəmizdə düşünməli, mövcud rejimin bütün əsaslarını dağıtmalıyıq.
20 avqust 1991-ci ildə Moskvada QKÇP-nin (Dövlət Fövqəladə Vəziyyət Komitəsi (DFVK)) Mixail Qorbaçovu hakimiyyətdən uzaqlaşdırmaq üçün təşkil etdiyi dövlət çevrilişi iflasa uğradı. Ayaz Mütəllibov dövlət çevrilişini dəstəkləməsinə etiraz olaraq, 1991-ci il avqustun 23-də Sovetski küçəsindəki Xalq Cəbhəsinin qərargahı qarşısında təşkil olunmuş mitinq milis dəstələri, qaragüruhçu “Qardaşlıq” və “Tövbə” cəmiyyətlərinin adamlarının köməyi ilə dağıdıldı. 
Qərargahın binası hər tərəfdən əhatəyə alınmışdı. Onlar hücum edib, öncə mitinqin aparıcısı, ayaqdan əlil olan Nəsir bəydən mikrofonu alıb, onu yerə yıxdılar. Əlbəyaxa döyüş zamanı cəbhəçilər Əbülfəz bəyi içəri salıb, qapını arxadan bağlayıblar. Aradan 15-20 dəqiqə keçəndən sonra milislər qərargahın qapısını sındırıb, içəri daxil oldular. Cəbhəçilərin müqavimətini qıraraq yuxarıya qalxaraq, orada Pənah Hüseynovu və Sabir Rüstəmxanlını döyərək, Əbülfəz bəyin başına ağır zərbə endirərək, onu yaraladılar. [11, s.126 ]  
Mütəllibovun Xalq Cəbhəsini öz qoçuları vasitəsi ilə susdurmaq cəhdi onun özünə qarşı yönələrək, etiraz aksiyalarının və mitinqlərin geniş vüsət almasına səbəb oldu. Bakıda fövqəladə vəziyyət elan olunmasına baxmayaraq, avqustun 26-28-də etiraz mitinqləri keçirildi.
Mitinqlərin əsas təşkilatçıları Moskvada baş verən hadisələrdən sonra Rusiyanın imperiya siyasətinin sona çatdığına sadəlövhcəsinə inanaraq, B.Yeltsinlə məktubla müraciət etmiş, hətta ondan mitinqlərin keçirilməsi üçün yardım da istəmişlər. 
Rusiya Federasiyası Prezidentinin Arxivində (N 169 Ф.6. Оп.1. Д.169. Л.166-167) saxlanılan bu məktub Azərbaycan Xalq Cəbhəsinin rəhbərliyi tərəfindən qiyamın yatırılmasından  4 gün sonra – 26 avqust 1991-ci il tarixində RSFSR prezidenti Boris Yeltsinə göndərilib. Həmin gün “Azadlıq” meydanında mitinq təyin edən AXC Bakı şəhəri hərbi komendantı və ölkə rəhbərliyinin təhdidlərinin qarşısını almaq üçün  B. Yeltsinə yardım üçün müraciət etmişlər Məktubda deyilir:
“RSFSR prezidenti Boris Yeltsinə
Hörmətli Boris Nikolayeviç,
Sizə məlumdur ki, ölkənin ictimai-siyasi təşkilatları içərisində Azərbaycan Xalq Cəbhəsi ilk olaraq QKÇP qiyamını pisləyən bəyanatla çıxış edib və xalqı, Azərbaycan rəhbərliyini onların verdiyi əmrləri və tapşırıqları icra etməməyə çağırıb. AXC bəyan edib ki, bütün şərtlər daxilində demokratiya uğrunda mübarizəni davam etdirəcək.
AXC ölkədə demokratik qüvvələrin qələbəsi və Azərbaycanda demokratiyanın tezliklə bərqərar olması şərəfinə avqustun 26-na mitinq elan edib. Lakin mitinqin dağıdılacağı və iştirakçıların qəddarcasına döyüləcəyi ilə bağlı ciddi narahatlıq vardır. Bununla bağlı müvafiq təhdid Bakı şəhərini hərbi komendantı və güc strukturlarının rəhbərləri tərəfindən səsləndirilib. Bu təhdidlərə əl atılacağına əsaslarımız yetərincədir. Belə ki, bir neçə gün əvvəl AXC qərargahı qabağında keçirdiyimiz mitinq qəddarcasına dağıdılıb, AXC rəhbərliyindən və fəallardan 60 nəfər döyülüb və həbs olunub. Onların arasında AXC sədri və altı xalq deputatı var…”.
Daha sonra məktubda mitinqin sovet ordusu hissələri tərəfindən dağıdılmasının qarşısının alınması üçün Bakı şəhər hərbi komendantına müvafiq təlimatın verilməsini xahiş ediblər.
Sənədi  İ.Qəmbər və  S.Rüstəmxanlı imzalayıblar. [66]  
1991-ci il avqustun 26-28-də keçirilmiş mitinqlərdən sonra 4, 6, 8, 13, 20, 21, 27, 30  sentyabrda, 2, 4, 20, 26 oktyabrda və sonrakı aylarda da mitiqlər davam etdi. 
Belə gərgin bir vaxtda Rusiya Federasiyasının Prezidenti Boris Yeltsinin və Qazaxıstan Prezidenti Nursultan Nazarbayevin bölgəyə səfəri ilə bağlı Türkiyənin “Milliyyət” qəzeti  “Rusiya lideri xəstəlik keçirmir, Qarabağa girməyə hazırlaşır. Qafqazın Yeltsin həlli” başlıqlı məqalə həsr edib. Məqalədə qeyd olunur ki, Rusiya Federasiyasının Prezidenti Boris Yeltsin keçirdiyi yüngül xəstəlikdən sonra, Qazaxıstan Prezidenti Nursultan Nazarbayevlə birlikdə Ermənistan-Azərbaycan münaqişəsinin həlli yollarını tapmaq üçün Qarabağa səfərə hazırlaşır. Bu səfər Qarabağdakı ermənilər arasında sevinclə qarşılansa da, Bakıda müxtəlif reaksiyalara səbəb olmuşdu.
Bundan bir gün əvvəl ürək çatışmazlığı keçirərək xəstəxanaya aparılması ilə bağlı xəbərlər yayıldıqdan sonra, köməkçisi tərəfində məlumat verildi ki, Yeltsinin 

vəziyyəti yaxşı olduğundan yalnız evdə istirahətə üstünlük verib. “Komsomolskaya pravda” qəzeti Yeltsinin ürək çatışmazlığından əziyyət çəkməsində israr edərkən, onun sağlamlıq vəziyyətinin Qafqaza səfərinə mane olmayacağını yazmışdı.
 İnterfaks Agentliyi xəbər verir ki, Yeltsin Nazarbayevlə birlikdə sabah Azərbaycanın paytaxtı Bakıya, bazar günü isə Qarabağın mərkəzi Xankəndinə gedəcək. Yeltsin Azərbaycan prezidenti A.Mütəllobovla görüşdükdən sonra Bakıda iki gün qalacağını, sonra isə münaqişə ocağı olan Qarabağa gedəcəkləri bildirilib. Onun Qarabağda keçirəcəyi görüşlərdə Azərbaycan tərəfdən yalnız Polyaniçkonun iştirak edəcəyi, Ermənistan tərəfdən isə böyük nümayəndə heyətinin gələcəyinin gözlənildiyi  qeyd olunub.
Rusiya Parlamentinin dünənki iclasında B.Yeltsinin iştirak edərək məruzə edəcəyi planlaşdırılsa da o, bu iclasda iştirak etməyib. Parlamentin sədri Ruslan Xasbulatov bildirib ki, Yeltsin özünü yaxşı hiss etmir və həkimlərin nəzarəti altında evdə müalicə olunur.
Azərbaycanın Rusiyadakı təmsilçisi Zaur Rüstəmzadə Rusiya və Qazaxıstan liderlərinin vəziyyətlə yerində tanış olmaq  üçün bölgəyə səfər etdiyini bildirib.
A.Mütəllibovun sözçüsü Osman Mirzəyev bu səfərin qabaqcadan planlaşdırıldığını qeyd edərək, Qarabağ probleminin Azərbaycanın daxili işi olduğunu Moskvaya çatdırıldığını qeyd edib. O,  Kremlin problemin tərəfi olmağa başlamasını, Yeltsinin erməni silahlılarına dəstək verəcəyi təqdirdə bölgənin müharibə meydanına dönməsinin qarşısını ala bilməyəcyini qeyd edib.
Xalq Cəbhəsinin liderlərindən parlamentin deputatı Etibar Məmmədov Yeltsindən “bir demokrat” kimi tərəfləri danışıqlar masası arxasında oturdacağını gözlədklərini ifadə edib. Məmmədov Rusiya liderinin tərəfli bir mövqe tutacağı təqdirdə, bölgədəki durumun daha da gərginləşəyini bildirib. [51, 20 sentyabr 1991]  

Türkiyənin “Milliyyət” qəzeti  20 sentyabr 1991-ci il
1991-ci il sentyabrın 21-də Rusiya prezidenti B.Yeltsin və Qazaxıstan prezidenti  N.Nazarbayevin Bakıya gəlişi münasibətilə Mərkəzi Komitə (indiki prezident aparatı) binası qarşısında 50 mindən artıq adamın iştirak etdiyi mitinq keçirildi. Mitinqdə qonaqları salamlayan və Azərbaycanın problemlərini özündə əks etdirən şüarlar əllərdə tutulmuşdu. 
Mitinqdə elan olundu ki, B.Yeltsin 5 nəfərlik nümayəndə heyəti ilə görüşməyə hazırdır. Nümayəndə heyətinin tərkibi elan olunda, məlum olanda ki, Etibar Məmmədovun adı orada yoxdur. Bu mitinq iştirakçılarının çox qızğın etirazına səbəb oldu. Onlar “Etibar!”, “Etibar!” şüarının sədaları altında nümayəndə heyətinə onun da adının daxil edilməsini tələb etdilər. Mitinqin sonunda xalq kütlələri “Etibar!” şüarının sədaları altında yenidən tələblərini səsləndirdikdən sonra Ə.Elçibəy Etibar Məmmədovun da Rusiya prezidenti B.Yelsin və Qazaxıstan prezidenti N. Nazarbayevlə görüşə gedəcək nümayəndə heyətinin tərkibinə salındığını bildirdikdə, mitinq iştirakçıların bu xəbəri alqışlarla qarşıladılar. [13, s.228]  
1991-ci il 21 sentyabr mitinqi günün ikinci yarısında davam etdi. 100 mindən artıq insanın iştirak etdiyi mitinqin bu hisssəsində Etibar Məmmədov da iştirak edirdi. 
Mitinqdə Rusiya prezidenti B.Yeltsin və Qazaxıstan prezidenti N.Nazarbayevlə nümayəndə heyətinin keçirdiyi 1 saatlıq görüş barədə məlumat verildi: “Görüşə A.Mütəlibov və E.Qafqarova da gəlsələr də, söhbətə müdaxilə etməyiblər. Qonaqlar bildiriblər ki, Azərbaycana qonşu dövlətlərin rəhbərləri kimi gəliblər, işimizə qarışmaq istəmirlər. Qarabağ bizim daxili işimizdir. Lakin burada rusların, qazaxların  və başqalarının da qanı axdığı üçün bura gəlməyi vacib sayıblar. Söhbətdə bildirilib ki, vətəndaşlar dövlətin Konstitusiyasına hörmət etməlidirlər. Problem məhz bu baxımdan həll edilməlidir. Ermənistan Ali Soveti öz qərarını ləğv etməlidir. Yeltsinin yeganə şərti o oldu ki, nüvə silahı, ordu bir mərkəzdən idarə olunmalıdır. [13, s.228-229]  
Rusiya Federasiyasının prezidenti B.Yeltsin və Qazaxıstanın prezidenti N.Nazarbayev 21 sentyabr 1991-ci il tarixli görüşdə iştirak etmiş Etibar Məmmədov müzakirə olunmuş məsələlər haqqında belə demişdir: “Təklif olunurdu ki, Ermənistan Ali Soveti Qarabağın Ermənistana birləşməsi haqqında qərarı ləğv etməli, təcavüzu dayandırmalı, silahlı dəstələr tərksilah edliməlidir. Yeltsin qeyd-şərtsiz bu təkliflərlə razılaşdı və bunu əlavə etdi ki, Ermənistan hökuməti respublikada vəziyyətə tam nəzarət edə billmir. Mən bildirdim ki, qoşunların (sovet qoşunları –M.Z.) çıxarılması onların öz işidir. Lakin ordu çıxarkən, silahları qoyub getməlidir. Çünki 70 il ərzində adı sovet, özü isə rus ordusu olan bu ordunun yaranmasında biz də iştirak etmişik, həmin silahların xərci bizim də belimizdən çıxıb. Bu gün bizim orduda (sovet ordusunda – M.Z.) 100 mindən çox əsgərimiz, 5 min zabitimiz var. Biz onları geri çağıracağıq. Çünki Azərbaycan xalqını qoruya biləcək heç bir qüvvə yoxdur”.  [36, 24 sentyabr 1991]  
Azərbaycan Xalq Cəbhəsi liderlərinin Rusiya Federasiyasının Prezidenti Boris Yeltsin və Qazaxıstan Prezidenti Nursultan Nazarbayevlə görüşünə Türkiyənin “Milliyyət” qəzeti  “Xalq Cəbhəsi ilə görüşdə yalnız “Milliyyət” vardı. Rusiya liderini “tərlətdilər” ” başlıqlı ayrıca yazı həsr etmişdi. Məqalədə qeyd olunur ki: “Azərbaycan Xalq Cəbhəsi liderləri Rusiya Federasiyasının Prezidenti Boris Yeltsinin “şübhəli” hesab etdikləri Qafqaz səfərində öz sualları ilə Yeltsini həm əsəbləşdirdilər, həm də ona çətin anlar yaşatdılar”. 
Əvvəlki gün Azərbaycan prezidenti A.Mütəllibovla görüşdükdən sonra Yeltsin Xalq Cəbhəsi liderləri ilə bir araya gəldi. Görüşdə Xalq Cəbhəsi adından Tamerlan Qarayev, Etibar Məmmədov, İsa Qəmbərov, İsgəndər Həmidov və Pənah Hüseynov, sosial-demokrat partiyasından isə Leyla Yunusova iştirak edirdilər. A.Mütəllibov  görüşdə iştirak etsə də, o, heç danışmamışdı. Bakıda fəaliyyət göstərən qəzetçilər ordusundan yalnız “Milliyyət”in iştirak etdiyi görüşdə Xalq Cəbhəsinin liderləri verdikləri suallarla Yeltsinin səfərinin əsl səbəblərini öyrənməyə çalışırdılar.
Yeltsini əsəbləşdirən ilk sual 1990-cı ilin əsas hissəsini Moskvada KQB (Azərbaycan dilində – Dövlət Təhlükəsizlik Komitəsi) həbsxanalarında keçirmiş Etibar Məmmədov tərəfindən verildi. Məmmədov Bakıya gəlməzdən az öncə Yeltsinin dediyi “Qarabağda rus qanı tökülməsini əngəlləyəcəyik” fikrinin  hansı məna verdiyini soruşdu. Bu sualdan hirslənən Yeltsin: “ Mən bura rus xalqının təmsilçisi kimi gəlmişəm. Qarabağda rus əsgərləri də öldürülür” – cavabını verdi.
Azərbaycanın öz ordusunun yaradılmasına onun münasibəti soruşulduqda, Yeltsin yalnız bir ordunun olmasının tərəfdarı olduğunu bildirdi. Bundan sonra Həmidov istehzalı şəkildə: “Bunu söyləmək sizin üçün çox asandır, çünki əlinizdə sovet ordusu var” – deməklə söhbətə qarışdı.
[image: ]Məqalənin  “Ermənilərdən müstəqillyə “hə!”” başlıqlı hissəsində Yeltsin və Nazarbayevin dünən Ermənistanın paytaxtı Yerevana getməsi, onları hava limanında Ermənistan prezidenti L.Ter-Petrosyanın qarşılaması haqqında məlumat verilib. 
Bu səfərdən bir gün əvvəl Ermənistanda referendum keçirildiyi, referendumda “Siz müstəqil Ermənistanın qurulmasını dəstəkləyirsinizmi?” sualına iştirakçıların  95 faizə qədərinin “hə” cavabı verdiyi məlum olmuşdu. Referendumun nəticələrinin isə bu gün (Yeltsin və Nazarbayevin gəldiyi gün – M.Z.) rəsmi şəkildə elan olunacağı bildirilmişdi. [51, 23 sentyabr 1991]  
Türkiyənin “Milliyyət” qəzeti, 
23 sentyabr 1991-ci il
“Azadlıq” meydanında keçirilmiş izdihamlı mitinqlər 19 avqustda QKÇP-ni müdafiə etmiş Ayaz Mütəllibovun siyasi hakimiyyətinin daha da zəifləməsinə səbəb oldu.
Azərbaycan Kommunist Partiyasının yarıtmaz fəaliyyəti qısa müddətdə onun iflasına səbəb oldu və 1991-ci ilin 14 sentyabrında keçirilmiş XXXVIII qurultayda partiya özünü buraxaraq fəaliyyətini dayandırdı. Hadisələrin bu cür sürətli inkişafı A.Mütəllibovu öz mövqeyini bir qədər dəyişməyə vadar etdi. O, 1991-ci ilin avqustun 26-da Ali Sovetdə “Azərbaycan Respublikasının dövlət müstəqilliyinin bərpası haqqında” bəyannamənin qəbul olunmasına razılıq verdi. Bundan başqa, A.Mütəllibovun fərmanı ilə 1991-ci il sentyabrın 5-də Müdafiə Nazirliyi yaradıldı və sentyabrın 8-də prezident seçkiləri keçirildi. AXC xalqı seçkiləri boykot etməyə çağırdı. H.Əliyevin rəhbərlik etdiyi Naxçıvan MR-in Ali Məclisi prezident seçkilərinin Muxtar Respublika ərazisində keçirilməsinə razılıq vermədi. Lakin nəticələr total şəkildə saxtalaşdırılaraq, A.Mütəllibov prezident elan olundu.  [21, s.302]  
Rəhbərliyin mövqeyi zəiflədikcə, respublika daxilində çəkişmə artırdı və bu da erməni tərəfə imkan verirdi ki, silahlı təcavüzlərini artırsın. Belə hücumlardan biri Şuşanın yaxınlığındakı kəndlərdən birinə olmuşdu. O zaman millət vəkili E. Məmmədovun iştirakı ilə Ali Sovetin sədri E.Qafarovanın yanında dinc əhalini  erməni quldurlarının hücumundan qorumaq üçün ordu olmadığından əhalini silahlandırmaq məsələsi müzakirə olunmuşdur. E.Məmmədov həmin müzakirə zamanı belə ciddi işin bir mərkəzdən idarə edilməsi üçün bir qurum yaradılmasını təklif etmişdi. Bu təklif  A.Mütəllibov tərəfindən qəbul olunduqdan sonra ölkə prezidenti sədrliyi ilə üzvlərinin yarısı demokratlardan, yarısı isə hökumət nümayəndələrindən ibarət Müdafiə Şurası yaradıldı.
Azərbaycan Respublikasının  
Müdafiə Şurasının yaradılması haqqında  
Azərbaycan Respublikası Prezidentinin 
 Fərmanı 
 
Respublikasının təhlükəsizliyini təmin etmək məqsədi ilə bütün xalqın sıx birliyinə səy göstərən vətənpərvər əhval-ruhiyyəli demokratik ictimai-siyasi qüvvələrin idarəsini ifadə edərək qərara alıram:
1. Azərbaycan Respublikası Prezidentinin rəhbərliyi altında aşağıdakı tərkibdə Azərbaycan Respublikasının Müdafiə Şurası yaradılsın:
· Qazıyev Rəhim Həsən oğlu
· Əlizadə Araz Məmmədmübariz oğlu
· Əliyev Tahir Yunis oğlu
· Məmmədov Etibar Səlidar oğlu
· Mustafayev Mustafa Kamil oğlu
· Salayev Akif Məmməd oğlu
· Hacıyev Ağa Şamxal oğlu
· Cəbiyev Azər Mirzəağa oğlu
2. Müəyyən edilsin ki, Azərbaycan Respublikası Müdafiə Şurasının üzvləri daimi əsasda işləyirlər və digər idarələrdə, təşkilatlarda və müəssisələrdə işləyə bilməzlər.
3. Azərbaycan Respublikasının Müdafiə Şurası özü haqqında Əsasnamə hazırlasın və təsdiq olunmağa təqdim etsin.
Azərbaycan Respublikasının Prezidenti 
A. Mütəllibov 
Bakı şəhəri, 29 sentyabr 1991-ci il 
№ 357  [84] 
Azərbaycan Respublikasının Müdafiə Şurası  haqqında Əsasnamə barəsində
Azərbaycan Respublikası Ali Sovetinin  
Qərarı
Azərbaycan Respublikasının Ali Soveti Azərbaycan Respublikası Prezidentinin təqdim etdiyi Azərbaycan Respublikasının Müdafiə Şurası haqqında Əsasnaməni nəzərdən keçirərək qərara alır:
Azərbaycan Respublikasının Müdafiə Şurası haqqında Əsasnamə ümumən bəyənilsin.
Azərbaycan Respublikası Ali Sovetinin sədri
E. Qafarova Bakı şəhəri, 1 noyabr 1991-ci il.           № 238-XII.
1991-ci il oktyabrın 3-də  Müdafiə Şurasının  iclasında təsdiq edilmişdir
Azərbaycan Respublikasının  
Müdafiə Şurası haqqında
Əsasnamə
1. Azərbaycan Respublikasının Müdafiə Şurası Azərbaycan Respublikasının müdafiəsini, onun təhlükəsizliyini və ərazi bütövlüyünü təmin etmək, habelə müdafiə quruculuğu sahəsində siyasət hazırlamaq və həyata keçirmək məqsədi ilə yaradılan daimi dövlət orqanıdır.
2. Azərbaycan Respublikasının Müdafiə Şurası:
· müdafiə quruculuğu sahəsində Azərbaycan Respublikasının siyasətinin əsas istiqamətlərini müəyyən edir;
· müdafiə quruculuğu sahəsində Azərbaycan Respublikasının siyasətinin həyata keçirilməsi, Azərbaycan Respublikasının ərazi bütövlüyünün qorunması, onun sərhədlərinin toxunulmazlığının təmin edilməsi üçün tədbirlər hazırlayıb həyata keçirir;
· Azərbaycan Respublikasının müdafiəsinə rəhbərliyi həyata keçirir;
· səfərbərlik işinin aparılmasını təmin edir;
· müdafiə sənayesi yaradılması işinə rəhbərlik edir;
· hərbi qulluqçuların kadr tərkibinin formalaşdırılmasına nəzarət edir.
3. Müdafiə Şurası öz fəaliyyətini Azərbaycan Respublikası Prezidentinin rəhbərliyi altında həyata keçirir.
4. Müdafiə Şurasının üzvləri Azərbaycan Respublikasının Prezidenti tərəfindən təyin olunur və vəzifədən azad edilirlər. Müdafiə Şurasının üzvləri öz vəzifə borclarını daimi əsasda yerinə yetirirlər və eyni vaxtda başqa idarələrdə, təşkilatlarda və müəssisələrdə işləyə bilməzlər.
5. Müdafiə Şurasının fəaliyyətinin təşkilat forması onun lazım gəldikcə keçirilən iclaslarıdır. Azərbaycan Respublikasında müdafiə quruculuğunun ən mühüm məsələləri bu iclasların müzakirəsinə verilir. Müzakirə edilən məsələlər barədə qərarlar iclasın Azərbaycan Respublikasının Prezidenti tərəfindən imzalanan protokolu ilə rəsmiləşdirilir və mütləq icra edilməlidir. Müdafiə Şurasının qəbul etdiyi qərarların həyata keçirilməsi üçün Şura üzvlərinin verdikləri tapşırıqlar nazirliklər, dövlət komitələri, baş idarələr və birliklər, müəssisələr, təşkilatlar, idarələr tərəfindən mütləq icra edilməlidir.
6. Müdafiə Şurasının üzvləri məsələlərin öyrənilməsi və hazırlanması üçün nazirliklərin, baş idarələrin, digər dövlət idarəetmə orqanlarının rəhbərlərini, nümayəndələrini, mütəxəssisləri və ekspertləri cəlb edə bilərlər. Müdafiə Şurası müdafiə məsələləri ilə əlaqədar bütün dövlət idarə orqanlarının fəaliyyətinə nəzarət edir.
7. Öz işlərini təşkilati cəhətdən təmin etmək üçün Müdafiə Şurası üzvlərinin Azərbaycan Respublikası Prezidentinin sərəncamı ilə təyin edilən köməkçiləri olur.
8. Azərbaycan Respublikasının Müdafiə Şurası hüquqi şəxsdir və üzərində Azərbaycan Respublikası Dövlət gerbinin təsviri və öz adı olan möhürə malikdir. [73]  
Hələ Müdafiə Şurası təşkil olunmamışdan əvvəl Etibar Məmmədov Milli Azadlıq hərəkatının liderlərindən biri və millət vəkili kimi erməni işğalçılarına qarşı mübarizəyə əlindən gələn köməyi əsirgəməmişdir. O, vətənin müdafiəsi sahəsində gördüyü işlər haqqında demişdir: “Şəxsən mənim, ordumuzun təşkilində iştirakım çoxlarına məlumdur. H. Əliyevə yaxşı məlumdur ki, 1991-ci ilin əvvəlində Azərbaycanda avtomatların sayı barmaqla hesablandığı bir vaxtda gətirdiyim 5 min avtomatdan mini Naxçıvanın ağır vəziyyətində həmin regiona göndərilmişdi.” [42, 12 avqust 1993-cü il]  
Sonradan ona qarşı yönəlmiş böhtan kampaniyasına cavab olaraq, E.Məmmədov bildirmişdi ki, “ əgər AXC rəhbərliyi “həqiqəti” üzə çıxarmaq istəyirsə, niyə həmin alayı (polku) Etibar Məmmədovun silahlandırdığını demir?! Üç il ərzində Laçının təchizatını mən etmişəm. Bunlar niyə yada düşmür?” [57]  
Hökumət orqanlarının Müdafiə Şurasına barmaqarası baxması, bu quruma bir ictimai təşkilat kimi münasibət bəsləməsi Müdafiə Şurasının işinə mane olurdu. AXC rəhbərliyinin bu qurumun əldə etdiyi müvəffəqiyyətlərin A.Mütəlibov rejimini gücləndirəcəyindən ehtiyat etməsi də Müdafiə Şurasının işinə mənfi təsir göstərirdi. Deməli, hər iki tərəf təhlükə altında olan əhalinin maraqlarından deyil, öz siyasi maraqlarından Müdafiə Şurasının işinə münasibət bəsləyirdi. Lakin bütün bunlara baxmayaraq, Müdafiə Şurası yaradıldıqdan sonra E.Məmmədov həmin qurumun səlahiyyətli nümayəndəsi kimi vətənin müdafiəsi sahəsində fəaliyyətini daha da genişləndirdi. Bu qurumun köməyilə Qarabağdakı soydaşlarımıza kömək üçün ilk batalyonlar formalaşdı. Torpaqları müdafiə hissindən irəli gələrək, əhalinin Şuraya güclü axını baş verdi. E.Məmmədovun Müdafiə Şurasındakı geniş fəaliyyəti xalq arasında onun nüfuzunun daha da artması həm hakimiyyəti, həm də AXC rəhbərliyini narahat etməyə başladı.
Dövlətin müdafiəsi məsələlərini təşkil etməyə maraqlı olmayan qüvvələr A.Mütəllibovu inandırırdılar ki, Milli Müdafiə Şurasının qərargahında toplanmış silahlardan ona qarşı çevriliş həyata keçirilə bilər. A.Mütəllibovun Şuranın demokrat üzvlərinin nüfuzunun artmasından və əsassız çevriliş cəhdindən qorxuya düşməsi Milli Müdafiə Şurasının ləğvi ilə nəticələndi. 
Azərbaycan Respublikası Müdafiə Şurasının  ləğv edilməsi barədə
Azərbaycan Respublikası Prezidentinin  
Fərmanı
Əhalinin təhlükəsizliyinin möhkəmləndirilməsi sahəsində fəaliyyətin əlaqələndirilməsini təmin etmək üçün Azərbaycan Respublikasının ayrı-ayrı yerlərində prezident idarə üsulunun tətbiq edilməsi ilə əlaqədar olaraq, habelə Müdafiə Şurasının ona həvalə edilmiş vəzifələri əsasən həyata keçirdiyini, Şuranın əksər üzvlərinin dövlət hakimiyyət və idarəetmə strukturlarında tutduqları vəzifələrdə Respublikanın təhlükəsizliyini və müdafiəsini təmin etmək funksiyalarını yerinə yetirdiklərini nəzərə alaraq, hərbi dəstələrin idarə edilməsində təkbaşçılıq prinsipini rəhbər tutaraq qərara alıram:
Azərbaycan Respublikasının Müdafiə Şurası ləğv edilsin.
Azərbaycan Respublikasının Prezidenti
A. Mütəllibov
Bakı şəhəri, 3 yanvar 1992-ci il
№ 542    [85] 
Müdafiə Şurası qısamüddətli (29 sentyabr 1991-ci il – 3 yanvar 1992-ci il) fəaliyyətində iqtidar və müxalifət tərəfindən törədilən ciddi maneələrə baxmayaraq, Qarabağda dinc əhalinin müdafiəsi sahəsində böyük işlər görə bildi. Lakin onun ləğvi və ordunun formalaşdırılmaması, Qarabağda dinc əhalinin müdafiəsi sahəsində ciddi problemlər yaradaraq, sonrakı faciələrin baş verməsinə səbəb oldu.
1991-ci ilin avqustunda qəbul olunmuş “Azərbaycan Respublikasının müstəqillik” bəyannaməsi deklarativ sənəd olduğundan, tərkibində hüquqi normalar olan Konstitusiya qüvvəli normativ sənədə ciddi ehtiyac var idi. Yalnız belə sənəd hüquqi baxımdan dövlət müstəqilliyini rəsmiləşdirmiş olardı. Məhz buna görə də 1991-ci il oktyabrın əvvəlində millət vəkili Etibar Məmmədov qanunvericilik təşəbbüsü hüququna əsaslanaraq, “Azərbaycan Respublikasının Dövlət müstəqilliyinin bərpası haqqında Konstitusiya qanunu” layihəsini Ali Sovetin müzakirəsinə təqdim edib.  Həmin qanun layihəsi oktyabrın 15-də “Millət” qəzetində dərc olundu. 
Azərbaycan Respublikasının Dövlət Müstəqilliyinin bərpası haqqında Azərbaycan Respublikasının  
Konstitusiya Qanunu (Layihə) Müqəddimə
1918-ci il mayın 28-də Azərbaycan Milli Şurasının elan etdiyi Azərbaycan İstiqlal Bəyannaməsi xalqımıza xas çoxəsrlik dövlətçilik ənənələrinin bərpası və davamı oldu. İki illik gərgin mübarizədən sonra dünya siyasətini müəyyən edən ölkələr və Beynəlxalq Birlik Azərbaycan Respublikasının istiqlaliyyətini tanımış, o ümumdünya tarixində Şərqdə ilk Respublika, ilk demokratik dövlət kimi yer tutmuşdur. 
1920-ci il aprelin 27 - 28-də Rusiyanın XI qırmızı ordusunun hissələri Beynəlxalq hüquq normalarını tapdalayaraq, suveren Azərbaycanın ərazisini işğal etdi. Bununla da qanuni hakimiyyət və icra orqanları devrilmiş və bolşevik kollaborasionistlərinin yaratdıqları oyuncaq qurumlarla əvəz edilmiş, nəticədə Azərbaycan xalqı böyük qurbanlar bahasına qazandığı istiqlaliyyəti itirmişdir. 
RSFSR və Azərbaycan SSR arasında “Hərbi iqtisadi ittifaq haqqında” 30 sentyabr 1920- ci il müqaviləsi, “SSRİ-nin təşkili haqqında” 30 dekabr 1922-ci il Müqaviləsi Azərbaycan Respublikasının ilhaqı aktları idi. Beləliklə, Azərbaycanın SSR İttifaqına daxil olması xalqın iradəsini ifadə etmirdi, könüllü deyildi. Yetmiş ildən çox sürən müstəmləkə əsarəti kütləvi terror və azad fikrin boğulması ilə, təbii ehtiyatların amansızcasına talanı və əhalinin həyat səviyyəsinin aşağı düşməsi ilə, ətraf mühitin görünməmiş dərəcədə çirklənməsi və Respublikanın ərazu bütövlüyünə vaxtaşırı qəsdlərlə müşayiət olunmuşdur. Bütün bunlar onu göstərir ki, belə vəziyyətin davam edəcəyi təqdirdə Azərbaycan heç vaxt öz suveren hüquqlarını həyata keçirə bilməyəcək. Bu bir daha onunla təsdiqlənir ki, SSR İttifaqının müvafiq konstitusiya öhdəliklərinə baxmayaraq, qonşu respublikanın süni qurum olan DQMV ilə bağlı ərazi iddialarının qarşısı alınmamış, ağır siyasi və milli böhranla qarşılaşmış Azərbaycan xalqı özü öz torpağının müdafiəsinə qalxdıqda isə ona qarşı nizami ordu tətbiq edilmiş, nəticədə yüzlərlə dinc vətəndaş həlak olmuş və yaralanmış, bir çox mülki obyektlər zərər çəkmişdir. Ancaq bütün bunlar Azərbaycan xalqının azadlıq istəyini qıra bilməmişdir. 1991-ci il avqustun 30-da Azərbaycan Respublikasının dövlət müstəqilliyinin bərpası haqqında Bəyannamə elan edildi. Bununla da, beynəlxalq birliyin bərabər hüquqlu üzvü olmaq və dünya xalqları ailəsində öz yerini tutmaq uğrunda Azərbaycan xalqının arzusu gerçəkləşməyə başlamışdır. Azərbaycan Respublikasının Ali Soveti göstərilənlərə əsasən, Azərbaycanın istiqlalı haqqında 28 may 1918-ci il Bəyannaməsinin ideya və prinsiplərinə varisliyini qoruyub saxlayaraq, Azərbaycan Respublikasının dövlət müstəqilliyini bərpa etmək haqqında 30 avqust 1991-ci il bəyannaməsini rəhbər tutaraq bu Konstitusiya Qanununu qəbul və elan edir. 
Ümumi Müddəalar 
Maddə 1. SSRİ-nin təşkili haqqında Müqavilə barədə. SSR İttifaqının təşkili haqqında 30 dekabr 1922-ci il tarixli müqavilənin Azərbaycana aid hissəsi imzalandığı andan hüquqi etibarsız sayılsın. 
Maddə 2. Azərbaycan Respublikasının Dövlət – hüquqi statusu haqqında. 
1. Azərbaycan Respublikası müstəqil demokratik unitar dövlətdir. 
2. Azərbaycan Respublikası 1918-ci il mayın 28-dən 1920-ci il aprelin 27-nə qədər mövcud olmuş eyni adlı dövlətin hüquqi xələfidir. 
3. 1920-ci il aprelin 28-dən Azərbaycan SSR adlandırılan, 1991-ci il fevralın 6-da adı özünə qaytarılan Azərbaycan Respublikasının ərazisi 1920-ci il aprelin 28-dən 1922ci il dekabrın 30-na qədər RSFSR-in və 1922-ci il dekabrın 
İstiqlal yolu Etibar Məmmədov 
İstiqlal yolu Etibar Məmmədov 
İstiqlal yolu Etibar Məmmədov 

30-dan 1991-ci il avqustun 30-na qədər SSRİ-nin müstəm ləkəsi sayılsın və SSRİ Azərbaycan Respublikasının birbaşa hüquqi sələfi hesab edilsin.
Maddə 3. Azərbaycan Respublikasının ali suverenliyi haqqında. 
1. Azərbaycan Respublikasında suveren hakimiyyət Azərbaycan xalqına məxsusdur. Xalq bu hakimiyyəti ali dövlət hakimiyyəti orqanı olan məclis vasitəsilə həyata keçirir. 
2. Məclis üzvləri seçkilərin nəticiələrinin saxtalaşdırılmasını istisna edən şəraitdə ümumi, birbaşa, bərabər seçki hüququ əsasında gizli səsvermə yolu ilə seçilirlər. Bu zaman proporsional nümayəndəlik sistemi tətbiq edilir. 
Maddə 4. Milli Şura Məclis çağırılana qədər Azərbaycan Respublikası ərazisində ali hakimiyyət, tərkibi Ali Sovet tərəfindən müəyyənləşdirilən Milli Şura tərəfindən həyata keçirilir. 
Maddə 5. Azərbaycan Xalqı. “Azərbaycan xalqı” dedikdə, bu qanunda Azərbaycan Respublikası ərazisində və onun hüdudlarından kənarda yaşayan bütün Azərbaycan vətəndaşları nəzərdə tutulur. 
II Hüquqi varislikdən doğan məsələlər
Maddə 6.  SSRİ-nin Beynəlxalq müqavilələri. 
1. Azərbaycan Respublikası SSRİ-nin iştirakçısı olduğu Beynəlxalq müqavilələrlə yalnız varislik anına, yəni 30 avqust 1991-ci ilə qədər Azərbaycan ərazisində qüvvədə olduğu üçün bağlı deyildir. 
2. Azərbaycan Respublikası varislik anına qədər ərazisində qüvvədə olan hər hansı çoxtərəfli müqavilənin iştirakçısı kimi – əgər başqa müqavilədə başqa qayda nəzərdə tutulmayıbsa – özü öz statusunu müəyyən edə bilər. 
3. Göstərilən anda hələ qüvvəyə minməmiş çoxtərəfli müqavilənin iştirakçısı kimi Azərbaycan Respublikası eyni qaydada öz statusunu müəyyənləşdirə bilər. 
4. Azərbaycan Respublikasının SSRİ-nin ikitərəfli müqavilələrində iştirakı məsələləri də Beynəlxalq hüquqa uyğun şəkildə həll edilir. 
Maddə 7. Azərbaycan Respublikasının ərazisi və dövlət sərhədləri. 
1. Azərbaycan Respublikasının ərazisi bölünməzdir. Tarixən müəyyənləşdirilmiş hüdudlar da özgəninkiləşdirilə bilməz. 
2. Azərbaycan Respublikasının sərhədləri müvafiq dövlətlərlə qarşılıqlı sazış üzrə məclisin qərarına əsasən Respublikanın bütün ərazisində keçirilən referendumda Azərbaycan xalqının razılığı ifadə olunduqda dəyişdirilə bilər. 
Maddə 8. SSRİ-nin dövlət borcu haqqında Hüquqi varislik anı SSRİ-nin mövcud dövlət borcunun keçməsinin başqa bir zəruri şərti onun Azərbaycan Respublikasına keçən əmlak və hüquqi mənafelərlə bağlı yaranmasıdır. 
Maddə 9. SSRİ dövlət mülkiyyəti haqqında. 
1. Hüquqi varislik anı SSRİ İttifaqının Azərbaycan Respublikası ərazisində yerləşən bütün daşınar və daşınmaz mülkiyyəti Azərbaycan respublikasının mülkiyyətidir. Daşınar mülkiyyətin beynəlxalq hüquqa uyğun olaraq müqavilə əsasında digər dövlətlərə veriləcək hissəsi bu qaydadan istisna təşkil edir. 
2. Hüquqi varislik anı Azərbaycan Respublikası ərazisindən kənarda olan, lakin yaranmasında SSRİ-nin tərkibində olarkən Azərbaycan xalqının və ərazisinin iştirak etdiyi mülkiyyətə verdiyi töhfəyə uyğun həcmdə müqavilə əsasında Azərbaycan Respublikasına keçə bilər. 
Maddə 10. Azərbaycan Respublikasının SSR İttifaqı və onun subyektləri ilə münasibəti. Azərbaycan respublikasının SSR İttifaqının və onun subyektləri ilə (o cümlədən keçmiş subyektləri ilə) münasibətləri onun dövlət hüquqi statusuna təsir göstərməmək şərti ilə müqavilələrlə nizama salınır. 
Maddə 11. Azərbaycan Respublikasının qanunvericiliyi.
1. Azərbaycan Respublikasının ərazisində ancaq Azərbaycan Respublikasının qanunları fəaliyyət göstərir.
2. Hüquqi varislik anı fəaliyyət göstərən Azərbaycan Respuiblikasının bütün qanunları və başqa qanunvericilik aktları bu Qanuna zidd olmadıqda hüquqi varisini saxlayır. 
3. Azərbaycan Respublikasının müvafiq qanunları qə-
bul edilənə qədər onun ərazisində Milli Şuranın müəy yənləşdirdiyi siyahıda nəzərdə tutulan SSRİ Qanunları öz hüquqi qüvvəsini saxlayır. Bu qanunlara Azərbaycan Respublikası qanunları statusu verilir. 
4. Azərbaycan Respublikasının Konstitusiyası (Əsas Qanunu) respublikanın bütün ərazisində keçirilən referendum yolu ilə qəbul edilir.
 Maddə 12. Azərbaycan Respublikasının xarici siyasəti.
 Azərbaycan Respublikası hamılıqla qəbul olunmuş beynəlxalq hüquq normalarına uyğun olaraq başqa dövlətlərlə, o cümlədən SSR İttifaqı və onun subyektləri ilə öz münasibətlərini aşağıdakı prinsiplər əsasında qurur:
· dövlətin suveren bərabərliyi; 
· zor işlətməmək və ya zor işlətməklə hədələməmək;
· dövlət sərhədlərinin toxunulmazlığı; 
· mübahisələrin dinc yolla nizama salınması;
· başqa dövlətlərin daxili işlərinə qarışmamaq;
· insan hüquqlarına və əsas azadlıqlara hörmət;
· xalqların bərabərliyi və onun öz müqəddəratını təyin etmə hüququ; 
· dövlətlərin əməkdaşlığı, beynəlxalq hüquq üzrə götürülmüş öhdəliklərin vicdanla yerinə yetirilməsi. 
Maddə 13. Azərbaycan Respublikasının Müdafiəsi. 
1. Müdafiə Azərbaycan dövlətinin ən vacib funksiyalarındandır və bütün xalqın işidir.
2. Vətənin müdafiəsi Azərbaycan Respublikasının hər bir vətəndaşının müqəddəs borcudur. 
3. Azərbaycan Respublikasının ordusu və başqa silahlı qüvvələri qanunla müəyyən edilmiş qaydada həm könüllülük, həm də ümumi mükəlləfiyyət prinsipləri üzərində qurulur.                                                 

Maddə 14. İnsan Hüquqları və vətəndaşların hüquq bərabərliyi. 
İnsan hüquqları və əsas azadlıqları üzrə beynəlxalq hüquq normalarına uyğun olaraq Azərbaycan Respublikası irqindən, millətindən, dilindən, dinindən, əqidəsindən, mənşəyindən və digər hallardan asılı olmayaraq, hər bir insana mülki, siyasi, sosial, iqtisadi və başqa hüquq və azadlıqlar təmin edir. 
Maddə 15. Qanunun fəaliyyəti haqqında. 
1. Bu qanun qəbul edildiyi andan qüvvəyə minir.
2. 1978-ci il Azərbaycan SSR Konstitusiyası bu qanunun 11-ci maddəsinin 2-ci bəndinə uyğun fəaliyyət göstərir.
 Layihəni hazırlayıblar: E.Məmmədov, F.Ağayev. 
[42, 15 oktyabr 1991-ci il ] 
Bu layihə ilə paralel Prezident Aparatında, əsasən hüquqşünas Şahin Əliyevin hazırladığı layihə də var idi və o zamankı iqtidar parlamentdə bu layihənin qəbul edilməsinə çalışırdı. 
Fikrimizcə, müasir dövrdə Azərbaycan Respublikasının ali məktəblərinin hüquq fakültələrində və Azərbaycan Respublikası Konstitusiyasının tədris olunduğu digər fakültələrdə E.Məmmədovun  parlamentə təqdim etdiyi layihə ilə Şahin Əliyevin hazırladığı layihənin müqayisəli şəkildə tədris olunmasına ehtiyac var. Belə olarsa, gənc nəsil Azərbaycan Respublikasının müstəqilliyinin bərpasından sonra qəbul edilmiş hüququ sənədlərin layihələri, onların müəllifləri, müzakirəsi haqqında obyektiv məlumatlar əldə edə bilərlər.
 Etibar Məmmədovun layihəsi ilə Şahin Əliyevin hazırladığı layihə arasında prinsipial fərqlər mövcud idi. E.Məmmədovun layihəsi preambula ilə başlayırdı və istiqlaliyyətə nail olan Azərbaycanın keçmiş metropoliya ilə hüquqi varisliyi, o cümlədən SSRİ-nin iştirakçısı olduğu Beynəlxalq müqavilələrin Azərbaycan üçün hansı şərtlərlə aid olacağı, SSRİ-nin ittifaq mülkiyyətində olan əmlakın taleyi, Azərbaycanın Beynəlxalq hüququn subyektivliyi məsələləri və s. əks olunmuşdur. Müəlliflər belə hesab edirdi ki, müstəmləkədən müstəqilliyə keçid dövrünə qədəm qoyan dövlət üçün bunlar daha önəmli idi. Layihədə qeyd olunurdu ki, Azərbaycan Respublikasının ərazisində olan bütün daşınan və daşınmaz əmlak Azərbaycan Res publikasına tabedir.
Ş.Əliyevin layihəsində isə preambula və “Azərbaycan Respublikasının ərazisində olan bütün daşınan və daşınmaz əmlak Azərbaycan Respublikasına tabedir” maddəsi yox idi. Bu layihədə hakimiyyət orqanları məsələlərinə xüsusi diqqət verilir və göstərilirdi ki, bu sənədin müvafiq müddəaları gələcək Konstitusiyanın əsasını təşkil edəcəkdir. Bu layihədə qeyd olunurdu ki, bir sıra məsələlər varislik prinsipi ilə nizamlanmalıdır. Beynəlxalq hüquq prinsiplərinə aid məsələlər tam deyildir.
1991-ci il 17 oktyabrında parlamentin müzakirəsinə Ş.Əliyevin rəhbərliyi ilə Prezident Aparatında hazırlanmış layihə çıxarılmışdı. Bu zaman millət vəkili İnqilab Nadirov “Millət” qəzetində Etibar Məmmədovun  hazırladığı layihənin dərc olunduğunu bildirərək təklif etmişdi ki, hər iki layihə əsasında vahid sənəd hazırlansın. Təklif qəbul olunmuş və millət vəkili Hacıbaba Əzimovun rəhbərliyi ilə komissiya vahid sənəd hazırlanması üçün axşamdan xeyli keçənə qədər gərgin fəaliyyət göstərmişdi. Komissiyanın işində hər iki layihənin müəllifləri ilə yanaşı, Tofiq Qasımov da fəal iştirak etmişdi. Bundan başqa, o zaman millət vəkili olmayan Murtuz Ələsgərov da komissiyanın işinə cəlb olunmuşdu. Uzun müzakirə və mübahisələrdən sonra vahid bir layihə ortalığa çıxmış və həmin son sənədə E.Məmmədovun parlamentdə təqdim etdiyi layihənin əhəmiyyətli hissəsi daxil edilmişdir. 
E.Məmmədov bu barədə sonradan belə demişdi: “Baxmayaraq ki, biz öz layihəmizin tam şəkildə qəbuluna tərəfdar idik, lakin o dövr üçün bu da böyük müvəffəqiyyət idi”. [19, s.51-52; 25]  
Sonrakı illərdə parlamentin hər iki layihə əsasında sənəd hazırlaması üçün yaratdığı komissiyanın sədri müxtəlif KİV-lərə verdiyi müsahibələrdə özünü layihə müəllifi kimi təqdim edərək, sənədin hazırlanmasında digər iştirakçılarla yanaşı, E.Məmmədovun parlamentə təqdim etdiyi layihə haqqında da susmağa üstünlük vermişdir. Bu da layihə müəlliflərinin hüquqları pozmaqla yanaşı, etik qaydalarına da tamamilə zidd idi. Ona görə də E.Məmmədovun  mövqeyini və hüquqlarını müdafiə edən bir sıra yazılar mətbuatda dərc olunmuşdur. [25; 26 ] 
1991-ci ilin 16 oktyabrında, dövlət müstəqilliyinin bərpası ərəfəsi Etibar Məmmədovun təsis etdiyi “Millət” qəzetinin sıfırıncı sayının yüksək səviyyədə, rəngli, 30 min nüsxə ilə nəşr olunması Respublikanın həyatında əlamətdar hadisə idi. Qəzetin 1-ci sayı isə 11 yanvar 1992-ci ildə nəşr olundu.
“Millət” qəzetinin nəşr olunduğu gün Azərbaycan Ali Sovetin sessiyası öz işinə başladı. Sessiya 16-19 oktyabr 1991-ci il tarixlərində keçirilsə də, sessiyanın 18 oktyabr tarixli iclasında gündəlikdə duran 2 məsələdən biri əlamətdar məsələyə, “Azərbaycan Respublikasının Dövlət Müstəqilliyi haqqında” Konstitusiya aktının qəbuluna həsr olunmuşdu. 
İclasın gündəliyində 2 mühüm məsələ həllini tapdı. Biri SSRİ ilə iqtisai müqavilə bağlamaq ideyası rədd edildi. İkincisi “Azərbaycan Respublikasının Dövlət Müstəqilliyi haqqında” Konstitusiya aktı qəbul olundu. [74]  
[image: ]
Azərbaycan Ali Soveti tərəfindən “Azərbaycanın Dövlət  Müstəqilliyi haqqında Konstitusiya Aktı”nın qəbul olunmasına  səs vermiş millət vəkilləri. 18 oktyabr 1991-ci il

İclasda millət vəkili Etibar Məmmədovun və “Müstəqil Azərbaycan” blokunun digər 3 üzvünün inandırıcı və qətiyyətli çıxışlarının təsiri altında dünənki kommunistlər də SSRİ ilə iqtisadi müqavilə imzalamamağın vacibliyini dərk etdilər. İri sənaye müəssisələrinin rəhbərləri müqaviləyə düzəlişlər edilməyi təklif edərkən, Etibar Məmmədov bildirdi ki, artıq heç bir düzəliş qəbul edilməyəcək, çox gecdir.
Səsvermədə iştirak edən 250 deputatdan 170-i SSRİ ilə müqavilə imzalamağın əleyhinə, 20 nəfəri isə lehinə səs verdi. İclası aparan Ali Sovet sədrinin müavini Z.Səmədzadə bildirəndə ki, “qərar qəbul olunmaq üçün 181 səs lazımdır, ona görə qərar qəbul olunmadı”, buna cavab olaraq Etibar Məmmədov bildirdi ki, əgər lehinə olsaydı, 181 səs lazım olardı, əleyhinə olduğu üçün bu adi səs çoxluğu da kifayətdir. Bununla da məsələ həll olundu.
Sessiyanın 19 oktyabr tarixli iclasında Müvəqqəti Milli Məclis məsələsi qeyri-müəyyən vaxta saxlanıldığından E.Məmmədov tələb etdi ki, sessiya oktyabrın 21-də davam etdirilsin.
İclasın səhəri günü oktyabrın 20-də Azadlıq meydanında AXC-nin təşkil etdiyi mitinqdə millət vəkili Etibar Məmmədov da iştirak etmişdi. 
Nəhayət, Ali Sovetin 30 oktyabr 1991-ci il tarixli iclasda Milli Məclis Ali Sovetin Milli Şurası kimi təsdiq olundu. 
[13, s.255,257, 265]  
Bu mühüm sənədin qəbul olunmasında misilsiz xidməti olmuş Etibar Məmmədov  Konstitusiya Aktını qəbul ilə bağlı öz təəssüratlarını belə bildirib: “Həmin gün ölkədə çətinliklər çox idi. Ölkəni idarə edən təbəqə müstəqilliyə hazır deyildi. Moskvadakı avqust hadisələri olmasaydı, yəqin ki, müstəqillik yolunda daha çox itki verərdik. Moskvadakı hadisələr və SSRİ-nin dağılması prosesinin güclənməsi icraedici təbəqəni xalqın tələbini yerinə yetirməyə məcbur etdi. Xalqın tələbi ilə ittifaqla bağlı iqtisadi müqavilələr ləğv edildi, digər tərəfdən Müstəqillik haqqında Konstitusiya Aktına yekdilliklə səs verdilər. SSRİ-nin mövcudluğu şəraitində bu Aktın qəbulundan sonra respublika xarici ölkələr tərəfindən tanındı.
 Müstəqilliyin əleyhinə səs verən sabiq Ali Sovetin kommunist deputatları bu gün özlərini elə aparırlar ki, guya onlar yox, Demblokun deputatları Konstitusiya Aktının qəbuluna mane olublar... Ayaz Mütəllibov bir çox məsələlərdə güzəştə getməyə məcbur oldu. Onun həmin aktın qəbul olmasına mane olmaq qüvvəsi yox idi. Sabiq prezident bilirdi ki, xalqın tələbinə mane olmaq ən ağır nəticələrə səbəb ola bilər. Ona görə də o bu yoldan çəkindi... 
Bu bayramın unudulmaq təhlükəsi yoxdur. Çünki 18 oktyabrda Azərbaycan ikinci dəfə öz müstəqilliyini qazanıb. Bu bayramı unutmaq – Azərbaycanı unutmaq deməkdir. Çox təəssüf ki, orta məktəblərdə və əhali arasında müstəqilliyin təbliği lazımi səviyyədə aparılmır. Çətinliklər, itkilər hesabına qazandığımız müstəqilliyi qorumaq bu gün hamımızın vətən qarşısında olan mənəvi borcumuzdur.  [48, 18 oktyabr1997] 
Azərbaycan Respublikasının dövlət müstəqilliyi haqqında Ali Sovetin Konstitusiya Aktının  qəbulundan sonra millət vəkili E.Məmmədov bildirmişdi ki, 1991-ci ildə saxta 17 mart referendumu keçirildikdən sonra 18 oktyabr 1991-ci il Konstitusiya Aktı qəbul olunub. Konstitusiya Aktının tam hüquqi qüvvəyə minməsi üçün referendum keçirilməsinə ciddi ehtiyac var.
1991-ci il dekabrın 29-da Azərbaycan Respublikasının dövlət müstəqilliyi haqqında Ali Sovetin Konstitusiya Aktının qəbul olunması məsələsi barədə referendum keçirildi. Səsvermədə “Siz Azərbaycan Respublikasının dövlət müstəqilliyi haqqında Ali Sovetin qəbul etdiyi Konstitusiya Aktına tərəfdarsınızmı?” sualı qoyulmuşdu. Referendumda 3 milyon 751 min 174 nəfər və ya səsvermə siyahılarına daxil edilmiş vətəndaşların 95,27 faizi iştirak edib. Səs verənlərin 99,58 faizi sualın lehinə, yəni Müstəqillik Aktına səs verib. 0,2 faizi isə əleyhinə səs verib. [78]  
Bununla da Azərbaycanın müstəqilliyi bərpa olundu. 
Azərbaycan Respublikası Azərbaycan Xalq Cümhuriyyətinin varisi elan edildi. 
Müsahibələrinin birində jurnalist Etibar Məmmədova qoç ilində anadan olduğunu xatırladaraq verdiyi suala o, Azərbaycanın Dövlət Müstəqilliyinin bərpasını həyatının məqsədinin gerçəkləşməsi kimi dəyərləndirərək demişdir:  “Qoç ilində ictimai-siyasi fəaliyyətimdə əlamətdar sayılacaq hadisə on iki il bundan əvvəl, 1991-ci ildə olub. Həmin ildə isə Azərbaycan müstəqillik qazanıb. Bu tarixi “ilim” olduğuna görə yox, həyatımın məqsədi gerçəkləşdiyi üçün əlamətdar sayıram”. [34, 31 dekabr 2002]   
Ali Sovetin 19 oktyabr 1991-ci il tarixli iclasında partnomenklatura “Müvəqqəti Milli Məclis” məsələsini gündəliyə salmayaraq, qeyri-müəyyən vaxta saxlaması E.Məmmədovun daxil olduğu “Müstəqil Azərbaycan” blokunun deputatlarının narazılığına səbəb oldu. Onlar  oktyabrın 21-də sessiyanın davam etdirilməsini tələb etdilər. Bildirdilər ki, əks təqdirdə oktyabrın 20-də, bazar günüdə keçirəcəyimiz mitinqdən başqa məqsədlə istifadə edəcəyik. 
[13, s.255-256]  
AXC-nin Azadlıq meydanında, 20 oktyabr 1991-ci il tarixdə keçirilmiş kütləvi mitinqdə tribunada Etibar Məmmədov da var idi. Ona söz veriləndə meydan onu gurultulu alqışlarla qarşıladı. E.Məmmədov mitinq iştirakçıları qarşısında çıxış edərək dedi: 
“Əziz millətim! Mən də sizin kimi xoşbəxtəm ki, bu xoşbəxt günü görmək mənə nəsib oldu. Biz dinc yolla – qan tökmədən bu uğuru qazana bildik. Ən çətin günlərimiz bundan sonra başlayacaq. Haqqımızda şayiələr yayılmışdı ki, onlar azadlığa layiq deyil, azadlıq ərəfəsində bir-birini didəcəklər.
Bizi öz içimizdəki 5-ci kolonla qorxudurlar, fəhlə sinfi ilə hədələyirlər. Fəhlələr də bu xalqın oğullarıdır.” [13, s.259] 
1.2  Azərbaycan İstiqlalının dünyaya tanıdılması  sahəsində millət vəkili E.Məmmədovun gərgin diplomatik 
fəaliyyəti. Türkiyə və Pakistana uğurlu səfərlər  (noyabr – dekabr 1991)
“Etibar Məmmədovun Türkiyə təmaslarının nəticəsi kimi Türkiyə Cümhuriyyəti 
Azərbaycanın  müstəqillik qərarını tanıdı”
“Yeni İstanbul” qəzeti, 
 13 noyabr 1991-ci il 
                     
“Türkiyədən nə yardım gəlmişsə də, bilin və bütün dünya bilsin ki, bütün Azərbaycan xalqı bilsin ki, o yardımları Türkiyə 
Cümhuriyyətindən, dövlətindən qoparan, Azərbaycan istiqlalının tanınması sahəsində nə edilmişsə, hamısının sahibi, Allah qarşısında deyirəm, bunlar tarixə keçəcək bilgilərdir,  Etibar Məmmədovdur” . 
Türkiyənin Ana Vətən Partiyasının 
Baş Katibi Avni Çarsancaqlı 
(Müsahibənin tam mətni fəslin axırında verilib) 
 [19, s.122-127; 75] 
Azərbaycan Respublikası Ali Soveti 18 oktyabr 1991-ci il tarixdə “Azərbaycan Respublikasının Dövlət Müstəqilliyi haqqında” Konstitusiya Aktını qəbul etdikdən sonra Azərbaycanın müstəqilliyinin dünya dövlətləri tərəfindən tanınması prosesi və bu prosesdə Etibar Məmmədovun müstəqil Azərbaycan dövlətçiliyi qarşısında əvəzsiz xidmətlərinin tədqiqi tariximizin ən yeni dövrünün, demək olar ki, tarixçilər tərəfindən çox az öyrənilmiş mövzularındandır. 
Azərbaycanın dövlət müstəqilliyinin dünya dövlətlərini tanıdılması sahəsində E.Məmmədovun fəaliyyəti xarici mətbuatda, xüsusilə Türkiyə Cümhuriyyətinin “Hürriyət”, “Ortadoğu”, “Milliyət”, “Yeni İstanbul”, “Günaydın”, “Türkiyə”, “Sabah”, Pakistanın “Müslüm”, “Neyşnl”,  “Pakistan tayms” qəzetlərində geniş işıqlandırılsa da [49; 50; 51; 52; 53; 54; 55; 56], ölkə daxilində rəsmi tədqiqatlarda, universitetlərdəki tədris proqramlarında bu fəaliyyət nəzərə alınmayıb. Hətta “Azərbaycan Dövlət Müstəqilliyinin bərpasının 20-ci ildönümü” adlanan 668 səhifəlik biblioqrafik məlumat kitabında [2] da bu barədə bir cümlə belə yazılmayıb. Bütün bunlar fikrimizcə, çağdaş Azərbaycan diplomatiya tarixində ağ ləkələrin yaranmasına və gələcək tədqiqatçıların araşdırmalar zamanı saxtakarlıqlarla üzləşməsinə səbəb ola bilər. 
Azərbaycanın dövlət müstəqilliyinin dünya dövlətlərinə tanıdılması sahəsində E.Məmmədovun fəaliyyəti barədə “İstiqlal tarixi yaradanlar” [19], “Etibar Məmmədov və Azərbaycanın xarici siyasəti” kitabları [15], “Tarixi tapşırıq və ya Azərbaycan dövlətinin tanınması prosesi necə başlayıb”  məqaləsi [16;42, 14,16, 19 sentyabr, 7 oktyabr 1995], “Etibar Məmmədov müstəqilliyimizi dünyaya tanıdan adam” başlıq müsahibə [82] istisna olunmaqla, demək olar ki, heç bir tədqiqat işi aparılmamış və bu yazılar barədə də əhalinin əksər hissəsi, demək olar ki, xəbərsizdir. 
E.Məmmədovun bu qısa, lakin Azərbaycan dövlətinin gələcək taleyində mühüm rol oynamış rəsmi səfərlərinin tədqiqi müasir dövrdə də aktuallığı ilə diqqəti cəlb edir. 
Etibar Məmmədovun Milli İstiqlal Partiyasının Təşkilat Komitəsinin sədri, millət vəkili kimi 1-10 noyabr 1991-ci il tarixdə Türkiyəyə rəsmi 10 günlük səfəri, fikrimizcə, çağdaş tariximizə “Azərbaycanın istiqlalının tanınması uğrunda 10 günlük gərgin mübarizə” günləri kimi daxil olmalıdır. 
Bu dövrdə Azərbaycan öz istiqlalını elan etməsinə baxmayaraq, dövlət müstəqilliyinin dünya dövlətləri tərəfindən tanınmasında bir sıra ciddi problemlər var idi. İstiqlalın əldə edilməsi milyonlarla insanın imperiyaya qarşı ölüm-dirim mübarizəsi sayəsində, yüzlərlə insanın qanı bahasına başa gəlmişdirsə, dövlət müstəqilliyinin qorunub saxlanması heç də onun əldə olunmasından asan baş verməmişdir. Dövlət müstəqilliyinin qorunub saxlanması prosesində, demək olar ki, ən mühüm amillərdən biri dünya ölkələrinin bu istiqlalı tanımasından ibarət idi. 
E.Məmmədov Azərbaycan istiqlalının əldə olunmasında vətən və millət qarşısında etdiyi əvəzsiz xidmətlərlə yanaşı, onun tanınması sahəsində də çox böyük işlər görmüşdür. Bu dövrdə Azərbaycanın dövlət müstəqilliyinin tanınmasını çətinləşdirən əsas amillərdən biri Azərbaycan iqtidarının bunu ürəkdən istəməməsi idi. Milli-azadlıq hərəkatının təzyiqi ilə bu qanunu qəbul edən o vaxtkı iqtidar onun reallaşmasına hər vasitə ilə mane olmağa çalışırdı.  
Başqa bir maneə isə bəzi müxalifət nümayəndələrinin bu məsələdə tutduqları səhv mövqe idi. Bu dövrdə bəzi müxalifət nümayəndələri arasında belə bir təhlükəli fikirdə olanlar var idi ki, dünya ölkələrinin A.Mütəllibov hakimiyyəti dövründə istiqlalı tanıması onun hakimiyyətinin ömrünü uzada bilər və buna görə də istiqlalın tanınmasında tələsmək lazım deyil. 
Əksər xarici dövlət başçılarının hələ mövcud olan SSRİ ilə münasibətlərin pozulmasından ehtiyat etməsi də Azərbaycanın dövlət müstəqilliyinin tanınmasına ciddi maneələr yaradırdı. Bu amillərin təsiri ilə Azərbaycan parlamentinin qəbul etdiyi qanunun kağız üzərində qalma təhlükəsi var idi. Buna görə də E.Məmmədovun Azərbaycanın dövlət müstəqilliyinin tanınması sahəsində missiyasının çox böyük tarixi əhəmiyyəti vardır. Təəssüf ki, Azərbaycan dövlətçiliyi üçün zəruri olan bu tarixi missiyanı yerinə yetirən şəxsiyyətə bir çoxlarının qısqanclıqla yanaşması Azərbaycan tarixinin bu şərəfli səhifəsinin obyektiv tədqiqinə imkan verməmişdir. 
Etibar Məmmədovun Türkiyəyə tarixi səfəri ilə bağlı “Yeni İstanbul” qəzeti yazırdı: “Azərbaycan Milli Müdafiə Şurası Xalq Cəbhəsi təmsilçilərində Etibar Məmmədova Azərbaycan parlamenti bir tarixi tapşırıq verdi. Tarixi tapşırıq idi bu. Azərbaycan parlamentinin qəbul etdiyi müstəqillik qərarının mətnini Türkiyə Böyük Millət Məclisinin Başqanına çatdırmaq üzrə Etibar Məmmədov göndərildi.

Məmmədova böyük bir bağlılıq göstərdilər. Türkiyə mət buatı da Etibar Məmmədova böyük dəstək verdi. O, Azər baycan parlamentinin müstəqillik qərarının Türkiyə Cümhuriyyətinin dəstəkləməsini istədi. Onun Türkiyə təmaslarının nəticəsi kimi Türkiyə Cümhuriyyəti Azərbaycanın müstəqillik qərarını tanıdı və bu bəyanatı dünya ictimaiyyətinə duydurdu. [52, 13 noyabr 1991-ci il]  
Etibar Məmmədov qardaş ölkədə olarkən Ali Sovetin rəsmi məktubunu Türkiyə Cümhuriyyəti rəhbərliyinə təqdim etməsinə baxmayaraq, bu məsələyə qardaş ölkə rəsmiləri Nazirlər Kabinetinin çıxaracağı qərarın Sovetlər Birliyinin iç məsələlərinə qarışmaq kimi başa düşüləcəyindən ehtiyat edirdilər. Məsələn, Türkiyənin bəzi rəsmi şəxsləri Azərbaycanın müstəqilliyinin müəyyən şərtlərlə qəbul edilməsini, simvolik bir addım atılmasını irəli sürmüşdülər.  [49, 10 noyabr 1991]  
Türkiyənin “Hürriyyət” qəzeti bu məsələni 10 noyabr 1991-ci il sayında belə şərh etmişdi: “Nazirlər Kabinetinin dünənki toplantısında Azərbaycanın müstəqilliyini bəzi nazirlər “Azərbaycanı tanımağımız Sovetlər Birliyi ilə əlaqələrimizi təhlükəyə soxmazmı?!” baxışını dilə gətirdi. Lakin Baş nazir Məsud Yılmaz və xarici işlər naziri Səfa Girayın bu danışıqlarda mövqelərinə görə tanımağı qərar verdilər.
3 saata qədər çəkən toplantıda M.Yılmaz daha öncəki açıqlamalar çərçivəsində Azərbaycanın müstəqilliyinin tanınma mövzusunu gündəmə gətirdi. Yılmaz Azərbaycanı ilk tanıyan ölkənin Türkiyə olması gərginliyini irəli sürərək: “ Biz tanımasaydıq, İranın tanıması danışıq mövzusu ola bilərdi” – dedi.
Xarici işlər naziri Səfa Giray da Qurtuluş savaşından sonra Türkiyəni ilk tanıyan ölkənin Azərbaycan olduğununa diqqət yetirərək: “Azərbaycanı da ilk tanıyan ölkə də biz olmalıyıq” –dedi”.
Giray: “Baltik ölkələrinin bağımsızlığını tanıyan TürkiyəAzərbaycanı da tanımaq zorundaydı” – dedi.” [49, 10 noyabr 1991]   
Türkiyənin Azərbaycanın dövlət müstəqilliyini tanımasına Sovet İttifaqı hər vəchlə mane olmağa çalışır, SSRİ-nin o zaman Türkiyədə səfiri Albert Çernışov müxtəlif təxribat xarakterli məlumatlar yayırdı. O, konkret təhdidlə çıxış edərək, Türkiyə rəhbərliyinə bildirmişdi: “Siz necə qəbul edərsiniz, biz də Kürdüstanın müstəqilliyini tanıyaq?!” [100]  
[image: ]Sovet tərəfinin yaydığı məlumatlarla bağlı “Hürriyyət” qəzeti yazırdı: “Hətta Moskva əl altından bu xəbəri verirdi: “Güneydoğuda bənzəri bir kürd hərəkatı üçün Sovetlər Birliyi də Türkiyənin etdiyini etsə, yaxşı olarmı?!”  Çernışov öz günahından torpaqlarını itirən bir ölkənin böyük elçisi olaraq üzgün idi. Bu xəbərlər Sovetlər Birliyinin bu mövzudakı hisslərini aşkar etməyə yetərli idi.” [49, 10 noyabr 1995]  
Rusiyanın təhdid və təzyiqləri  səbəbindən tərəddüd edən Türkiyə rəhbərliyinə E.Məmmədov müxtəlif yüksək səviyyəli görüşlərdə öz qətiyyətli, tarixi faktlara əsaslanan məntiqli çıxışları ilə bu taleyüklü məsələnin zəruriliyini başa salmağa çalışırdı. O, 
müxtəlif rəsmi görüşlərdə Azərbaycanın o vaxtkı durumu, Rusiya və Ermənistanın Azərbaycana düşmən münasibəti, onların ölkəmizə qarşı təcavüzkar siyasətinin əsas mahiyyəti haqqında dolğun məlumat verərək, tanınmaq üçün Türkiyəyə müraciət etməyə Azərbaycanın mənəvi haqqı olduğunu bildirmişdi. 
E.Məmmədov Türkiyədəki rəsmi görüşlərində bildirmişdi: “Bizim Azərbaycanı tanıması üçün Türkiyəyə müraciət etməyə haqqımız var. Birincisi, biz qardaş xalqıq. İkincisi, Türkiyənin müstəqilliyi, Cümhuriyyətin qurulub yaşa ması 1920-ci ildə Azərbaycanın müstəqilliyinə göz yumul ması ilə saxlanmışdı...” [50, 3 noyabr 1991; 51, 9 noyabr 1991; 42, 16 sentyabr 1995]  
[image: ]
Daha sonra o, fikrinə davam edərək demişdi: “Biz də itirdiyimiz istiqlalın təkrar qazanılmasında Türkiyənin önəmli rol oynamasını gözləyirik... Biz qardaş naminə qurban verilmişik. İndi də Türkiyə Azərbaycanın müstəqilliyini qorumaq üçün hər hansı təzyiqdən çəkinməməlidir. Əgər Türkiyə Azərbaycanın müstəqilliyini tanımasa, nüfuzunu itirə bilər”. [50, 3 noyabr 1991; 51,9 noyabr 1991; 42, 16 sentyabr 1995]  
Bu görüşlər barədə Türkiyənin “Ortadoğu”, “Hürriyyət”, “Milliyyət”, “Sabah” və s. qəzetlərində geniş materiallar verilmişdi. Həmin materiallarda Etibar Məmmədov müxalifət cəbhəsi lideri kimi təqdim olunurdu.
“Sabah” qəzetinin müxbiri  Elkin Ardınc  E.Məmmədovun çıxışı ilə bağlı yazmışdı: “Etibar Məmmədovun o deyimi məni çox çəkdi, çünki yerdən göyə qədər haqlıydı.
Keçən gün Ankarada deyib: “Biz 1920-ci ildə Türkiyənin qurulması və ayağa qalxması üçün qurban verildik... Biz qardaş naminə qurban verilmişik, indi də Türkiyə Azərbaycanın müstəqilliyini qorumaq üçün hər hansı bir sıxıntıdan çəkinməlidir.
...72 il öncə Sovetlər Birliyinin təpkisindən çəkinən yeni Türkiyə Azərbaycanın sovet imperiyasına daxil edilməsinə göz yumduğunu söyləyir.”
“Sabah” qəzeti Etibar Məmmədovun çıxışı ilə bağlı daha sonra yazır: “ Yetmiş il sonra Etibar Məmmədov sözlərini sitəm qarışıq üzümüzə vurunca çaşırıq.
1920-ci ildə başqa cür ola bilməzdi. Başqa bir şey edə bilməz, başqa siyasət yeridə bilməzdik. Gücsüz idik. Qafqaza yeriyəcək halımız yox idi. Anadolunu qoruyacaq taqətimiz qalmamışdı, bir möcüzə gercəkləşdirdik...
Ancaq artıq bilək, 1991-ci ildə edə biləcəklərimiz 1920ci ildən çox, lap çox və fərqlidir. Gücümüz daha çoxdur”. 
[42, 7 oktyabr 1995; 53,16 noyabr 1991]  

Etibar Məmmədovun bu qətiyyətli mövqeyi nəticəsin də 10 noyabr 1991-ci ildə Türkiyə Cümhuriyyəti Azərbay can Respublikasının müstəqilliyini tanıdı. 
Türkiyənin “Hürriyyət” qəzeti bu münasibətlə yazırdı: “Türkiyənin Azərbaycanın müstəqilliyinin tanınması axşam saat 7 radələrində baş verdi və bütün Cümhuriyyətə ildırım sürəti ilə yayıldı. Azərbaycan TV-si xalqa bildirdikdən sonra bütün paytaxt ayağa qalxdı. Hamı bir-birini təbrik edərək: “Yaşa, Türkiyə!” deyirdi”. [49, 10 noyabr 1991] 
Türkiyənin baş naziri Məsud Yılmaz bu tarixi hadisə haqqında demişdi: “Bu önəmli qərarın millətimizə və azəri millətinə xeyirli olmasını diləyirəm”. [51, 10 noyabr 1991] 
Məsud Yılmazın bu sitatı “Türkiyə”, “Günaydın”, “Hürriyyət”, “Milliyyət”, “Sabah”, “Yeni İstanbul” və s. qəzetlərdə də əksini tapmışdı.  
Azərbaycan Respublikasının müstəqilliyini qardaş Türkiyə tərəfindən tanınmasında o zaman “Ana Vətən” partiyasının baş katibi, sabiq baş nazir Məsud Yılmazın çox böyük rolu olmuşdu. O zaman Türkiyə siyasi aləmində tanınmış şəxslərdən olan Avni Çarsancaqlı bu barədə demişdi:“Məsud bəy dedi ki, Azərbaycan rəhbərliyi bu işi necə anlarsa, anlasın, necə dəyərləndirir, dəyərləndirsin, mən Etibar bəyi sındırmam dedi. Etibar bəyin bu vətən sevgisi, onun dürüstlüyü var. O, türk dünyasındakı yetişmiş yeni bir təzə çiçək kimi öz mücadiləsini verir.” [19, s.122-127; 
75]                
Türkiyə Azərbaycan Respublikasının dövlət müstəqilliyini rəsmən tanıması ilə bağlı təşkil olunmuş mərasimdə baş nazir Süleyman Dəmirəl və millət vəkili Etibar Məmmədov çıxış etmişlər. 
Azərbaycan istiqlalının Türkiyə Cümhuriyyəti tərəfindən tanınması münasibəti ilə E.Məmmədovun adına siyasi partiya və ictimai təşkilatların rəhbərlərindən bir sıra təbriklər gəlmişdi. Təbriklərdən biri Türkiyə Cümhuriyyətinin Demokratik Sol Partiyasından (DSP) gəlib. Təbrikdə yazılıb:
13 kasım 1991
Sayın Doç. Dr. İtibar Mehmetoğlu
Azerbaycan Yüksek Meclis Temsilcisi
Baku Milletvekili
Ankara
... Öz kardeşlerimiz Azerbaycan Türklerinin bağımsızlık kararı hayırlı olsun!
Bağımsız Azerbaycan Cümhuriyyetini ilk tanıyan devletin Türkiye Cumhuriyyetinin olmasından kivanç duyuyoruz...
Size ve Azerbaycanlı eziz kardeşlerimize, özgürlükçü demokratik rejim içinde sürekli başarılar ve mutluluklar dileriz.
İçden sevgilerimi, saygılarımı sunarım
Bülent Ecevit
DSP Genel Başkanı Zonguldak Milletvekili

Digər təbrik 11 noyabr 1991-ci il tarixində ABŞ-nin pay taxtı Vaşınqtonda yaşayan türklərdən gəlib. Təbrikdə deyilir:
Dr. Etibar Memmedov
Azerbaycan Milli Savunma
 Şurasının Üyesi, Parlamenter
Vaşington 11 Kasım 1991
... Amerikada olmamız ve aramızda binlerce kilometre olmasına rağmen, damarımızdaki al qan sizinkiyle birlikde qaynayacaq ve kalbimiz sizin için çarpacak. Azerbaycanın yalnız olmadığını bilmeniz, Amerikada yaşayan biz Türkler için de en büyük bahtiyarlıq olacak. Tanrı Azerbaycanın bağımsızlığını ve sizin saadetinizi payidar kılsın. En derin hürmetlerimizle
Dr. Ahmet Garipkafkaslı
Prof. Dr. Türker Özdoğan
Dr. Azer Kehnemul

Türkiyənin Bakıdakı Baş konsulu Altan Karamanoğlu 11 noyabr1991-ci il tarixdə tanınma haqqında Türkiyə xarici işlər naziri Səfa Girayın bəyanatını Türkiyə hökuməti adından A.Mütəllibova təqdim edib. [13, s.270]  
Türkiyə Cümhuriyyəti Azərbaycan Respublikasının dövlət müstəqilliyini rəsmən tanıdıqdan sonra Etibar Məmmədov Ankarada Mustafa Kamal Atatürkün məqbərəsini ziyarət etmiş, məqbərənin “Fəxri qonaqlar kitabı”na aşağıdakı xatirə sözləri yazmışdı: 
“Aziz Atatürk!
Kurduğun Türkiye Cumhuriyetinin Azerbaycanın bağımızsızlığını tanıyan ilk devlet olması Sizin adınızla bağlı olduğundan Azerbaycan Türkü Size minnettardır.
Azerbaycan parlamentosunun
Azerbaycan Türk milletvekili
                                                Etibar Memmedov 13.11.1991
Azərbaycanda Vətəndaş Cəmiyyətinin İnkişafına Yardım Assosiasiyası (AVCİYA) və Avropa Məsələləri üzrə İnstitutun (İNEA) təşkilatçılığı ilə Bakıda 27 sentyabr 2012-ci il tarixdə “Jumeirah Bilgah Beach Hotel”də “Körpülərin salınması” adlı beynəlxalq konfransda Avropanın 14 ölkəsindən 40-dan çox yüksək vəzifəli nümayəndə, o cümlədən Türkiyə Cümhuriyyətinin sabiq baş naziri Məsud Yılmaz da iştirak etmişdi.
M.Yılmaz konfransdakı çıxışında Azərbaycanın haqlı mövqeyini müdafiə edərək demişdi: “Ermənistan-Azərbaycan, Dağlıq Qarabağ münaqişəsinin həll olunmaması Ermənistanın tutduğu qeyri-konstruktiv mövqe ilə bağlıdır. Təcavüzkar ölkənin bu ədalətsiz mövqeyini davam etdirməsi mümkün deyildir. Gec-tez bu məsələ öz həllini tapacaqdır. Hazırda zaman Azərbaycanın lehinə işləyir. Bu münaqişə nəinki Azərbaycanın, bütün bölgənin problemidir. Bölgədə sülh və əmin-amanlığın təmin olunması üçün bu münaqişə tez bir zamanda həll edilməlidir”. [61]  
[image: ]Konfransda ekspert kimi iştirak etdiyimə görə Türkiyə Cümhuriyyətinin sabiq baş naziri Məsud Yılmazla görüşmək şərəfinə nail oldum. Hörmətli qonağa 21 il əvvəl Etibar Məmmədovun müraciətini müdafiə etdiyinə və 10 noyabr 1991-ci ildə Türkiyə Cümhuriyyətinin Azərbaycan Respublikasının müstəqilliyini tanımasında göstərdiyi qətiyyətli mövqeyinə görə minnətdarlığı və dərin təşəkkürünü bildirib, xatirə şəkli çəkdirdim.
Etibar Məmmədovun Mil-
li İstiqlal Partiyasının Təşkilat Komitəsinin sədri, millət vəkili kimi 1-10 noyabr 1991-ci il tarixdə Türkiyəyə rəsmi səfərdə olarkən Azərbaycan istiqlalının tanınması sahəsində  əvəzsiz xidmətləri ilə yanaşı, 20 Yanvar faciəsində yaralananların müalicəsi ilə bağlı da böyük işlər görmüşdü. 
Türkiyədə yüksək səviyyə-
	27 sentyabr 2012-ci il	li görüşlərinin birində Türkiyə 
Cümhuriyyətinin səhiyyə naziri Xəlil Şıvqın Etibar Məmmədovdan Azərbaycana nə kimi yardım göstərə bilməsini soruşub, o da 20 Yanvar faciəsində yaralananların müalicəsinə yardım göstərməsinə ehtiyac olduğunu bildirib. Bundan sonra Etibar Məmmədov 20 Yanvar faciəsində yaralanmış, müalicəyə ehtiyacı olan 22 nəfəri qardaş ölkəyə göndərmiş, onların yol və bəzi məsrəflərini öz hesabına ödəmiş, müalicəni isə Türkiyə Cümhuriyyəti öz üzərinə götürmüşdü.
E.Məmmədovun qardaş Türkiyədə on günlük rəsmi səfəri onun nüfuzunun daha da artmasına və bir sıra qurumların ona rəsmi müraciətlərinə səbəb olmuşdu. Belə müraciətlərdən biri 13 noyabr 1993-cü il tarixdə Türk Demokratik Vəqfi tərəfindən olmuşdu. Müraciətdə deyilirdi: 
Sayın Doç. Dr. İtibar Mehmetoğlu
Azerbaycan Cumhuriyeti
Yüksek Meclis Temsilçisi Baku Milletvekili
[image: ]...Biz  Türk Demokratik Vakfı olaraq... kardeş Azerbaycanın demokratikleşme çabalarına uzman, yayın ve belge sağlama ve tüm yollardan elimizden geldiğince yardımçı olmaya hazırız.
En içten saygılarımla, Bülent Akarcalı
Başkan
Turizm bakanı
	Türkiyə 	Cümhuriyyəti 
Azərbaycan Respublikası-
nın müstəqilliyini tanıdıqdan sonra E.Məmmədov Azərbaycan istiqlalını dünyaya tanıtma missiyasını davam etdirmişdir. Onun başçılığı ilə Milli Məclisin üzvləri V.Əhmədov, T.Bağırov, A.Salamov, F.Zeynalovdan ibarət Azərbaycan nümayəndə heyəti 4 dekabr 1991-ci il tarixdə  Pakistana  rəsmi səfərə yola düşüb. [36, 13 dekabr 1991]  
Pakistana səfər ərəfəsi Etibar Məmmədov verdiyi müsahibədə demişdi: “İndi bizim dünyaya çıxışımız Türkiyə vasitəsilə olacaq. Gələcəkdə də bu yoldan istifadə etməyi nəzərdə tuturuq. Pakistanda isə bütün səviyyələrdə danışıqlar nəzərdə tutulur.”  [42, 7 oktyabr 1995; 57]  
Səfərdə məqsəd Azərbaycanın müstəqilliyinin tanınması barədə parlamentin müraciətini Pakistan hökumətinə çatdırmaq və Pakistanın İslam Konfransına üzv olan ölkələr arasında böyük nüfuzu olduğu üçün bu ölkələrin Azərbaycanın istiqlalının tanınmasında Pakistanın əlaqələrindən faydalanmaq idi.  [36, 13 dekabr 1991]  
Azərbaycan Respublikası Ali Soveti 27 noyabr 1991-ci il tarixdə E.Məmmədovun rəhbərliyi ilə Pakistana gedən nümayəndə heyətinə danışıqlar aparmaq üçün aşağıdakı rəsmi sənədi vermişdi: 
[image: ]“Azərbaycan Respublikası Ali Soveti Azərbaycan Respublikasının xalq deputatı Etibar Səlidar oğlu Məmmədov başda olmaqla, Azərbaycan Respublikası Ali Soveti parlament nümayəndə heyətinə tapşırır ki, Azərbaycan Respublikası Ali Sovetinin müraciətini Pakistan İslam Respublikasının parlamentinə təqdim etsin və danışıqlar aparsın.”  [42, 7 oktybr 1995]
Pakistana yola düşməz-
dən əvvəl E.Məmmədov “Amerikanın səsi” radiostansiyasına verdiyi müsahibədə demişdi: “Qısa fasilələrlə bir aydır ki, Türkiyədəyəm. İndi əsas məsələ -Pakistanın Azərbaycanı tanımasıdır. Mən burada Pakistanın Türkiyədəki səfiri ilə görüşdüm və xahiş etdim ki, onun ölkəsi Azərbaycanı tanısın. Pakistana səfərimizin də məqsədi elə budur... 
Biz inanırıq ki, Pakistan Azərbaycanı tanıyacaq. Bu halda Pakistana, onun nüfuzuna hörmət edən dövlətlər də Azərbaycanla əlaqələrini yaxşılığa doğru dəyişdirə bilərlər. Başqa sözlə, Pakistan Azərbaycanla başqa dövlətlər arasında əlaqələndirici rolu oynaya bilər... Yəqin ki, Pakistandan başqa, Banqladeş, İndoneziya və regionun digər ölkələri Azərbaycan istiqlaliyyətini tanıya bilər... Pakistan söz verib ki, Azərbaycan istiqlaliyyətini tanımaq xahişi ilə İslam Konfransı Təşkilatına müraciət etsin. Təşkilat İslam Konfransı Təşkilatı adlansa da, dinlə o qədər də bağlı deyil... İnanıram ki, Pakistandan sonra digər islam ölkələri də Azərbaycanın müstəqilliyini  tanıyacaq”. [36,13 dekabr 
1991]  
Azərbaycan Milli İstiqlal Partiyası Təşkilat Komitəsinin sədri, millət vəkili Etibar Məmmədov Pakistanda keçirdiyi mətbuat konfransında demişdi: “Dekabrın 29-da Azərbaycan Respublikasının tam müstəqilliyini elan etmək üçün referendum keçiriləcəkdir. Biz əminik ki, Azərbaycan müsəlmanlarının 90 faizindən çoxu müstəqilliyin lehinə səs verəcəkdir. Biz Sovet İttifaqı ilə heç bir federasiya, yaxud konfederasiya haqqında müqaviləyə qol çəkməyəcəyik. Azərbaycan müsəlman ölkələri ilə əlaqələrin yaradılmasına, yaxud bərpa edilməsinə xüsusi əhəmiyyət verəcəkdir. Biz Azərbaycanın İslam Təşkilatı konfransına üzv olmaq üçün rəsmi müraciət etmişik və əminik ki, Pakistanın yardımı ilə bu məsələ müsbət həll olunacaqdır. Ümid edirik ki, Azərbaycan, Pakistan, Türkiyə və İrandan ibarət 3 üzvü olan İqtisadi Əməkdaşlıq Təşkilatının 4-cü üzvü olacaq”. [54, 8 dekabr 1991]  
Fikrimizcə E.Məmmədovun 32 il öncə uzagörənliklə dediyi bu fikirlər, bəslədiyi ümidlər 2024-cü il dekabrın 19da Azərbaycan Respublikasının Türkiyə, Pakistan, Banqladeş, İndoneziya, İran, Malayziya, Misir, Nigeriya kimi, əhalisinin sayının ümumilikdə dünya müsəlmanlarının 60 faizini təşkil edən və böyük iqtisadi potensiala malik dövlətlərin daxil olduğu,  “İslam Səkkizliyi” adlanan D-8-ə üzv qəbul olunması ilə reallaşdı. [AZƏRTAC, 19 dekabr 2024]  
E.Məmmədov Pakistanda keçirdiyi görüşlərdə Azərbaycan xalqının güclü xalq olduğuna görə, 70 ildə Sovet İttifaqının yeritdiyi ruslaşma siyasəti nəticəsində assimilyasiyaya məruz qalmadığını faktlarla sübut edərək demişdi: “O xalqı assimiliyasiya etmək mümkündür ki, assimilyasiya edən xalqın mədəni səviyyəsi o birindən yüksək olsun. Rus imperiyasının özündə iki mədəniyyət mövcud idi: rus hakim dairələri mövcud Avropa mədəniyyətini rus xalqının əksər hissəsinə qəbul etdirə bilməmişdi. Rusların özlərində isə bizə qəbul etdirilməli bir şey yox idi, başqalarından qəbul olunacaq şeyi isə hələ öz xalqları qəbul etməmişdilər. Odur ki, Azərbaycan xalqını assimliyasiya etmək mümkün deyildi və tarixdə az belə hadisə ola bilər ki, böyük mədəniyyətə malik xalq assimliyasiya olunsun”. [42, 7  oktyabr 1995;57]  
Azərbaycan nümayəndə heyətinin rəhbəri Pakistana Azərbaycanın tanınması barədə xahişlə müraciət edilməsinin səbəbini bu ölkənin islam dövlətləri və digər dövlətlər arasında əhəmiyyətli yer tutması ilə əlaqələndirilmişdir.  [55, 8 dekabr 1991]  
E.Məmmədov Pakistana səfəri zamanı hər yerdə onlara olan məhəbbət və diqqətdən məmnun olduğunu qeyd edərək demişdi: “Biz bu ölkəyə səfərimizdən tam razıyıq. Bizdə belə təəssürat yaranmışdır ki, məqsədimiz tam şəkildə başa düşülmüşdür və işin sona çatdırılması üçün bəzi formallıqların icrasına ehtiyac var. Belə bir müsbət nəticənin əldə edilməsi mənim xalqımın özünə inamını artırar və onu ruhlandırardı”. [56, 8 dekabr 1991] 
Etibar Məmmədovun rəhbərlik etdiyi nümayəndə heyəti Pakistana səfəri çərçivəsində  Pakistan Prezidenti Qulam İshaq xanla, Pakistanın Baş naziri, Senatın sədri, Milli Məclisin fəaliyyətdə olan sədri və Senatın Xarici Əlaqələr komissiyasının üzvləri ilə ölkəmiz üçün faydalı olan yüksək səviyyəli görüşlər keçirmiş və bu görüşlərin səmərəli nəticələri olmuşdur. Bundan əlavə, E.Məmmədov İslam qaydalarına uyğun olaraq, Lahor şəhərinin məscidində cümə namazında iştirak edib. [5; 19, s.57-58] (www.millet.az saytında hər iki səfər haqqında videolara baxmaq olar)
Pakistanın Baş naziri Məhəmməd Nəvaz Şərif ilə görüşündə E.Məmmədov demişdi: “Azərbaycan Sovet İttifaqından ayrılmaq yoluna qədəm qoymuş respublikalardan, Baltikyanı respublikalar istisna olmaqla, ilk respublika idi ki, istiqlaliyyətini elan etdikdən sonra başqa bir dövlət tərəfindən rəsmən tanınırdı. Azərbaycan Türkiyə tərəfindən rəsmən tanındıqdan və Pakistanın da bu məsələyə müsbət münasibəti olacağı müəyyən edildikdən sonra həm Azərbaycan xalqının istiqlal ruhu güclənib, həm də Pakistanın Azərbaycanı rəsmi tanıması prosesi maneəsiz yola qədəm qoyur. Bizim bu səfər  artıq, demək olar ki, Pakistan hökuməti  tərəfindən xoş qarşılandı  ...Tanınma prosesi sürətləndikcə, qan tökülməsi ehtimalı da, bu məsələlərin hərb yolu ilə həll olunması ehtimalı da azalır”. 
[42, 7 oktybr 1995]  
Pakistanın Baş Naziri Məhəmməd Nəvaz Şərif E.Məmmədovla görüşdə demişdi: “Pakistan Azərbaycanın Dünya İslam Konfransına və İqtisadi Əməkdaşlıq Şurasına qəbul olunmasına tərəfdar çıxacaqdır”.  [56, 8 dekabr 1991]  
Yüksək səviyyəli görüşlərdə Azərbaycan nümayəndə heyətinin başçısı respublikada sovet ordu hissələrinin olmasına və mühüm hərbi obyektləri nəzarətdə saxlamasına baxmayaraq, Azərbaycanın milli ordu və milli təhlükəsizlik qüvvələrini yaratmasından, böyük iqtisadi potensiala malik olan Azərbaycanın Pakistanla iqtisadi əməkdaşlıq perspektivlərindən də geniş söhbət açmışdı. Pakistan prezidenti Qulam İshaq Xan Etibar Məmmədovla yüksək səviyyəli rəsmi görüşdə hər iki tərəfi maraqlandıran məsələləri müzakirə edərək bildirmişdi: “Pakistan iki ölkə arasında siyasi əlaqələri və qarşılıqlı əməkdaşlığın güclənməsinə maraq göstərən Azərbaycana hər cür yardım və kömək göstərəcəkdir”. [56, 8 dekabr 1991] 
Etibar Məmmədovun rəhbərliyi ilə nümayəndə heyətinin Pakistana səfəri haqqında videomateriallar ilə “https://amip.az/az/” saytında tanış olmaq mümkündür. 
[102]
Etibar Məmmədovun rəhbərliyi ilə nümayəndə heyətinin 1991-ci ilin noyabr-dekabr aylarında Türkiyə və Pakistana rəsmi səfərləri dövlət müstəqilliyini elan etmiş Azərbaycan Respublikasının ilk diplomatik uğurları idi. Bu diplomatik uğurlardan sonra Azərbaycan Respublikasının dövlət müstəqilliyini qısa bir müddətdə dünya dövlətlərinin böyük əksəriyyəti tanıdı. İlk olaraq 1991-ci il noyabrın 9-da Türkiyə Respublikası, sonra Rumıniya (11 dekabr 1991-ci il), Pakistan (13 dekabr 1991-ci il), İsveçrə (23 dekabr 1991-ci il), İran İslam Respublikası (25 dekabr 1991-ci il), ABŞ (23 yanvar 1992-ci il), 109-cu dövlət olaraq Rusiya Federasiyası (10 aprel 1992-ci il) və başqa dövlətlər tanıdı.
 Azərbaycanın dövlət müstəqilliyini 1993-cü ildə artıq 116 dövlət tanımış, 70 xarici dövlət ilə Azərbaycan arasında diplomatik əlaqələr yaradılmışdı. Azərbaycan Respublikası 14 beynəlxalq təşkilata üzv qəbul edilmişdi. O, 1991ci il dekabrın 8-də İslam Konfransı Təşkilatına üzv oldu. 
1992-ci il iyulun 8-də Azərbaycan Respublikası Ümumavropa təhlükəsizlik və əməkdaşlıq proseslərini tənzimləyən Helsinki müşavirəsinin 1976-cı il Yekun aktına, 1992-ci il iyulun 10-da Helsinki Yekun sənədinə tərəfdar çıxdı, 1992-ci il yanvarın 20-də Avropada Təhlükəsizlik və Əməkdaşlıq Müşavirəsinə (ATƏM-ə) qoşuldu.
 1992-ci il martın 2-də Azərbaycan Respublikası Birləşmiş Millətlər Təşkilatına (BMT-yə) üzv qəbul olundu, bu təşkilatın qəbul və təsdiq etdiyi bir çox mühüm beynəlxalq konvensiya və paktlara imza atdı. 1992-cı il iyunun 25-də Azərbaycan Qara dəniz hövzəsində iqtisadi əməkdaşlıq haqqında Bəyannamə imzalayan 11 dövlətdən biri oldu.  [1, s.236-238]   
Yadda saxlamaq lazımdır ki, Etibar Məmmədov Azərbaycan Respublikasının gələcəyi üçün vacib olan, istiqlalın tanıdılması ilə bağlı uğurlu missiyanı həyata keçirərkən, SSRİ hələ qalmaqda davam edir, Moskva rəhbərliyi müxtəlif vasitələrlə respublikaları öz təsir dairəsində saxlamağa çalışırdı.
1991-ci il oktyabrın 19-da müxalifətin qətiyyətli mövqeyi ilə Azərbaycan Respublikası Ali Sovetinin XII çağırış II sessiyası M.Qorbaçovun yeni İttifaq üçün iqtisadi baza yaratmaq məqsədilə irəli sürdüyü iqtisadi birlik haqqında müqavilə bağlamaq təşəbbüsünə Azərbaycanın qoşulmasına etiraz etdi. Azərbaycan başqa respublikalarla birtərəfli iqtisadi müqavilələr bağlanmasına üstünlük verdi. 
1991-ci il noyabrın 14-də Moskva yaxınlığında Novo-Oqaryovoda yeddi respublika – Rusiya, Belarus, Azərbaycan, Qazaxıstan, Qırğızıstan, Tacikistan və Türkmənistan rəhbərləri yeni dövlətlərarası birlik – “Suveren Dövlətlər İttifaqı”nı yaratmaq haqqında niyyətlərini bildirdilər. Azərbaycanda demokratik qüvvələr buna qarşı qəti mübarizəyə qalxdılar. Digər respublikalarda da xalq buna etiraz etdi. Hazırlanmış müqaviləyə isə M.Qorbaçovdan başqa heç kim imza atmadı. 
1991-ci il dekabrın 8-də Brest şəhəri yaxınlığındakı “Viskuli” iqamətgahında Rusiya Federasiyası, Ukrayna və Belarus respublikaları rəhbərləri Müstəqil Dövlətlər Birliyi 
(MDB) yaradılması haqqında müqavilə bağladılar. “Belovejsk sazişi” adlı müqavilədə hüquqi subyekt kimi SSRİ-nin mövcudiyyətinə son qoyulduğu elan olundu. Brest “üçlüyü” keçmiş SSRİ-yə daxil olan respublikaları da bu birliyə qoşulmağa dəvət etdi. 
Orta Asiya respublikaları və Qazaxıstan rəhbərləri Türkmənistanın Aşqabad şəhərində görüşüb MDB-yə daxil olmaq niyyətlərini bildirdilər. 1991-ci ilin 21 dekabrında keçirilmiş Alma-atı görüşündə on bir respublika, o cümlədən Azərbaycan SSRİ-nin ləğv edilməsi və MDB-nin yaradılmasına dair sazişi müdafiə etdilər. Azərbaycan prezidenti MDB ilə münasibətləri müəyyən edən müqavilələr imzaladı. Lakin Azərbaycan parlamenti 1992-ci il oktyabrın 7-də onları təsdiq etmədi. 
1991-ci il 25 dekabrda SSRİ prezidenti M.Qorbaçovun səlahiyyətləri başa çatdı və 26 dekabrda SSRİ Ali Soveti SSRİ-nin öz ömrünü başa vurması haqqında sənəd qəbul etdi. M.Qorbaçovun rəhbərliyi dövründə SSRİ-nin xarici borcu 13 milyard dollardan 113 milyard dollara qədər artmışdı. 1991-ci ilin dekabrında ABŞ prezidenti C.Buş SSRİ-nin ləğvini Amerika xalqının “soyuq müharibə”də qələbəsi kimi dəyərləndirdi. [ 96, s.241, 244]   
Belə gərgin bir şəraitdə Azərbaycanın dövlət müstəqilliyinin dünya dövlətləri tərəfindən tanınması Azərbaycanın böyük uğuru idi. Bu uğurun qazanılmasında Etibar Məmmədovun əvəzsiz xidmətləri danılmazdır. Onun Türkiyə və Pakistana səfərləri bu prosesdə mühüm rol oynamışdı.
Türkiyə Cümhurriyəti “Ana Vətən” Partiyasının Baş katibi Avni Çarsancaqlı verdiyi geniş müsahibəsində bu məsələ barədə geniş açıqlama vermişdi: “Mən ilk dəfə 1990-cı ildə ocaq qırımından sonra Azərbaycana gəlmişdim. O zaman Azərbaycanda bir azadlıq hərəkatı var idi. Bu azadlıq hərəkatı Azərbaycanda Xalq Cəbhəsi tərəfindən yürüdülməkdə idi. Hətta o günlərdə Azadlıq meydanında böyük çıxış etmişdim. Orada mən Feyziyə xanımı tanımışdım. Kazandan gəlmiş millət vəkili, azadlıq mücadiləsi verən bacımızı tanımışdım. Təbii qısa səyahətimizdə bunu görmüşdüm ki, Xalq Cəbhəsində Əbülfəz Elçibəy, Etibar Məmmədov  kimi çox dəyərli inanc, dava və iman adamı kimi kadrlar var. Onlar Azərbaycan xalqı ilə bütünləşmiş, Azərbaycanın istiqlalı üçün bütün varlıqlarını ortaya qoymuş kadrlar idilər.
Sonra ümumi mücadilə, başda Etibar bəy olmaqla, bəzi arxadaşlarımızın zindanlara getməsinə səbəb oldu. Etibar bəy uzun bir müddət zindanlarda qaldı. Mən o günlərdə Etibar bəyin ilə heç əlini sıxmamışdım. Tanıyırdım onu mitinqlər dönəmindən, çox sıxı işləri var idi. 1991-ci ilin may ayında bir gündə İstanbulda Türk Dünyası Araşdırmaları Vəqfi başqanı, bizim ağsaqqalımız, ziyalımız, ağabəyimiz, professor Turan Yazqan xoca... məni onunla tanış etdi.
Onunla söhbətlərimiz sırasında baxdım ki, Etibar bəy yalnız Azərbaycanı deyil, Azərbaycan türkünü deyil, dünyadakı bütün dustaq türklərin yanğısını ürəyində daşıyır. Amma bu azadlığa ən yaxın ölkə də Azərbaycan olmuşdur. Çünki ta 88-ci ildən etibarən bir mücadilə başladıqlarını, Türkiyəyə yaxın olması və bir çox amillər bunu deməyə imkan verir. Ayrıca çox önəmli, dünyanın heç bir türk dövlətində olmayacaq qədər yüksək kültür səviyyəsi və çox yüksək səviyyədə bir milliyətçilik duyğusu təşəkkül etmişdir. Onun üçün Etibar bəy Azərbaycanın azadlığının qazanılmasını, sonra digər türk respublikalarının çözüləcəyini və dünya türklüyünün Anadoluya açılacaq qapılarının Azərbaycan olacağını, Azərbaycanın azadlığına Türkiyənin kömək etməsi halında bu məsələni qısa zamanda realizə etməyimizi ifadə etmişdir... 
O günlərdə Ana Vətən partiyasının başqanı Yıldırım Ağbulud idi. Turqut Özal prezident olmuş, Yıldırım Ağbulud Baş nazir, Məsud Yılmaz isə Xarici işlər naziri vəzifəsindən istefa vermişdi. İyun ayında Ana Vətən partiyasının böyük qurultayı var idi. Yıldırım Ağbuluda qarşı Məsud bəy öz namizədliyini vermişdi. 
Ana Vətən Partiyası bir hökumət mücadiləsinə girmiş, bəxtini orada arayır. Çox belə sıxışıq günlərdi... İyun ayında Ana Vətən Partiyasının konqresi oldu. Məsud Yılmaz bəy Ana Vətən partiyasının başqanı oldu və yeni bir hökumət quruldu: Məsud bəyin baş nazirliyi ilə. Yeni hökumət Məclisdən güvən aldı, ancaq çox qısa bir müddətdən sonra Məsud bəy erkən seçim qərarı aldı.
Bu erkən seçim qərarı arasında da yenə Etibar bəy... yenə İstanbula gəldi. İstanbulda görüşləri saxladıq. Bu görüşmələrimizdə Ankaradakı Rusiya səfirliyinin bütün üzvləri, DTK-nın bütün işçiləri bizi çox yaxından təqib edirdilər. Bir şeydən şübhələnirlər. Etibar bəy  Avninin evinə gedir, Türkiyənin çox qiymətli milliyyətçiləri ilə görüşür, Ankarada Aydınlar ocağının başqanı, professor Şaban Karataş bəylə bərabər çörək yeyirlər. Ankarada belə özəl toplantılar yapılır. 
Çernişov təbii çox diqqətlə izlənməsi gərək olan bir diplomat. Onlar çox rahatsız olurdular. Amma o günlərdə Azərbaycanın da yönətimdə kommunistlər var idi. Kommunistlərin də Türkiyədən özlərinə kömək edilsin deyə, heç bir yardımları yox. Yəni o zaman Azərbaycanda dövlətin başçısı Türkiyəyə sıcaq baxmır, hətta onlar bizim gəlib-getdiyimiz dönəmlərdə də çox rahatsız olurdular. Türkiyəni heç gündəmə gətirmirdilər. Türkiyədən bir yardım tələbləri yox. Hətta Etibar bəyin... Türkiyəyə gəliş-gedişindən onlar və səfir Çernişov rahatsız olurdu, qeyd edirdilər ki, “Türkiyədən bizə sıxıntılar var”. Yəni bizim buraya gəlməmizi zaman-zaman əngəllədilər. Çünki o zaman vizanı rus elçiliyi verirdi. Rus elçiliyi viza vermirsə, biz o vizanı ala bilmirdik və bizim arxadaşlarımıza da viza vermirdilər. 
Gürcüstanda o zaman iç qarışıqlıq var idi. Gürcüstandan keçib, buraya gələ bilmirdik. Yəni bir nöqtədə Etibar bəyin Ankaradakı və İstanbuldakı təmaslarından sonra Türkiyədəki millətçiliyi açıq olan, həmin Türk Dünyası ilə ilgisi olan, onlarla könül baxımı qurmuş insanlara Çernışov viza vermirdi. Hətta o günlərdə mən Xalq Cəbhəsinə telefon edirdim. Xalq Cəbhəsindən dəvət məktubu gəlməsinə baxmayaraq, Çernışov yenə vizalarımızı vermirdi. 
Ana Vətən partiyası hökumətdə idi. Etibar bəy sıx-sıx gəlirdi. Etibar bəy nə olur-olsun Azərbaycan dövlətini kim idarə edirsə-etsin, Azərbaycan xalqının bu baxımsızlıq hərəkatını mütləq Türkiyə dövləti tanımalıdır” – deyirdi. Etibar bəy deyirdi: “Əgər siz Azərbaycanı tanısanız, bəzi ölkələrin önünü açarsınız”. 
Türkiyə o zaman Azərbaycanı tanımaq məsələsində Etibar bəyin israrlı tələbi üzərində dururdu. Biz Azərbaycanı tanısaq, Azərbaycanın kommunist rəhbərliyi bizim bu tanımamızı rədd edərsə, Türkiyə dünya səviyyəsində çox ciddi şəkildə pis vəziyyətdə qalardı. Etibar bəy bir vətənsevər insan, çox igid insan, diplomatiyanı çox iyi bilən və ilişkilər yarada bilən insan. 
Seçimə getdik, seçimdə biz ikinci partiya çıxdıq. Etibar bəy hər gün bizi arayır, hər gün gəlir. Elə gün olurdu ki, Etibar bəy səhər Ankaraya gəldi, axşam Bakıya döndü. Burada da danışılması gərək olan səbəblər vardı.
 Biz hökumətdə təmsil olunmuşuq, amma ikinci partiya olduq, birinci partiya Süleyman Dəmirəlin partiyası oldu. S.Dəmirəlin partiyası da o zaman Sosial Demokrat partiyasının başqanı Ərdal İnönü ilə hökuməti qurmağa başladı. Türkiyə Çernışovun basqısından qorxur. Rusiya ilə kötü olmaq istəmir. 
Amma Etibar bəy gəldi, Yaşar Okuyanın ofisində professor Şaban Karataş, mən və Etibar bəy konuşduq. O zaman bizim başqan Fəxrəddin Kurt bəylə görüşüldü, bizim Ana Vətən partiyasındakı milliyyətçi arkadaşlarımızın bütün imkanlarından istifadə etdik, Məsud bəyə bunu söylədik, bunun sən tanımasan, yarın bu hökumət gedəcək, yeni hökumət gələcək. Yeni hökumətin bir ayağı sol, bunlar Rusiya ilə çox yaxın münasibətləri var, Azərbaycan bir daha tanınanmaz. Azərbaycan tanınmayınca, bu yeni gələn hökumətin sol qanadından güc alaraq, Sovet Rusiyası bu səfər Azərbaycana çox böyük şəkildə basqı yürüdəcəkdir, oradakı bizim Xalq Cəbhəsinin öndə gedən insanlarına zülm edəcəklər.
 Etibar bəyi əvvəllər kommunist rejiminə qarşı mübarizə apardığına görə zindanlara atmışdılar. Məsud bəy dedi: “Azərbaycan rəhbərliyi bu işi necə anlarsa, anlasın, necə dəyərləndirir, dəyərləndirsin, mən Etibar bəyi sındırmaram”. Etibar bəyin bu vətən sevgisi, onun bu dürüstlüyü, türk dünyasındakı yetişmiş yeni bir təzə çiçək kimi mücadiləsini verirdi. Etibar bəy Məsud bəyə dedi: “Siz tanıyın, Azərbaycandan sizə bir kötülük gəlməz. Azərbaycan hökumətini xalq aşağı endirər”.
 Etibar bəylə dəvətnamələr yazdıq. Tək-tək dağıtdıq. “Etap-Altunel” otelində Süleyman Dəmirəl, Məsud bəy, Ərdal İnönü, rəhmətlik Alparslan Türkeş, Turan Yazqan xocam qatıldı görüşə. Yəni Türkiyədə bütün milliyətçilər, bütün vətənsevərlər o günü bir tarixi gün olaraq dəyərləndirirdi. O gün Azərbaycanın tanınması həll olundu, kokteyl verildi. Etibar bəy də Süleyman Dəmirələ, Məsud bəyə, Arpaslan Türkeşə, Ərdal bəyə bu tanınma münasibətilə ilə plakat hədiyyə etdi.
 Biz Azərbaycanı tanıdıqdan sonra Etibar bəy Pakistana getdi. Etibar bəyin Türkiyədəki ilişkisi yalnız Türkiyənin Azərbaycanı tanıması deyildi. Əlbəttə, 1918-ci ildə M.Ə.Rəsulzadənin qurduğu baxımsız dövləti tanıyan ilk dövlət Türkiyə olmuşdur. Məsud bəy də ikinci mücadiləsində tanımışdır. Milli Şura üzvü olaraq, ermənilərin Azərbaycan xalqına qarşı Rusiyanın dəstəyi ilə Azərbaycanın torpağını işğala başladığı günlərdən etibarən də Etibar bəyin Ankarada çox ciddi təmasları olmuşdur. Bir dövlət var, Azərbaycan dövləti. Başında prezidenti, baş naziri, XİN, MTN var. Bunların heç biri yox ortada. Yenə Etibar bəy əlində çantası Ankarada sıxıntılar çəkir, xanımım Canan xanımla biz mütləq gündə bir səfər Etibar bəyi ziyarət edirdik oteldə. Axşam alıb, yeməyə gedirik. Etibar bəy səhər bir dilim çörəklə 24 saatı idarə edirdi. Çörək yeyəcək vaxtı yox idi. Amma Etibar bəy gerçəkdən qısa zamanda kəndi fikirlərini Türkiyə dövlətinə qəbul etdirdi. Çox sayğılı bir kişilik sahibidir Etibar bəy.
 O zaman hərb sırasında da Türkiyədən nə yardım gəlmişsə, nə kömək edilmişsə, bilin ki, bütün dünya bilsin ki, bütün Azərbaycan xalqı bilsin ki, o yardımları Türkiyə dövlətindən, xalqından, milliyyətçi qurumlarından qoparan, Azərbaycanın Ermənistan zülmünə qarşı torpaq bütünlüyünü saxlamaq üçün nə yapılmışsa, nə gətirilmişsə, tamamının sahibi – Allah hüzurunda söylüyorum – bunlar tarixə keçəcək bilgilərdir, Etibar Məmmədovdur. 
...Etibar bəy bütün Azərbaycandakı milliyyətçi, mühafizəkar, milli və mənəvi dəyərlərə bağlı, Azərbaycanın torpaq bütünlüyünü, istiqlalını, Azərbaycanın bayrağını düşünən bir şəxsiyyətdir... Etibar bəyin çox xoş bir sözü vardır: “Eyni millətdənik, amma ayrı dövlətdənik”.
...Mən Azərbaycan xalqının çox düzgün qərar verəcəyinə inanıram. Azərbaycan xalqına füqarəlik qədər deyildir, alın yazısı deyildir, Azərbaycan xalqı daha yaxşı olmağa, daha iyi yaşamağa, daha iyi düşünməyə ehtiyacı vardır.  [19, s.122-127; 75]  
Azərbaycan Respublikasının dövlət müstəqilliyinin bərpası və dünyaya tanıdılmasında misilsiz xidmətləri olan E.Məmmədov bu prosesdən sonra dövlətin möhkəmləndirilməsi və demokratiyanın inkişafı uğrunda mübarizəsini yeni şəraitdə qətiyyətlə davam etdirdi.             

2. Dövlət müstəqilliyinin möhkəmləndirilməsi və demokratiya uğrunda mübarizənin ilkin dövründə  Etibar Məmmədovun ictimai-siyasi fəaliyyəti  (oktyabr 1991 - oktyabr 1993)   
2.1. Dövlət müstəqilliyinin bərpasından sonra  milli ordunun yaradılmaması, Xocalı və digər faciələr,  
A.Mütəllibovun istefası ( oktyabr 1991 – mart 1992)
Azərbaycan dövlət müstəqilliyini bərpa etməsinə və dünya dövlətləri tərəfindən tanınmasına baxmayaraq, ölkə rəhbərliyi yenə də milli həmrəylik yaratmaq sahəsində heç bir əməli iş görmədi. Əksinə, özünün yaratdığı qaragüruhçu cəza dəstələri vasitəsilə 1990-cı ilin sonlarında, 1991-ci ilin may, avqust, sentyabr, noyabr aylarında müxalifətin təşkil etdiyi mitinq və piketləri zorakılıqla dağıtdı. Ölkə rəhbərliyinin xalqa qarşı düşmən mövqe tutduğu bir vaxtda  erməni-rus hərbi birləşmələri xalqı yeni bəlalara düçar edirdilər.
Azərbaycan dövlət müstəqilliyini bərpa etdikdən sonra qarşıda duran ən vacib məsələlərdən biri ordu quruculuğu idi, çünki xalqı erməni təcavüzündən yalnız Milli Ordu qoruya bilərdi. Milli Məclisdə Etibar Məmmədovun daxil olduğu “Demblokun” ordu yaradılması ilə bağlı tələbinə məhəl qoymayan, Moskvadan asılı olan A.Mütəllibov hakimiyyəti hər vəchlə ordu yaradılmasına imkan vermirdi. A.Mütəllibov orduya ehtiyac olmadığını bildirərək, Dağlıq Qarabağ və ətraf rayonlarda Azərbaycan əhalisini milis qüvvələrinin köməyi ilə erməni təcavüzündən qorunmasını mümkün  hesab edirdi. 
1991-ci il noyabrın 20-də Qarakənd yaxınlığında vertolyotun vurulması və 23 nəfərin, o cümlədən yüksək  vəzifəli şəxslərin həlak olması vəziyyəti daha da kəskinləşdirdi. Bundan sonra Azərbaycan Respublikası Ali Soveti noyabrın 26-da DQMV-nin statusunu ləğv etdi. Həmin gün parlament Milli Şura haq qında qanuna yenidən baxdı və onun fəaliyyətini məhdudlaşdıran 30 oktyabr qanununun maddələrini ləğv etdi. Növbəti gün Milli Şura 25 nəfər komblok + 25 nəfər demblok deputatdan ibarət ilk iclasını keçirdi. Millət vəkili Etibar Məmmədov da 25 nəfər demblok deputatın tərkibinə daxil idi. [13,s.272]   
Azərbaycan Respublikası Ali Sovetində 5 fevral 1992ci il tarixdə AXC və Milli Şura üzvlərinin  Qarabağa dair birgə müşavirəsində Etibar Məmmədov çıxış edərək, Azərbaycana qarşı ciddi təxribatlar hazırlandığı haqqında məlumat vermişdi: “Mən bunu qabaqcadan demişdim ki, mənə, Rəhimə, Əbülfəz bəyə və b. qəsd olunacaq. İlhüseynə (Azərbaycan Dövlət Təhlükəsizlik Komitəsinin sədrinə) də xəbər vermişdim ki, Mərkəzi Kəşfiyyat İdarəsi bunu edəcək, təsiri olmadı. Azərbaycanın özünün mövcudluğu şübhə altına alınacaq. Bu plan artıq hazırdır. Qarşıda Naxçıvan məsələsi durur. Çox təəssüf ki, respublika rəhbərliyi bu işdə də kor-koranə iştirak edir. Naxçıvan Ermənistandan da, Azərbaycanın əsas hissəsindən də blokadaya alınıb. Naxçıvanın Azərbaycana qarşı narazılığını yaradırlar ki, o, müstəqilliyini elan etsin. ABŞ müstəqil Naxçıvanı tanımaq istəyir. Plan belədir ki, Naxçıvan tanınsın, sonra isə Qarabağ tanınsın. Təəssüf ki, rəhbərlik buna şərait yaradır. Məsələ BMT səviyyəsində müzakirəyə çevrilə bilər. ABŞ və başqalarının hədəfi müsəlman ölkələridir. Livan öz işini artıq görüb. Yeni müharibə ocaqları lazımdır. Qarabağ bu mərkəzlərdən olacaq. Ermənilər Azərbaycan üçün seçiləcək yeni prezidentin seçilməsində (müzakirələrdə) iştirak edirlər.
Milli Ordu yaradılmasına heç başlanılmayıb. Hazırlıqsız gənclər hazırlıqlı başçıların əli ilə ölümə göndərilir. 
Ordu siyasətə tabe olmamalıdır. Ondan qorxmaq lazım deyil.
MTN-in əməkdaşlarının yarıdan çoxu Moskva ilə əlaqədardır. Başqa kəşfiyyat əlaqələri var. Milli əsgər paltarı geyib, təxribat törədirlər ki, xalqda orduya nifrət yaransın.
Ordunun yaranması üçün istənilən qədər kadr və zabit var, silah da tapmaq olar. Ordunun yaradılmasına icra hakimiyyəti (prezident) rəhbərlik etməlidir, o isə bacarmır. Ona görə bununla Milli Şura da məşğul olmalıdır. İkili hakimiyyət olmalıdır, yoxsa Azərbaycanın müstəqil dövlət kimi yaranması sual altında olacaq.” [13, s.293-294]   
Böyük dövlətlərin Naxçıvana qarşı təxribatlar hazırladığı bir vaxtda Azərbaycan  Ali Sovetinin 16 oktyabr 1991-ci il tarixli sessiyasında A.Mütəllibov hakimiyyəti Naxçıvanla bağlı Konstitusiyanın 112-ci maddəsini, Naxçıvanın muxtariyyətini ləğv etməyə çalışsa da, parlamentdə demokratik fikirli deputatların etirazı və xalqın təzyiqi sayəsində buna nail ola  bilməmişdir. 
 H.Əliyev Naxçıvan məsələsinə aydınlıq gətirərək deyib: “1991-ci ilin mart ayında Naxçıvana bir zərbə vurdular, bir neçə naxçıvanlını yığıb televiziyaya, qəzetlərə çıxardılar ki, “Naxçıvanı Azərbaycandan ayırırlar”.
 Sonra ikinci hadisə. Naxçıvan referenduma getmədi, prezident seçkilərində iştirak etmədi. Ondan sonra daha bir zərbə vurmağa başladılar. Bununla yanaşı, elə oldu ki, bunlar gözləmədiyi halda, Heydər Əliyev Naxçıvan Ali Məclisinin sədri seçildi. Onlar narahat oldular ki, Heydər Əliyev sabah gəlib, Azərbaycanın Ali Soveti sədrinin yanında oturacaq. Necə edək, bunu tələsik ləğv edək?
1992-ci ilin sonunda, 1993-cü ilin əvvəlində artıq hakimiyyətdə Xalq Cəbhəsi, Müsavat Partiyası idi… Əvvəlki hakimiyyət 112-ci maddəni ləğv etmək istədi. Bu hakimiyyət isə ümumiyyətlə Naxçıvan Muxtar Respublikasının statusunu ləğv etmək məsələsini qarşıya qoydu... Nümayəndələr gəlmişdilər, orada açıq-aydın deyirdilər ki, Azərbaycan unitar dövlətdir və unitar dövlətdə bu muxtariyyət ola bilməz. Ona görə də Naxçıvanın muxtariyyəti ləğv edilməlidir, Naxçıvanın ayrı-ayrı rayonları birbaşa Azərbaycana tabe olmalıdır”. [33, 15 yanvar 1998-ci il]  
E.Məmmədov bununla bağlı 5 fevral 1992-ci il tarixli müşavirədə çıxış edərək, məsələyə öz münasibətin bildirib. Müşavirənin ikinci günü, 6 fevral 1992-ci il tarixli iclasında Etibar Məmmədov Ayaz Mütəllibova aşağıdakı sualları vermişdi:
1. Prezident xarici səfərlərdə olmalıdır. Siz nəyə görə İsveçrəyə getməmişdən əvvəl dediniz ki, getmirəm, sonra getdiniz?! Bu prezidentin nüfuzuna xələl gətirmir ki?!
2. Türkiyədə demisiniz ki, biz Azərbaycanda seçkilər keçirib, Türkiyədəki kimi parlament yaradacağıq. Seçkilər nə vaxt olacaq? Vəzirov 14-ündə götürülüb. 18-indən respublikanı siz təmsil edirsiniz. [13, s.304]   
A.Mütəllibov bu sualların heç birinə düzgün cavab verə bilmədi.   
A.Mütəllibovun Moskvadan asılı olması, müstəqil siyasət yeridə bilməməsi və xalqdan ayrı düşməsi erməni separat çılarının əl-qolunu daha da açdı. Belə bir şəraitdə 26 fevral 1992-ci il tarixdə 366-cı rus alayının köməkliyi ilə ermənilər  Xocalı faciəsini törətdilər. Xocalı faciəsindən 9 gün əvvəl isə Xocavənd rayonunun Qaradağlı kəndində erməni quldurları insanlığa sığmayan vəhşiliklər etmişdilər. [10, s.471; 27; 28; 29]       
Xocalı aeroportundan Azərbaycan tərəfinin nəzarət etməsi Ermənistandan silahlıların təyyarələrlə Qarabağa gətirilməsinə imkan vermirdi. 1991-ci ilin sentyabrına kimi Xocalını ələ keçirmək üçün ermənilərin bütün cəhdləri boşa çıxmışdı, lakin bundan sonra Azərbaycan rəhbərlərinin laqeydliyi ucbatından günü-gündən vəziyyət pisləşməyə başlamışdı. 
İnşaat işləri ilə əlaqədar Ağdamdan Xocalıya “UAZ” markalı maşında gedən iki azərbaycanlı Əsgəran rayonu ərazisində 1 noyabr 1991-ci il tarixdə erməni quldurları tərəfindən qətlə yetirilmişdir. Bu cinayətə Azərbaycan tərəfinin heç bir reaksiya vermədiyini görən ermənilər daha da azğınlaşaraq, Ağdamdan Xocalıya gedən şose yolunu betonla kəsmişdilər. 
25 yanvar 1992-ci ildə Şuşa yaxınlığında 40 nəfər sərnişinin olduğu vertolyot erməni quldurları tərəfindən vurulduqdan sonra 13 fevral 1992-ci ildə hərbi vertolyotla Xocalıya növbəti yardım edilmiş, bundan sonra isə hava əlaqəsinin də kəsilməsi təhlükəsi yaranmışdı. Az sonra Xocalı hava yolundan məhrum olmuşdu.
 Bu dövrdə düşmən təyyarələri Dağlıq Qarabağa silah daşısalar da, onlara heç bir maneçilik törədilməmişdir. Hətta Azərbaycan əsgərlərinin strateji cəhətdən vacib olan mövqeləri tutmaq planlarının həyata keçirilməsinə icazə verilmirdi. Nəhayət, fevralın 18-də baş leytenant Oleq Lozunqanın düşmən tərəfə keçməsi ilə strateji əhəmiyyətli bir neçə mövqe ermənilər təfərindən tutulmuşdu. Yanvarın 18-dən etibarən Xocalı əsl mühasirə vəziyyətinə düşmüşdü. Cəmilli kəndində 30 nəfərin vəhşicəsinə qətlə yetirilməsini və Dağlıq Qarabağın digər 9 kəndinin başına gətirilən müsibətləri laqeydliklə seyr edən respublika rəhbərliyi öz fəaliyyətsizliyi ilə daha dəhşətli faciələrin baş verməsinə şərait yaratmışdı. 
Xocalıya yol açmaq üçün 600 nəfərin iştirakı ilə fevralın 23-nə planlaşdırılmış əməliyyat da Bakıdan göstərişlə dayandırılmışdı. Bu ərəfədə XTMD-nin kəşfiyyat qrupunun maşınla Xramort tərəfdən Ağdam ərazisində minaya düşməsi nəticəsində 11 nəfər yaralanmış, bundan sonra XTMD-nin batalyonu əməliyyatdan çıxarılaraq, Uzundərə istiqamətinə göndərilmişdir. Bu dövrdə Naxçıvanik və Xramortu tutmaqla, Xocalını mühasirədən qurtarmaq mümkün idi. Lakin real qüvvə olmasına baxmayaraq, hücuma icazə verilməməsi, bununla yanaşı, Naxçıvanik və Xramortun ermənilərdən təmizlənməsi haqqında yalan məlumatların yayılması faciə ilə nəticələnmişdir. [19, 
s.58; 28; 29]       
Xocalı şəhər İcra Hakimiyyətinin başçısı fevralın 24də Ağdama məlumat verərək bildirmişdir ki, ermənilər Sumqayıt hadisələrinin ildönümünü (Sumqayıt hadisəsi 27-29 fevral 1988-ci ildə olmuşdur – M.Z.) Xocalıda qeyd etməyə hazırlaşırlar. Onun dinc əhalini çıxartmaq üçün vertolyotların göndərliməsi xahişinə isə heç kəs məhəl qoymamışdır. 
Fevralın 25-də saat 19.00 - 20.00 radələrində Xocalı əhalisi hər yerdən ümidləri kəsildikdən sonra müdafiəyə hazırlaşmağa başlamışlar. Saat 22.00 - 23.00 radələrində dörd tərəfdən Xankəndindəki 366-cı rus alayının 75 zirehli maşını piyadalarla birlikdə hücuma keçdikləri vaxt Xocalının qəhrəman müdafiəçilərinin cəmi 300 avtomatı, 2 pulemyotu və 1 BRDM var idi. Düşmənə qarşı qeyri-bərabər döyüş bir neçə saat davam etmişdi. Kapitan Əlif Haciyevin 100 nəfərlik dəstəsi aeroport istiqamətində mərdliklə ölüm-dirim savaşına girişərək, dinc əhalinin mühasirədən çıxmasına qismən nail olmuşlar. Bu döyüşdə dəstənin 70 nəfər üzvü şəhid olmuş, yalnız 30 nəfəri yaralı halda mühasirədən çıxa bilmişdi.
3 min nəfərdən çox əhali Naxçıvanikin ermənilərdən azad olunduğuna inanaraq, o istiqamətdə mühasirədən çıxmaq ümidi ilə irəliləyərkən, erməni-rus birləşmələrinin gülləbaranına tuş gəlmişlər. Bu vaxt “milləti Şelli yolunda qırırlar, köməyə gəlin” xəbəri ratsiya ilə Ağdama verilsə də, haraya gələn olmamışdı.
Bu dəhşətli gecədə mindən artıq Xocalı sakini şəhid olmuş, yüzlərlə dinc əhali yaralanmışdı. Faciədən sonra dəhşətli hala salınmış 250 nəfərin meyidi Ağdama gətirilmişdi. Qeyri-rəsmi məlumatlara görə, martın 1-dən əsirlərin 120-si, martın 3-dən isə 70-i güllələnmişdir. Martın 5-nə kimi Allahverdi Bağırovun səyi ilə 700-dən çox girov, uşaq, qadın və qoca geri qaytarılmışdır.  
Fevralın 26-da axşam Azərbaycan Televiziyası, 27-də səhər isə “Xalq” və “Həyat” qəzetləri vasitəsilə xəbər yayılmışdır ki, Xocalı şəhərinin tutulması xəbəri ermənilərin uydurulmasıdır, cəmisi 2 nəfər həlak olmuşdur. Fevralın 27-si axşam televiziyada Xocalı barədə heç bir məlumat verilməmiş, yalnız AzTV-nin “24 saat” proqramının sonuna yaxın Azərbaycanda 3 günlük matəm olunduğu bildirilmişdir. Sonrakı günlərdə faciənin miqyası barədə rəsmi 
orqanlar heç bir dəqiq məlumat verilməmişlər. [19, s.5960; 28; 29]       
Qohum-əqrəbası tapılmayan cəsədləri Ağdam sakinlərinin bir qrupu Bakıya, Prezident Aparatının qarşısına gətirmiş, əhalinin nifrət və qəzəbindən qorxan rəhbərlik cəsədləri “Təzə Pir” məscidinə göndərmişdi.
 2 mart 1992-ci ildə Prezident Aparatında Xocalı faciəsi ilə əlaqədar keçirilən mətbuat konfransında Xocalı İcra Hakimiyyətinin başçısı min nəfəri “iki nəfər” edənlərə üzünü tutub, onlara öz nifrətini bildirmişdi. 
1988-ci ildən bəri xalqın başına gətirilən müsibətlərin ən dəhşətlisi olan Xocalı faciəsini tədqiq edən Deputat istintaq komissiyası 6000 xocalılının qaçqın olduğunu qeyd edərək, bu faciədə 8 nəfəri müqəssir saymış və komissiyanın sədri onlardan dördünün amnistiyaya düşdüyünü bəyan etmişdir. [19, s.61; 28; 29]         
Xocalı faciəsindən sonra yaranmış böhran gündən-günə daha da dərinləşmişdir. Martın 3-də Prezident iqamətgahının qarşısında istefa tələbi ilə başlayan piket sonradan güclü ümumşəhər mitinqinə çevrilmişdir. Mitinqi Bakı Kəndlər Birliyinin aparmasının da müəyyən əhəmiyyəti var idi, çünki iqtidarın Bakı kəndləri içərisində özünə dayaq axtarması və onları digər regionlara qarşı qoymaqla, iyrənc siyasət yeritmək cəhdi Bakı Kəndlər Birliyinin səyi nəticəsində aradan qaldırılmışdı. 
Respublikada yaranmış siyasi böhran 1992-ci il martın 5-də Ali Sovetin sessiyasında özünün kulminasiya nöqtəsinə çatmışdı. Sessiya öz işinə ictimai-siyasi vəziyyətin müzakirəsi ilə başlamışdı.
 Sessiyada prezident Ayaz Mütəllibov çıxış edərək demişdir:  
“Biz oktyabr ayında ordu yaratmaq qərarına gəldik... Halbuki qvardiya yarada bilərdik... Bu qərar kağız üzərində qaldı... Mən peşmanam ki, fevralın 14-də MDB ordusuna qoşulmağa qol  çəkmədim... Kim deyə bilər ki, mən 1-2 ay ərazində müharibəyə hazır ola bilərəm, gəlsin meydana.
Bu zaman millət vəkili Etibar Məmmədov ayağa duraraq, qətiyyətlə bəyan etdi:
– Mən deyirəm!  
Prezidentin səsindəki qətiyyət sındı: – Onu ikilikdə müzakirə edərik, – deyə, demokratiya, barışıq ifadələri ilə çıxışını tamamladı. 
Millət vəkili Etibar Məmmədov: – Xalq prezidentin istefasını tələb edir. Ancaq iş bununla bitmir. Prezident – milli xəyanətkardır. Xocalı faciəsinə görə onu bağışlamaq olmaz. 
Sonra Etibar Məmmədov Azərbaycan Respublikası Konstitusiyası və qanunlarını pozduğuna görə “Azərbaycan Respublikası Prezidenti vəzifəsindən götürülməsi haqqında” Ali Sovetin qərar layihəsini sessiya iştirakçılarına təqdim etdi. [36, 13 mart 1992]
Etibar Məmmədovun Ali Sovetə təqdim etdiyi bu sənədi “Müstəqil Azərbaycan” deputat blokunun üzvləri imzalamışdılar. [13, s.32]
Deputatlar öz çıxışlarında 120 min hərbiçisi olan dövlətin bir ayda 30 min əsgər toplaya bilməməsindən, Konstitusiyanın 121.7-ci maddəsinə görə, prezident Konstitusiya qanunlarını pozduqda Ali Sovetin onu vəzifəsindən azad etmək səlahiyyətinə malik olmasından, “20 Yanvar” qırğını dalğasında hakimiyyətə gəlmiş prezidentin Xocalı qırğınına görə şəxsən məsuliyyət daşımasından və s. məsələlərdən danışmışlar. 
Etibar Məmmədov Ali Sovetin sessiyasındakı məruzəsində demişdir: 
“Müharibədə itki ola bilər, əsgərlər şəhid olar. Xocalıda qadınlar, uşaqlar qırılıb, millətin namusuna toxunulub... Xocalı qırğınında rus ordusunun iştirakı şübhəsiz olduğu halda, bu ordu ilə vahid ordu yaratmağa çağırmaq şərəfsizlikdir. Rusiya A.Mütəllibovun köməyi ilə milləti diz üstə qoyur. Millətə aşılanır ki, o, ordu yarada bilməz, hökmən rus ordusunun himayəsinə arxalanmalıdır. Prezident – milli xəyanətkardır”. 
Daha sonra o demişdir: “Burada hamı bir məsələyə diqqət yetirməlidir. Sessiya fövqəladə sessiyadır. Sessiyanın nə məqsədlə çağırıldığını hamı tam aydınlığı ilə dərk etməlidir. Minlərlə insan qırılıb, dinc əhali, uşaq, qadın və bu məsələnin nə üçün bu dərəcəyə çatdırıldığını müzakirə etmək, çıxış yolu axtarmaq üçün bu sessiyaya toplanmışıq. İndi təşkilati məsələ varsa, Elmira xanım ərizəsini yazıb, istefa verirsə, buna sonra da baxıla bilər. Bu məsələ elədir ki, Ali Sovet sədrinin müavinləri var. İndiyə qədər bir dəfə bu hadisə baş verib, Ali Sovetin sədrinin müavinləri çıxıblar işdən, sədr özü işi davam etdirib. İndi iki nəfər qalıb onun əvəzinə, işi davam etdirə bilərlər. Siz özünüz fikirləşin. Bizim üçün indiki vəziyyətdə bu müharibə vəziyyəti, Azərbaycan, millətin bu ağır vəziyyəti vacibdir, yoxsa təşkilati məsələ vacibdir?! Ona görə də bu məsələ həll olunub, gündəlik təsdiq olunub, bir daha bunu səsə qoymağa heç bir ehtiyac yoxdur”.
E.Məmmədov: Siz dönüb ekrana baxmırsınız, camaatın nə təqsiri var?! On dəfə səsə qoymaq olmaz. Səsə qoyuldu, ekrandan göstərildi ki, 97 nəfər səs verib. 
Yaqub Məmmədov: Etibar bəy, elə deyil, gəlin, xahiş edirəm, bir-birimizi başa düşək, mane olmayaq. Mən o rəqəmi səsə qoymaq istəyəndə, mikrofonda da yoldaşlar danışırdı, ona görə də bəziləri səs verməlidilər. 
E.Məmmədov: Yaqub müəllim, indi mən öz gözlərimə inanım, yoxsa sizin dediyinizə?!
Yaqub Məmmədov: İndi nə olub, gözünüzə inanırsınız, burada da var da. Elə fikir verirsiniz ki, biz heç nəyi görmürük. Elə deyil. Burada bir mürəkkəb məsələ yoxdur ki, ondan ötrü mübahisə eləyək. Səsə təkrarən bir də qoyuram, sonra... 
Etibar Məmmədov: Təkrar onda məsələnin ikisini qoyun. Ya buraxılsın, ya da buraxılmasın. 
Y. Məmmədov: Yaxşı, onda ikisini də qoyuram. Etibar Məmmədov: Adbaad səsə qoyun.
Y. Məmmədov: Adbaad? İndi sizinlə məsləhətləşərik. 
[19, s.141-142; 58]   
   
Millət vəkili E. Məmmədovun Milli Məclisdə  Xocalı faciəsi ilə bağlı çıxışının tam mətni
"Bu zalda oturanlar da, biz hamımız da qəti surətdə dərk etməliyik ki, bütün millətin namusuna toxunulub. Ancaq burada çıxışlar o səviyyədə gedir ki, sanki heç bir şey baş verməyib. Deyirlər, müharibədir, itki olar. Bəli, müharibədə 1000 nəfər də əsgər ölər, 10 min də ölər, 100 min də ölər. Əsgər vətən yolunda ölür, şəhid olur. Ancaq Xocalıda məhv edilənlər körpələr, qocalar, qadınlardır, ən dəhşətlisi isə odur ki, yenə də deyirəm, millətin namusuna toxunulub, bizim qadınlarımız orada ələ keçirilib. Bu barədə də hələlik heç kim heç bir tədbir görmək istəmir. Bunun üstündən susaraq keçmək istəyirlər. Ancaq burada oturan biz, kişilər başa düşməliyik ki, əgər bu qanlar yerdə qalsa, bunun əvəzi çıxılmasa, bizim kişi adı daşımağa ixtiyarımız yoxdur. Bir şeyi də bilmək istəyirik ki, həmin uşaqların öldürülməsində, qadınların o hala salınmasında rus qoşunları iştirak edib. 366-cı polkun 7-ci batalyonu iştirak edib. Ondan sonra da şərəfsizcəsinə burdan demək ki, rus qoşunları ilə vahid bir yerdə olmasaq, Rusiya ilə bir yerdə olmasaq, bizim halımız pis olacaq, ondansa, bizim məhv olmağımız yaxşıdır. Prezident burada çıxış edib dedi ki, keçən ilin mart ayında biz Mərkəzin tapşırığı ilə referenduma getdik. Bununla da sübut edir ki, o, müstəqil dövlətin müstəqil prezidenti deyil. O vaxt Moskvadan aldığı tapşırıqla referenduma getmişdi. İndi də Moskvadan aldığı tapşırıqla Xocalının ermənilərə təhvil verib. Mən bunu boş sözlər kimi demirəm. Bunlar bir faktdır. Budeykin özü etiraf edib ki, Vilayətinin ora getməsinə göstəriş verən Mütəllibov olub. Ona vertolyot verilməsinə göstəriş verən Mütəllibov olub. Gəncə diviziyasına da Moskvadan tapşırılıb ki, ancaq Azərbaycan prezidentinin tapşırıqlarını yerinə yetirsinlər. Hamı bilirdi ki, əgər Vilayəti doğrudan da ora gedirdisə, Vilayəti ilə bərabər orada dünya jurnalistləri iştirak etməli idilər və bunlar hamısı açıq qala bilməzdi. 
Bu, Budeykinin etirafıdır. Budeykin daha bir söz deyib ki, keçən ilin may ayında göstəriş vermişdilər ki, Çaykəndi götürün, mən əsgərəm, əmri yerinə yetirməliyəm. Sabah deyəcəklər ki, Stepanakerti tut, mən bu əmr yerinə yetirməliyəm. Deməli, bütün Azərbaycanı Rusiyanın əlində oyuncağa çevirirlər və prezident də Azərbaycan xalqının, millətin dəhşətli vəziyyətə düşməsində, oyuncağa çevrilməsində vasitəçi rolu oynayır. Bütün bunlar onu göstərir ki, burada bir məqsəd güdülür. Azərbaycan müstəqillik yoluna qədəm qoymuşdu, MDB-yə girməmək haqqında Milli Şuranın qərarı olmuşdu, bundan sonra Azərbaycanı məcbur etmək lazım idi ki, MDB-də iştirak etsin. Bunun üçün milləti mənəvi-psixoloji böhrana gətirib çıxarmaq lazım idi, dizi üstə qoymaq lazım idi. Rusiya da Mütəllibovun köməkliyi ilə Xocalı müsibəti ilə milləti dizi üstə qoydu və millətdə belə fikir yaratmaq istədi ki, millət özünü müdafiə etmək iqtidarında deyil. Bu millət ordu yarada bilməz, bu millətin ordusu erməni ordusunun qarşısında dayana bilməz. Bundan bir məqsəd güdülürdü ki, bütün xalqı məcbur etsinlər, desinlər ki çıxış yolunuz yenidən Rusiyanın ağuşuna atılmaqdadır. Buna görə də Xocalı hadisələrindən sonra Mütəllibovun göstərişi ilə mətbuat vasitələri bir neçə gün hadisəni gizlətməyə çalışırdılar. O, bu dövlətin prezidenti idisə, əgər hər hansı dövlətə başqa dövlətin, lap böyük dövlətin, Rusiya ordusu, Amerika ordusu təcavüz edirsə, dövlət başçısının birinci vəzifəsi bütün dünyaya müraciət etmək, bəyanat vermək idi. Bu günə qədər Mütəllibov həmin müraciəti, həmin bəyanatı etməyib. Dünya xalqlarına müraciət etməyib və deməyib ki, Ermənistan Rusiyanın əli ilə Azərbaycana təcavüz edib və rus qoşunları burada iştirak ediblər. Artıq Rusiya özü, rus qəzetləri etiraf edirlər ki, bəli, Xocalı əməliyyatında rus qüvvələri iştirak ediblər. İndiyə qədər istefa deyirdilər, mən yenə də deyirəm, istefa ilə iş bitmir, prezident – milli xəyanətkardır. Millətinə xəyanət edib. Xocalı hadisəsinə görə onu bağışlamaq olmaz. Ona görə də mən konkret qərar layihəsi ilə burada çıxış etmək istəyirəm və qərar layihəsini də sizin müzakirənizə vermək istəyirəm.
Mütəllibov 1991-ci il 8 sentyabr tarixdə Azərbaycan Respublikasının prezidenti seçildikdən sonra Azərbaycan Respublikası Konstitusiyasının 121.3 maddəsində göstərilən tələbləri pozmuşdur. Belə ki, Azərbaycan Respublikası Konstitusiyasının 121.3 maddəsinə əsasən vəzifəsini icrasına başlayarkən, Azərbaycan Respublikasının prezidenti Azərbaycan Respublikasının Ali Sovetinin iclasında and içməlidir. Lakin Mütəllibov Azərbaycan Respublikasının prezidenti seçildikdən sonra Azərbaycan Respublikası Konstitusiyasının bu tələblərini yerinə yetirməmiş, Azərbaycan Respublikasının prezidenti vəzifəsinin icrasına 5 oktyabr 1991-ci il tarixdə qanunsuz olaraq başlamışdı. 
Azərbaycan Respublikası Konstitusiyasının 121.4 maddəsinin birinci və ikinci bəndlərinə əsasən, Azərbaycan Respublikasının prezidenti Azərbaycan Respublikası Konstitusiyasına, qanunlarına əməl olunmasının təminatçısı kimi çıxış edir. Azərbaycan Respublikasının dövlət suverenliyinin qorunmasına, müdafiəsinin, dövlət təhlükəsizliyinin, ərazi bütövlüyünün təmin edilməsinə dair tədbirlər görür. Azərbaycan Respublikasının bu sahədə fəaliyyətinə rəhbərlik edir. Azərbaycan Respublikasının prezidentinin bu sahədə öz vəzifələrini yerinə yetirməsini təmin etmək üçün Azərbaycan Respublikası Ali Soveti və Azərbaycan Respublikası Ali Sovetinin Milli Şurası 9 
oktyabr 1991-ci il tarixdə Azərbaycan Respublikasının silahlı qüvvələri haqqında qanunu, 9 dekabr 1991-ci ildə Azərbaycan Respublikası dövlət sərhədi haqqında qanunu, 30 dekabr 1991-ci il tarixdən hərbi qulluqçuların statusu haqqında qanunu və s. hüquqi aktlar qəbul etmişdir. Bu qanunlar da Azərbaycan Respublikasının silahlı qüvvələrinin baş komandanının – Azərbaycan Respublikasının prezidentinin müəyyən edilmiş silahlı qüvvələr və sərhəd qoşunlarının təşkili etməsi üçün tam hüquqi əsaslar yaratmışdır. Lakin Azərbaycan Respublikasının suverenliyinə və ərazi bütövlüyünə Ermənistan Respublikası tərəfindən açıq təcavüz edildiyinə, Azərbaycan Respublikası vətəndaşlarının təhlükəsizliyinə erməni silahlı dəstələri və terrorçuları tərəfindən qəsd edilməsinə baxmayaraq, Azərbaycan Respublikasının prezidenti A.Mütəllibov Azərbaycan Respublikası Konstitusiyasının 121.4 maddəsinin birinci və ikinci bəndlərinin nəzərdə tutulan vəzifələrini, yuxarıda göstərilən qanunların tələblərini yerinə yetirməyərək, Azərbaycan Respublikası Konstitusiyasının qanunlarını pozmuşdu. Azərbaycan Respublikası prezidenti A.Mütəllibovun Azərbaycan Respublikası qanunlarının tələblərini pozması nəticəsində Azərbaycan Respublikası vətəndaşlarının hüquq və azadlıqlarının, Azərbaycan Respublikası suverenliyinin qorunması, ərazi bütövlüyünün təmin edilməsi üçün birinci növbədə əsas vasitə olan Azərbaycan Respublikasının silahlı qüvvələri yaradılmamış, bu səbəbdən müdafiəsiz qalan Azərbaycan Respublikasına qarşı Ermənistan Respublikasının silahlı qüvvələrinin və terrorçu dəstələrinin təcavüzü, xüsusilə 1992-ci ilin yanvar – fevral aylarında güclənərək, Qarabağın dağlıq hissəsində və Ermənistanla sərhəd rayonlarında onlarla kənd və qəsəbələr məhv və işğal edilmiş, minlərlə dinc sakinlər, o cümlədən uşaqlar, qocalar və qadınlar öldürülmüşdür. Yaralanan və digər girov götürülən vətəndaşların sayı minlərlədir. Bu təcavüzün gündən-günə genişlənməsinə baxmayaraq, Azərbaycan Respublikasının prezidenti A.Mütəllibov Azərbaycan Respublikasının Konstitusiyasını və göstərilən qanunların tələblərini qəsdən pozmaqda davam edərək, Azərbaycan Respublikasının və onun vətəndaşlarının müdafiəsi üçün heç bir tədbir görmür. Bu göstərilənlərdən başqa, Azərbaycan Respublikasının prezidenti Mütəllibov Azərbaycan Respublikasının dövlət müstəqilliyi haqqında Konstitusiya Aktının, Azərbaycan Respublikasının suveren hüquqlarının başqa dövlətlərə və ya dövlətə verilməsini qadağan edən 12-ci maddəsinin tələblərini pozaraq, MDB-yə daxil olmaq haqqında müqaviləni 30 oktyabr 1991-ci il tarixdə imzalamış, Azərbaycan Respublikası Konstitusiyasının 104-cü maddəsinin 27-ci bəndinin tələblərini pozaraq, həmin müqaviləni Azərbaycan Respublikası Ali Soveti Milli Şurasının təsdiqinə verməmişdir.     
Azərbaycan Respublikasının prezidenti A.Mütəllibovun Azərbaycan Respublikası Konstitusiyasını və qanunlarını pozmasının çox böyük ağır nəticələrə səbəb olduğunu nəzərə alaraq, Azərbaycan Respublikası Konstitusiyasının 121.7 maddəsinə əsasən, Azərbaycan Respublikası Ali Soveti Qərara alır: Azərbaycan Respublikası Dövlət Müstəqilliyi haqqında Konstitusiya Aktını, Azərbaycan Respublikası Konstitusiyasının 104-cü maddəsinin 27-ci bəndini, 121.3 maddəsini, 121.4 maddəsinin birinci və ikinci bəndlərini, Azərbaycan Respublikası silahlı qüvvələri haqqında, Azərbaycan Respublikası dövlət sərhədi haqqında, əsgəri mükəlləfiyyət haqqında Azərbaycan Respublikası qanunlarını pozduğuna görə A.Mütəllibov Azərbaycan Respublikasının prezidenti vəzifəsindən götürülsün. Xahiş edirəm bu qərar layihəsini müzakirə edin". [19, s.141-142; 58; 59]          
Axşam saat 22.00-da məlum oldu ki, 500-ə qədər silahlı əsgər rezin dəyənək və itlərlə silahlanaraq, Ali Sovetin yaxınlığında dayanıblar. “Müstəqil Azərbaycan” deputat blokunun üzvlərinin çıxışları deputatlarda qəti fikir yaratdı ki, “20 Yanvar”dan fərqli olaraq, bu dəfə dinc əhaliyə qarşı silah işlədilərsə, zorakılıq cavabsız qalmayacaqdır. 
Gecə saat 24.00-dan sonra Ali Sovet ətrafında hərbi hissələrin cəmləşməsi xəbəri ehtirasları daha da çoşdurmuşdu. Bu vaxt millət vəkili Etibar Məmmədovun qətiyyətli mövqeyi Bakıda törədilməsi nəzərdə tutulan faciənin qarşısını aldı. O, ordunun uzaqlaşdırılmasını qətiyyətlə tələb edərək, etiraz əlaməti olaraq, öz deputat mandatından imtina etdiyini bildirmiş və xəbərdarlıq etmişdi ki, güc tətbiq ediləcəyi təqdirdə onun dəf edilməsi üçün artıq xalqın imkanı vardır. 
Bu dövrdə Müdafiə Şurasının nəzdində bir neçə batalyon yaradılmış və döyüş bölgələrinə göndərilmişdi. Bu prinsipial mövqe güc tətbiq etmək istəyənlərin geri çəkilməsinə səbəb olmuş,  iqtidar müxalifətin real gücü ilə hesablaşmaq məcburiyyətində qalmışdır. 
Artıq A.Mütəllibov xalq arasında olduğu kimi, deputatların əksəriyyətinin içərisində də nüfuzunu itirməyə başlamışdı. Yeni seçilmiş parlamentin sədri Yaqub Məmmədovun ordu çəkilməsə, istefa verəcəyini elan etməsi artıq iqtidar daxilində də reallığı düzgün qiymətləndirən şəxslər olduğunu göstərirdi.
6 mart 1992-ci il tarixində mitinq iştirakçılarının istefa tələbini qətnamə şəklində tərtib edilərək, saat 14.00dək vaxt qoyması gərginliyi daha da artırmışdı. Bundan sonra aparılan danışıqlar nəticəsində nəhayət, saat 17.00 radələrində prezidentin istefa verməsi xəbəri mitinq iştirakçılarına çatdırıldı. [19, s.63]  
A.Mütəllibovun istefasından dərhal sonra AXC rəhbərliyi səhv addım ataraq, rejimə qarşı birgə mübarizə apardıqları qüvvələrlə deyil, baş nazir H.Həsənovla koalision hökumət yaradılması ilə bağlı razılaşma protokolu imzaladı. Baş nazir H.Həsənov və AXC sədri Ə.Elçibəyin imzaladığı Razılaşma protokolundan aşağıdakılar nəzərdə tutulmuşdu:
1. Baş nazir H.Həsənov və AXC sədri Ə.Elçibəy arasında yaradılacaq koalisyon hökumətin strukturu, fərdi tərkibi, fəaliyyət proqramının əsas istiqamətləri və prinsipləri barədə razılıq əldə olunmuşdur.
2. Qarşılıqlı razılığa əsasən, formalaşdırılmış hökumətin tərkibində  digər ictimai-siyasi təşkilatların da nümayəndələrinin və müstəqil mütəxəssislərin iştirakı nəzərdə tutulmuşdur.
3. Tərəflər Azərbaycan Demokratik Respublikasının (1918-1920-ci illər) siyasi-mənəvi varisi olan Azərbaycan Milli Mərkəzinin (Ankara) nümayəndələrinin koalisiyaya dəvət olunması barədə razılığa gəlmişlər.
4. AXC hesab edir ki, koalisiya hökumətinin razılaşdırılmış fərdi tərkibi yalnız AXC Ali Məclisinin koalisiyada iştirak şərtləri barədə 8 mart 1992-ci il tarixli qərarı Azərbaycan Respublikası Ali Soveti tərəfindən qanuniləşdirildikdən sonra parlamentə təqdim edilə bilər. [13, s.327] 
Etibar Məmmədov A.Mütəllibovun istefasından sonra mövcud hakimiyyət daxili gedən proseslər və bu razılaşma  barədə belə demişdir: “Prezidentin istefasından sonra mənə Baş nazirin müavini vəzifəsi təklif olunmuşdu. Bu rəsmi hökumət tərəfindən edilmişdi. İstefadan əvvəl isə Xalq Cəbhəsindən Baş nazir vəzifəsi təklifi almışdım. Lakin Prezidentin istefası ərəfəsində AXC birdən-birə Etibar Məmmədov adlı adamı tam unudub, sessiya başlayanda H.Həsənovla birbaşa koalision hökumət barədə danışıqlar apardı”. [36, 16 aprel 1992] 
Etibar Məmmədovun xalq arasında günü-gündən artan nüfuzuna qısqanclıqla yanaşan, AXC rəhbərliyində təmsil olunan bir sıra şəxslərin fəaliyyəti nəticəsində Əbülfəz Elçibəylə Etibar Məmmədovun əməkdaşlığına imkan verilmədi. AXC bu cür səhv addımları sonrakı dövrlərdə də təkrarlamaqla xalq arasında olan nüfuzunu tədricən itirməyə başladı.
2.2. 1992-ci il prezident seçkiləri, AXC-nin hakimiyyətə gəlməsi ərəfəsində Etibar Məmmədovun siyasi fəaliyyəti (mart 1992 – iyun 1992)
A.Mütəllibovun istefasından sonra Milli Məclisin sədri Yaqub Məmmədov prezident səlahiyyətlərini icra etməyə başladı və yeni Prezident seçkilərinə start verildi.
Prezident seçkiləri ilə bağlı  E.Məmmədov belə demişdir: “Martın 6-da fövqəladə sessiyada AXC-nin nümayəndələri son anda fikirlərini dəyişməsəydilər, biz həmin sessiyadaca hakimiyyət məsələsiini həll edib, tam qələbə qazana bilərdik. Ancaq onlar Mütəllibovun istefası ilə işlərini başa çatmış hesab etdilər və bir həftə - on gün vaxt verməklə, nomenklaturaya özünə gəlib, qüvvə toplaya bilmək fürsəti verdilər. Sonrası da məlumdur. Seçkilərin əleyhinə olan AXC-nin özünü seçkilərdə iştirak etmək faktı qarşısında qoydular”. [19, s.61-63; 30]       
AXC Ali Məclisinin 8 mart 1992-ci il tarixli iclasında iştirak edən millət vəkili Etibar Məmmədov AXC-nin atdığı son addımlarını tənqid edərək demişdi: “Mən deyəndə ki, Cəbhənin rəhbərliyi prezidentin istefasını irəli sürəndə məsuliyyətsizlik edir, istədiyimdən etmişdim. Hörmət etdiyin təşkilatı tənqid etmək lazımdır. Cəbhə rəhbərliyi istefa tələbini qoyanda istefadan sonra nə edəcəyini müəyyənləşdirməyib. Ona görə də bu gün mafiya giley-güzarı yaranıb. Oranın özündə istefadan sonra cəmi 10 dəqiqəyə onlar özlərini cəmləyib, vəziyyətdən çıxdılar. Mən mandatı verdiyim üçün danışmadım. Ancaq cəbhəçi deputatlardan da səs çıxmadı. Onlar prezident kimi prezident idarəçiliyini də ləğv edə bilərlər.
Bütün hakimiyyətin bir orqana – Milli Şuraya verilməsi düz deyil. Tutaq, Milli Şuraya verildi. O, parlamenti əvəz edə bilərmi?! Orada 12-13 nəfərdən artıq iştirak edə bilmir. Bir adam 3 vəzifəyə bölünməlidir. Xalqı ora çağıranların bəziləri (İsgəndər bəy, İsa bəy) gəlib bizə deyirdilər ki, gəlin ora, deyin ki, camaat dağılsın. Ona görə məsuliyyətsizlikdən danışıram. Çağırırsansa, proqramın, aydın məqsədin olmalıdır.
Gələn həftə piket olanda bir şey baş verməyəcəyinə təminat varmı?! Cəbhə ya hakimiyyəti ələ almalıdır, ya da onun hansısa qrupların əlində alət olmaması haqqında düşünmək lazımdır. Konkret mövqe müəyyənləşdirilməlidir. Koalisyon hökumətə gediləcəksə, hansı şərtlə? Mən təklif edirəm ki, yeganə şərt MDB-yə girməmək olmalıdır. İkinci şərt: Yeni hökumətə bir il vaxt verilməlidir.
Bu gün Ali Sovetin buraxılmasını tələb etmək – məsuliyyətsizlikdir. Milli Şuraya Cəbhənin öz deputatları gəlmir. Gələndə də işləmir.
Hələlik mən burda bolşevizm görürəm – vurub-dağıtmaq, yerlərdə hakimiyyəti ələ keçirmək. Sizin o qədər kadrınız varmı? (Qurban Məmmədov: 200 nəfər kadrımız var) Mütəllibov kimi adamı bağışlamaq olmaz. Cəbhə Məclisinin sədri isə onu təriflədi. Deməli, məqsəd 
Mütəllibovun getməsi idi”. [13, s. 334]       
1992-ci ilin 26 martında Azərbaycan Milli İstiqlal Partiyasının Təşkilat Komitəsinin növbəti iclası keçirildi və iclasda aşağıdakı məsələlər müzakirə olundu:
1. Respublikada ictimai-siyasi vəziyyət. 
2. 1992-ci ilin payızında Bakı şəhərində Dünya Türklərinin Beynəlxalq qurultayının keçirilməsi. 
Təşkilat komitəsi tədbirlər planını müzakirə edərək qeyd etmişdir ki, 1926-cı ildə Bakıda keçirilmiş I Türkoloji konqres əsasən maarifçilik problemlərinə həsr olunmuşdursa, artıq dünya Türklərinin mədəni, mənəvi, siyasi birliyinin təməl daşının qoyulması vaxtı çatmışdır və bu bir vacib vəzifə kimi Azərbaycan Milli İstiqlal Partiyasının qarşısında durur. [42, 25-26 mart 1992 ]
Azərbaycan Milli İstiqlal Partiyasının Təşkilat Komitəsinin 1992-ci ilin müzakirə olunan “Bakı şəhərində Dünya Türklərinin Beynəlxalq qurultayının keçirilməsi” ideyası sonrakı dövründə daha da inkişaf etdirilmişdi. Belə ki, 1993-cü ildə qərargahı Ankarada yerləşən TÜRKSOY (Beynəlxalq Türk Mədəniyyəti Təşkilatı), 2008-ci ildə İstanbul sazişi əsasında yaradılmış, Qərargahı Bakı şəhərində yerləşən TÜRKPA (Türkdilli Ölkələrin Parlament Assambleyası),  Türkdilli ölkələrin dövlət başçılarının 3 oktyabr 2009-cu il tarixində  Naxçıvan şəhərində keçirilən Zirvə görüşündə imzalanmış Naxçıvan Sazişinə əsasən Azərbaycan - Türkdilli Dövlətlərin Əməkdaşlıq Şurası (TDƏŞ), 2010-cu ildə Qazaxıstanda qeydiyyatdan keçmiş, qərargahı Nur-Sultan şəhərində yerləşən, TDƏŞin Bişkekdə keçirilmiş II Zirvə Görüşündə beynəlxalq status verilmiş Türk Akademiyası, 22-23 avqust 2012-ci ildə Bişkekdə keçirilmiş II Zirvə Görüşündə yaradılmış Türk Mədəniyyəti və İrsi Fondu, 2011-ci ildə təsis edilmiş Türk Biznes Şurası, 2019-cu ildə təsis edilmiş Türk Ticarət və Sənaye Palatası Qurumu və s. qurumlar yaradılmışdır. [103]
Azərbaycan Milli İstiqlal Partiyasının Təşkilat Komitəsinin mart ayının 31-də keçirilmiş  növbəti iclasında Azərbaycan Milli İstiqlal Partiyasının Azərbaycan Respublikası Prezident seçkilərində iştirak etməsi və partiyanın Təşkilat Komitəsinin sədri Etibar Məmmədovun Azərbaycan Prezidenti vəzifəsinə namizədliyinin irəli sürülməsi barəsində yekdilliklə qərar qəbul edildi. [42, 
4 aprel 1992]       
Prezidentliyə namizəd Etibar Məmmədov uğurlu seçki kampaniyası zamanı keçirdiyi görüşlərdə seçkiqabağı proqramını seçicilərə təqdim edirdi.
Prezidentliyə namizəd Etibar Məmmədovun  
1992-ci il Prezident seçkilərində irəli sürdüyü Seçkiqabağı Proqram
Seçkiqabağı proqramın əsas şüarı:“Millət dövlətə qulluq etməməlidir, dövlət millətə qulluq etməlidir!”.     Çoxlarına təəccüb gəlsə də, mənim irəli sürdüyüm proqram ilyarımlıqdır və bu proqram “İqtisadi sabitlik və milli təhlükəsizlik proqramı” adlanır.
İlyarım ərzində planlaşdırılıb ki, Azərbaycanın iqtisadiyyatında sabitlik yaradılsın. Milli ordunun yaradılması və müharibənin qələbə ilə başa çatması üçün konkret tədbirlər görülsün, keçmiş dövlət strukturları dağıdılıb, yeniləri qurulsun. Əgər millət mənə bu səlahiyyətləri verərsə, seçkidən sonrakı ilk 20 gün ərzində konkret tədbirlər planı layihə şəklində Milli Şuranın müzakirəsinə veriləcək.
20 gün sonra, yəni iyun ayının axırlarından artıq islahatlar həyata keçirilməyə başlanılacaq və birinci mərhələsi ilin sonuna qədər davam edəcək.  İlin sonuna qədər Azərbaycanın yeni Konstitusiyası hazırlanacaq və ilin sonunda xalqın müzakirəsinə verilib, referendum yolu ilə qəbul ediləcək. Həmin Konstitusiyanın qəbulundan ən geci bir il sonra parlament seçkiləri keçiriləcək, bu seçkilər çoxpartiyalılıq əsasında keçiriləcək. 
Parlament seçkilərindən sonra yeni bir referendum keçiriləcək ki, Azərbaycana prezident hakimiyyəti lazımdır, ya yox? Əgər xalq lazım bilsə ki, Azərbaycana prezident hakimiyyəti lazım deyil, onda mənim prezident hakimiyyətimin sonu gələcək və mən xalqın iradəsinə tabe olacam. Əgər bunu lazım bilməsə, prezident hakimiyyəti 5 il davam edəcək. 
Sonra prezident səlahiyyətlərinin məhdudlaşdırılması prosesi başlanacaq və Prezident ancaq millətin təminatçısı kimi çıxış edəcək...
İslahatların əsas istiqamətlərindən biri – icraedici, qanunverici və məhkəmə  hakimiyyətinin ayrılması məsələsidir... 
Hökumətin quruluşuna gəldikdə isə, ilk 20 gündə sonra hökumətin strukturu təqdim olunacaq, dövlət aparatında işləyənlərin ştatı 2,5 dəfə ixtisar ediləcək. Bundan əlavə, iqtisadi sahədə özəlləşmə prosesi gedəcək...
Adamlara özəlləşmə talonları veriləcək, yəni həddi-buluğa çatmış hər bir Azərbaycan vətəndaşı özəlləşmədə iştirak etmək hüququ olacaq. Özəlləşmə nəticəsində əldə olunan vəsait xüsusi fondda yığılacaq və sosial məqsədlər üçün, yəni əhalinin az təminatlı təbəqələri üçün xərclənəcək... Biz imkan verə bilmərik ki, cəmiyyətin az bir hissəsi varlansın, qalan böyük bir hissəsi isə səfalət içində yaşasın... Biz ona nail olacağıq ki, Azərbaycanda kasıb təbəqənin sayı az olsun, orta təbəqənin, yəni millətin orta səviyyədə yaşayan təbəqəsinin sayı isə çox, bunun da nəticəsində varlı təbəqənin sayı artsın...
Ancaq biz bolşevikcəsinə varlıların var-yoxunu əlindən almağa çalışsaq, bizim bolşeviklərdən heç bir fərqimiz olmayacaq, nəticədə isə Azərbaycanda olan kapital xaricə axmağa başlayacaq, iqtisadi  böhran daha da dərinləşəcək...  
Bəziləri deyir ki, gəlib diktatura yaradacaq. Bəli, mən qanun diktaturası yaradacam və həmin qanun qarşısında hamı bərabər olmalıdır... Bəli,  qanunun diktaturası, aliliyi olmalıdır. Qanunda heç bir istisna olmamalıdır. 
Prezident seçilsəm, ilk növbədə siyasi təşkilatları tərk-silah edəcəyəm. Azərbaycanda heç bir siyasi təşkilatın silahlı dəstəsi olmamalıdır. Azərbaycanda vahid silahlı təşkilat olmalıdır. O da Azərbaycanın milli ordusudur. Milli ordu heç bir siyasi təşkilata yox, yalnız millətə və milli dövlətə qulluq etməlidir”. [36, 18 may1992 ]       
1992-ci il aprelin 8-də Azərbaycan Elmi-Tədqiqat Göz Xəstəlikləri İnstitutunda AMİP Təşkilat Komitəsi tərəfindən prezidentliyə namizəd irəli sürülmüş Etibar Məmmədovla görüş oldu. Həmin görüşdə E.Məmmədov gö-
rüş iştirakçıları ilə aşağıdakı fikirlərini bölüşdü: “AXC bir siyasi hərəkat kimi yaransa da, vahid, yekcins orqan deyildir... Bu gün hamıya elə gəlir ki, cəbhə vahiddir, lakin əslində orada müxtəlif cür düşünən  adamlar vardır. AXC bu gün öz məqsədinə nail olub. O, daha böyük amallar uğrunda mübarizə aparan müxtəlif təşkilatların birliyi kimi qalmalıdır”.  
Daha sonra AXC sədrinin prezident seçkilərində iştirakına münasibət bildirərək demişdi: “Mənim Əbülfəz bəyə hörmətim əbədidir. Onu həmişə öz müəllimim saymışam və sayıram. Mənim namizədliyim məhz Əbülfəz bəyin məsləhəti ilə irəli sürülüb... Əbülfəz bəy milli hərəkatımızın lideridir və şəxsən mən onun prezident vəzifəsi səviyyəsinə enməsini istəməzdim. O, AXC rəhbəri kimi qalmalıdır. Çünki bizim daha böyük amallarımız var”. 
Görüşdə E.Məmmədov həmin dövrdə Naxçıvan Ali Məslisinin sədri olan H.Əliyevə də münasibət bildirmişdi: “Heydər Əliyev kimi şəxsiyyətlər əsrdə bir-iki dəfə yetişir. Lakin tale elə gətirib ki, o, şəxsi potensialını, enerjisini, talantını totalitar dövrdə çıxarmağa məcbur olub. O, mütərəqqi fikirli insandır və əlbəttə, bu böyük qüvvədən istifadə edilməlidir.” [36, 10 aprel1992]        
Azərbaycan Elmlər Akademiyasında və bir sıra müəssisələrdə seçicilərlə keçirdiyi digər görüşlərdə Prezidentliyə namizəd Etibar Səlidar oğlu Məmmədov bir sıra taleyüklü məsələlərə münasibət bildirmişdir: 
“Tələbələrin kiminsə, antidemokratik bir əmrinə əməl edəcəklərinə inanmıram. Çünki tələbələr cəmiyyətdə fəal siyasi qüvvədir və siyasi şüurca başqa təbəqələrdən çox üstündür”. 
“Din dövlətdən ayrı olmalıdır. Bu dinə mənfi münasibət deyil. AMİP-in Məramnaməsində də deyildiyi kimi, biz türkçülük şüuru və islam imanı ətrafında birləşməliyik. Bizim fikrimizcə, dövlət dinin təbliği və inkişafı üçün şərait yaratmağa borcludur. Lakin din xadimləri siyasətə qarışmamalıdır”. [42, 4 aprel 1992-ci il]       
“Burjuaziyaya gəldikdə isə, deməliyəm ki, bolşevizimdən, sinfi ayrı-seçkilikdən uzaqlaşmalıyıq. Burjuaziya olmayan dövlətlərdə inkişaf da olmur. Əks təqdirdə, burjuaziya gizli surətdə təşəkkül tapır və nəticədə xəlvəti yaranır. Əgər dövlət qapalı dövlətdirsə, yığılmış gizli kapital müxtəlif kanallarda xaricə axıdılır ki, bu da dövləti daxildən sarsıdır. 
Məhz tam müstəqillik, həm də iqtisadi münasibətlərə sərbəstlik vermək deməkdir və bu zaman əldə edilən kapital qanuni yolla həmin dövlətin inkişafına təkan verir. Əgər milli burjuaziyaya mənfi baxsaq, onun parlaq nümunəsi olan, millət atası dediyimiz H.Z.Tağıyevə qarşı da yanlış mövqe tutarıq. Tağıyevin xalqımıza qarşı xidmətləri hamımıza məlumdur. 
O dövlətlər inkişaf etmiş hesab olunur ki, orada ən varlı və ən kasıb təbəqənin sayı az olur, orta təbəqə isə əhalinin böyük əksəriyyətini təşkil edir. Bizdə isə əksinədir. Varlı və orta təbəqə azsaylıdır, əhalinin 70% isə kasıb təbəqədir. Məqsədimiz – varlılara qarşı yox, yoxsulluğa qarşı mübarizə aparıb, həmin zümrəni minimum həddə çatdırmaqdır. Yəni inkişaf etmiş ölkələrdə olduğu kimi normal yaşayışa malik orta təbəqə əhalinin böyük əksəriyyətini təşkil etməlidir”. [42, 15 aprel 1992-ci il]       
Azərbaycanın sovet imperiyası tərəfindən işğalının 92-ci ili ilə əlaqədar Milli İstiqlal Partiyasının təşəbbüsü ilə “Azadlıq” meydanında 28 aprel 1992-ci il tarixdə keçirilən mitinqdə Azərbaycan Respublikası Prezidentliyinə namizəd Etibar Məmmədov demişdir: “Prezident seçilsəm, ilk növbədə siyasi təşkilatları tərk-silah edəcəyəm. Azərbaycanda heç bir siyasi təşkilatın silahlı dəstəsi olmamalıdır. Azərbaycanda vahid silahlı təşkilat var. O da 
Azərbaycan Milli Ordusudur”. [42, 6 may 1992-ci il ]       
Prezidentliyə namizəd Etibar Səlidar oğlu Məmmədov seçki kampaniyası dövründə keçirdiyi digər görüşlərdə də öz seçki platformasının müddəalarını seçicilərlə bölüşmüşdü:
“Cinayətkarlar vaxtında cəzalandırılmalıdır. Ayaz Mütəllibovdan başlamış adi vətəndaşa qədər hamı anlayır ki, indiki zamanda cinayət etsə, cəzasız qalacaq. Ayaz Mütəllibova 10.000 manat maaş təyin etdilər, üstəlik, on nəfər mühafizəçi, maşın, bağ evi verdilər ki, get, istirahət elə. Ondan sonra gələn prezident kim olursa-olsun, tam arxayın olacaq ki, həmin cinayətləri təkrar etsə, cəzasız qalacaq. Prezidentdən tutmuş adi vətəndaşadək hamı qanun qarşısında məsuliyyət daşımalıdır. Prezident 3 aylığa deyil, xalq əgər bu adama etimad göstərib seçirsə, heç olmasa, o proqramın əsasında gözləməlidir ki, bir ilə, yaxud ilyarıma sabitlik yaransın. Əgər seçkidən 20 gün sonra gəlib piket quracaqlarsa, bu, heç vaxt qəbul oluna bilməz. Əgər prezidenti xalq seçirsə, o, piket quran hər hansı bir kiçik qrupun tələblərinə heç vaxt tabe olmamalıdır. Prezident kiçik bir qrupun tələbinə tabe olub geri çəkilərsə, deməli, o, xalqın etimadını doğrultmur. Həmin vəzifəyə layiq adam deyil. Hər bir qarşıdurma cəhdlərinə qarşı dövlət səviyyəsində, prezident səviyyəsində qəti tədbirlər görüləcək, özbaşınalığa yol verilməyəcək”. 
“Bu millət bir adamı qaldırır dağın başına, sonra hövsələsizlikdən adamı yıxır dağın başından. Sonra başlayır ki, bu niyə getdi?!” 
“Əgər mənim ətrafımdan kimsə artıq-əskik hərəkət eləyirsə, öz hərəkətləri ilə məni zərbə altında qoyursa, özü üçün başqa işlərə məşğul olarsa, çox sakitcə haysız-küysüz onları kənar etmək iradəsinə malikəm”. 
“Ali təhsil sistemi dəyişməlidir. Ali təhsilin bu kökə düşməsinin əsas səbəblərindən biri odur ki, bu cəmiyyətdə insanları iş qabiliyyətinə görə yox, hər hansı bir partiyaya mənsub olmağına görə, hər hansı bir sənədinin olmasına görə qiymətləndirirlər. Həmin sənədlərdən biri də diplomdur. O vaxt insanın iş qabiliyyətinə baxmırdılar. Ancaq baxırdılar ki, bu adamın diplomu var, yoxsa yox. Ona görə də bütün əhali çalışırdı ki, həmin diplomlardan alsın.
İlkin qəbul imtahanının inzibati qaydada aparılması, onların tam gizli olması və s. Belə olarsa, rüşvətxorluğun qarşısı alınar. Ancaq bu, müvəqqəti tədbir kimi olacaq. Sonradan isə bu elə bir şəkilə gəlib çıxmalıdır ki, (diplom almaq naminə – M.Z) oxumaq istəyənlərin, yəni təhsilini artırmaq istəyənlərin sayı azala bilsin. İnsan bilsin ki, onun diploma o qədər də ehtiyacı yoxdur. Çünki bu cəmiyyətdə onun yerini diplom müəyyənləşdirməyəcək. Gələcəyimizin potensialı da çox böyükdür. Yeni dövrdə, yeni düşüncə tərzinə malik olan gənc ziyalılarımız çoxdur. Ancaq keçmiş sistem onların irəli getməsinə, öz potensial imkanlarını açmağa imkan vermir”.  [42, 6 may 
1992-ci il ]       
“Biz 14 istiqamətdə təcili tədbirlər toplusu hazırlamış və seçkidən sonra ilk 20 gün ərzində yeni katibliyin formalaşdırılmasını nəzərdə tuturuq. Siyasi səhnədə planımız belədir ki, keçmiş rejim yenisi ilə əvəz ediləcəkdir. Bundan sonra keçid dövrü elan olunacaq və ilk 6 ay ərzində Konstitusiyanın hazırlanması başa çatacaq və bu xalqın müzakirəsinə veriləcək. Burada məqsəd – Azərbaycanın hansı dövlət quruluşuna malik olduğunu müəyyən etməkdir. Yəni parlament respublikası, yoxsa prezidentlik üsul-idarəsi. Proqram ilyarım üçün nəzərdə tutulub. Bu müddət başa çatdıqdan sonra əvvəlcə parlament seçkisinin, sonra isə ümumxalq referendumunun keçirilməsi nəzərdə tutulur. Referendum vasitəsi ilə xalq deməlidir ki, Azərbaycana prezident üsul-idarəsi lazımdır, yoxsa yox.” 
“AXC-ni mən partiya kimi deyil, hərəkat kimi qəbul edirəm. AXC tərkibində çox ciddi bir neçə cərəyan var və bunları birləşdirmək mümkün deyil. Partiya o deməkdir ki, əgər mən öz hökumətimi yaratsam, bu, eyni cür düşünən, eyni proqramı qəbul edən adamların hökuməti olacaq”. [42, 7 may 1992]       
 “Biz türk və türkçülüyümüzlə fəxr edirik. Başqa millətlərin fəxr etdikləri kimi. Öz adımız özümüzə qaytarılmalıdır və qaytarılacaq”. 
“Özəlləşdirmə proqramımız var və bu, bir neçə mərhələdə aparılacaq. Xalqın çox hissəsi bunda iştirak edə biləcək. Bu proqramın həyata keçməsi ilə Azərbaycan iqtisadiyyatında çox böyük canlanma gözlənilir”. 
“Hələlik Azərbaycanda dövlət siyasəti yoxdur. Bu siyasəti formalaşdırmaq lazımdır. Onun da əsasını milli mənafe əks etdirməlidir. Bizim milli mənafeyimiz hansı dövlətə əlaqə saxlamağa uyğun olarsa, münasibətləri də bu cür qurmaq olar”. 
“Mən yerliçiliyin ən qəddar düşməniyəm və belə hesab edirəm ki, millətçiliyin əsas nəticələrindən biri yerlibazlığı aradan qaldırması olacaqdır. Yerlibazlığa ancaq millətçilik ideologiyası qalib gələ bilər. İqtisadi sahədə bəzi islahatların keçirilməsinə, hakimiyyətin kiməsə hər hansı bir imtiyaz verməməsinə nail olsaq, biz bu məsələni həll edə biləcəyik”. 
“Məqsədimiz – Azərbaycanda inkişaf etmiş dövlət yaratmaqdır. Ölkəmizdə dünyəvi quruluş olacaq, lakin bütün dini cərəyanların qanunlar həddində fəaliyyətinə yol açılacaq. Bununla yanaşı, respublikanın iqtisadi, mədəni və s. əlaqələrində İslam dünyasına məlum üstünlüklər veriləcək”. 
 “Rüşvətxorluq – cəmiyyətin ən ağır xəstəliklərindəndir. Onunla mübarizənin müvəffəqiyəti səbəblərin aradan qaldırılmasından asılıdır”.
“Millətçilik – xalqın bu ağır vaxtında tarixi ehtiyac duyduğu milli birliyə nail olmaq üçün başlıca şərt, milli dövlət qurmaq üçün mühüm amildir. Lakin bu prinsip heç bir vəchlə digər millətlərin nümayəndələrinə qarşı çevrilə bilməz. Biz bu qanunçuluğun hökm sürdüyü cəmiyyət qurmaq istəyirik. Milli mənsubiyyətindən asılı olmayaraq, ölkənin bütün vətəndaşları bu qanunlar qarşısında bərabərdirlər”.   [42, 9 may 1992]         
Prezidentliyə namizəd E.Məmmədovun Qarabağ probleminin həlli ilə bağlı 1992-ci ilin may ayında seçicilərlə görüşdə dediyi fikirlər 2020-ci ildə müzəffər Azərbaycan ordusunun 44 günlük Vətən müharibədəki qələbəsi ilə öz təsdiqi tapdı. E.Məmmədov demişdir: “Müharibənin siyasi həlli yolundan dəm vurula bilməz. Cəbhədə qələbə qazanmaq, müəyyən üstünlüyə malik olmaq lazımdır ki, danışıq stolu arxasına keçə və şərtlərini qəbul etdirə biləsən”.  [42, 9 may 1992]           
03 may 1992-ci il tarixdə Bakıda Türkiyə səfirliyinin açılışın da və AXC-nin “Azadlıq” meydanında təşkil etdiyi mitinqdə  Türkiyənin Baş naziri Süleyman Dəmirəl, Milliyyətçi Hərəkat Partiyasının sədri Arpaslan Türkeş çıxış 
edərək, seçkilərdə Əbülfəz Elçibəyə dəstək nümayiş etdirdilər. [10, s.471-472]       
Prezidentliyə digər namizədlər bunu ölkənin daxili işlərinə qarışmaq kimi qiymətləndirərək tənqid edirdilər.
Azərbaycan Respublikası Prezidentliyinə namizəd Etibar Məmmədovun apardığı uğurlu seçki kampaniyası haqqında Türkiyənin “Milliyət” qəzeti  1992-ci ilin may ayında “Məmmədov iddialı konuşdu: “Qarabağ və Naxçıvanı Azərbaycana birləşdirərəm” başlıqlı geniş məqalə dərc etmişdi. Məqalədə qeyd edilirdi ki, “Azərbaycan Respublikası Prezidentliyinə güclü namizəd Etibar Məmmədov: “Seçilsəm, Qarabağ və Naxçıvanı Azərbaycana birləşdirərəm” – demişdi. Məmmədov Türkiyəyə də Elçibəyi dəstəkləməmələri çağrışı edərək demişdi ki: “Xarici dövlətlərin dəstəyi ilə seçkiləri qazanan onun uşağı olur”.
Etibar Məmmədov “Milliyyət” qəzetinin müxbirinin suallarını cavablandırarkən Türkiyə hökuməti ilə, ANAP və MÇP partiyalarının Elçibəyə dəstək verməsinə sərt təpki göstərərək, bunları bildirmişdi: “Konstitusiyaya görə, dövlətin daxili işlərinə xarici dövlətlərin qarışması qadağandır. Prezident, baş nazir, partiya rəhbərləri, heç kim bizim işlərimizə qarışmamalıdır. Mən də heç bir xarici dövlətdən seçki üçün yardım istəmirəm. Burada yaşayanlar azad şəkildə prezident seçməlidirlər. Başqa dövlətin dəstəyi ilə seçilən onların uşağı olur”
Məmmədov Qarabağ və Naxçıvanın problemləri ilə bağlı bunları demişdi: “Ermənilər çox qan tökmüşlər. Qırğın törətmişlər. Qırğın törədən ermənilərə qarşı mücadilə ancaq müharibə yolu ilə aparılmalıdır. Naxçıvan da, Qarabağ da Azərbaycan torpağıdır. Azərbaycan – unitar dövlətdir. O cür ayrı üç bölgə ola bilməz. Seçilsəm, Qarabağ və Naxçıvanı Azərbaycana birləşdirəcəyəm. Burada yaşayan ermənilər bunu qəbul edərlərsə, qala, etməzlərsə, gedə bilərlər.”
Milli İstiqlal Partiyasının lideri Məmmədov Xalq Cəbhəsində ayrılıb, partiya yaratmasına da aydınlıq gətirib. Bununla bağlı o, deyib: “Xalq Cəbhəsinin proqramına əvvəl Azərbaycanın müstəqilliyini daxil etmədilər. Təməl prinsip olaraq millətçiliyi qəbul etmədilər. “Öncə azadlıq əldə olunsun, sonra demokratik düzən qurulsun” dedik. Elçibəy buna qarşı çıxdı. Mən də buna görə ayrılıb, ayrıca partiya yaratdım”. 

Məmmədov Xalq Cəbhəsində islamçılardan milliyyətçilərə və anarxistlərə qədər müxtəlif qrupların olduğunu, Elçibəyin isə partiya yaratmağa qarşı olduğunu bildirdi. Bunun yaxın illərdə sıxıntı yaradacağını önə çəkdi. 
Prezidentliyə namizədlikdən geri çəkilməyəcəyini vurğulayan Məmmədov “Elçibəy prezident”, “Məmmədov baş nazir” formuluna da qarşı çıxaraq: “Baş nazirin heç bir səlahiyyəti yoxdur. Səlahiyyəti olmayan bir vəzifəyə iddialı olmaram” – dedi. 
Məmmədov prezident olarsa, vəziyyəti dəyişəcəyini, azad bazar iqtisadiyyatı modelini tətbiq edəcəyini, xüsusi mülkiyyət haqqında qanunun qəbul ediləcəyini, Türkiyədən nümunə götürəcəyini, lakin kopiya etməyəcəyini söylədi. Məmmədov Türkiyədə bəyəndiyi ən yaxşı 

liderin ANAP partiyasının sədri Məsud Yılmaz olduğunu 
bildirdi”. [51, 9 may 1992]
       
Ölkədə ictimai-siyasi vəziyyətin günü-gündən kəskinləşdiyi bir vaxtda E.Məmmədovun Türkiyənin seçkilərdə Xalq Cəbhəsinə yardım etdiyi halda, Ermənistanın təcavüzünə qarşı mübarizəyə lazımi dəstək verməməsini 
tənqid etmişdir. Bu məsələ barədə Türkiyənin “Milliyyət” qəzetində dərc olunmuş “Məmmədovdan Türkiyəyə suçlama” başlıqlı məqaləsində bəhs edilib. Məqalədə deyilir: “Milli İstiqlal Partiyasının sədri Etibar Məmmədov Türkiyə Xalq Cəbhəsinə dəstək verməsəydi, bu qarışıqlıqlar olmazdı” fikrini irəli sürüb. Məqalədə həmçinin göstərilir ki,  “Etibar Məmmədova görə ABŞ və Fransa Ermənistana silahlı könüllülər göndərir, amma Türkiyə hökuməti Azərbaycana yardıma gəlmək istəyən 
Türkiyə könüllülərinə izn vermir”. [51, 17 iyun 1992]       

Türkiyənin “Milliyyət” qəzeti, 17 iyun 1992-ci il
Bu dövrdə respublika daxilində siyasi vəziyyət  gündən-günə gərginləşirdi. Y. Məmmədovun qısa müddətli prezident səlahiyyətlərini icra etdiyi dövrdə A.Mütəllibovun tərəfdarları revanş götürmək və silahlı dəstələrin köməyi ilə onu yenidən hakimiyyətə qaytarmaq fikri ilə Ali Sovetin qarşısında çadırlar quraraq, əhalinin, xüsusilə demokratik qüvvələrin gözünü qorxutmaq və parlamentin simasız əksəriyyətini yenidən öz tərəflərinə çəkmək üçün qaragüruhçu fəaliyyətə başlamışdılar. Keçmiş prezidentə 10.000 manat maaş, on nəfər mühafizəçi, bağ evi verilməsinə baxmayaraq, o, hakimiyyət boşluğundan istifadə edərək, intiqam hissi ilə bütün qüvvəsini səfərbərliyə alaraq, xarici himayədarların köməkliyi ilə hakimiyyətə can atırdı. Mayın 6-dan 7-nə keçən gecə planlaşdırılmış vətəndaş müharibəsi təhlükəsi bilavasitə Milli İstiqlal hərəkatının üzvlərinin səyi nəticəsində aradan qaldırılmışdı.
Hacı Əbdül başçılıq etdiyi qaragüruhçu qüvvələr isə sabiq prezidenti silah gücünə hakimiyyətə qaytaracaqlarını açıq aşkar bəyan edirdilər. Belə gərgin bir vaxtda AMİP sədri respublikada mövcud siyasi durumu, hakimiyyət böhranının “Yusif Sərrac qurbanı” tələb etməsini iddia edənlərlə bağlı verilmiş suala çox məntiqli cavablar vermişdir.
Elmlər Akademiyasındakı 7 may 1992-ci il tarixli görüşündə Etibar Məmmədova belə bir sualla müraciət olunmuşdu. Sual: A.Mütəllibov bildirib ki, mən zorla çıxarılmışam, zorla da hakimiyyətə qayıdacağam. Cavab: O, zorla çıxarılıbsa, zorla da qayıtmaq istəyirsə, deməli, bir də zorla çıxarılacaq”. [19, s.64] 
Sonrakı hadisələr AMİP sədrinin uzaqgörənliyini tamamilə təsdiq etmişdir.
1992-ci ilin may ayının əvvəllərindən etibarən Rusiya başda olmaqla, Azərbaycan Respublikasının müstəqilliyinə düşmən olan dövlətlər daxili gərginliyi artırmaq üçün yeni təxribatlar həyata keçirməyi planlaşdırırdılar. Rusiya A.Mütəllibovu yenidən hakimiyyətə qaytarmaq üçün ölkə daxilində siyasi böhran yaratmaq üçün 8 may 1992-ci il tarixdə Şuşanın, 17 may 1992-ci il tarixdə isə Laçının ermənilər tərəfindən işğalına şərait yaratdı. Şuşanın işğalı zamanı Prezident səlahiyyətlərini icra edən Yaqub Məmmədov Ermənistan prezidenti ilə atəşkəslə bağlı danışıqlar aparmaq üçün İran İslam Respublikasının paytaxtı Tehran şəhərində rəsmi səfərdə olması da təxribatlara şərait yaratmışdı.
Belə gərgin bir vaxtda prezidentliyə namizəd Etibar Məmmədov könüllülərdən ibarət hərbiçiləri Şuşa istiqamətində aparması ilə bağlı mətbuatda çoxlu sayda materiallar dərc olunsa da, bunların əksəriyyəti reallığı əks etdirmir. Hətta E.Məmmədova rəğbəti olan şəxslər də bu məsələ barədə verdikləri müsahibələrdə subyektivizmə yol veriblər. [48, 8 oktyabr 1998; 76]       
 Bu məsələ barədə həmin vaxt Türkiyənin bir sıra KİV-lərində də məlumatlar və şəkillər yayılmışdı.

Bu məsələ barədə əsl həqiqətləri Etibar Məmmədov bizimlə söhbətində belə şərh etmişdir: “8 mayda mənim “Lefortovo gündəliyi” kitabım çapdan çıxmışdı. Şuşanın işğal xəbərini eşidib, nəşriyyatdan bir başa  gəldim Müdafiə Nazirliyinə. Gördüm ki,  müdafiə naziri R.Qazıyev az sayda hərbiçi ilə bir neçə UAZ maşınında Şuşa istiqamətinə getmək istəyir.  Ona dedim ki, kiçik qüvvə ilə, özü də maşınla ora getmək təhlükəlidir. Ora nisbətən daha çox sayda hərbiçi ilə və tez çatmaq üçün  vertolyotla getmək lazımdır. O, mənimlə razılaşdı.
 Müdafiə Nazirliyinin və Təhsil Nazirliyinin birgə əmri ilə Azərbaycan Pedaqoji Universitetinin “İbtidai hərbi hazırlıq” ixtisası üzrə təhsil alan tələbələrdən ibarət Müdafiə Nazirliyinin tərkibində xüsusi hərbi hissə təşkil olunmuşdu. Həmin hissəyə mənim Türkiyədən gətirdiyim ekspertlər Qəbələdə hərbi təlimlər keçirdilər. Müdafiə naziri mənə bildirdi ki, həmin  hissənin xüsusi təyinatlılarına sənin Türkiyədən gətirdiyin hərbi ekspertlər təlim keçir. Xahiş etdi ki, mən Qəbələyə gedib, onları səfərə hazırlayıb, Yevlaxda ona təhvil verim. Mən Qəbələyə gedib, hərbiçiləri Yevlaxa gətirəndə Müdafiə mazirinin müavini R.Qazıyevin orada olmadığını və harada olması haqqında heç bir məlumata malik olmadığını bildirdi. Belə bir vəziyyətdə mən Qəbələdən gətirdiyim hərbiçiləri Şuşa istiqamətində aparmağa məcbur oldum. Ora gedib, hərbiçiləri orada olan Müdafiə Nazirliyinin briqada komandiri Elbrus Orucova təhvil verib geri, Bakıya qayıtdım. Bundan sonra Süleyman Dəmirəlin rəsmi dəvəti ilə təcili Türkiyəyə yola düşdüm. Əsl həqiqət bundan ibarətdir”.
Etibar Məmmədov 1992-ci ilin mayın 13-15-də Türkiyə Cümhuriyyətində rəsmi səfərdə olaraq, buradan dövlət əhəmiyyətli danışıqlar aparmışdı. Milli mənafe baxımından bir sıra məsələlər dövlət sirri olduğundan o, rəsmi səfər zamanı apardığı danışıqların mahiyyəti barədə uzun müddət susmağa üstünlük vermişdir. Lakin onun xalq arasında günü-gündən artan nüfuzundan narahat olan bəzi cılız qüvvələr, digər məsələlərdə olduğu kimi, bu məsələdə də ona qarşı yalan, böhtan dolu çıxışlar edəndə, E.Məmmədov özü ilə bağlı deyilənlərin və mətbuatda yazılanların yalan olduğunu sübuta yetirməyə məcbur olaraq, sükutu pozmuşdu. 
Mətbuatda yazılan yalan məlumatlara görə, guya Etibar bəy 1992-ci il mayın 13-15-də  Türkiyəyə Baş nazir tərəfindən rəsmən dəvət olunmamışdı. Hətta onun Türkiyədə olması belə şübhə altına alınırdı. 
Bütün bu məsələlərə cavab olaraq, Altan Karamanoğlunun öz imzası ilə 13 may 1992-ci  tarixli ilə Türkiyə Hava Yolları müdirliyinə göndərdiyi məktub var idi və həmin məktubda göstərilir ki, baş nazirlə görüşə getdiyi üçün Etibar Məmmədovun adına bilet hazırlansın. Həm də alınmış biletin üstündə belə böyük elçinin öz imzası vardı. Lakin bütün bunlara baxmayaraq, hadisədən 3 il keçməsinə baxmayaraq, Türkiyənin Azərbaycandakı baş elçiliyi Etibar Məmmədovun 1992-ci il may ayının sonlarında bu səfərlə bağlı “Millət” qəzetinə verdiyi müsahibəyə heç bir reaksiya verməmiş, 1995-ci il fevralın sonlarında “Azadlıq” qəzetinə verdiyi müsahibədə isə həmin faktın olması inkar etmişdi. 
Artıq bu məsələnin qalmaqala səbəb ola biləcəyini nəzərə alan Etibar Məmmədov 6 mart 1995-ci il tarixdə ANS televiziya proqramına müsahibə vermiş və məsələni araşdıracağını bildirmişdi. Etibar Məmmədov demişdi: “İstəməzdim ki, vəziyyət  bu yerə gəlib çıxsın, vəziyyəti bu yerə gətirənlər bilməlidirlər ki, ciddi siyasətlə məşğul olan adamlar heç vaxt havaya söz demirlər. Hər hansı bir söz deyirlərsə, onun arxasında sənəd durur və mənim dediyim bir çox sözlərin də arxasında başqa sənədlərin gətirilməsi və mətbuata təqdim edilməsini istəmədiyim üçün çox zaman susmağa məcburam. Bunu Azərbaycanın mənafeyi tələb edir, ümumi mənafeyimiz tələb edir. Ancaq böhtan kampaniyası ilə məşğul olanlar bilməlidirlər ki, həmin sənədlər ortalığa çıxandan sonra onların özləri bir çox məsələlərə cavab vermək məcburiyyətində qalacaqlar”.
E.Məmmədovun bu çıxışından sonra Türkiyə səfirliyi aşağıdakı məzmunda məktub verməyə məcbur olmuşdu:
Azərbaycan Milli İstiqlal Partiyasının sədri hörmətli Etibar Məmmədova 
Bakı, 07 mart 1995 
 
 Son günlər yazılı mətbuatda zati-alinizin Türkiyəyə rəsmi dəvətli olaraq gedib-getməməyiniz müzakirə olunur. Səfirliyimizin arxivlərində yenidən apardığımız araşdırmalarda 13 may 1992-ci il tarixdə Türkiyəyə rəsmi dəvət üzrə getdiyiniz anlaşılımışdır. Vəziyyəti hörmətlə nəzərinizə çatdırırıq. Altan Karamanoğlu. 
[42, 8 mart 1995] 
Fikrimizcə, qəzetdə dərc olunan bu sənədlər Etibar bəyin məlum səfəri ətrafında bütün böhtan və yalanlara son qoymaqla yanaşı, ona qarşı böhtan kampaniyası aparanları rəzil vəziyyətə saldı. 
Bəs Etibar Məmmədovun 1992-ci ilin may ayında baş vermiş hadisələrlə bağlı Azərbaycanın, ümumi mənafeyimizin naminə uzun müddət susmağa məcbur olduğu məsələlər hansılardır?
Türkiyənin o zamanki baş naziri Süleyman Dəmirəlin 1992-cü ilin may ayında Ə.Elçibəyin prezident seçilməsinə açıq-aşkar dəstək verməsi nədənsə çox zaman diqqətdən kənarda qalıb və bu gün də qalmaqdadır.
Etibar Məmmədovun ümumi mənafe naminə uzun müddət susması Türkiyənin o zamanki baş naziri Süleyman Dəmirəlin  Əbülfəz Elçibəyin prezident seçilməsinə açıqcasına verdiyi dəstək planı ilə bağlı idi. Fikrimizcə, Türkiyə səfirliyinin sonradan E.Məmmədovun baş nazir Süleyman Dəmirəlin rəsmi dəvəti ilə Türkiyəyə 1992-ci il may ayının 13-15-də səfərdə olması ilə bağlı faktları inkar etmək cəhdləri də məhz bu planın tərkib hissəsini təşkil edib. 
Etibar Məmmədovun Türkiyə səfəri zamanı məlum olub ki, S.Dəmirəlin əsas məqsədi – E.Məmmədovu təcili Türkiyəyə rəsmi səfərə dəvət etməklə, onu ölkədən uzaqlaşdırmaq və mümkün qədər orada saxlamaqdan ibarət olub. Bu S.Dəmirəlin Ə.Elçibəyin prezident seçilməsinə  verdiyi dəstək planının  tərkib hissəsini təşkil edib. Çünki onlar prezidentliyə namizəd, real gücə malik E.Məmmədovun bu planın həyata keçirilməsinə mane olacağından ehtiyat ediblər.
E.Məmmədov rəsmi dəvətlə 1992-ci il il mayın 11-də Türkiyəyə getməli olsa da, Türkiyənin Azərbaycandakı səfirliyi bu səfəri 2 gün ləngitdikdən sonra, səfər nəhayət, mayın 13-də reallaşıb. Mayın 13-ü axşam E.Məmmədov Türkiyədə aeroportda olarkən həmin gün əksər qəzetlərdə “Etibar Məmmədov baş nazirin hədiyyəsini qəbul etmədi” başlıqlı yazıların geniş manşetdə dərc 

olunduğunun şahidi olub və bu yazıların qəzetlərdə dərc olunması ilə E.Məmmədovun S.Dəmirəllə qabaqcadan planlaşdırılmış rəsmi görüşü baş tutmur. Fikrimizcə, belə başlıqlı yazının dərc olunması təsadüfi olmayıb, qabaqcadan düşünülmüş planın tərkib hissəsini təşkil edib. Məqsəd isə E.Məmmədovun S.Dəmirəllə qabaqcadan planlaşdırılmış görüşünü pozmaq və onun vətənə qayıtmasını mümkün qədər  ləngitmək olub. 
Hadisələr isə aşağıdakı ardıcıllıqla baş verib: 
· 03 may 1992-ci il tarixdə Bakıda Türkiyə səfirliyinin açılışın da və AXC-nin “Azadlıq” meydanında təşkil etdiyi mitinqdə Türkiyənin Baş naziri Süleyman Dəmirəl, Milliyyətçi Hərəkat Partiyasının sədri Arpaslan Türkeş çıxış edərək, seçkilərdə Əbülfəz Elçibəyə dəstək nümayiş etdirdiriblər;
· Bundan sonra digər prezidentliyə namizədlər kimi Etibar Məmmədov da etiraz edərək, bunu Azərbaycanın daxili işlərinə qarışmaq kimi dəyərləndirib;
· Daha sonra isə S.Dəmirəlin verdyi hədiyyəni E.Məmmədov qəbul etməyərək, geri qaytarıb; 
· Bu hadisədən 10 gün sonra, yəni 13 mayda, özü 
də E.Məmmədovun Türkiyəyə rəsmi səfərə gəldiyi gün bu məlumat qəzetlərdə dərc edilib.
· E.Məmmədov bundan sonra vətənə qayıtmaq istəsə də, ona görüşlər başa çatmadığı üçün bir qədər ləngiməyi xahiş etmişlər. 
· Səhəri gün, yəni 14 may 1992-ci il tarixdə Azərbaycanda istefa vermiş prezident A.Mütəllibovun Ali Sovetin sessiyasında hakimiyyətə qayıtması baş vermişdir. Bundan dərhal sonra baş nazirin müavini Ərdal İnönü E.Məmmədovla görüşərək, Türkiyənin ona siyasi sığınacaq verməyə hazır olduğunu bildirmişdi. Lakin E.Məmmədov bundan imtina etmiş, vətənə qayıtmaq istəsə də, yaxın günlərdə Bakıya təyyarə reysinin olmadığını bildirmişlər. 
Bundan sonra E.Məmmədov 1992-cü il mayın 14-də Türkiyə televiziyasının TRT-1 kanalının “Xəbərlər” proqramına müsahibə verərək, Ali Sovetin Mütəllibovu hakimiyyətə qaytarması haqqında sessiyanın qərarına siyasi qiymət vermişdi: 
“Azərbaycana indi Türkiyənin yardımı lazımdır. Çünki o, təcavüzə məruz qalıb. Ermənistan dövləti təcavüz edib, onu isə Rusiya müdafiə edir. Belə bir zamanda Türkiyə seyrçi qala bilməz. Təcili olaraq Türkiyə öz mövqeyini bildirməli və Azərbaycanın bu sıxıntıdan çıxarılması üçün öz yardımını göstərməlidir. Erməni təcavüzünün dəstəyinin, vəziyyəti gərginləşdirməyin məqsədi odur ki, Azərbaycan MDB-yə məcburən daxil edlisin, çünki mayın 15-də Daşkənddə müqavilə imzalanmalıdır. Mənim fikrim budur ki, əgər Türkiyə işə qarışmasa, Azərbaycanda ya vətəndaş müharibəsi başlanacaq, ya da Azərbaycan öz müstəqilliyini itirib, Rusiyanın nüfuz dairəsinə düşəcək”. [42, 20 may 1992]       
Müsahibədən bir gün sonra, yəni 15 may 1992-ci il tarixdə, E.Məmmədov Ankarada geniş  mətbuat konfransı keçirmiş və bundan sonra təcili Azərbaycana qayıtmaq istəsə də, yenə ona bildirmişlər ki, Bakıya təyyarə reysi bir neçə gündən sonra olacaq.
  Etibar Məmmədov 1992-ci ilin 13-15 mayında Türkiyəyə rəsmi səfəri barədə belə demişdir: “Türkiyəyə səfər mayın 11-i olmalı idi. Sadəcə obyektiv səbəblər üzündən gecikdirildi. Oradaki görüş vaxtı ayın 13-nə təyin edildiyi üçün mən axşam Türkiyəyə getmək məcburiyyətində qaldım. 14-ü Bakıya qayıtmalı idim. Lakin görüşlər başa çatmadığı üçün məndən ləngiməyi xahiş etdilər. Mən 15-də oradan çıxdım. Türkiyədən təyyarə reysi olmadığına görə Qarsa, oradan Naxçıvandan keçib, Bakıya gəldim. Bakıda həmin hadisələrin olacağını qabaqcadan bilirdik. AXC rəhbərliyinə də məlumat verilmişdi”. [36, 22 may1992]      
 Türkiyədən qayıdarkən  Naxçıvanda H.Əliyevlə görüşü barədə isə o, bunları  deyib: “Laçın işğal olunanda mən Naxçıvanda Heydər Əliyevin yanında idim. Onun Bakıya gəlib, ağsaqqalıq edib, hakimiyyəti götürməsini məsləhət edirdim”. [47, 6 oktyabr 1998-ci il] 
1992-ci ilin 14 mayında çevriliş yolu ilə hakimiyyətə qayıdan A.Mütəllibov bir gün sonra AXC tərəfindən hakimiyyətdən devrildi. Bu vaxt E.Məmmədov Türkiyədə olduğundan 15 mayda keçirilən mitinqdə AMİP-in nümayəndəsi çıxış edərək bildirdi ki, “Türkiyə ilə telefon əlaqəsi saxlamışıq, E.Məmmədov bütünlüklə AXC-ni dəstəklədiyini bildirir”. [13, s.390]
Mətbuatda dərc olunan yazılardan məlum olur ki, 1992-ci ilin 8 mayında Şuşanın, 17 mayda Laçının işğalı, 14 mayda çevriliş yolu ilə A.Mütəllibovu hakimiyyətə qaytarmaq planı Rusiyada hazırlanmışdı. Rusiya A.Mütəllibovu hakimiyyətə qaytardıqdan sonra Şuşa və Laçını onun rəhbərliyi ilə geri qaytarmaqla, xalq arasında nüfuzunu artırmağı planlaşdırmışdı. Bir gün sonra AXC tərəfindən A.Mütəllibovun hakimiyyətdən devrilməsi bu planı pozmuşdu. [48, 8 oktyabr 1998; 76]       
1992-ci il mayın 16-da Türkiyədən Bakıya qayıdan Etibar Məmmədov Azərbaycan televiziya vasitəsilə xalqa müraciət etmişdi: “Bakıda vəziyyəti gərginləşdirən amillərdən biri odur ki, cəbhədən, sərhəd rayonlarından paytaxta çoxlu silahlı adamlar gəlib. Onlara müraciət edirəm: əgər ayrı-ayrı qrup halından sərhədi buraxıb gəlmisinizsə, həmin qrup halında da toplaşıb, cəbhəyə qayıdın. Bakıda kifayət qədər silahlı qüvvələr var və onlar şəhəri müdafiə edə bilərlər. İndiki vəziyyətdə cəbhəni boş buraxıb, evlərə qayıtmaq böyük məğlubiyyətə, fəlakətə gətirib çıxara bilər. Silahlı dəstələrin Bakı istiqamətinə dönməsi bu günlər Laçında da, digər rayonlarda da müşahidə olunur. Onlardan tələb edilir ki, bilavasitə öz yerlərinə qayıtsınlar. Çünki silahlı dəstələr Bakıya gəlib, şəhəri müdafiə adı ilə burada fəaliyyət göstərsələr, biz Laçını da, digər torpaqları da itirə bilərik. Belə halda Bakı Laçınsız, Qarabağsız, digər bölgələrsiz heç bir şey olacaq və Azərbaycanın bir dövlət kimi yaşaması şübhə altında qalacaq. Bu saat bizim şüarımız olmalıdır: “Hər şey cəbhə üçün, hər şey qələbə üçün!” [42, 17 may 1997-ci il] 
Mayın 16-da Azərbaycan Ali Soveti qarşısındakı mitinqdə çıxış edən Etibar Məmmədov bu cinayətin təşkilatçılarının məsuliyyətə cəlb edilməsini tələb etmişdir. Azərbaycan Konstitusiyasının bərpası uğrunda mübarizədə AXC və digər siyasi müxalifət qüvvələri ilə birlikdə iştirak edən AMİP respublikadakı böhranlı vəziyyəti nəzərə alıb, AXC ilə konstruktiv əməkdaşlığa hazır olduğunu bildirmişdi. Lakin buna baxmayaraq, AXC güclü, real qüvvəyə malik, imperiyaya qarşı onunla çiyin-çiyinə mübarizə aparmış siyasi liderlə deyil, faciələrimizin əsas səbəbkarları və bilavasitə dövlət çevrilişində iştirak etməklə, cinayət etmiş köhnə partnomenklatura ilə əməkdaşlığa üstünlük vermiş və bununla da öz süqutunun əsasını qoymuşdu.   
 E.Məmmədov ona qarşı olan bu haqsızlıqlara, böhtan kampaniyasına qarşı mübarizə aparmayaraq, uzun müddət ümumi mənafe naminə susmağa üstünlük vermiş və A.Mütəllibovun hakimiyyət çevrilişinə qarşı çıxaraq, AXC-ni dəstəkləmişdir. Lakin AXC hakimiyyəti milli azadlıq hərəkatında birlikdə mübarizə apardıqları öz silahdaşları ilə deyil, A.Mütəllibovun tərəfdarları ilə böldükdən sonra onun rəhbərlik etdiyi Milli İstiqlal Partiyası AXC hakimiyyətinə qarşı müxalifətə keçdiyini bəyan etmişdir. Türkiyənin baş naziri Süleyman Dəmirəl isə 1992-ci ilin mayında E.Məmmədova qarşı həyata keçirdiyi planı, 1993-cü ilin iyununda AXC hakimiyyətinə qarşı həyata keçirmişdi.   
   14 may çevrilişinə H.Əliyev də öz münasibətini bildirərək, göstərmişdi ki, A.Mütəllibov qurumuyla, keçmiş partnomenklaturayla, yəni çevriliş edənlərlə heç bir iş birliyindən söhbət gedə bilməz.
Etibar Məmmədov 1992-ci ilin may ayında A.Mütəllibovun və AXC-nin hakimiyyət uğrunda mübarizəsinə münasibət bildirərək demişdi: “Hər iki ssenari (Mütəllibovun hakimiyyətə qayıtması və AXC-nin hakimiyyətə gəlməsi – M.Z.) riyakarlıqdan başqa bir şey deyil. Sadəcə Azərbaycanda hakimiyyət yox idi. 14-də hakimiyyəti Konstitusiyanı müdafiə etmək adı altında ələ aldılar, 15də müxalifət də yenidən Konstitusiyanı müdafiə etmək adı altında ələ aldı. Ancaq məlum idi ki, Ali Sovet milli xəyanətkarlar toplusundan başqa bir şey deyil. Sadəcə hər şeyi öz adı ilə adlandırıb, Ali Soveti buraxmaq, çevriliş təşkilatçılarını həbs etmək və müvəqqəti dövr üçün Azərbaycanda dövlət hakimiyyəti yaradıb, elan etmək lazım idi.” [36, 22 may 1992]  
Xocalı faciəsi səbəbindən A.Mütəllibovun prezident postundan istefasından sonra 73 gün prezident səlahiyyətlərini icra edən Yaqub Məmmədov 1992-ci ilin 18 ma yında  istefa verdi. Onun yerinə İsa Qəmbər Ali Sovetin sədri seçildi və prezident səlahiyyətlərini 20 gün icra etdi. [10, s.472]    
Etibar Məmmədov belə gərgin bir vaxtda Azərbaycan iqtisadiyyatını bərbad vəziyyətə salan partnomenklaturanın fəaliyyətini tənqid edərək demişdi: “Görün hakimiyyətdəki keçmiş kommunistlər vəziyyəti nə günə salıblar ki, 1992-ci ilin beşinci ayı yaxınlaşır, amma Azərbaycanın büdcəsi hələ də təsdiq olunmayıb. Büdcənin müzakirəyə verilən layihəsində Prezident Aparatının saxlanmasına 35 milyon, Nazirlər Kabinetinin saxlanmasına 24 milyon ayırıblar. Yəni bu millət aclıq vəziyyətində olduğu bir halda təkcə dövlət, hökumət aparatının saxlanması üçün 60 milyon manat ayırıblar. Azərbaycanda indi bir milyon işsiz var. Bu təxminən 3 milyon iş qabiliyyətli adamın üçdə biri deməkdir. Bu gün Azərbaycanda Ermənistandan gəlmiş 300 minə yaxın qaçqından əlavə, Qarabağdan didərgin düşmüş 120 min qaçqın var. Onların haqqında düşünən yoxdur”. [36, 18 may1992]       
Milli İstiqlal Partiyasının lideri  Etibar Məmmədov 20 mayda mətbuat konfransında bəyan etdi ki, “AMİP heç vaxt Xalq Cəbhəsinə daxil olmayacaq və AXC nazir “portfel”lərinin bölgüsü zamanı nomenklatura ilə sövdəyə girdiyinə görə AMİP ona müxalifətə keçir”. [40, 29 may 1992]     
E.Məmmədov 1992-ci ilin may ayında ölkədə baş verən hadisələrin yaratdığı siyasi böhranın ciddi təhlükəyə səbəb olacağı haqqında qabaqcadan xəbərdarlıq edərək demişdi: “Azərbaycanın hazırkı durumda bir dövlət kimi səhnədən çıxmaq təhlükəsi mövcuddur və bu baxımdan da tam qətiyyətlə, məsuliyyətlə bildirirəm: əgər hadisələr bu cür davam edərsə, mən özüm Azərbaycanın istiqlal mübarizəsinə başlayacağam. Yəni söhbət artıq silahlı mübarizədən gedir. Mən Azərbaycanın bir dövlət kimi siyasi bütövlüyünü qoruyacaq, onun parçalanmasına imkan verməyəcəyəm. 
Bakıda həmin hadisələrin (15 may) olacağını bildirdik. Bu barədə AXC rəhbərinə də məlumat verilmişdi. H.Əliyevlə Naxçıvanda görüşümüz olub. H.Əliyev bildirdi ki, Azərbaycanın milli dövlət mənafeyi naminə hər hansı bir tədbirdə iştirak etməyə, öz siyasi təcrübəsini bu yolda sərf etməyə hazırdır. 
Mən belə bir prinsipi qəbul edə bilmərəm ki, milli mənafelər əleyhinə çevriliş etmiş sabiq partnomenklatura ilə yenidən sazişə girəsən. Əgər biz onları dövlət çevrilişində günahlandırırıqsa, onda niyə indiyədək çevriliş iştirakçılarından bircə nəfəri də təcrid olunmayıb və həbs edilməyib. Çevriliş edənlərlə onun qarşısını alanlar birləşirsə, onda belə bir şübhə yaranar ki, onlar əvvəldən nəyi isə razılaşdırıblar. Məqsəd də bu ssenarinin gedişində kimisə qurban vermək və əks mənafeləri birləşdirməklə, hakimiyyəti ələ almaq olub. AXC-nin Ali Sovet sədrliyinə tək AXC namizədinin səsə qoyulmasını israrla tələb etməsi Azərbaycanda yeni böhranın əsasını qoydu”. [42, 23 may 1992-ci il ]       
Xalq seçkiqabağı kampaniya dövründə eyni cəbhədə mübarizə aparan, mübarizədə birgə iştirak edən iki namizədin qarşı-qarşıya durmasını istəmirdi. Buna görə də xalqın bu istəyini nəzərə alaraq, Prezidentliyə namizəd E.Məmmədov namizədliyini 3 iyun 1992-ci il tarixdə geri götürdü. Buna digər səbəb isə ölkədə normal seçki mühitinin olmaması idi. O, bu məsələ barədə belə demişdi: “Qaldı prezidentliyə namizədliyimin geriyə götürülməsi... burada geri çəkilmək məsələsindən söhbət ola bilməz... indiki vəziyyətdə Azərbaycanda prezident seçkiləri keçirmək qeyri-mümkün və seçkilərin nəticələri mütləq saxtalaşdırılacaq. Çünki Azərbaycanın böyük bir ərazisində müharibə gedir, yüz minlərlə adam köçmək məcburiyyətində qalıb. Belə bir şəraitdə... seçkilərin keçirilməsini məqsədəuyğun və zəruri hesab etmirəm”. 
[36, 22 may1992]       
1992-ci il 7 iyununda seçicilərin 76,3 faizinin səsverməyə qatıldığı seçkilərdə Əbülfəz Elçibəy 59,4 faiz səs toplayaraq, prezident seçildi. Obyektivlik naminə qeyd olunmalıdır ki, bu prezident seçkiləri əvvəlkindən fərqli olaraq, daha ədalətli, daha demokratik keçirilmişdi. Çünki  1991-ci il sentyabrın 8-də keçirilən seçkilərdə nəticələr saxtalaşdırılaraq, Ayaz Mütəllibovun seçicilərin 84,4 faizinin iştirak etdiyi seçkilərdə səslərin 98,5 faizini toplayaraq, qalib gəldiyi elan olunmuşdu. [48, 16 oktyabr 2008]       
Lakin 7 iyun 1992-ci il prezident seçkilərində də nöqsanlara yol verildiyi opponetlər tərəfindən kəskin tənqid olunmuşdu. Məsələn, “Toplum TV”-nin “Labirint” verilişində danışarkən “Turan” İnformasiya Agentliyinin direktoru M.Əliyev deyib ki, Azərbaycanda demokratik seçkilər heç vaxt olmayıb. Əgər biz o seçkilərdən danışırıqsa, Xalq Cəbhəsi hakimiyyətə gəldi mayın 15-i. Seçki isə iyunun 7-si idi. Yəni 2-3 həftə ərzində seçki keçirilib. Biz indi gileylənirik ki, seçki kampaniyası çox qısa müddətdə keçirilir, imkanlar yoxdur və s... O zaman heç nə yox idi. Çox qısa müddətdə seçki kampaniyası keçirmək nə qədər demokratik ola bilərdi?! [86]       
Etibar Məmmədov ABŞ-ın “Los Angeles Times” qəzetinə müsahibəsində (6 iyul 1992) seçkilər münasibətini bildirərək deyib: “Seçkilərin demokratik, ədalətli, keçirilməsinə inanmıram. Seçkiqabağı kampaniyada AXC keçmiş partokratiya kimi hərəkət etmişdir. Cəbhə keçmiş AKP ilə həmçinin hakimiyyət koalisiyası da yaradıb. İnsan hüquqları respublikada hər addımbaşı pozulur. Bir zamanlar özünü demokratiya carçısı kimi elan etmiş və Azərbaycanın istiqlaliyyətinə nail olmağı məqsəd kimi qarşıya qoyan AXC indi öz fəaliyyətini ictimai hərəkat kimi deyil, siyasi partiya kimi davam etdirir. Təəssüf doğuran odur ki, AXC Kommunist partiyasının xəttini rəhbər tutur, demokratiyanı boğur. Prezident seçkilərində Türkiyə bir sıra xadimlərinin timsalında onun uğurlu himayədarları olmuşdur. Mən elə yardımı heç vaxt qəbul etmərəm. Azərbaycanda keçid dövrü elan edilməli və koalisiya hökuməti yaradılmalıdır”. [19, s.168-169]       
Azərbaycan Milli İstiqlal Partiyasının lideri E.Məmmədovun Latviyanın “Diyena” qəzetinin müxbiri Aris Krupinişə verdiyi müsahibədə demişdir: “Kommunist rejiminin öz hakimiyyətini möhkəmləndirmək niyyəti ilə həyata keçirdiyi dövlət çevrilişindən qəzəblənən xalqın ayağa qalxdığı bir şəraitdə AXC bu güclü ümumxalq siyasi dalğası üzərində hakimiyyətə gəlib. Lakin Xalq Cəbhəsi yekcins deyil, müxtəlif siyasi baxışları olan adamları özündə birləşdirir. Hərəkatın məqsədi, Azərbaycanın istiqlaliyyəti əldə edildiyinə görə yaxın vaxtlarda qüvvələrin öz mövqeyini müəyyənləşdirəcəyi gözlənilir.
 Hazırda yeni hakimiyyət müxalifətə qarşı kəskin hücumdadır. Televiziyada partiyamızın bəyanatının da mətnini qabaqcadan tələb edirlər. Müxalifətə təzyiq göstərilməsi, demokratiyanın boğulması ilə barışmayacağam. Prezident seçkilərində kobud pozuntulara yol verilib. Bir seçici bir neçə nəfərin əvəzinə səs verib. Məntəqələrdə silahlı adamlar olub, komissiyanın işində kənar şəxslər iştirak edib. İyunun 7-də Azərbaycan radiosu və televiziyası bütün gün ərzində AXC sədrinin xeyrinə təbliğat aparıb”. [19, s.167-168  ]       
Hakimiyyətə zorakılıqla yiyələnmək vərdişlərinə son qoyulmasını tələb edən Milli İstiqlal Partiyası demokratik seçki yolunun hakimiyyətə gəlməyin yeganə düzgün yol olduğunu daim təbliğ etməklə, nümunəvi siyasi qüvvə olduğunu real həyatda təsdiqləmişdi. [31]

3.Azərbaycan Xalq Cəbhəsinin  hakimiyyəti dövründə (1992-1993-cü illər) Milli İstiqlal Partiyasının ana müxalifət  partiyası kimi fəaliyyəti
3.1. AXC hakimiyyətinin yeni parlament seçkilərinin keçirilməsi, Konstitusiyanın qəbul edilməsi,  DTK arxivlərinin açılması və s. məsələlərlə bağlı  müxalifətin haqlı tələblərinə məhəl qoymaması
Azərbaycan ictimai-siyasi tarixinə Xalq Cəbhəsinin hakimiyyəti kimi daxil olmuş Əbülfəz Elçibəyin prezidentliyi dövrü (7 iyun 1992 – 23 iyun, 30 avqust 1993) gərgin və ziddiyyətli hadisələrlə zəngindir.
Etibar Məmmədov ölkəni böhrandan çıxarmaq, normal inkişafına nail olmaq üçün parlament seçkilərinin keçirilməsi və  yeni Konstitusiyanın qəbul olunmasını vacib hesab edirdi. Çünki bu dövrdə Azərbaycan parlamenti 1990-cı ildə, sovet dövründə seçilmiş parlament idi. 1991ci il dekabrın 29-da keçirilmiş Referendumda Azərbaycan Respublikasının dövlət müstəqilliyi haqqında Konstitusiya Aktı qəbul olunsa da, yeni Konstitusiyanın qəbul olunmasına ciddi ehtiyac var idi.
Bunlarla yanaşı E.Məmmədov  bir neçə dəfə DTK, yəni keçmiş SSRİ Dövlət Təhlükəsizlik Komitəsinin Azərbaycan bölməsinin arxivlərinin açılması tələbi ilə çıxış etmişdi . Bununla bağlı müsahibələrinin birində demişdir: "DTK arxivləri açılmalıdır... Açılma o demək deyil ki, onların siyahısını götürüb qəzetə tam vermək lazımdır. Komissiya yaradılmalı, o da gedib DTK-da işləməli, xalq hərəkatına qarşı iş aparanları aşkar etməlidir.” [42,12 sentyabr 1992]
Ancaq, təəssüf ki, arxivlər açılmadı və AXC hakimiyyətinin süqutunda bu amilin  rolu da az olmadı. Etibar Məmmədovun DTK arxivlərinin açılması ilə bağlı haqlı tələbini sonradan  AXC hakimiyyyətində yüksək vəzifələrdə təmsil olunmuş bir sıra şəxslər də öz müsahibələrində təkrar etmişlər. Onlar DTK arxivlərinin açılmamasında AXC hakimiyyətinin rəhbərliyində təmsil olunan şəxslərinin maraqlı olduğunu faktlarla göstərmişlər. Arxivlər açılmadığına görə adları gizli qalan  DTK agetləri hamıdan çox danışmada, hamıya böhtan atmada, hamını ittiham etməkdə davam etmişlər.
E.Məmmədovun rəhbərliyi ilə Təşkilat Komitəsinin uzun müddət gördüyü hazırlıq işlərindən sonra 3-4 iyul 1992-ci il tarixdə Azərbaycan Milli İstiqlal Partiyasının  təsis qurultayı keçirildi.
Azərbaycanın ictimai-siyasi həyatında gücü, aydın ideoloji xətti milli dəyərlərin standartlarına uyğun şəkildə təşkil olunmuş Milli İstiqlal Partiyası Azərbaycan istiqlalının bərpası ərəfəsi, yəni 15 oktyabr 1991-ci il tarixdə dövlət televiziyasının partiyanın yaradılması barədə Təşkilat Komitəsinin bəyannaməsi haqqında məlumat verməsi və bir gün sonra “Millət” qəzetinin sınaq nömrəsində bu bəyannamə dərc olunması ilə siyasi səhnəyə qədəm qoymuşdu. Bununla da Azərbaycanın siyasi həyatında çoxpartiyalılığın əsasının qoyulması ilə yeni dövr başlanmışdı.
3-4 iyul 1992-ci il təsis qurultayından sonra, 17 iyul 1992-ci il tarixdə AMİP Ədliyyə Nazirliyi tərəfindən Azərbaycanda yaranmış ilk siyasi partiya kimi dövlət qeydiyyatından keçirildi. AMİP ilk rəsmi dövlət qeydiyyatından keçmiş partiya olmaqla yanaşı, Azərbaycanda yeni ənənələrin əsasını qoyan partiya kimi də tarixə düşmüşdür.
Azərbaycan Milli İstiqlal Partiyasının I qurultayında Etibar Məmmədovun siyasi məruzəsində dövrün ictimai-siyasi vəziyyəti, daxili və xarici siyasət və s. məsələlər geniş təhlil edilmişdir.
AMİP-in təsis qurultayında Etibar Məmmədovun  Siyasi Məruzəsi
Mən bir daha sizi Azərbaycan Milli İstiqlal Partiyasının rəsmi surətdə təsis edilməsi münasibətilə təbrik edirəm. Partiyanın yaratdığı bu məsul və tarixi anda mənim edəcəyim çıxış siyasi məruzə adlanır. Siyasi məruzədə Azərbaycanın indiki vəziyyətinə qiymət verməli, partiya qarşısında duran vəzifələr müəyyən edilməlidir.
 İçində yaşadığımız gerçəklik rus-sovet imperiyasının dağılması və Azərbaycanın milli müstəqilliyinin bərpa olunması ilə əlamətdardır. Bildiyimiz kimi, hələ AMİP-i yaratmaq niyyətini bəyan edərkən bizim partiyanın əsas məqsədlərindən biri məhz müstəqilliyə nail olmaq idi. Qeyd etdiyimiz müstəqillik bəllidir ki, böyük və gərgin mübarizə nəticəsində qazanılmışdır. Azərbaycanın istiqlaliyyət qazanması faktı bu mübarizənin, tarixi inkişafın labüd nəticəsi kimi qiymətləndirilməlidir. Bu yolda, bu uğurda millətin bütün təbəqələrindən olan oğlan və qızlar iştirak ediblər. Onların fədakar mübarizəsi və bir də tarixi inkişafın labüd, məntiqi nəticəsi olaraq imperiyanın çökdüyü, dağıldığı şəraitdə Azərbaycan bu böyük ideala qovuşmaq imkanı əldə edə bilmişdir. Bu, xalqımızın, dövlətimizin tarixində çox məsul bir məqamdır və bizim qarşımızda böyük vəzifələr qoyur. Çünki imperiyaların çökməsi qlobal çətinliklərlə dolu, ağrılı-acılı bir prosesdir. Tarixi təcrübə də göstərir ki, bir çox imperiyaların dağılması böyük müharibələrlə nəticələnir, yaxud böyük müharibələr nəticəsində baş verir. 
SSRİ adlanan sovet imperiyası müharibə nəticəsində dağılmasa da, faktiki olaraq bu dağılma müharibələrə səbəb olub. Sovet imperiyasının süqutundan sonra yaranmış dövlətlərdəki ağır vəziyyət, demək olar ki, bir-birindən o qədər də fərqlənmir. Ən ağır vəziyyətdə olanlardan biri də Azərbaycandır. Keçmiş SSRİ-nin yerindəki yeni dövlətlərdə hazırda mövcud olan iqtisadi-siyasi problemlər, çətinliklər, acınacaqlı vəziyyət təbiidir. Belə ki, yenə də təkrar edirəm, imperiyalar öz xoşuna yıxılmır, imperiyalar dağıldıqdan sonra bir müddət yenidən dirçələ və dirilə bilmək ümidi qalır. Bu baxımdan da dağılma prosesi ciddi müqavimətlə müşayiət olunur ki, bu da regional müharibələrə gətirib çıxarır. İndi Azərbaycan da belə bir müharibə şəraitindədir. 
Azərbaycan müharibədən başqa həm də dərin iqtisadi, siyasi böhran vəziyyətindədir və böyük təhlükə var ki, siyasi böhran daha da dərinləşə bilər. Bütün bu ağır iqtisadi, siyasi, hərbi durum Azərbaycanın coğrafi-siyasi vəziyyəti və bu vəziyyətin dünya siyasətində oynadığı əhəmiyyətli rolla bağlıdır. Bizim qarşımızda duran vəzifələr bunları tamamilə qiymətləndirə bilməkdən, ən əsası isə, taktiki, strateji məqsədlərimizi tam aydınlaşdırmaqdan ibarətdir. 
Azərbaycanın istiqlaliyyəti uğrunda mübarizəyə başlarkən dəfələrlə bildirmişdik ki, bizim hərəkat milli-azadlıq hərəkatıdır. Lakin ümumxalq hərəkatının sonrakı gedişində, onun milli-azadlıq hərəkatına çevrilməsi dövründə bu hərəkatda iştirak edən, ona yön verməyə çalışan liderlərin arasında mövcud olan ideya mübarizəsi hamıya bəlli faktdır. O da hamıya məlumdur ki, milli-azadlıq mübarizəsi yolunu qəbul etmək istəməyənlər çox idi. Ancaq hərəkatın sonraki gedişi göstərdi ki, bizim qiymət real və düzgün idi, yəni başladığımız mübarizə milli-azadlıq hərəkatıydı. Biz deyəndə ki, azadlıqdan demokratiyaya getməliyik, demokratiyadan azadlığa yox – düz deyirdik və bugünkü hadisələr də, tarixi təcrübə də bizim fikrin düzlüyünü sübut elədi. Çünki azadlığı olmayan millət heç vaxt demokratiyadan danışa bilməz. Əvvəl azadlıq qazanılmalı, sonra demokratiya uğrunda mübarizə aparılmalıdır. Başqa bir dövlətin, imperiyanın tərkibində olub, demokratiya yolu ilə azadlıq qazanmaq istəyənlər indi səhv və yanlış fikirdə olduqlarını başa düşüblər. Bunu artıq millət də başa düşüb. Bircə fərq ondadır ki, demokratiya yolu ilə azadlıq əldə etməyi qarşıya məqsəd qoyanlar indi artıq demokratiyanı unudublar. Ancaq bizim milli istiqlal strategiyamızda demokratiya uğrunda mübarizə əsas prinsipial məqsədlərdən biridir və məhz bu gün demokratiyanın aktuallığından danışmaq olar. Çünki artıq azadlığı qazanmışıq və azadlığımızı yalnız demokratiya ilə saxlaya və möhkəmləndirə bilərik. 
Demokratiyanın inkişafı zərurəti əldə etdiyimiz azadlığın davamlılığı, möhkəmliyi ilə ona görə bağlıdır ki, Azərbaycanın, yuxarıda qeyd etdiyimiz kimi, coğrafi-siyasi vəziyyəti olduqca əhəmiyyətlidir və bir imperiyanın caynağından qurtula bilsə də, Azərbaycan hələ də dünyanın bir sıra super dövlətlərinin diqqət mərkəzində olaraq qalır. Bu baxımdan ilk növbədə öz vəziyyətimizə qiymət verməliyik. Bu gün dostumuz kimdir, sabah kim ola bilər. Bu gün dost adı ilə pərdələnən, gələcəkdə isə düşmənə çevrilmək ehtimalı olan dövlətlər saf-çürük edilməlidir. 
Birinci növbədə, Azərbaycanın qonşularına fikir vermək lazımdır. Azərbaycan şimal tərəfdən Rusiya kimi böyük bir ölkə ilə qonşudur. Rus-sovet imperiyası dağılsa da, Rusiya Federasiyası hələ yaşayır və siyasi mövcudluğunu təmin etməyə, hələlik bir dövlət kimi hazırda mövcud olan sərhədləri daxilində özünü qoruyub saxlamağa çalışır. Eyni zamanda, sabiq SSRİ-nin yerində meydana çıxmış yeni dövlətlər arasında liderlik mövqeyini qorumaq siyasəti yürüdür. 
Rusiyanın Azərbaycanla münasibətləri, əlbəttə ki, Azərbaycanın coğrafi-strateji mövqeyi ilə izah olunmalıdır. Rusiya imperiyası üçün Azərbaycanı tamamilə itirmək, bu region vasitəsilə başqa regionlara təsir etmək imkanından məhrum olmaq deməkdir. Rusiya imperiyası da indiki Rusiya Federasiyası şəklində hələlik bu mövqelərini saxlamağa və Azərbaycana istənilən formada öz təsirini, təzyiqini göstərməyə çalışır. Rusiyanın öz daxilindəki problemlər, separat hərəkatlar və digər təzə dövlətlərlə münasibətlər, hələlik Azərbaycana onun bilavasitə təsir göstərməsinə imkan vermir. Ancaq bu təhlükə, həmişə olduğu kimi, yenə də qalır. Çünki Azərbaycanla Rusiya arasında təkcə siyasi-hərbi problemlər deyil, həm də iqtisadi problemlər mövcuddur. Azərbaycan Rusiya ilə münasibətləri bərabər hüquqlu və qarşılıqlı fayda zaminində qurmalıdır. 
Qərb qonşumuz Gürcüstandır. Azərbaycan-Gürcüstan münasibətlərinin normal olması həm Azərbaycan, həm də Gürcüstan üçün olduqca vacibdir. Çünki bəzi məsələlərdə hər iki dövlət müəyyən mənada bir-birindən asılıdır. Baxmayaraq ki, Gürcüstanın asılılığı daha çoxdur, ancaq qeyri-normal münasibətlər Azərbaycan üçün də müəyyən dövrdə ortaya bir sıra ciddi problemlər çıxara bilər. Belə ki, Azərbaycanın dənizlərə çıxışı Rusiya tərəfindən qapanarsa və Türkiyə yolu Ermənistan tərəfindən bağlandığı üçün Azərbaycan bu işi yalnız Gürcüstan vasitəsi ilə həyata keçirə bilər.
Gürcüstanla Azərbaycanı yaxınlaşmağa vadar edən başqa səbəblər də mövcuddur. Bunlardan digər dövlətlərə qarşı ümumi siyasi mövqe zəruriliyini qeyd etmək olar. Çünki Gürcüstanın da, Azərbaycanın da müstəqilliyi üçün xaricdən təhlükə ünvanları eynidir. Bundan əlavə, Gürcüstanla münasibətlərin sağlam olmasını zəruri edən səbəblərdən biri orda bizim beş yüz mindən artıq soydaşımızın yaşamasıdır. Lakin bu heç də o demək deyil ki, Azərbaycan Gürcüstana hər bir güzəştə gedə bilər. Əlbəttə, bizim ordakı millətimizin nümayəndələri gələcək dövlət siyasətində öz yerlərini tutmalıdır və Azərbaycan türk millətinin bir parçası kimi hüquqları Azərbaycan dövləti tərəfindən rəsmi surətdə qorunmalıdır. 
Cənub qonşumuz İranla münasibətlər olduqca böyük əhəmiyyət kəsb edir. Bu, həm ordakı Cənubi Azərbaycan faktoru ilə, yəni millətimizin böyük hissəsinin İran dövləti tərkibində yaşaması ilə, həm də İranın özünün coğrafi-strateji mövqeyi ilə bağlıdır. İranın Azərbaycanda olan marağını da nəzərdən qaçırmaq olmaz. Cənub qonşumuzla münasibətlərdə hər bir kiçik səhv bu regionda çox ağır nəticələr verə biləcək münaqişələrə gətirib çıxara bilər. 
Ən əsas qonşumuz isə sərhədlərimizin çox qısa olmasına baxmayaraq, heç şübhəsiz, Türkiyədir. Türkiyə ilə Azərbaycan arasındakı əlaqələrin, ikitərəfli əməkdaşlığın genişləndirilməsi hər iki tərəf üçün strateji əhəmiyyətə malikdir və böyük dövlətlərin də, qeyd etmək lazımdır ki, bu münasibətlərdə böyük marağı var.
 Əlbəttə, Azərbaycanın coğrafi-siyasi mövqeyini ümumi şəkildə dəyərləndirməklə məqsədimiz heç də gələcək siyasətimizi açıqlamaq deyil. Sadəcə, Azərbaycanın hazırkı coğrafi-siyasi durumunu xatırlamaqla, qurulmaqda olan dövlətimizin beynəlxalq siyasi münasibətlərdə nə dərəcədə böyük əhəmiyyət kəsb etdiyini bir daha nəzərinizə çatdırmaq istərdim.
 Böyük dövlətlərin Azərbaycanda olan marağını öz gündəlik siyasətimizdə, partiyamızın yeridəcəyi siyasətdə nəzərə almalı və çalışmalıyıq ki, dövlət siyasətində də bu amillər diqqətdən yayınmasın. Bəllidir ki, uğurlu xarici siyasət daha çox daxili durumdan asılıdır. Bu gün Azərbaycanda daxili vəziyyət necədir? Hər şeydən öncə, qeyd etmək lazımdır ki, ölkədə dərin iqtisadi böhran hökm sürür və bu böhrana səbəb olan ən böyük amillərdən biri müharibədir. Azərbaycan müharibə şəraitində yaşayır və faktiki olaraq Ermənistanla böyük bir müharibəyə cəlb edilmişdir. İndiyədək nə Ermənistan, nə də Azərbaycan tərəfindən rəsmiləşməsə də, bu müharibə acı bir gerçəklikdir və təsiri Azərbaycanın bütün bölgələrində özünü göstərir. Lakin bir şeyi qeyd etməmək olmaz ki, hələlik bu müharibə ümumxalq müharibəsinə, Vətən müharibəsinə çevrilməyib. Bu savaş, hələlik ki, Qarabağ müharibəsi adlandırılır. Yəni müdafiə olunmalı torpaqlar deyəndə, Qarabağ nəzərdə tutulur. Ancaq unutmaq olmaz ki, bu müharibə Azərbaycanın ərazi bütövlüyünə qəsddir, Azərbaycan dövlətinə və bütövlükdə xalqımıza qarşıdır. Bu baxımdan, yaxın zamanda torpaqlarımız uğrunda gedən ölüm-dirim savaşının ümumxalq müharibəsinə – Vətən müharibəsinə çevrilməsinə nail olmalıyıq. Hansı bölgədə yaşamasından asılı olmayaraq, bütün xalq bu müharibəni öz haqq işi kimi hiss etməlidir. Yalnız bundan sonra tam qələbəyə nail ola bilərik. Hələlik isə müharibə Azərbaycanın müəyyən bölgələrinin əhalisi tərəfindən aparılır. Bu işdə hətta dövlətin də bir neçə təbəqəsi və bir neçə nazirliyi iştirak edir. Yəni sərt gerçəklik olan bir müharibə nə ümumxalq xarakteri alıb, nə də ümumdövlət səviyyəsində aparılır.
 İqtisadi vəziyyətə, qeyd etdiyim kimi, ölkədə gedən müharibə təsirsiz qalmaya bilməz, ancaq iqtisadi böhran təkcə müharibə ilə bağlı deyil. Bu böhran keçmiş rus-sovet imperiyasının özünün iqtisadi sisteminin yararsız olması ilə də əlaqədardır. Bu sistem dağılandan sonra bizə deformasiyaya uğramış bir iqtisadiyyat miras qalıb. Elə bir iqtisadiyyat ki, mövcud olduğu bütün dövr ərzində Azərbaycanda əsasən xammal istehsalına istiqamətlənib və köhnəlmiş texnologiyaya əsaslanıb. 
Kənd təsərrüfatı Azərbaycanda yenidən xammal istehsalına yönəldilib və nəticəsi də o olub ki, həm sənayenin, həm kənd təsərrüfatının birtərəfli inkişafı nəticəsində bu gün milli mənafelərə cavab verməyən zərərli iqtisadi münasibətlər bərqərar olub. Əvəzində torpaqlarımız, havamız, suyumuz zəhərlənib, yararsız hala salınıb, korlanıb. Bütün bunlar da bütövlükdə xalqımızın, millətimizin sağlamlığını ciddi sınaqlar qarşısında qoyub. Nəticə bildiyimiz kimi, çox acınacaqlıdır. Ağıllı, uzaqgörən iqtisadi siyasət yeridilməsə,vəziyyət daha da kəskinləşə bilər.
Bundan əvvəlki hakimiyyət Azərbaycanda iqtisadi islahatlara başlamaq istəmədi, keçmiş iqtisadi sistemi əsasında öz idarəçiliyini davam etdirməyə çalışdı və Azərbaycanın iqtisadiyyatını, demək olar ki, dizi üstə qoydu. 
Hakimiyyət dəyişsə də, demokratik qüvvə adı altında hakimiyyətə yeni rəhbərlik gəlsə də, təəssüf ki, hələlik iqtisadi sahədə müsbət bir dəyişiklik meyli hiss olunmur. Əksinə, mövcud köhnə sistemi qoruyub saxlamaq, bu sistemi ən yaramaz vasitələrdən istifadə edərək, müəyyən dövrdə populist şüar və tədbirlərlə normallaşdırmaq meyli nəzərə çarpır. İqtisadi islahatlara təşəbbüs edilmir, çünki belə bir iqtisadi proqram yoxdur. Fikrimcə, bunun başqa bir izahı ola bilməz. Zəruri iqtisadi islahatlar proqramı və aydın iqtisadi siyasət xətti olmadığı üçün yeni hakimiyyət strukturlarının qarşısında iki vəzifə durur, iki yol qalır: birinci, iqtisadiyyatda olan ağır vəziyyətdən çıxmaq, müəyyən dövrdə nisbi sabitliyi, əmək məhsuldarlığını müəyyən səviyyədə saxlaya bilmək üçün ancaq repressiv metodlara əl atmaq, yəni məcburən kimisə, nəyəsə vadar etmək yoludur. Bunlar da baş tutmazsa, başqa qeyri-qanuni, qeyri-professional vasitələrə əl atmalı olacaqlar. 
İqtisadiyyatda ən acınacaqlı hallardan biri odur ki, pul tədavülü tamamilə pozulub. Hətta əhaliyə maaş vermək belə mümkün olmadığı üçün keçmiş iqtisadi sistemdə bir neçə il ərzində çətinliklər də olsa, yaranmaqda olan yeni iqtisadi strukturların dağılmaq təhlükəsi ortaya çıxır. Belə bir addım həmin kommersiya strukturlarını dağıtmaq, onlara təzyiq göstərməklə, əhaliyə paylamaq adı altında əllərində olan vəsaiti almaq və bu cür repressiv metodların köməyi ilə xalq arasında qısa bir dövrdə uğur qazanmaq məqsədi güdür. Bu isə uzun müddət davam edə bilməz. Çünki Azərbaycanda indi 3 milyon iş qabiliyyətli əhalidən təxminən 1 milyonu işsizdir və hər gün də bu ordunun sayı artmaqdadır. Gündəlik tələbat mallarının qiyməti son dövrdə 30-40 dəfə artıb və bu artım davam etməkdədir. Bu prosesin qarşısı alınmasa, böyük sosial partlayış baş verə bilər. Sosial partlayışların nəticəsi anarxiya olur, anarxiya isə həmişə diktaturanı doğurur. Yaxud anarxiyanı qabaqlamaq üçün adətən hakimiyyət strukturları əvvəlcədən qəti tədbirlərə əl atırlar ki, bu da çox vaxt diktatura rejimi ilə mümkün olur. 
Əlbəttə, müəyyən dövr üçün dövlət səviyyəsində cəmiyyətdə hansısa demokratik hüquqları məhdudlaşdırmaq olar, ancaq bu da qanuni yolla edilməlidir. Qanuni yolla mümkün olmadıqda diktatura meyli yaranır və bu da diktatorluğa hazır olan adamlar tərəfindən həyata keçirilir. Hakimiyyətdə diktatorluğa hazır olan adamlar olmazsa, onda ümumi kütləvi tədbirlərə əl atılır, yəni hər hansı bir partiyanın, qurumun ümumi diktaturası yarana bilər ki, bu da totalitar rejimin başqa bir totalitar rejimlə əvəzlənməsinə gətirib çıxarır. Hazırda iqtisadiyyatda olan ağır vəziyyət bu cür nəticəyə gəlməyə əsas verir. Bunun qarşısını almaq üçün, əlbəttə ki, demokratik yollardan istifadə etməli və siyasi sabitliyə nail olmalıyıq.
Respublikamızdakı mövcud siyasi vəziyyət iqtisadiyyatda olduğundan o qədər də fərqlənmir. İqtisadiyyatda hökm sürən böhran get-gedə daha da dərinləşirsə, siyasi vəziyyətdə də biz böhrana yaxınlaşırıq. Bu böhranın əsas səbəblərindən biri indi hakimiyyətə gəlmiş yeni dövlət xadimlərinin köhnə metodlarla fəaliyyət göstərməkdə davam etmələridir. Hərəkatın əvvəlində, qeyd etdiyim kimi, demokratiya adı altında mübarizə aparılırdı. Biz deyəndə ki, azadlıq, istiqlaliyyət uğrunda mübarizə aparırıq, onlar demokratiya uğrunda çalışdıqlarını söyləyirdilər. İndi hakimiyyətə gəldikdən sonra isə uğrunda çarpışdıqları demokratiya tamamilə unudulub, 14-15 mayda hakimiyyətə gələn bəylər Konstitusiyanı müdafiə adı altında çıxış edirdilər. Biz hamımız, bütün demokratik qüvvələr, Konstitusiyanın müdafiəsinə qalxmışdıq. O zaman mövcud Konstitusiyanın yaxşılığı, pisliyinin, demokratik və ya qeyri-demokratik olmasının fərqinə varmaq vaxtı deyildi. Konstitusiya ölkənin, cəmiyyətin əsas qanunudur və ona əməl edilməlidir. Məlum may hadisələrində də həmin qanun pozulduğu üçün bütün xalq, o cümlədən AXÇ və digər ictimai-siyasi təşkilatlar ayağa qalxdı. Nəticə nə oldu? Yəni hakimiyyət Konstitusiyanı pozmaqda davam edir, lakin bu, artıq xalqın adından edilir. Yaxın, uzaq tarixdən də bəlli olduğu kimi, repressiv metodlar həmişə xalqın mənafeyi adı altında həyata keçirilir və nəticəsi də xalqın, millətin özü üçün acınacaqlı olur. 
Vaxtilə biz millətçi olduğumuzu bildirəndə və hərəkatımızda da milliyyətçi prinsipləri önə çəkmək istəyəndə, bizi insan hüquqlarının, insan haqlarının əleyhinə çıxmaqda ittiham edir, milliyətçiliyi suç və cinayət sayırdılar. Ancaq indi həmin demokratlar insan haqlarını tamamilə unudub, reallıqla hesablaşmağın zəruri olduğunu bəhanə gətirirlər. Bildirirlər ki, lazım gəlsə, insan hüquqları da pozula və tapdalana bilər, guya bunu millətin mənafeyi tələb edir. Belə düşüncəylə, təbii ki, nə Konstitusiyaya məhəl qoyulacaq, nə də toxunulmaz insan hüquqları nəzərə alınacaqdır. Ancaq onlara bir şeyi bildirməyi özümüzə borc sayırıq ki, milli-azadlıq hərəkatımızın birinci mərhələsi artıq başa çatıb, yəni istiqlaliyyətimizi qazanmışıq və demokratiya uğrunda mübarizə mərhələsinə qədəm qoymuşuq. Və hansı iqtidarda olmasından asılı olmayaraq, demokratik hüquqları pozmağa biz heç kimə imkan verməyəcəyik.
 Bir şeyi də nəzərdən qaçırmaq olmaz ki, yalnız ciddi, ardıcıl, davamlı mübarizə nəticəsində demokratiyaya nail olmaq mümkündür. İstiqlalımız uğrunda mübarizə əzmimiz burda da bir an belə səngiməməlidir. İlk öncə, qanunlar, yəni Konstitusiya demokratikləşməli, sistemimiz demokratik olmalı, cəmiyyət demokratik qanunlarla idarə olunmalıdır. Belə bir şəraitdə bizim partiyanın yaranması böyük əhəmiyyət kəsb edir, çünki Azərbaycanda kommunist rejimi dövründə siyasi plüralizm, ayrı-ayrı partiyalar, siyasi cərəyan və hərəkatlar olmayıb. 1988-ci ildə hərəkat başlanandan sonra isə yaranan ilk siyasi təşkilat AXC olub. AXC də, bildiyimiz kimi, ümumi məqsədlər uğrunda birləşən qüvvələrin hərəkatı kimi fəaliyyət göstərib. AXC sıralarında hətta bir-birinə zidd mövqedə duran qüvvələr də birləşmişdi və bunun da səbəbi məlum idi; ümumi məqsədlər eyniliyi. Düzdür, partiyaların yaranması prosesi ümumi şəkildə də olsa, başlandı, ancaq bu təşkilatlar AXC tərkibində yaranan xırda dərnəkciklər, xırda qruplar səviyyəsindən irəli gedə bilmədi və heç biri də siyasi hakimiyyət uğrunda mübarizə aparmağı rəsmi surətdə öz qarşısında məqsəd qoymadı. Azərbaycanda siyasi hakimiyyət uğrunda mübarizəni başlıca məqsəd kimi qarşısına qoyan yeganə partiya məhz Milli İstiqlal Partiyası oldu. Partiyamızın gələcək mübarizədə əsaslandığı başlıca ideoloji prinsipləri qəbul edən qüvvələrin xalq arasında nüfuzlu mövqeyə malik olduqları aşkarlandı. Qısa bir müddətdə MİP təəssübkeşlərinin fəaliyyəti, partiya halına gəlib çıxmaq üçün göstərdikləri qeyrət bir daha sübut edir ki, AMİP hazırda Azərbaycanın siyasi həyatında çox mühüm yeri olan siyasi bir təşkilatdır. Siyasi həyatımızda partiyamızın mövqeyinin mühümlüyü bir də onunla əlaqədardır ki, kommunist rejiminə, köhnə sistemə qarşı ümumi hərəkatımız qələbə ilə nəticələnəndən sonra məhz MİP yaranmış şəraiti, millətin mənafeyini nəzərə alaraq, müxalifətdə dayanmağı qərara aldı. Bəziləri bunu milli mənafelərimizə zidd mövqe kimi başa düşürlər. MİPin müxalifətdə dayanması millətin həm azadlığı, həm də demokratiyanın bərqərar olması üçün təminatdır. Çünki bu cür güclü partiyanın müxalifətdə olması hakimiyyətdə olanları Konstitusiyaya, insan hüquqlarına zidd hər hansı hərəkətdən çəkindirməyə xidmət edir və bundan sonra da bu uğurda mübarizəni davam etdirəcəkdir. 
Əlbəttə, müxalifətçilik daimi olaraq davam edə bilməz. Elə bir siyasi təşkilat ola bilməz ki, müxalifəti özü üçün daimi məqsəd seçsin, həmişə müxalifətdə qalaraq, iqtidarı tənqid etməklə məşğul olsun. Təbiidir ki, bu günün müxalifəti nə zamansa iqtidara gəlmək arzusundadır və bu yolda da mübarizə aparır. Ancaq bu mübarizənin təkcə iqtidarda olanları tənqid etməklə, onların səhv addımlarını görüb, xalqa çatdırmaqla məhdudlaşdırmaq olmaz. İqtidarın səhvlərini faş edib, onun hakimiyyətdən getməsinə nail olmaq hələ o demək deyil ki, müxalifət hakimiyyətə layiqdir. Bizim hakimiyyətə layiq olub-olmadığımızı yalnız millət müəyyənləşdirməlidir. Bunun üçün də millət bizim niyə mübarizə apardığımızı və nə istədiyimizi, nə cür dövlət quracağımızı, hansı sistemi yaradacağımızı bilməlidir. Bu baxımdan, fəaliyyətimiz, fikirlərimiz bütün aydınlığı və açıqlığı ilə millətə çatdırılmalıdır ki, o, bizim layiqliyimizi, siyasi qabiliyyətimizi görüb qiymətləndirə bilsin. 
Biz milli dövlətçiliyimizi, müstəqilliyimizi bərpa etmişik. Lakin, hələlik dövlətimiz tam mənada milli dövlət hesab oluna bilməz. Bu gün məhz milli dövlətin yaradılması işiylə bütün ciddiyyəti və məsuliyyəti ilə məşğul olmalıyıq. Bu isə təbiidir ki, müəyyən zaman və möhlət, eyni zamanda, ilk növbədə ictimai münasibətlərə aid olan fundamental dəyişikliklər tələb edir. 
Bəllidir ki, bir dövlət quruluşu kimi, biz respublika quruluşunu qəbul etmişik və bundan imtina etməyə, zənnimcə, heç bir əsas yoxdur. Biz dövlət hakimiyyəti strukturlarının təşkilini müəyyənləşdirməliyik. Və bu dövlət hakimiyyəti strukturu yalnız və yalnız xalqın milli mənafelərinə uyğun olmalıdır. 
Bir şeyi də diqqətinizə çatdırmaq istəyirəm ki, bu sahə-
də də biz keçmiş qanunlara əsaslanırıq, ancaq bu gün yeni dövlət quruculuğu ilə məşğul oluruqsa və bu dövlət milli dövlətçilik ənənələrinə əsaslanacaqsa, biz özümüzün yeni konstitusiyasını hazırlamalıyıq. Yeni Konstitusiya yaratmaqda olduğumuz dövlət quruluşumuzu müəyyənləşdirməlidir. Bu konstitusion quruluşun demokratikliyi isə məhz Konstitusiyada öz əksini tapmalıdır. Bunun əsas prinsipləri, əsas məsələləri hansılardır? İlk öncə, xalqçılığı, yəni xalqın hakimiyyətini qeyd etmək istərdim. Bu o deməkdir ki, xalq öz hakimiyyətini dövlət vasitəsilə həyata keçirir. Dövlət suverenliyi, insanların və vətəndaşların hüquqlarının aliliyi, siyasi plüralizm bu sahədə ən başlıca şərtlərdəndir. 
Vacib məsələlərdən biri də hakimiyyətin bölünməsi, mülkiyyət və iqtisadi fəaliyyət müxtəlifliyidir. Hakimiyyətin bölünməsi prinsipini biz ən əsas şərtlərdən biri hesab edirik. Çünki qanunverici, icraedici və məhkəmə hakimiyyətinin bölünməsi və onların hüquqları Konstitusiyada tam müəyyən edilməsə, fəaliyyət dairəsi Konstitusiya və qanunlarla məhdudlaşdırılmasa, bu ona gətirib çıxara bilər ki, hər üç hakimiyyət formasından hər hansı biri bütün hakimiyyəti öz əllərində cəmləşdirə bilər. Necə ki, indi icraedici, yəni prezident hakimiyyəti bütün hakimiyyətə sahib olmağa çalışır. Bu təzə məsələ deyil, bu hal dünənin, yaxın keçmişin mirasıdır və hazırda da davam etməkdədir. 
Bizdə mövcud olan məhkəmə hakimiyyətindən heç bir şey danışmaq olmaz. Çünki məhkəmə həm qanunverici, həm də icra hakimiyyətindən asılı olub və bu asılılıq hələ də qalmaqdadır. Beləliklə, demək istəyirəm ki, bu üç hakimiyyət orqanı bir-birindən ayrılmasa, hüquqları və fəaliyyət dairələri tam dəqiqliyi ilə müəyyənləşdirilməsə, hakimiyyət bir əldə cəmləşdiriləcək ki, bu da demokratiya prinsiplərinə, demokratik cəmiyyət quruculuğuna ciddi əngəl olacaqdır. Bu meylin qarşısını indidən alınmalıdır. Bunun üçün başlıca məsələlərdən biri sadaladığımız şərtlərin Konstitusiyada təsbit edilməsi və məhkəmə vasitəsilə həyata keçirilməsidir. 
Bizdə mövcud olan hüquq sistemi də hələ ki, insan haqlarını yox, dövlət hüquqlarını müdafiə edir. Məlumdur ki, normal cəmiyyətdə dövlət insanın, vətəndaşın mənafeyinə xidmət edir, yəni dövlət millət üçün olmalıdır. Bizdə hələlik əksinədir. Dövlət aparatına gələn adamlar bütün milləti öz iradələrinə tabe etmək istəyirlər və bunun qarşısını almalı olan hüquq-mühafizə və məhkəmə orqanları isə bu işdə millətə deyil, dövlətə xidmət edir. Nəticə də göz qabağındadır. Həmin hüquq-mühafizə orqanları insan haqlarını müdafiə etmək əvəzinə, cəza aparatına çevrilir və dövlətin bütün siyasətini, iradəsini cəza vasitəsilə millətə qəbul etdirməyə çalışır. Çox təəssüf ki, son günlərdə də bunun şahidi olduq. 
Ən acınacaqlısı bir də odur ki, bu, demokratik prinsiplər demokratik tədbirlər adı altında həyata keçirilir. Bizim yaradacağımız siyasi quruluşdan başqa bu quruluşun əsasını təşkil edən, onu təmin edə bilən bir iqtisadi sistem də yaratmalıyıq. Bəzən deyirlər ki, Azərbaycanın həm iqtisadi, həm elmi, həm insan potensialı bizim özümüzə bütün problemlərimizi həll etmək imkanı verir. Azərbaycanın həll edilə bilməyən problemi yoxdur, sadəcə, həmin problemləri düzgün anlamaq və çıxış yollarını aydın müəyyənləşdirmək lazımdır. 
İqtisadi sistemimiz azad iqtisadiyyata əsaslanmalıdır və iqtisadi sərbəstlik dövlət tərəfindən, qanunlar tərəfindən təmin olunmalıdır.
 Partiyamızın qarşıya qoyduğu vəzifələrdən biri millətimizin milli təhlükəsizlik məsələsidir. Milli təhlükəsizlik deyəndə, biz həm dövlətin, həm də millətin hər bir fərdinin təhlükəsizliyini nəzərdə tuturuq. Bu sahədə də bizim məqsədyönlü fəaliyyət proqramımız var və əlimizdə olan layihələrdə bütün vətəndaşlarımızın özünü təhlükəsiz hiss etməsi, azad yaşayıb-yaratması məsələsi ön plana çəkilmişdir. Hər bir vətəndaş öz dövlətinə inanmalıdır. Hələlik isə xalqın dövlətə, dövlətin də öz xalqına inamı olmadığı üçün təhlükəsizlik sistemindən söhbət gedə bilməz. Dövlətin öz qurumları arasında da inamsızlıq olduğu üçün indiki şəraitdə nə dövlətin, nə də millətin ümumi təhlükəsizliyini təmin etmək mümkün deyil. Ümumi təhlükəsizlik isə təkcə hərbi sahədə deyil, qeyd etdiyimiz kimi, sosial, iqtisadi və siyasi sahələrə də aiddir. Bu istiqamətlərdə partiyamızın fəaliyyətini və vəzifələrini izah etmək, MİP üzvlərinin artıq tanış olduğu siyasi, iqtisadi proqramları xalqa çatdırmaq hər bir partiya üzvünün fəaliyyət dairəsinə aid edilməsi əsas vəzifələrdən sayılmalıdır. Ona görə də mən partiyanın qarşısında duran vəzifələrdən danışarkən, birinci olaraq bunu bildirmək istəyirəm ki, hazırda bizim ən mühüm vəzifələrimizdən biri təşkilatlanmaq məsələsidir. Yəni partiya öz mövqeyini, məram və niyyətlərini əhalinin bütün təbəqələri arasında yaymağı və bu sahədə təşkilatlanmağı bacarmırsa, belə partiya iqtidara gələ bilməz, hakimiyyətə və idarəçiliyə hazır ola bilməz. Bu mənada, təşkilatlanmaya çox ciddi diqqət verilməlidir. Təşkilatlanma isə, hər şeydən əvvəl, möhkəm nizam-intizama, Proqram və Nizamnaməyə əsaslanmalıdır. Təşkilatlanma prosesində biz bütün strukturları bütün səviyyələrdə Nizamnaməyə uyğun olaraq qurmalıyıq. Bu strukturlar Azərbaycanın bütün bölgələrində, gözdən-könüldən uzaq qalmış ucqarlarda, ümumiyyətlə, hər yerdə qurulmalı, bununla da partiyamızın ideyaları, məram və məqsədləri xalqımızın bütün təbəqələri arasında yayılmalıdır. 
Təşkilatlanma işini düzgün və faydalı qura bilmək üçün birinci növbədə ideoloji fəaliyyətə diqqət yetirməliyik. Məramımızın, prinsiplərimizin xalq tərəfindən düzgün başa düşülməsi üçün hər bir partiya üzvünün üzərinə düşən vəzifəni namusla yerinə yetirməsi olduqca vacib şərtlərdəndir. Bu cür gərgin ideoloji fəaliyyətin nəticəsində biz təşkilatlanma işini başa çatdırmalı və iqtidara hazır olmalıyıq. Partiyadaxili əsas prinsiplər nizam-intizam, partiyanın məram və məqsədinə, milli-istiqlal ideyalarına inanmaq və bunlara riayət etməkdir. 
Başlıca prinsiplərdən biri də intellektual səviyyənin yüksək olmasıdır, yəni partiyanı biz kəmiyyət hesabına yox, keyfiyyət hesabına gücləndirməliyik. Yalnız yüksək intellektual səviyyə ilə cəmiyyətin başqa təbəqələri arasında nüfuz və təsirə malik olmaq mümkündür. 
Qurultay öz işini başa çatdırdıqdan sonra partiyamız qarşısında daha mühüm vəzifələr dayanmış olacaqdır. Bu vəzifələrin ən məsuliyyətlisi demokratik yolla hakimiyyətə gəlmək və buna hazırlaşmaqdır. Qeyd edim ki, biz hakimiyyətə gəlməyin ancaq demokratik yolunu qəbul edirik. Bu, qanunauyğundur və qanunauyğun olaraq da həyata keçirilməlidir. Ona görə də partiya iqtidara, eyni zamanda seçki kampaniyasına hazır olmalıdır. Hələlik iqtidarda olanlar seçki kampaniyasına getmək fikirlərini açıq bildirməsələr də, bu gündən bizim fəaliyyətimizin əsas istiqamətlərindən biri, yəni demokratik seçkilərin keçirilməsi uğrunda mübarizə aparmaqdır. Çünki yalnız prezident seçkisiylə cəmiyyəti demokratikləşdirmək olmaz. Prezident seçilib, onun seçkisinə heç bir etiraz etməmişik, biz onu prezident kimi tanıyırıq, ancaq prezidentlə bərabər bütün strukturların seçkili orqanlar da yeni Konstitusiya qəbul olunana qədər dəyişilməli, yeni seçki qanunları qəbul olunmalı və bu qanunlar əsasında seçki keçirilməlidir. İndi partiyamızın əsas tələblərindən biri məhz bu seçkilərin keçirilməsi tələbidir, biz bu tələbi reallaşdırmağa nail olmalıyıq. Əgər ideoloji-təşkilati işimizi düzgün qurarıqsa, demokratik seçkilərdə qələbəmizə heç bir şübhə ola bilməz. Parlament seçkilərində qələbə çalmaqla, sadəcə olaraq hakimiyyətdə kimisə dəyişmək fikrində deyilik. Hakimiyyətə gəlsək, partiyamızın proqram məqsədlərini həyata keçirməyə çalışacağıq. Bu proqramın mahiyyəti isə millətin mənafeyinə xidmət etməkdən ibarətdir.
Partiyanın qarşısında duran vəzifələrdən danışarkən, bir daha nəzərinizə çatdırmaq istəyirəm ki, MİP-in ideyalarının həyata keçirilməsi, təşkilatlanması və seçkilərdə qələbə çalması bizim hər birimizin gündəlik işindən asılıdır və bu işin öhdəsindən ləyaqətlə gələ biləriksə, ümidvaram ki, biz buna nail olacağıq, seçkilərdə qalib gələcəyimizə əminəm. Hamınıza bu yolda uğurlar arzulayıram. 
 Çox sağ olun!”
 
         3 iyul 1992-ci il 
        [42, 8 iyul 1992]
Mandat Komissiyasının Hesabatı
Komissiyanın sədri R.Tağıyevin çıxışı
Hörmətli qurultay nümayəndələri, hörmətli qonaqlar, xanımlar və bəylər! Qurultayımız respublikamız üçün olduqca gərgin və mürəkkəb bir şəraitdə keçir. Bununla bərabər, qurultay nümayəndələrinin aktivliyi göz qabağındadır. Qurultaya seçilən 527 nümayəndədən bu gün 503 nəfəri qurultayda iştirak edir ki, bu da nümayəndələrin 95,4 faizini təşkil edir. Qurultaya nümayəndə seçilmiş, lakin qurultayda iştirak etməyən 24 nümayəndədən 21 nəfəri üzrlü, 3 nəfəri isə məlum olmayan səbəbdən iştirak etmir. Ali məqsədi müstəqil, vahid, demokratik, qüdrətli Azərbaycan dövləti qurulmasına ən qısa zamanda və ən qısa yolla çatmaq olan partiyamızın əsas aparıcı qüvvəsi, başlıca sosial bazası qanunauyğun olaraq milli ideya daşıyıcıları olan ziyalılardır və təsadüfi deyil ki, qurultay nümayəndələrinin 80 faizini onlar təşkil edirlər: qurultay nümayəndələrinin 30 nəfəri həkim, 56 nəfəri iqtisadçı, 18 nəfəri jurnalist, 17 nəfəri hüquqşünas, 82 nəfəri mühəndis, 43 nəfəri kənd təsərrüfatı mütəxəssisləri, 86 nəfəri müəllim – o cümlədən 32 nəfəri ali məktəb müəllimi və bir sıra başqa ixtisaslar üzrə mütəxəssislərdir. Nümayəndələr arasında ləzgi, talış, tat, kürd, Məhsəti türkü kimi etnik azlıqların nümayəndələri vardır. Bu fakt partiyamızı köhnə bolşevik stereotipinə uyğun şəkildə mənfi mənada millətçilikdə təqsirləndirən bir sıra qərəzli şayiələri layiqincə təzkib edir. Nəzərinizə bir faktı da çatdırmaq istərdik ki, bu gün daha çox ana və bacılarımız milli istiqlaliyyət mübarizəsinin önündə gedirlər. Qurultay nümayəndələrinin 41 nəfəri qadınlardır. Bu gün ali məktəbdə təhsil alanlar sabah müstəqil dövlətimizin inkişafının bütün istiqamətlərində aparıcı qüvvələr olacaqlar. Nümayəndələrimiz içərisində 26 ali məktəb tələbəsi vardır. Qurultay nümayəndələrinin yaş tərkibi belədir: 
18 – 22 yaşı olanlar - 24 nəfər
22 – 32 yaşı olanlar -132 nəfər
32 – 42 yaşı olanlar -  246 nəfər 
42 – 52 yaşı olanlar -  72 nəfər 
52-dən çox yaşı olanlar - 29 nəfər 
Biz belə hesab edirik ki, sadaladığımız rəqəmlər qurultayımızın keyfiyyət tərkibi haqqında müəyyən təsəvvür yaradır. Lakin Mandat komissiyası daha bir faktı – mən onu ən vacib fakt adlandırardım – qeyd etməyi özünə borc bilir: bizim partiya təkcə milli ideya daşıyıcılarının partiyası deyil, o, təkcə güclü intellektual potensiala malik partiya deyil. Azərbaycan Milli İstiqlal Partiyası həm də güclü nizam-intizam əsasında eyni əqidə, eyni ideologiya ətrafında birləşənlərin partiyasıdır. Yaranmağa başladığı ilk gündən bütün təəssübkeşlərin ciddi partiya intizamına riayət etmələri həmişə diqqət mərkəzində olmuşdur. Məhz bu intizamın nəticəsidir ki, bu gün AMİP özünün təsis qurultayını keçirməyə nail olmuşdur. [18, 
s.41-42; 42, 8 iyul 1992]               
            
AMİP I Qurultayında Siyasi Məruzə üzrə  
Təşkilat Komitəsinin
Qətnaməsi
Qurultay Təşkilat Komitəsinin Siyasi Məruzəsini dinləyib müzakirə etdikdən sonra belə qənaətə gəlirik ki, XX yüzilliyin ən böyük hadisələrindən biri 73 il əvvəl zorla yaradılmış Rus-Sovet imperiyasının şərəfsiz süqutudur. Doğulanda olduğu kimi, dağılanda da böyük əzablar gətirən bu imperiya işğal etdiyi əraziləri, həmin ərazilərin millət və xalqlarını “nicat və səadət” şüarı altında hərtərəfli və dəhşətli istismara məruz qoymuşdur. Hər cür yeraltı və yerüstü sərvətlərə, hüdudsuz imkanlara malik olan bir ölkənin əhalisi, iqtisadiyyatın klassik qanunlarının zorlanması hesabına yaradılmış bolşevik iqtisadi sistemi sayəsində miskin, dilənçi kökündə yaşamağa məcbur edilmişdir. Sovet imperiyası beynəlmiləlçilik pərdəsi altında millətləri tarixi yaddaşından məhrum etmək, köklərindən ayırmaq, milli şüuru tam kütləşdirmək istiqamətində düşünülmüş və ardıcıl siyasət yürütmüşdür. Bu siyasət türk-müsəlman xalqlarına qarşı, xüsusilə dəhşətli şəkildə tətbiq edilmişdir. Bu xalqlar dəfələrlə repressiyalara, təzyiqlərə məruz qalmışlar. Bu gün keçmiş imperiyanın müxtəlif regionlarında minlərlə insanın məhvinə səbəb olan milli toqquşmalar da sovet rejiminin mənfur siyasətinin nəticəsidir. Qurultay hesab edir ki, kommunist ideologiyası və rejimi dünyanın altıda bir hissəsindəki millətlərin öz müqəddəratlarını təyin etmə hüququna qətiyyən məhəl qoymamış, insan haqq və azadlıqlarını tapdalamış, iqtisadiyyat hədsiz mərkəzləşdirilmiş, sərvətlərin talan edilməsi görünməmiş miqyas almışdır. Beləliklə, ictimai-iqtisadi formasiya bütövlükdə çürümüşdür. 
SSRİ-nin dağılması təsadüfi xarakter daşımırdı və bu yalnız xarici amillərdən asılı deyildir. Onun dağılması labüd idi və ilk növbədə, bolşevik üsul-idarəsinin mahiyyətindən doğmuşdur. Bu barədə siyasi məruzədə qoyulmuş müddəa düzgün hesab edilməlidir. Sovet imperiyasının süqutu nəticəsində azadlıq əldə etmək, müstəqil milli dövlət qurmaq, köləlikdən xilas olmaq üçün yaranmış tarixi şərait yüksək Azərbaycan amalı uğrunda milli-azadlıq mübarizəsi zərurətini qarşıya qoydu. Qurultay belə hesab edir ki, respublikada 1988-ci ildə başlamış ümumxalq hərəkatı mahiyyət etibarı ilə milli-azadlıq hərəkatı indi və ona demokratiya uğrunda mübarizə donu geydirmək fikrinin yanlışlığı haqqında deyilənlər təsdiq olunmuşdur. Çünki azad olmayan millət nə öz müstəqil dövlətini qura, nə də demokratik islahatlar apara bilər. Bu gün Azərbaycanın müstəqillik əldə etməsi beynəlxalq subyektə çevrilməsi ilk növbədə millətin öz azadlığı uğrunda apardığı mübarizənin nəticəsidir. Eyni zamanda respublikadakı mövcud daxili vəziyyət dərin siyasi və iqtisadi böhranla səciyyələnir. Böhranın səbəbləri bir tərəfdən erməni işğalçılarına qarşı aparılan mü-

haribə və onun hələ də ümumxalq mübarizəsi səviyyə sinə çatdırılmaması ilə şərtlənirsə, digər tərəfdən 14-15 mayda Konstitusiyanı müdafiə adı altında hakimiyyətə gəlmiş yeni iqtidarın daim xalqa zidd mövqedə dayanan kommunist rejiminin çürümüş idarəçilik üsuluna söykənməsi, konkret proqramı olmadığından siyasi və iqtisadi sahədə islahatlar apara bilməsi ilə tamamlanır. Hakimiyyətə gəlmiş demokratlar demokratiyanın bərqərar olması üçün real tədbirlər görmür, əksinə, iqtidarın atdığı ilk addımlar, verdiyi bəyanatlar, vəzifəli şəxslərin çıxışları demokratik dövlət quruculuğu, iqtisadiyyat, hüquq-mühafizə və kadr siyasəti sahələrində uğursuz nəticələr təhlükəsi ehtimalını artırır. Qurultay belə hesab edir ki, bu ehtimalların gerçəkləşməsinin respublikada vəziyyəti daha da gərginləşdirəcəyini nəzərə alaraq, milli demokratik dövlətimizin formalaşması üçün yubanmadan çoxpartiyalılıq əsasında parlament seçkiləri keçirilməsi zəruridir. Demokratik islahatlar heç bir vəchlə dayandırılmamalıdır. Əslində, istiqlaliyyət, demokratiya uğrunda mübarizə indi başlanmışdır. Buna görə də millətin fiziki və mənəvi potensialını istiqlal, demokratiya, qüdrətli Azərbaycan dövləti ətrafında birləşdirəcək bir siyasi təşkilatın meydana çıxması qaçılmaz zərurətdir. Bu şərəfli vəzifənin həyata keçirilməsini milli-siyasi şüurumuzun bugünkü inkişafını özündə əks etdirən, ideoloji prinsipləri dəqiq işlənib hazırlanmış, son məqsəd və qayəsi Məramnamə və Nizamnaməsində açıq bəyan edilmiş Azərbaycan Milli İstiqlal Partiyası öz üzərinə götürür. AMİP-in ümdə məqsədi bütün vətənpərvər qüvvələri elə bir müstəqil, vahid Azərbaycan dövləti yaratmaq amalı ətrafında birləşdirməkdir ki, o, milli dövlətçilik ənənələrini nəzərə alsın və çağdaş demokratiyanın qabaqcıl təcrübəsinə əsaslansın. Bu dövlət millətə xidmət etməli, onun keşiyində durmalı, hər bir vətəndaşın təhlükəsizliyinə təminat verməli və xalqın güzəranını yaxşılaşdırmalıdır. 
Qurultay xarici siyasət məsələlərində Azərbaycanın mənafeyinin ali və müqəddəs hesab edilməsi, bloklara qoşulmamaq, qonşu dövlətlərlə münasibətlərin qarşılıqlı anlaşma əsasında qurulması xəttini bəyənir və müdafiə edir. Qurultay torpaqlarımızın erməni işğalına məruz qaldığı bir vaxtda MİP-in bütün imkanlarından istifadə edərək, qələbənin yaxınlaşmasına kömək göstərmək, respublikamızın ərazi bütövlüyünün, sərhədlərimizin təhlükəsizliyinin, millətimizin şərəf və ləyaqətinin qorunmasında bütün qurumlarla əməkdaşlıq etmək mövqeyini alqışlayır. Bütün bunları nəzərə alaraq, MİP I (təsis) Qurultayı Qət Edir:
1. Təşkilat Komitəsinin Siyasi məruzəsində respublikadakı ictimai-siyasi duruma verilmiş qiymət, daxili və xarici siyasət üzrə istiqamətlər və partiyanın fəaliyyəti üçün müəyyən edilmiş vəzifələr məqbul hesab edilsin, Siyasi məruzə bəyənilsin. 
2. MİP rəhbər orqanları, şəhər, rayon özəkləri və hər bir üzvü partiyanın təşkilat strukturlarının daha da genişləndirilməsini ən vacib vəzifə hesab etməli, bunun üçün: 
a) Partiyanın Məramnamə və Nizamnaməsinin geniş 
təbliğ edilməsi, respublikanın ucqar rayon və kəndlərində özəklər yaradılması; 
b) Partiyanın başlıca ideoloji əsaslarının xalqa çatdı-
rılması, millətin bir məfkurə ətrafında birləşdirilməsinin zəruriliyi ideyasının təbliği, milli mənlik şüurunun, milli özünüdərk, öncüllük kimi ali keyfiyyətlərin dirçəldilməsi; 
c) Yerlərdə təbliğat və təşviqat qruplarının yaradılma-
sı və onların təlimatlandırılıb, işə qoşulmalarının təmin edilməsi zəruri sayılsın. 
3. Milli istiqlalçılığı əqidə kimi qəbul etmiş təəssübkeşlər hesabına sıralarının artırılması ilə yanaşı, bu və ya digər səbəbdən xalq qarşısında nüfuzdan düşən, MİP Nizamnamə tələblərinə cavab verməyən şəxslərin partiya sıralarına daxil olmasına yol verilməsin.
4. MİP milli demokratik dövlətin, insan hüquq və azadlıqlarının beynəlxalq normalarının bərqərar olduğu cəmiyyətin yaradılması üçün ilkin addım olan çoxpar tiyalılıq əsasında parlament seçkiləri keçirilməsinin zəruriliyinin təbliği partiya özəklərinin fəaliyyətində əsas istiqamətlərindən hesab edilsin. [18, s.34-38]      
İki günün tarixi xronikası. 3 iyul 1992-ci il. Saat 11.00. 
Şəhərimizin ən yaraşıqlı binalarının birində – Azərbaycan Milli Opera və Balet Teatrının böyük salonunda Azərbaycan Milli İstiqlal Partiyasının I (təsis) qurultayı təntənəli surətdə öz işinə başlayır. Salon Azərbaycanın dövlət bayraqları, AMİP simvolikası və şüarlarla bəzədilmişdir. AMİP Təşkilat Komitəsinin sədri Etibar Məmmədov qurultayı açıq elan edir. Nümayəndələr və qonaqlar Azərbaycan dövlət himninin təntənəli sədalarını ayaq üstə dinləyirlər. Qurultayın mandat komissiyası, katibliyi və redaksiya komissiyası seçilir. AMİP İcra aparatının başçısı Rauf Tağıyev mandat komissiyasının hesabatı ilə çıxış edir. Qurultayın səlahiyyəti təsdiq olunur. 
Gündəlikdəki iki məsələ – I “Azərbaycan Milli İstiqlal Partiyasının təsis edilməsi barəsində” təşkilat komitəsinin üzvü Vilayət Quliyev çıxış edir və partiyanın yaranma zəruriliyini, əsas prinsiplərini açıqladıqdan sonra AMİPin rəsmi elan olunması təklifini irəli sürür. Qurultay nümayəndələri bu təklifə yekdilliklə səs verirlər. 
AMİP Təşkilat Komitəsinin üzvü Nazim İmanov “AMİP Məramnaməsi layihələri barəsində” məlumatlarla çıxış edir. Hər iki sənədlə bağlı qurultay nümayəndələrindən alınan çoxsaylı təklif və rəyləri nəzərdən keçirmək, saf-çürük etmək redaksiya komissiyasına həvalə olunur.
 Fasilədən sonra qurultay nümayəndələrinin hərarətlə qarşıladıqları AMİP lideri Etibar Məmmədov siyasi məruzə ilə çıxış edir. Məruzə ətrafındakı müzakirələr axşam iclasının sonuna qədər davam edir. 
İyulun 4-də qurultay əvvəlki mütəşəkkillikdə öz işini davam etdirir. Siyasi məruzə ilə bağlı çıxışlar dinlənilir. Günorta və axşam iclaslarında AMİP Məramnaməsinin və Nizamnaməsinin son variantları, AMİP rəmzləri və üzvlük biletinin forması, qurultayın rəsmi sənədi kimi yayılan “Azərbaycan xalqına müraciət” qəbul olunur. Daha sonra nümayəndələr gizli səsvermə ilə partiyanın rəhbər orqanlarının seçkisinə başlayırlar. Axşamdan xeyli keçmiş gizli səsvermənin nəticələri elan edilir – Etibar 
Məmmədov AMİP Sədri, Nazim İmanov isə onun müavini seçilirlər. Qurultayda həmçinin AMİP Mərkəzi Şurası və Nəzarət-Təftiş Komissiyasının üzvləri seçilirlər. Qurultay nümayəndələri onların səlahiyyətlərini yekdilliklə təsdiq edirlər. Böyük tarixi hadisələrin şahidi olmuş salonda yenə də Azərbaycanın dövlət himninin əzəmətli sədaları eşidilir. AMİP I (təsis) qurultayı öz işini başa çatdırır.   [18, s.38-40; 42, 8 iyul 1992]           
AMİP I (təsis) Qurultayının Azərbaycan xalqına 
Müraciəti
Əziz Həmvətənlər! XX yüzlilliyin sonunda, dünya imperializm sisteminin son istinadgahlarının dağıldığı, əsir millətlərin və məmləkətlərin milli-azadlıq mübarizəsinin qələbə ilə nəticələndiyi bir dövrdə qədim və şanlı tarixə malik Azərbaycan türk milləti də öz dövlət müstəqilliyinə və insan haqlarına müharibənin, siyasi münaqişələrin, süni yolla yaradılan müxtəlif xarakterli qarşıdurmaların ağır sınaqlarından keçərək gəlir. Bu gün Azərbaycan öz tarixinin ən mürəkkəb və keşməkeşli dövrünü yaşamaqdadır. Torpaqlarımızda müharibə gedir, yüz minlərlə həmvətənimiz qaçqın, didərgin həyatının bütün ağrı-acılarını öz talelərində yaşayır, iqtisadi çətinliklər, sosial nizamsızlıqlar və məhrumiyyətlər qapımızı döyür, dünyanın geosiyasi xəritəsində əlverişli nöqtədə, Avropa ilə Asiyanın, Şərqlə Qərbin astanasında yerləşən Azərbaycan hələ də müxtəlif dövlətlərin həris maraq və mənafelərinin diqqət mərkəzində dayanır. Biz hamımız təxminən iki əsrə yaxın torpaqlarımıza hökm etmiş imperiyanın çökməsinin yalnız sevincini deyil, dəhşət və ağrılarını da öz taleyimizdə yaşayırıq, müstəqil dövlətçiliyə və həqiqi demokratiyaya gedən yolun çətin yoxuş larını addımbaaddım birlikdə qət edirik. Bu gün yalnız Azərbaycan hüdudları daxilində deyil, dünyanın ən müxtəlif güşələrində yaşayan azərbaycanlılar arasında hər zaman olduğundan daha böyük və qüdrətli bir milli-mənəvi birlik formalaşdırılmaqdadır. Bu milli-mənəvi və siyasi yüksəliş dalğasında doğulan və millətin mənafelərinə dönmədən xidmət etməyi özünün ən müqəd-
dəs vəzifəsi sayan Milli İstiqlal Partiyası qarşılaşdığımız çətinliklərin böyük bir hissəsini dəf etmək, həqiqi demokratik cəmiyyət qurmaq yolundakı çətinlikləri aradan qaldırmaq məsuliyyətini öz üzərinə götürür. Biz atdığımız addımın zəruriliyini və əhəmiyyətini dərk edir, onun millətin bütün təbəqələri arasında əks-səda doğuracağına inanırıq. Biz azadlıq ağacını şəhid övladlarının qanı ilə suvaran, milli müstəqlillik və demokratiya uğrunda yüzlərlə qurban verən millətimizin istiqlal mübarizəsinin qəti qələbə ilə başa çatması üçün sizin hər birinizin qüvvə və səylərinizi əsirgəməyəcəyinizə əminik. Tarix bizi ciddi imtahan qarşısında qoymuşdur – bu gün biz öz əslimizə, soy-kökümüzə qayıdırıqsa, həqiqi dirçəliş və milli intibah mərhələsini yaşayırıqsa, dünya cəmiyyətinə tam dəyərli, tamhüquqlu üzv olmaq istəyiriksə, demokratiya uğrundakı mübarizəmizi sona qədər davam etdirməli, heç bir qüvvəyə tarixin təkərini geri döndərmək imkanı verməməliyik.
Əziz Həmvətənlər! Bu gün biz vahid qüvvə və səylərimizlə gələcək demokratik cəmiyyətin təməl daşlarını qoyuruq. Qoy torpaqlarımızın bir hissəsində müharibə getdiyi, vətəndaşlarımızın bir qisminin zəlil, qaçqın həyatı keçirdiyi, məmləkətimizdə iqtisadi tənəzzülün son həddə çatdığı, övladlarımızın, yurdumuzun, tariximizin sabahı üçün qorxu və narahatlıq hissinin qurd kimi hamımızın içini gəmirdiyi bir dövrdə yeni siyasi partiya təsis etmək məramımız heç kimə qəribə görünməsin. Azadlıq yolunda az-çox nailiyyətlərimizi qorumaq, müharibəni şərəf və ləyaqətlə, azğın düşmən üzərində qələbə ilə başa çardırmaq, iqtisadi problemləri həll etmək, azərbaycanlı varlığı, azərbaycanlı mənəviyyatını gəmirən həyəcanlara son qoymaq, millətimizin demokratiya yolu ilə irəlilədiyini dünyaya nümayiş etdirmək üçün hər şeydən öncə bizim partiyalarda birləşən siyasi əzmimiz, əqidə və amal yolçuluğumuz tələb olunur. Zəngin, bərəkətli Azərbaycan torpağında bizim özümüz üçün də, gələcək nəsillərimiz üçün də firavan və bəxtiyar həyat üçün nə tələb olunursa, hamısı artıqlaması ilə var. Bizim vəzifəmiz yalnız həmin torpağı sözün həqiqi mənasında özümüzünkü etməkdən, onun üzərində azad, demokratik, hüquqi bir cəmiyyət qurmaqdan, millətin tərəqqisi üçün normal şərait yaratmaqdan ibarətdir.
 Milli İstiqlal Partiyası bu gün siyasi müxalifət partiyası kimi fəaliyyətə başlasa da, millətimizin taleyi, Azərbaycanın ərazi bütövlüyü, hər birimizin qanı axan yarasına çevrilmiş Qarabağ müharibəsi bizi heç zaman laqeyd qoya bilməz. Bu məsələlərdə müxalifət–iqtidar qarşıdurmasına qətiyyən yol verilə bilməz. Azərbaycan Milli İstiqlal Partiyası millətimiz üçün bu taleyüklü məsələlərdə siyasi baxışlarından asılı olmayaraq, bütün azərbaycanlıları, bütün siyasi qüvvələrin, partiyaların nümayəndələrini açıq, konstruktiv dialoqa və əməkdaşlığa çağırır, eyni zamanda indi iqtidarda olan rejimlə millətin mənafeyi naminə qarşılıqlı əməkdaşlığa hazır olduğunu bildirir. XX yüzillikdə, xüsusən də kommunist mafiyasının yetmiş illik təkbaşına hökmranlığından sonra ilk isitiqlalçı və milliyyətçi partiya kimi tarix səhnəsinə çıxan MİP, sizin hər birinizin – millətinin, torpağının, mənəvi sərvətlərinin taleyi üçün məsuliyyət duyğusunu, tarix qarşısında cavabdehlik hissini öz üzərinə götürən hər bir azərbaycanlının partiyası olmaq uğrunda açıq, namuslu mübarizə aparacaqdır. Ulu tanrı bu şərəfli mübarizədə hamımıza yar olsun!  [18, s.43-46] 
İstiqlal yolu Etibar Məmmədov 
-
İstiqlal yolu Etibar Məmmədov 
-
İstiqlal yolu Etibar Məmmədov 

4
4
3
Azərbaycan Respublikasının Prezidenti Əbülfəz Elçibəyin Qurultaya təbriki 
[image: ]Qurultayın 	əziz 	nümayəndələri!
Hörmətli Xanımlar və Bəylər!
Milli İstiqlal partiyasının birinci qurultayı münasibətilə Sizi, eləcə də partiyanın bütün təəssübkeşlərini ürəkdən salamlayır və təbrik edirəm. Qurultay məmləkətimiz üçün çox mühüm və taleyüklü günlərdə keçirilir. Ümidvaram ki, qarşısına pak və nəcib məqsədlər qoyan güclü bir partiya 
yaranacaq və o, Azərbaycanda demokratik islahatlar keçirilməsində fəal iştirak edəcək, xalqın mənafeyi naminə bütün sağlam qüvvələrin birləşməsinə kömək göstərəcəkdir. Hamınıza uğurlar arzulayıram, sizinlə birlikdə “İnsanlara hürriyyət, millətlərə istiqlal!” sözlərini iftixarla təkrar edirəm.  
3 iyul 1992-ci il. [18, s.47] 
 
AMİP I (təsis) qurultayının öz işinə başlaması münasibətilə sizi təbrik edirəm, qurultaya müvəffəqiyyətlər arzulayıram. Xidməti ezamiyyətdə olduğum üçün qurultayın işində iştirak edə bilmirəm. 
Vahid Əhmədov 
Milli Məclisin üzvü, Azərbaycan Respublikası 
Baş nazirinin birinci müavini

Sizi qəlbən təbrik edir, işinizdə müvəffəqiyyətlər arzulayırıq.
Nizami Süleymanov 
Azərbaycan Ziyalıları Demokratik İttifaqının Sədri 
Azərbaycan xalqı özünün varlığı, azadlığı və müstəqilliyi uğrunda apardığı tarixi mübarizənin ən ağır, eyni zamanda ən şərəfli günlərini yaşayır. Bu, uzun illərdən bəri əsarət altında yaşamış, azadlıqsevən Azərbaycan xalqının müstəqillik qazanması, ərazimizə soxulmuş alçaq qonşularımıızın misilsiz xəyanətinə qarşı xalqımızın apardığı mübarizə ilə əlaqədardır. Ümumxalq mübarizəsinin sıralarında gedənlər arasında Azərbaycan Milli İstiqlal Partiyasının üzvləri də vardır. Onlar Azərbaycanın azadlığı, onun daha da tərəqqisi naminə əllərindən gələni əsirgəmir, var qüvvələrini sərf edirlər. Bu gün AMİP-in I təsis qurultayıdır. Qurultay partiyanın həyatında yeni mərhələ olacaq. Onun daha böyük nailiyyətlər əldə etməsinə təkan verəcəkdir. 
A.Bağırov 
Bakı şəhər İcra Hakimiyyətinin Başçısı
Azərbaycan Milli İstiqlal Partiyasının I (təsis) Qurultayının öz işinə başlaması münasibətilə qurultay nümayəndələrini ürəkdən təbrik edirəm. İnanıram ki, cəmiyyətimizin ağır, böhranlı dövründə meydana çıxan 

AMİP xalqımızın həqiqi istiqlala qovuşması, respublikamızın dünyəvi dövlətlər sırasına çıxmasında qüdrətli bir siyasi təşkilat kimi öz sözünü deyəcək və demokratik bir partiya kimi formalaşacaq. Sizə uğurlar arzulayıram.
Hörmətlə, 
Tamerlan Qarayev 
“Doğru yol” Hərəkatı adından 
Azərbaycanın həyatında baş verən mühüm və əlamətdar bir hadisənin – AMİP-in I təsis qurultayının açılışı və fəaliyyəti münasibəti ilə ürəkdən sevinir və sizin hamınızı səmimiyyətlə təbrik edirik. Belə bir inam əzmindəyik ki, bu günlər Azərbaycanın həyatında yeni və qüdrətli bir partiyanın yaranması ilə əlamətdar olacaqdır və rəsmi surətdə təsis olunmuş AMİP vətənimizin yaşadığı indiki ağır və davalı günlərdə Azərbaycanın bütün sınaqlardan çıxması üçün geniş və səmərəli fəaliyyət göstərəcəkdir. İnanırıq ki, M.Ə.Rəsulzadə və Atatürk ideyaları zəminində duran AMİP Vahid və Müstəqil, Demokratik və Qüdrətli Azərbaycan dövlətinin formalaşması və dünya dövlətləri arasında özünəlayiq yer tutması uğrunda var 

qüvvəsi ilə çalışacaqdır. Tutduğunuz yolda sizə uğurlar arzulayırıq. Qədəmləriniz möhkəm olsun. 
Nemət Pənahlı 
Azərbaycan Azad Həmkarlar Birliyinin (Turan) sədri 

[18, s.47-49] 
Məshəti Türklərinin 
Ümumittifaq Cəmiyyəti “VƏTƏN” 
01 iyul 1992 “Vətən” cəmiyyəti AMİP-in I qurultayının açılışı və işə başlamasını alqışlayır, qurultaya öz işində müvəffəqiyyətlər arzulayır. Biz əminik ki, AMİP Azərbaycanda demokratik, hüquqi dövlətin qurulmasında, bədnam “Qarabağ problemi”nin həllində öz tarixi rolunu yerinə yetirəcək,  Azərbaycan xalqını bir məqsəd, bir dövlət uğrunda birləşdirəcəkdir.
Hörmətlə, 
Q.Lətifov 
MT Yİ “Vətən” cəmiyyətinin 
Azərbaycan təşkilatının sədri 

Etibar Məmmədov və Azərbaycan  Milli İstiqlal Partiyası haqqında deyilmiş fikirlər
 “Etibar bəy bu günün Etibarı deyil! O, millətin vicdanının gözüdür”.
Əbülfəz Elçibəy 
AXC sədri
AMİP foto-video studiyasının cari arxivi. 
11 noyabr 1990-cı il
“Mən Etibar bəyi elə bir zirvədə görürəm ki, onun prezident olması milli ideallarımıza yol açmaq deməkdir”.
Xalq şairi Xəlil Rza Ulutürk 
“Millət” qəzeti, 25 aprel 1992
“Əgər AXC öz məqsədlərinə çata bilməsə, AMİP növbəti, mümkün variant kimi mövcud olmalıdır. Milli İstiqlal Partiyasını bu mənada ümid yeri adlandırmışam”.
İsa Qəmbər 
“Müsavat” partiyasının başqanı
 “Millət” qəzeti, 19 sentyabr 1992
 
“Milli İstiqlal Partiyası öz təşkilatçılıq və ümumiyyətlə iş aparmaq qabiliyyəti ilə partiyalara nümunə ola bilən bir səviyyədir. Onun fəaliyyəti nəticəsində Azərbaycanın siyasi təfəkküründə istiqlalçılıq, azadlıqsevərlik anlayışı formalaşıb. Bu artıq böyük işdir”.
Sabir Rüstəmxanlı 
 VHP-nin sədri
“Millət” qəzeti, 16 oktyabr 1993
“AMİP-in ən böyük uğuru o olub ki, Azərbaycanda ilk kütləvi partiya kimi yaranıb, formalaşıb, ortaya özünə qədər olan partiyalardan çox-çox güclü bir qüvvə çıxara bilib”.
Sərdar Cəlaloğlu 
ADP-nin baş katibi “Millət” qəzeti, 16 oktyabr 1993 “Etibar bəydə millətin mənafeyini hər şeydən uca tutmaq üçün təkrarsız cəsarət və potensial imkanlar vardır”.
Professor Cəmil Həsənli
 “Millət” qəzeti, 18 aprel 1992
 
“Milli-azadlıq hərəkatında öz yerləri olan adamların hər birinin yolunda mən həyatımdan keçərəm. Bunların sırasına Etibar Məmmədov da daxildir”.
İsgəndər Həmidov  sabiq Daxili işlər naziri
 “Millət” qəzeti, 27 may 1993
“AMİP Azərbaycanın müasir siyasi həyatında xüsusi yeri və rolu olan partiyadır... AMİP-in milli burjuaziyanın formalaşmasında əhəmiyyətini inkar etmək mümkün deyil”.
Zərdüşt Əlizadə 
 ASDP-nin həmsədri
 “Millət” qəzeti, 16 oktyabr 1993
 “AMİP yarandığı gündən Azərbaycanda gedən siyasi proseslərdə fəal iştirak etmiş və etməkdədir. Bu partiyasız respublikamızın siyasi həyatını təsəvvür etmək qeyri-mümkündür”.
Nizami Süleymanov 
 Müstəqil Azərbaycan Partiyasının sədri
 “Millət” qəzeti, 16 iyul 1994
“Türkiyənin Ana Vətən partiyası ilə Azərbaycan Milli İstiqlal Partiyası bir almanın iki hissəsidir”.
         Avni Çarsancaqlı 
     Türkiyə Ana Vətən partiyasının Baş katibi
“Milli İstiqlal Partiyası çox güclü bir təşkilatdır və onun çox güclü siyasəti var”.
Tomas Yanq 
 İngiltərənin Azərbaycandakı keçmiş səfiri  “Millət” qəzeti, 11 iyul 1996
“AMİP – güclü müxalifətdir”
Yan Varmen Hoven 
Hollandiyanın Azərbaycandakı fövqəladə və səlahiyyətli səfiri
 “Millət” qəzeti, 21 noyabr 1992
 
“Etibar Məmmədovun müxalifəti çox müdrik, çox ağıllı, çox yetkindir. Mən bunu başa düşürəm. Bəs azərbaycanlılar necə, başa düşürlərmi? Başa düşmürlərsə, buna çox təəssüflənirəm. Bu gün Siz müxalifətdəsiniz və şübhəsiz, öz siyasətinizin, mübarizənizin bariz nəticəsi olaraq, xalqı inandıra biləcəksiniz ki, biz hakimiyyəti təşkil etməyə, onu idarə etməyə daha layiqik”.
Georgi Sisikistas 
 Yunanıstan Yeni Demokratiya 
Partiyasından parlament üzvü
 “Millət” qəzeti, 04 dekabr 1997
“Etibar Məmmədov Azərbaycan milli-azadlıq hərəkatında öz yerini tutan layiqli siyasi xadimlərdəndir. AMİP milli-azadlıq mübarizəsində öz rolunu oynayıb və oynamaqdadır”.
Rövşən Cavadov 
 Daxili işlər nazirinin sabiq müavini, 
XTPD-nin komandiri
“Millət” qəzeti, 15 iyul 1994
“Etibar – vətəninin və xalqının bu gününü də, sabahını da azad, xoşbəxt görmək istəyən oğuldur. Mən ona tuşlanan güllənin qarşısına sinəmi verərəm”.
Afaq Bəşirqızı 
 Azərbaycanın xalq artisti
 “Millət” qəzeti, 10 oktyabr 1998
“AMİP – mənim ən çox sevdiyim partiyadır. Ona görə də mən bu partiyanı dəstəkləyirəm”.
Həsənağa Turabov 
Azərbaycanın xalq artisti  “Millət” qəzeti, 11 iyul 1996  “Etibar bəyin hansı yollar keçdiyini mən bilirəm. Ona görə də inanıram ki, onun fikirləri təsadüfi olmayıb, ürəkdən gələn sözlərdir. İnanıram ki, Azərbaycanın binasını tikməyə bu partiyanın öz kərpici olacaq”.
Eldar Quliyev 
kinorejissor, Azərbaycanın xalq artisti
“Millət” qəzeti, 11 iyul 1996
“Artıq 10 ildən çoxdur ki, mən Azərbaycanda müxalifət görmürəm. Bu, mənim subyektiv mövqeyimdir. Müxalifət o vaxt, Etibar Məmmədov olanda var idi. Hətta biz onu dəfələrlə parodiya da etmişik. Müxalifət 1980ci illərin sonu, 1990-cı illərin əvvəllərində Azərbaycanda milli-azadlıq hərəkatı başlayanda var idi”.
Tahir İmanov 
 “Planet Parni iz Baku” KVN teatrının bədii rəhbəri, əməkdar artist 
24 may 2014-cü il, https://mia.az/ w105179/105179
 
 
AMİP və liderinin xüsusi strategiyası. 1991-ci ildən bu yana AMİP Ayaz Mütəllibov, Əbülfəz Elçibəy və Heydər Əliyevin prezidentlikləri dövründə əsas müxalifət statusunda fəal çıxış edir. Təşkilat baxımından AMİP istənilən daxili və xarici təzyiqlərə kifayət qədər davamlıdır. Partiyaya 1988-1991-ci illər xalq hərəkatının populyar lideri Etibar Məmmədov rəhbərlik edir. O, bu illər ərzində özünün şübhəyəgəlməz xarizmatik keyfiyyətlərinə  geniş siyasi təcrübə də əlavə edib. Bütün böhranlı anlarda o, özünün lider keyfiyyətlərini nümayiş etdirməyə və həlledici rol oynamağa müvəffəq olur. Elə sakit siyasi dövrlərdə də o, ümumi diqqəti özünə cəlb edə bilir. Ağıllı siyasi manevrlərlə Etibar Hüsənli müxalif düşərgəsində özünün məxsusi kursunu və statusunu saxlaya bilir. Bu  isə strateji perspektivdə partiyanın reytinqi və sədrin imicinə xallar gətirir. 
AMİP bütün əvvəlki seçkilərdə iştirak edərək kifayət qədər seçki mübarizəsi təcrübəsi  toplayıb... Son illər AMİP özünün beynəlxalq əlaqələrini də fəal surətdə genişləndirib. Bu da onun seçki strategiyasına  müsbət təsir edən amillərdən biridir. 
“Azadlıq” qəzeti, 3 noyabr 2000 
Etibar Məmmədov - 65: Böyük dövlət adamı, ad günün mübarək!
“Yeni Müsavat” qəzeti, 2 aprel 2020
E.Məmmədovun təsis qurultayındakı siyasi məruzəsi çox böyük marağa səbəb olmuş, hətta Azərbaycan Milli İstiqlal Partiyasının müdafiə etdiyi sağ-mərkəzçi ideologiyaya əks olan sosial-demokrat partiyasının nümayəndələri onun çıxışı ilə bağlı müraciət edərək, müzakirə açmağı xahiş etmişlər. 
Bu cür ideoloji müzakirə Azərbaycanda dövlət müstəqilliyinin bərpasından sonra demokratiyanın inkişafının təzahürü sayıla bilər. Lakin Azərbaycan Milli İstiqlal Partiyası və onun lideri bu cür müzakirələrə hazır olsalar da, əksər qurumlar buna hazır deyildirlər.
Yarandığı gündən öz ideoloji baxışlarını aydın şəkildə müəyyənləşdirən, milli dəyərlərin, milli dövlətçiliyin qarantı kimi daim prinsipiallığı ilə digər partiyalardan fərqlənən, ölkədə yaranan təhlükəli ənənələrə, əvvəl hakimiyyətə gəlib, sonra seçki keçirmək ənənələrinə qarşı barışmaz mübarizə aparan, hakimiyyətə gəlməyin yeganə yolu kimi demokratik seçkilər uğrunda var gücü ilə çalışan, demokratik islahatların zəruriliyini təbliğ etməklə yanaşı, bu islahatları keçirilməsi üçün qanunlar paketi işləyib hazırlayan və iqtidardan bu qanunların həyata keçirilməsini qətiyyətlə tələb edən məhz Azərbaycan Milli İstiqlal Partiyası olmuşdur. 
Azərbaycan Milli İstiqlal Partiyasının I qurultayında irəli sürülən ideyaların bir çoxu hələ də reallaşmasa da, lakin bəzi ideyalar dövlətçiliyin daha da güclənməsi ilə əlaqədar sonrakı illərdə iqtidarlar tərəfindən həyata keçirilib. Məsələn, Qurultayın irəli sürdüyü “xarici siyasət məsələlərində bloklara qoşulmamaq xətti”ni hazırda uğurla həyata keçirilməsini misal göstərmək olar. 
Azərbaycanın Qoşulmamaq Hərəkatına üzv olması 44 günlük Vətən müharibəsində (27 sentyabr-10 noyabr 2020-ci il) öz müsbət nəticəsini vermişdir. Vətən müharibəsinin gedişində, 9 oktyabr 2020-ci il tarixində BMT Baş Assambleyasının növbəti sessiyası çərçivəsində keçirilmiş Qoşulmamaq Hərəkatına üzv dövlətlərinin xarici işlər nazirlərinin iclasında Xüsusi Bəyannamə qəbul edilməklə, Azərbaycan Respublikası ilə həmrəylik nümayiş etdirilib. 
Bundan başqa, 19 oktyabr 2020-ci il tarixində Ermənistan-Azərbaycan münaqişəsində vəziyyətin müzakirə edilməsi məqsədilə BMT Təhlükəsizlik Şurasının qapalı məsləhətləşmələri keçirilmiş, TŞ sədrinin məsələ ilə bağlı bəyanatının layihəsi müzakirəyə çıxarılmış, lakin TŞ-də qeyri-daimi üzv olan Qoşulmamaq Hərəkatı dövlətləri ölkəmizin mövqeyinə zidd olan və münaqişə barədə TŞ qətnamələrinə istinadı əks etdirməyən həmin bəyanat layihəsinin qəbulunun qarşısı alınmışlar. [101] 
Bütün bu kimi faktlar Azərbaycan Milli İstiqlal Partiyasının I qurultayında irəli sürdüyü “xarici siyasət məsələlərində bloklara qoşulmamaq xətti”nin doğruluğunu real həyatda bir daha sübut etmişdi.
Azərbaycan Milli İstiqlal Partiyasının I Qurultayında irəli sürülmüş digər bir ideya “millətimiz üçün taleyüklü məsələlərdə siyasi baxışlarından asılı olmayaraq, bütün azərbaycanlıları, bütün siyasi qüvvələrin, partiyaların nümayəndələrini açıq, konstruktiv dialoqa və əməkdaşlığa çağırırıq” ideyası da 44 günlük Vətən müharibəsi (27 sentyabr-10 noyabr 2020-ci il) zamanı və sonrakı dövrdə yaranmış milli həmrəyliklə düzgün siyasi xətt olduğunu sübut etmişdir.                
AXC hakimiyyətinə müxalifət olan Azərbaycan Milli İstiqlal Partiyası konstruktiv mövqeyi ilə problemlərin həllinə dəstək verməyə çalışsa da, çox zaman irəli sürdüyü təklifləri iqtidar tərəfindən müsbət qaşılanmırdı. Bu da ictimai-siyasi vəziyyətin gərginləşməsinə səbəb olurdu. E.Məmmədov rəhbərlik etdiyi partiya haqqında demişdir: “Milli İstiqlal Partiyası fikir cərəyanı kimi “müstəqil insan, müstəqil partiya, müstəqil dövlət” ali prinsiplərinə uyğun olaraq Azərbaycanın reallığında, klassik, yaradıcı partiyaya çevrilməklə əminik ki, vətənimizin dünyanın ən öncül ölkələrindən birinə çevrilməsində öz sözünü deyəcək, “insanlara hürriyyət, millətlərə istiqlal” amalına şərəflə əməl edəcəkdir”. [42, 16 oktyabr1993] 
AXÇ hakimiyyəti dövründə AMİP-in konstruktiv müxalifət kimi irəli sürdüyü əsas tələblərdən biri, yeni Konstitusiya qəbul edilməsi və Azərbaycanda A.Mütəllibovu 5 mart 1991-ci ildə hakimiyyətdən yıxan, həmin il mayın 14-də yenidən hakimiyyətə gətirib, bir gün sonra yenidən hakimiyyətdən devirən simasız parlamentin buraxılması və yeni parlament seçkilərinin keçirilməsi idi. Çox təəssüf ki, yeni Konstitusiya qəbul etməyən, yeni parlament seçkiləri keçirilməsində maraqlı olmayan iqtidarın özünün də hakimiyyətinə həmin parlament son qoymuşdur.
1992-ci ildə Azərbaycan ordusunun  uğurlu yay kampaniyasını çox təəssüf ki, sonradan davam etdirmək mümkün olmadı.
1992-ci il iyunun 4-də ilk dəfə erməni qəsbkarları Ağdaban və Çərəkdar kəndləri yaxınlığında Azərbaycan hərbi hissələrinin güclü müqaviməti ilə üzləşdilər. İki saat yarıma Əsgəran rayonunun Aranzəmin, Pircamal, Naxçivanik kəndləri erməni silahlılarından təmizləndi. Sırxavənd, Orta və Baş Güneypəyə, Kiçan, Bəşirlər, Maniklu və Qaraşlar kəndlərindən də düşmən qovulub çıxarıldı.
1992-ci il iyunun 12-də Azərbaycan silahlı qüvvələri Ağdərədə irimiqyaslı hücum əməliyyatına başladı. Üçdörd gün ərzində 30-a qədər kənd, o cümlədən Yuxarı Canbuz, Aşağı Canbuz, Buzluq, Gülüstan, Talış, Zeyvə, Qaraçinar, Erməni Borisi, habelə Ortakənd qəsəbəsi düşməndən azad edildi, strateji əhəmiyyətə malik ərazilər nəzarət altına alındı. Ermənistan ekspedisiya korpusu birləşmələri və yerli erməni hərbi hissələri çoxlu canlı qüvvə (500-dən çox əsgər və zabit, o cümlədən 9 zənci) və hərbi texnika, o cümlədən bir təyyarə itirib, meydandan qaçdı. Azərbaycan hərbi hissələrinin Xankəndinin 10-15 kilometrliyinə  çatmışdı. Kəlbəcər-Tərtər yolu üstündəki kəndləri azad edilmişdir. 
Avqustun 5-də Azərbaycan silahlı qüvvələri Ermənistanın Azərbaycan ərazisindəki anklavını – Başkəndi tutdular. [1, s. 256-258 ]         
Etibar Məmmədov Azərbaycan Ordusunun uğurlu yay kampaniyası haqqında demişdir: “Xalq tərəfindən, bizim tərəfimizdən qəbul edilmiş müsbət cəhət ondan ibarətdir ki, bu 100 gün ərzində Qarabağda – cəbhədə bizim çox böyük uğurlarımız olub. Bunun da prezident Ə.Elçibəyin dövrünə düşməsi təsadüfü deyil. Əbülfəz bəyin də bu sahədə öz təşəbbüsləri, fəaliyyəti olub. Bu sahədə əlindən gələni eləməyə çalışıb. Əvvəlki hökumətdən indiki hökumətin fərqi ondan ibarətdir ki, köhnə hökumət müdafiə məsələsindən daim passiv mövqe tuturdu, ya da ki, qələbələrimizə mane olmağa çalışırdı. İndi isə müdafiə sahəsində Müdafiə Nazirliyinə tam sərbəstlik verilib, o, istədiyi kimi fəaliyyət göstərə bilir. Bunun da nəticəsində böyük uğurlar olur”. [36, 2 oktyabr 1992]             
Lakin Etibar Məmmədovun qeyd etdiyi bu uğurlar ABŞ konqresi tərəfindən düzgün qarşılanmadı. Nəticədə 1992-ci ilin oktyabrında ABŞ Konqresinin “Azadlığı müdafiə akt”na etdiyi 907 saylı düzəliş Azərbaycan Respublikasına ABŞ-ın dövlət səviyyəsində yardımını qadağan etdi ki, bu da Ə.Elçibəy iqtidarının beynəlxalq imicinə böyük zərbə vurdu. [10, s.473]            
Azərbaycan Ordusunun yay kampaniyası zamanı əldə etdiyi uğurları, Dağlıq Qarabağ istiqamətində müvəffəqiyyətli hücum əməliyyatları böyük dövlətlərin, beynəlxalq təşkilatların, xüsusilə də ATƏM-in (sonradan ATƏT) tələbi ilə dayandırıldıqdan sonra cəbhədən uğursuzluqlar haqqından xəbərlər gəlməyə başladı. 
Düşmən Laçın yolu vasitəsilə Ermənistandan çoxlu yeni canlı qüvvə, texnika gətirildi. İyunun ortalarında ermənilər Ağdərə rayonunda Maqavuz və Orataq kəndlərini tutub, Sərsəng su anbarını nəzarət altına aldılar. 
Sentyabrın ilk günlərində Ağdam istiqamətində Abdal-Gülablı, Xromot, Dəhraz, Ağbulaq, Aranzəmin, Pircamal, Naxçivanik, Qaraşlar, Qazançı və Bəşirlər kəndləri düşmən tərəfindən işğal edildi. [1, s.256-258]          
Bu uğursuzluğu müxalifətin üstünə atmaqla, ictimai rəyi çaşdırmağa cəhdlər edildiyi bir vaxtda AMİP sədri Etibar Məmmədovun Azərbaycan Televiziyası ilə xalqa müraciət etmək məcburiyyətində qaldı. Müraciətdə deyilirdi: “...Son günlər Bakıda və Azərbaycanın müxtəlif yerlərində yayılan şayiələrin əsas məqsədi – bir çox cəbhədəki döyüş uğursuzluqları mənim adımla, Azərbaycan Milli İstiqlal Partiyasının adı ilə bağlamaqdır. AMİPin sədri kimi tam qətiyyəti və məsuliyyətlə  bildirirəm ki, bizim partiyanın hərbi məsələlərlə heç bir əlaqəsi olmayıb və bundan sonra da olmayacaq. Siyasətin hərbi məsələlərə qarışmaması, bitərəf qalması bizim prinsipimizdir və gələcəkdə də bu mövqedə qalacağıq”. [42, 1 avqust 1992]       
Etibar Məmmədov 1992-ci il sentyabrın 26-da keçirilmiş AMİP Mərkəzi Şurasındakı çıxışında AXC hakimiyyətə gəldikdən sonrakı dövrün ictimai-siyasi vəziyyətini təhlil edərək demişdir: “...Azərbaycanda 72 il hökm sürən totalitar sistem, rejim devrildikdən sonra əhali arasında yeni yaranacaq sistemə, təşəkkül tapacaq quruluşa və yeni dövlət quruculuğuna böyük bir ümid var idi... Xalq seçkiqabağı kampaniya dövründə eyni cəbhədə mübarizə aparan, mübarizədə birgə iştirak edən iki namizədin qarşı-qarşıya durmasını istəmədi. Biz də xalqın bu istəyini nəzərə alaraq, həmin seçkilərin indi nəticə vermiş formada həyata keçməsinə şərait yaratdıq.
Qarşıdurmaya meylli olmadığımızı 100 gün gözləməklə sübut etdik. Bu 100 gün hökumətin yaradılmasına və yerində oturmasına imkan yaratmaq üçün verilir. Ancaq bizim hakimiyyətə gələn bəylərin nə 5 illik, nə də 100 günlük proqramları var idi.
Əbülfəz bəyin də proqramı olmayıb, böyük ali məqsədi olub. Bu ali məqsədi də xalqa inandırmağa çalışıb və inandıra da bilib. Bu da onun Azərbaycan xalqı qarşısında, millətimiz qarşısında ən böyük xidmətlərindən biridir. Bu xidmətləri də  heç kim, heç zaman  dana bilməz. 
Buna görə biz ona hər zaman minnətdar olmalıyıq. 
Prezidentin öz proqramı olmadığına görə seçkiqabağı dövrdə dedilər ki, prezidentin proqramı elə AXC-nin proqramıdır. Ancaq bu o demək deyildir ki, prezident seçkiqabağı görüşlərində heç nə vəd etməmişdi. Məsələn, Neft Akademiyasında keçirilən görüşdə o demişdi ki, biz hakimiyyətə gələndən 10 gün sonra koalision hökumət yaradacağıq, tez bir zamanda, yəni 2-3 ay ərzində parlament seçkilərinə başlayacağıq. Parlamentin tərkibini isə 360 nəfərdən 120-150 nəfərə endirməyə söz vermişdi. 100 gün keçib. Nə koalision hökumət, nə də onun öz hökuməti yaradılmayıb.
Daxili siyasətdə baş verən bütün qanunsuzluqları müharibə ilə bağlayırlar...
Kütləvi şəkil almış hal isə siyasi təşkilatın təsərrüfat və icra işlərinə qarışmasıdır. Bu şəkildə müdaxilə isə Azərbaycanda heç nəyin dəyişmədiyini göstərir. Yəni total sistem olduğu kimi qalır, sadəcə onun lövhəsi dəyişib: “Azərbaycan Kommunist Partiyası”  əvəzinə “Azərbaycan Xalq Cəbhəsi” lövhəsi vurulub... 
Seçkiqabağı çıxışımda bildirmişdim ki, Azərbaycanın nefti var, pambığı var, biz bunları satacağıq və heç olmasa, birinci növbədə əhalinin aclıqdan xilas edəcəyik. Lakin bahalaşma oldu. Təbii ki, bahalaşma  olmalıdır. Lakin çörəyin, taxıl məhsullarının birdən-birə qiymətlərinin 5 dəfə artırılması, əhalinin aztəminatlı təbəqələrinin mənafeyinin nəzərə alınmaması artıq xalqa qarşı yönəlmiş bir addım idi.
 Sənaye məhsullarının topdan satış qiymətləri ötən ilin müvafiq dövrünə  nisbətən 13 dəfə artıb. Son iki ayda qara və əlvan metallurgiyada qiymətlər  müvafiq olaraq, 20,5, 12,6 faiz, tikinti materialları sənayesində 9,2 faiz, xəz sənayesində 43 faiz,  ayaqqabı sənayesində 19,7 faiz, yeyinti sənayesində 18,6 faiz, siqaret sənayesində 88,6 faiz artıb. İyulun 1-nə nisbətən mal ətinin qiyməti 108, qoyun əti 106, yağ 105, qənd 129,9 faiz artıb.
MDB-yə münasibətdə Ə.Elçibəy seçkiqabağı çıxışlarında çox konkret demiş və bildirmişdi  ki, heç bir dövlətlər birliyi ola bilməz. Azərbaycan heç bir MDB-yə və başqa ittifaqa daxil olmayacaq. Prezident seçkilərindən sonra onun siyasəti bir qədər dəyişib. Onun komandasında olan Ali Sovetin sədri bildirir ki, bəli, MDB-yə girmək də olar, girməmək də. Onun həm müsbət, həm də mənfi cəhətləri var.
Bu vəziyyətdə belə bir sual meydana çıxa bilər: Əgər Azərbaycan MDB-yə gedəcəkdirsə, onda bizim verdiyimiz itkilər və qurbanlar nəyə lazım idi və nə üçün verildi?”
[36,2 oktyabr1992] 
Respublikada mövcud olan gərgin şəraitdə prezident Ə.Elçibəy Rusiyaya rəsmi səfərə gedərək (12-13 oktyabr 1992) Boris Yeltsinlə birgə “Azərbaycan Respublikası ilə Rusiya Federasiyası arasında dostluq, əməkdaşlıq və qarşılıqlı təhlükəsizlik haqqında müqavilə”ni imzalasa da [7, s.18],  Rusiyanın Dağlıq Qarabağ münaqişəsi ilə bağlı siyasəti dəyişmədi.   
Bu dövrdə ölkə daxilində insan haqlarının pozulması, jurnalistlərə qarşı zorakılıqlara yol verilməsinə qarşı müxalifətdə olan Azərbaycan Milli İstiqlal Partiyası qətiyyətlə mübarizə aparırdı. Bununla bağlı AMİP sədri bəyanatla çıxış etdi. 
Azərbaycan Milli İstiqlal Partiyasının sədri  
Etibar Məmmədovun
Bəyanatı 
“1992-ci il oktyabrın 1-də Azərbaycan Respublikası Daxili işlər naziri silahlı əməkdaşları ilə birlikdə “Ayna” qəzetinin redaksiyasında növbəti xuliqanlıq hərəkəti edərək, məsul redaktor C.Hüseynovu və müxbir R.Mirqədirovu döymüşlər. Hadisə barədə dərhal prezidentə məlumat verilərək, ondan təcili tədbir görülməsi tələb olunanda, bunu müxalifətin yeni şişirtməsi kimi qiymətləndirmiş və üzərinə götürdüyü vəzifəni icra etməkdən, yəni rəhbərlik etdiyi dövlətin vətəndaşının hüquqlarını müdafiə etməkdən imtina etmişdir. Bir vətəndaş və siyasi partiyanın rəhbəri kimi, mətbuata qarşı bu cür zorakı təzyiq metodlarına qəti etirazımı bildirir və prezidentin öz vəzifə borcunu yerinə yetirərək özbaşınalığa, vətəndaşların siyasi əqidəsinə görə təqib olunmasına və artıq dövlət səviyyəsində aparılmağa başlayan siyasi terrora son qoyulmasına yönəlmiş təcili tədbirlər görülməsini tələb edirəm...” 2 oktyabr 1992  [42, 3 oktyabr 1992]       
1992-ci il oktyabrın 24-də Naxçıvanda Xalq Cəbhəsinə məxsus silahlı dəstələr Muxtar Respublika Daxili İşlər Nazirliyi, Televiziya və Radio Verilişləri Komitəsi, Rabitə İdarəsi, şəhər Elektrik şəbəkəsi binalarını, habelə Telestudiyanı zəbt edib, H.Əliyevin rəhbərlik etdiyi yerli hakimiyyətin əleyhinə bəyanat verdilər. Lakin xalq onları müdafiə etmədi. 
Heydər Əliyevi Muxtar Respublikada hakimiyyətdən uzaqlaşdırmaq üçün iqtidar hətta Naxçıvanın mövcud statusunu ləğv etməyə və ya Muxtar Respublika Ali Məclisinin hüquqlarını məhdudlaşdırmağa cəhd göstərirdi. Respublikanın dövlət katibi 1992-ci ilin noyabr ayında Bakı Dövlət Universitetindəki çıxışında Naxçıvanın muxtar statusuna qarşı çıxmışdı. AXC-nin II qurultayında da bu fikir səslənmişdi. Bütün bunlar Naxçıvanın muxtariyyət statusunu müəyyən edən qüvvədə olan Moskva (1921-ci il 16 mart) və Qars (1921-ci il 13 oktyabr) beynəlxalq müqavilələrinə, habelə 
1969-cu il Vyana konvensiyası tələblərinə zidd idi. [1, s.253] 
Bu dövrdə müxalifətin lideri kimi E.Məmmədov beynəlxalq təşkilatların nümayəndələri, səfirləri qəbul edir, şəhər və rayonlarda, müxtəlif müəssisələrdə ictimaiyyət nümayəndələri, seçicilərlə görüşlər keçirərək, taleyüklü məsələlər barədə öz mövqeyini onlara izah edirdi. Məsələn, E.Məmmədov 27 avqust 1992-ci il tarixdə Böyük Britaniyanın müvəqqəti işlər vəkili H.Fomstounu, dekabrın 11-də BMT-nin Azərbaycandakı nümayəndəsini qəbul edib. Bundan başqa, AMİP sədri sentyabrın 4-də Sumqayıt Kimyaçılar sarayında şəhər ictimaiyyətinin nümayəndələri ilə, oktyabr ayının 9-da Yazıçılar Birliyinin Natəvan adına klubunda ziyalılarla, 27-28 oktyabrda Lənkəran, Lerik və Masallı rayonlarında cənub regionunun ictimai fəalları ilə,  dekabrın 10-da “Rabitə evində” rabitə işçiləri ilə görüşmüşdür. Bu cür silsilə görüşlər sonrakı dövrlərdə də davam etmişdir.
Müxalifətin lideri kimi E.Məmmədovun fəaliyyətinin əsas istiqaməti Azərbaycanın dövlət müstəqilliyini möhkəmləndirməklə demokratiyanın inkişafına nail olmaqdan ibarət idi. O, 17 noyabr Milli Dirçəliş gününün ildönümü münasibətilə demişdir: “Bugünkü milli-azadlıq hərəkatımızın ildönümü hər il qeyd olunmalıdır. 4 il keçəndən sonra 88-ci ilə baxıb, 10-20 il sonranı düşünməliyik. Bizim qazandığımız ən böyük nailiyyətimiz Azərbaycanın müstəqilliyi olub”. [47, 19 noyabr 1992-ci il]            
AXC hakimiyyətində təmsil olunmuş səlahiyyətli şəxslər hakimiyyətin zəifləməsində 1992-ci ilin noyabrında Müsavat Partiyasının yaranmasının da az rol oynamadığını bildirirlər. Müsavat Partiyasının 1992-ci ilin noyabrında keçirilmiş III Bərpa Qurultayı AXC-nin bu vaxta qədərki təkbaşına hakimiyyətinə son qoydu. AXC-nin üzvləri olaraq hakimiyyətdə təmsil olunan çoxsaylı vəzifə sahibləri bir günün içərisində digər bir partiyanın mənsubu olaraq görəvlərinə davam etdilər. Artıq hakimiyyət daxilində vahid siyasi təşkilat mənafeyi mövcud deyildi.
Müsavat Partiyası yarandıqdan sonra da partiya üzvlərı AXC üzvü olaraq qalmaqda davam edirdilər ki, bu da müəyyən problemlər yaradırdı. Xalq Cəbhəsinin sədri Əbülfəz Elçibəy AXC-yə kollektiv üzvlük haqqında 1992-ci il dekabrında II Qurultayın qərarına uyğun olaraq, 1993-cü ilin martında belə bir sərəncam verdi ki, AXC-nin seçkili orqanlarında çalışan digər partiyaların üzvləri ya Xalq Cəbhəsinin üzvlüyündə qalıb görəvlərinə davam etməli, ya da bu təşkilatın qurumlarını tərk etməlidirlər. AXC-ni təşkilat olaraq möhkəmləndirmək və onu hakimiyyət partiyasi kimi mütəşəkkil qüvvəyə çevirmək məqsədi güdən bu sərəncam əslində Müsavat Partiyasına AXC-yə kollektiv üzv olmağı təklif edirdi. Lakin Müsavat Partiyasının Divanı bu təklifi qəbul etməyərək bildirdi ki: “Müsavat Partiyası indiki mərhələdə AXC-nin kollektiv üzvü olmağı hələlik məqsədəuyğun hesab etmir, müstəqil fəaliyyət göstərməyi daha münasib bilir”.
Heç şübhəsiz, Divanın bu qərarı əslində hakimiyyətdə ortaq olduğu AXC qarşısında Müsavat Partiyasının hər hansı bir öhdəlik götürmək arzusunda olmadığını, böhranlı vəziyyətlərdə müstəqil siyasi manevrlər etmək azadlığına üstünlük verdiyini göstərirdi. [11, s. 174]       
Xalq arasında müxalifət partiyası olaraq Azərbaycan Milli İstiqlal Partiyasının və onun liderinin nüfuzunun günü-gündən artması hakimiyyəti narahat etdiyindən partiyaya qarşı təzyiq və təxribatlar artırdı.  AMİP-ə qarşı  belə bir silahlı təxribat 1992-ci ilin dekabrında baş vermişdi.  
 Dekabrın 15-də saat 5-ə (saat 17.00) yaxın Müdafiə Nazirliyinin Hərbi Polis idarəsinin silahlı dəstələri  iki yük maşınında  Azərbaycan Milli İstiqlal Partiyasının  iqamətgahına gəlmişdir. Dəstənin komandiri mayor R.Nağıyev bildirmişdi ki, Müdafiə nazirinin əmri ilə binanın mühafizəsini təşkil etməlidirlər. 
 Partiya sədri E.Məmmədov tərəfindən izah olunmuşdur ki, bina Bakı şəhər İcra Hakimiyyətinin 1161 saylı sərəncamı ilə AMİP-in balansına keçirilib və onun Müdafiə Nazirliyinə heç bir  aiddiyatı yoxdur. 
Bir qədər sonra mayor R.Nağıyev Müdafiə nazirindən binada axtarış aparmaq və ərazidə hərbi polis postlarını yerləşdirmək əmrini aldı. Yenə də izah edildi ki, bu cür əməliyyatları prokurorluğun sanksiyası ilə yalnız daxili işlər orqanları həyata keçirə bilər. Hərbi polisin funksiyası isə yalnız Müdafiə Nazirliyinin tabeliyində olan obyektlərlə məhdudlaşır.
 Daha sonra  müdafiə naziri tərəfindən hərbi polisə yeni əmr, Azərbaycan Milli İstiqlal Partiyasına isə ultimatum verildi ki, dekabrın 16-sı  saat 15-ə qədər bina boşaldılsın və hərbi  polisə təhvil verilsin. 
Ultimatum partiyanın sədri tərəfindən rədd edilmiş, hərbi polis isə qanunsuz əmri yerinə yetirməkdən imtina edərək, dekabrın 16-sı gecə saat 1-ə yaxın öz hərbi hissəsinə qayıtmışdır. Baş vermiş hadisə haqqında Azərbaycan prezidentinə və daxili işlər nazirinə məlumat verilmişdir. Daxili işlər naziri İsgəndər Həmidov axşam saat on otuzdan saat üçün yarısına qədər hadisə yerində olmuşdu. 
Baş verənlərlə bağlı AMİP öz mövqeyini  belə bildirib: “Azərbaycan Milli İstiqlal Partiyası baş vermiş hadisəni müxalifətə qarşı silahlı təzyiq kimi qiymətləndirir. Bu cür hərəkətlərin yolverilməzliyini qeyd edərək, belə hesab edir ki, bu təxribatlarda silahlı qüvvələrdən istifadə olunması süni surətdə yaradılmasına cəhd göstərilən siyasi qarşıdurmanı silahlı qarşıdurmaya çevirə bilər”. [42, 17 dekabr 
1992]        
AXC-Müsavat iqtidarı hakimiyyəti əldə saxlamaq üçün qanunsuzluqlara yol verirdi. Demokratiya ciddi şəkildə sıxışdırılır, hərbi-polis rejimi yaradılması üçün cəhdlər göstərilirdi.  Opponentlərə hücum, qarayaxma, böhtan kampaniyası genişlənirdi. Cəmiyyətdə vahimə, qorxu yaratmaq üçün vəzifəli şəxslər özbaşınalıq edirdilər. Daxili işlər naziri şəxsən “İstiqlal” qəzetinin redaktorunu döymüşdü. “Meydan” 
qəzetinin redaksiyası bir dəstə “omonçu” tərəfindən yerlə-yeksan edilmişdi. [1, s.254]        
Etibar Məmmədovun 1993-cü il yanvarın 25-də keçirilən mətbuat konfransında daxili siyasətə aid aktual olan bəzi sualları cavablandırmışdı: 
“Məndə olan məlumata görə, may ayında parlament seçkiləri keçirilməsi və buna qədər isə yeni Konstitusiyanın qəbulu nəzərdə tutulur. Mən bu addımı səhv addım  hesab edirəm. Çünki indi iqtidarda olanlar dünənədək parlamenti “qeyri-legitim” adlandırırdılar. Qeyri-legitim parlament isə Konstitusiya qəbul edə bilməz”. 
“Mən parlamentli respublikanın tərəfdarıyam”. 
“Müxalifətə qarşı zorakı metodlarla mübarizə aparılması düzgün deyil. AMİP-ə qarşı bu cür metodlardan ona görə istifadə etmirlər ki, partiyanın arxasında böyük güc durur”. 
“Azərbaycan hökumətinin xarici siyasəti yoxdur. Var Tofiq Qasımov və onun siyasəti”.
 “Əgər biz süni müxalifətiksə, onda nəyə görə hakimiy-
yət bizdən bu qədər qorxur?!”
“Azərbaycan hökumətinin MDB-dən əl çəkmək istəməməsi təəccüb doğurur və bu yaxşı nəticələr verməyəcək”. [42, 29 yanvar 1993]            
1993-cü il fevralın axırlarında Heydər Əliyev Moskvaya səfər edərək, müxtəlif məsələlər barədə  Rusiya rəhbərliyi ilə müzakirə aparması AXC iqtidarını narahat etmişdi. Sonradan onlar bu görüşü 4 iyunla bağlı razılaşma əldə edilməsi ilə əlaqələndirmişlər. [ 11, s.175; 14, s.241]        
E.Məmmədov  “Bakıkondisioner” İstehsalat Birliyinin əməkdaşları ilə görüşdə (25 mart 1993) parlament seçkiləri ilə bağlı suallara cavab verərək qeyd etmişdi ki, onun gecikməsində Moskvanın əli var. Çünki istənilən vaxt Moskvanın əli ilə sabiq prezident Ayaz Mütəllibov köhnə Ali Sovet tərəfindən təkrarən hakimiyyətə qaytarıla bilər. Seçkilərin vaxtı uzadıldıqca, əksinə, köhnə fikirli deputatlardan ibarət olan bu parlament də qanuniləşir. Bu təhlükənin qarşısını almaq üçün yeganə yol – seçkilərin tezləşdirilməsidir. 
Həmin görüşdə Surət Hüseynovla bağlı suallara AMİP sədri belə cavab  vermişdir: “Ağdərə cəbhəsindən canlı qüvvənin və döyüş texnikasının çıxarılması ilə bağlı AXC İcraiyyə Komitəsi on gündən sonra bəyanat verdi. Və bu hadisədən prezident də elə o zaman xəbər tutdu. Cəbhədəki bütün hadisələrə bilavasitə cavabdeh olan prezidentin Ali Baş Komandan kimi üzərinə böyük məsuliyyət düşür”.  [42, 27 mart 1993-cü il] 
3.2. Hakimiyyət böhranının yaranması, Kəlbəcərin işğalı ilə bağlı BMT qətnaməsinə E.Məmmədovun münasibəti.  1993-cü ilin 4 iyun Gəncə qiyamı. 
AXC hakimiyyəti üçün siyasi böhran yaradan Kəlbəcərin işğalının, daha sonra AXC hakimiyyətinə son qoyan 4 iyun 1993-cü il Gəncə qiyamının baş verməsinin səbəblərini aydınlaşdırmaq üçün, fikrimizcə, ilk növbədə 1993-cü ilin fevralında AXC hakimiyyəti daxilində mövcud olan ziddiyyətlərə diqqət etmək lazımdır.
Azərbaycan Xalq Cəbhəsinin İcraiyyə Komitəsinin sədri F.Quliyevin 1993-cü ilin fevralında imzaladığı bəyanat Ə.Elçibəy hakimiyyətində ciddi təlatüm yaradaraq, daxili diskussiyalara rəvac verdi. Hakimiyyətdə olan AXC-nin İcraiyyə Komitəsi ölkədə hərbi məğlubiyyətlərə qarşı etiraz edərək, səbəbkarları cəzalandırmağı tələb edirdi. Bu bəyanatla AXC S.Hüseynovu vətənə xəyanətdə ittiham edərək, onu Ağdərəni müdafiəsiz qoymaqda günahlandırdı. [1, s. 255  ]            
Azərbaycan Xalq Cəbhəsinin İcraiyyə Komitəsinin sədrinin 1993-cü il 9 fevral tarixli bəyanatında deyilirdi: “Xüsusilə Ağdərə hadisələri bizi ciddi narahat edib. Azərbaycan prezidentinin Ağdərədə müdafiə xəttinin möhkəmləndirmək əmrinə baxmayaraq, korpus komandiri Surət Hüseynov başçılıq etdiyi korpusu və hərbi texnikanı döyüş mövqeyindən çıxararaq, Gəncəyə aparmış və indi işğal olunmuş  Ağdərə kəndlərini müdafiəsiz qoymuşdur.
Baş vermiş hadisələr bir daha sübut edir ki, planlı şəkildə aparılmış bu təxribatın arxasında geniş miqyasda dövlət çevrilişini hazırlamaq niyyətində olan qüvvələr durub. Surət Hüseynovun Ali baş komandanın əmrini yerinə yetirməməsi hərbi cinayət hesab edilməli, Ağdərə hadisələrində təqsiri olanlar cinayət məsuliyyətinə cəlb olunmalıdır.
AXC İcraiyyə Komitəsi belə hesab edir ki, ən qısa müddət ərzində Müdafiə Nazirliyinin strukturunda ciddi dəyişikliklər edilməlidir”. [63]            
F.Quliyevin imzaladığı bu bəyanat Surət Hüseynovun etirazına səbəb olmuşdu. AXC hökuməti yaranmış siyasi böhranı birtəhər yoluna qoya bilsə də, AXC-nin bu bəyanatı siyasi proseslərin taleyini həll edəcək bir amilə çevrildi. 3 aydan sonra – 1993-cü ilin iyununda polkovnik Surət Hüseynov AXC hakimiyyətinə qarşı hərbi qiyam qaldırarkən istinad etdiyi bir detal da bu bəyanat olmuşdu. [63 ]            
1993-cü il fevralın 8-də Ə.Elçibəy vəziyyətlə yerində tanış olmaq üçün Gəncədə şəhərinə səfərdə olarkən AXC İcraiyyə Komitəsinin sədrinin fevralın 9-da bu cür bəyanat verməsini AXC hakimiyyətində təmsil olan səlahiyyətli nümayəndələrin bəziləri digər məsələlərlə yanaşı, həm də Ə.Elçibəyin həyatı üçün təhlükə yaratdığını iddia edirlər. Məsələn, Ə.Siyablı bu məsələ barədə belə yazıb: “Ə.Elçibəy Gəncədə İcra Hakimiyyəti, hüquq-mühafizə orqanları və AXC şəhər rəhbərliyinin iştirakı ilə birgə müşavirə keçirərək, yaranmış vəziyyəti hərbi-inzibati orqanlarla müzakirə etdi. Elçibəyin Surət Hüseynovla görüşündə onun prezidentin səlahiyyətli nümayəndəsi vəzifəsindən azad edilib, “Azəryunsənaye” Dövlət Şirkətinin prezidenti təyin olunması məsələsi razılaşdrılmışdı. Lakin fevralın 9-da AXC İcraiyyə Komitəsinin sədri Tofiq Seyidovun yerinə təyin edilmiş Fərəc Quliyev gözlənilmədən prezidentin hələ Gəncədə olduğu zaman respublikada hərbi-siyasi durumla bağlı Surət Hüseynovu hərbi cinayətlərdə və dövlət çevrilişində suçlayan kəskin bəyanat verdi. Əslində bu bəyanat, zamanlama etibarı ilə yanlış olub, Elçibəyin həyatına böyük bir təhlükə yaradırdı. Sonradan da məlum olduğu kimi, Gəncədə Əbülfəz Elçibəyə qarşı ciddi sui-qəsd cəhdi mövcud olmuş və 
onun təyyarəsinin Mingeçevir üzərində vurulması da plan-
laşdırılmışdı”. [11, s.175]             
Azərbaycan Xalq Cəbhəsinin İcraiyyə Komitəsinin bəyanatından Ağdərə hadisələrində təqsiri olanlar cinayət məsuliyyətinə cəlb olunması tələb edildiyi halda, Prezident Aparatında dövlət müşaviri postu tutan Arif Hacıyevin televiziya vasitəsilə çıxış edərək, S.Hüseynov haqqında xoş sözlər deməsi hakimiyyət daxili ziddiyyətləri daha da gərginləşdirmişdi. A.Hacıyev çıxışında konkret olaraq demişdir: “Məsuliyyətimlə əminəm ki, Surət Hüseynov Əbülfəz Elçibəyin ardıcılı, tərəfdarıdır. Onun prezident seçilməsinin tərəfdarı olub və öz imkanlarından istifadə edib. Öz tərədarını da çağırıb ki, Əbülfəz Elçibəyə səs versinlər. Bunu Əbülfəz Elçibəy də kifayət qədər bilir, çünki müxtəlif söz gəzdirən, şayiə yayan, ara vuranlardan fərqli olaraq, dövlətin müxtəlif istiqamətlərdən informasiya toplamaq imkanları var”. [88]            
Sonralar Surət Hüseynov qiyamı ilə əlaqədar başqa qüvvələri, o cümlədə müxalifəti ittiham edən AXC hakimiyyəti nümayəndələri öz səhvlərini başqalarının üstünə atmaqla, ictimai rəyi çaşdırmağa çalışmışlar. Lakin Gəncə hadisələrinin baş verməsində AXC hakimiyyətində təmsil olunan səlahiyyətli qurumların bir-birini ittiham etməsi sübut edir ki, qiyamın baş veməsində və qarşısının alınmamasınında əsas günahkar məhz hakimiyyətin özü olub. 
1992-1993-cü illərdə AXC hakimiyyətində dövlət müşaviri, hazırda Müsavat Partiyası Mərkəzi İcra Aparatının rəhbəri olan Arif Hacılı “Yeni Müsavat” qəzetinə açıqlamasında bildirib ki, 1993-cü ilin iyun qiyamının yatırılmamasında əsas səbəbkarlardan biri də həmin dövrdə AXC İcraiyyə Komitəsinə rəhbərlik etmiş Fərəc Quliyev olub. Müsavat rəsmisi qeyd edib ki, o dönəmdə Fərəc Quliyev qiyamı həyata keçirmək istəyən Surət Hüseynovun qarşısına çıxa bilməyib. Bu tezisləri əsas gətirərək, Arif Hacılı Fərəc Quliyevi cəsarətsizlikdə ittiham edərək deyib ki, “Fərəc Quliyevin Bakıdan çıxmağa və Surət Hüseynovun qoşunlarının qarşısında durmağa cürəti çatmadı”.
F.Quliyevin rəhbərlik etdiyi Milli Dirçəliş Hərəkatı Partiyası mətbuat xidməti A.Hacılının ittihamları cavab olaraq bildirib ki, “Arif Hacılıdan fərqli olaraq, Fərəc Quliyev heç bir hakimiyyət strukturunda təmsil olunmurdu... Buna baxmayaraq, hər kəs bilir ki, o dövrdə yalnız Fərəc Quliyevin təşkilatçılığı ilə Surət Hüseynova Bakıdan kənarda – Hacıqabul istiqamətində müqavimət göstərildi. Arif Hacılı isə o dövrdə yalnız bu hadisələrlə bağlı televiziya vasitəsilə qiyamçıları müdafiə etməklə yadda qaldı. Əslində Surət Hüseynov Arif Hacıyevin (Hacılı) “əsəri” idi. Onun korpus komandiri təyin edilməsi, sonradan Milli Qəhrəman adına təqdim olunması birbaşa Arif Hacıyevin təqdimatı ilə olub. Qiyam vaxtı belə Surət Hüseynovu qorxusundan televiziyada tək müdafiə edən şəxs də Arif Hacıyev oldu. Onun etiraflarından da görünür ki, yerlərdə İcra Hakimiyyəti başçıları və strukturları ya müqavimət göstərə bilmir (bir neçə hal istisna olmaqla), ya da qiyamçıların tərəfinə keçirdi. İcra hakimiyyətləri isə birbaşa Arif Hacılının kurasiyasında idi və bu təyinatlar Müsavat Partiyası yarananda şərtlə edilmişdi. Yəni “ya Müsavat Partiyasına üzv olun, ya da icra başçısı olmayın”. Çox qəribə “təsadüfdir” ki, Arifin təqdimatı ilə Surət korpus komandiri, Milli Qəhrəman olur, qiyam edir, Arif onu qiyam vaxtı televiziyada müdafiə edir, Arifin təqdimatı ilə təyin olunmuş və onun kurasiyasında olan İcra Hakimiyyəti başçıları Arifin dediyi kimi, ya müqavimət göstərmir, ya da qiyamçıların tərəfinə keçirdi”. [80]             
AXC iqtidarının səlahiyyətli şəxslərinin bəziləri Ə.Elçibəy hakimiyyətinin zəifləməsində AXC fəallarının protokol qaydalarına uyğunlaşa bilməməsinin də mühüm rol oynadığını bildirirlər. Bu məsələ barədə belə qeyd olunub: “Elçibəyin təsiri ilə Türkiyədə türk milliyətçiliyinin güclənməsi qardaş ölkədə bəzi siyasi dairələri xeyli narahat edirdi. Xalq Cəbhəsi fəallarının bəzilərinin yanlış hərəkətləri buna rəvac verirdi. 1993-ci ilin martında Antalyada Türk Dövlət və Topluluqlarının I Dostluq, Qardaşlıq və İşbirliyi Qurultayında iştirak edən AXC fəallarından bir qrupu prezident Turqut Özalın, Baş nazir Süleyman Dəmirəlin və digər Türk Cümhuriyyətlərinin hökumət və dövlət nümayəndələrinin iştirak etdikləri toplantıda protokol qaydalarını pozaraq, bir sıra siyasi naşılılıqlara yol vermiş, bütün diqqətlərini orada iştirak edən MHP başqanı Alparslan Türkeşə yönəldərək, Qurultayda ona hədiyyələr vermişlər. Bu da Turqut Özala və Süleyman Dəmirələ qarşı sayqısızlıq idi”. [11, s.177-178]             
Hakimiyyət daxilində baş verən belə ziddiyyətlər və qarşıdurmaların fövqündə dayanan ana müxalifət partiyası olan Milli İstiqlal Partiyası və onun sədri, millət vəkili Etibar Məmmədov 1992-ci ildə olduğu kimi, 1993-cü ildə də dövlətin taleyüklü məsələlərinin həlli ilə məşğul idi. E.Məmmədov ABŞ Konqresinin Nümayəndələr Palatasının Xarici əlaqələr komitəsinə məktubla müraciət edərək, digər məsələrlə yanaşı, Kəlbəcər istiqamətində vəziyyətin acınacaqlı olduğunu bidirmiş, bununla həm də iqtidarı  işğaldan əvvəl təhlükəli vəziyyətin olması ilə bağlı xəbərdar etmişdir.
Etibar Məmmədovun ABŞ Konqresinin  
Nümayəndələr Palatasına
Müraciəti Hörmətli cənablar! 
1993-cü il fevralın 17-də Konqresin Nümayəndələr Palatasının Xarici əlaqələr komitəsinə Dağlıq Qarabağdakı vəziyyət barədə qətnamə daxil olmuşdur. Biz belə hesab edirik ki, bu qətnamənin qəbul olunması regionumuzda böhranın aradan qaldırılması, Ermənistan–Azərbaycan münaqişəsinin dinc yolla həll edilməsinin yollarının axtarılmasını çətinləşdirən birtərəfli və tələsik addım olardı. Elə buna görə də öz mövqeyimizi hörmətli konqresmenlərin nəzərinə çatdırmaq istəyirik. Əvvəla, qətnamənin müəllifləri iki düzgün olmayan mənbəyə əsaslanırlar: 
1. Onlar ancaq erməni tərəfinin problemini qeyd edir, demokratik cəmiyyət quruculuğunda ilk addımlar atan gənc Azərbaycan dövlətində yaranmış son dərəcə ağır vəziyyətə biganə qalırlar. 
2. Ermənistan–Azərbaycan münaqişəsinin səbəbi deyil, nəticəsi olan “blokadanı” pisləyən konqresmenlər ərazi bütövlüyünün pozulması, təcavüz və qonşu dövlətin ərazisinin bir hissəsinin işğalı və s. bu kimi beynəlxalq hüquq normalarının kobud şəkildə tapdalanmasını nəzərə almırlar.
 Qətnamənin ayrı-ayrı müddəaları haqqında aşağıdakıları qeyd etmək istərdik. Azərbaycan bu münaqişə yaranan vaxtdan onun dinc vasitələrlə həll olunmasının tərəfdarı kimi çıxış etmişdir, indi də bu mövqeyində durur. Çünki Azərbaycan öz mövqeyində dövlətlərin ərazi bütövlüyünə, milli azlıqlarının hüquqlarına hörmət edilməsini və onların toxunulmazlığını tələb edən beynəlxalq hüquq normalarına əsaslanır. Regionda gedən hərbi əməliyyatlar isə Azərbaycan dövlətinin parçalanmasını qarşısına məqsəd qoyan separatçıların, Azərbaycan ərazisinə soxulmuş Ermənistan ekspedisiya korpusunun hərbi fəaliyyətinin nəticəsidir. 
Hal-hazırda Azərbaycan ərazisinin 13 faizi həmin qüvvələr tərəfindən işğal olunmuşdur. Biz eyni zamanda, hörmətli konqresmenlərə xatırlatmaq istərdik ki, Azərbaycan Ermənistanda yaşayan 200 mindən artıq azərbaycanlıya qarşı törədilmiş zorakılıq və onların tam deportasiyasına cavab olaraq, heç bir qüvvə tətbiq etməmişdir. Azərbaycan beynəlxalq birliyin, digər vasitəçilərin dövlətimizin ərazi bütövlüyünün bərpasını, erməni azlığının inkişafı üçün lazımi şərait yaradılmasını və hüquqlarının müdafiə edilməsini qarşısına məqsəd qoyan bütün təşəbbüslərində fəal iştirak edir. Ermənistanın özündə bəzi sülh istəyən qüvvələr bizim mövqeyimizə tərəfdardırlar. Bu gün də Tbilisidə Ermənistanın “Yeni yol” partiyası ilə apardığımız danışıqlar, fevralın əvvəlində Qafqaz müsəlmanlarının başçısı, Şeyxülislam Allahşükür Paşazadənin bütün ermənilərin katolikosu I Vazgenlə İsveçrədə keçirilmiş görüşündə imzalanmış Kommunike və bir sıra digər sənədlər buna sübutdur. 
Lakin indiyə qədər münaqişənin dinc yolla həll edilməsi üçün müxtəlif səviyyədə əldə olunmuş razılaşmalar Qarabağın Ermənistana hərbi yolla birləşdirilməsini qarşısına məqsəd qoyan Ermənistandakı radikal qüvvələr tərəfindən kobud şəkildə pozulmuşdu. Bu hərəkətlər nəticəsində həm Azərbaycan, həm də Ermənistan dərin iqtisadi böhrana düşmüşdülər. BMT komissiyasının məlumatına görə hal-hazırda Azərbaycanda Ermənistan, Dağlıq Qarabağ və işğal olunmuş sərhədboyu ərazilərdən qovulmuş 500 mindən artıq qaçqın var. Naxçıvan MR dörd ildir ki, mühasirə məngənəsindədir. 
Fevralın ortasında Ermənistan silahlı qüvvələrinin növbəti genişmiqyaslı hücumu nəticəsində Tərtər–Kəlbəcər yolu ələ keçirilmişdi. Nəticədə Azərbaycanın bütün Kəlbəcər bölgəsi blokadaya alınmışdı. Belə bir şəraitdə Ermənistan və Azərbaycan arasında bütün ikitərəfli iqtisadi əlaqələrin dayandırılması, döyüş bölgəsində kommunikasiya sisteminin dağıdılması təbiidir. Təəccüblü budur ki, qətnamə müəllifləri bunu birtərəfli blokada kimi qiymətləndirirlər. 
Azərbaycan xalqı bütün yuxarıda sadalananlardan erməni xalqından az əziyyət çəkmir və biz ümid edirik ki, Romada ATƏM çərçivəsində aparılan danışıqlar regionun iqtisadiyyatının bərpası yolundakı bütün hərbi və siyasi maneələri aradan qaldıracaqdır. 
Amerika dövlətinin dünyadakı rolunu nəzərə alaraq, təklif olunmuş qətnaməyə qərəzsiz və obyektiv münasibət bəsləyəcəyinizə, həmçinin etiqadından və milliliyindən asılı olmayaraq, regionun bütün əhalisinin hüquqlarının beynəlxalq birlik tərəfindən müdafiə olunacağına ümid edirik.
Etibar Məmmədov 
Milli İstiqlal Partiyasının sədri, Milli Məclisin üzvü 
[42, 2 mart 1993-cü il] 
Lakin, çox təəssüf ki, müxalifət həyəcan təbili çalsa da, iqtidar Kəlbəcərin müdafiəsini təşkil edə bilmədi. Hərbi hissələrin Kəlbəcəri boşaltması nəticəsində 2 aprel 1993-cü il tarixdə Ermənistan silahlı qüvvələri tərəfindən rayon işğal olundu.
Azərbaycanın ərazicə ən böyük rayonu olan Kəlbəcərin işğalı nəticəsində 511 dinc sakin öldürülmüş, 321 nəfər əsir götürülmüş və itkin düşmüşdü. 60 min kəlbəcərli respublikanın 56 rayonunun 770 yaşayış məntəqəsində müvəqqəti məskunlaşmağa məcbur olub. İşğal nəticəsində onlarla tarixi-mədəniyyət abidəsi, 97 məktəb, 9 uşaq bağçası, 116 kitabxana, 43 klub, 42 mədəniyyət evi, tarix-diyarşünaslıq muzeyi, 9 xəstəxana, 75 tibbi məntəqə, 23 ambulatoriya, 9 aptek, yüzlərlə inzibati bina, minlərlə mənzil, yüzlərlə maşın, texnika və s. talan edilib, dağıdılıb və rayonun milyardlarla manatlıq sərvəti Ermənistana daşınıb. Kəlbəcərin işğalı nəticəsində Ermənistan və Qarabağdakı separatçı quldur rejim çox böyük strateji üstünlükləri əldə etmişdilər. [47, 02 aprel 2023]            
Kəlbəcərin işğalı ərəfəsi, 1993-ci il martın 24-də Süleyman Dəmirəllə Heydər Əliyev Naxçıvan Respublikası ilə Türkiyə arasında iqtisadi əməkdaşlıq haqqında protokol imzalamasını və Türkiyənin Naxçıvana 100 mln. dollar kredit ayırmasını AXC hakimiyyəti S.Dəmirəlin H.Əliyevin hakimiyyətə gəlməsinə dəstək kimi dəyərləndirmişdir. Onlar iddia edirlər ki, “Bu kreditin AXC hakimiyyəti əleyhinə təbliğat kampaniyası təşkil etməkdə, Bakıda qəzetlər nəşr etməkdə və öz tərəfdarlarını səfərbər edərək maliyyələşdirməkdə və bütövlükdə hakimiyyətə gəlməsində Heydər Əliyevə böyük 
yardımı oldu”. [11, s.180]           
Kəlbəcərin işğalından sonra ölkədə siyasi durum daha da ağırlaşdı. İqtidar aprelin 3-dən fövqəladə vəziyyət, aprelin 8-dən isə Bakıda qadağan saatı tətbiq etdi. [1, s.255] 
BMT Təhlükəsizlik Şurası Kəlbəcərin işğalı ilə bağlı, işğaldan 28 gün sonra, 30 aprel 1993-cü il tarixli 822 saylı Qətnamə qəbul etdi.
 BMT Təhlükəsizlik Şurasının Kəlbəcərin işğalı ilə bağlı qəbul etdiyi 822 saylı qətnaməsi və sonradan işğal olunmuş digər ərazilər haqqında 853, 874, 884 saylı qətnamələr uzun müddət cəmiyyətə Azərbaycan diplomatiyasının uğuru kimi təqdim edilmiş, qətnamələrdə Ermənistanın işğalçı dövlət kimi tanınmamasına münasibət bildirilməmişdir. Uzun müddət KİV-də bu qətnamələrin mahiyyəti yanlış təbliğ olunmuş,  əvvəlki illərdə nəşr olunan yazılar və verilişlərlə yanaşı, hətta İctimai televiziyada 2024-cü ildə hazırlanaraq nümayiş etdirilmiş “XX yüzillik, 1993” adlı verilişdə də bu qətnamələrlə bağlı əsl həqiqətlər xalqa çatdırılmamışdır. 
Bu qətnamələr haqqında millət vəkili Etibar Məmmədov 1993-cü il sentyabrın 5-də ilk dəfə olaraq reallığı əks etdirən fikirlər söyləsə də, nə  o zamankı, nə də sonrakı iqtidar  uzun illər buna əhəmiyyət verməmişdir. 
Etibar Məmmədov BMT Təhlükəsizlik Şurasının qətnamələri haqqında demişdir: “Ən əvvəl qeyd edək ki, qətnamələr siyasi əhəmiyyətli sənədlərdir və real nəticələr əldə etmək üçün hələ çox iş görmək lazımdır. Belə ki, hər iki sənəddə Təhlükəsizlik Şurası sədrinin Dağlıq Qarabağ münaqişəsi haqqında bəyanatından söhbət açılır. Bu münaqişənin “Dağlıq Qarabağ münaqişəsi” adlandırılması Ermənistanın təcavüzkar əməllərini ört-basdır etmək və Dağlıq Qarabağın erməni əhalisini müəyyən bir siyasi qurum kimi qəbul etmək məqsədi güdür. Azərbaycan hökuməti heç bir beynəlxalq sənəddə bu münaqişənin Ermənistan-Azərbaycan münaqişəsi kimi qiymətləndirilməsinə nail ola bilməmişdir. Qətnamələrdə Kəlbəcər, Ağdam və digər işğal edilmiş ərazilərin Dağlıq Qarabağ erməniləri tərəfindən işğal edilməsinin göstərilməsi də məhz buna xidmət edir. Necə ola bilər ki, Ermənistanın özünün iddia etdiyi kimi, iqtisadiyyatı, kənd təsərrüfatı dağıdılmış, blokadada yaşayan kiçik bir ərazi belə bir uzun müddətli müharibə aparsın?!
 Qətnamələrdə Ermənistan-Azərbaycan münasibətinin pisləşməsi qeyd olunur. Lakin nəyə görə pisləşib, bu göstərilmir. Qətnamələr Ermənistanı maraqlı tərəf kimi qəbul etmir. Halbuki bizim diplomatiya Ermənistanın Azərbaycan ərazisinə basqınlarını, sərhəd rayonlarını atəş altında saxladıqlarını, Naxçıvana hücumları və nəhayət, Dağlıq Qarabağ haqqında 1989-cu ildə qəbul olunmuş məlum qərarını ləğv etmədiyini diplomatik danışıqlarda istifadə edə bilməyib.
 Qətnamələrin hər ikisində yazılmışdır ki, bu yaxınlarda işğal olunmuş bütün ərazilərdən işğalçı qoşunlar çıxarılsın. Birincisi, kim işğal edib bu göstərilmir. İkincisi isə Laçın, Şuşa və digər ərazilərimiz də bura daxildir və ya daxil deyil, o, qeyri məlumdur. Qətnamələrdə işğalçı qoşunların çıxarılmasının dəqiq vaxtı müəyyən edilmir. Qətnamələrdə ərazimizin yerli erməni qüvvələri tərəfindən işğal edilməsi və bu əraziləri tərk etməyin dolayı yolla məhz onlara tövsiyə olunması, həmin yerli erməni qüvvələrinin Azərbaycan daxilində real qüvvə kimi və həm də Azərbaycan daxilində “İkinci sərhədlərin” tanınması deməkdir. 
Qətnamələrdə məsuliyyət faktoru yoxdur. Yəni işğalçı qoşunların çıxarılmadığı təqdirdə qətnaməni yerinə yetirməyən dövlətə qarşı hansı tədbirlər görüləcəyi göstərilməmişdir. Bu baxımdan qətnamələr daha çox tövsiyə xarakteri daşıyır. İqtidar bu qətnamələri Azərbaycanın diplomatik uğuru hesab edir. Bu, belə deyil, çünki qətnamələrdə bizi bir dövlət kimi təmin etməyən tərəflər daha çoxdur. Və əgər bu belədirsə, bunu diplomatik qələbə kimi, uğur kimi qələmə vermək əhəmiyyətini həddən artıq şişirtmək gülüncdür... 
Qətnamələr işğal faktını tanımır, Ermənistanı işğalçı kimi adlandırmır, işğalı qınamır və işğalçını cəzalandırmaq və onun qurbanının pozulmuş hüquqlarının bərpası üçün heç bir sanksiyanı nəzərdə tutmur”. [18, s. 65; 42, 9 sentyabr 1993] 
E.Məmmədovun qətnamələr haqqında dediyi obyektiv fikirlərin həqiqiliyini 2007-ci ilin oktyabr ayında Bolqarstanın paytaxtı Sofiya şəhərində eks-prezidentlərin iştirakı ilə keçirilən “Balkan siyasi klubu” beynəlxalq konfransında Azərbaycan nümayəndə heyətinin üzvü kimi iştirak edərkən bir daha şahidi oldum.  BMT TŞ-nın Azərbaycanla əlaqədar 4 qətnaməsi ilə bağlı konfrans iştirakçılarının, xüsusilə də Ermənistan nümayəndələrinin dedikləri bizi bu məsələ ilə bağlı ciddi araşdırma aparmağa məcbur etdi. Məsələni araşdırarkən məlum oldu ki, BMT TŞ-nın Azərbaycanla bağlı 4 qətnaməsinin heç birində Ermənistan Respublikası işğalçı dövlət kimi göstərilməyib.
Ədalət naminə qeyd etmək lazımdır ki, Etibar Məmmədovun BMT Təhlükəsizlik Şurasının qətnamələri haqqında dediyi obyektiv fikirləri Azərbaycanın görkəmli diplomatı Vəfa Quluzadə gec də olsa, 6 ildən sonra “Panorama” (5 may 1999) və “Zerkalo”  (23, 30 yanvar, 6 fevral 1999) qəzetlərində dərc olunmuş yazılarında təsdiq edib. V.Quluzadə fikrini belə ifadə edib: “ Bütün bu qətnamələr yerli, etnik ermənilər tərəfindən işğal olunmuş Azərbaycan ərazilərinin dərhal azad olunmasına, Azərbaycanın dövlət sərhədlərinə və ərazi bütövlüyünə hörmət edilməsinə çağırır. Bununla yanaşı, bu qətnamələr işğal faktını tanımır, Ermənistanı işğalçı adlandırmır, işğalı qınamır və işğalçını cəzalandırmaq və onun qurbanının pozulmuş hüquqlarının bərpası üçün heç bir sanksiyanı nəzərdə tutmur... 822-ci qətnamədə Dağlıq Qarabağ tamamilə unudulub... 853-cü qətnamədə Ağdam rayonun işğalı pislənsə də, hansı qüvvə tərəfində işğal olunduğu qeyri müəyyən qalır...” [94, s.56, 176-177]
Sonradan gec də olsa, qətnamələrlə bağlı E.Məmmədovun fikri 2008-ci ildə nəşr olunmuş “Azərbaycan tarixi” yeddi cildliyinin  7-ci cildində  öz təsdiqini tapıb. Kitabda yazılıb ki, “ Əslində münaqişə tərəflərindən birinə – Ermənistana doğma, o birinə – Azərbaycana yad münasibət bəsləndiyindən bu qətnamələrin heç birində Ermənistan təcavüzkar elan olunmurdu. Bunlardan yalnız birində Ermənistanın adı çəkilir və ondan tələb edilirdi ki, Dağlıq Qarabağa təsir göstərsin”.  [1, s.269]
Lakin buna baxmayaraq, E.Məmmədovun qətnamələr haqqında dediyi obyektiv fikirlər haqqında nəinki geniş xalq kütlələri, hətta ictimai-siyasi proseslərlə fəal məşğul olan politoloqların, jurnalistlərin mütləq əksəriyyətinin bu gün də obyektiv məlumatı yoxdur..
BMT Təhlükəsizlik Şurasının 4 qətnaməsinin (822 saylı 30.04.1993, 853 saylı 29.07.1993-cü il, 874 14.10.1993, 884 saylı 12.12.1993) icra olunmamasının səbəbləri haqqında ictimaiyyətin əksəriyyətinin düzgün məlumat əldə edə bilməməsində xarici qüvvələrlə yanaşı, fikrimizcə, Azərbaycan KİV-lərinin rolu da az olmayıb. Onların bu məsələni düzgün izah etməmələri əhalini düzgün məlumat əldə etməsinə imkan verməyib. Faktlara müraciət edək. (Oxuculara kömək məqsədilə aşağıdakı yazılarda verilmiş səhv fikirlər qara şriftlə göstərilib.)
“Yeni Müsavat” qəzetində dərc edilmiş “BMT-nin 4 qətnaməsinin ömrü nə qədərdir?” adlı yazıda deyilir: “BMT Təhlükəsizlik Şurası 1993-cü ildə Dağlıq Qarabağ münaqişəsilə bağlı 4 qətnamə qəbul edib. Bu qətnamələr Azərbaycan ərazilərinin Ermənistan silahlı qüvvələri tərəfindən işğal edildiyini təsdiqləyir. Söhbət 822, 853, 874 və 884 saylı qətnamələrdən gedir. Bu qətnamələrdə Ermənistan silahlı qüvvələrinin Kəlbəcər, Ağdam, Füzuli, Cəbrayıl, Qubadlı və Zəngilandan dərhal çıxarılması tələb edilir”. [47, 02 fevral 
2019] 
 “Azərbaycan” qəzetində dərc edilmiş “Azərbaycan diplomatiyasının BMT qələbəsi” adlı yazıda qeyd olunur ki, “Dünyanın ən böyük və nüfuzlu təşkilatı olan BMT artıq 16 ildir ki, Ermənistanı işğalçı dövlət kimi tanıyır, ondan təcavüzkar siyasətini dayandırmağı tələb edir”. [33, 18 iyun 
2009]
Qətnamələrdə Ermənistan Respublikasının işğalçı dövlət kimi göstərlməməsinə baxmayaraq, hətta yerli KİV-də bunu inkar edən yazılara da rast gəlmək olur. Məsələn, “Xalq” qəzetində dərc olunmuş “BMT Təhlükəsizlik Şurasının qətnamələri Ermənistan hakimiyyətini ifşa edir. Bu ölkə rəsmilərinin “Qətnamələrdə Ermənistan haqqında heç nə yoxdur” fikri reallıqdan uzaqdır” başlıqlı yazıda deyilir: “Ermənistan rəsmiləri isə iddia edirlər ki, işğal olunmuş Azərbaycan ərazilərindən qoşunların qeyd-şərtsiz çıxarılması barədə BMT Təhlükəsizlik Şurasının qəbul etdiyi 4 qətnamədə, guya bu ölkənin adı yoxdur. Bu fikri səsləndirən erməni rəsmiləri və deputatları bir daha riyakar, yalançı və rəzil olduqlarını təsdiqləyirlər. Belə yalanlarla işğalçılıq siyasətlərini ört-basdır etməyə çalışsalar da, buna nail ola bilməyiblər. Çünki BMT Təhlükəsizlik Şurasının 4 qətnaməsi birmənalı olaraq Ermənistan silahlı qüvvələrinin işğal  etdikləri Azərbaycan ərazilərindən qeyd-şərtsiz çıxarılmaları üçün qəbul edilib”. [46, 8 noyabr 2014]
Yuxarıda təhlil etdiyimiz məqalələr Azərbaycan KİV-lərində müxtəlif dövrlərdə BMT TŞ-nın məlum 4 qətnaməsinin səhv təqdim olunması ilə bağlı  dərc olunmuş çoxsaylı yazıların bir hissəsidir. Bu mövzuda nəşr olunmuş yazıların, demək olar ki, mütləq əksəriyyətində BMT TŞ-nın Azərbaycanla bağlı 4 qətnaməsi düzgün izah olunmayıb. Bu yazılarda qeyd olunur ki, 4 qətnamənin hamısında Ermənistan Respublikası işğalçı dövlət kimi göstərilib. 
Fikrimizcə, bu müəlliflər E.Məmmədovun qətnamələr barədə 1993-cü ildə dediyi obyektiv fikirlərini oxumasalar da, heç olmasa, özlərinə əziyyət verib, bu qətnamələrin mətnini oxuyub,  məzmunu ilə tanış olandan sonra bu cür ciddi mövzuda yazı yazsaydılar, daha yaxşı olardı. Onlar təhlil etmədən, məsələnin mahiyyətini düzgün anlamadan bu cür ciddi məsələlər barədə nüfuzlu qəzetlərdə məqalələr yazmaqla, oxucularda səhv təsəvvür formalaşdırmışlar.
Qətnamələrin mətnlərinin təhlili sübut edir ki, burada Azərbaycan ərazilərinin işğal olunması və işğal olunmuş ərazilərin dərhal azad olunması qeyd olunsa da, işğalçı kimi Ermənistan Respublikası deyil, yerli ermənilər, yəni Dağlıq Qarabağda yaşayan ermənilər göstərilir. Qətnamələrin əksər hissələrində isə “işğalçı” termini konkret deyil, mücərrəd şəkildə işlədilir. Təhlükəsizlik Şurasının üzvləri Ermənistan Respublikasının hökumətinə Azərbaycan Respublikasının Dağlıq Qarabağ regionunun ermənilərinə bu qətnamələrin müddəalarına riayət edilməsinə öz təsirini göstərməkdə davam etməyə təkidlə çağırış edirlər.
BMT Təhlükəsizlik Şurasının 4 qətnaməsinin təhlili sübut edir ki, bu qətnamələrdə Azərbaycanın işğal olunmuş ərazilərinin azad olunması haqqında gəlişigözəl sözlər gen-bol işlədilməsinə baxmayaraq, Azərbaycan əleyhinə düşünülmüş gizli bir riyakarlıq özünü büruzə verir. 
Bildiyimiz kimi, Ermənistan və Rusiya axıra qədər Dağlıq Qarabağ qondarma qurumunu tanımamışdı. Daim riyakarcasına bildirmişdilər ki, Azərbaycanın ərazilərinin işğalında onların heç bir rolu yoxdur. Buna görə də Azərbaycanın danışıqları Ermənistanla deyil, Dağlıq Qarabağ qondarma qurumu ilə aparmağı təkidlə tələb edirdilər. Fikrimizcə, BMT Təhlükəsizlik Şurasının 4 qətnaməsi də bu riyakarlığa şərait yaradırdı. Yəni Azərbaycan bu təxribata qarşı axıra qədər qətiyyətlə mübarizə aparmasaydı, vəziyyət acınacaqlı ola bilərdi. Belə ki, Azərbaycan Dağlıq Qarabağ qondarma qurumu ilə danışıqlara razı olsaydı, onları faktiki tərəf kimi tanımış olardı. Bu da sonradan Azərbaycana qarşı olan dövlətlərin qondarma qurumu tanımasına və Dağlıq Qarabağın itirilməsi ilə nəticələnə bilərdi. 
BMT Təhlükəsizlik Şurasının üzvləri olan, həm də sonradan ATƏT-in Minsk qrupunda danışıqlara vasitəçilik etmiş Rusiya, Fransa, ABŞ işğalçının Ermənistan olduğunu çox yaxşı bilə-bilə qətnamələrdə Ermənistanı işğalçı kimi göstərməmələri onların problemin həllində maraqlı olmadıqlarını bir daha sübut edir. 
BMT qətnamələri ilə bağlı fikirlərlə yanaşı, Etibar Məmmədov Dağlıq Qarabağ problemi, ATƏT-in vasitəçiliyi ilə bağlı dediyi obyektiv fikirləri də uzun illər diqqətdən kənarda qalsa da, 2020-ci ildə 44 günlük Vətən müharibəsində  öz təsdiqini tapdı. E.Məmmədov Müzəffər Azərbaycan Ordusunun 44 günlük qələbəsindən 19 il əvvəl demişdir: “Qarabağ məsələsi ATƏT-lik deyil, ATƏT-in vasitəçiliyindən imtina olunsun”, [39, 24 mart 2001], “Qarabağı necə itirmişiksə, o cür də azad etməliyik... Hərbi-siyasi yolla. Hərbi-siyasi yol odur ki, kifayət qədər iqtisadi və hərbi güc formalaşdırmaq lazımdır ki, düşmən məcbur qalıb geri çəkilsin”. [39, 1 may 2001]   
Etibar Məmmədov Dağlıq Qarabağ probleminin ATƏT vasitəsilə həll olunmasının  heç zaman qəbul etməmiş və demişdi: “ATƏT-in prinsipi konsensusdur. Konsensusla isə məsələ həll olunmur. Ermənistan Azərbaycanın ərazi bütövlüyünü qəbul etmirsə, işğal olunmuş ərazilərdən geri çəkilmirsə, məsələ yenidən BMT-yə qayıtması üçün Azərbaycan ATƏT-in vasitəçiliyindən imtina etməlidir... Problemi həll etmək üçün ATƏT-in heç bir mexanizmi yoxdur. Bu məsələdə konsesnsusa ehtiyac olmamalıdır. Qərar qəbul edilməli və bunun nəticəsində də təzyiqlər başlamalı, müəyyən sanksiyalar tətbiq edilməlidir. Bundan sonra hərbi sanksiyalara da icazə verilməlidir”. [39, 24 mart 2001]   
E.Məmmədovun Dağlıq Qarabağ problemi ilə bağlı 
1993-cü ildə bildirdiyi digər fikirləri isə bu gün danışıqlarda qarşı tərəfə qarşı irəli sürülən, Qərbi Azərbaycan icmasının isə öz fəaliyyətində əsaslandığı əsas arqumentlərdən biridir. E.Məmmədov o zaman demişdi: “Qarabağ məsələsi Respublikamızın Müstəqillik haqqında Konstitusiya Aktında aydın şəkildə deyilir ki, Azərbaycan – unitar dövlətdir. Bu sənədə əsasən, Azərbaycanın daxilində hər hansı bir dövlət qurumları yaradılması mümkün deyil. Hipotetik surətdə bu məsələ yalnız bir şərtlə müzakirə mövzusu ola bilər ki, Ermənistan 1988-ci ilə qədər onun ərazisində yaşamış 200 min azərbaycanlının geri qayıtması ilə razılaşsın və həmin əhaliyə orada öz muxtariyyətini yaratmağa icazə versin”. [42, 10 iyun 1993]   
E.Məmmədovun 1993-cü ilin iyun ayında irəli sürdüyü bu fikir o zaman aktual olsa da, 29 il sonra bunu reallaşması istiqamətində addımlar atılmağa başlanıldı. 2022-ci il avqustun 3-də  bu ideyanı reallaşdırmağı qarşısına məqsəd qoymuş “Qərbi Azərbaycan İcması” yaradıldı. Bu icma   1989-cu ildən fəaliyyət göstərən “Azərbaycan Qaçqınlar Cəmiyyəti” İctimai Birliyinin hüquqi varisi kimi fəaliyyətini tamamilə yenidən quraraq, yeni Nizamnaməsini təsdiq etdi. İcmada Müşahidə, Ağsaqqallar, Ziyalılar, Qadınlar və Qəyyumlar şuraları, İdarə Heyəti, Nəzarət-Təftiş Komissiyası, Gənclər Birliyi, xarici ölkələrdəki nümayəndəliklər kimi strukturlar yaradıldı. İcmada 1987-1991-ci illərdə Qərbi Azərbaycandan qovulmuş 50 mindən çox ailənin 20 minə qədərinə dəymiş ziyanı hesablanıb və hazırda bu işlər davam etdirilir. Həmin illərdə Qərbi Azərbaycanda 300-ə yaxın yaşayış məntəqəsindən qovulan qaçqınların hər bir ailə üzrə (ad, soyad, ata adı) dəqiq statistikası aparılıb. Təşkilat Qərbi Azərbaycanda tarixi və mədəni irsimizin bütün nümunələrinin dəqiq siyahısının hazırlanmasını davam etdirir. [83]   
1993-cü ilin yazında ölkədaxili vəziyyət gərginləşəndə millət vəkili Etibar Məmmədovun Milli Məclisin növbəti iclasında prezidentin hesabat verməsi ilə bağlı bəyanatı müzakirə olundu. Bildirildi ki, Konstitusiyada belə tələb yoxdur. Parlamentə yeni seçkilərin keçirilməsi ilə bağlı prezidentin layihəsi qəbul olunmadı. [47, 1 aprel 1993-cü il]    
Nəzərə almaq lazımdır ki, Azərbaycan 1991-ci ildə dövlət müstəqilliyini bərpa etsə də, yeni Konstitusiya qəbul olunmamış, yalnız “Azərbaycanın Dövlət Müstəqilliyi haqqında” Konstitusiya Aktı qəbul olunmuşdur. Həmin Aktda  olmayan məsələlərlə bağlı isə 1978-ci ildə qəbul olunmuş Konstitusiyaya istinad olunurdu. Etibar Məmmədovun prezidentin hesabat verməsi ilə bağlı bəyanatı müzakirə olunarkən iqtidar nümayəndəsi “Konstitusiyada belə tələb yoxdur” deyərkən istinad etdiyi Konstitusiya sovet dövründə, 1978ci ildə qəbul olunmuş Konstitusiya idi ki, burada da prezidentlik institutu nəzərdə tutulmamışdı. 
Siyasi cəhətdə gərginliyin hökm sürdüyü 1993-ci ilin may ayında fövqalədə vəziyyətin iki ay uzadılmasını ana müxalifət olan Azərbaycan Milli İstiqlal Partiyası düzgün hesab etməmişdi. Buna görə də partiyanın sədri Etibar Məmmədov hüquqi qiymət vermək üçün rəsmi olaraq Ali Məhkəmənin sədrinə aşağıdakı müraciəti etmişdi: 
Azərbaycan Respublikası Ali Məhkəməsinin sədri  Tahir bəy Kərimliyə
 Azərbaycan Respublikası Prezidentinin 1993-cü il 26 may tarixli qərarı ilə respublika ərazisində fövqəladə vəziyyət iki ay müddətinə uzadılmışdır. Azərbaycan Respublikası Konstitutusiyasının 121-4 maddəsinin 16-cı bəndinə, Azərbaycan Respublikasının fövqəladə vəziyyət qanunun 4-cü maddəsinə uyğun olaraq, fövqəladə vəziyyətin tətbiq edilməsinə dair qərar Milli Məclis üzvlərinin azı üçdə ikisindən ibarət çoxluqla qəbul edilmədiyi üçün adıçəkilən qərar qeyri-qanunidir. Mayın 26-da Prezidentin fövqəladə vəziyyətin uzadılması haqqında qərarının  leyhinə isə Milli Məclis üzvlərinin yalnız 27-si, yarısından 2 nəfər çox, üçdə ikisindən 7 nəfər az  deputat səs vermişdir. Beləliklə, fərman Konstitusiyanın tələb etdiyi qaydada təsdiq edilməmişdir. 
Fövqəladə vəziyyət haqqında Azərbaycan Respublikası qanunun 7-ci maddəsinə uyğun olaraq, respublika prezidentinin adıçəkilən fərmanı müəyyən edilən qaydada təsdiq edilmədiyindən qüvvədən düşür. Bu səbəbdən respublikanın ərazisində tətbiq edilən fövqəladə rejimin iyunun 3-dən etibarən hüquqi qüvvəsi yoxdur.  Aprelin əvvəlindən tətbiq edilən fövqəlqadə vəziyyətdən heç də fərmanda göstərilən səbəblərin – təcavüzün və xarici işğalın, dövlətimizn ərazisinin parçalanma təhlükəsini aradan qaldırmaq məqsədi ilə deyil, xalqın haqlı etiraz səsini boğmaq üçün istifadə edilmişdir. 
Ötən iki ay hakimiyyət dairələri tərəfindən vətəndaşların yaşamaq, şəxsi toxunulmazlıq, mənzil və başqa şəxsi, mülki və siyasi hüquqlarının kütləvi və kobud pozuntuları ilə müşayiət olunub. Ölkədəki ictimai-siyasi, sosial-iqtisadi böhran daha da dərinləşmiş, hərbi sahədə müsbətə doğru dəyişiklik müşahidə edilməmiş, vətəndaş qarşıdurması xeyli artmışdır. Bunlar göstərilən adıçəkilən qərarın hüquqiliyi haqqında rəsmi rəyin verilməsini zəruri edir. 
Hal-hazırda bu kimi sənədlərə hüquqi qiymət vermək səlahiyyəti olan orqan – Azərbaycan Respublikasının Dövlət müstəqilliyi haqqında Konstitusiya Aktının nəzərdə tutulmuş Konstitusiya məhkəməsi olmadığından Sizə müraciət edərək, müstəqil məhkəmə hakimiyyəti kimi Azərbaycan Respublikası Milli Məclisinin 26 may 1993-cü il tarixli qərarına hüquqi qiymət verməyinizi  xahiş edirəm. 
E.Məmmədov 
Azərbaycan Respublikası Milli Məclisinin üzvü 
31 may 1993 [42, 1 iyun 1993] 
 
Bu müraciətə 2 gün sonra aşağıdakı cavab verilmişdir:
Azərbaycan Milli İstiqlal Partiyasının sədri, millət vəkili Etibar Məmmədov cənablarına 
Sizin mənim adıma göndərdiyiniz  31 may 1993-ci il tarixli məktubunuzda göstərdiyiniz kimi, Azərbaycan Respublikası Ali Məhkəməsi Konstitusiyaya nəzarət funksiyasına malik olmadığından Azərbaycan Respublikası Milli Məclisinin “Fövqəladə vəziyyətin uzadılması haqqında” 26 may 1993-cü il tarixli qərarına hüquqi qiymət vermək səlahiyyətində deyil. Bununla belə, Sizin narahatlığınızı başa düşərək, vətəndaşların hüquqlarını məhdudlaşdıran fövqəladə vəziyyətin tezliklə aradan qaldırılmasını arzu edirəm. Bizim istəyimizdən asılı olmayaraq, hakimiyyət orqanları fövqəladə rejimi tətbiq edilməsini qərara almışlar. Bu rejim tətbiq olunan zaman partiyanız və Siz müdrik addım ataraq, cəmiyyətdə olan qarşıdurmanın aradan qaldırılması və sabitliyin pozulmaması naminə təyin etdiyiniz kütləvi tədbirdən imtina etmişdiniz. 
Hazırda da şübhə yoxdur ki, ölkəmizdə siyasi qüvvələr arasında anlaşılmazlıqlar vardır. Ona görə də arzu edirəm ki, millət vəkili İsgəndər Həmidov da prezident ilə görüşərək, bu anlaşılmazlıqların danışıqlar yolu ilə aradan qaldırılmasına nail olsun. 
Mən dövlətimizin müstəqilliyinin qorunub saxlanılacağına və ölkəmizdə hüquqi və demokratik rejimin yaradılmasına inanır və böyük ümid bəsləyirəm. Fövqəladə vəziyyətin uzadılması nəzərdə tutulan qarşıdakı müddət ərzində Ermənistanın Azərbaycana təcavüzü və müharibəsinə son qoymalı, xalqın etimadını doğrultmalı və inamını bərpa etməliyik. Respublika prezidenti özünün 1 illik fəaliyyəti haqqında xalqa hesabatında bu məsələyə aydınlıq gətirən, siyasi qarşıdurmanın və yol verilmiş nöqsanları aradan qaldıran, dövlət quruculuğunu təmin edən qanunların verilməsi və təsisatların yaradılması, siyasi-iqtisadi böhrandan ölkəmizin çıxarılması, torpağımızın bütövlüyünün qorunması, görülən və görüləcək işlər barədə məlumat verəcəkdir. Bu vəzifələri demokratik yönümlü müxalifətin iştirakı olmadan həll etmək mümkün deyil. Odur ki, “fövqəladə vəziyyətdə” yaşamağı öyrənmiş xalqımız bu vəziyyətin aradan qaldırılmasına qədər hər hansı eksteremal vəziyyətdə düzgün hərəkət etməklə, vəziyyəti kəskinləşdirməkdən imtina edəcəyinə və “fövqəladə vəziyyət”in sona yetməsini gözləyəcəyinə ümid edirəm.
 T.Kərimli 
 Azərbaycan Respublikası Ali Məhkəməsinin sədri 
[42, 2 iyun 1993] 
Yeri gəlmişkən qeyd etmək lazımdır ki, Ali Məhkəmənin sədri T.Kərimli AXC hakimiyyəti dövründə müstəqil fəaliyyət göstərmiş, kadr siyasətinin həyata keçirilməsinə fərqli münasibət bəsləmişdir. Elçibəyin bir illik hakimiyyəti dövründə vəzifədən kənarlaşdırılan 63 “xüsusi əhəmiyyətli” səxsdən 59-u məhkəmə yolu ilə öz vəzifəsinə qaytarılmışdı. Bu, Ali Məhkəmənin sədri Tahir Kərimlinin çıxardığı qərarlarla mümkün olmuşdur. [7, s.59]    
Ölkə daxilində gərginliyin artdığı bir vaxtda E.Məmmədov ABŞ Senatının nümayəndə heyətin qəbul edərək, bir sıra aktual məsələlərlə bağlı fikir mübadiləsi aparmışdır. [42, 4 iyun 1993]   
AMİP sədri, millət vəkili Etibar Məmmədov “Rossiya” həftəlik qəzetinin 2-8 iyun 1993-cü il sayında “Azərbaycan qanunlarına məhəl qoyulmaması normaya çevrilmişdir” başlıqlı müsahibəsində ölkədəki siyasi böhranın yaranmasına, ictimai-siyasi məsələlərə aydınlıq gətirib: 
“AXC hakimiyyətə seçkilər nəticəsində gəlməmişdir. Keçən il mayın 15-də hakimiyyət ələ keçirmiş, bir neçə gündən sonra bu hadisəyə qanuni don geyindirməyə cəhd edilmişdir. Bundan sonra Ə.Elçibəyin prezident seçkilərində qələbəsi artıq təmin olunmuşdur. Məhz buna görə mən öz namizədliyimi geri götürməyi qərara aldım... 
Elçibəy prezident seçildikdən sonra “Siyasi partiyalar haqqında” qanun qəbul olundu. Həmin qanunda aydın şəkildə deyilir ki, prezident heç bir təşkilatın üzvü ola bilməz. Bizim prezident isə AXC-nin sədri olaraq qalır... Bundan başqa, polisin səlahiyyətlərini həddindən artıq artırılması ilə bağlı bir sıra fərman qəbul olunmuşdur. Bu gün polisin prokurorun sanksiyası və məhkəmənin qərarı olmadan istənilən adamı həbs etməyə, şəxsi mənzilində və ya iş yerində axtarış aparmağa və vətəndaşı 30 sutkaya qədər həbsdə saxlamağa ixtiyarı vardır... 
  Yüz otuzların bəyanatı – Keçmiş kommunistlər keçən ilin may ayında fəaliyyətini dayandırmış Ali Sovetin çağrılmasını tələb edirdilər. (yüz otuzların bəyanatı) Bu çağırışların arxasında hamıya çoxdan və yaxşı tanış olan bir adam durur (H.Əliyev – Zurab Todiya). Bu məsələdə mən bitərəf mövqe tuturam. Mən həmişə qanunların yerinə yetirilməsinin tərəfdarı olmuşam. Qanun isə bu sessiyanın çağırılmasına imkan verir.  Milli Məclisin indiki spikeri rəsmi olaraq Ali Sovetin sədridir. Əgər sədr varsa, deməli, Ali Sovetin özü də mövcuddur. Milli Məclis Ali Sovet tərəfindən yaradılıb. Deməli, sonuncu Milli Məclisi yenidən təşkil etmək və ümumiyyətlə buraxmaq hüququna malikdir. Ali Sovet həmçinin öz sessiyasını keçirmək hüququna malikdir...”
Müsahibədə həmçinin Dağlıq Qarabağ probleminin həllinə də münasibət bildirilib: “Qarabağ məsələsi – respublikamızın Müstəqillik haqqında Konstitusiya Aktında aydın şəkildə deyilir ki, Azərbaycan – unitar dövlətdir. Bu sənədə əsasən, Azərbaycanın daxilində hər hansı bir dövlət qurumları yaradılması mümkün deyil”.  [42, 10 iyun 1993]   
AXC hakimiyyətə gəldikdən sonra ana müxalifətin tələbinə baxmayaraq, müstəqil Azərbaycan Respublikasının Konstitusiyası qəbul edilməmiş, sovet dövründə formalaşdırılmış qeyri-legitim parlament buraxılmamış, yeni parlament seçkiləri keçirilməmişdir.
 Respublikada daxili gərginliyin artdığı bir vaxtda AXC-nin qeyri-demokratik saydığı, 1990-cı ildə keçirilmiş seçkilərlə formalaşan Azərbaycan Respublikası Ali Sovetinin 140-dək deputatı imza toplayaraq, aprelin 27-də parlamentin tam tərkibdə sessiyasının çağırmasını və ölkədəki ictimai-siyasi vəziyyətin müzakirə olunmasını tələb etmişdir. Milli Məclis bu tələbi rədd etmiş və onu dövlət çevrilişinə cəhd kimi qiymətləndirmişdi. [1, s.255]     
Bu dövrdə hakimiyyət həm həmin sessiyaya mane olmaq, həm də Surət Hüseynovun nəzarətində olub, Müdafiə Nazirliyinə tabe olmayan hərbi birləşməni ləğv etmək üçün əməliyyat hazırlamışdı. Bu əməliyyatın bir hissəsi də AMİP-in mərkəzi qərargahının ordu birləşmələri tərəfindən ələ keçirilməsindən ibarət idi. 
E.Məmmədov bu məsələ barədə belə demişdir: “Gəncədə əməliyyat aparılacağına hazırlıq getdiyi barədə məndə məlumat vardı. İyunun əvvəllərində mənə operativ xəritələr göstərdilər. Orada iyunun 4-5-i hansı hadisələrin baş verməsi, hərbi hissələrin hücumları qeyd olunmuşdu, bizim qərargahı hansı hərbi hissənin tutacağı göstərilmişdi. Bunlar AXC hakimiyyətinin, Daxili Qoşunların hərbi hissələriydi. İyunun 2-də MM-də xəbərdarlıq etdim ki, belə bir xəritə hazırlanıb. Bu hakimiyyət üçün təhlükəlidir, fəlakətə gətirib çıxaracaq, bunu dayandırın”. [34, 22 may 1999]       Sonradan digər müsahibədə E.Məmmədov bu məsələ ilə bağlı fikrini davam etdirərək demişdir: “Lakin bunlar qısa müddətdə problem yaradıb, özləri problemi həll etməyə çalışmaqla məşğul idilər. Konkret proqramları, kadrları yox idi. Bu da yazda daha artıq böhrana gətirib çıxardı. Bunlar xalqla danışmaq əvəzinə, repressiv metodlara əl atmağa üstünlük verdilər və Gəncədə həmin əməliyyata getdilər. Əməliyyatın məqsədini belə elan etmişdilər ki, məqsəd – ləğv olunmuş, lakin tabe olmayan hərbi hissəsini tabe etdirməkdir.
Mənim müraciətimin səhəri iyunun 3-də Milli Məclisin ətrafına hərbi texnikanı cəmləşdirdilər. Mən baş nazir Pənah Hüseynovla görüşdüm və dedim ki, kimə güc nümayiş etdirirsiniz, hazırlanmış əməliyyatdan imtina edin. Lakin mənə qulaq asmadılar. Nəticədə böyük böhran yarandı və Bakı-Gəncə qarşıdurması kimi vəziyyət meydana çıxdı”. [47, 14 iyun 2018; 93, 12 iyun 2018]   
Surət Hüseynovun rəhbərlik etdiyi Gəncədəki 709 saylı hərbi hissədə 4 iyun 1993-cü il tarixdə qiyam baş verdi. Deputat-istintaq komissiyasının təqdim etdiyi arayışda qeyd olunur ki, 1993-cü il iyun ayının 4-də Gəncə şəhərində 709 nömrəli hərbi hissəyə qarşı aparılan hərbi əməliyyatlar Azərbaycan Respublikasının Prezidenti, Silahlı Qüvvələrin Ali Baş komandanı Əbülfəz Elçibəyin göstərişləri ilə həyata keçirilmişdir. Faktlar göstərir ki, əməliyyata sabiq Baş nazir Pənah Hüseynov və Ali Sovetin sədri İsa Qəmbər, daxili işlər naziri A.Allahverdiyevin iş otağından bilavasitə rəhbərlik etmişlər. İlkin məlumatlara əsasən, 35 nəfər həlak olmuş, 130 nəfər isə yaralanmışdır. Hərbi şəhərciyə və hava limanına təxminən 23 milyard rubl ziyan dəymişdir. [68]   
AXC hakimiyyətinin Gəncədə apardığı uğursuz əməliyyat nəticəsində qiyamın qarşısını ala bilməməsi hakimiyyət böhranını daha da dərinləşdirdi. Bundan sonra  Ə.Elçibəyin prezident kimi fəaliyyəti zaman baş vermiş əsas hadisələrin qısa xronikası aşağıdakı kimi olmuşdur:
· 3-4 iyun 1993. Prezident Elçibəyin göstərişi ilə müdafiə naziri Dadaş Rzayev Gəncədəki özbaşınalığa son qoymaq üçün hökumətin bir çox üzvləri ilə birgə Gəncəyə getdi. Lakin  bu əməliyyat uğursuz oldu. DİN-in І müavini Qabil Məmmədov, Bakı Bələdiyyə polisinin rəisi Mehdi Mehdiyev, MTN-nin І müavini Sülhəddin Əkbər, Kənd Təsərrüfatı naziri Tofiq Hüseynov (Qara Tofiq), DİN-nin idarə rəisi Nizami Musayev, Gəncə polis idarəsinin rəisi Hacıağa Həsənov, MTN Gəncə şöbəsinin rəisi Rəfail Mirzəyev, MTN idarə rəisinin müavini Malik Abbasov, respublika baş prokuroru İxtiyar Şirinovu girov götürüldülər. Daxili Qoşunların komandanı Fəhmin Hacıyev qaçıb, canını zorla qurtardı. Məmməd Zeynalov döyüşdə yaralandı. Prezident Qvardiyasının komandanı Tahir Məmmədov öldürüldü. 
· 7 iyun 1993. Prezident Elçibəyin sədrliyi ilə hökumətin iclası keçirildi. Bu iclasdan sonra P.Hüseynov istefa verdi. 
· 7 iyun 1993. Prezident Elçibəyin sərəncamı ilə Səfər Əbiyev müdafiə nazirinin І müavini, Azərbaycan Silahlı Qüvvələrinin Baş qərargah rəisi təyin edildi. 
· 9 iyun 1993. Prezident Elçibəyin dəvəti ilə H.Əliyev Naxçıvandan Bakıya gəldi. 
· 10 iyun 1993. Prezident Elçibəyin göstərişi ilə Milli Məclisin üzvü Mətləb Mütəllimovun sədrliyi ilə Gəncədəki qiyamı təhqiq edən deputat komissiyası yaradıldı.
· 13 iyun 1993. Milli Məclisin rəhbəri İsa Qəmbər vəzifəsindən istefa verdi. 
· 14 iyun 1993. Prezident Elçibəy ABŞ, Almaniya, BMT, İraq, Rusiya, Türkiyə və Çinin diplomatik korpuslarının nümayəndələrini qəbul etdi.  
· 14 iyun 1993. Əlikram Hümbətov öz silahlı dəstələri ilə iyunun14-dən 15-nə keçən gecə, saat 21:00-da Lənkəranda qanuni hakimiyyəti devirdi. 
· 15 iyun 1993. H.Əliyev Milli Məclisə sədr seçildi. 
· 16 iyun 1993. Prezident Aparatında ölkədəki son durumla bağlı mətbuat konfransı keçirildi. Mətbuat konfransında bildirildi ki, ölkədə baş verən qiyam böyük bir planın tərkib hissəsidir. 
· 16 iyun 1993. Prezident Elçibəy Türkiyə baş nazirinin müşaviri Əli Naci Tuncəri və Türkiyə xarici işlər nazirinin müavini Özdəm Sanberki qəbul etdi. Elə həmin gün Milli Məclisin sədri H.Əliyev Rusiya səfiri Valter Şoniyanı qəbul etdi. 
· 17 iyun 1993. Prezident Elçibəy Heydər Əliyevi, Rəsul Quliyevi və Etibar Məmmədovu qəbul etdi. 
· 17 iyun 1993. Prezident Elçibəyin fərmanı ilə DİN-in başçısı Abdulla Allahverdiyev və MTN-in rəhbəri Fəxrəddin Təhməzov vəzifələrindən azad edildilər. Onların vəzifələrinin icrası uyğun olaraq, Rövşən Cavadova və Namiq Abbasova həvalə edildi.
· Başqa bir fərmanla prezident Ə.Elçibəy Vaqif Vəliyevi Gəncə şəhər icra hakimiyyətinin başçısı təyin etdi. 
· İyunun17-dən 18-nə keçən gecə, saat 24.00-də prezident Elçibəy təyyarə ilə Naxçıvana, oradan da Kələkiyə getdi.  [7,s. 85-88]   
AMİP sədri E.Məmmədov 4 iyun hadisələrinə belə qiymət verib:  “ O dövrkü hakimiyyətin səriştəsizliyindən siyasi böhran yaranmışdı. Hakimiyyət daxilində qarşıdurma gedirdi və əslində Gəncə hadisələri fevral ayından başlamışdı. Hərbi hissənin tabelikdən çıxması təbii ki, qiyamdır. Lakin hərbi hissəyə hücum edilməsi də cinayətdir. Hakimiyyət buna getdi və təşəbbüsü əldən verdi.  Ali Sovetdə müzakirələr ciddiləşdi. Orada İsa Qəmbər hər şeyi neytrallaşdırmağa çalışırdı. Yaranmış vəziyyətdə isə əsas məsuliyyət prezidentin idi. Məsuliyyəti prezident daşıyırdı. Lakin prezident deyirdi ki, baş verən əməliyyatdan xəbərim yoxdur. Ancaq sonradan məlum oldu ki, baş verənlər prezidentlə razılaşdırılırmışdı.”  [47,14 iyun 2018; 93,12 iyun 2018]    
İqtidar nümayəndələri Gəncədə baş verənlərin Milli Məclisin sessiyasında müzakirə edilməsini və sessiyanın gedişinin televiziya vasitəsilə canlı translyasiyasına hər vəchlə mane olmağa çalışırdı. Hətta dövlət müşaviri A.Hacıyev bununla bağlı AMİP sədri, millət vəkili E.Məmmədova yalvarması ilə bağlı video görüntülər də mövcuddur. “Hürriyyət” qəzeti “Arif Hacıyev Etibar Məmmədova yalvardığını etiraf etdi” başlıqlı yazıda bu məsələ barədə məlumat verilib. [39, 26 oktyabr 2000]    
Onun bu yalvarışı nəticəsiz qaldığına görə həmin şəxs E.Məmmədova o vaxtdan başlayaraq, indiyənə qədər qərəzli, düşmən mövqe nümayiş etdirməkdə davam edir.
Gəncə hadisəsi Milli Məclisin sessiyasında müzakirə edilərkən E.Məmmədov İ.Qəmbərin əli qana batdığına görə iclası aparmağa haqqı olmadığını bildirməsi uzun müddət müzakirə obyekti olmuşdur. E.Məmmədov bu məsələyə aydınlıq gətirərək,  dediyi fikirlərlə müzakirəyə son nöqtəni qoymuşdur: “Mən izah etmişdim ki, hakimiyyətdə olanlar baş verənlərə görə məsuliyyət daşıyırlar. Qan tökülürsə, o hakimiyyətdə olanın üzərinə tökülür. Müəyyənləşdirmək lazımdır ki, qanun bu qanı tökməyə yol verir, yoxsa yox. Sübut olunanadək iqtidardakılar əli qana batmış hesab olunur. Həmin dövrdə isə heç kəs demirdi ki, əmri mən vermişəm. Heydər Əliyevi nə qədər tənqid etsək də, heç vaxt məsuliyyətdən qaçmır. Nə vaxt nə olur, deyir bəli, mən əmr vermişəm. Dövləti, hakimiyyəti qorumaqdan ötrü”. [39, 16 yanvar 1999]   
E.Məmmədov Gəncə hadisələri bağlı demişdir: “ 4 iyun Gəncə hadisələri öz başlanğıcında qiyam deyildi. O zaman iqtidar tərəfindən konkret qanunlar pozulmuşdu. AXC-nin hakimiyyəti dövrundə qəbul edilmiş qanuna görə, ordudan daxili məsələlərin həllində istifadə etmək üçün Ali Sovetin razılığı olmalı idi. Biz bunu qeyd etmişik. Eyni zamanda millətin övladlarının bir-birinə silah qaldırılmasının əleyhinə də çıxmışdıq. Gəncə hadisələri AXC iqtidarına qarşı ümumi narazılığın son damlası oldu. Bu hadisələr xalqın digər narazılığına təkan verdi”.  [42, 18 mart 1994]   
AMİP-in Surət Hüseynovu müdafiə etməsi fikrinə cavab olaraq, E.Məmmədov deyib ki,  “Bizim qiyamda iştirakımızı heç kəs iddia edə bilməz”. [48,10 iyul 1996] “...Mən o zaman da demişdim, indi də təkrar edirəm: Gəncə hadisələri eks-prezident Elçibəyin başçılığı  altında keçmiş respublika rəhbərliyinin apardığı siyasətin qanuni nəticəsidir.
…Şadman Hüseynə gəldikdə isə, o, Gəncə hadisələri başlandıqdan sonra, partiyanın nümayəndəsi və Gəncədə seçilmiş bir deputat kimi getmişdi. Beləliklə, o, camaatı heç cür qiyama çağıra bilməzdi. Heç olmasa ona görə ki, hadisələr artıq baş vermişdi. O, Gəncə əhalisini özünü hakimiyyət dairələrinin özbaşınalığından qorumağa çağırırdı. Çünki hakimiyyət dairələri gəncəliləri bombalamaqla hədələyirdilər. Hamıya məlumdur ki, Fəhmin Hacıyev öz televiziya çıxışında Gəncə və Surət Hüseynovun mövqelərini bombalamağın zəruri olduğunu bəyan etmişdi.
…Hələ iyunun 2-də Milli Məclisdə çıxışımda xəbərdar etmişdim ki, iqtidar çevriliş yolu ilə, hərbi rejim yaradaraq, müxalifəti boğmaq  üçün plan hazırlayıb. Həmin əməliyyatı 4-dən 5-nə keçən gecə Gəncədə başlayıb, Bakıda davam etdirmək nəzərdə tutulurdu” [42, 3 yanvar 1995]   
AMİP daxilində S.Hüseynovu dəstəkləyən qüvvələr barəsində isə partiyanın sədri belə deyib: “4 iyun hadisələri zamanı partiya daxilində elə qüvvələr var idi ki, Surət Hüseynovla əməkdaşlığa, onu müdafiə haqqında bəyanat verməyi tələb edirdilər. Həmin adamlardan biri də Vaqif Kərimov idi. O Vaqif Kərimov ki,  indi gedib, AXCP ilə ittifaqa girib. O vaxt onlar ona görə AMİP-dən ayrıldılar ki, biz Surət Hüseynovu müdafiə etmədik, iqtidarla əməkdaşlıq etmədik. Bu gün AXCP bir tərəfdən Etibar Məmmədovu o vaxt düzgün hərəkət etməməkdə günahlandırır, digər tərəfdən də V.Kərimovla əməkdaşlıq haqqında müqavilə imzalayır. Axı bu nə cür ola bilər?!” [48, 14 may 1997]   
3.3. Vəziyyətin normallaşdırılması sahəsində  E.Məmmədovun fəaliyyəti.  
1993-cü il referendumu və prezident seçkiləri
Gəncədən Bakıya doğru S.Hüseynovun qiyamçı dəstəsinin irəliləməsi vətəndaş müharibəsi təhlü kəsi yaradırdı. Vəziyyətin günü-gündən ağırlaşdığını, S.Hüseynovun qoşunlarının Bakıya doğru hərəkətə başladığını və vətəndaş müharibəsi təhlükəsini nəzərə alan AXC iqtidarı Heydər Əliyevi Naxçıvandan Bakıya dəvət etmək məcburiyyətində qaldı.
Bununla bağlı E.Məmmədov demişdi: “Heydər Əliyevi də Naxçıvandan Bakıya kömək üçün Əbülfəz Elçibəy, İsa Qəmbər, Pənah Hüseyn dəvət etmişdi. Prezident təyyarəsini də özləri Naxçıvana göndərmişdilər. Mən buna normal yanaşıram. Çünki prezidentin istənilən məsələdə vətəndaşından kömək istəmək səlahiyyəti var və bu, normal idi. Heydər Əliyev özü dəfələrlə bəyan edirdi ki, məni Bakıya Əbülfəz Elçibəy, İsa Qəmbər, Pənah Hüseyn dəvət edib. O zaman hakimiyyətin səhvlərindən biri o idi ki, yaranmış durumda məsuliyyəti öz üzərindən atırdı”. [47, 14 iyun 2018] 
Millət vəkili, professor Ədalət Rəhimli müsahibələrinin birində demişdi: “Doğrudur, AXC hakimiyyəti H.Əliyevi hakimiyyətə dəvət etdi. Yadımdadır ki, rəhmətlik Afiyəddin Cəlilov dedi ki, “bax, bu telefonla mənim yanımda P.Hüseynov səkkiz dəfə H.Əliyevə zəng elədi ki, gəl... Bunu çoxları etdi o zaman”. [39, 18 yanvar 2000]    
Prezident Elçibəyin dəfələrlə təkidli dəvətlərindən sonra Heydər Əliyev 1993-cü il iyunun 9-da hökumətin onun ardınca göndərdiyi təyyarə ilə Bakıya gəldi. O, iyunun 1314-də Gəncə şəhərində hərbi müxalifətlə danışıqlar apardı, mövcud siyasi böhrandan çıxış yollarını müəyyənləşdirdi. İ.Qəmbərin istefasından sonra 15 iyun 1993-cü ildə Azərbaycan Respublikası Milli Məclisinin sədri seçildi. [1, s.264] 
Heydər Əliyev Bakıya gəldikdən sonra Etibar Məmmədov onunla görüşərək, müxtəlif məsələlər barədə fikir mübadiləsi aparmışdır. Lakin bu danışıqların bəziləri barədə ictimaiyyətə məlumat verilməmişdir. E.Məmmədov bununla bağlı qeyd etmişdir ki,  iyunun 8-də respublikada baş verən hadisələrə dair H.Əliyevlə aparılmış danışıqlarda tutduğum mövqe, 12 dəqiqəlik müsahibə bu günə qədər xalqa göstərilməyib. [42, 15 iyun 1993]      
E.Məmmədov İsa Qəmbərin Ali Sovetin sədri vəzifəsindən istefa ərizəsini onunla məsləhətləşdikdən sonra yazdığı haqqında da açıqlama verib: “İyunun 12-də İsa Qəmbər mənə zəng etdi ki, bizim görüşməyimiz lazımdır, bir yer təyin elə, ora gəlim. Mən də qardaşımın evini təyin etdim. Gəldi ora, uzun söhbətimiz oldu. Ölkənin gələcəyindən narahatlığını bildirdi. Artıq Pənah Hüseyn istefa vermişdi, prezident Elçibəy tərəfindən Heydər Əliyevin Milli Məclisin sədri vəzifəsinə seçilməsi təklif edilmişdi. Ancaq İsa Qəmbər istefa vermək istəmirdi. Ona görə də prezidentlə İsa Qəmbər arasında anlaşılmazlıq yaranmışdı. 
İsa Qəmbər görüşdə mənə dedi ki, ölkənin gələcəyindən narahatdır, rus qoşunlarının Azərbaycana yerləşdiriləcəyi və ölkənin müstəqilliyinə təhlükə yaranacağından ciddi narahatdır. Mən də dedim ki, bu məsələ haqda Heydər Əliyevlə söhbətlərim olub və Heydər Əliyev də mənə bildirib ki, biz rus qoşunlarının Azərbaycana qayıtmasına imkan verməməliyik, müstəqilliyi qorumalıyıq. İsa Qəmbərə dedim nə qədər ki, mən sağam, rus qoşunlarının buraya gəlməsinə imkan verilməyəcək, təminat sənə lazımdırsa, mən o təminatı verirəm. Başqa məsələlər haqqında da müzakirələrimiz oldu və istefa ərizəsini yazdı. Mən də oradan Heydər Əliyevə telefon açdım”.
Bundan sonra İsa Qəmbərin həbs olunması və sonradan azad olunmasına da Etibar Məmmədov aydınlıq gətirib: “İsa Qəmbər həbs olunanda xaricdəydim. Bu barədə eşidən kimi dərhal Heydər Əliyevə zəng etdim və dedim ki, bu, hadisə xoşagələn vəziyyət deyil. Mənə deyildi ki, Surət Hüseynov İsa Qəmbərin həbsini tələb edib, ona görə həbs edilib. Dedim, kim tələb edir-etsin, bu məsələ tez həll olunmalıdır. Sonra da tez həll olundu. Yəni mən İsa Qəmbərin həbs olunmasına münasibətimi dərhal bildirmişdim”. [47, 14 iyun 2018; 93, 12 iyun 2018]      
E.Məmmədov Ə.Elçibəy iqtidarının süqutunun əsas səbəbindən biri kimi yeni parlament seçkilərinin keçirilməməsi və yeni Konstitusiyanın qəbul olumamasında görürdü. Bununla əlaqədar o, demişdi: “Azərbaycanda prezidentlərin bir-birinin ardınca istefa verməsi xoşagəlməz bir haldır və dövlətimiz üçün çox böyük təhlükə yaradır. Ancaq fakt odur ki, istefa təhlükəsi var və bu təhlükəni prezident və onun bir il ərzində qura bilmədiyi hökumət yaradıb. Dəfələrlə Əbülfəz bəy parlament seçkilərinin keçirilməsi, yeni Konstitusiyanın qəbul olunması haqda tələbimizə biganəlik göstərib. Prezident əgər istefa verərsə, Azərbaycanda təcili parlament seçkiləri keçirilməli və ölkənin yeni Konstitusiyası qəbul olunmalıdır. Seçkilərə qədər isə Azərbaycanda müvəqqəti hökumət fəaliyyət göstərməlidir. [42, 22 iyun 1993-cü il]       
Parlament seçkilərinin keçirilməsini zəruri hesab etsə də, AMİP yaranmış böhranlı vəziyyətdə çıxış yolunu da göstərmişdi. Bu münasibətlə  E.Məmmədov demişdi: “Parlament seçkilərinin keçirilməsi bu gün bizim əsas məqsədimizdir. Lakin biz seçkilərdən başqa indiki ağır şəraitdə çıxış yolu da təklif etmişik. Bu, aparıcı siyasi qüvvələrin daxil olduğu xalq etimad hökumətinin yaradılmasıdır. Həmin hökumət müvəqqəti olmalı və ancaq seçkilərədək fəaliyyət göstərməlidir. Seçkilərdən sonra isə normal qanuni hökumət yaradılmalıdır.
Bu dövrdə yaranmış qarşıdurmanı aradan qaldırmaq üçün AMİP sədri, millət vəkili E.Məmmədov vasitəçilik missiyasını öz üzərinə götürərək, vəziyyəti normallaşdırmağa çalışırdı. Bu zaman, 1993-cü il iyunun 15-də, Türkiyə Respublikası baş nazir əvəzi Ərdal İnönü  E.Məmmədova zəng vuraraq, Azərbaycandakı hərbi qarşıdurmanın aradan qaldırılmasındakı vasitəçilik səylərini yüksək qiymətləndirmiş və bu şərəfli işdə ona müvəffəqiyyətlər arzulamışdır. Baş nazir əvəzi Ərdal İnönü E.Məmmədovdan iyunun 16-da Azərbaycana gələcək və prezident S.Dəmirəlin şəxsi məktubunu ona çatdıracaq Türkiyə xarici işlər nazirinin müavininin başçılıq etdiyi nümayəndə heyətini qəbul etməyi xahiş etmişdir. Nümayəndə heyətinin gəlməsi haqqında Türkiyənin Azərbaycandakı səfiri A.Karamanoğlu da E.Məmmədova rəsmi müraciət etmişdir. [42, 17 iyun 1993]     
Bu zaman E.Məmmədov “Lefertovo” zindanının sonradan özünü onun səhhətində göstərməyə başlayan dəyişiklikləri müalicə etdirmək üçün iyulun 18-də Türkiyədə qısamüddətli səfərə gedərək, iyulun 19-da vətənə qayıdıb. İyulun 18-də Xarici işlər naziri Hikmət Çətinin təkidi ilə Ankarada onunla görüşüb. Bildirib ki, AMİP-in və şəxsən özünün dəyişilməz mövqeyi Azərbaycanın müstəqilliyi və neytrallığıdır. Demokratiya üçün ciddi təhlükə görmür. Demokratiyanın qorunması və inkişafı üçün əlindən gələni bundan sonra da edəcəkdir. [42, 22 iyun 1993-cü il]        
Bundan sonra Azərbaycan Milli İstiqlal Partiyası sədri, millət vəkili Etibar Məmmədov respublikada gərgin ictimai-siyasi vəziyyət və bu gərginliyi aradan qaldırılması üçün Gəncəyə gedərək, polkovnik Surət Hüseynovla danışıqlar aparmış və iyunun 20-də apardığı danışıqlara həsr olunmuş mətbuat konfransı keçirmişdi. Mətbuat konfransında E.Məmmədov qeyd etmişdir ki, “Gəncəyə səfərim oradakı durumla tanış olmaq və yaranmış ağır vəziyyətdən çıxış yolları tapmaq məqsədi daşıyırdı. Surət Hüseynovla təkbətək söhbətimiz oldu. O, iyunun 20-si saat 18-dən etibarən bir həftə müddətinə, yəni dövlət komissiyası işini başa vurana qədər qoşunlarını Bakı üzərinə yeritməyəcəyinə söz verdi. Ancaq Surət Hüseynovun da, Gəncə əhalisinin də tələbləri olduğu kimi qalır: Gəncədə törədilmiş qırğın üçün məsuliyyət daşıyan respublika prezidenti vəzifəsindən istefa verməlidir... 
Dəfələrlə Əbülfəz bəy Parlament seçkiləri keçirmək, yeni Konstitusiyanın  qəbul edilməsi ilə bağlı təkliflərə biganəlik göstərib. Prezident əgər istefa verərsə, Azərbaycanda təcili parlament seçkiləri keçirilməli və yeni Konstitusiya qəbul olunmalıdır”. [42, 22 iyun 1993]        
AMİP-in lideri Etibar Məmmədovun Gəncəyə səfəri ilə bağlı mətbuat konfransından materiallar çapa hazırlanarkən Rusiyanın “Vesti” proqramı S.Hüseynovun mətbuat katibi Aypara Əliyevə istinadən belə xəbər yayıb ki, “ S.Hüseynovla AMİP-in lideri E.Məmmədovun görüşü zamanı hərbi hissələrin Bakıya doğru hərəkətinin dayandırılması barədə heç bir razılıq əldə olunmayıb”. [42, 22 iyun 1993] 
Bununla da S.Hüseynovun ətrafında olan rusiyapərəst qüvvələrin, o cümlədən sosial-demokrat partiyasının üzvü olan mətbuat katibinin Gəncə qiyamının danışıqlar yolu ilə aradan qaldırılmasını istəmədikləri, siyasi gərginliyin artmasında maraqlı olduqları bir daha təsdiqləndi.
Prezident Əbülfəz Elçibəy 1993-cü ilin iyun ayının 17dən 18-nə keçən gecə, özünün ehtimalına görə, Bakı şəhərində gözlənilən qırğının qarşısını almaq və öz təhlükəsizliyini təmin etmək üçün vəzifəsinin icrasını heç kimə həvalə etmədən Bakının Binə aeroportundan Naxçıvan aeroportuna, oradan da Ordubad rayonunun Kələki kəndinə getməsi fors-major bir vəziyyət yaratmışdı. Azərbaycan Respublikasının mövcud qanunlarında belə hallar nəzərə alınmadığından AMİP sədri, millət vəkili Etibar Məmmədov vəziyyətdən çıxış yolu üçün qanunverici təşəbbüs ilə çıxış edərək, qanun layihəsini Milli Məclisə təqdim etmişdi. Bununla bağlı o, müsahibələrinin birində belə deyib: “Utancverici şeylər çoxdur. Çünki insanların birdən-birə nə cür dəyişməsini, liderlərinə xəyanət etməsini, liderlərini nə cür qoyub qaçmasını gördük. Gülməli olan odur ki, özləri hakimiyyəti qoyub qaçdıqları halda, hələ də hakimiyyətdə olmayanları ittiham edirlər ki, niyə bizi müdafiə etmirdiniz. O zaman mən hakimiyyətdə deyildim və rəsmi müxalifətin rəhbəri idim. Mən heç üzərimə düşməyən vəzifəni yerinə yetirmişdim – iyunun 2-də xəbərdarlıq etmişdim ki, bunu etməyin, etsəniz, nəticəsi ağır olacaq. 
Elçibəyin səlahiyyətlərinin alınması ilə bağlı təşəbbüs də mənim tərəfimdən verilib. Bu, iyunun 17-də Əbülfəz bəyin xəbərsiz çıxıb getməsi və qayıtmaqdan imtina etməsi ilə bağlı olub. Dövlət başsız qalmışdı. Mən özüm şəxsən onunla danışdım və təkid etdim ki, geri qayıtmaq lazımdır. Təkid etdim ki, gəlin, vəzifənizin icrasına davam edin, əks halda, səlahiyyətlərinizin alınması məsələsini qaldıracağam. Heç nə demədi və qayıtmadı. Mən də qanun layihəsi verdim ki, səlahiyyətləri Bakıda olmadığı müddətdə əlindən alınsın. İndi də hesab edirəm ki, bu, düzgün qərar idi. Çünki müharibə aparan dövlət bir saat da olsun başsız qalmamalıdır”. 
[47, 14 iyun 2018; 93, 12 iyun 2018]   
AMİP sədri, millət vəkili Etibar Məmmədovun Milli Məclisə təqdim etdiyi qanun layihəsi əsasında Milli Məclis qərar qəbul etdi. Lakin E.Məmmədovun təqdim etdiyi  layihədə qeyd edilirdi ki, prezident Bakıda olmadığı müddətdə, səlahiyyətlərini icra edə bilmədiyi üçün səlahiyyətlər Ali Sovetin sədrinə keçir. O, ümid edirdi ki, Ə.Elçibəy Bakya qayıdar və öz vəzifəsini icra edər. Lakin bu baş vermədi. Həmin layihədə konkret olaraq göstərilirdi ki, səlahiyyətlər sədrə keçir, bu, müvəqqəti xarakterli idi və ona görə də “Bakıda olmadığı müddətdə” ifadəsi qeyd olunmuşdu, yəni prezident qayıdan kimi bütün səlahiyyətlər ona qaytarılmalı idi. Sonradan E.Məmmədovun qanun layıhəsində olan “Bakıda olmadığı müddətdə” ifadəsi ona məlum olmayan səbəbdən qanundan çıxarılmışdır. Hazırda rəsmi sayta qoyulmuş qanun aşağıdakı kimidir:
Azərbaycan Respublikasının Prezidenti Əbülfəz Qədirqulu oğlu Əliyevin (Elçibəyin) Azərbaycan Respublikasının 
Prezidenti vəzifələrini daha icra edə bilməməsi və 
Azərbaycan Respublikası Prezidentinin səlahiyyətinin 
Azərbaycan Respublikası Ali Sovetinin sədri Heydər Əlirza oğlu Əliyevə keçməsi haqqında
Azərbaycan Respublikası Milli Məclisinin
 Qərarı
 
Azərbaycan Respublikası Konstitusiyasının (Əsas Qanununun) 121-4-cü maddəsinə əsasən Azərbaycan Respublikasının Prezidenti Azərbaycan Respublikası vətəndaşlarının hüquq və azadlıqlarının, Azərbaycan Respublikasının qanunlarına əməl olunmasının təminatçısı kimi çıxış edir, Azərbaycan Respublikasının suverenliyinin qorunmasına, müdafiəsinə, dövlət təhlükəsizliyinin və ərazi bütövlüyünün təmin edilməsinə dair tədbirlər görür, Azərbaycan Respublikası dövlət orqanlarının bu sahələrdə fəaliyyətinə rəhbərlik edir.
Azərbaycan Respublikasının Prezidenti Əbülfəz Elçibəy 1993-cü il iyun ayının 17-dən 18-nə keçən gecə qəflətən, dövlət orqanlarının rəhbərlərinə xəbər vermədən Bakı şəhərindən Naxçıvan Muxtar Respublikası Ordubad rayonunun Kələki kəndinə getmişdir.
Prezidentin mətbuat xidməti tərəfindən yayılmış sonrakı rəsmi məlumata görə, “Prezident Əbülfəz Elçibəy iyun ayının 17-dən 18-nə keçən gecə Bakı şəhərində gözlənilən qırğının qarşısını almaq və öz təhlükəsizliyini təmin etmək üçün vəzifəsinin icrasını heç kimə həvalə etmədən Bakının Binə aeroportundan Naxçıvana uçmuşdur”.
Həmin gündən Naxçıvan Muxtar Respublikası Ordubad rayonunun Kələki kəndində qalan Əbülfəz Elçibəy Azərbaycan dövlətinin başçısı kimi fəaliyyətini həlledici dərəcədə məhdudlaşdırmış, respublikanın dövlət idarəetmə orqanları ilə faktiki olaraq əlaqəsini itirmiş və ali icra hakimiyyəti funksiyalarının yerinə yetirilməsindən özünü kənarlaşdırmışdır. Bu səbəbdən o, Azərbaycan Respublikasının Prezidenti vəzifələrini daha icra edə bilmir.
Bu müddət ərzində respublikanın başqa bölgələri, o cümlədən Bakı ilə bütün əlaqələrini yalnız son dərəcə qeyri-sabit işləyən ümumi telefon rabitəsi vasitəsi ilə quraraq, Azərbaycan Respublikasının Prezidenti obyektiv məlumatların alınmasından, ölkədəki gərgin ictimai-siyasi və hərbi vəziyyətə düzgün qiymət verilməsindən, baş verən hadisələrə təsir göstərə bilən təxirəsalınmaz qərarların qəbul edilməsindən özünü məhrum etmiş və beləliklə də, hadisələrin inkişafına nəzarət etmək imkanını itirmişdir. Bununla da Əbülfəz Elçibəy Azərbaycan Respublikasının Konstitusiyası ilə onun üzərinə qoyulmuş Azərbaycan Respublikası vətəndaşlarının hüquq və azadlıqlarının, Azərbaycan Respublikası qanunlarına əməl olunmasının təminatçısı kimi öz vəzifəsini yerinə yetirə bilmir.
Azərbaycan ərazisində müharibə getdiyi dövrdə respublikanın suverenliyinin qorunmasının, onun müdafiəsinin, dövlət təhlükəsizliyinin və ərazi bütövlüyünün təmin edilməsinə məsuliyyət daşıyan respublika prezidentinin Ermənistanın işğalçı qoşunları ilə döyüşən hərbi hissələrlə ümumiyyətlə əlaqəsi yoxdur. Belə vəziyyətdə Əbülfəz Elçibəyin Azərbaycan Respublikası Silahlı Qüvvələrinin Ali Baş komandanı kimi üzərinə düşən vəzifələri yerinə yetirməsi, o cümlədən strateji əhəmiyyətli əməliyyat planlarını təsdiq etməsi, bilavasitə onun tabeliyində olan müdafiə, daxili işlər və milli təhlükəsizlik nazirliklərinin silahlı qüvvələrini əlaqələndirməsi qeyri-mümkün olmuşdur. Xüsusi rabitə vasitələrinin olmaması üzündən dövlət və hərbi sirlərin açılması üçün real təhlükə yaranmışdır.
Hadisələrin bu səmtdəki inkişafı, habelə mövcud şəraitdə respublika həyatının mühüm sahələrini – müdafiəni, təhlükəsizliyi, daxili hüquq qaydasını təmin edən dövlət idarəetmə orqanları rəhbərlərinin olmaması Azərbaycan dövlətçiliyini təhlükə qarşısında qoyur, dövlət hakimiyyət qurumlarının və idarəetmə sisteminin dağılmasına gətirib çıxarır. Respublikamızın müxtəlif bölgələrində yaranmış hakimiyyət boşluğu nəticəsində müxtəlif cinayətkar qruplar fəallaşaraq, ağır cinayətlər, xüsusilə də qətllər, qarətlər, ictimai təhlükəsi yüksək olan başqa əməllər törətməkdədirlər. Vəziyyətin bu cür kəskinləşməsi Azərbaycanın fəlakətinə, dövlətçiliyimizin süqutuna səbəb ola bilər.
Yaranmış vəziyyət respublikadakı durumun sabitləşdirilməsinə, gərginliyin aradan qaldırılmasına, dövlətçiliyin möhkəmləndirilməsinə, qanunçuluğun bərpasına, bütün qüvvələrin xarici təcavüzə qarşı səfərbər edilməsinə yönəldilmiş qəti və təxirəsalınmaz tədbirlərin görülməsini tələb edir.
Belə şəraitdə Azərbaycan Respublikasının Milli Məclisi 1993-cü il 21 iyun tarixli qərarı ilə Azərbaycan Respublikasının Prezidenti Əbülfəz Elçibəyə Bakı şəhərinə təcili olaraq qayıtması barədə müraciət etmişdir. Lakin Əbülfəz Elçibəy bu müraciətə əhəmiyyət verməyərək paytaxta qayıtmamış və heç bir təsirli tədbir görməmişdir.
Bununla Əbülfəz Elçibəy Azərbaycan Respublikasının Prezidenti vəzifələrini icra etməsini qeyri-mümkün etmişdir.
Azərbaycan Respublikası Konstitusiyasının 121-7-ci maddəsinə əsasən, “Azərbaycan Respublikasının Prezidenti bu və ya başqa səbəblərə görə öz vəzifələrini daha icra edə bilmədikdə, Azərbaycan Respublikasının yeni prezidenti seçilənədək onun səlahiyyəti Azərbaycan Respublikası Ali Sovetinin sədrinə keçir”.
Göstərilənləri nəzərə alaraq, 1993-cü il iyunun 4-də Gəncə şəhərində baş vermiş hadisələrdən sonra Azərbaycan Respublikasında yaranmış ictimai-siyasi böhrandan çıxış yollarını tapmaq, habelə Qarabağın Ağdam, Ağdərə, Füzuli və başqa rayonlarında erməni hərbi qüvvələrinin qarşısını almaq, Azərbaycan dövlətçiliyi üçün yaranmış təhlükəni və vətəndaş müharibəsi təhlükəsini aradan qaldırmaq, idarəetmə sisteminin fəaliyyətini bərpa etmək məqsədilə Azərbaycan Respublikasının Milli Məclisi Azərbaycan Respublikası Konstitusiyasının 121-7-ci maddəsini rəhbər tutaraq qərara alır:
1. Əbülfəz Qədirqulu oğlu Əliyevin (Elçibəyin) Azərbaycan Respublikasının Prezidenti vəzifələrini daha icra edə bilməməsi təsdiq edilsin.
2. Azərbaycan Respublikası Prezidentinin səlahiyyəti Azərbaycan Respublikası Ali Sovetinin sədri Heydər Əlirza oğlu Əliyevə keçsin.
A.Cəlilov
Azərbaycan Respublikası Ali Soveti sədrinin müavini    Bakı şəhəri, 24 iyun 1993-cü il.
№ 630. [67] 
Gəncədə 4 iyunda başlamış qiyamın qarşısı Azərbaycan Respublikası Milli Məclisin 24 iyun 1993-cü il tarixli qərarı ilə tamamilə alındı. Bu qərardan sonra prezident səlahiyyətlərini icra edən Azərbaycan Respublikası Ali Sovetinin sədri H.Əliyevin sərəncamı ilə 30 iyul 1993-cü il tarixdə Surət Hüseynov baş nazir təyin olundu.
S.D.Hüseynovun Azərbaycan Respublikasının  
Baş naziri təyin edilməsi haqqında
Azərbaycan Respublikası Prezidentinin 
 Fərmanı
Azərbaycan Respublikası Milli Məclisinin razılığına əsasən Surət Davud oğlu Hüseynov Azərbaycan Respublikasının Baş naziri təyin edilsin.
Heydər Əliyev
Azərbaycan Respublikası Prezidentinin səlahiyyətini həyata keçirən,
Azərbaycan Respublikası Ali Sovetinin sədri
Bakı şəhəri, 30 iyun 1993-cü il
  № 661. [ 69] 
Bu dövrdə dövlətçilik üçün olduqca təhlükəli vəziyyət yarandığından  AMİP sədri, millət vəkili E.Məmmədov bütün qüvvələri birləşdirilməsinin zəruriliyini nəzərə alaraq müraciət qəbul etdi.
Etibar Məmmədovun Azərbaycan xalqına,  dövlət rəhbərlərinə,
Azərbaycan Respublikası Milli Məclisinə, bütün siyasi partiya və təşkilatlara Müraciəti
Müqəddəs Vətənimiz Azərbaycan təhlükə altındadır! Ermənistanın təcavüzü nəticəsində torpaqlarımızın xeyli hissəsi – Yuxarı Qarabağın bütün bölgələri, Xocalı, Şuşa, Laçın, Kəlbəcər işğal edildikdən sonra düşmən qüvvələri Ağdam şəhərini ələ keçirmiş, Füzuli, Cəbrayıl, Ağcabədi, Zəngilan, Qubadlı rayonlarını işğal təhlükəsi altında qoymuşdu. Bir sıra beynəlxalq təşkilatların, o sıradan BMT, ATƏT-in qərarlarını, əksər dünya dövlətlərinin rəyini, beynəlxalq hüquq normalarını saya salmayan Ermənistan Azərbaycana və bütün azərbaycanlılara qarşı soyqırım müharibəsi aparır. 
Azərbaycanın bölünməsi, parçalanması və bir dövlət kimi məhv olması təhlükəsi heç vaxt bugünki kimi real olmamışdı. Biz bu şərəfsizliyi boynumuza götürə bilmərik. Vətənimizin bu ağır günündə Sizə müraciət edirəm. İndi yeganə çıxış yolumuz Vətənimizin və Dövlətimizin varlığı naminə birgə fəaliyyətə başlayaraq, bütün siyasi qüvvələrin həmrəyliyinə nail olmaqdır... 
Milli Məclis təcili surətdə toplanmalı, bütün qanunverici və icraedici hakimiyyət müəyyən müddətə (1994-cü il yanvarın 1-nə qədər) Azərbaycanın real və nüfuzlu siyasi qüvvələrinin təmsil olunduğu Dövlət Şurasına verilməsi haqqında qərar qəbul etməlidir. 
Azərbaycan Milli İstiqlal Partiyası Azərbaycanın bütün vətəndaşlarını Vətənin və Dövlətin xilası naminə səfərbər olmağa və birləşməyə çağırır! 
24 iyun 1993 [42, 25 iyun 1993] 
AMİP sədri, millət vəkili Etibar Məmmədova əvvəl Ə.Elçibəy hakimiyyəti, sonra isə H.Əliyev hakimiyyəti  tərəfindən müxtəlif dövlət vəzifələri təklif edilməsi ilə bağlı KİV-də çoxlu sayda yazılar dərc olunub və hazırda da olunmaqdadır.
Bu məsələ ilə bağlı AXC hakimiyyətində baş nazir olmuş Pənah Hüseynov “Etibar Məmmədovun Baş nazir fərmanı hazırlanmışdı” başlıqlı müsahibəsində bunları deyib: “AMİP-ə bir neçə dəfə hakimiyyət bölgüsü təklif olunub. Konkret olaraq, 1992-ci ilin mayında Etibar Məmmədova Baş nazir postu təklif olunub. 1993-cü ilin iyun ayının 5-də bu təkrarlanıb. Ayın 15-də Prezidentdən savayı Prezident Aparatının bütün əlaqədar adamlarının imzası ilə Etibar Məmmədovun Baş nazir təyin olması ilə bağlı fərman hazır idi. Həmin gün mən Prezidentin qəbulunda olanda soruşdum ki, niyə Etibar Məmmədovun Baş nazir təyinatı elan olunmur. Prezident dedi ki, Etibar Məmmədov İsa Qəmbər və Pənah Hüseynov haqqında cinayət işi qaldırılmasını tələb edir. Əbülfəz Elçibəyə həbs olmağım haqqında indicə göstəriş verməsini xahiş etdim. Həqiqətən Baş nazir təyin olunması Etibar Məmmədovu sevməyimizə görə deyildi. Heydər Əliyev Ali Sovetin sədri seçildikdən sonra Əbülfəz Elçibəyin prezidentliyinin saxlanması üçün zəruri olaraq Etibar Məmmədov Baş nazir təyinatına ehtiyac var idi. Çünki Ali Sovetin sədri ilə Baş nazir arasında münasibətlər prezidentin hakimiyyətinin saxlanmasının təminatçısı olmalı idi. Çox təəssüf ki, bu məsələ reallaşmadı... Amma o dövrdə Etibar Məmmədovun müxtəlif səlahiyyətlər tələb etməsi də məlum idi. Tələblərindən biri də Heydər Əliyevin mütləq onun baş nazirliyinə razılıq verməsi olub. Etibar Məmmədovun bildirdiyinə görə, belə bir razılıq verilməyib”. [47, 18 iyun 2000-ci il]       
E.Məmmədov  bu məsələyə aydınlıq gətirərək deyib: “İyunun 17-də Elçibəy, H.Əliyev və R.Quliyevin iştirak etdikləri söhbət zamanı bu barədə yenə də söz saldı (E.Məmmədovun Baş nazir təyin olunması haqda). Bu vaxt mən bildirdim ki, bu fikrə Ali Sovetin sədri də münasibət bildirsin. Axı Baş nazirin təyin olunması ilə bağlı fərmanı Ali Sovet təsdiq etməli idi. Amma H.Əliyev heç bir fikir bildirmədi. Mən isə bir-iki günlük Baş nazir olmaq istəmədiyimdən razılıq vermədim.”  [48, 10 iyul 1996]         
E.Məmmədov digər müsahibəsində demişdir: “Ə.Elçibəy tərəfindən mənə Baş nazir vəzifəsi təklif edilib. Mən isə bildirmişəm ki, heç kimdən vəzifə almayacağam. Bu və ya digər vəzifəni xalqın mənə verəcəyi etimadı nəticəsində parlament seçkilərindən sonra tuta bilərəm. Ancaq keçid dövründə müvəqqəti hökumətdə hər hansı bir məsuliyyəti ümumi razılıq əsasında, Milli Məclisin qərarı ilə öz üzərimə götürməyə hazıram. Lakin bu hökumətin müvəqqəti olması elan edilməli və əvvəl parlament seçkilərinin keçirilməsi vaxtı müəyyənləşdirilməlidir”. [42, 22 iyun 1993]        
Azərbaycan Milli İstiqlal Partiyası yeganə siyasi partiya olaraq iyulun 8-də bəyanat verərək, Gəncədə baş verən hadisəni qiyam adlandırdı. Qiyamçı qüvvələr hakimiyyətdə təmsil olunduğuna görə E.Məmmədova təklif olunan vəzifələrdən imtina edib.
H.Əliyev iyulun 9-da televiziya müsahibısində bildirdi ki, “E.Məmmədova yüksək vəzifələr təklif olunubmuş: xarici işlər naziri, dövlət katibi, Ali Sovet sədrinin I müavini, Baş nazirin I müavini. E.Məmmədov isə  təkliflərin heç biri ilə razılaşmayıb”.  [34, 13 iyul 1993]        
E.Məmmədov sonrakı dövrdə bu məsələyə münasibət bildirərək qeyd edib ki, “4 iyun hadisələrindən bir qrup adamın öz məqsədləri üçün istifadə etməsindən sonra mən H.Əliyev iqtidarında iştirakdan, yəni mənə təklif olunan vəzifələrdən imtina etdim. Çünki hakimiyyətin bir qolu qiyamçılara təslim edildi. Mən bunun qəti əleyhinə idim. Qiyam hökumətə qarşı ola bilər, dövlətçiliyə qarşı yox”. [42, 18 mart 1994-cü il]        
E.Məmmədova hakimiyyət tərəfindən yüksək vəzifə təklif olunması ehtimalları sonralar da gündəmdə olmuşdur. Məsələn, 1996-cı ildə “Yeni Müsavat” qəzetində “Etibar Məmmədov Baş nazir olacaqmı?” – [47, 6 avqust 1996cı il] başlıqlı yazıya cavab olaraq, “Etibar Məmmədov: “Mənim heç bir iqtidarla yaxınlığım yoxdur. Mənim öz köynəyim var” [47, 29 noyabr 1996-cı il]  başlıqlı müsahibəsində cavab versə də, bu cür müzakirələr davam etmişdir.
1998-ci ilin əvvəlində Azərbaycan Respublikası Xarici işlər naziri vəzifəsinə potensial namizəd kimi Etibar Məmmədovun da adı mətbuatda geniş müzakirə obyekti olmuşdur.  Bununla bağlı “Azadlıq” qəzeti yazırdı: “Birinci namizəd Mahmud Məmmədquliyev. Ehtimal olunan ikinci namizəd AMİP sədri Etibar Məmmədovdur. Onun namizədliyinin obyektiv olaraq cazibəli edən məqamlar var. Azərbaycan hökuməti həm Qərbə, həm də Ermənistana kəskin mövqe nümayiş etdirəcək şəxsə ehtiyacı var. Elə bir şəxsə ki, onun çıxışları H.Əliyevin mövqeyi kimi şərh edilməsin. Başqa sözlə... dövlət başçısının “bu mənim mövqeyim deyil, onun fikridir” deməklə, taktiki manevrlər etmək imkanı olsun”. [34, 
24 fevral 1998]       
“Yeni Müsavat” qəzetinin 1999-cu ildə “Hakimiyyəti bölürlər” başlıqlı yazısında qeyd olunurdu ki, ““Azadlıq radiosu” bu məsələ ilə bağlı şok açıqlama yaydı. ARDNŞ-nin 

vitse-prezidenti İlham Əliyev, AMİP sədri Etibar Məmmə dov və AXCP sədri Əbülfəz Elçibəy arasında hakimiyyətin bölüşdürülməsi ilə bağlı intensiv danışıqlar gedir”.  [47, 08 aprel 1999-cu il]   
 “Yeni Müsavat” qəzetinə 2001-ci ildə verdiyi müsahibəsində bu məsələlərə aydınlıq gətirən Etibar Məmmədov demişdir: “Əliyevlə bir şərtlə koalisiya yaradaram. Bunun üçün parlament seçkilərinin keçirilməsinə razılıq verilməlidir”. [47, 5 yanvar 2001] 
Bu cür müzakirələr E.Məmmədovun  xalq arasında və hakimiyyət daxilində ciddi nüfuza malik olduğunu  sübut edir.  Onun hansı güc və nüfuza malik olduğunu əyani surətdə başa düşmək üçün onun rəhbərlik etdiyi Azərbaycan Milli İstiqlal Partiyasında  olmuş  şəxslərin siyahısına baxmaq kifayətdir:      
· Azərbaycan Milli Elmlər Akademiyasının sabiq prezidenti Eldar Salayev
· Sabiq Baş nazir Novruz Məmmədov
· Baş nazirin sabiq müavini Elçin Əfəndiyev
· Baş nazirin sabiq müavini, Milli Məclisin sədrinin I müavini Əli Əhmədov
· Sabiq Təhsil naziri Firudin Cəlilov
· Xalq şairi Məmməd Araz
· Xalq şairi Xəlil Rza Ulutürk 
· Yazıçı İsi Məlikzadə
· Xalq artisti Həsənağa Turabov
· Xalq artisti Həsən Məmmədov
· Xalq artisti Ramiz Məlik  
· Sabiq Xarici işlər naziri, səfir Vilayət Quliyev
· Sabiq dövlət müşaviri Qabil Hüseynli,
· Xətai Rayon İcra Hakimiyyətinin sabiq başçısı Gündüz 
Cəlilov
· Qaradağ Rayon İcra Hakimiyyəti başçısının sabiq müavini  Zəfər Əliyev
· Dini Qurumlarla İş üzrə Dövlət Komitəsinin sabiq sədri, hazırda millət vəkili Mübariz Qurbanlı
· Hazırda AMEA İqtisadiyyat İnstitutunun direktoru Nazim İmanov
· Azərbaycan Respublikasının Prezidenti yanında Strateji Araşdırmalar Mərkəzinin sabiq sədri Fərhad Məmmədov
· Ekologiya və təbii sərvətlər nazirinin sabiq müavini 
Novruz Quliyev
· Tibbi Ərazi Bölmələrini İdarəetmə Birliyinin sabiq sədri Ramin Bayramlı
· AMEA İnformasiya Texnologiyaları İnstitutunun baş direktoru Rasim Əliquliyev
· Sabiq millət vəkili Yusif Bağırzadə
· Sabiq millət vəkili Gülnarə Qurbanova 
· Sabiq millət vəkili Cəbrayıl Əhmədov 
· Sabiq millət vəkili Rüfət Ağalarov  
· Sabiq millət vəkili Hidayət Qulamov 
· Millət vəkili Elşad Musayev
· Azercell-in sabiq icraçı direktoru Vahid Mürsəliyev və başqaları
Hazırda Böyük Azərbaycan Partiyasının sədri, millət vəkili  Elşad Musayev 1994-1995-ci illərdə Azərbaycan Milli İstiqlal Partiyasının təşkilati məsələlər üzrə katibi, 19961998-ci illərdə isə baş katibi olmuşdur. Vətəndaş və İnkişaf Partiyasının sədri Əli Əliyev 1996-2004-cü illərdə AMİP sədrinin təşkilat məsələləri üzrə müavini, Real Partiyasının sabiq sədri İlqar Məmmədov 1998-2003-cü illərdə AMİP sədrinin beynəlxalq məsələlər üzrə müavini olmuş, Azərbaycan Demokratiya və Rifah Hərəkatının rəhbəri Qubad İbadoğlu isə siyasi fəaliyyətinə “Millət” qəzetində jurnalist kimi başlamışdır. 
Belə faktlar çoxdur və bu siyahını daha da genişləndirmək mümkündür.
Partiya I çağırış Azərbaycan Respublikasının Milli Məclisində əvvəlcə 3 millət vəkili –Etibar Məmmədov, Nazim İmanov, Şadman Hüseyn, daha sonra transfer üsulu ilə daha 3 millət vəkili – Novruz Quliyev, Cəbrayıl Əhmədov və Gülnarə Qurbanova ilə təmsil olunmuşdur. II çağırış Azərbaycan Respublikasının Milli Məclisində Rüfət Ağalarov və Hidayət Qulamov  deputat seçilmişlər. Milli Məclisə 2024-ci il 1 sentyabr növbədənkənar seçkilərdə isə Arzuxan Əlizadə millət vəkili seçilib.
 Bu cür real gücə malik partiyanın liderinə müxtəlif döv rlərdə yüksək dövlət vəzifələri təklif edilməsi təbii idi. Sonrakı dövrlərdə də KİV-də bu cür  müzakirə davam etmişdir.
Deputat-istintaq komissiyasının üzvləri Gəncədə baş vermiş 4 iyun hadisəsi ilə bağlı Gəncəyə gedib, müxtəlif insanlarla görüşüb, məlumatlar topladıqdan sonra Milli Məclisə yazılı arayış təqdim etmişlər. Bu arayışa əsasən Milli Məclis qərar qəbul etmişdir.
1993-cü il iyunun 4-də Gəncə şəhərində baş vermiş hadisələri təhqiq edən deputat-istintaq komissiyasının işinin yekunu barədə

 Qərarı
 Azərbaycan Respublikasının Milli Məclisi Gəncə şəhərində baş vermiş hadisələri təhqiq edən – M.Mütəllimov – sədr, Ş.Hacıkərimov, V.Qasımov, T.Əliyev, İ.İbrahimov, M.Məmmədov, M.Fəttayevdən ibarət deputat-istintaq komissiyasının arayışını dinləyərək qeyd edir ki, 1993-cü il iyunun 4-də Gəncədə baş vermiş faciə əvvəlcədən hazırlanmış, cinayət törətmiş hərbi əməliyyatların ağır nəticəsidir. Milli Məclisə təqdim olunmuş deputat-istintaq komissiyasının materiallarından və rəydən, Milli Məclisin iclasındakı əksər çıxışlardan və ümumiyyətlə müzakirələrdən aydın oldu ki, Gəncə hadisələri Azərbaycan Respublikası Prezidentinin, onun ətrafındakıların səbatsız siyasətinin nəticələridir və axırıncı bir il iqtidarda olan şəxslərin fəaliyyətinin məntiqi yekunudur.
Komissiya qeyd etdiyi kimi, respublikada son dərəcə mürəkkəb ictimai-siyasi şərait mövcud idi. Siyasi ehtiraslar səngimək bilmirdi; hakimiyyət boşluğu, qanunların işləməməsi, torpaqlarımızın xeyli hissəsinin erməni işğalçıları tərəfindən zəbt edilməsi, əhalinin əsas kütləsinin yoxsulluq həddindən aşağı səviyyədə yaşaması, respublikanın milli sərvətlərinin cinayətkarcasına talanması, sosial, siyasi və mədəni həyatda qarmaqarışıqlıq, özbaşınalıq, hərc-mərclik xalqın səbrini son həddə çatdırmış axırıncı bir ilin xarakterik əlamətləridir.
Arayışdan görünür ki, respublikada vəziyyətin ağırlaşdırıcı faktorlarından biri də iqtidarın kadr siyasəti idi. Bu siyasət ancaq Azərbaycan Xalq Cəbhəsinin potensialına söykənmişdi, rəhbərlik, bir qayda olaraq, ancaq Azərbaycan Xalq Cəbhəsinin nümayəndələrini irəli çəkirdi. İqtidar kadrları əsasən şəxsi sədaqət, dostbazlıq, qohumbazlıq prinsiplərinə görə seçirdi. Kadr sahəsində yeganə meyar olan qabiliyyət, səriştə və səviyyə məsələləri arxa plana keçirilmiş, Azərbaycanın intellektual potensialına məhəl qoyulmurdu.
Kadr siyasətini yarıtmaz təşkil etdiklərinə görə bu gün Ə.Elçibəy, İ.Qəmbər, P.Hüseynov, A.Hacıyev xalq qarşısında şəxsi məsuliyyət daşıyırlar.
Gəncə hadisələri məhz ölkədə olan son nöqtəyə çatmış böhranın, cəbhə bölgələrində bir-birinin ardınca baş vermiş uğursuzluqların, hakimiyyətdə olanların pozucu fəaliyyətlərinin gücləndiyi və xüsusilə iqtidara qarşı ümumxalq inamının tam sarsıldığı bir dövrdə baş vermişdir. Gəncə hadisələri bütün bunların ört-basdır edilməsini təmin etmək məqsədilə iqtidar və respublikanın digər yüksək vəzifəli şəxsləri tərəfindən öz xalqına qarşı yönəldilmiş, bununla da respublikada demokratiyanı hərbi-polis rejiminə çevirmək, iqtidara qarşı baş qaldıran qüvvələrin aradan götürülməsinə və məhv edilməsinə nail olmaq cəhdləri ilə bağlı təşkil edilmiş aksiyadır.
İqtidar üçün belələrindən biri də Azərbaycanın xalq deputatı, Milli Qəhrəman Surət Hüseynov oldu. Məsələnin təhlili göstərdi ki, onun orduda və xalq arasında artan nüfuzu hakimiyyətin narahatlığına səbəb olurdu. Məhz buna görə Azərbaycan Xalq Cəbhəsi İcraiyyə Komitəsinin S.Hüseynovu satqınlıqda və xəyanətdə ittiham edən məlum qərəzli bəyanatı ilə ona qarşı təqibetmə kampaniyasına başlandı.
Komissiyanın təhqiqi göstərir ki, Azərbaycan Xalq Cəbhəsinin və respublika rəhbərliyinin S.Hüseynovu ləkələmək məqsədi ilə baş tutmayan cəhdləri onlara nəsihət olmadı və iqtidar onu həbs etmək üçün xüsusi hərbi əməliyyatlar həyata keçirmək barəsində müvafiq göstərişlər vermişdir. 1993-cü il mayın sonunda respublika rəhbərliyini təm sil edən Ə.Elçibəy, İ.Qəmbər, P.Hüseynov və Ə.Kərimov güc nazirliklərinin rəhbərlərini və Silahlı Qüvvələrin komandanlığını cəlb etməklə 709 nömrəli hərbi hissənin tərk-silah edilməsi və S.Hüseynovun həbs edilməsi əməliyyatını başlamışlar.
Komissiyanın rəyindən göründüyü kimi, iyunun əvvəlində müdafiə naziri D.Rzayevin, Baş prokuror İ.Şirinovun, milli təhlükəsizlik nazirinin birinci müavini S.Əkbərovun, daxili işlər nazirinin birinci müavini Q.Məmmədovun, daxili qoşunların komandanı F.Hacıyevin, ədliyyə nazirinin müavini M.Zeynalovun başçılıqları və iştirakı ilə həmin əməliyyatı həyata keçirmək üçün Gəncədə xeyli hərbi silah və sursat toplanmışdır. Qeyd etmək lazımdır ki, 709 nömrəli hərbi hissənin tərk-silah edilməsi Azərbaycan Respublikasının Müdafiə Nazirliyinin səlahiyyətinə aid olan məsələdir. Belə bir halda Azərbaycan Respublikası Prezidentinin və respublikanın digər rəhbərlərinin həmin əməliyyatın keçirilməsi üçün Silahlı Qüvvələrin bütün növlərindən ibarət genişmiqyaslı hərbi qüvvələri cəlb etməsi məqsədyönlü xarakter daşımış və buna heç bir haqq qazandırmaq olmaz. Bu əməliyyatın keçirilməsi üçün Azərbaycan Respublikasının sabiq Baş prokuroru İ.Şirinov S.Hüseynovun həbs edilməsi haqqında qərarı təsdiq etmiş, iqtidarın göstərişinə əsasən Gəncə şəhəri ilə rabitə əlaqələri kəsilmişdir.
Deputat-istintaq komissiyasının təqdim etdiyi arayışdan, sabiq müdafiə naziri D.Rzayevin, müdafiə nazirinin sabiq birinci müavini N.Sadıqovun, sabiq milli təhlükəsizlik naziri F.Təhməzovun, sabiq daxili işlər naziri A.Allahverdiyevin, Azərbaycan Respublikasının hərbi prokuroru R.Əliyevin, Gəncə qarnizonunun hərbi prokuroru R.Yusifovun və digər şəxslərin Milli Məclisin iclasındakı çıxışlarından məlum olur ki, 1993-cü il iyun ayının 4-də Gəncə şəhərində 709 nömrəli hərbi hissəyə qarşı aparılan hərbi əməliyyatlar Azərbaycan Respublikasının Prezidenti, Silahlı Qüvvələrin Ali Baş komandanı Əbülfəz Elçibəyin göstərişləri ilə həyata keçirilmişdir. Faktlar göstərir ki, əməliyyata sabiq Baş nazir Pənah Hüseynov və Ali Sovetin sədri İsa Qəmbər daxili işlər naziri 
A. Allahverdiyevin iş otağından bilavasitə rəhbərlik etmişlər. İlkin məlumatlara əsasən, 35 nəfər həlak olmuş, 130 nəfər isə yaralanmışdır. Hərbi şəhərciyə və hava limanına təxminən 23 milyard rubl ziyan dəymişdir.
Planlaşdırılmış və icrasına başlanılmış əməliyyatın 1993cü il iyun ayının 4-də Gəncə şəhərində baş tutmaması artıq aydınlığı ilə məlum olmasına baxmayaraq, 1993-cü ilin iyun ayının 5-də Azərbaycan Respublikasının Prezidenti, Silahlı Qüvvələrin Ali Baş komandanı Əbülfəz Elçibəyin rəhbərliyi, Azərbaycan Respublikası Ali Sovetinin sədri İsa Qəmbərin, Azərbaycan Respublikasının Baş naziri Pənah Hüseynovun, Azərbaycan Respublikasının Dövlət katibi Əli Kərimovun, Azərbaycan Respublikasının müdafiə naziri Dadaş Rzayevin, Prezident Aparatının Dövlət-hüquq şöbəsinin müdiri Fazil Mustafayevin, müdafiə nazirinin birinci müavini, Baş qərargahın rəisi Nurəddin Sadıqovun və Azərbaycan Xalq Cəbhəsi İcraiyyə Komitəsinin sədri Fərəc Quliyevin iştirakları ilə keçirilmiş müşavirədə əməliyyatın başa çatdırılmasını təmin etmək məqsədilə əlavə qüvvələrin, o cümlədən hərbi hava hissələrinin cəlb edilməsi təkidlə təklif edilmişdir, Azərbaycan Respublikası müdafiə nazirinin birinci müavini, Baş qərargahın rəisi Nurəddin Sadıqov göstərilən əməliyyata əlavə qüvvələrin və hərbi hava hissələrinin cəlb edilməsinin və ordunun siyasi məsələlərdə iştirakının əleyhinə olduğunu rəsmi bildirdiyinə görə, o, elə həmin gün Prezidentin fərmanı ilə tutduğu vəzifəsindən azad edilmişdir. Bu məsələlərlə əlaqədar müdafiə naziri D.Rzayevin etirazı və istefa verməsi barədə bəyanatı rədd edilmişdir.
Eyni zamanda əməliyyata əlavə qüvvələrin, o cümlədən hərbi hava hissələrinin cəlb edilməsi barədə təklifin həyata keçirilməsini təmin etmək məqsədilə Müdafiə Nazirliyinin rəhbərliyinin dəyişdirilməsinə cəhd göstərilmişdir. Bu məqsədlə müdafiə naziri vəzifəsi general Nəcməddin Sadıqova və polkovnik Səfər Əbiyevə təklif edilmişdir. Lakin onlar bu təklifin məqsədini başa düşdükdə verilmiş təklifdən imtina etmişlər.
Milli təhlükəsizlik naziri F.Təhməzovun izahatına görə, respublika prezidenti yaranmış gərgin vəziyyəti sabitləşdirmək əvəzinə, hətta sərhəd qoşunlarının bir hissəsini belə səfərbər edib, Gəncəyə göndərilməsi haqqında ona 

göstəriş vermişdir. Daxili işlər naziri A.Allahverdiyevin Milli Məclisə verdiyi məlumatdan aydın oldu ki, Prezidentin tapşırığına istinad edərək, P.Hüseynov və İ.Qəmbər nazirdən təcili surətdə Bakı şəhərinin 8 rayonunda bələdiyyə polisi yaradıb, onlara və Azərbaycan Xalq Cəbhəsinin bir qrupuna silah verilməsini tələb etmişlər.
Azərbaycan Xalq Cəbhəsi dövlət sistemində heç bir statusa malik olmadığı halda, Azərbaycan Xalq Cəbhəsinin rəhbərliyi həmin əməliyyatın keçirilməsi ilə əlaqədar tədbirlərin hazırlanmasında iştirak etmiş və hərbi əməliyyatın həyata keçirilməsində başqa, hərbi hissələrlə birlikdə özünün sərəncamında olan xüsusi batalyonu Gəncə şəhərinə göndərmişdir.
İqtidar tərəfindən Gəncəyə göndərilmiş silahlı qüvvələrin ümumi sayı üç mindən artıq olmuşdur.
Bütün yuxarıda göstərilən tədbirlər Gəncə şəhərində, respublikada silahlı qarşıdurma yaratmış, qardaş qanının tökülməsinə səbəb olmuşdur.        
Təəccüblü odur ki, 1993-cü ilin 4 iyununda Gəncə şəhərində qardaş qırğını baş verdiyi halda Azərbaycan Respublikasının Prezidenti Ə.Elçibəy, Ali Sovetin sədri İ.Qəmbər, Baş nazir P.Hüseynov, Dövlət katibi Ə.Kərimov və respublikanın digər rəhbər vəzifəli şəxsləri hadisə yerində olmamış və vəziyyətin sabitləşdirilməsi üçün heç bir əməli tədbirlər həyata keçirməmişlər.
Komissiyanın materialları, rəyi və Milli Məclisdəki müzakirələr bir daha təsdiq edir ki, 1993-cü il iyun ayının 4-də Gəncə şəhərində baş vermiş qanlı hadisələr böyük faciə ilə nəticələnmiş, respublikadakı mövcud siyasi və hərbi vəziyyəti daha da gərginləşdirmiş, vətəndaş müharibəsi həddinə çatdırmışdır. Respublikada hakimiyyət böhranı baş vermiş, hərbi hissələrdə nizam-intizam xeyli zəifləmişdir. Bu şəraitdə Ermənistan silahlı qüvvələri tərəfindən Ağdam, Füzuli, Cəbrayıl istiqamətlərində hücumlar şiddətlənmiş, külli miqdarda itkilərə səbəb olmuşdur.
Bu dövrdə baş vermiş hadisələr respublikanın bir çox rayonlarında qanun pozuntularına yol vermişdir. Özbaşınalıq, hərc-mərclik, zorakılıq halları mövcud olmuşdur, bəzi yerlərdə ayrı-ayrı şəxslər qeyri-qanuni yollarla dövlət orqanlarını öz əllərinə keçirmişlər. İqtisadiyyata, xüsusən kənd təsərrüfatı işlərinin aparılmasına ziyan dəymişdir. Əhaliyə sosial xidmət və təminat xeyli pozulmuşdur.
Yuxarıdakıları nəzərə alaraq, Azərbaycan Respublikasının Milli Məclisi qərara alır:
1. 1993-cü il iyunun 4-də Gəncə şəhərində baş vermiş hadisələri təhqiq edən deputat istintaq komissiyasının arayışı nəzərə alınsın.
2. 1993-cü il iyunun 4-də Gəncə şəhərində baş vermiş qanlı hadisələr Azərbaycan Respublikasının Prezidenti Əbülfəz Elçibəyin və digər yüksək vəzifəli şəxslərin əvvəlcədən xüsusi düşünülmüş və planlaşdırılmış siyasətinin nəticəsi hesab edilsin, onlar tərəfindən Azərbaycan  Respublikası Konstitusiyasının və qanunlarının kobud surətdə pozulması kimi qiymətləndirilsin.
3. 1993-cü il iyunun 4-də Gəncə şəhərində baş vermiş hadisələrə görə aşağıdakı yüksək vəzifəli şəxslərin bilavasitə məsuliyyət daşıması barədə komissiyanın rəyi təsdiq olunsun:
1. Əbülfəz Elçibəy – Azərbaycan Respublikasının Prezidenti
2. Pənah Hüseynov – sabiq Baş nazir
3. İsa Qəmbər – Ali Sovetin sabiq sədri
4. Əli Kərimov – sabiq Dövlət katibi
5. Arif Hacıyev – sabiq Dövlət müşaviri
6. İxtiyar Şirinov – sabiq Baş prokuror
7. Abdulla Allahverdiyev – sabiq Daxili işlər naziri
8. Fəxrəddin Təhməzov – sabiq Milli təhlükəsizlik naziri
9. Dadaş Rzayev – sabiq Müdafiə naziri
10. Nurəddin Sadıqov – Müdafiə nazirinin sabiq birinci müavini
11. Sülhəddin Əkbərov – Milli təhlükəsizlik nazirinin birinci müavini
12. Fəhmin Hacıyev – Daxili Qoşunların sabiq Baş komandanı
13. Qabil Məmmədov – Daxili işlər nazirinin birinci müavini
14. Məmməd Zeynalov – Ədliyyə nazirinin müavini
15. İbrahim Tağıyev – Baş prokurorun müavini
16. Fərəc Quliyev – Azərbaycan Xalq Cəbhəsi İcraiyyə 
Komitəsinin sədri
17. Fazil Mustafayev – Prezident aparatının Dövlət-hüquq şöbəsinin sabiq müdiri
4. Gəncə şəhərində baş vermiş hadisələrlə əlaqədar Gəncə qarnizonu və Azərbaycan Respublikası hərbi prokurorluqları tərəfindən fakt üzrə cinayət işi qaldırıldığı nəzərə alınsın və Azərbaycan Respublikası Baş prokuroruna tapşırılsın ki, deputat-istintaq komissiyası tərəfindən toplanmış materiallara və Milli Məclisdə səslənən çıxışlara əsasən hərtərəfli istintaq aparıb qanun çərçivəsində lazımi tədbirlər görsün.
5. Deputat-istintaq komissiyasının istintaq üçün vacib hesab edilən materialları Azərbaycan Respublikası Prokurorluğuna verilsin.
6. Azərbaycan Respublikası Nazirlər Kabinetinə tapşırılsın ki, Gəncə şəhərində 1993-cü il iyun ayının 4-də baş vermiş hadisələr zamanı həlak olanların ailələrinə və ağır yaralananlara imtiyazlar və güzəştlər təyin olunmasını və dağılmış obyektlərin dövlət hesabına bərpa edilməsi məsələlərini mövcud qanunvericilik əsasında həll etsin.
7. Xocalı, Şuşa, Laçın, Kəlbəcər rayonlarının və digər yaşayış məntəqələrinin işğal edilməsi barədə cinayət işlərinin nəticələri haqqında qısa müddətdə Milli Məclisdə istintaq orqanlarının hesabatı dinlənilsin.
8. Daxili İşlər Nazirliyinə tapşırılsın ki, deputat-istintaq komissiyası üzvlərinin və istintaqla bağlı digər şəxslərin təhlükəsizliyini təmin etmək üçün təxirəsalınmaz lazımi tədbirlər görsün.
9. Gəncə şəhərində baş vermiş hadisələrlə əlaqədar yaradılmış deputat-istintaq komissiyasının arayışı “Azərbaycan” qəzetində dərc olunsun.
Heydər Əliyev
Azərbaycan Respublikası Ali Sovetinin sədri Bakı şəhəri,  16 iyul 1993-cü il.
                           № 648. [68] 
E.Məmmədov 4 iyun 1993-cü ildən başlayaraq, baş vermiş hadisələrə münasibət bildirərək demişdir: “AMİP yalnız parlament seçkiləri vasitəsilə hakimiyyətə gələ bilər. Azərbaycanın gənc demokratiyasının Amerika demokratiyasının yardımına ehtiyacı var. Demokratik qüvvələrin hakimiyyətə gəlməsi – imperiyapərəst meyllərin qarşısını almağın əsas şərtidir. Ermənistan–Azərbaycan müharibəsinin davam etməsi regiondakı ölkələrin müstəqilliyinə təhlükə yaradır. Bu müharibə demokratiya yolunda səddə çevrilərək, islahatların aparılmasına maneçilik törədir. 
Elçibəy hakimiyyətinin süqutu səbəblərindən Azərbaycanda parlament seçkilərinin keçirilməməsi, siyasi və iqtisadi islahatların aparılmaması, SSRİ-dən miras qalmış rejimin “demokratiya” pərdəsi altında davam etdirilməsi və s. göstərmək olar. 
Ə.Elçibəy xalqın rəyinə arxalanan parlament seçkiləri keçirsəydi, aqibəti belə olmazdı. Hazırkı hakimiyyət də o səhvləri təkrar edir. Ən böyük auditoriyaya malik televiziya müxalifətin üzünə bağlıdır. Qəzetlər üzərində siyasi senzura fəaliyyət göstərir. Milli birlik deyəndə, rəhbərlikdə olanlar öz mövqeyi ətrafında birləşməyi nəzərdə tuturlar. Fikrimizcə, birləşmək üçün yeganə prinsip varsa, o da Azərbaycan dövlətçiliyinin qorunub saxlanmasıdır. Qanunların olmadığı bir ölkədə istənilən vaxt istənilən qrup çevriliş edə bilər. Xalqın da hökumətdən narazı olduğu bir ölkədə 50-60 adamın hökumət binasını tutmasına çox zaman xalq tərəfindən reaksiya verilmir. Necə ki, 1993-cü ildə reaksiya verilmədi. Ona görə də çevrilişlərin və hər hansı hakimiyyət dəyişikliklərinin qarşısını almağın bir yolu var. O da həmin hökumətlərin xalqa xidmət etməsidir. 
4 iyun hadisələrinə görə peşmançılıq çəkmirəm. Həmin hadisələr vaxtı düzgün mövqe tutmuşam. Bu mövqeyi indi də düzgün hesab edirəm. Siz deyirsiniz ki, guya iqtidar qiyam nəticəsində hakimiyyətə gəlib. Mən belə fikirdə deyiləm. Həmin hadisələrdən sonra Elçibəy öz şəxsi təyyarəsini göndərib, H.Əliyevi Bakıya dəvət edib. Referendum keçirilib, referendumun nəticələrinə görə prezident seçkiləri olub və prezident seçilib”. [42, 18 mart 1994-cü il]        

1993-cü il iyunun əvvəllərindən başlayaraq, Azərbay candakı siyasi böhrandan istifadə edərək, Ermənistanın hərbi qüvvələri hücumları genişləndirdi. İyulun 23-də səhər əsasən özünümüdafiə taburlarının gücü ilə 43 gün düşmənlə qanlı döyüşlər aparmış Ağdam şəhəri işğal olundu. 
[1, s.324]        
Gərginliyin gündən-günə artdığı bir vaxtda Milli Məclis 29 iyul 1993-cü il tarixdə prezident Ə. Elçibəyə etimad göstərilməsi ilə bağlı referendum keçirilməsi ilə bağlı  qərar qəbul etdi.
Azərbaycan Respublikasının Prezidenti Əbülfəz Elçibəyə etimad göstərilməsi haqqında Azərbaycan Respublikası ümumxalq səsverməsinin  
(referendumunun) keçirilməsi barədə
Azərbaycan Respublikası Milli Məclisinin  
Qərarı
 
Azərbaycan Respublikasının Prezidenti Əbülfəz Elçibəy 1993-cü il iyunun 17-dən 18-nə keçən gecə qəflətən, dövlət orqanlarının rəhbərlərinə xəbər vermədən Bakı şəhərindən Naxçıvan Muxtar Respublikası Ordubad rayonunun Kələki kəndinə getmişdir. Belə şəraitdə Azərbaycan Respublikasının Milli Məclisi 1993-cü il 21 iyun tarixli qərarı ilə Azərbaycan Respublikasının Prezidenti Əbülfəz Elçibəyə Bakı şəhərinə təcili olaraq qayıtması barədə müraciət etmişdir. Lakin Əbülfəz Elçibəy bu müraciətə əhəmiyyət verməyərək paytaxta qayıtmamış və heç bir təsirli tədbir görməmişdir. Bununla Əbülfəz Elçibəy Azərbaycan Respublikasının Prezidenti vəzifələrini icra etməsini qeyri-mümkün etmişdir.
1993-cü il iyunun 24-də Azərbaycan Respublikası Milli Məclisinin qərarı ilə Azərbaycan Respublikası Konstitusiyasının 121-7-ci maddəsinə əsasən, Əbülfəz Qədirqulu oğlu Əliyevin (Elçibəyin) Azərbaycan Respublikası Prezidenti vəzifələrini daha icra edə bilmədiyi təsdiq olunmuş və onun səlahiyyəti Azərbaycan Respublikası Ali Sovetinin sədri Heydər Əlirza oğlu Əliyevə keçmişdir. Eyni zamanda Azərbaycan Respublikasının Prezidenti Əbülfəz Elçibəy də 1993cü il 24 iyun tarixli Fərmanla öz səlahiyyətlərini Azərbaycan Respublikası Ali Sovetinin sədrinə vermişdir.
Azərbaycan Respublikası Milli Məclisinin 1993-cü il 24 iyun tarixli iclasında və ondan sonra keçirilən bütün iclaslarında Milli Məclisin üzvləri, həmçinin digər millət vəkilləri Azərbaycan Respublikası Konstitusiyasının 121-7-ci maddəsinə əsasən Əbülfəz Elçibəyin Azərbaycan Respublikasının Prezidenti vəzifəsindən kənarlaşdırılmasını təkidlə tələb etmişlər.
Milli Məclisin 1993-cü il iyulun 15-16-da keçirilən iclasında “1993-cü il iyunun 4-də Gəncə şəhərində baş vermiş hadisələri təhqiq edən deputat-istintaq komissiyasının işinin yekunu barədə” məsələ müzakirə olunarkən Milli Məclisin üzvləri tərəfindən həmin tələb daha kəskin şəkildə qoyulmuşdur.
Bununla yanaşı, həmin iclasda deputat-istintaq komissiyasının təqdim etdiyi rəydə, çıxışlarda və “1993-cü il iyunun 4-də Gəncə şəhərində baş vermiş hadisələri təhqiq edən deputat-istintaq komissiyasının işinin yekunu barədə” Azərbaycan Respublikası Milli Məclisinin 1993-cü il 16 iyul tarixli qərarında 1993-cü il iyunun 4-də Gəncə şəhərində baş vermiş qanlı hadisələr Azərbaycan Respublikasının Prezidenti Əbülfəz Elçibəy tərəfindən Azərbaycan Respublikası Konstitusiyasının və qanunlarının kobud surətdə pozulması kimi qiymətləndirilmişdir.                                                                                                                        
Azərbaycan Respublikasının Milli Məclisi qeyd edir ki, Azərbaycan Respublikasının Prezidenti Əbülfəz Elçibəy artıq bir aydan çoxdur ki, Naxçıvan Muxtar Respublikası Ordubad rayonunun Kələki kəndində yaşayır və dövlət idarəetmə orqanlarının rəhbərləri ilə bilavasitə əlaqə saxlaya və Prezident vəzifələrini icra edə bilmir. Belə bir şəraitdə Azərbaycan dövlətçiliyi təhlükə qarşısında qoyulmuş, dövlət hakimiyyət qurumlarının və idarəetmə sisteminin dağılmasına gətirib çıxarmış, iqtisadiyyatda və sosial həyatda gərginlik daha da dərinləşmiş, hərbi münaqişə bölgələrində, Qarabağda və xüsusən Ağdamda vəziyyət son dərəcə kəskinləşmişdir.
Yuxarıdakıları nəzərə alaraq, Azərbaycan Respublikası nın Milli Məclisi qərara alır:
1. 1993-cü il avqustun 29-da Azərbaycan Respublikasında Azərbaycan Respublikasının Prezidenti Əbülfəz Elçibəyə etimad göstərilməsi haqqında Azərbaycan Respublikasının ümumxalq səsverməsi (referendumu) keçirilsin.
2. Referendumda səsvermə bülleteninə – “Siz Azərbaycan Respublikasının Prezidenti Əbülfəz Elçibəyə etimad göstərirsinizmi?” sualı və cavab variantları – “hə” və “yox” sözləri daxil edilsin.
3. Müəyyən edilsin ki, “Azərbaycan Respublikasının ümumxalq səsverməsi (referendumu) haqqında” Azərbaycan Respublikası Qanununun 17 və 18-ci maddələrinə uyğun olaraq Azərbaycan Respublikasında 1993-cü il avqustun 29-da keçiriləcək Azərbaycan Respublikası referendumunun Mərkəzi Komissiyasının və Respublika (Naxçıvan Muxtar Respublikası) Komissiyasının səlahiyyətini müvafiq surətdə Azərbaycan Respublikası xalq deputatları seçkiləri üzrə Mərkəzi Seçki Komissiyası və Naxçıvan Muxtar Respublikası xalq deputatları seçkiləri üzrə Mərkəzi Seçki Komissiyası həyata keçirir.
4. Azərbaycan Respublikası xalq deputatları seçkiləri üzrə Mərkəzi Seçki Komissiyasına və Naxçıvan Muxtar Respublikası xalq deputatları seçkiləri üzrə Mərkəzi Seçki Komissiyasına tövsiyə olunsun ki, Azərbaycan Respublikasının ümumxalq səsverməsində (referendumunda) səsvermənin keçirilməsi üçün rayonların, respublika tabeli şəhərlərin hüdudları daxilində müvafiq dairələr təşkil etsinlər.
Yevlax, Lənkəran, Şəki və Şuşa şəhərlərində və rayonlarında referendum keçirilməsi üçün iki dairə (şəhər və rayon dairələri) əvəzinə bir dairə – Yevlax, Lənkəran, Şəki və Şuşa dairələri yaradılır.
5. Müəyyən olunsun ki, Azərbaycan Respublikası referendumunun dairə komissiyalarının səlahiyyətlərini Azərbaycan Respublikası yerli xalq deputatları Sovetləri deputatlarının sonuncu ümumi seçkiləri vaxtı yaradılmış seçki komissiyaları – Azərbaycan Respublikası yerli xalq deputatları Sovetləri deputatlarının seçkiləri üzrə rayon və şəhər (Bakı və Gəncə şəhərlərindən başqa, respublika tabeli şəhərlər) seçki komissiyaları və Naxçıvan Muxtar Respublikası yerli xalq deputatları Sovetləri deputatlarının seçkiləri üzrə müvafiq seçki komissiyaları həyata keçirirlər.
Yevlax, Lənkəran və Şəki şəhərlərində dairə komissiyalarının səlahiyyətlərini sonuncu çağırış yerli xalq deputatları Sovetləri deputatlarının seçkiləri üzrə eyni adlı şəhərlərin və rayonların birləşmiş şəhər və rayon seçki komissiyaları yerinə yetirirlər.
6. Siyasi partiyaların və siyasi hərəkatların, ictimai birliklərin və təşkilatların referendum komissiyaları tərkibində real təmsil olunmaları üçün, lazım gələrsə, Mərkəzi, respublika (Naxçıvan Muxtar Respublikası) və dairə seçki komissiyalarının tərkibində dəyişikliklər edilməsi məqsədəuyğun sayılsın.
7. Azərbaycan Respublikasının və Naxçıvan Muxtar Respublikasının rayon və şəhər xalq deputatları Sovetləri və onların rəyasət heyətləri “Azərbaycan Respublikasının ümumxalq səsverməsi (referendumu) haqqında” Azərbaycan Respublikası Qanununa uyğun olaraq ən geci 1993-cü il avqustun 7-dək səsvermə məntəqələrinin və məntəqə referendum komissiyalarının təşkilini təmin etsinlər.
Bakı və Gəncə şəhərlərindəki xalq deputatları Sovetlərinin səlahiyyətinə xitam verilmiş rayonlarda Azərbaycan Respublikası referendumu səsvermə məntəqələrini və məntəqə referendum komissiyalarını rayonların icra hakimiyyəti başçıları Azərbaycan Respublikasının mövcud qanunvericiliyinə uyğun surətdə təşkil edirlər.
8. Azərbaycan Respublikasının qoşun hissələrində bir qayda olaraq səsvermə məntəqələri yaradılmır.
Respublika silahlı qüvvələrində xidmət edən Azərbaycan Respublikası vətəndaşları özlərinin referendumda iştirak etmək hüququnu hərbi hissələrin olduqları şəhərlərin və rayonların ərazisindəki səsvermə məntəqələrində həyata keçirirlər. Dairə və məntəqə referendum komissiyaları həmin şəxslərin siyahılarını qoşun hissələrinin komandanlığı ilə birlikdə müəyyənləşdirməli və onların referendumda iştirak etməsinə lazımi şərait yaratmalıdırlar.
9. Azərbaycan Respublikasının Xarici İşlər Nazirliyi Azərbaycan Respublikasının hüdudlarından kənarda yaşayan Azərbaycan Respublikası vətəndaşlarının respublika refe rendumunda iştirakından ötrü Azərbaycan Respublikasının xaricdəki səfirliklərində və səlahiyyətli nümayəndəliklərində səsvermə məntəqələrinin və məntəqə referendum komissiyalarının vaxtında təşkili məsələlərini Azərbaycan Respublikasının Mərkəzi referendum komissiyası ilə birlikdə həll etsin.
10. Respublikanın şəhər, rayon xalq deputatları Sovetləri, onların rəyasət heyətləri, rayon və şəhər icra hakimiyyəti başçıları respublikanın səsvermə hüququ olan vətəndaşlarının – hələ mənzil qeydiyyatı olmayan qaçqınların və məcburi köçkünlərin referendumda iştirakını təmin etsinlər. Azərbaycan Respublikası Qaçqınların və Məcburi Köçkünlərin İşləri üzrə Dövlət Komitəsi və Qaçqınlar Cəmiyyəti mənzil qeydiyyatı olmayan qaçqınların və məcburi köçkünlərin siyahılarının 10 gün müddətində müəyyənləşdirilməsi üçün dairə referendum komissiyalarına əməli kömək etsinlər.
11. Azərbaycan Respublikasının Mətbuat və İnformasiya Nazirliyi bu referendumun keçirilməsilə əlaqədar kitabça, plakat və materialların çapını vaxtında təmin etsin.
12.. Respublika yerli xalq deputatları Sovetləri və icra orqanları bu referendumun respublikanın bütün ərazisində lazımi səviyyədə hazırlanıb keçirilməsi üçün təxirəsalınmaz tədbirlər görsünlər.
13. Azərbaycan Respublikasının Xarici İşlər Nazirliyi bu referendumun keçirilməsi gedişini və ona yekun vurulmasını müşahidə etmək üçün xarici dövlətlərin parlamentlərinə, hökumətlərinə, ictimaiyyətinə, beynəlxalq təşkilatlara müraciət edib, onların nümayəndələrini respublikaya dəvət etsin.
14. Azərbaycan Respublikası Nazirlər Kabinetinə tapşırılsın ki, bu referendumun hazırlanması və keçirilməsi üçün lazımi vəsait ayırsın, habelə nəqliyyat və rabitə müəssisələri, idarələri və təşkilatları tərəfindən lazımi xidmət göstərilməsi məsələlərini həll etsin.
 Heydər Əliyev
Azərbaycan Respublikası Ali Sovetinin sədri Bakı şəhəri, 29 iyul 1993-cü il.
                   № 667. [70] 
Respublikanın belə ağır vəziyyətində cənubunda seperatçı qüvvələr fəallaşması vəziyyəti daha ağırlaşdırdı. 1993cü il avqustun 7-də respublikanın cənub bölgələrində üzdəniraq, qondarma “Talış Muğan Respublikası” (TMR) yaradıldığı elan olundu. 
Fikrimizcə, Dağlıq Qarabağla yanaşı, Azərbaycanın bir sıra bölgələrində separatizmin yaranmasında xarici qüvvələrlə yanaşı, AXC hakimiyyətinin idarəçilikdə buraxdığı səhvlər də az rol oynamamışdır. Belə səhvlərdən biri dövlətin zəif olduğu, problemlərin həddindən artıq çox olduğu bir vaxtda Qərb standartlarına uyğun olan Azərbaycan Respublikası Prezidentinin “Azərbaycan Respublikasında yaşayan milli azlıq, azsaylı xalq və etnik qrupların hüquq və azadlıqlarının qorunması, dil və mədəniyyətinin inkişafı üçün dövlət yardımı haqqında” fərmanın (16 sentyabr 1992-ci il) verilməsi idi. 
O, zaman mən (M.Zülfüqarlı – P.S) Sumqayıt İcra Hakimiyyəti Aparatında “Humanitar məsələlər” şöbəsinin müdiri, bu fərmandan irəli gələn vəzifələri icra edən şəxs kimi Qərb standartlarına uyğun olsa da, fərmanın Azərbaycan reallığını əks etdirmədiyini, dövlətçilik üçün problemlər yaratdığını əyani şəkildə görürdüm. Buna görə İcra Hakimiyyətinə təyinat almamışdan əvvəl “Kadr siyasəti: AXC, AKPyə oxşarlıq” başlıqlı məqalə yazdım. Məqalə AXC Sumqayıt təşkilatının orqanı olan “Haray” qəzetinin 1992-ci ilin iyul sayında dərc olundu. Bu məqalədə AXC-nin yeritdiyi kadr siyasəti, kadr siyasətində milli azlıqların nümayəndələrinə münasibətdə həddindən artıq aludəçilik halları tənqid olunurdu. Məqalə belə bir fikirlə tamamlanırdı: “Kadr siyasətində milli azlıqların nümayəndələrinə aludəçilik o həddə çatıb ki, adam milli azlığın nümayəndəsi olmadığına görə təəssüf edir”.
1992-ci il sentyabrın 20-də İcra Hakimiyyəti Aparatında “Humanitar məsələlər” şöbəsinin müdiri vəzifəsinə təyin olunandan sonra Sumqayıtda “Talış mədəniyyət mərkəzi”ni yaratmaq üçün təşkil olunmuş toplantıda prezidentin fərmanının vaxtı çatmamış, reallığı əks etdirməyən bir sənəd olduğunu əyani şəkildə gördük. Tədbirdə iştirak 

edən talış etnik qrupuna aid olan insanların etiraz edərək, “nə talış, nə türk, biz hamımız Azərbaycanlıyıq” demələrinə baxmayaraq, fərmanın tələbinə uyğun olaraq bunun əksi izah olunurdu. Bu proses də sonradan etnik separatizmin inkişafına, milli azlığı təmsil edən korrupsioner, mafioz qüvvələrin sui-istifadəsinə, üzdəniraq, qondarma  “Talış Muğan Respublikası”nın (TMR) elan olunmasına gətirib çıxardı.
Azərbaycanın cənub bölgəsində separatizmin yaranmasında AXC hakimiyyətinin buraxdığı səhvlərin mühüm rol oynadığını o zaman Lənkəran polis şöbəsinin rəisi olmuş, polkovnik Əlövsət Əliyev (VHP sədri S.Rüstəmxanlının qardaşı) öz yazısında xüsusi qeyd edib. Ə.Əliyev yazır: “Rəhim Qazıyev 1993-cü ilin fevral ayının əvvəllərində müdafiə naziri vəzifəsindən istefa verdikdən sonra (fərman 20 fevralda verilmişdi) Ələkrəm Hümbətov da Müdafiə Nazirliyində idarə rəisi və nazir müavini vəzifəsindən istefa verdi və ya çıxarıldı. O, istefasından bir neçə gün sonra Lənkərana qayıtdı. Həmin vaxt orduda islahatlar aparılır və könüllü batalyonlar ləğv edilir, könüllülərin əksəriyyəti silahı təhvil vermədən yaşayış yerlərinə qayıdırdılar. Ə.Hümbətovun dəstək verdiyi və orduya cəlb etdiyi könüllülərin də əksəriyyəti silahlarını təhvil vermədən ordudan qayıdırdı və tədricən onun ətrafına toplanmağa başladılar... Mart ayının 20 və ya 21-də Ələkrəm Hümbətovla şəxsən görüşdüm... Aprel ayının sonlarında Əli Kərimliyə zəng etdim... Mən Əli bəyin diqqətinə Ə.Hümbətovun Lənkəranda ictimai təhlükəsizlik üçün ciddi təhdid olduğunu çatdırdım. Xahiş etdim ki, onu ixtisasına uyğun olaraq, mərkəzi icra hakimiyyəti orqanlarında yüksək vəzifəyə təyin etmək üçün Bakıya dəvət etsinlər. Təklifə Əli bəy etiraz etmədi. Hətta nəqliyyat nazirinin müavini vəzifəsinin ona uyğun olmasını da müzakirə etdik... Razılaşdıq. Ancaq may ayının sonuna qədər Əli Kərimlidən heç bir xəbər gəlmədi. Ələkrəm may ayı ərzində, demək olar ki, evdən çıxmadı və ya çox passiv həyat keçirdi. O, Bakıdan dəvət gözləyirdi.
Mayın 28-də Araz Əlizadə onun evinə gəldi. Bu, onun Ələkrəm Hümbətovun yanına 3-cü gəlişi idi (Biz Ələkrəm 
Hümbətovun ətrafında müşahidə aparırdıq). 29 may ta rixində isə Hümbətov bir qrup şəxsiyyətini müəyyən edə bilmədiyimiz hərbiçi ilə görüşdü. Onun yanına gələnlərin sayı hər gün artmaqda davam edirdi. Nəhayət, Ə.Hümbətov hərəkətə keçdi”. [65, 11 oktyabr 2024]        
Buradan aydın olur ki, AXC iqtidarı vəzifədən çıxardığı Ə.Hümbətova hər hansı vəzifə verməklə, onu neytrallaşdıra, prosesin qarşısını ala və ya ləngidə bilərdi. Bunu etməməklə və ya seyirçi mövqeyilə o zamankı iqtidar Azərbaycanın cənub bölgəsində etnik separatizmin baş qaldırmasına imkan vermişdi. 
Milli Məclis 1993-cü il avqustun 17-də Lənkəran hadisələrinə siyasi qiymət verdi, onu Azərbaycanın müstəqilliyinə qarşı qüvvələrin siyasi oyunu kimi ifşa etdi. S.Hüseynov avqustun 18-19-da Gəncədə Ə.Hümbətovu dost kimi qəbul edib, möhkəm dayanmağı məsləhət gördüyü vaxt cənub rayonları əhalisinin etiraz hərəkatı genişlənirdi. Xalqın və dövlət qüvvələrinin birliyi sayəsində avqustun 23-də separatçılar dövlətin gücü ilə məğlub edildilər. Ə.Hümbətov qaçdı, “TMR” ləğv olundu.
Belə gərgin dövrdə təxribatı nəticəsində avqustun 18-də Cəbrayıl, 23-də Füzuli, 31-də Qubadlı rayonları işğal olundu. [1, s.265-266]        
Respublikanın belə ağır vəziyyətində real gücə malik olan AMİP-in imkanlarından iqtidarın istifadə etməməsi, ona etinasız yanaşmasını partiyanın sədri E.Məmmədov belə şərh etmişdir: “Respublikada real siyasi qüvvəyə malik olan bizim partiyaya barmaqarası baxmaq olmaz. İstər Xalq Cəbhəsi hakimiyyətə gələndə, istərsə də bu gün iqtidarla əməkdaşlığa hazır olan AMİP yalnız milli mənafe baxımından danılmaz bir həqiqəti əsas tutmuşdur ki, respublikanı bu ağır vəziyyətdən heç bir partiya, heç bir şəxs təkbaşına çıxara bilməz. Azərbaycanda qanuni hökumət, qanuni parlament formalaşana qədər bu böhran davam edəcək və heç bir siyasi xadim təkbaşına ölkəni bu böhrandan çıxarmaq iqtidarında deyil. Sadəcə olaraq bu qüvvələrin birliyi xüsusilə qeyd edirəm ki, “şəxsi sədaqət”, qohumluq, partiya prinsipləri ilə yox, bütün real siyasi qüvvələrin marağını əks etdirən mexanizm əsasında birləşməsi yeganə çıxış yoludur”. [42, 12 avqust 1993]        
1993-cü il avqustun 29-da prezident Əbülfəz Elçibəyə etimad göstərilməsi ilə bağlı referendum keçirildi və rəsmi məlumata görə, səsverməyə qatılan 3 milyon 767 min 928 seçicinin 92,02 faizi dövlət başçısına etimad göstərmədi. [1, s.325; 48, 16 oktyabr 2008  ]         
 Sentyabrın 1-də parlament (Milli Məclis) 3 oktyabr 1993-cü ildə növbədənkənar prezident seçkiləri  keçirilməsi barədə qərar qəbul etdi.
Azərbaycan Respublikası Prezidentinin növbədənkənar seçkilərinin keçirilməsi haqqında
Azərbaycan Respublikası Milli Məclisinin 
 Qərarı
 
Ermənistan Respublikasının beş ildən bəri davam edən açıq hərbi təcavüzünün güclənməsi, Əbülfəz Elçibəy başda olmaqla Azərbaycan Xalq Cəbhəsinin hakimiyyətə gəldiyi bir il ərzində yol verdiyi böyük nöqsanlar, bacarıqsız siyasi və hərbi rəhbərliyi, fərsiz milli siyasəti cəbhələrdə uğursuzluqlara, çoxlu insan tələfatına, Azərbaycan Respublikası ərazisinin xeyli hissəsinin itirilməsinə səbəb olmuş, yüz minlərlə vətəndaşı öz torpağında qaçqına çevirmiş, respublikanın həyatının bütün sahələrində ağır böhranı daha da dərinləşdirmiş, cəmiyyətin və ordunun parçalanmasına, qanunsuz silahlı dəstələrə arxalanan cürbəcür separatçı hərəkatların baş qaldırmasına gətirib çıxarmış, nəticə etibarilə xalqı olmazın müsibətlərə düçar etmişdir.
Düşünülmüş iqtisadi və sosial siyasətin olmaması, Azərbaycanın milli sərvətlərinin və təbii ehtiyatlarının vəhşicəsinə talanması, siyasi ambisiyalar ucbatından milli mənafelərə zidd olaraq mövcud iqtisadi əlaqələrin kəsilməsi ilə birlikdə kadr siyasətindəki böyük səhvlər Azərbaycanın iqtisadi potensialının dağılmasına, respublikada iqtisadiyyatın bütün sahələrinin tənəzzülünə, xalqın müflisləşməsinə gətirib çıxarmışdır.
Xarici düşməni dəf etmək üçün xalqın sıx birləşməsinin tələb olunduğu bir şəraitdə Əbülfəz Elçibəyin və onun ətra fında olan şəxslərin boş vədləri, milli həmrəylik çağırışları ilə xalqa zidd əməli fəaliyyəti arasındakı uçurum mənəvi dəyərlərin itirilməsinə, milli birlik ideallarının puç olmasına, vətənin və xalqın taleyinə etinasızlıq şəraiti yaranmasına səbəb olmuşdur.
Xalqın etimadını itirmiş rejimi qoruyub saxlamaq məqsədi ilə Azərbaycan Respublikasının Konstitusiyasına və qanunlarına zidd olaraq, 1993-cü il iyun ayının 4-də öz vətəndaşlarına qarşı silahlı qüvvələrin Gəncədə tətbiq edilməsi belə siyasətin məntiqi nəticəsi olmuşdur. Gəncə şəhərində baş vermiş hadisələri təhqiq etmək üçün Azərbaycan Respublikası Milli Məclisinin yaratdığı deputat-istintaq komissiyası belə bir qənaətə gəlmişdir ki, yaranmış vəziyyətə görə məsuliyyət digər vəzifəli şəxslərlə yanaşı, Azərbaycan Respublikasının Prezidenti Əbülfəz Elçibəyin üzərinə düşür. “1993-cü il iyunun 4-də Gəncə şəhərində baş vermiş hadisələri təhqiq edən deputat-istintaq komissiyasının işinin yekunu barədə” Azərbaycan Respublikası Milli Məclisinin 1993-cü il 16 iyul tarixli qərarında Gəncə şəhərində baş vermiş qanlı hadisələr Azərbaycan Respublikasının Prezidenti Əbülfəz Elçibəyin və digər yüksək vəzifəli şəxslərin əvvəlcədən xüsusi düşünülmüş və planlaşdırılmış siyasətinin nəticəsi hesab edilmiş, onlar tərəfindən Azərbaycan Respublikası Konstitusiyasının və qanunlarının kobudcasına pozulması kimi qiymətləndirilmişdir.
Respublikanı idarə etmək imkanını tamamilə itirən Azərbaycan Respublikasının Prezidenti Əbülfəz Elçibəy 1993-cü il iyunun 17-dən 18-nə keçən gecə qəflətən, dövlət orqanlarının rəhbərlərinə xəbər vermədən Bakı şəhərini tərk edib, Naxçıvan Muxtar Respublikasının Ordubad rayonunun Kələki kəndinə getmişdir. Beləliklə, Bakı şəhərindən kənarda olan və dövlət orqanları ilə əlaqəsini itirən Prezident Əbülfəz Elçibəy əslində öz Konstitusiya vəzifələrini daha yerinə yetirməyə qadir olmamışdır. Bununla əlaqədar Azərbaycan Respublikasının Milli Məclisi 1993-cü il iyunun 24-də “Azərbaycan Respublikasının Prezidenti Əbülfəz Qədirqulu oğlu Əliyevin (Elçibəyin) Azərbaycan Respublikasının Prezidenti vəzifələrini daha icra edə bilməməsi və Azərbaycan Respublikası Prezidentinin səlahiyyətinin Azərbaycan Respublikası Ali Sovetinin sədri Heydər Əlirza oğlu Əliyevə keçməsi haqqında” qərar qəbul etmişdir.
1993-cü il iyulun 29-da Azərbaycan Respublikasının Milli Məclisi demokratiya, xalq hakimiyyəti, xalq iradəsinin aliliyi prinsiplərini əsas tutaraq, Azərbaycan Respublikasının Prezidenti Əbülfəz Elçibəyə etimad göstərilməsi haqqında 1993-cü il avqustun 29-da ümumxalq səsverməsi (referendum) keçirmək barədə qərar qəbul etmişdir. 1993-cü il avqustun 29-da səsvermədə seçicilərin 92,02 faizi iştirak etmiş, onların 2,1 faizi Azərbaycan Respublikasının Prezidenti Əbülfəz Elçibəyə etimad göstərmişdir, 97,5 faizi isə etimad göstərməmişdir. Xalqın ali iradəsinin təzahürü olan ümumxalq referendumu göstərmişdir ki, Azərbaycan Respublikası xalqının tam əksəriyyəti Azərbaycan Respublikasının Prezidenti Əbülfəz Elçibəyə və onun yeritdiyi siyasətə etimad göstərməkdən imtina etmişdir. Bununla da, “Azərbaycan Respublikasının Prezidenti Əbülfəz Qədirqulu oğlu Əliyevin (Elçibəyin) Azərbaycan Respublikasının Prezidenti vəzifələrini daha icra edə bilməməsi və Azərbaycan Respublikası Prezidentinin səlahiyyətinin Azərbaycan Respublikası Ali Sovetinin sədri Heydər Əlirza oğlu Əliyevə keçməsi haqqında” Azərbaycan Respublikası Milli Məclisinin 1993cü il iyunun 24-də qəbul etdiyi qərarın əsaslı olduğu bir daha təsdiq edilmişdir. Nəticədə Azərbaycan Respublikasının Prezidenti vəzifəsi boş qalmışdır.
Bütün bunlar Azərbaycan Respublikasında yaranmış son dərəcə ağır hərbi, ictimai-siyasi və sosial-iqtisadi vəziyyəti aradan qaldırmağı, dövlətçiliyi, hüquq və qanunçuluğu möhkəmləndirməyi, Azərbaycan xalqının mütləq çoxluğunun müdafiə edəcəyi legitim hakimiyyəti formalaşdırmağı, mərkəzi respublika və yerli hakimiyyət və idarəetmə orqanlarının dəqiq və ahəngdar fəaliyyətini təmin etməyi, ölkə iqtisadiyyatını böhran vəziyyətindən çıxarmağı, müdafiə qüdrətini gücləndirməyi, bundan ötrü təxirəsalınmaz tədbirlər görməyi tələb edir.
Yaranmış vəziyyətdə Azərbaycan Respublikasının dövlətçiliyini möhkəmləndirmək, onun ərazi bütövlüyünü qo rumaq, milli mənafelərin müdafiəsi naminə xalqın birliyini təmin etmək məqsədi ilə Azərbaycan Respublikasının Milli Məclisi qərara alır:
1. Azərbaycan Respublikası Konstitusiyasının 121-7-ci maddəsinə və “Azərbaycan Respublikası Prezidenti seçkiləri haqqında” Azərbaycan Respublikası Qanununun 6-cı maddəsinə uyğun olaraq Azərbaycan Respublikası Prezidenti seçkiləri 1993-cü il oktyabrın 3-nə  bazar gününə təyin edilsin.
2. Müəyyən edilsin ki, Azərbaycan Respublikası Prezidenti seçkiləri üzrə Mərkəzi seçki komissiyasının səlahiyyətlərini on ikinci çağırış Azərbaycan Respublikası xalq deputatları seçkiləri üzrə Mərkəzi seçki komissiyası həyata keçirir.
3. Azərbaycan Respublikası xalq deputatları seçkiləri üzrə Mərkəzi seçki komissiyasına tövsiyə olunsun ki, Azərbaycan Respublikası Prezidenti seçkilərinin keçirilməsi üçün respublika ərazisində rayonların, rayon bölgüsü olmayan respublika tabeli şəhərlərin, şəhərlərdə rayonların hüdudları daxilində müvafiq seçki dairələri təşkil etsin.
Yevlax, Lənkəran, Şəki və Şuşa şəhərlərində və rayonlarında Prezident seçkiləri keçirilməsi üçün iki dairə (şəhər və rayon dairələri) əvəzinə bir dairə – Yevlax, Lənkəran, Şəki və Şuşa dairələri yaradılır.
4. Müəyyən edilsin ki, Azərbaycan Respublikası Prezidenti seçkiləri üzrə dairə seçki komissiyalarının səlahiyyətlərini Azərbaycan Respublikası xalq deputatları Sovetləri deputatlarının seçkiləri üzrə son seçkilər dövründə yaradılmış rayon və şəhər (Bakı və Gəncə şəhərlərindən başqa respublika tabeli şəhərlər) seçki komissiyaları həyata keçirirlər.
Yevlax, Lənkəran və Şəki şəhərlərində dairə komissiyalarının səlahiyyətlərini sonuncu çağırış yerli xalq deputatları Sovetləri deputatlarının seçkiləri üzrə Yevlax, Lənkəran və Şəki şəhərlərinin və rayonlarının birləşmiş şəhər və rayon seçki komissiyaları yerinə yetirirlər.
5. Naxçıvan Muxtar Respublikası Ali Məclisi, rayon və şəhər xalq deputatları Sovetləri seçki məntəqələrinin təşkil olunmasını və Azərbaycan Respublikası Prezidenti seçkiləri 

üzrə məntəqə seçki komissiyalarının yaradılmasını təmin etsinlər.
6. Azərbaycan Respublikası vətəndaşlarının və Azərbaycan Respublikasının qanunvericiliyinə müvafiq surətdə qeydə alınmış siyasi partiyaların seçki komissiyaları tərkibində real təmsil olunmaları üçün, lazım gələrsə, mərkəzi və dairə seçki komissiyalarının tərkibində dəyişikliklər edilməsi məqsədəuyğun sayılsın.
7. Azərbaycan Respublikasının və Naxçıvan Muxtar Respublikasının rayon və şəhər xalq deputatları Sovetləri və onların rəyasət heyətləri “Azərbaycan Respublikası Prezidenti seçkiləri haqqında” Azərbaycan Respublikasının Qanununa uyğun olaraq səsvermə məntəqələrinin ən geci 1993-gü il sentyabrın 7-dək, məntəqə seçki komissiyalarının ən geci 1993-cü il sentyabrın 13-dək təşkilini təmin etsinlər.
Bakı və Gəncə şəhərlərindəki xalq deputatları Sovetlərinin səlahiyyətinə xitam verilmiş rayonlarda Azərbaycan Respublikası Prezidenti seçkiləri üzrə səsvermə məntəqələrini və məntəqə seçki komissiyalarını rayonların icra hakimiyyəti başçıları Azərbaycan Respublikasının mövcud qanunvericiliyinə uyğun surətdə təşkil edirlər.
8. Azərbaycan Respublikasının qoşun hissələrində, bir qayda olaraq, səsvermə məntəqələri yaradılmır.
Respublika Silahlı Qüvvələrində xidmət edən Azərbaycan Respublikası vətəndaşları özlərinin Prezident seçkilərində iştirak etmək hüququnu hərbi hissələrin olduqları şəhərlərin və rayonların ərazisindəki səsvermə məntəqələrində həyata keçirirlər. Dairə və məntəqə seçki komissiyaları həmin şəxslərin siyahılarını qoşun hissələrinin komandanlığı ilə birlikdə müəyyənləşdirməli və onların Prezident seçkilərində iştirak etməsinə lazımi şərait yaratmalıdırlar.
9. Azərbaycan Respublikasının Xarici İşlər Nazirliyi Azərbaycan Respublikasının hüdudlarından kənarda yaşayan Azərbaycan Respublikası vətəndaşlarının Azərbaycan Respublikası Prezidenti seçkilərində iştirakını təmin etməkdən ötrü Azərbaycan Respublikasının xaricdəki səfirliklərində və səlahiyyətli nümayəndəliklərində səsvermə məntəqələrinin və məntəqə seçki komissiyalarının vaxtında təşkili məsələlərini Azərbaycan Respublikasının Mərkəzi seçki komissiyası ilə birlikdə həll etsin.
10. Respublikanın şəhər, rayon xalq deputatları Sovetləri, onların rəyasət heyətləri, rayon və şəhər icra hakimiyyəti başçıları respublikanın səsvermə hüququ olan vətəndaşlarının – hələ mənzil qeydiyyatı olmayan qaçqınların və məcburi köçkünlərin Prezident seçkilərində iştirakını təşkil etsinlər. Azərbaycan Respublikası Qaçqınların və Məcburi Köçkünlərin İşləri üzrə Dövlət Komitəsi mənzil qeydiyyatı olmayan qaçqınların və məcburi köçkünlərin siyahılarının 10 gün müddətində müəyyənləşdirilməsi üçün dairə seçki komissiyalarına əməli kömək etsinlər.
11. Azərbaycan Respublikasının Xarici İşlər Nazirliyi bu Prezident seçkilərinin gedişini və ona yekun vurulmasını müşahidə etmək üçün xarici dövlətlərin parlamentlərinə, hökumətlərinə, ictimaiyyətinə və beynəlxalq təşkilatlara müraciət edib, onların nümayəndələrini respublikaya dəvət etsin.
12. Azərbaycan Respublikasının Nazirlər Kabineti Azərbaycan Respublikası Prezidenti seçkilərinin maddi və maliyyə təminatı, nəqliyyat və rabitə müəssisələri və təşkilatları tərəfindən seçki komissiyalarına xidmət göstərilməsi məsələlərini həll etsin.
 
Heydər Əliyev
Azərbaycan Respublikası Ali Sovetinin sədri  Bakı şəhəri, 1 sentyabr 1993-cü il.
№ 677. [71] 
Əsas şüarı “Azadlıqdan  demokratiyaya” olan Milli İstiqlal Partiyası əsas prinsiplərinə sadiq qaldığına görə Azərbaycan dövlət müstəqilliyini bərpa etdikdən sonrakı dövrdə, xüsusilə də 1992-ci ilin martından başlayaraq 1993-cü illin sentyabr ayına qədər keçmiş rejimin nümayəndələri  və yeni iqtidar nümayəndələri tərəfindən daim təzyiqlərə və tənqidlərə  məruz qalmışdır. Bütün bu və digər məsələlər partiyanın  II (Növbədənkənar) Qurultayında sədrin siyasi məruzəsində geniş təhlil olunmuşdur.
AMİP II (növbədənkənar) Qurultayında AMİP sədri 
E.Məmmədovun
Siyasi Məruzəsi
                                
Hörmətli Qurultay nümayəndələri! 
Mən bir daha Sizin hamınızı partiyanın həyatında olan əlamətdar hadisə ilə, partiyanın II qurultayının başlanması münasibəti ilə təbrik edirəm. Bu təbrikə əsas var. Çünki partiyanın təsis qurultayından keçən 14 ay ərzində bizim partiyanın fəaliyyəti bir daha sübuta yetirdi ki, bu partiya bir günlük, bir illik partiya kimi yaranmayıb. Bu partiyanın Azərbaycanın həyatında, mən deyərdim ki, həlledici təsiri olub. Baş vermiş hadisələrdə bizim partiya, demək olar ki, həlledici rol oynayıb. Və bununla da Azərbaycanın siyasi həyatında öz yerini və rolunu qəti olaraq təsbit edib. Keçən qurultayımızda biz partiyanın Məramnaməsini qəbul edərkən və partiyanın prinsiplərini müəyyənləşdirərkən buradakı çıxışda bildirmişdik ki, vaxtı ilə Xalq Cəbhəsi yaranan dövrdə biz Milli azadlıq hərəkatının birinci sıraya çıxması, istiqlaliyyət uğrunda mübarizənin birinci sıraya çıxması məsələsini irəli atarkən və belə bir şüar irəli sürərkən ki, biz azadlıqdan demokratiyaya getməliyik, bizi bəzən demokratiyanı unutmaqda qınayırdılar. Ancaq hadisələrin sonrakı inkişafı göstərdi ki, biz doğrudan da haqlıydıq. Bizim yolumuz azadlıqdan demokratiyaya olmalıdır. Və bir ildən çox keçən dövr ərzində partiyanın irəli sürdüyü prinsiplər bir daha göstərdi ki, biz öz fikirlərimizdə nə dərəcədə haqlıyıq və bizi haqsız olaraq inkar edənlər sonrakı talelərinin aqibətində bunun bir daha sübutunu tapdılar. 
Partiyanın da Azərbaycanın həyatında həlledici rolu, biz təəssüflə qeyd etməliyik ki, bir çox siyasi qüvvələr, xüsusən də iqtidarda olan siyasi qüvvələr tərəfindən olduqca gec başa düşülüb, gec anlanılıb və bunun nəticəsində itirən təkcə iqtidardan gedənlər yox, həm də bütün Azərbaycan olub. Bir ildən çox dövr ərzində Milli İstiqlal Partiyası öz əsas prinsiplərinə sadiq qalmış, hər hansı xırda reytinq yüksəkliyinə can atmamış, populist addımlardan özünü çəkindirməyə çalışmış və bunun nəticəsində, necə deyərlər, həm sağdan, həm də soldan daimi tənqid atəşi altında olmuşdur. Sağdan deyəndə, bu keçmiş rejimin nümayəndələri tərəfindən, yəni 70 il ərzində hökm sürmüş rejimin nümayəndələri tərəfindən, soldan dedikdə, yeni iqtidar nümayəndələri tərəfindən, yəni keçmiş rejimi, sistemi dəyişmədən sadə şüarçılıqla çıxış edən, bolşevik prinsipləri ilə fəaliyyət göstərən, indi artıq səhnədən getməkdə olan iqtidar tərəfindən daim tənqid atəşinə məruz qalmışdır. Ancaq bütün bunlara baxmayaraq, partiya cəmiyyətdəki rolunu və yerini qoruyub saxlaya bilmiş və bu 14 ay ərzində daha da möhkəmləndirmişdir.
 Bu zalda keçirilən təsis qurultayı zamanı biz 4.860 nəfərin təmsilçisi kimi çıxış edirdik. Bu gün isə rəsmi surətdə qeydiyyatdan keçmiş və müraciət edib qeydiyyatdan keçməyənlərlə birlikdə 34.028 nəfər üzv və təəssübkeşlə burada təmsil olunuruq. Yəni say artımına baxsaq, 14 ay ərzində partiya sıralarının bu cür dəfələrlə artırması əhali arasında, vətəndaşlar arasında partiyaya olan münasibəti göstərir. Əgər keçən il qurultayda biz 29 şəhər və rayon təşkilatını təmsil edirdiksə, bu gün Azərbaycanın 72 rayon və şəhər təşkilatını təmsil edən qurultaya toplaşmışıq. Və 72 rayon və şəhər təşkilatının artıq 54-də üzvlərin sayı 300-dən yuxarıdır. Bir neçə təşkilatda isə, misal üçün, Sumqayıt, Yasamal, Kürdəmir təşkilatlarında isə üzv və təəssübkeşlərin sayı artıq 1.000 nəfəri ötüb keçmişdir. 
Partiyanın sosial bazasına gəldikdə isə biz bildirməliyik ki, əvvəldən bizim prinsiplərimiz elan olunmuşdu və göstərmişdir ki, biz hər bir sinfi, sosial ayrı-seçkiliyi qətiyyətlə rədd edirik və bütün vətəndaşları bərabərhüquqlu hesab edirik. Onları siniflərə bölmək prinsiplərini isə kommunist dövründən qalma bir prinsip kimi elan etmişik. Və bu gün də qurultay nümayəndələrinin sosial tərkibi bir daha sübut edir ki, bizim partiya hər hansı bir sinfin partiyası deyil, bütün xalqı təmsil edən partiyadır, onun bütün sosial təbəqələrini təmsil edən partiyadır və bizim partiyanı faktiki olaraq qətiyyətlə Xalq Partiyası adlandırmaq olar. Yəni bütün xalqı, bütün qüvvələri təmsil edən partiya adlandırmaq olar. 
Ötən dövr ərzində partiyanın təsis qurultayı tərəfindən 

seçilmiş orqanları lazımi səviyyədə fəaliyyət göstərmiş dir. Bu gün növbədənkənar qurultayın toplanması onunla əlaqədardır ki, partiya sıralarının dəfələrlə artması artıq təmsilçilik prinsipinin pozulmasına gətirib çıxarmışdır. Yəni təxminən 5.000 nəfərin təmsil etdiyi mərkəzin seçilmiş orqanları artıq 30.000 nəfərdən çox üzvü təmsil edə bilməz. Ona görə də bu qurultayı çağırmaqda məqsədimiz həmin təmsilçiliyi təmin etməkdir. 
Partiyanın təsis qurultayında seçilmiş Mərkəzi Şura və ondan sonra Mərkəzi Şuranın seçdiyi Siyasi Şura normal fəaliyyət göstərmiş, MŞ-nın təxminən 8 iclası keçirilmiş və bu iclasda 26 məsələ müzakirə olunmuşdur. Partiyanın həyatında, mən deyərdim ki, həlledici rol oynamış bir neçə mühüm məsələ də Mərkəzi Şurada çox diqqətlə, çox ciddiyyətlə müzakirə olunmuş və lazımi qərarlar qəbul edilmişdir. Lakin bu 14 ay ərzində partiyanın Mərkəzi orqanlarının, yerli təşkilatlarının fəaliyyəti göstərdi ki, partiyanın Nizamnaməsində bəzi boşluqlar var və bizim işimizin gedişində həmin boşluqların olması və onların nəticəsində yaranmış tərəddüdlər partiyanın yerli təşkilatlarının normal fəaliyyət göstərməsinə mane olur. Biz bir neçə dəfə Mərkəzi və Siyasi Şurada ayrı-ayrı məsələlər üzrə təlimatlar qəbul etmək məcburiyyətində qalmışdıq ki, yerli təşkilatların, rayon təşkilatlarının fəaliyyətini tənzimləyə bilək. Bu səbəbdən də qurultayın çağırılmasını biz vacib hesab etdik. Çünki həmin boşluqlar artıq Nizamnamədə öz əksini dolğun şəkildə tapmalıdır ki, biz müvəqqəti təlimatlarla partiya həyatını tənzim etməyək. 
Bu dövrdə Siyasi Şuranın da fəaliyyətini biz normal hesab edə bilərik. Siyasi Şura faktik olaraq bütün ağırlığı öz çiyninə götürmüşdür. Ancaq ağırlıq, əlbəttə ki, rayon təşkilatlarının üzərinə düşürdü. Rayon təşkilatları bir çox məsələlərdə öz təşəbbüsləri ilə çıxış edirdilər və onların fəaliyyəti nəticəsində də partiyanın əhali arasında mövqeyinin güclənməsinin şahidi olmuşuq. Bəziləri qurultayın çağırılmasını son günlərdə respublikada yaranmış vəziyyətlə bağlamaq istəyirlər. Nəzərinizə çatdırmaq istəyirəm ki, qurultayın çağırılması haqqında qərar həmin hadisələrdən bir qədər əvvəl qəbul olunmuşdur. Yəni bu hadisələrlə heç bir əlaqəsi yox idi. Ancaq eyni zamanda bu hadisələrin partiya həyatına müəyyən təsiri olduğu üçün və biz bu təsiri gözlədiyimiz üçün qurultayda həmin məsələlərin müzakirəsinə yer ayıracağıq. Həmin məsələlərə qurultay nümayəndələri də öz mövqelərini bildirməlidirlər və şəxsən mən də öz münasibətimi bildirəcəyəm. 
Partiyanın Azərbaycan cəmiyyətindəki yeri və rolu haqqında danışarkən biz ümumiyyətlə partiya məfhumuna münasibəti əhali arasında bir qədər aydınlaşdırmalıyıq və bu, bizim vəzifəmizdir. Çünki partiyalı cəmiyyəti biz yenicə qurmağa başlamışıq. 70 il ərzində Azərbaycanda vahid bir partiya mövcud olub və əhalinin böyük əksəriyyətinin beynində bu partiya dövləti əvəz eləyib və faktik olaraq da belə olub. Yeni partiyaların yaranması bəzən xalq tərəfindən düzgün anlaşılmırdı və bu sahədə də iqtidarda olanların, dövlət orqanlarının xüsusi fəaliyyətini qeyd etmək lazımdır. Azərbaycanda partiyalara münasibət məsələsində anlaşılmazlığın meydana çıxmasının səbəblərindən biri də Azərbaycandakı Xalq Hərəkatının, sonrakı mərhələdə isə milli-azadlıq hərəkatının gedişində Xalq Cəbhəsi ilə bağlanmalıdır. Xalq Cəbhəsi yarananda məlum idi ki, mövcud sistemi, mövcud rejimi devirmək üçün, kommunist rejimini kənarlaşdırmaq üçün fəaliyyət göstərən bir təşkilatdır. Və bütün keçmiş sovet respublikalarında olduğu kimi, Azərbaycanda da bu hərəkat ilkin mərhələdə dağıdıcı xarakter daşıyırdı. Yəni mövcud rejimi dağıtmaq, imperiyanı dağıtmaq və öz xalqına azadlıq və istiqlaliyyət gətirmək. Və AXC ilk siyasi təşkilat olduğu üçün Azərbaycan əhalisinin, vətəndaşlarının beynində elə bir stereotip yarandı ki, Kommunist partiyası kimi, başqa yaranan hər hansı siyasi təşkilatlar kimlərəsə, nəyəsə qarşı mübarizə etmək üçün, dağıtmaq üçün yaranır və yaranan təşkilatlar mövcud rejimə, dövlətə və rəhbərliyə qarşı müxalifətdə olmalı, düşmənçilik mövqeyi tutmalıdır. Bu baxımdan da Kommunist partiyası ləğv olunandan, rejim dağılandan sonra hakimiyyətə gələn Xalq Cəbhəsi artıq bu mövqedən çıxış etməyə və onun dövründə partiyalara münasibət bu mövqedən bildirilməyə başlandı. Bizim qarşımızda duran vəzifə əhaliyə sübut etmək idi ki, parti yalar ancaq dağıtmaq üçün yox, qurmaq üçün də yaranır. Və partiyaların hakimiyyət uğrunda mübarizəsi bütün dünyada qəbul olunmuş aksiomadır. Partiyalar siyasi hakimiyyət uğrunda mübarizə aparırlar. Ancaq siyasi hakimiyyət uğrunda mübarizəni bizim cəmiyyətdə baş vermiş praktika nəticəsində əhali ancaq çevriliş kimi başa düşürdü. Ancaq qeyri-qanuni yollarla hakimiyyətin dəyişdirilməsi kimi başa düşürdü. Bunun üçün əhalini qınamaq olmaz, çünki hadisələr əhalinin gözünün qarşısında baş verirdi. Mən təəssüf edirəm ki, indi Azərbaycan elə bir vəziyyətə çatıb ki, Ginnesin rekordlar kitabına düşə bilər. Azərbaycanda hakimiyyətin dəyişməsi tezliyinə görə, çevrilişlərin tezliyinə görə və ümumiyyətlə qanuni şəkildə Prezident seçkilərinin keçirilməməsinə görə. Yəni son üç ildə biz Azərbaycanda üçüncü dəfə Prezident seçkilərini keçirməliyik. Buna görə də əhalinin beynində partiyalar bu cür stereotiplər şəklində anlaşılır və belə fikirləşirdilər ki, partiyalar hansısa hakimiyyəti yıxmaq üçün, kiməsə, nəyəsə qarşı mübarizə aparmaq üçün yaradılırdı. Bizim də bu bir il ərzində rolumuz, məqsədimiz əhalinin həmin siyasi baxışlarını dəyişməklə məşğul olmaq və göstərmək idi ki, elə partiyalar var ki, siyasi hakimiyyət uğrunda mübarizəni yalnız qanuni yollarda görür. Qeyri-qanuni yolla hakimiyyətə gəlməyi özü üçün qeyri-mümkün hesab edir və belə fikirləşir ki, bu cür yolla hakimiyyətə gəlmək Azərbaycanda həmin ənənələrin yaradılması deməkdir. Sonra isə həmin ənənələri pozmaq üçün yeni, böyük zəhmət tələb olunacaq və bunun üçün yeni qanlar tökülməlidir. Yeni gərginliklər olmalıdır və yeni çevrilişlər olmalıdır. 
Bizim məqsədimiz bu cür mənfi ənənələrin qarşısını almaqdan ibarət idi və bir il ərzində biz öz məqsədimizə doğru yorulmadan gedirik və dəfələrlə bizim tələbimiz olmuşdur ki, parlament seçkiləri keçirilməlidir. Azərbaycanda parlament seçkiləri keçirilməsinin bir məqsədi var idi, Azərbaycanda heç olmasa hakimiyyət bir dəfə qanuniləşdirilsin. Bir nəfərin seçilməsi ilə heç vaxt qanuni hakimiyyət qurula bilməz. Qanuni hakimiyyət konstitusiyaya əsaslanmalıdır. Azərbaycan Konstitusiyası 1978-ci ildə qəbul olunmuş konstitusiyadır. Sovet dövründə qəbul olunmuş konstitusiyadır. Həmin dövrün prinsiplərinə uyğun qəbul olunmuş konstitusiyadır. Sovet dövründə qəbul olunmuş konstitusiya ilə yaşaya bilmərik. Yaşayacağıqsa, bizim cəmiyyətimiz eybəcərləşəcək, çünki bu konstitusiyaların elə müddəaları var ki, indiki dövrə uyğun deyil və onunla işləmək mümkün deyil. Və ona görə də hər bir iqtidar həmin konstitusiyanı öz xeyrinə istənilən şəkildə dəyişə bilir və bunun da nəticəsində itirən bütün Azərbaycan olur. 
Bizim məqsədimiz isə parlament seçkiləri keçirmək, yeni konstitusiyanı qəbul etmək və Azərbaycanın yeni dövlət quruluşunu müəyyənləşdirmək idi. Bunlar olmadığı üçün, bu bir il ərzində həyata keçmədiyi üçün Azərbaycanda növbəti hakimiyyət dəyişikliyi baş verdi və biz təəssüf edirik ki, növbəti hakimiyyət dəyişikliyi baş verəndən sonra da partiyalara münasibət hələ heç də dəyişməyib. Yenə də əvvəlki iqtidar dövründə olduğu kimi, partiyalar pislənir, partiyalar araqarışdıran adlandırılır, iqtidarın işinə mane olan faktor kimi irəli sürülür. Həmin kampaniya, həmin tendensiya bu gün də davam edir. Ancaq bu heç də o demək deyil ki, biz bu təzyiqlərdən, bu hədələrdən, bu hücumlardan qorxacağıq, geri çəkiləcəyik, prinsiplərimiz bir dəfə qəbul olunub, həmin prinsiplərlə də biz partiya olaraq yaşayacağıq. 
Mən bir qədər keçmişə qayıtmaq istəyirəm. Azərbaycan müstəqilliyini qazandıqdan sonra da bizə bildirmişdilər ki, axı bu partiyanın adı niyə Milli İstiqlal Partiyasıdır?! Biz milli istiqlalliyyətimizi qazanmışıq, bəlkə siz partiyanın adını dəyişəsiniz? Mən də bildirmişdim ki, biz hələ istiqlaliyyətimizi kağız üzərində qazanmışıq. Bu istiqlaliyyəti inkişaf etdirmək üçün, möhkəmləndirmək üçün və bu istiqlaliyyətdən geri dönməyi qeyri-mümkün etmək üçün biz uzun illər çalışmalıyıq. Ona görə də indiki hakimiyyət dəyişikliyindən sonra mən istiqlaliyyət uğrunda mübarizəni daha aktual, bu günün tələblərinə daha uyğun bir prinsip hesab eləyirəm. Bundan sonra bizim istiqlal uğrunda mübarizəmiz daha ağır olacaq, ancaq bu yoldan çəkinməyəcəyik, çünki bizim partiyamız da Milli İstiqlal Partiyasıdır, prinsipimiz də istiqlal prinsipidir və istiqlalsız dövlətin yaşaması mümkün olmadı ğı kimi, istiqlal ideyası da olmadan partiyanın da yaşaması mümkün olmayacaq.
Bizim qarşımızda çox ağır dövr gözlənilir. Çox ağır məsələləri biz həll etməliyik. Bu məsələlərin həllini əsas kökləri bizə qalmış miraslardandır. Azərbaycan 70 il ərzində müstəqilliyini itirmiş, Sovet İttifaqı adlanan dövlətin bir əyaləti idi. Təbii proseslər nəticəsində, obyektiv proseslər nəticəsində bu imperiyanın dağıldığı dövrdə, yəni bu obyektiv proseslərdən başqa xalq hərəkatları, milli azadlıq hərəkatları nəticəsində müstəqillik, istiqlaliyyət qazanan ölkələrdən biri də Azərbaycan oldu. Və bu istiqlaliyyət uğrunda Azərbaycan sadəcə dinc yolla hərəkət edə bilmədi. Bu istiqlaliyyət uğrunda Azərbaycan qan tökməli oldu və bu istiqlaliyyəti əlimizdən almaq üçün bizə müharibə tətbiq olundu, müharibənin vasitəsilə bu istiqlaliyyəti qazanmağa bizə mane olmaq istədilər. Ancaq faktiki olaraq bütün xalq hərəkatı nəticəsində, xalqın istiqlaliyyət, müstəqillik istəməsi nəticəsində biz istiqlaliyyəti qazandıq. Bu, ümumxalq kütləvi hərəkatına çevrildi. Xalq bu istiqlaliyyəti qazandıqdan sonra Azərbaycanda nəsə dəyişikliklər gözləyirdi. Lakin, çox təəssüflər olsun ki, 14 ay ərzində xalqın gözlədiyi ümidlər, demək olar ki, puça çıxdı, istiqlaliyyət faktik olaraq möhkəmləndirilmədi, kağız üzərində qaldı. Xalq bu istiqlaliyyətdən, azadlıqdan çox şeylər gözləyirdi. Ancaq gözləniləni almamaq bir tərəfə, xalq əlində olanları itirməyə başladı. Və bundan sonra həmin naşı siyasətin, mən deyərdim, xalqın əleyhinə olan bu siyasətin nəticəsində biz ən böyük zərbə aldıq. Bizə ən böyük zərbə müstəqilliyimizə, istiqlaliyyətimizə inamsızlığın yaranması oldu. Keçən 14 ay ərzində bu cəbhənin, keçmiş iqtidarın (mən “cəbhə iqtidarı” adlandırmıram, çünki onları ilkin yaranmış cəbhə ilə heç cür müqayisə etmək olmaz) ən böyük cinayətləri o oldu ki, xalqın müstəqilliyə, istiqlaliyyətə olan inamını öldürməyə başladılar. Və bunun da nəticəsində xalqın içərisində bu müstəqilliyə tərəddüd başladı, inamda tərəddüd yaranmağa başladı. Xalqın beyninə belə bir fikir yeridilməyə başlandı ki, guya Azərbaycan heç cür müstəqil dövlət kimi yaşaya 

bilmir. Azərbaycan öz ordusunu qura bilmir, Azərbaycan müharibəni müstəqil apara bilmir, Azərbaycan müstəqil iqtisadiyyatını yarada bilmir. Bu kimi sözlər xalqın beyninə yeridilməyə başlandı. Yaranmış bu ağır vəziyyət xalqı düşünməyə vadar etdi ki, bəlkə doğrudan da biz müstəqilliyi, istiqlaliyyəti qazanmaqda səhv etmişik. Yenə də deyirəm: keçmiş iqtidarın ən böyük cinayəti xalqın müstəqilliyə olan inamını qırmağında idi. Çox təəssüf ki, bu iqtidar gedəndən sonra axırıncı iki ay ərzində mütəmadi şəkildə xalqın beyninə yeridilir ki, biz müharibə apara bilmirik, bizim ordumuz dağılır, bizim iqtisadiyyatımızı bərpa etmək mümkün deyil, yəni Azərbaycan müstəqil şəkildə yaşaya bilməz. Və bu cür siyasəti aparmağın əsas səbəbkarı keçmiş iqtidar olub. Çünki xalqın içərisində həmin ümidi keçmiş iqtidar qırmasaydı, indi həmin siyasət heç cür aparıla bilməzdi və xalq bunu qəbul etməzdi. Ancaq xalqın içərisində həmin tərəddüdlər yaranıb, istiqlaliyyətə inamsızlıq meylləri görünməyə başlayıb, ancaq bu heç də o demək deyil ki, biz çox asanlıqla öz istiqlaliyyətimizdən və öz prinsiplərimizdən əl çəkməliyik. 
Azərbaycan müstəqil dövlət olub və onun istiqlaliyyəti bir çox amillərlə bağlıdır. Biz onu möhkəmləndirmək və inkişaf etdirmək uğrunda mübarizə aparmalıyıq. 
Əhali arasında müstəqilliyə inamı qıran əsas səbəblərdən biri də keçmiş iqtidarın apardığı daxili və xarici siyasət olub. Mən birinci xarici siyasətdən başlamaq istəyirəm, çünki bunun da səbəbləri var. Azərbaycanın müstəqilliyi, istiqlaliyyəti məsələsi bir çox xarici amillərlə də bağlıdır. Azərbaycan xalq hərəkatı başlayanda bir tezis irəli sürülmüşdü ki, Azərbaycan Rusiyanın müstəmləkəsidir. Bəli, biz bu müstəmləkədən azad olduq. Biz keçmiş İttifaqın dağılması nəticəsində müstəqilliyimizi əldə etdik. Ondan sonra xalq nə gördü? Ondan sonra xalqın gördüyü o oldu ki, Azərbaycanda yeni metropoliya, yəni yeni ağa axtarılmağa başlandı. Azərbaycandakı hakimiyyət bir istiqamətdən başqa istiqamətə döndü, bir dövlətə qulluq etməkdən başqa bir dövlətə qulluq etməyə keçdi. Yəni, Rusiya meylini Türkiyə meyli əvəz etdi. İlkin dövrdə bu, çox səmimi şəkildə başa düşülürdü, çünki Türkiyə əhalisi, türklər bizim qardaşları mızdır. Bizim dini, etnik köklərimiz, dil, din mədəniyyətimiz mövcuddur və bu iki xalq uzun müddət bir-birindən ayrı yaşamışdı və bir-birinə can atırdı. Bir-birinə qovuşmaq, yaxınlaşmaq istəyirdi. Ancaq bizim siyasətçilər bu yaxınlaşmadan necə istifadə etdilər. Öz məqsədləri üçün və bu məqsədlərin nəticəsində xalqın inamını qırmaq üçün. Azərbaycan dövlət siyasətində Rusiya meylindən birbaşa Türkiyə meylinə keçdi və faktiki olaraq belə alındı ki, Azərbaycan əvvəl Moskvadan idarə olunurdusa, indi Ankaradan idarə olunmağa başladı. Ən təəccüb doğuran odur ki, bu, heç olmasa dövlət səviyyəsində olsaydı, yenə də burada nə isə başa düşmək və haqqında fikirləşmək olardı. Ancaq Azərbaycan Türkiyədəki hansısa xırda partiyalar, ictimai təşkilatlar tərəfindən idarə olunmağa başladı. Türkiyədə seçkilərdə heç bir faiz də səs qazana bilməyən siyasi təşkilatlar Azərbaycanı idarə etməyə başladılar. Türkiyədə faşist kimi tanınan, irqçi kimi tanınan, terrorçu kimi tanınan adamlar Azərbaycana gəlib, demokratiyadan danışmağa başladılar və bizim iqtidarda olanların vasitəsilə siyasətimizə təsir göstərməyə başladılar. Bunun nəticəsi idi ki, bu siyasət Türkiyə əhalisi tərəfindən qəbul olunmadı. Onlar çox təəccüblə baxırdılar ki, Türkiyədə bu sifətlə tanınan adamlar Azərbaycanda dövlət başçıları ilə yan-yana dururlar. Bu, həm də Azərbaycan əhalisi içərisində başqa cür başa düşülürdü. Bunun nəticəsi idi ki, Azərbaycanda əhalinin böyük bir hissəsi siyasi savadın aşağı olması nəticəsində belə qənaətə gəldi ki, müstəqillik, azadlıq bu idisə, bizə lazım deyil. Çoxları belə düşünürdü ki, bəli, biz böyük bir dövlətin müstəmləkəsindən çıxıb, kiçik dövlətin müstəmləkəsinə çevrilmişik. Bu da Azərbaycanda müstəqilliyə olan inamı qıran amillərdən idi. 
Digər tərəfdən həmin adamlar siyasi ambisiyalardan, siyasi şüarlardan çıxış edərək, əslində Azərbaycanda öz ciblərini doldurmaqla məşğul idilər. Azərbaycanın bütün xarici iqtisadi əlaqələri onların ixtiyarına verilmişdi. Bu həmin adamlar idi ki, Türkiyədə nəinki siyasi meydanda özlərinə bir yer tuta bilməmişdilər, həm də iqtisadiyyat sahəsində, iş adamları arasında layiqli yerləri yox idi. Bizim keçmiş iqtidar Azərbaycanın iqtisadiyyatını onların ixtiyarına verdi və Azərbaycanda açıq-aşkar, xalqın gözü qarşısında onun sərvətlərinin soyğunçuluğu başladı. Bunun nəticəsində bizə təsir göstərən ən ağır amillərdən biri o oldu ki, Azərbaycan Türkiyəni həmin fırıldaqçıların simasında da tanımağa başladı. Hesab etdilər ki, Türkiyə əhalisinin hamısı həmin adamlar kimi düşünür. 
Türkiyə əhalisi içərisində, vətəndaşların içərisində Azərbaycanın təəssübünü çəkənlər böyük əksəriyyətdir. Ancaq hökumətlərin, ayrı-ayrı siyasi adamların fəaliyyətinə görə bütün xalq məsuliyyət daşıya bilməz. Necə ki, bizim xalq da keçmiş iqtidara görə məsuliyyət daşımamalıdır. Dediyim kimi, Azərbaycan əhalisi arasında həmin əhval-ruhiyyə yaranmağa başlamışdı ki, biz böyük dövlətin müstəmləkəsindən kiçik dövlətin müstəmləkəsinə çevrilmişik. Bu barədə biz dəfələrlə öz mövqeyimizi bildirmişdik, keçmiş iqtidara öz xəbərdarlığımızı etmişdik ki, bu cür siyasət Azərbaycanın müstəqilliyinə inamın qırılması ilə, həm də Azərbaycana başqa dövlətlərin təzyiqinin artması ilə nəticələnəcək. 
Azərbaycan bir üçbucaq içərisində yerləşir. Ona “Bermud üçbucağı” da demək olar. Çünki Azərbaycan burada bir dövlət kimi, Türkiyə, Rusiya, İran üçbucağı içərisində yerləşir. Azərbaycanın xarici siyasətinin əsas məqsədi bu üçbucaq içərisində mövqeyini elə müəyyənləşdirmək idi ki, bu üç dövlətin arasında gedən mübarizədə heç nə itirməsin. Balansı qoruyub saxlamaq əsas şərtlərdən biri idi. Lakin keçmiş iqtidarın ən böyük səhvlərindən biri də onda oldu ki, bir meyldən digər meylə üstünlük verdi. Digər meylə üstünlük verəndə isə həmin balans pozulur və bunun nəticəsində itirən Azərbaycan olur. Yəni Azərbaycan bu dövlətlərdən birinin təsir dairəsindən o birinə keçir. 
İndi isə, son günlərdə, son aylarda belə tendensiya yaranır ki, yenidən başqa təsir dairəsinə qayıdılsın. Biz bunu da səhv addım hesab edirik. Azərbaycanın müstəqil dövlət kimi qalmasının yeganə çıxış yolu bu üçlüyün heç birinə üstünlük, prioritet verməməsindədir. Azərbaycan ilk növbədə öz mənafelərini əsas tutaraq, bu üçlüyün hər birinin mənafelərini nəzərə almalı və münasibətləri yaxşılaşdırmalı idi. Ancaq bütün bunlar olmadı. Azərbaycanın öz xarici siyasə tinin olmaması, qurulmaması və mənafeyin nəzərə alınmaması nəticəsində Azərbaycan beynəlxalq aləmdə də özünü tanıda blimədi, öz mövqeyini sübut edə bilmədi. Nəticədə əhali arasında belə bir təsəvvür yarandı ki, Azərbaycan indiki ağır böhrandan çıxmaq üçün mütləq hansısa bir dövlətin ağuşuna atılmalıdır. Çünki özü bu məsələlərin öhdəsindən gələ bilməz. Biz isə belə fikirləşirik ki, Azərbaycan bunların öhdəsindən müstəqil şəkildə gələ bilərdi. Bunun üçün Azərbaycanın xarici siyasət konsepsiyası mövcud olmalı idi və bu konsepsiyanı həyata keçirən təşkilat, yəni xarici işlər nazirliyi mövcud olmalı idi. Ancaq keçmiş iqtidar dövründə nə xarici siyasətin strategiyası müəyyənləşdirildi, nə də xarici siyasət həyata keçirən nazirlik təşkil olundu. Siyasi mənsubiyyət prinsipinə görə adamların seçilməsi ona gətirib çıxardı ki, bizim xarici siyasətimizi diplomatiya ilə heç bir əlaqəsi olmayan adamlar həyata keçirməyə başladılar. Onların fəaliyyətinin nəticəsi idi ki, Azərbaycan müharibədə hərbi cəhətdən uduzduğu kimi, diplomatiya sahəsində də olduqca böyük uğursuzluqlara məruz qaldı. Prezident və hökumət üzvləri məsuliyyətsiz bəyanatları və çıxışları ilə Azərbaycanın mənafeyinə böyük zərbə vururdular. Şəxsi mövqelər dövlət siyasəti kimi formalaşdırılırdı. Məsələn, prezident Ə.Elçibəyin İran İslam Respublikasının ünvanına bəzi subyektiv fikirləri rəsmi dövlət siyasəti kimi görünürdü. Bu isə İran kimi böyük qonşu dövlətlə olan münasibətlərimizi xeyli pisləşdirdi. Halbuki İran Ermənistanı daim öz adı ilə, təcavüzkar adı ilə adlandırmış və İslam Konfransı Təşkilatının iclaslarında dəfələrlə onun təcavüzkar hərəkətlərini pisləşmişdir. 
Sözdə tez-tez türk xalqlarının birliyindən danışan prezidentin Orta Asiya liderlərini “Feodal rəhbərlər” adlandırması isə bu dövlətlərlə diplomatik müharibə aparılmasına bərabərdir. Prezident öz mövqeyini adi vətəndaş kimi deyil, dövlətin başçısı kimi formalaşdırmalıdır. Dövlətin başçısı isə öz dövləti üçün ağır nəticələr verə biləcək çıxışlar etməməlidir. 
Hökumət üzvləri bu sahədə prezidentdən geri qalmırdı. Məsələn, hökumət üzvlərindən biri Tayvanda səfərdə olarkən məsuliyyətsiz bəyanatlar vermiş və bu, Çin Xalq Respublikasıının böyük narazılığına səbəb olmuşdu. Nəticədə bu bəyanatlara qədər Ermənistanın təcavüzünü qətiyyətlə pisləyən BMT Təhlükəsizlik Şurasının üzvü Çin bundan sonra Ermənistana humanitar yardım etməyə başladı. Başqa bir hökumət üzvü Hindistanı və digər qonşu ölkələri türkləri sıxışdırmaqda günahlandırmış və nəticədə separatçılığa qarşı mübarizə aparan Hindistan Ermənistana münasibətini yaxşı mənada dəyişmişdi. 
Prezidentin münaqişə məsələləri ətrafında danışıqlarda nümayəndəsi Asim Mollazadə ermənilərlə separat danışıqlar aparmış və Tofiq Qasımovun dediyinə görə, onun özünün də bundan xəbəri olmamışdır. Pənah Hüseynovun Moskvada ermənilərlə apardığı danışıqlar da geniş ictimaiyyətdən gizlədilmişdir. T.Qasımov (1993-cü il aprelin 18-də) brifinqlərdən birində qeyd etmişdir ki, onun bu danışıqlardan xəbəri olmamışdır. P.Hüseynov Moskvada danışıqları o, ABŞ-da olarkən aparmış və bu da işin gedişinə ciddi surətdə mane olmuşdur. 
BMT Təhlükəsizlik Şurasının 822 nömrəli (1993-cü il 29 aprel) və 853 nömrəli (1993-cü il 29 iyul) qətnamələri də Azərbaycanın diplomatik sahədə olan uğursuzluqlarını aradan qaldıra bilmədi. Azərbaycanın dövlət və milli mənafeyi nəzərə alınmırdı.
 Hörmətli bəylər əvvəl sırf türk dövləti yaratmaq arzusunda olsalar da, çox tezliklə bundan əl çəkdilər. Azərbaycanın federativləşməsi təhlükəsini reallaşdırdılar. Aşkarlıqdan danışan bəylər 5 may 1993-cü ildə ABŞ, Rusiya və Türkiyənin iştirakı ilə hazırlanmış, Azərbaycan tərəfinin də, Dağlıq Qarabağ ermənilərinin də imza atdığı planın əsl mahiyyəti barədə geniş ictimaiyyəti xəbərdar etməyi lüzumsuz hesab etdilər. 
Ən əvvəl qeyd edək ki, qətnamələr siyasi əhəmiyyətli sənədlərdir və real nəticələr əldə etmək üçün hələ çox iş görmək lazımdır. Belə ki, hər iki sənəddə Təhlükəsizlik Şurası sədrinin Dağlıq Qarabağ münaqişəsi haqqında bəyanatından söhbət açılır. Bu münaqişənin “Dağlıq Qarabağ münaqişəsi adlandırılması Ermənistanın təcavüzkar əməl lərini ört-basdır etmək və Dağlıq Qarabağın erməni əhalisini müəyyən bir siyasi qurum kimi qəbul etmək məqsədi güdür. Azərbaycan hökuməti heç bir beynəlxalq sənəddə bu münaqişənin Ermənistan–Azərbaycan münaqişəsi kimi qiymətləndirilməsinə nail ola bilməmişdir. Qətnamələrdə Kəlbəcər, Ağdam və digər işğal edilmiş ərazilərin Dağlıq Qarabağ erməniləri tərəfindən işğal edilməsinin göstərilməsi də məhz buna xidmət edir. Necə ola bilər ki, Ermənistanın özünün iddia etdiyi kimi, iqtisadiyyatı, kənd təsərrüfatı dağıdılmış, blokadada yaşayan kiçik bir ərazi belə bir uzunmüddətli müharibə aparsın. Qətnamələrdə Ermənistan-Azərbaycan münasibətinin pisləşməsi qeyd olunur. Lakin nəyə görə pisləşib, bu göstərilmir. 
Qətnamələr Ermənistanı maraqlı tərəf kimi qəbul etmir. Halbuki bizim diplomatiya Ermənistanın Azərbaycan ərazisinə basqınlarını, sərhəd rayonalarını atəş altında saxladıqlarını, Naxçıvana hücumları və nəhayət, Dağlıq Qarabağ haqqında 1989-cu ildə qəbul olunmuş məlum qərarını ləğv etmədiyini diplomatik danışıqlarda istifadə edə bilməyib. 
Qətnamələrin hər ikisində yazılmışdır ki, bu yaxınlarda işğal olunmuş bütün ərazilərdən işğalçı qoşunlar çıxarılsın. Birincisi, kim işğal edib bu göstərilmir. İkincisi isə Laçın, Şuşa və digər ərazilərimiz də bura daxildir və ya daxil deyil, o, qeyri-məlumdur. Qətnamələrdə işğalçı qoşunların çıxarılmasının dəqiq vaxtı müəyyən edilmir. Qətnamələrdə ərazimizin yerli erməni qüvvələri tərəfindən işğal edilməsi və bu əraziləri tərk etməyin dolayı yolla məhz onlara tövsiyə olunması, həmin yerli erməni qüvvələrinin Azərbaycan daxilində real qüvvə kimi və həm də Azərbaycan daxilində “İkinci sərhədlərin” tanınması deməkdir. Qətnamələrdə məsuliyyət faktoru yoxdur. Yəni işğalçı qoşunların çıxarılmadığı təqdirdə qətnaməni yerinə yetirməyən dövlətə qarşı hansı tədbirlər görüləcəyi göstərilməmişdir. Bu baxımdan qətnamələr daha çox tövsiyə xarakteri daşıyır. İqtidar bu qətnamələri Azərbaycanın diplomatik uğuru hesab edir. Bu, belə deyil, çünki qətnamələrdə bizi bir dövlət kimi təmin etməyən tərəflər daha çoxdur. Və əgər bu belədirsə, bunu diplomatik qələbə kimi, uğur kimi qələmə vermək əhəmiyyətini həddən artıq şişirtmək gülüncdür. 
Milli İstiqlal Partiyasının rəhbərliyi keçən il ərzində beynəlxalq əlaqələr sahəsində xeyli iş görmüşdür. Bu müddətdə rəhbərlik istər xarici səfərləri vaxtı, istərsə də Bakıda, xarici ölkə səfirləri, səfirliklərin əməkdaşları, bir sıra xarici ölkə dövlət və siyasi xadimləri ilə çoxsaylı görüşlərində həmişə Azərbaycanın milli mənafeyi mövqeyindən çıxış etmiş, əhatə edildiyimiz informasiya blokadasının yarılmasında əlindən gələni etmişdir.

AMİP II (növbədənkənar) Qurultayında Partiyanın sədri 
Etibar Məmmədovun
Yekun Sözü
Bu ikigünlük müzakirələr zamanı, iki gün ərzində qurultayın davam edən işi bir daha partiya haqqında, Milli İstiqlal Partiyası haqqında həm respublikada əhali arasında, həm partiyanın öz üzvləri, təəssübkeşləri, tərəfdarları arasında yaranmış bəzi tərəddüdləri, mənim fikrimcə, aradan qaldırdı. Bu iki günlük müzakirələr zamanı məramnamədə və Nizamnamədə dəyişikliklər oldu. Bu məsələlər ətrafında, əlbəttə ki, biz istərdik, çox dərindən müzakirələr getsin və qurultayın çağırılması da bu baxımdan nəzərdə tutulmuşdu. Ancaq özünüz də şahidi oldunuz ki, bu qurultayın Azərbaycanın həyatında olduqca mühüm bir dövrə təsadüf etməsi bizim günahımız üzündən olmadı. Biz, əlbəttə, istəməzdik ki, qurultayımız məhz belə bir şəraitdə keçsin və məruzədə də, bildiyiniz kimi, qeyd etmişdik ki, keçmiş iqtidarın, yəni Xalq Cəbhəsinin rəhbərlik etdiyi iqtidarın səhnədən getməsi artıq tarixi zərurətə çevrilmişdi. Çünki onlar Azərbaycan qarşısında öz tarixi missiyalarını lazımi səviyyədə başa düşə bilməmişdilər. Başa düşə bilməmişdilər ki, Azərbaycanın müstəqillik qazanması, siyasi cəhətdən, formal cəhətdən müstəqillik qazanması ilə iş bitmir. Müstəqilliyi möhkəmləndirmək üçün birinci şərt Azərbaycanda sistemin dəyişdi rilməsi idi. Bu sistemi dəyişdirmədiklərinə və əhali arasında bu işi aparmadıqlarına, keçmiş sistemin əsasında işləmək cəhdlərinə görə onların hakimiyyəti məğlubiyyətə məhkum idi. Bu məğlubiyyət də, əlbəttə ki, Azərbaycanın həyatında çox mühüm rol oynayır, bu gün və gələcəkdə də, mənim fikrimcə, oynayacaq. 
Mən amma deyərdim ki, bu məğlubiyyət Xalq Cəbhəsinin məğlubiyyəti deyil. Onlar onsuz da apardıqları siyasətə, söz verib yerinə yetirmədiklərinə, əhalinin içərisində müstəqilliyə inamsızlıq yaratdıqlarına görə məğlub olmalı idilər. Ancaq burada itirən bütün Azərbaycan olub. Ona görə ki, onların siyasətinin nəticəsi olaraq, keçmişə qayıdış təhlükəsi yaranıb və keçmişə qayıdış təhlükəsinin yaranması məhz bu dövrə təsadüf edir. Bizim qurultay da məhz bu dövrdə keçir. Mən yenə də deyirəm, biz istəməzdik ki, qurultay məhz bu dövrdə keçirilsin. Bu qurultayın gedişində də, siyasi məruzə ətrafında müzakirələr zamanı da mən təəssüf edirəm, əvvəlcə ciddi müzakirələrə rast gəlmədim. Ancaq bir neçə məsələlərə toxunuldu, xüsusilə də bugünkü çıxışlar həmin məsələlər ətrafında getdi. Bu, birinci növbədə bizim partiyanın, xüsusilə də sədrinin və partiyanın Milli Məclisdəki nümayəndələrinin son dövrdə burada qeyd edilən kimi passivliyi, neytrallığı ilə əlaqədar idi. Bunun da öz səbəbləri var idi. Dediyim kimi, Azərbaycan indi çox həlledici bir an keçirir və bu anı yaşayır. Bizim partiya da həmin həlledici, sınaq dövrünü keçirirdi və mən bu gün qurultayda gördüm ki, partiya bu sınaqdan şərəflə çıxdı. Çünki bizim indiyə qədər, bir il ərzində gördüyümüz işlərin nəticəsini mən bu gün görməsəydim, öz qüvvələrimizə arxayınçılıq hiss etməsəydik, bu dövrdə aktiv fəaliyyət göstərmək, birdən-birə, qüvvələrimizi hesablamadan hücuma keçmək bizim üçün ağır nəticələr verə bilərdi. Yəni partiyanın içərisində bu hakimiyyət dəyişikliyindən sonra əhalinin arasında yaranan tərəddüdlərlə, başların dumanlanması ilə bağlı müəyyən dəyişikliklər vardı və biz bunu hiss edirdik. Biz bunu görürdük və bu dumanın başlardan keçməsini gözləmək lazım idi. Yenə də deyirəm birdən-birə qəti şəkildə bəzi məsələlərə münasibət bildirməklə, bir çox gələcək məsələlərin həllində özümüzü zəiflədə bilərdik. Ona görə də biz bir müddət dayanmağı, susmağı qərara aldıq və bu susmaq, dayanmaq heç də bizim zəifliyimiz, hər hansı məsələ barədə fikrimizin olmaması demək deyildi. 
Müəyyən dövr, başların dumanlanması dövrü yaranmışdı. Həmin dövrdə bizi süni surətdə həmin konfliktə cəlb elmək istəyirdilər. Əlbəttə ki, hər hansı bir sərkərdə, partiya başçısı olsun, qoşun başçısı olsun, fərqi yoxdur, arxasındakı qüvvəyə arxayın deyilsə və irəli gedirsə, o, özü məğlub olmur, bütün tərəfdarlarını məğlubiyyətə uğradır. Azərbaycanda yaranmış həmin şəraitdə, H.Əliyevə yaranmış böyük ümidlər şəraitində və onun fikirlərinin tam açıqlanmadığı bir vaxtda bizi hansısa bir hərəkətlərə sövq etmək istəyirdilər. Biz buna heç cür yol verə bilməzdik. Biz gözləməliydik ki, həmin fikirlər aydınlaşsın. Biz hər hansı bir hərəkət etsəydik, bizi gələcəkdə baş verə biləcək hansısa uğursuzluğun səbəbkarı elan edəcəkdilər. Biz hər hansı bir hərəkət olmamış, fikirlər açıqlanmamış heç kimi heç nədə ittiham edə bilməzdik. Biz yalnız fərziyyələr əsasında Azərbaycanı kimlərinsə harasa aparmaq istədiyini deyə bilməzdik. Yenə də deyirəm, bizim bu məsələnin açıqlanmasına ehtiyacımız var idi. Bu məsələlərin açıqlanmasından sonra partiyanın içərisindəki reaksiyaya ehtiyacımız var idi. Müvəqqəti olaraq susmağımız, yenə də deyirəm, bizim zəifliyimiz deyil, bizim gözləmə mövqeyimiz heç də nə isə edə bilməməyimiz deyildi. Bu, bizim müəyyən dövr üçün taktiki addımlarımız idi. 
Strategiyamız bəllidir, ancaq bu strategiya o vaxt əldə olunur, strateji məqsədə o vaxt çatırlar ki, həmin taktiki addımlar nə gecikmiş, nə də tələsmiş olsun, hər bir addım vaxtında atılsın. Biz həmin o müəyyən məsələlərə yeni iqtidar tərəfindən açıqlıq gözləyirdik. Gözləyirdik ki, onlar öz mövqelərini açıqlasınlar. Onların mövqeləri açıqlanandan sonra biz bütün partiyanın içərisində mövqelərin açıqlanmasını gözləyirdik. Çünki uzun müddət respublika içərisində təxribatçı qüvvələr tərəfindən, təxribatçı deyəndə, mən deyərdim ki, məqsədli qüvvələr tərəfindən partiyanın içərisində çox güclü işlər aparılırdı və belə bir ümumi əhval-ru hiyyə yaradılırdı ki, artıq bu partiyanın sonu yetib. Əhalinin arasında belə bir təbliğat aparırdılar ki, bu partiya yaxın vaxtlarda dağılacaq, hətta partiyanın II qurultayı dağılma qurultayına çevriləcək. Ancaq bugünkü hadisə, iki gün gedən qurultay göstərdi ki, II qurultay partiyanın dağılma prosesinə çevrilmədi, əksinə, partiyanın daha da möhkəmlənməsi qurultayına çevrildi. 
Partiyanın içərisində süni surətdə fraksiyalar yaratmaq, fraksiya adı altında söhbətlər açmaq cəhdləri olur, qurultayda artıq fraksiyaların yaranması haqqında söz-söhbətlər süni surətdə yayılırdı. Deyilirdi ki, bu fraksiyalar olacaq, ayrılacaq, nəsə olacaq. Ancaq bu qurultay göstərdi ki, bu fraksiyalar yoxdur. Mən əvvəldən də inanırdım ki, bunların olması mümkün deyil. Ancaq bunlardan əvvəl addım atılması, yəni qurultaydan əvvəl, mövqelərimizi qəti surətdə müəyyənləşdirməmiş addım atılması və bu tərəfimizdən yolverilməz idi. Dediyim kimi, iqtidar tərəf hələ strateji məsələlərə, yəni MDB məsələsinə, Azərbaycanın müstəqilliyi və mənafeyi məsələsinə münasibətini bildirməmiş, digər tərəfdən isə partiyanın ali orqanı olan qurultay və partiyanı təmsil edən nümayəndələr burada həmən məsələlərə mövqelərini qətiləşdirməmiş bizim addım atmağımız çox yersiz olardı. Milli Məclisdə bu məsələlərə münasibətin qəti şəkildə bildirilməməsi də qurultay ilə bağlı idi. Biz qurultayı gözləyirdik. Ona görə gözləyirdik ki, qurultayın qərarları əsasında mövqeyimizi bildirək. 
Bugünkü qurultay da göstərdi ki, bəli, bizim əvvəldən tutduğumuz mövqedə və partiyanın üzvləri arasında həmin mövqeyə münasibətdə heç bir dəyişiklik yoxdur. Həmin dəyişikliklər bir şəxsiyyətin adı ilə bağlı ola bilərdi. Yəni Heydər Əliyevə münasibətlə bağlı ola bilərdi. H.Əliyevə, mən bilirəm, partiyanın içərisində də, xalqın arasında da böyük hörmət var, mənim də böyük hörmətim var. Onunla bir çox ümidlər bağlanır. Ancaq bir adama bağlanan ümidlər o zaman qələbə çala bilər ki, həmin adam da xalqa ümid versin, xalqa dayaq olsun, xalqın qüvvəsinə arxalansın və xalqı öz ardınca aparsın. Xüsusən də müharibə məsələlərində. 
Ancaq şəxsiyyətindən asılı olmayaraq, kim olursa-olsun, Azərbaycanın mənafelərini zəiflətmək naminə hakimiyyətə gələcəksə, hakimiyyətini möhkəmlətməyə çalışacaqsa, Azərbaycanın mənafelərini hansısa başqa dövlətin mənafelərinə qurban verməklə guya ki, bu müharibəni qurtaracaqsa, Azərbaycanı yenidən böyük dövlətlərin protektoratına verəcəksə və yaxud da Azərbaycanın müstəqilliyinin itirilməsi istiqamətində addımlar atacaqsa, istəyir bu mənim qardaşım, istəyir atam və ya babam olsun, mən onun əleyhinə çıxacağam.
 “Bu sözləri ona görə bu gün qətiyyətlə deyirəm ki, bəziləri belə düşünürdülər ki, indi artıq o dövr deyil, indi hakimiyyətdə Elçibəy deyil, indi tamamilə yeni dövr başlayır, indi repressiyalar başlaya bilər və s. Mən demək istəyirəm ki, 4 il imperiyanın repressiyalarında çəkinməyən hərəkat nümayəndələri, Milli Azadlıq hərəkatı nümayəndələri həmin imperiyanın, əyalət rəhbərlərinin repressiyalarından heç vaxt qorxan deyil. Keçmişə nostalgiya yarandığı kimi, bu gün bəzilərinin ürəyində keçmişin xofu da qalıb. Ancaq bir şeyi nəzərdə saxlamaq lazımdır ki, keçmişdə həmin respressiyalar, təzyiqlər ona görə mümkün olurdu ki, siyasi təşkilatlar yox idi. İndi AMİP kimi siyasi təşkilat olan bir dövrdə nə onun nümayəndələrinə qarşı, nə də xalqa qarşı heç vaxt repressiya aparmaq mümkün deyil”. (Bu fikirlər mətbuatda senzura tərəfindən çıxarılıb) 
Bu cür xəyallardan da hamı çəkinməlidir. Əlbəttə ki, biz Azərbaycan dövlətçiliyi naminə istənilən hakimiyyətə həmişə kömək etməyə hazır olduğumuzu bildirmişik, bundan sonra da Azərbaycan dövlətçiliyi naminə hərəkət edənlərin hamısına kömək edəcəyik. Bu, bizim vətəndaşlıq borcumuzdur. Ancaq Azərbaycanın müstəqilliyinə xələl gətirmədən. 
Azərbaycanda, çıxışlarda qeyd olunduğu kimi, xüsusilə son dövrdə təslimçilik əhval-ruhiyyəsi təbliğ olunur. Azərbaycanın özünün ordu yarada bilməməsi, Azərbaycan vətəndaşlarının vuruşa bilməməsi, vuruşmaq istəməməsi ideyası təbliğ olunur. Azərbaycan əhalisinin müharibə zonalarından qaçırtmaq təbliğ olunur və onların müdafiəsiz olması beyinlərinə yeridilir. Əlbəttə ki, doğrudan da, müda fiənin zəif təşkil olunması, həmin təxribatların olması əhalinin yerlərdən qaçmağa məcbur edir. Ancaq bunu özbaşına buraxsaq, bu proses davam etsə, Azərbaycanın bütün əhalisi qaçqın vəziyyətinə düşəcək və bütün Azərbaycan əhalisi fələstinlilərin gününə düşəcək. Ancaq Azərbaycan elə də zəif deyil, bizim millətimiz elə də zəif deyil ki, bu cür xırda hücumların qarşısında panikaya düşüb birdən-birə böyük əraziləri tərk etsin və bu sonsuzluğa qədər uzansın. Bunun nə vaxtsa qarşısını almaq lazımdır. Qarşısını almaq üçün əhali ruhlandırılmalıdır. Təslimçiliyə qarşı təbliğat aparılmalı, amansız tədbirlər görülməlidir. Burada isə bizim partiyanın özünün, partiya təşkilatçılarının rolu olmalıdır.
 Eyni zamanda sülh danışıqları da aparılmalıdır. Sülhü, əlbəttə ki, istəmək olar və lazımdır. Ancaq bu o demək deyil ki, düşmən tərəf gəldikcə, ərazilər boşaldılsın, milyonlarla adam çöllərə tökülsün və deyilsin ki, biz sülh istəyirik, onlar isə müharibə edirlər. Kim də daxildə bunun haqqında danışarsa, millətin əleyhinədir, müharibənin qurtarmasını istəmir. Əksinə, müharibənin qurtarması, məğlubiyyətçilik əhval-ruhiyyəsini yaratmaqla olmur, təslimçiliklə olmur, çünki bu sülh deyil, sadəcə kapitulyasiya olur. Azərbaycanı bir dövlət kimi təslim etmək siyasəti olur. Ondan sonra isə qoyulan şərtlər qəbul olunmalıdır. 
Rusiyanın vasitəsilə “qoyulan şərtlər ondan ibarətdir ki, Azərbaycanın sərhədlərində rus qoşunları yerləşdirilsin, Dağlıq Qarabağ respublika kimi tanınsın, orda rus “sülhpərvər” qüvvələri yerləşdirilsin, dəhliz saxlanılsın, DQ-ın müstəqil dövlətə bərabər statusu olsun, ən əsası isə, Azərbaycandan tələb olunan Xəzər üzərində Rusiyanın tam hökmranlığının tanınması olsun. Yəni bu o deməkdir ki, Azərbaycan hər şeydən əl çəkməlidir, xüsusən də, öz təbii sərvətlərindən əl çəkməlidir, müstəqilliyini itirməlidir. Və bunun nəticəsində guya ki, ermənilər Azərbaycanda tutduqları ərazilərdən çıxarılmalıdır”. (Bu fikir senzuradan keçməyib). 
Bu cür təslimçilik əhval-ruhiyyəsi ilə aydındır ki, uzağa getmək olmaz. Ona görə də bizim qarşımızda duran əsas vəzifə, müharibə ilə bağlı bu cür təslimçilik əhval-ruhiyyəsinə qarşı çıxış etmək, bu əhval-ruhiyyəni yayanları ifşa 

etmək, Azərbaycanın müstəqillliyi əleyhinə olan təbliğatın qarşısını almaqdır. 
Bütün rayon təşkilatları Azərbaycan vətəndaşlarını, gənclərimizi müharibədə daha fəal iştirak etməyə sövq etməli, təşkil etməlidirlər. Bu gündən sonra partiya təşkilatları, rayon təşkilatları öz sıralarında da qayda-qanun yaratmalıdırlar. Biz hələ yoxlamalıyıq ki, nə qədər döyüş qabiliyyəti olan istiqlalçılarımız var ki, müharibədə iştirak etməyib, könüllü surətdə getməyib. Birinci bu çağırışla biz çıxış etməliyik. 
Ordunu, əlbəttə ki, dağıtmaqla məşğul olurlar, ancaq bununla o vaxta qədər məşğul olacaqlar ki, könüllü surətdə gələnlər onları qəbul etməyə məcbur etsinlər. Könüllü surətdə gələnlər döyüşdə iştirak edənədək təlim almalıdırlar. Ancaq küçələrdən 17-18 yaşında, fərqi yoxdur, hansı yaşdasa, gəncləri yığıb, avtobuslara doldurub birbaşa cəbhəyə aparanda, onlar əvvəldən bilirlər ki, əsgərlər oradan qaçacaqlar. Hətta qaçmayanları da özləri qaçırdırdılar ki, ümumi panika yaranmasın və deyilsin ki, bu xalq vuruşa bilmir. Bu sahədə partiyanın üzərinə çox böyük vəzifə düşür. 
Digər tərəfdən partiyanın üzərinə qaçqınlara yardım məsələsində böyük vəzifə düşür. Əlbəttə ki, bu məsələ dövlət səviyyəsində həll olunmalıdır. Bir partiyanın qüvvəsində deyil ki, milyonlarla qaçqını təmin edə bilsin. Ancaq bu sahədə biz öz işimizi görməliyik. Dövlətin nəzərindən kənarda qalan adamlara yardım etmək bizim borcumuzdur və bunun da ciddi uçotu dəqiq aparılmalıdır. Uçotu aparılmalıdır ki, biz lazım olanda onlara göstərə bilək ki, nə qədər qaçqın dövlətin nəzarətindən kənarda qalıb və onlara heç bir yardım göstərilməyib. Bunları etmək üçün partiya təşkilatları öz işlərini yenidən qurmalıdırlar. 
Strateji məsələlər üzrə, əlbəttə ki, yuxarıdan təlimatlar almaq olar. Ancaq gündə təlimat gözləməklə partiya təşkilatlarını idarə etmək olmaz. Onların özlərinin də ciddi düşüncələri olmalıdır. Bizim strateji xəttimiz, bizim proqramımız, prinsiplərimiz bəllidir və bunun əsasında da işləmək lazımdır. Hər bir xırda məsələ üçün mərkəzdən təlimat gözləməyə ehtiyac yoxdur. 
Yerlərdə də insan hüquqlarının pozulmasına qarşı biz öz münasibətimizi bildirməliyik. Bizim üçün fərqi yoxdur. İndi bu gün xəbər gəlib ki, hansısa cəbhədə olan deputatlar həbs olunub. Mən şəxsən onları müdafiə edəcəyəm. Necə ki, cəbhənin vaxtında keçmiş kommunist deputatları tutanda onların azadlığına mən nail olurdum, onları mən azad etdirirdim, mən müdafiə edirdim, çünki bizim üçün fərqi olmamalıdır ki, bu cəbhəçidir, kommunistdir, müsavatçıdır. Qanunlarda istisna olmamalıdır və biz öz nümunəmizdə göstərməliyik ki, bu məsələlərdə obyektiv mövqedən çıxış edirik.
 Daxili siyasətdə də həmin repressiyalara qarşı çıxmalıyıq. Repressiyalara, hər hansı insan hüquqlarının pozulmasına biz qəti surətdə və dərhal öz münasibətimizi bildirməliyik. Bu təkcə partiyanın rəhbər orqanlarına aid deyil, bu partiyanın həm də yerli təşkilatlarına aiddir. Qisasçılıqdan biz uzaq olmalıyıq. Dünən cəbhədən kimsə hansı vəzifədə olubsa, indi bu gün onu incidirlərsə, təkcə dünən onun vəzifədə olmasına görə kiminsə incitməsinə göz yuma bilmərik. Hər hansı bir insan öz cinayətinə görə cəza almalıdır. Ancaq sadəcə hansısa vəzifədə olmasına, keçmişdə hansısa təşkilatın üzvü olmasına görə təqib olunursa, biz də etiraz səsimizi ucaltmalıyıq. Bununla da biz əhali arasında göstərməliyik ki, mövqeyimiz obyektiv mövqedir, qərəzli mövqe deyil və biz siyasi mənsubiyyətinə görə insanlara ayrı-seçkilik qoymuruq. 
Bu əsas məsələlər idi, mən bu məsələlərə toxunmaqla bir daha sizin nəzərinizə çatdırmaq istəyirəm, mən bu qurultaydan, partiyanın II qurultayından çox böyük ruh yüksəkliyi ilə ayrılıram. Görürəm ki, sizin də içərinizdə bu ruh yüksəkliyi vardır, ruhunuz da nikbindir, gələcəyə də nikbinliklə baxırsınız. Gələcəkdə, əlbəttə ki, nə isə çətinliklər, təqiblər, təzyiqlər ola bilər. Əsas məsələ – inam məsələsidir. Əsas məsələ odur ki, qoyduğumuz məqsədə inanaq. Məqsədin ülviliyinə, aliliyinə inanaq. Və inanandan, həmin inam olandan sonra artıq heç bir təqib, heç bir repressiya, heç bir təzyiq bizim qarşımızı ala bilməz. 
Mən bu gün yenə də təkrar etmək istəyirəm ki, bu ruh yüksəkliyini siz mənə də verdiniz. Sizin özünüzdə də belə bir ruh yüksəkliyi yaranıb və fikrimcə, artıq bundan sonra heç vaxt sönməyəcək. Bu partiyanın bütün üzvləri də, rəhbərliyi də xüsusən ali orqanın nümayəndələri də bizim qarşımıza qoyduğumuz məqsədlərin ülviliyinə, müqəddəsliyinə inanırlalr və bu yolda mən sizin hamınıza özümüzlə bərabər uğurlar arzulayıram. [42, 9 sentyabr 1993]        
Azərbaycan Milli İstiqlal Partiyası II (Növbədənkənar) 
Qurultayının  
Qətnaməsi
Milli İstiqlal Partiyasının II (növbədənkənar) qurultayı Azərbaycan dövlətinin istiqlaliyyətini boğmaq və ərazisini parçalamaq məqsədi ilə imperiyapərəst qüvvələrin səyi və Ermənistanın təcavüzü nəticəsində torpaqlarımızın xeyli hissəsi işğal olan bir zamanda toplanmışdır. Hər bir Azərbaycan vətəndaşının dövlətçilik, azadlıq və demokratiya üçün məsuliyyət daşıdığı indiki dövrdə qurultay Milli İstiqlal Partiyasının, onun bütün üzv, təəssübkeş və tərəfdarlarının Vətən və Millət qarşısında öz tarixi borclarını ləyaqətlə yerinə yetirəcəklərinə əminlik ifadə edir. 
MİP sədri E.Məmmədovun Azərbaycandakı siyasi, hərbi, iqtisadi, sosial vəziyyətin, yaranmış və dərinləşməkdə olan ictimai böhrandan çıxış yollarının, bu sahədə MİP-in cari və perspektiv vəzifələrinin geniş təhlili verilmiş siyasi məruzəsini dinləyərək və hərtərəfli müzakirə edərək, qurultay aşağıdakı qənaətə gəlir: 
SSRİ-nin labüd olaraq dağılacağını görən Rusiyanın mürtəce qüvvələri və erməni ekspansionistləri, birincilər imperiyanı başqa cilddə saxlamaq, ikincilər isə öz sərsəm ideyalarını gercəkləşdirmək üçün keçmiş ittifaq ərazisində ilk millətlərarası münaqişə – Qarabağ münaqişəsini yaratdılar. Bu münaqişəyə torpaqlarını təcavüzdən qorumaq üçün qoşulmaq məcburiyyətində qalan xalqımızın 1988-ci ildən geniş vüsət alan hərəkatı mahiyyət etibarı ilə milli-azadlıq hərəkatı səciyyəsi daşıyırdı. Azərbaycanın dövlət istiqlaliyyəti konkret tarixi şəraitdə milli-azadlıq hərəkatının qanunauyğun nəticəsi idi və bunu heç vəchlə hər hansı bir təşkilatın, yaxud bir qrup şəxsin adı ilə bağlamaq düzgün deyil. 1989-cu ildə Azərbaycan Xalq Cəbhəsi kimi təşkilatlanan milli-azadlıq hərəkatı həm məqsəd və məramlarına, həm də tərkibinə görə 1992-1993-cü illərdə hakimiyyəti inhisara almış və özünü Azərbaycan xalqının idarəsinin yeganə ifadəçisi sayan AXC iqtidarından əsaslı şəkildə fərqlənirdi. 1992ci ilin ortalarında hakimiyyətə yiyələnmiş qüvvələr iqtisadi və siyasi qanunauyğunluqlara əhəmiyyət verməyərək, öz fəaliyyətlərini hüquqa tam etinasızlıq əsasında quraraq, beynəlxalq əlaqələrdə siyasi tənasübü gözləməyərək, bütövlükdə alayarımçıq, eklektik, xalqın yox, bir ovuc dövlət məmurunun mənafeyinə xidmət edən, mənsub olduqları təşkilatı Sov.İKP kimi dövlət mənafeyindən və insan hüquqlarından üstün tutan siyasət həyata keçirmiş, əksəriyyətin rəyi ilə hesablaşmamışlar. Başlıcası isə onların naşı siyasəti müstəqillik ideyasını əhalinin bəzi qrupları arasında müəyyən dərəcədə gözdən salmışdır. 
Qurultay bu qənaətə gəlir ki, Ə.Elçibəyin prezident olduğu dövr, onun siyasi aqibəti hər hansı bir siyasi təşkilatın, yaxud siyasi xadimin hazırda ölkəni təkbaşına idarə edə bilməyəcəyini tamamilə sübuta yetirdi. Heç kim uzun müddət öz iradəsini xalqın mənafeyinə zidd şəkildə həyata keçirə bilməz. AXC iqtidarı dövrünün bu dərslərini heç kəs unutmamalıdır. Yarandığı dövrdən bu günədək MİP ardıcıl olaraq öz Məramnamə prinsiplərinə sadiqliyini nümayiş etdirmiş, dövlət səviyyəsində baş verən hər cür özbaşınalığa, respublikamızın və xalqımızın mənafeyinə zidd hərəkətlərə qarşı qəti etirazını bildirmişdir. Güclü, mütəşəkkil müxalifət partiyası olmaq etibarilə məhz MİP xalqın əksəriyyətinin iradəsini ifadə etmiş, iqtidarı daha səhv hərəkətlərdən daşındıra bilmiş, müəyyən mənada müstəqillik və insan azadlıqlarının təminatçısı kimi çıxış etmişdir. Qurultay bundan sonra da MİP-in Azərbaycanda müstəqillik, demokratiya və insan hüquqlarının qoruyucusu kimi çıxış etmək və respublikamızı yenidən imperiya tapdağı altına almaq istəyənlərlə mübarizə aparmaq əzmində olduğunu bəyan edir. Qurultay hər hansı bir vətəndaşın siyasi mənsubiyyətinə görə təqib olunmasını insan hüquqlarının kobud pozuntusu kimi qiymətləndirərək bildirir ki, MİP AXC iqtidarı dövründə keçmiş Sov.İKP üzvlərinin bu kimi hüquqlarını qoruduğu kimi, belə hallar yenidən baş verərsə, digər təşkilatların da üzvlərinin hüquqlarını qoruyacaq. 
Qurultay son zamanlar Azərbaycan Respublikasının bəzi hakimiyyət dairələrində genişlənən MDB-yə daxil olmaq ovqatı ilə bağlı bildirir ki, bu istiqamətdə atıla biləcək addımlar çox səhv olar və dövlətimiz üçün faciəvi nəticələnər. Azərbaycan Respublikasının MDB-yə daxil olması üçün MDB üzvü olan bütün dövlətlərin razılığı məcburi olduğu üçün bu hadisə yalnız MDB üzvü olan Ermənistanın mənafeyinə uyğun şəkildə baş verə bilər. Rusiya hakimiyyət qurumlarında erməni təsirinin xüsusilə güclü olduğu indiki vaxtda MDB-yə girmək Azərbaycanı hərraca qoymaq, dövlətimizi kənardan gələ biləcək yardımdan məhrum etmək, ölkəmizi yalnız və yalnız MDB, əslində isə Rusiya–Ermənistan ümidinə vermək deməkdir. Azərbaycanın MDB-yə daxil olması üçün obyektiv tarixi əsas olmadığı kimi, hüquqi əsas da yoxdur. Ümumxalq səsverməsi yolu ilə qəbul olunmuş Azərbaycan Respublikası dövlət müstəqilliyi haqqında Konstitusiya Aktı bu kimi addımı yolverilməz və qeyri-hüquqi edir. Göstərilənlərlə yanaşı, qurultay MİP-in Azərbaycan Respublikasının keçmiş SSRİ-nin müttəfiq respublikaları, başqa xarici dövlətlərlə qarşılıqlı münasibətlərinin genişləndirilməsinə əvvəlki kimi tərəfdar olduğunu bildirir. İlk növbədə Azərbaycanın ənənəvi iqtisadi tərəf-müqabilləri olan Rusiya və Ukrayna ilə bərabərhüquqlu ikitərəfli əməkdaşlığı genişləndirməyi zəruri sayır. Respublikamızın bir sıra beynəlxalq müqavilələrə qoşularaq, beynəlxalq iqtisadi məkanda özünəməxsus yer tutmasını vacib hesab edir. 
Qurultay hesab edir ki, Azərbaycanla həmsərhəd olan Rusiya, Türkiyə, İran dövlətləri ilə münasibətlərin hər cəhətdən yaxşılaşdırılması, bu dövlətlərdən heç birinə prioritet verilməməsi haqqında MİP-in strateji-siyasi xətti regionda sabit coğrafi-siyasi baxımından yeganə düzgün yoldur. Son zamanlar qurama “Dağlıq Qarabağ Respublikası” ilə aparılan danışıqlarla bağlı qurultay MİP-in sülhsevər mövqeyini bir daha bəyan edərək bildirir ki, Azərbaycan ərazisində, xarici dövlətin təcavüzü və işğalı nəticəsində itirilmiş torpaqlarda daha bir erməni dövlətinin tanınması istiqamətində atılan addımlar bütövlükdə regionda fəlakətli dəyişikliklər törədə bilər ki, bu da Ermənistandan başqa, Azərbaycanla həmsərhəd olan heç bir dövlətin mənafeyinə uyğun deyil. Qurultay ümid etdiyini bildirir ki, “DQR” və MDB ilə münasibətlərin xoşagəlməz inkişafı bundan qabaqkı iqtidarlara qulluq etmiş naşı “diplomatların” xidmətidir və yeni rəhbərlik bu sahədə dönüş yarada biləcək. Qurultay həmçinin bildirir ki, hərbi məsələlərdə, dövlətimizin ərazi bütövlüyünün qorunmasında iqtidarla həmişəki kimi yenə də əməkdaşlıq edəcək.
 Qurultay cəbhədəki məğlubiyyətlər zamanı bir sıra hərbi hissələrin əsassız buraxılmasını müharibənin gedişinə mənfi təsir edən amil kimi qiymətləndirir. Azərbaycanın ərazi bütövlüyü uğrunda mübarizə aparmaq istəyən könüllülərin müharibədə iştiraka cəlb olunmasını problemin həllini əhəmiyyətli dərəcədə yüngülləşdirə biləcək addım hesab edir. Qurultay son vaxtlar Azərbaycanın cənub bölgəsində respublikanın ərazi bütövlüyünün pozulmasına yönəlmiş separatçılıq hərəkətləri ilə bağlı partiyanın müvafiq rayon təşkilatlarının düzgün mövqeyini və fəaliyyətini bəyənir, bunu sonradan hakimiyyət orqanlarının qəti hərəkətləri üçün zəmin yaradan və onları sürətləndirən amillərdən hesab edir. Qurultay bir daha qeyd edir ki, MİP Azərbaycanın dərin hərbi-siyasi və sosial-iqtisadi böhrandan çıxış yolunu bütün aparıcı siyasi qüvvələrin təmsil olunduğu Dövlət Şurasının yaradılmasında görür və mümkün olan ən yaxın müddətdə yeni parlament seçkilərinin keçirilməsini, Azərbaycan Respublikasının yeni Konstitusiyasının qəbul edilməsini zəruri sayır.
 Qurultay MİP-in 1993-cü il oktyabrın 3-nə təyin edilmiş Azərbaycan Respublikası Prezidenti seçkilərində iştirak etməyəcəyini bildirir. Yuxarıda göstərilənləri nəzərə alaraq, MİP Məramnamə və Nizamnaməsini rəhbər tutaraq, Milli İstiqlal Partiyasının II (növbədənkənar) qurultayı qərara alır: 
1. MİP Sədri E.Məmmədovun siyasi məruzəsi bəyənilsin, MİP-in bir illik fəaliyyəti və yaxın dövr üçün qarısına qoyduğu vəzifələr məqbul sayılsın.
2. Azərbaycan Respublikasının MDB-yə daxil olmasının, neokolonializm siyasətinin istiqlaliyyətimiz və dövlətçiliyimiz üçün daşıdığı təhlükə MİP üzv və təəssübkeşləri tərəfindən əhali arasında geniş izah edilsin.
3. “Dağlıq Qarabağ Respublikası” tanındığı halda, bunun Azərbaycan Respublikası ərazisi və sərhədlərinin taleyinə təsiri və başqa faciəvi nəticələri əhaliyə geniş izah edilsin.
4. Separatçılıq fəaliyyətinə qarşı qəti mövqe bildirmiş, onunla fəal mübarizə aparmış MİP Astara, Biləsuvar, Yardımlı, Lerik, Lənkəran, Masallı, Cəlilabad rayon təşkilatlarının bu sahədəki işi məqbul sayılsın.
5. Respublikanın müdafiə qüdrətinin artırılması üçün dövlət hakimiyyət orqanları ilə bütün səviyyələrdə əməkdaşlıq genişləndirilsin.
6. MİP rayon (şəhər) təşkilatlarına tapşırılsın ki, onların fəaliyyət göstərdiyi ərazilərdə məskunlaşmış qaçqınlara, şəhid ailələrinə, yaralılara maddi və mənəvi yardımı davam etdirsinlər və genişləndirsinlər.
7. MİP-in Azərbaycan Respublikası Prezidenti seçkilərində iştirak etməməsi, bunun səbəbləri MİP üzv və təəssübkeşlərinin, əhalinin nəzərinə çatdırılsın. Eyni zamanda seçkilərin gedişinə nəzarət seçki komissiyalarında təmsil olunmuş MİP üzvləri və təəssübkeşləri vasitəsi ilə həyata keçirilsin.
Bakı şəhəri, 5 sentyabr 1993-cü il 
[18, s.67-68] 
AMİP-in II (növbədənkənar) qurultayı ərəfəsi və qurultaydan sonra respublika üçün ən önəmli taleyüklü məsələlərdən biri MDB-yə münasibət məsələsi idi. Bu məsələ barədə E.Məmmədov qurultaydakı çıxışında obyektiv münasibətini bildirsə də, senzura çıxışın həmin hissəsinin qəzetlərdə dərc olunmasına imkan verməmişdir. Buna görə də Milli Məclisin sessiyasında MDB ilə bağlı aparılan müzakirələrdə E.Məmmədov daha geniş şəkildə çıxış edərək, MDB-yə daxil olmağın Azərbaycana zərərdən başqa heç bir şey gətirməyəcəyini, ona bəslənən ümidlərin yanlış olduğunu faktlarla əsaslandırmışdır.
Milli Məclisdə MDB ilə bağlı aparılan müzakirələrdə  
AMİP lideri, millət vəkili Etibar Məmmədovun
Çıxışı
Bir necə məsələyə sizin diqqətinizi cəlb etmək istəyirəm. Siz bu gün iclas başlayanda dediniz ki, bu çox mühüm məsələdir. Azərbaycanın taleyində həlledici rol oynayan  məsələlərdən biridir. Bu məsələyə dair hər kəs fikrini deyə bilər, ictimai-siyasi təşkilatlar da, hər bir siyasi təşkilatlar da, partiyalar da, Milli Məclisin üzvləri də və o birisi deputatlar da. Bunların fikirləri deyiləndən sonra müzakirə olunmalıdır. Ancaq Afiyəddin müəllim bu keçirilən iclasların bura göndərilən teleqramlarını oxudu və belə məlum oldu ki, guya 99 faiz əhali MDB-yə getməyin tərəfdarıdır. 
Mən sizin diqqətinizi bir şeyə cəlb etmək istəyirəm ki, son günlər radioda, televiziyada Müstəqil Dövlətlər Birliyinə girmək çox güclü şəkildə təbliğ olunur. Ancaq nədənsə bu müharibə ilə əlaqədar elan olunmuş fövqəladə vəziyyət şəraitində senzura MDB-yə münasibət məsələsində çox ciddi mövqe tutub ki, MDB-nin əleyhinə olan yazılar qəzetlərdə getməməlidir. Hətta iş o yerə gəlib çıxıb ki, Heydər müəllim, bizim qurultayda mənim çıxışımın MDB-yə aid olan hissəsini senzura çıxardıb. Deyir ki, bu, yuxarıdan gələn göstərişdir. Əgər bu cürə münasibətlə biz xalqın fikrini öyrənmək istəyiriksə, onda bu birtərəfli münasibət olacaq.
Heydər Əliyev: Etibar bəy, bağışla, mən sənin sözünü kəsirəm. Dəfələrlə demişəm, yuxarıdan, əgər yuxarı bu Ali Sovet hesab olunursa, bu barədə heç bir göstəriş verilməyib. Siz təsəvvür edin, əgər biz ayın 13-də, 14-də burda müzakirə apardıq, ondan sonra belə bir fasilənin yaranması üçün mən şərait yaratdım və dedim ki, imkan olunsun ki, hamı düşünsün, hamı fikirləşsin. Bu müqavilələr dərc olundu. İndiyə qədər tərcümə olunmamışdı. Dərc olundu ki, hamı danışsın, görüşsün, fikirləşsin, məsləhətləşsin, öz işini bilsin. Belə bir halda nə cür ola bilər ki, yuxarıdan göstəriş verilsin? Nə cür ola bilər? Bunlar kiminsə, ola bilər – bu əvvəllər də belə olub – kiminsə şəxsi təşəbbüsüdür və yaxud şəxsi hərəkətidir. Ola bilər ki, belə şeylər olub. ancaq yuxarıların bundan xəbəri yoxdur. Mən durmuşam və bu mövqedə du-
ruram ki, hər bir təşkilat, hər bir şəxs, hər bir siyasi partiya, şübhəsiz ki, öz fikrini bütün məsələlərə dair, xüsusən bu qədər Azərbaycan üçün mühüm əhəmiyyəti olan, tarixi əhəmiyyəti olan məsələyə dair öz fikrini bildirməlidir. Buyurun.
Etibar Məmmədov: Mən inanıram ki, belə bir göstəriş olmayıb. Ancaq Siz dediyiniz kimi, bu cür fəaliyyət Azərbaycandakı o deyilən demokratiya haqqında, başqa məsələlər haqqında başqa fikirlər yaradır. Təəccüblüsü də odur ki, burda, birbaşa efirdə Məclis müzakirə edirsə, hər kəs öz fikrini deyə bilirsə, burda deyilən fikirlərin qəzetdə çap olunmasına həmin senzura tərəfindən mane olmaq ümumiyyətlə gülməlidir. Mən inanıram ki, həmin məsələlər yaxın vaxtlarda qaydaya düşəcək. 
Bu aparılan təbliğatın bir  mənfi cəhətləri də, mənim fikrimcə, odur ki, vaxtı ilə biz MDB-yə münasibət məsələsini müzakirə etməklə müqayisədə burda biz bir qütbdən o biri qütbə keçirik. Həmin balansı heç vaxt saxlaya bilmirik. Vaxtı ilə MDB-yə getmək istəyənləri bu zalda, mitinqlərdə, başqa yerlərdə düşmən elan edirdilər, millətin əleyhinə olan adamlar elan edirdilər. İndi isə tam əksinə olub. MDB-yə getmək istəməyənləri düşmən elan etmək istəyirlər. Hətta televiziyadakı çıxışların birində elə alındı ki, MDB-yə getməyin əleyhinə olanlar ümumiyyətlə ermənilərin agentləridir. Mənim fikrimcə, bunlara son qoymaq lazımdır. Hər kəs öz fikrini bildirməlidir, ümumi fikrə gəlmək üçün bu cür məsələlərdə xalqın fikrini sərbəst surətdə öyrənmək imkanı olmalıdır. Bunlar öyrənildikdən sonra deyilməlidir ki, xalqın hansı hissəsi hansı fikirdədir və münasibəti nə cürdür. Müstəqil Dövlətlər Birliyinə münasibət məsələsinin ümumiyyətlə bu şəkildə müzakirə olunmasını mən məqbul hesab eləmirəm. Bu olduqca mühüm və Azərbaycanın taleyində həlledici olan bir məsələdir. Bugünkü gündəlikdə də hələ MDB məsələsi, gedib-getməmək məsələsi həl olunmamış, ikinci məsələ kimi MDB Parlament Assambleyasında iştirak məsələsi qoyulub. Sanki MDB-yə getmək məsələsi həll olunub, onun ardınca da həmin Assambleyasında iştirak məsələsi təsdiq olunacaq. Bu məsələni də çox zaman artıq həll olunmuş məsələ kimi qələmə vermək istəyirlər. Aparılan təbliğatın da bir məqsədi var ki, bütün bizim xilas yolumuz ancaq Müstəqil Dövlətlər Birliyinə getməkdədir və orda iştirak etməkdədir. 
Burada üç məsələ əsas qoyulur, bunun  siyasi tərəfi var, iqtisadi tərəfi və hərbi tərəfi. Bu saat Azərbaycanda hərbi böhran yarandığı üçün, Ermənistanla münasibət məsələsində bizim uğursuzluqlarımız olduğu üçün, böyük qaçqın kütləsinin olduğu üçün, ərazilərin  bir hissəsi itirildiyi faktı olduğu üçün belə bir fikir irəli sürülür ki, MDB-yə gedəndən sonra bu məsələlər öz-özünə həll olunacaq. Mən bir şeyi nəzərinizə çatdırmaq istəyirəm ki, heç kəs, heç vaxt bizim yerimizə məsələləri həll etməyəcək. Biz hansısa bir ittifaqa girəndən sonra həmin ittifaqın bizim əvəzimizə məsələləri həll edəcəyi ümidləri ilə yaşamaq, ümimiyyətlə qeyri-ciddidr. Əgər həmin ittifaq məsələləri həll edəcəkdisə, Azərbaycan xalqının mənafeyini müdafiə edəcəkdisə, həmin ittifaqın tərkibində bu münaqişə başlayanda, 1988-ci ildə 300 minə yaxın azərbaycanlı Ermənistandan qovulanda Konstitusiyaya əsasən sovet ordusu da, sovet dövləti də onların hüquqlarını müdafiə etməli idi. Kim müdafiə etdi onların hüquqlarını? Heç kim müdafiə etmədi. Onlar da özləri özlərini qoruya bilmədilər. Çünki mərkəzdən aparılan siyasət belə idi ki, Ermənistanın ərazisində tək ermənilərin yaşaması üçün şərait yaradılsın. 300 min qaçqının şahidi olduq və onların da gəlməsi Azərbaycandaki vəziyyətdə öz rolunu oynadı.
Digər tərəfdən sonrakı dövrdə, Azərbaycan SSRİ-nin tərkibində olsa da, bir dövlət hesab olunsa da, dövlətin bir vilayəti üstündə respublikaların bir-biri ilə münaqişəsi məsələsində Mərkəz heç vaxt Konstitusiya ilə öz üzərinə düşən vəzifəni yerinə yetirmədi. Əgər o zaman Konstitusiya ilə onun üzərinə həmin vəzifə düşürdüsə və o zaman Konstitusiya vəzifəsini yerinə yetirməyibsə, Müstəqil Dövlətlər Birliyinə gedəndən sonra öz üzərinə heç bir öhdəlik götürməyən bu qurum nə həll edə bilər?! Deməli, burada məsələ aydındır ki, heç bir məsələ həll edə bilməz və kimlərsə fikirləşirsə, biz Müstəqil Dövlətlər Birliyinə gedəndən sonra bu problemlərimiz onlar tərəfindən həll ediləcək, məncə, səhv edirlər. Əlbəttə, Müstəqil Dövlətlər Birliyinə bizi cəlb etmək istəyənlərin, bu kollektiv təhlükəsizlik müqaviləsinə cəlb etmək istəyənlərin öz məqsədi var. Bu da açıq-aydın bildirilməlidir ki, məqsəd Rusiya Federasiyasının bu regiondaki hərbi strateji mənafeləridir. Ancaq bu mənafeləri, mənim fikrimcə, nəzərə almaq olar. Azərbaycan bir müstəqil dövlət kimi bunları nəzərə ala bilər öz siyasətində, Rusiyanın mənafelərini də təmin edə bilər bu regionda, ancaq öz mənafelərinə çox böyük də ziyan gətirmədən. Bunların haqqında fikirləşmək lazımdır. Sadəcə fikirləşmək ki, biz ora girən kimi bütün məsələlər həll olunacaq, mənim fikrimcə, yenə deyirəm, çox olduqca böyük səhvdir və bu səhvi də artıq biz bu günlərdə görürük. 
Rusiya öz üzərinə düşən öhdəlikləri indi görürük Gürcüstanda nə cür yerinə yetirir. Rusiya orada qarant rolunu oynamaq istəyirdi. Bu münaqişə edənlərin arasında bir sülh missiyasını yerinə yetirmək rolunu oynamalı idi. Nəticəsi nə oldu? Nəticəsi bu saat göz qabağındadır və Azərbaycan da Gürcüstanda baş verən nəticədən özü üçün ümumi bir fikrə gəlməlidir.
 Kollektiv təhlükəsizlik müqaviləsini burda çox təriflədilər və hətta onu NATO ilə müqayisə etməyə çalışdılar. Bildirdilər ki, heç bir dövlət tək yaşaya bilməz, mütləq hansısa hərbi ittifaqlarda iştirak etməlidir. Mən belə fikirdəyəm ki, heç bir hərbi ittifaqda olmayan dövlətlər də var, ancaq hansısa dövlətlərlə hərbi ittifaqı yaratmaq da olar. Ancaq hansısa bir ümumi kollektiv təhlükəsizlik müqaviləsinə qoşulmaq öz üzərinə hansısa öhdəlikləri götürmək deməkdir. Həmin öhdəliklər isə ancaq həmin kollektiv təhlükəsizlik  qurumunu yaradan dövlətin, yəni Rusiyanın mənafelərini müdafiə etməkdən ibarət olacaq. Həmin mənafelər daim Rusiyanı bir dövlət kimi bütün tarix boyu bütün müqavilələri pozmağa vadar edib və bundan sonra da heç kəs deyə bilməz ki, bu müqavilələr əsasında həmin dövlət mənafelərini həyata keçirmək üçün  həmin müqaviləni pozmayacaq. 
 NATO ilə müqayisədə misal da gətirirlər ki, Türkiyə tək yaşaya bilməzdi və Türkiyə gedib NATO-ya daxil oldu. Türkiyə NATO-ya daxil olanda özünü Sovet İttifaqından və Sovet İttifaqının tərkibində olan Ermənistan və Gürcüstandan qorumaq istəyirdi. Çünki 1946-cı ildə 26 avqust, 7 sentyabr notaları olmuşdu Stalinin və orada Gürcüstanın və Ermənistanın xeyrinə Türkiyəyə qarşı ərazi iddiaları irəli sürülürdü. Türkiyə bir dövlət kimi öz mənafelərini qorumaq üçün, torpaqlarını müdafiə etmək üçün məcbur oldu ki, 5 ildən sonra 1949-cu ildə yaranan  NATO-ya daxil olsun. Türkiyə onda Gürcüstandan, Ermənistandan özünü müdafiə etmək üçün gəlib SSRİ-nin tərkibinə girə bilərdi ki, gəlin, bizi müdafiə edin? İndi bizdə də belə çıxır. Ermənistan MDB-nin üzvü kimi Azərbaycana ərazi iddiası irəli sürür və Azərbaycan da Ermənistandan özünü müdafiə etmək üçün gedib həmin ittifaqın tərkibinə girməlidir?! Həmin ittifaq nə cür qoruya bilər onun hüquqlarını, ərazi bütövlüyünü?! Aydındır ki, heç cür qoruya bilməz. 
Mənim fikrimcə, bu Müstəqil Dövlətlər Birliyi kollektiv təhlükəsizlik müqaviləsini NATO  ilə yox, Varşava müqaviləsi ilə müqayisə etmək lazımdır.  Ordan köçürülüb bu müqavilə, maddələri də eynidir, maddələrin sayı da eynidir, ikisində də 11 maddədir. Hətta imzalandıqları tarixdə də bir iki gün fərq var.1952-ci il 14 may və 1992-ci il 15 may. 
Varşava müqaviləsinə daxil olan ölkələrin taleyi Azərbaycan üçün dərs olmalıdır. Varşava müqaviləsi yarananda guya ki, ora daxil olan ölkələrin hüquqlarını müdafiə etmək istəyirdilər, ancaq əslində isə Sovet İttifaqı orada yaranan rejimləri müdafiə edirdi. 1956-cı ildə Macarıstana Varşava müqaviləsi ölkələrinin hərbi müdaxiləsi oldu, 1968-ci ildə isə Çexoslovakiyaya. Yəni bunlar müqayisə olunan şeylər deyil, müqayisə etməyə də ehtiyac yoxdur. Mənim fikrimcə, Azərbaycan bu kollektiv təhlükəsizlik  müqaviləsinə qoşulmaqla nə gələcəkdə ordu yarada biləcək, nə də öz ərazisini özü müdafiə edə biləcək. 
Burada deyirdilər ki, Azərbaycanın ordusu yoxdur, bu müstəqilliyin atributlarından biridir və bununla da sübut etməyə çalışırlar ki, ümumiyyətlə Azərbaycan müstəqil deyil. Yaxşı, Azərbaycan müstəqil deyilsə, ondan belə bir sual meydana çıxır: onda müstəqil dövlətlər birliyinə necə gedə bilər?! Əgər ora ancaq müstəqil dövlətləri qəbul edirlərsə? 
Burda sübut etməyə çalışılırdı ki, bəli, Azərbaycan müstəqil deyil.
Heydər Əliyev: Kim onu deyir?
Etibar Məmmədov: Heydər müəllim, Sizin çıxışınızdan əsasən belə alındı və Rəsul Quliyev də ümumiyyətlə dedi ki...
Heydər Əliyev: Yox, mən rica edirəm mənim çıxışımı təhrif etməyəsən. Mən deməmişəm ki, Azərbaycan müstəqil deyil. Azərbaycanın ordusunun  istənilən səviyyədə olmamasını tənqid edərkən biz deməmişik ki, ordu yoxdur. Ordu –dövlətçiliyin atributudur. Ordu var və olmalıdır. Ancaq ordu elə olmalıdır ki, öz torpaqlarını müdafiə edə bilsin. İndiyənə qədər ordu yaradılması əvəzinə, ayrı-ayrı batalyonlar yaradılıb. O cümlədən vaxtilə Sizin də batalyonunuz var idi.
Etibar Məmmədov: Mənim heç vaxt batalyonum olmayıb, Heydər müəllim. 
Heydər Əliyev: Vardı, vardı.
Etibar Məmmədov: Lap batalyonum olsa da, mən heç vaxt onu Azərbaycanın mənafeyi əleyhinə istifadə etmərəm, buna imkanım olsa da. Siz də bunu çox yaxşı bilirsiz, Heydər müəllim.
Heydər Əliyev: Yox da, keçmişdə olub da.
Etibar Məmmədov:  Heydər müəllim, Siz də bilirsiniz ki, mənim adıma yazılan batalyonun qorxusu heç olmasa keçmiş iqtidarı hansısa artıq hərəkətdən çəkindirirdi.
Heydər Əliyev: O xidmətləriniz, əlbəttə ki, qiymətləndirilir (zalda iştirakçıların gülüş səsi).
Etibar Məmmədov: Çox sağ olun. 
Deyəndə ki, Azərbaycanın ordusu yoxdur,  Azərbaycan müstəqil deyil, mən o məsələyə toxunmaq istəyirəm ki, müstəqilliyimizi biz ancaq elan etmişik, ancaq bu müstəqil dövləti yaratmaq lazımdır. Bu müstəqil dövləti qurmaq lazımdır və burda da dövlət rəhbərliyində səriştəli adamların iştirakı, Azərbaycanın kadr potensialından istifadənin çox böyük əhəmiyyəti var. 
Biz indi deyəndə ki, biz müstəqil deyilik, biz müstəqilliyimizi itirmişik və burada təkrar-təkrar deyilirdi ki, bu bir il ərazində müstəqilliyimizi itirmişik, bu o demək deyil ki, biz gedib harasa girməliyik və müstəqilliyimizdən tamam imtina etməliyik. Əgər ora müstəqil dövlətlər birliyidirsə, biz çalışmalıyıq ki, biz də bir müstəqil dövlət olaq və müstəqil dövlət kimi bizi də qəbul etsinlər ora. Müstəqil olmayan dövlət kimi ora qəbul olunmağın, mənim fikrimcə, əhəmiyyəti yoxdur. 
Burada bir çox məsələlər var ki, bu ittifaqlarla bağlıdır, hərbi ittifaqlarla bağlıdır. Ümumi təhlükəsizlik, kollektiv təhlükəsizlik haqqında müqavilə də bu hərbi ittifaqlardan biridir. Onun nə isə ümumi bir məqsədi olur. Ora daxil olan dövlətlər də həmin o ümumi məqsədin həyata keçməsində iştirak edirlər. NATO yarananda deyilirdi ki, buz özümüzü SSRİ-də müdafiə edirik, kommunizmin təcavüzündən müdafiə edirik. Varşava müqaviləsi yaradılarkən deyilirdi ki, bizi özümüzü NATO-dan müdafiə edirik. Axı bu kollektiv təhlükəsizlik kimi kimdən müdafiə edir? Azərbaycanı kimdən müdafiə edəcək? Ermənistandan müdafiə edəcəksə, biz onda belə bir şərtlə ora daxil olmalıyıq ki, əvvəl onlar Ermənistanı təcavüzkar elan etsinlər, ona qarşı hər hansı sanksiyaları qəbul edib, tədbirlər görsünlər, biz də görək ki, onlar nə vaxtsa bizim hüquqlarımız müdafiə edəcək, ondan sonra biz fikrləşək ki, ora gedə bilərik, yoxsa yox. Yoxsa həmin kollektiv təhlükəsizlik müqaviləsinin üzvü Azərbaycana təcavüz edir və Azərbaycan da gedir həmin müqavilənin iştirakçısı olur. Onda belə çıxır ki, Azərbaycan bura daxil olmaqla, ondan Rusiyanın hərbi-strateji mənafeyi üçün istifadə olunacaq, ərazisi də istifadə olunacaq, əhalisi də, potensialı da. Buna, mənim fikrimcə, heç cürə yol vermək olmaz. Çünki burada Rusiyanın tarixi rəqibləri məlumdur ki, İrandır, Türkiyədir. Biz böyük dövlətlərin rəqabətində arada qalan dövlət rolunu oynaya bilmərik, çünki bu, Azərbaycana böyük zərər gətirəcək. 
İqtisadi tərəfdən də, yenə də bunu sübut etməyə çalışırlar ki, bizim bütün bəlalarımızın dərmanı bu müstəqil dövlətlər birliyinə getməkdədir. Mən sizin diqqətinizə çatdırmaq istəyirəm ki, Müstəqil Dövlətlər Birliyində, o cümlədən Rusiyanın özündə də, təsərrüfat dağınıqlığı baş alıb gedir, istehsalın həcmi azalıb, istehsal özü aşağı düşüb və bu da ümumi keçid dövründə olan bir prosesdir. Azərbaycan ora getməklə nə Rusiyada vəziyyət yaxşılaşacaq, nə də Azərbaycanda vəziyyət yaxşılaşacaq. 
Əlbəttə, Azərbaycan Rusiya ilə, bütün MDB ölkələri ilə əvvəldə olan iqtisadi əlaqələrini, son bir ildə kəsilmiş əlaqələrini bərpa edə bilər. Ancaq bu ümumi iqtisadi müqavilə şəkilində yox. Birbaşa dövlətlərlə iqtisadi müqavilələr bağlaya bilər və onları da həyata keçirə bilər. 
Burda mən uzun danışmaq istəmirəm bu iqtisadi məsələlərdən. Deyilir ki, rubl zonasına daxil olmağın nə ziyanı var, ümumi valyutanın yaranmasının nə ziyanı var. Deyirlər ki, milli valyutalar saxlanılacaq. Diqqətlə baxsanız, həmin iqtisadi müqavilələrdə göstərilir ki, keçid dövründə monovalyuta işlənəcək və bunun da əsasını rezerv valyuta təşkil edəcək. Rezerv valyutası da, ehtiyat valyutası da məlumdur ki, Rusiya  rubludur və beləliklə, bu rezerv valyutasının işləyəcəyi keçid dövrünün nə qədər uzanacağı hələ bilinmir. Həmin dövrdə Azərbaycanın bütün sərvətləri Azərbaycan manatının yox, rus rublunun təminatçısı kimi çıxış edəcək. İndi bunları həll etmək üçün yollar axtarmaq lazımdır. Azərbaycanın potensial imkanları böyükdür. Azərbaycanda normal bir hökumət, dövlət qurulmalıdır ki, bunları idarə edə bilsin. Bütün potensialını toplayıb, bunları Azərbaycanın mənafeyi üçün istifadə edə bilsin, sərf eləyə bilsin. Ancaq ümumi dağıntılıqla gözləyə bilmərik ki, biz MDB-yə girəndən sonra Rusiya gəlib Azərbaycanın əvəzinə, bu məsələləri həll edəcək, Azərbaycanı bu iqtisadi böhrandan da çıxaracaq. Bu ümumiyyətlə qəbul olunmayan bir şeydir.
MDB-nin iqtisadi müqaviləsinin ümumi valyutasının yaranmasını isə,  çox vaxt Avropa İqtisadi Birliyi ilə müqayisə edirlər. Nəzərinizə çatdırmaq istəyirəm ki, Avropa Birliyində ümumi valyutanın yaranması 20 ildən sonra baş verdi. Ancaq 1979-cu ildə qərar gəldilər ki, o ümumi birlik, ümumi bazar yaradılandan sonra biz ümumi valyuta yarada bilərik. Ancaq biz ümumi birlik yaranmadan hansısa dövlətin valyutasının özümüzün ümumi valyutası hesab edirik. Azərbaycanın da bütün iqtisadi potensialı, maddi sərvətləri həmin rublun təminatçısına çevrilməlidir. 
Belə olan vəziyyətdə tez-tez sual verirlər ki, bəs siz nə təklif edirsiniz, çıxış yolunu nədə görürsüz? Mən çıxış yolunu öz gördüyüm şəkildə nəzərinizə çatdırmaq istəyirəm, Heydər müəllim. Burda dəfələrlə deyilib, müxtəlif şəkildə ki, xalq sizə ümidlə baxır. Azərbaycan xalqının tarixinə nəzər salsanız, görərsiniz ki, Azərbaycan xalqı ümumiyyətlə o dövrlərdə inkişaf edib, o dövrdə ölkə çiçəklənib ki, Azərbaycana bacarıqlı şəxslər rəhbərlik ediblər. Biz xalqın ümidini görüb, sizə müraciət edirik. Siz bu xalqın ümidini özünüz üçün əsas götürün, xalqın ümumi gücünü özünüz üçün əsas götürün və Azərbaycanı müstəqil şəkildə inkişaf etdirmək yolunu tutun. Biz də Sizə kömək etməyə hazırıq. Burada heç bir başqa fikir ola bilməz, ümumi fikir yaranmalıdır və biz müstəqil dövlət kimi inkişaf etməliyik.  Bütün dövlətlərlə də normal münasibətlərimiz ola bilər, bütün dövlətlərlə də dinc münasibətlərimiz ola bilər. 
Müharibə məsələsinə gəldikdə isə, mən sizin nəzərinizə çatdırmaq istəyirəm ki, kimlərsə o təbliğatı aparırlar ki, Azərbaycan gəncləri vuruşa bilmir, Azərbaycan gəncləri qaçırlar, Azərbaycan gənclər ümumiyyətlə nizam-intizama tabe olmurlar, bu, mənim fikrimcə, Azərbaycan xalqına qarşı aparılan təbliğatdır. Çünki bizim gənclərimiz çox yaxşı vuruşmağı da bacarırlar, çox yaxşı döyüşməyi də bacarırlar. Sadəcə olaraq, onlara yaxşı rəhbərlik lazımdır. Ordunun lazımi qaydada təşkili lazımdır. Orduda nizam-intizamı yaratmaq üçün qanunların işləməsi lazımdır. Bütün ölkədə indiki vəziyyətdə, qanunların işləmədiyi bir halda, əlbəttə ki, əsgərlər ruhdan düşəcək. Bu cür təbliğat gedəndə də həmin əsgərləri ruhdan salmağa çalışırlar ki, onlar da vuruşmasınlar. Mən keçən dəfə burda, bu zalda olmamışam. Bir şeyi nəzərinizə çatdırıram ki, burda kimsə çıxış edib deyib ki, o vaxt Şuşaya gedənlərin 30 faizi erməni idi. Bundan böyük təhqir yoxdur. Çünki ora gedənlərin cəmi 20-30 nəfəri sağ qalıb indiyənə qədər, qalanları hamısı şəhid olub. Əgər kiminsə, kimdənsə xoşu gəlmirsə, bunu öz aralarında həll etsinlər, buna görə şəhidlərin ruhunu təhqir etməsinlər. Bunda pis şey yoxdur. Çünki xalqın döyüş qabiliyyətini aşağı salırlar, ruhun qırırlar. Xalq da, Heydər müəllim, sizə inanır. Siz də bu inamdan istifadə etməlisiniz. Burda bəziləri deyirlər ki, SNQ-yə (MDB-yə) gedən kimi Heydər Əliyev kimi bir şəxsiyyət olacaq orda yuxarı dairələrdə, ümumi şurada, orda kim onun hansısa hüquqlarını poza bilər?! Heydər müəllim, siz bayaq özünüz dediniz ki, bu, ümumi taledir, bir insana bağlı ola bilməz. Azərbaycanın taleyini bir insana bağlamaq olmaz. Biz bir dəfə gördük ki, Siz 1982-ci ildə  Moskvaya gedəndən sonra Azərbaycan necə idarə olundu. Bir nəfər normal rəhbər tapılmadı ki, Azərbaycanı normal idarə etsin. Həmin rəhbərləri yetişdirmək lazımdır. Azərbaycanı idarə edə bilən rəhbərləri yetişdirmək lazımdır və onlardan da istifadə etmək lazımdır. Sabah biz kimlərinsə ümidinə qala bilmərik ki, bizə hansısa yardımı etsinlər, bizim əvəzimizə hansısa məsələləri həll etsinlər. Xalqın gözü həmişə başqa tərəfdə olmamalıdır ki, kimsə gəlib bizə kömək edəcək. Bir dəfəliklə bilmək lazımdır ki, batan adamın xilası onun öz işidir, bu xalqlara da aiddir, dövlətlərə də. Bizim xilas yolumuz özümüzdədir. Sizdən də xahiş edirik, Heydər müəllim, Siz əgər bu müstəqillik yolu ilə, Azərbaycanı müstəqil dövlət kimi inkişaf etdirmək yolu ilə gedəcəksinizsə, biz də sizin arxanızca getməyə hazırıq. Çox sağ olun.    
20 sentyabr 1993-cü il 
[105] 
E.Məmmədovun sessiyadakı  MDB ilə bağlı söylədiyi obyektiv fikirlərə məhəl qoyma yan parlamentin çoxluğu 20 sentyabr 1993-cü il tarixdə Azərbaycanın MDB-yə daxil olmasına səs verdilər.   
Bundan sonra 1993-ci il sentyabrın 24-də Azərbaycan MDB-yə daxil oldu və oktyabrın 3-də növbədənkənar prezident seçkiləri keçirildi. Seçkinin rəsmi yekunlarına görə, ölkə üzrə seçicilərin 97,6 faizi səsvermədə iştirak etmiş və onların 98,8 faizi Heydər Əliyevə səs vermişdi. Qalan iki namizəd (Kərrar Əbilov və Zakir Tağıyev) üst-üstə 1 faizdən az səs toplamışdı. Oktyabrın 10-da Heydər Əliyev prezident postunda and içdi. [48, 15 oktyabr 2008] 
Çox təəssüf ki, 1993-cü il Prezident seçkilərindən sonra da erməni işğalları davam edirdi, mühasirəyə düşmüş Zəngilan rayonu oktyabrın 29-30-da düşmən əlinə keçdi. [1, s.266 ]  Bununla da cəbhədə vəziyyət daha da gərginləşdi.
1993-cü il ərzində Ermənistanın ərazi iddiası obyekti olan Dağ lıq Qarabağ böl gə sinin (4,4 min km²)  hüdudlarından kənarda yerləşən və onun ərazisindən 4 dəfə böyük olan Kəl bəcər, Ağdam, Fü zu li, Cəbrayıl, Qubadlı və Zəngilan bölgələri Ermənistan si lah lı qüv vələ  ri tə rə findən işğal edil di. Azərbay canın işğal olunmuş əra zi lə rin dən 1 milyondan  çox əhali (ümumi əhalinin 15%-i) öz torpağında məcburi köçkün vəziy yə tinə düş dü, 900-ə yaxın yaşayış məntəqəsi dağıdıldı, talan edil di və yandırıldı. [10, s.473] 
Bütün bu və sonrakı illərdə baş vermiş hadisələr E.Məmmədovun MDB ilə bağlı dediklərini bir daha təsdiq etdi.

4. Prezident seçkilərindən sonra Etibar Məmmədovun dövlətçiliyin möhkəmlədilməsi və demokratiya uğrunda mübarizədə rolu (oktyabr 1993- dekabr 1995)
4.1 1993-cü il prezident seçkilərindən sonrakı  dövrdə ictimai-siyasi vəziyyət
Prezident seçkilərindən sonra yeni hakimiyyətə də müxalif olan Azərbaycan Milli İstiqlal Partiyasının sədri, millət vəkili kimi E.Məmmədovun xalq arasında olan nüfuzunun artması iqtidarla yanaşı, hakimiyyətini itirərək müxalifətə keçmiş AXC-Musavat cütlüyünü də narahat edirdi. Ona görə də ona qarşı qərəzli yanaşmalardan, qara piarlardan həm iqtidar, həm də özünü müxalifət hesab edənlər geniş istifadə edirdilər. 
AXC-Musavat cütlüyünün rəhbərliyində təmsil olunanlar ona qarşı 1988-1991-ci illər Milli Azadlıq hərəkatı və 19921993-cü illər AXC hakimiyyəti dövrlərində olduğu kimi, 1993cü ilin sentyabrından başlayaraq, yenə də böhtan kampaniyasını davam etdirirdilər. Bu dövrdə  onlar E.Məmmədovu AXC hakimiyyətinə müxalifət olmasına baxmayaraq, bu hakimiyyəti müdafiə etməməkdə, Gəncə hadisələri zamanı S.Hüseynova dəstək verməkdə, özləri Heydər Əliyevi hakimiyyətə dəvət etdikləri, onun ardınca Naxçıvana prezident təyyarəsi göndərdikləri halda, E.Məmmədovun H.Əliyevin hakimiyyətə gəlməsinə dəstək verməkdə, Prezident Ə.Elçibəyin səlahiyyətlərinin Ali Sovetin sədrinə verilməsi haqqında parlamentdə qəbul olunmuş qanun layihəsini hazırlamaqda və s. məsələlərdə kəskin tənqid edirdilər. Tarixin ironiyası bundadır ki, E.Məmmədovu H.Əliyevə dəstək verməkdə ittiham edən AXC-Müsavat cütlüyündə təmsil olunan bu cür səlahiyyətli şəxslərin əksəriyyəti sonradan hakimiyyətlə əməkdaşlıq edərək, H.Əliyevə xidmət etmiş, hazırda da bu xidməti İ.Əliyevə davam etdirirlər.
 AMİP AXC hakimiyyətinə dəfələrlə parlament seçkiləri keçirməyin, yeni Konstitusiyanın qəbulunun zəruri olduğunu bildirsə də, buna əhəmiyyət verilməməsi hakimiyyətin siyasi böhranına səbəb olmuşdu. Nəticədə rəsmi olaraq sovet dövründə seçilmiş parlament AXC hakimiyyətinin varlığına son qoymuşdu.  
Azərbaycan Milli İstiqlal Partiyasının 1992-1993-cü illərdə parlament seçkilərinin keçirilməsi ilə bağlı təklifinə AXC hakimiyyəti ona görə qərəzli yanaşırdı ki, seçkilərdə çoxluğu AXC ilə yanaşı, müxalifət partiyası olan AMİP-in qazanacağı şübhəsiz idi. Bu, Azərbaycan dövlətçiliyinin gələcək inkişafı üçün çox əlverişli siyasi mühit yarada bilərdi. Çünki hər iki qüvvə Azərbaycan Milli Azadlıq hərəkatını təmsil edən insanlardan ibarət idi. 
Lakin iqtidar AMİP-in qələbəsinə qısqanclıqla yanaşdığından, parlament seçkilərinin vaxtını uzatmağa və Müsavat partiyasını formalaşdırmağa başladı. AXC hakimiyyəti dövründə Prezident Aparatından yerli icra strukturlarına təcili olaraq AXC üzvlərini Müsavat partiyası sıralarına qəbul edilməsi haqqında xüsusi  tapşırıqlar verilirdı. Məqsəd Müsavat partiyasını formalaşdırmaqla parlament seçkilərində AXC funksionerləri ilə yanaşı, Müsavatın çoxluq qazanmasını təmin etmək, AMİP-in uğur qazanmasının qarşısını almaq idi. Başı Müsavat partiyasının formalaşmasına qarışan AXC iqtidarı hakimiyyətini itirdi. Milli Azadlıq Hərəkatının yetirdiyi Azərbaycan Milli İstiqlal Partiyasına qərəzli münasibət bəsləyən AXC hakimiyyəti siyasi böhrandan çıxmaq üçün məcbur olub, H.Əliyevi Naxçıvandan Bakıya dəvət etdi. Sonradan isə buna görə iqtidara müxalifətdə olan qüvvəni, AMİP-i onu müdafiə etməməkdə ittiham etməyə başladı.
1993-cü ilin oktyabrında keçirilmiş prezident seçkilərindən sonra AXC-Müsavat cütlüyü E.Məmmədovun rəhbərlik etdiyi Milli İstiqlal Partiyasını müxalifətlə bir yerdə olmamaqda, onların yaratdıqları bloklara qoşulmamaqda, bununla da müxalifətin birliyini pozmaqda ittiham etməyə başladılar. Bütün bunların heç birinin ciddi əsası olmadığını faktlarla və siyasi təhlil aparmaqla sübut etmək mümkündür.
AXC-Müsavat cütlüyü öz ətrafında saxta, “bir qovluğu, bir özü olan” kiçik partiyalar  təşkil edib, partiyaların əslində özlərinin müxtəlif adda şəxsi bloklarını yaradaraq, israrla güclü və nüfuzlu partiya olan Milli İstiqlal Partiyasını ora qoşulmağa dəvət edirdilər. Məqsəd heç də müxalifətin birliyinə nail olmaq deyil, Milli İstiqlal Partiyasının gücünü azaltmaq, onu nüfuzdan salmaqdan ibarət idi. Buna siyasi oyunbazlıq adı da vermək mümkündür. Çünki AMİP bu cür bloklarla qoşulardısa, həmin qurumlarda hər hansı məsələlər barədə qərar qəbul olunanda güclü partiya olmasına baxmayaraq, cəmi bir səsə, AXC-Müsavat cütlüyü isə saxta, cırtdan partiyalarla birlikdə 5-6 səsə malik olmaqla, həmin bloklarda söz yiyəsi və ya diqtə edən tərəf olacaqdılar. Bunu bir növ bir tərəfi təkləmək üçün digərlərin hamısının bir ələ oynamasına bənzəyən siyasi qumara da bənzətmək olar. Buna görə də AMİP bu siyasi oyunbazlığa qoşulmamaqla, öz gücünü qoruyub saxlaya bilir, yalnız güclü partiyalarla ikitərəfli əməkdaşlığa hazır olduğunu bəyan edirdi.
Bundan əlavə, 1993-cü ilin prezident seçkilərindən sonra AXC-Müsavat cütlüyü Əbülfəz Elçibəyin hakimiyyətinin bərpası uğrunda mübarizə apardığını bildirmişdi. Onlar bildirirdilər ki, H.Əliyev de-fakto, Ə.Elçibəy isə “de-yure” prezident olduğuna görə Ə.Elçibəy öz postuna qayıtmalıdır. Fikrimizcə, AXC-Müsavat cütlüyünün bu siyasi xətti müxalifətin birliyinə mane olan, müxalifətin birliyini pozan əsas xətt hesab olunmalı idi. Çünki Ə.Elçibəy hakimiyyəti dövründə ana müxalifət olan, verdiyi konstruktiv təkliflərinin heç biri qəbul olunmayan bir partiya necə onun hakimiyyətinin bərpasını tələb edə, bloka qoşula bilərdi?! Bunun mümkünsüz olduğunu yaxşı bilən AXC-Müsavat tərəfi bu məsələnin üstündən sükutla keçərək, Milli İstiqlal Partiyasını müxalifətin birliyini pozmaqda, onlarla bir olmamaqda ittiham etməsi siyasi riyakarlıqdan başqa bir şey deyildi. 
Bundan başqa, Ə.Elçibəy 1996-cı ilin oktyabrında, yəni özünün prezidentlik müddəti başa çatmamış, “növbəti prezident seçkiləri demokratik keçərsə, namizəd kimi iştirak edəcəyini, demokratik keçməyəcəyi təqdirdə İ.Qəmbərin namizədliyi müdafiə edəcəyini bildirməsi”  faktiki olaraq, H.Əliyevin hakimiyyətini tanımaqdan başqa bir şey deyildi. Ə.Elçibəyin bu fikri onu hakimiyyətə qaytarılmasının nəzərdə tutan şüar altında 1993-cü ilin avqustdan başlayan mübarizəyə  3 ildən sonra nöqtə qoydu.
AXC-Müsavat cütlüyündən fərqli olaraq, H.Əliyev hakimiyyəti E.Məmmədova təklif etdiyi vəzifələrdən imtina etdiyinə, S.Hüseynovun baş nazir olduğu hakimiyyətdə təmsil olunmağa razı olmadığına görə ona qarşı mübarizə aparırdı.
Bu dövrdə həm iqtidar, həm də radikal müxalifət mətbuatında E.Məmmədov əleyhinə çoxlu sayda böhtan dolu  yazılar dərc olunurdu. Çox təəssüf ki, bu cür yazılara bu gün də, az da olsa, rast gəlmək olur. 
Lakin uzun illər E.Məmmədova qarşı aparılan qərəzli təbliğata baxmayaraq, onun Azərbaycanın taleyüklü məsələləri ilə bağlı bəyanatlarında, müsahibələrində irəli sürdüyü obyektiv fikirlər,  gec də olsa, öz təsdiqini tapmışdır. Buna misal olaraq, onun ATƏT-in vasitəçiliyi ilə problemin həllinin mümkün olmaması, Dağlıq Qarabağ probleminin sülh yolu ilə deyil, hərbi güc vasitəsilə həll olunması, Ermənistandan qovulmuş qaçqınların öz ata-baba yurdlarına qaytarılması, BMT Təhlükəsizlik Şurasının qətnamələrində Ermənistan Respublikasının işğalçı kimi göstərilməməsi ilə bağlı dediyi fikirləri və s. taleyüklü məsələləri göstərmək olar. 
E.Məmmədov rəhbərlik etdiyi Milli İstiqlal Partiyasının fəaliyyəti ilə bağlı demişdir: “Öz sıralarında on minlərlə istiqlalçını birləşdirən, müəyyən intellektual potensiala malik olan AMİP xalq arasında özünəməxsus yer tutur və kifayət qədər nüfuza malikdir. O, bu nüfuzu heç bir konyuktur təklif və mənfəətlərə uymayan, ölkəmizdə demokratik dəyişikliklər uğrunda mübarizəsi ilə qazanmışdır.
 Bu həmin partiyadır ki, həmişə qorxmadan insan hüquqlarının pozulmasına, mətbuatda senzuraya qarşı çıxış etmişdir. Bu həmin partiyadır ki, keçmiş iqtidarın bütün səhvlərinə və hətta cinayətlərinə çoxlarının, xüsusən də Milli Məclis üzvlərinin göz yumduğu şəraitdə öz sözünü qorxmadan və birinci demişdir. Bu həmin partiyadır ki, qərargahına hərbi hissələr göndərilmiş, onu havadan bombardman etməklə hədələmişlər. Bu həmin partiyadır ki, bu gün qanunverici orqanların iclaslarının siyasi proseslərə çevrilməsinə, hər növ qisasçılığa öz etirazını bildirir. Çünki AMİP cəmiyyəti dostlara və düşmənlərə ayırmır və hər bir vətəndaşı dövlətin ali dəyəri hesab edir”. [42, 12 avqust 1993-cü il]      
1993-cü il iyun hadisələrindən sonra Milli İstiqlal Partiyası, əvvəlki dövrdə olduğu kimi, insan haqlarının müdafiəsi sahəsində fəaliyyətini davam etdirirdi. Bu məsələ barədə AMİP sədri partiyanın II qurultayında etdiyi siyasi məruzədə ətraflı məlumat verib.
 E.Məmmədov bu dövrdə hakimiyyətin kadr siyasətinə münasibət bildirərək demişdi: “Mənim fikrimcə, Azərbaycanda kadr siyasətində, xüsusən də yerli idarəçilikdə kadr seçilməsində ayrı-ayrı regionların xüsusiyyətləri mütləq nəzərə alınmalıdır. Bu regionların içərisində Bakı, xüsusən də Bakı kəndləri xüsusi yer tutur”. [42, 12 avqust 1993-cü il]        
Bu dövrdə E.Məmmədov rəhbərlik etdiyi partiyanın qarşıya qoyduğu başlıca məqsədi belə izah edirdi: “Milli İstiqlal Partiyası fikir cərəyanı kimi “müstəqil insan, müstəqil partiya, müstəqil dövlət” ali prinsiplərinə uyğun olaraq, Azərbaycanın reallığında, klassik, yaradıcı partiyaya çevrilməklə əminik ki, vətənimizin dünyanın ən öncül ölkələrindən birinə çevrilməsində öz sözünü deyəcək, “insanlara hürriyyət, millətlərə istiqlal” amalına şərəflə əməl edəcəkdir”. [42, 16 oktyabr 
1993-cü il]        
Azərbaycan Milli İstiqlal Partiyası 1994-cü ildə də dövlətçiliyin möhkəmləndirilməsi, beynəlxalq əlaqələri genişləndirmək sahəsində öz fəaliyyətini davam etdirmişdi. 
1994-cü il yanvarın 10-da Azərbaycan Milli İstiqlal Partiyası ilə Gürcüstan Milli İstiqlal Partiyası əməkdaşlağının əsas prinsipləri haqqında müqavilə imzalandı. Bundan sonra hər iki partiyanın liderləri – Etibar Məmmədov və İrakli Seretelinin keçirdiyi birgə mətbuat konfransında AMİP sədri bildirdi ki, “əməkdaşlıq üçün saziş ilk növbədə informasiya mübadiləsi üçün vacibdir... Müqavilənin əsas prinsipi – milli azadlıq prinsipidir... Müqavilə Azərbaycan və Gürcüstanın tam müstəqil dövlətə çevrilməsi prosesində insan hüquqlarının müdafiəsi, bu dövlətlərin ərazisindən müharibə üçün istifadə edilməməsi və bir sıra sahələrdə partiyalararası əməkdaşlığı nəzərdə tutub. Sözsüz ki, bizim ən çox narahat edən məsələ Gürcüstanda yaşayan azərbaycanlıların vəziyyəti idi. Bu sahədə hökumətlər lazımi səviyyədə iş aparmadığı və bu iş mütəmadi xarakter daşımadığı üçün Gürcüstan və Azərbaycan Milli İstiqlal partiyaları bu sahədə  əməkdaşlıq etməyi qərar alıblar”.  
[42, 19 yanvar 1994] Azərbaycan Milli İstiqlal Partiyasının xalq arasında nüfuzunun daha da artmasından,  çoxcəhətli fəaliyyətindən ehtiyat edən qüvvələr 1994-cü ilin yanvar ayında da partiyanın sədri, millət vəkili E.Məmmədova qarşı böhtan kampaniyasını genişləndirmişdirlər. 
Milli Məclisin son iclaslarında 20 yanvar faciəsinə hüquqi və siyasi qiymət verilməsinə həsr olunmuş müzakirələrdə ona qarşı təşkil olunmuş qərəzli çıxışlar AMİP Mərkəzi Şurasının bəyanat verməsinə səbəb oldu.
20 yanvar faciəsinin parlamentdə müzakirəsi ilə əlaqədar 
AMİP Mərkəzi Şurasının  
Bəyanatı 
Azərbaycan Respublikası Milli Məclisinin son iclaslarında 20 Yanvar faciəsinə hüquqi və siyasi qiymət verilməsinə həsr olunmuş müzakirələrdə ayrı-ayrı qrupların milli-azadlıq hərəkatına kölgə salmaq cəhdlərindən hiddətlənən MİP Mərkəzi Şurası aşağıdakıları bəyan etməyi özünə borc bilir:...
Müzakirələr zamanı bəzi üzdəniraq “millət vəkilləri”nin mənsub olduqları keçmiş kommunist ideologiyası və psixologiyasından irəli gələn “Xalqı küçələrə kim çıxarmışdı?” sualı onların keçmiş ağalarına sədaqətinin, eləcə də imperiya və kosmopolit kommunist ideologiyasının ölmədiyini göstərir. Məhz 20 Yanvar qırğını nəticəsində saxta yolla “deputat seçilmiş” həmin üzdəniraq “millət vəkilləri” respublikanın qeyrətli vətəndaşlarının qanı üzərindən qurduqları hakimiyyətlərini nəyin bahasına olursa olsun saxlamaq məqsədi ilə qanunsuz elan olunmuş və kütləvi insan qırğınına səbəb olmuş fövqəladə vəziyyəti 2 ilə yaxın bir müddətdə Bakı şəhərində ləğvinə mane olmuş, respublika Ali Sovetinin 22 yanvar 1990-cı il tarixli sessiyasının tarixi əhəmiyyətini heçə endirmiş, xalqın istəyinin əleyhinə olaraq, Azərbaycanı 1991-ci ilin martında SSRİ-ni qoruyub saxlamaq üçün keçirilən referenduma sürükləmiş və onun nəticələrini saxtalaşdırmış, şəriksiz hakimiyyətdə olduqları müddətdə ölkənin ərazi bütövlüyünü, vətəndaşların həyatını, hüquq və azadlıqlarını qorumaq üçün heç bir tədbir görməmişlər. Bütün bunlara görə onlar nəinki tarixi və siyasi məsuliyyət, hətta cinayət məsuliyyəti də daşıyırlar. Milli-azadıq hərəkatına bu cür qarayaxma cəhdləri faciənin əsl təşkilatçıları olan o vaxtkı respublika və SSRİ rəhbərliyinin məsuliyyətini azaltmağa yönəldilməklə, sovet ordusunun amansız cəza tədbirlərinə haqq qazandırır, onun xalqa və insanlığa qarşı deyil, guya bir ovuc ekstremistə qarşı çıxarılması kimi çirkin bəhanələri təsdiqləyir... 1990-cı ilin yanvar hadisələrinə ən obyektiv qiyməti isə xalq özü çoxdan vermiş və bu gün də o, özünün nankorlarını, rəzillərini, qorxaqlarını və qeyrətli oğullarını yaxşı tanıyır. MİP Mərkəzi Şurası əmin olduğunu bildirir ki, 20 Yanvar faciəsinə əsl hüquqi və qiyməti Azərbaycan Respublikasının yeni seçiləcək parlamenti verəcək. [42, 3 fevral 1994]         
Bu bəyanatdan sonra “Millət” qəzetində “Etibar Məmmədova bəraət xalq tərəfindən verilib, özü də 1990-cı ildə” başlıqlı geniş məqalə dərc olunub. [42, 9 fevral 1994]         
Əvvəlki illərdə olduğu kimi, 1994-cü ildə də E.Məmmədovun kollektivlərlə görüşü davam etmişdi. Belə bir görüş Elmlər Akademiyasında 1994-cü il fevralın 3-də ziyalılarla olmuşdu. Həmin görüşdə E.Məmmədov geniş məruzə ilə çıxış edərək bildirmişdi ki, “xalqın istədiyi demokratik, hüquqi bir dövlət qurmaq naminə onun alim və ziyalıları da bütün çətinliklərə baxmayaraq, siyasi fəallıqlarını artırmalıdırlar”. [42, 4 fevral 1994] 
1994-cü ilin yanvar ayında Azərbaycan NATO-nun Avropa və dünyada sülhün, əmin-amanlığın bərqərar olunmasına xidmət edən “Sülh Naminə Tərəfdaşlıq” proqramına qəbul edildi. [1, s. 274]        
Azərbaycan Respublikasının NATO ilə əməkdaşlığını istəməyən, ordunun möhkəmlənməsinə,  dövlət müstəqilliyin güclənməsinə düşmən olan qüvvələr, xüsusilə də imperiya siyasətindən əl çəkməyən Rusiya  ermənilərə köməyi daha da artırdı. Bu səbəbdən 1994-cü ilin fevralında Kəlbəcərdə həyata keçirilməyə başlanan “Murovdağ” əməliyyatı məğlubiyyətlə nəticələndi. 
Azərbaycanda çaşqınlıq, vahimə yaratmaq üçün Ermənistan dövləti terror əməllərini də fəallaşdırdı. 1994-cü il fevralın 1-də Bakı dəmiryol vağzalında “Kislovodsk-Bakı” sərnişin qatarında törədilmiş terror aktı nəticəsində 3 nəfər həlak olmuş, 20 nəfər müxtəlif dərəcəli bədən xəsarəti almışdı. 8 gün sonra Xudat stansiyasında yük vaqonu partladılmış, dövlətə böyük ziyan vurulmuşdu. [1, s. 271]
1994-cü il aprelin 13-də “Daqestanskiye oqni” stansiyası yaxınlığında “Moskva-Bakı” sərnişin qatarı partladılmış, nəticədə 6 nəfər həlak olmuş, 3 nəfər yaralanmışdı. 
İctimai-siyasi gərginliyə, təzyiqlərə baxmayaraq, Milli İstiqlal Partiyası taleyüklü məsələləri, xüsusilə də Dağlıq Qarabağ probleminin həllinə yaxından kömək göstərmək, ölkədə demokratiyanın inkişafına dəstəyi artırmaq məqsədilə beynəlxalq əlaqələrini genişlənirdirirdi. Bununla əlaqədar olaraq, 1994-cü ilin 28 fevral – 10 mart tarixində  Etibar Məmmədovun rəhbərlik etdiyi AMİP nümayəndə heyəti ABŞ Milli Demokratiya İnstitutunun direktoru cənab Nelson Ledskinin dəvəti ilə ABŞ-da səfərdə olmuşdur.
Martın 16-da AMİP qərargahında ABŞ-a rəsmi səfərin yekunları həsr olunmuş mətbuat konfransı keçirilib. Mətbuat konfransında qeyd olunmuşdur ki, ABŞ-a rəsmi dəvət 1993-cü ildə olunsa da, 1994-cü ilin martında reallaşdırmaq mümkün oldu. Daha sonra bildirildi ki, səfər zamanı müxtəlif qurumlarla keçirilən görüşlərdə Azərbaycan-ABŞ münasibətlərinin daha da inkişafı, demokratik islahatların keçirilməsinin zəruriliyi, Dağlıq Qarabağ probleminin həlli yolları, demokratik və şəfaf seçkilər və s. məsələlər müzakirə olunmuşdur. Mətbuat konfransında qeyd olunmuşdur ki, səfər zamanı keçirilən görüşlərdə aparılan müzakirələrdən belə nəticə çıxarmaq olar ki, ABŞ-ın Azərbaycana dəstəyi üçün bütün sahələrdə islahatların aparılması zəruridir. [42, 18 mart 1994]  
Beynəlxalq əlaqələri daha da inkişaf etdirmək məqsədilə AMİP nümayəndə heyəti 11 – 17 aprel 1994-cü il tarixində Estoniyanın paytaxtı Tallinə səfər etmişdir. 
 Rusiya 1994-cü ilin aprelində regionda mövqelərini qoruyub saxlamaq, qoşunlarını atəş xəttində yerləşdirmək, ağlasığmaz siyasi və iqtisadi güzəştlər əldə etmək məqsədilə Azərbaycana münasibətdə alçaldıcı bir saziş layihəsi təklif etdi. Azərbaycanı artıq Ermənistan tərəfindən bəyənilmiş bu layihə ilə razılaşmağa məcbur etmək üçün aprelin 10-dan ermənilər bütün cəbhələrdə güclü hücuma başladılar. [1, s.271] 
1994-cü ilin əvvəllərində  Rusiyanın vasitəçiliyi ilə hər hansı sənədin imzalanacağı, hətta rus qoşunlarının Azərbaycana qayıtması ilə bağlı cəmiyyətdə ciddi narahatlıq yaranmışdır. Bununla əlaqədar olaraq, AMİP sədri, millət vəkili E.Məmmədov demişdir: “Rusiya qoşunlarının Azərbaycana gəlməsi üçün prezidentin və Ali Sovetin rəsmi razılığı olmalıdır. Bu razılığın olması isə xalqa xəyanətə bərabərdir. Rusiya qoşunları Azərbaycana ancaq zor gücünə, işğalçı kimi qayıda bilər. Bu qüvvələri Azərbaycana dəvət etməyə kimsə cəsarət etməz. Kim dəvət etsə, xəyanətkar adlandırılacaq. Xəyanətin isə aqibəti məlumdur. Çalışmaq lazımdır ki, regiona beynəlxalq sülhməramlı qüvvələr gəlsin. Rusiyanın təkbaşına münaqişəni həll etmək üçün vasitəçilik missiyasından imtina edilməlidir. Xalq hələ də ecazkar bir qüvvənin olmasına inanmaq istəyir. Birdəfəlik başa düşməliyik ki, heç kəs bizim əvəzimizə müharibəni aparmayacaq”. [42, 18 mart 1994-cü il]         
İctimai-siyasi vəziyyətin günü-gündən gərginləşdiyi bir vaxtda, 1994-cü il aprelin 19-da   AMİP sədri, millət vəkili E.Məmmədovun Prezident iqamətgahında Azərbaycan Respublikasının Prezidenti H.Əliyevlə görüşü oldu. Görüş zamanı bir sıra xarici qüvvələrin siyasi və hərbi dəstəyinə arxalanan Ermənistanın Azərbaycana qarşı son zamanlar güclənmiş təcavüzünün qarşısının alınması, bununla bağlı respublikanın siyasi problemləri müzakirə edilmişdir. E.Məmmədov prezidentə müxalifət partiyaları ilə siyasi  məsləhətləşmələrə başlamaq təklifi vermiş və təklif qəbul olunmuşdur. [42, 21 aprel 1994]       
Lakin sonradan Bişkek protokoluna münasibətlə əlaqədar ictimai-siyasi vəziyyətin gərginləşməsi  siyasi  məsləhətləşmələrin davam etdirilməsinə imkan verməmişdir.
4.2.  “Bişkek protokolu”na etiraz olaraq Milli İstiqlal Partiyasının qərargahında  22 partiya və müxalifətçi millət vəkilləri iştirakı ilə Milli Müqavimət Hərəkatının yaradılması (19 may 1994)
“Bişkek protokolu” 1994-cü ilin mayından başlayaraq Azərbaycanda iqtidar-müxalifət münasibətlərinin gərginləşdirən bir sənəd olmuşdu. Bu sənəd haqqında 2008-ci ildə nəşr olunmuş “Azərbaycan tarixi”nin 7-ci cildində qeyd olunur ki, “1994-cü il mayın 8-də münaqişədə iştirak edən tərəflərin, o cümlədən Dağlıq Qarabağın azərbaycanlı və erməni icmalarının, habelə Rusiya Federasiyasının bu niyyətini təsdiq edən Bişkek protokolu Azərbaycan Respublikası tərəfindən də imzalandı. Azərbaycan Respublikası Prezidenti Heydər Əliyevin uğurlu diplomatiyası, milli ordunun yaradılması və güclənməsi nəticəsində düşmən və onun havadarları artıq münaqişəni zorakı vasitələrlə həll etmək cəhdlərinin perspektivsizliyini dərk edirdilər. 1994-cü il mayın 12-də cəbhələrdə atəşkəsə nail olundu”. [1, s.271-272]        
1994-cü ilin mayında Rusiyanın təzyiqi ilə Azərbaycan Ali Sovetinin sədri Rəsul Quliyev, Ermənistan Parlamentinin sədri Babken Ararktsyan, həmin günlərdə qondarma “DQR parlamentinin spikeri” kimi təqdim edilən Karen Baburyan, MDB ölkələri Parlamentlərarası Assambleyanın sədri Vladimir Şumeyko, Qırğızıstan Ali Sovetinin sədri Medetkan Şerimkulov, Rusiya Federasiyası Prezidentinin səlahiyyətli nümayəndəsi, Rusiya vasitəçilik missiyasının rəhbəri Vladimir Kazimirov və MDB ölkələri Parlamentlərarası Assambleya Şurasının katibliyinin rəhbəri Mixail Krotovun imzaladığı və özündə işğal edilmiş ərazilərdə müşahidəçilər missiyası altında rus qoşunlarının yerləşməsini nəzərdə tutan “Bişkek protokolu”na qarşı da ilk olaraq etiraz edən və bütün milli qüvvələri həmin protokolun reallaşmasına imkan verməmək üçün səfərbər edən də məhz Etibar Məmmədov olmuşdur. 
8 may 1994-cü ildə iqtidar bədnam Bişkek protokolunu imzaladıqdan sonra, mayın 19-da respublikanın 22 partiya və ictimai təşkilatlarının nümayəndələri və müxalifətçi millət vəkilləri mövcud ictimai-siyasi böhrandan çıxış yolunu müzakirə etmək üçün Milli İstiqlal Partiyasının qərargahına gəlmiş və “Rus qoşunları gəlməyəcək”, “ Diktaturaya yol verilməyəcək” şüarı altında Milli Müqavimət Hərəkatının yaradıldığını elan etmişlər. [18, s.10]   
“Bişkek protokolu”na etiraz edən Azərbaycan Milli İstiqlal Partiyası təşəbbüsü ilə siyasi partiyaların Milli Müqavimət Hərəkatı yaradılması və etiraz aksiyalarının keçirilməsi partiyaya qarşı təzyiqlərin güclənməsinə səbəb oldu. AMİP-in yerləşdiyi mənzil-qərargah mühasirəyə alındı, mərkəzi ofisdə fəaliyyət göstərən işçiləri həbs olundu, binada axtarış aparıldı və cinayət işi qaldırıldı.  
Partiyanın qərargahında qeyri-qanuni axtarışa etiraz olaraq, Milli Müqavimət Hərəkatı aşağıdakı bəyanatı qəbul etdi.
[image: ]Milli Müqavimət Hərəkatının
Bəyanatı
“1994-cü il mayın 20-də gündüz saat 13-00 radələrində Bakı şəhər Baş polis idarəsi və Binəqədi rayon polis şöbəsinin əməkdaşları Azərbaycan Milli İstiqlal Partiyasının qərargahını mühasirəyə almış, mövcud olmayan silah axtarışına başlamışdılar. 
	Axtarış 	uydurma 	mə-
lumat əsasında qaldırılmış cinayət işinə əsasən aparılmışdır. Respublikada ictimai-siyasi gərginliyin gücləndiyi, kriminogen vəziyyətin gündən-günə ağırlaşdığı bir vaxtda polisin belə bir  hərəkəti əsassız qarşıdurma meyllərinə yalnız təkan verə bilər.
 Biz, Azərbaycan Milli Müqavimət Hərəkatının üzvləri, bunu fitnəkarlıq hesab edir, demokratiyaya və partiyalar haqqında mövcud qanunvericilik aktlarına zidd olan növbəti siyasi addım sayırıq və belə hərəkətlərin doğuracağı nəticələr üçün onu törədənlərin məsuliyyət daşıdığını elan edirik”.
23 siyasi partiya, 14 millət vəkili 
[42, 24 may 1994] 
Bəyanatdan başqa, AMİP sədri, millət vəkili Etibar Məmmədov Azərbaycan Respublikasının Prezidenti H.Əliyev həzrətlərinə Açıq Məktub da ünvanlamışdı.
  
[42, 24 may 1994] 
“Bişkek protokolu”na imza atdığına görə Milli Məclisin sədri R.Quliyevin xəyanətdə ittiham olunması və onun istefasının tələb edilməsi parlamentdə AMİP sədri E.Məmmədova qarşı böhtan kampaniyasının başlamasına səbəb oldu. Bundan sonra ona qarşı aparılan məqsədli böhtan kampaniyasına son qoyulmasını tələb edən Etibar Məmmədov 1994-cü il mayın 25-də Milli Məclisdə çıxış edərək, böhtan kampaniyasına etiraz olaraq, millət vəkilliyindən istefa verməsi ilə bağlı ərizə ilə Milli Məclisin sədri R.Quliyevə müraciət etdi.  
Millət vəkili Etibar Məmmədovun istefa ərizəsi  
[42, 26 may 1994]   
 E.Məmmədovun bu qətiyyətli addımından sonra onun xalq arasında nüfuzundan və rəhbərlik etdiyi Milli İstiqlal Partiyasının gücündən  ehtiyat edən Milli Məclisin sədri istefanı qəbul etmədi.
Bu dövrdə iqtidaryönümlü KİV-lər və siyasətçilər müxalifətə qarşı əks-təbliğat kampaniyasını gücləndirmişlər. Lakin sonralar həmin dövrdə iqtidarda olmuş bəzi şəxslər 1994-cü ildə dedikləri fikirlərin tamamilə əksini söyləməyə başlamışlar. 
Sənədin imzalanmasında 10 il keçdikdən sonra Milli Məclisin sabiq sədri, həmin sənədi imzalamış R.Quliyev bu protokol haqqında belə demişdir: ““Bişkek protokolu”nun heç zaman hüquqi qüvvəsi olmayıb. Bu protokol ölkələr arasında müqavilə sazişi deyil, sadəcə olaraq təklifdir”. [79, 1 fevral 2014]    
[image: ]“Bişkek protokolu” imzalanarkən Azərbaycan Respublikası prezidentinin katibliyinin rəhbəri, prezidentin köməkçisi işləmiş Eldar Namazov protokol haqqında 23 il sonra belə demişdir: “Hər il “Bişkek protokolu” adlanan sənəd ətrafında erməni və ermənipərəst rus diplomatları tərəfindən böyük kampaniya aparılır. Kampaniyanın məğzi odur ki, guya atəşkəs rejimi 1994-cü ildə imzalanan “Bişkek protokolu” əsasında yaranıb. Lakin bu sənəd Azərbaycana qarşı qurulmuş diplomatik tələ idi. O dövrdə erməni ordusu Rusiyanın dəstəyi ilə Tərtər və Bərdə istiqamətində əməliyyatlar keçirirdilər. Eyni zamanda rus diplomat-
ları ermənilərin Gəncəyə kimi gəlməsi ilə bizi şantaj etdi və qarşımıza iki şərt qoydu. Birincisi, rus qoşunlarının Azərbaycanda sülhməramlı qüvvələr kimi yerləşdirilməsi. İkincisi isə, “Bişkek protokolu”nu üç bərabərhüquqlu tərəfin imzalaması. Bu tərəflər Azərbaycan, Ermənistan və Dağlıq Qarabağ idi. Guya ki, Dağlıq Qarabağ da Azərbaycan kimi müstəqil dövlət qurumudur. 
Həmin üçtərəfli sazişin bağlanmasında Afiyəddin Cəlilov da iştirak edirdi və o, imza atmaqdan imtina etdi. Bundan bir neçə gün sonra Rəsul Quliyev sazişin imzası üçün iki şərt qoydu: Birinci şərt o idi ki, sənəddə Dağlıq Qarabağın Azərbaycan İcmasının da imzası olmalıdır. Bu şərti qəbul edirlərsə, o zaman Rəsul Quliyevin imzası qüvvəyə minərdi. İkinci şərt mətndə dəyişiklik edilməsi idi.
Erməni və rus tərəfi də Rəsul Quliyevin şərtlərini qəbul etmədi. Buna görə də o sənəd qüvvəyə minmədi. İndi o sənədi üçtərəfli saziş kimi təqdim etmək ermənilərin və rusların məqsədyönlü təbliğatıdır. Onlar sazişə Azərbaycan və Dağlıq Qarabağın ayrıca imza atdığını və ikisinin də bərabərhüquqlu dövlət olduğunu sübut etməyə çalışır”. [92, 12 may 2017 ]   
Protokolun imzalanmasından 30 il sonra jurnalist Mirşahin Ağayev sənəd haqqında aşağıdakı statusu yazmışdır: “... detallara varanda görürük ki, Bişkek protokolunun imzalanması təşəbbüsü Rusiyadan gəlib, Ermənistan tərəfdən ikiəlli dəstəklənib. Sonradan Ermənistanda “Şərəf” ordeni alan Kazimirov bu məsələdə ermənilərə olan hüsn-rəğbətinə görə çox fəallıq edib. Çünki bu saziş acı gerçəklik qarşısında qalan Azərbaycandan çox gözləmədiyi şəkildə hərbi üstünlük qazanmış Ermənistana sərf edirdi və onu qorumaq lazım idi. Ermənilər Dağlıq Qarabağı bütöv şəkildə işğal etmiş, hələ onun gözünə Azərbaycanın səkkiz rayonunu (Şuşa, Laçın, Kəlbəcər, Füzuli, Ağdam, Cəbrayıl, Qubadlı, Zəngilan) da qatmışdılar.
O zaman bu saziş Ermənistanda qələbə sənədi kimi qəbul edilmiş və ümummili eyforiyaya səbəb olmuşdu. Azərbaycan üçün isə bu protokol kapitulyasiya aktı kimi bir şey idi. Çünki hərbi əməliyyatlar dayandırılırdı, işğal olunmuş rayonları ermənilərdən hərbi yolla geri almaq kampaniyası qeyri-müəyyən müddətə dondurulurdu. Ümid vardı ki, biz o rayonları ermənilərdən danışıqlar yolu ilə geri alacağıq. Ancaq ermənilərin xasiyyətini yaxşı bilən siyasətçilər və politoloqlar əmin idilər ki, bu, heç vaxt baş verməyəcək, əvvəl-axır yenidən tüfəngə əl atmalı olacağıq”. [47, 14 may 2024  ]   
Bütün bu faktlar E.Məmmədovun rəhbərlik etdiyi Azərbaycan Milli İstiqlal Partiyasının və onun təşəbbüsü ilə 22 partiya və ictimai təşkilatlarının nümayəndələri və müxalifətçi millət vəkillərinin daxil olduğu Milli Müqavimət Hərəkatının “Bişkek protokolu”na 1994-cü ilin may ayında etiraz etməkdə haqlı olduğunu bir daha sübut edir. Buna görə də, fikrimizcə, obyektivlik naminə çağdaş Azərbaycan tarixinə aid nəşr olunmuş kitablarda, məqalələrdə və sənədlərdə “Bişkek protokolu” ilə bağlı yazılmış qeyri-obyektiv fikirlərin, faktların düzəldilməsinə ehtiyac var. 
İqtidarda təmsil olunanlardan fərqli olaraq, Etibar Məmmədov protokol imzalananda da, sonrakı illərdə də bu sənəd haqqında eyni fikri deyib. O protokol imzalanandan 20 il sonra “Bişkek protokolu”nun Azərbaycana indiyədək heç bir faydası olmadığını bildirib və deyib ki, “Bu protokol münaqişənin həllində Azərbaycanın əl-qolunu bağlayan bir sazişdir”. [91, 12 may 2014]   
Protokolun imzalanması prosesinin əsas təşkilatçılarından biri olan V.N.Kazimirovun Bişkek sazişi ilə bağlı yaydığı informasiyaların təhlili protokol barədə maraqlı faktların ortaya çıxmasına, qaranlıq məqamların üzərinə işıq salınmasına imkan verir. 
	“Bişkek protokolu”nun imzalanmasında Rusiya tərəfdən vasitəçi kimi iştirak etmiş, Rusiya prezidentinin səlahiyyətli nümayəndəsi, Dağlıq Qarabağ münaqişəsinin nizamlanması prosesində iştiraka qədər, cənub-qərbi Afrikada münaqişələrin nizamlanmasında çalışmış V.N.Kazimirov özünün şəxsi internet saytına “Bişkek protokolu” və Atəşkəs haqqında razılaşma müqaviləsinin orjinalı ilə bərabər müəllifi olduğu “Qarabağa sülh (nizamlamanın anatomiyası)” başlıqlı bir məqaləni də qoyub. Bu məqalədəki fikirlər Rusiya prezidentinin səlahiyyətli nümayəndəsinin rəsmi mövqeyi olsa da, fikrimizcə, həmin yazıya tənqidi yanaşmaqla, bir sıra həqiqətləri üzə çıxarmaq mümkündür. 

	Yazıda sənədin imzalanması ərəfəsi və sonra baş verən hadisələrin xronoloji ardıcıllıqla izahı “Bişkek protokolu”nun Azərbaycan üçün nə dərəcə xeyirli və ya zərərli olduğunu üzə çıxarmağa imkan verir. Fikrimizcə, bunun üçün  əvvəl V.N.Kazimirovun şəxsi internet saytında “Bişkek protokolu”, Atəşkəs haqqında razılaşma sənədinin rus dilində qoyulmuş orjinalı ilə tanış olub, onları təhlil etməyə ehtiyac var.

	

	Документ №9

	Бишкекский Протокол  

	

	Участники встречи, проведенной 4-5 мая 1994 года в городе Бишкеке по инициативе Межпарламентской Ассамблеи СНГ, парламента Кыргызской Республики, Федерального Собрания и Министерства иностранных дел Российской Федерации:

	– выразили решимость всемерно способствовать прекращению вооруженного конфликта в Нагорном Караба-



	хе и вокруг него, который не только наносит непоправимый урон азербайджанскому и армянскому народам, но и существенно затрагивает интересы других стран региона, серьезно осложняет международную обстановку;

	– поддержав Заявление Совета глав государств СНГ от 15 апреля 1994 года, высказали готовность оказать полную поддержку усилиям глав и представителей исполнительной власти по прекращению вооруженного противоборства и ликвидации его последствий путем скорейшего заключения соответствующего соглашения;

	– выступили за естественную активную роль Содружества и Межпарламентской Ассамблеи в прекращении конфликта, в реализации связанных с этим принципов, целей и конкретных решений ООН и СБСЕ (прежде всего резолюций Совета Безопасности ООН 822, 853, 874, 884);

	– призвали все противоборствующие стороны внять голосу разума: прекратить огонь в полночь с 8 на 9 мая с.г., опираясь на Протокол от 18 февраля 1994 г. (в том числе и в части размещения наблюдателей), и самой интенсивной работой в кратчайшие дни закрепить это путем подписания надежного, юридически обязывающего соглашения, предусматривающего механизм обеспечения невозобновления военных и враждебных действий, вывод войск с занятых территорий и возобновление функционирования коммуникаций, возвращение беженцев, продолжение переговорного процесса;

	– согласились предложить парламентам государств-участников СНГ обсудить инициативу Председателя Совета Межпарламентской Ассамблеи В.Ф.Шумейко и Руководителя миротворческой группы Ассамблеи по Нагорному Карабаху М.Ш.Шеримкулова о создании миротворческих сил Содружества;

	– считают целесообразным продолжать подобные встречи в интересах мирного решения вооруженного конфликта;

	– выразили признательность народу и руководству Кыргызстана за создание превосходных условий работы, радушие и гостеприимство.

	От имени делегаций:



	(А.Джалилов)

	Р.Гулиев

	Б.Араркцян

	К.Бабурян

	В.Шумейко

	М.Шеримкулов

	В.Казимиров

	полномочный представитель Президента Российской Федерации, руководитель посреднической миссии России

	 М.Кротов

	руководитель Секретариата Совета Межпарламентской Ассамблеи

	государств-участников СНГ

	Бишкек,  5 мая 1994 года

	

	Примечание: 8 мая 1994 г. в Баку при подписании Р.Гулиевым Бишкекского протокола в тот его экземпляр была включена следующая запись: «Подписано с условием, что в пятом абзаце настоящего текста в третьей строке сверху перед словом «наблюдателей» будет добавлено слово «международных» и в шестой строке сверху этого же абзаца слово «занятых» будет заменено на «захваченных». Выше в оригинальном тексте выделены слова, к которым относятся эти поправки. Кроме того, предпринималась попытка дополнить тот экземпляр документа подписью 
Н.Бахманова, но в тот день его не нашли в Баку.  [99]


[image: ]
V.Kazmirovun öz rəsmi saytında yaydığı “Bişkek protokolu”na aid  bu sənəd və şəkildən aydın olur ki, Protokolun Bişkek şəhərində 5 may 1994-cü il tarixdə imzalanan nüsxəsinə Azərbaycan tərəfindən başqa bütün tərəflər, o cümlədən qondarma Dağlıq Qarabağ qurumunun nümayəndəsi də imza atıb. 
Prezident H.Əliyev mayın 3-də NATO-nun Brüsseldə təşkil etdiyi “Sülh naminə  tərəfdaşlıq” görüşündə iştirak etdiyindən Konstitusiyaya görə, onun ölkədə olmadığı müddətdə Milli Məclisin sədri onun səlahiyyətlərini icra etməli idi. Bu səbəbdən də Azərbaycanı bu görüşdə Milli Məclisin sədri R.Quliyev deyil, onun müavini A.Cəlilov təmsil edib. O da qondarma Dağlıq Qarabağ qurumunun tərəf kimi iştirakına, tekstdəki bir sıra terminlərə və Dağlıq Qarabağın Azərbaycan icmasının nümayəndəsinin iştirakına icazə verilməməsinə etiraz edərək, sənədə imza atmaqdan imtina edərək, Bakıya geri qayıdıb.
Rusiya prezidentinin səlahiyyətli nümayəndəsi V.N.Kazimirov tərəfindən Bakıya gətirilərək 8 may 1994-cü il tarixində R.Quliyev tərəfindən imzalanan protokolun digər nüsxəsinin özü deyil, onun haqqında şərh 5 may nüsxəsinin axırına sonradan qeyd kimi əlavə olunub və yayımlanıb. Burada da, əvvəlki illərdə olduğu kimi, Azərbaycana qarşı Rusiyanın riyakarlığı bir daha özünü göstərir.
Azərbaycanın tələbi kimi protokolun 5 may nüsxəsində “müşahidəçilər” sözünün qarşısına “beynəlxalq” sözü artırmaq, “ tutulmuş” sözünün əvəzinə “işğal olunmuş” sözü əlavə etmək əvəzinə, “müşahidəçilər” sözünün qarşısına “beynəlxalq” sözü əlavə etmədən, “tutulmuş” sözünün əvəzinə “işğal olunmuş” sözü ilə əvəz etmədən, sadəcə əvvəlki tekstdəki həmin sözləri qara şriftlə verməklə kifayətləniblər. Bundan böyük riyakarlıq isə Dağlıq Qarabağın Azərbaycan icmasının rəhbəri N.Bəhmənov haqqında yazılıb: “Mayın 8-də N.Bəhmənovun da sənədə imza atması ilə sənədin yekunlaşmasına cəhd edilsə də, həmin gün onu Bakıda tapmaq mümkün olmadı”. Deməli, Dağlıq Qarabağın Azərbaycan icmasının rəhbəri Nizami Bəhmənovun “Bişkek protokolu”na imza atması ilə bağlı uzun illər və hətta indi də yazılanlar, deyilənlər saxtakarlıqdan başqa bir şey deyil.
Bu qeyddə N.Bəhmənovun Dağlıq Qarabağın Azərbaycan icmasının rəhbəri olmasının da qeyd olunmaması, fikrimcə, Azərbaycana qarşı açıq düşmənçilikdən başqa bir şey deyildi. Çünki 30 ildən artıq yayımlanan bu sənədin qeyd hissəsində yazılmış N.Bəhmənovun hansı səlahiyyətə malik olmasını özümüzdən başqa digər ölkələrin vətəndaşlarının mütləq əksəriyyət o zaman da, indi də bilmir. 
“Bişkek protokolu” imzalandıqdan sonra həmin sənədə istinad edilərək Azərbaycan Müdafiə nazirinin 9 mayda, Ermənistan Müdafiə nazirinin 10 mayda və qondarma qurumun “baş komandanının” 11 mayda imzalayaraq, Rusiya Müdafiə və Xarici işlər nazirlərinə göndərdikdən sonra 12 may 1994cü il tarixdə  atəşkəs haqqında müqavilə qüvvəyə minib.
Документ  №10
Соглашение о прекращении огня с 12 мая 1994 г.
МИНОБОРОНЫ РОССИЙСКОЙ ФЕДЕРАЦИИ
П.С.ГРАЧЁВУ
МИД РОССИЙСКОЙ ФЕДЕРАЦИИ
А.В.КОЗЫРЕВУ
В.Н.КАЗИМИРОВУ
Откликаясь на призыв к прекращению огня, изложенный в Бишкекском протоколе от 5 мая 1994 года, и опираясь на Протокол от 18 февраля 1994 года, противоборствующие Стороны согласились о следующем:
1.  Обеспечить полное прекращение огня и военных действий с 00 часов 01 минуты 12 мая 1994 года.
Соответствующие приказы о прекращении огня будут отданы и доведены до командиров воинских формирований, ответственных за их выполнение, не позднее 11 мая 1994 года.
12 мая до 23.00 Стороны обменяются текстами своих приказов о прекращении огня с целью их возможного взаимного дополнения и в дальнейшем унификации основных положений аналогичных документов.
2. Просить министра обороны Российской Федерации о созыве в Москве не позднее 12 мая с.г. срочного совещания министров обороны Азербайджана, Армении и командующего армией Нагорного Карабаха с целью согласования рубежей развода войск, других неотложных военно-технических вопросов и подготовки развёртывания передовой группы международных наблюдателей.
3. Настоящая договоренность будет использована для завершения в предстоящие 10 дней переговоров и заключения не позднее 22 мая с.г. Соглашения о прекращении вооруженного конфликта.
4. Настоящая договоренность вступит в силу сразу после того, как Посредник уведомит о том, что он получил от противоборствующих сил полностью идентичные документы, подписанные уполномоченными представителями. 
Министр обороны Азербайджана
Министр обороны Армении
Командующий армией Нагорного Карабаха 
«      » мая 1994 г.
Примечание: текст подписан соответственно М.И.Мамедовым в Баку 9 мая, С.А.Саркисяном в Ереване 10 мая, С.Бабаяном в Степанакерте 11 мая 1994 г.
Həmin müqavilənin 3-cü maddəsində qeyd olunurdu ki, bu müqavilə qarşıdakı 10 gün ərzində danışıqların başa çatdırılması, 22 maydan gec olmayaraq hərbi münaqişənin qurtarması haqqında razılaşmanın əldə olunması üçün istifadə olunacaq. Göründüyü kimi, nəinki 10 gün ərzində, hətta Müzəffər Azərbaycan ordusunun 44 günlük qələbəsinə qədər heç bir razılaşmanın əldə olunmasına imkan verilməyib.
V.N.Kazimirovun “Qarabağa sülh (nizamlamanın anatomiyası)” mövzusunda yazdığı məqalənin təhlili isə “Bişkek prtokolu” ilə bağlı daha geniş məlumat əldə etməyə imkan verir.
Yazıda  Azərbaycan-Ermənistan, Dağlıq Qarabağ münaqişəsinin memarı olan Rusiyanın guya bu qanlı münaqişənin tezliklə sülh yolu ilə başa çatmasını istəməsi xüsusi vurğulanır. Hətta bunun üçün MDB Parlamentlərarası assambleyasının 1992-ci ildə Dağlıq Qarabağ münaqişəsinin həlli ilə bağlı Qırğızıstan Parlamentinin sədri M.Ş.Şerimkulovun rəhbərliyi ilə qrup da yarandığı, həmin qrupun təşəbbüsü və Alland İnstitutunun təşkilatçılığı ilə 21-22 dekabr 1993-cü ildə  Azərbaycan, Ermənistan və qondarma “Dağlıq Qarabağ” qurumu nümayəndələrinin millətlərarası münaqişəni tənzimlənməsində Alland adasının təcrübəsini öyrənmək üçün bu adaya səfərinin təşkil edildiyi qeyd olunub. O vaxt M.Ş.Şerimkulov Alland adasının əsas şəhəri olan Mariexamn şəhərində görüşün Qırğızıstanın paytaxtında davam etdirilməsi təşəbbüsünü irəli sürüb və buna görə də növbəti görüş Bişkekdə olub.
Məlumat üçün qeyd edək ki, beynəlxalq münasibətlərdə millətlərarası regional münaqişələrin “sponsoru olan münaqişələr” və “sponsoru olmayan münaqişələr” adlanan iki forması mövcuddur.  Finlandiya ərazisi olan Alland adasının əhalisinin çox hissəsi İsveç xalqına mənsub olduğundan burda da vaxtilə İcveçlə Finlandiya arasında müəyyən problem yaranıb. Lakin Dağlıq Qarabağ problemindən fərqli olaraq, Alland adasının problemi beynəlxalq münasibətlərdə “sponsoru olmayan münaqişələrdən”, yəni kənar, üçüncü qüvvənin qızışdırıcı təsiri, müdaxiləsi olmayan münaqişə hesab olunurdu. Buna görə də Finlandiya ilə İsveç bu problemi qısa müddətdə öz aralarında həll edə bildilər. Bunu bilə-bilə, Azərbaycan-Ermənistan, Dağlıq Qarabağ münaqişəsinin sponsoru olan Rusiyanın bu dırnaqarası təşəbbüsü təəccüb doğurur və problemin həlli üçün heç nə vəd etmirdi. Rusiyanın bu dövrdə əsas məqsədi vəziyyəti daha da gərginləşdirmək və öz ordusunu yenidən Azərbaycana qaytarmaq idi. “Alland təcrübəsi”ni tərəflərə öyrətmək məqsədilə səfərin təşkili isə gözdən pərdə asmaq, imitasiya xarakteri daşıyırdı.
Fikrimizcə, Azərbaycan tərəfi ümumiyyətlə Dağlıq Qarabağ münaqişəsinin həlli üçün heç bir əhəmiyyət daşımayan bu səfərdən imtina etməli idi. Əgər bunu etməyə imkanı yox idisə, heç olmasa, bu səfəri təşkil edənlərə iki respublika nümayəndələri ilə yanaşı, qondarma “Dağlıq Qarabağ” qurumu nümayəndələrinin iştirakına etiraz etməli idi. Bunu da edə bilmirdisə, Dağlıq Qarabağın Azərbaycan icmasının da iştirakına nail olmalı idi. Bu mümkün olmadıqda, ümumiyyətlə bu səfərdən və buna oxşar səfərlərdən imtina etməli idi. Bütün bunlar baş vermədiyindən bu amil müxalifətin haqlı olaraq narahatlığına və etirazına səbəb olmuşdu. 
Allanddan sonra 1994-cü ilin mayın 4-5-də Bişkekdə keçirilən ikinci görüşdə tərəflər V.N.Kazimirovun Moskvada hazırladığı, sonradan “Bişkek protokolu” adlanan sənədi müzakirə ediblər. Azərbaycan tərəfi ilə qondarma Dağlıq Qarabağ qurumu arasında  iki gün ərzində aparılan müzakirələrdə saatlarla mübahisələr baş vermiş və buna görə də görüş iştirakçıları üçün nəzərdə tutulmuş İssık-Kul gölündə gəzinti və digər mədəni-istirahət tədbirləri təxirə salınmışdı. 
A.Cəlilov qondarma Dağlıq Qarabağ qurumu bu görüşdə tərəf kimi iştirakına etiraz edərək, onlarla yanaşı Dağlıq Qarabağın Azərbaycan icmasının rəhbəri N.Bəhmənovun da iştirakını tələb etmişdi. Əks tərəf isə N.Bəhmənovun nə vaxtsa Şuşanın İcra başçısı olmasını, heç bir seçkili qurumu, parlament və ya bələdiyyəni təmsil etmədiyini bəhanə gətirərək, onun iştirakına etiraz etmişlər. 
“Bişkek protokolu”nu hazırlayan Rusiya tərəfinin əsas məqsədi Böyük Vətən müharibəsində faşizm üzərində qələbənin ildönümü, yəni 9 maya qədər, 8 maydan 9 maya keçən gecə atəşkəsə nail olmaq idi.
Azərbaycan tərəfi atəşkəsin əldə olunması, işğalçı qoşunların ərazidən çıxarılması, Qərb ölkələrinin də daxil olduğu beynəxalq sülməramlıların regiona yerləşdirilməsi və məcburi köçkünləri öz evlərinə qayıtmasını təklif edirdi. Rusiya və erməni tərəfi isə Dağlıq Qarabağ qondarma qurumunun tərəf kimi tanınmasını, atəşkəsin əldə olunmasını və Rusiyanın rəhbərlik etdiyi MDB ölkələrinin sülhməramlılarının yerləşdirilməsini irəli sürürdü. Azərbaycanın irəli sürdüyü “Münaqişə regionun digər ölkələrinin maraqlarına uyğun gəlir” fikrini digər iştirakçılar qəbul etmirdilər.
Rusiya və erməni tərəfi 5 mayda A.Cəlilovun sənədə imza atmaqdan imtina etməsini Prezident H.Əliyev mayın 4-də NATO-nun Bürüsseldəki toplantısında “Sülh naminə  tərəfdaşlıq” sazişinə imza atmağı, Qərbə inteqrasiyaya meyl etməklə əlaqələndirirdilər. 
Bundan başqa, V.N.Kazimirov qeyd edir ki, protokola R.Quliyev imza atdıqdan sonra N.Bəhmənov tapılmadığına görə onun imzası olmadan sənədi Moskvaya aparıb. Bir də vurğulayır ki, Azərbaycan tərəfinin etdiyi düzəlişləri yalnız onların xüsusi rəyi kimi baxmaq lazımdır, Bişkekdə protokola imza atanların hamısı üçün isə tekst əvvəlki kimi, yəni onlar imza atdıqları vaxt necə idisə, elə də qalırdı. Buradan belə çıxır ki, rus və erməni tərəfi Azərbaycanın etdiyi düzəlişləri qəbul etməyib.
V.N.Kazimirov məqaləsində daha sonra yazır ki, 10 və 12 mayda Azərbaycanın müxalif siyasi partiyaları bəyanatla çıxış edərək, protokola etiraz etdilər. Onlar sənədə imza atmış parlament sədrini xəyanətdə ittiham edərək bildirdilər ki, R.Quliyevin K.Baburyanla yanaşı sənədə imza atması gələcəkdə qondarma Dağlıq Qarabağ qurumunun beynəlxalq aləmdə tanınmasına gətirib çıxara bilər. 
Mayın 13-də Milli İstiqlal Partiyası prezidentdən sənədə öz münasibətini bildirməyi tələb etdi. H.Əliyev atəşkəsin əldə olunmasına gətirib çıxaran bir sənəd kimi protokol haqqında öz fikrini ümumi şəkildə bildirdi. Bundan sonra R.Quliyev sənədə H.Əliyevin kabinetində, onun razılığı ilə imza atdığını deməyə məcbur oldu. V.N.Kazimirov R.Quliyevin Dağlıq Qarabağ qondarma qurumun münaqişə tərəfi olduğunu açıq şəkildə bəyan etdiyini xüsusi vurğulayıb.
Azərbaycanda mayın 18-də parlament böhranı baş verdi. R.Quliyev Milli Məclisin iclasını açaraq bildirdi ki, protokolun heç bir hüquqi qüvvəsi yoxdur, yalnız məsləhətverici bir sənəddir. Onu imzalamaq üçün parlamentin razılıq verməsi tələb olunmur və ratifikasiyasına da ehtiyac yoxdur.
Müxalifət “Bişkek protokolu”nu gündəliyə salmağa iki dəfə cəhd etsə də, 19 nəfər lehinə, 19 nəfər əleyhinə, 2 nəfər bitərəf qaldığına görə mümkün olmadı. Müxalifət Milli Məclisin sədrinin öz səlahiyyətini aşdığı üçün R.Quliyevin imzasının ləğv olunmasını, onun istefasını tələb edirdi. V.N.Kazimirov bildirir ki, parlamentdə AMİP sədri Etibar Məmmədov və sabiq xarici işlər naziri Tofiq Qasımov daha çox aktivlik nümayiş etdirmişlər. Nəticədə 17 müxalifətçi deputatın etiraz əlaməti olaraq, parlamentin iclasını tərk etməsi,  iclasın davam etməsinə imkan verməmişdi. Çünki  Milli Məclis 50 deputatdan təşkil olunmuşdu və iclasın keçirilməsi üçün 34 səs lazım idi. Müxalifət bir həftə Milli Məclisin iclasında iştirakdan imtina etmişdi.
Ermənistanda və Dağlıq Qarabağda əksəriyyət “Bişkek protokolu”nu Dağlıq Qarabağ qondarma qurumunun münaqişə tərəfi kimi tanınması kimi qəbul edirdi. A.Qukasyan “Ermənistan Respublikası” qəzetində bu sənədi tarixi sənəd adlandırmışdı. B.Ararksyan protokolun imzalanmasını erməni tərəfi üçün nailiyyət adlandırmışdı. O, mətbuat konfransında qeyd etmişdir ki, Azərbaycandan başqa protokola imza atanların hamısı, o cümlədən Rusiya tərəfi də, Dağlıq Qarabağ qondarma qurumunu de-fakto tanımışdır.
Rusiya tərəfi protokoldan 20 gün əvvəl, 1994-cü ilin 15 aprelində Moskvada Rusiyanın təşəbbüsü ilə MDB dövlət başçılarının Dağlıq Qarabağ probleminin tənzimlənməsi üçün atəşkəsin əldə olunması ilə bağlı imzaladığı sənədi, “Bişkek protokolu”nda daha çox hüquqi qüvvəyə malik olduğunu iddia etmişdi. Rusiya tərəfi 1994-cü ilin 15 aprelində imzalanmış sənədi “Bişkek protokolu”nun imzalanması üçün əsas olduğunu bildirmişdi. [98]   
Lakin Rusiya tərəfi yaddan çıxarır ki, 15 apreldə imzalanmış sənəddə Dağlıq Qarabağ qondarma qurumu təmsil olunmamış, Bişkekdə isə ilk dəfə olaraq tərəf kimi protokola imza atmışdır. Rusiya tərəfi bundan sonra da məsələnin mahiyyətini ört-basdır etmək üçün Bişkek görüşünü parlament üzvlərinin Alland görüşünün davamı kimi təqdim edərək, riyakarlığı davam etdirmişdir. 
Nəzərə almaq lazımdır ki, bütün bunlar Rusiyanın Qərb ölkələri ilə münasibətlərinin indikindən fərqli olaraq normal olduğu, demokratik, Qərb yönümlü partiyaların və qeyri-hökumət təşkilatlarının fəaliyyət göstərdiyi, Rusiya ərazisində SSRİ-nin süqutunda mühüm rol oynamış proseslərə rəhbərlik etmiş, demokrat hesab olunan prezident B.Yeltsinin hakimiyyəti dövründə baş verirdi. 
Bu dövrdə Azərbaycana qarşı təzyiqlərin qarşısının alınmasında AMİP-in Rusiyanın sağ mərkəzçi partiyalarla əlaqələrinin də mühüm rolu olmuşdu.
 Bu dövrdə ölkə daxilində vəziyyət ürəkaçan deyildi. 1994cü ilin avqust  ayında Naxçıvanda baş verən hadisələrlə əlaqədar olaraq vəziyyət daha da gərginləşdi. 1994-cü ilin avqust ayında Naxçıvanda iqtidar ilə Xalq Cəbhəsi fəalları arasında mövcud olan gərgin vəziyyətin faciə ilə nəticələnməsi qarşıdurmanı pik həddə çatdırdı. Qarşıdurmanı aradan qaldırmaq üçün belə çətin və gərgin bir vaxtda AMİP sədri, millət vəkili E.Məmmədov hər iki tərəfə Müraciət qəbul etdi. 
                          
 AMİP sədri, millət vəkili E.Məmmədovun
Müraciəti 
“... Avqustun 28-də Naxçıvanın Şərur rayonunun Arpaçay gölü yaxınlığında 3 nəfərin həlak olması ilə nəticələnən AXC və hökumət qüvvələri arasında silahlı toqquşma, kütləvi həbslər, o cümlədən Naxçıvan MR Ali Məclisinin 4 deputatının həbsi, tərəflərin bir-birini ən ağır dövlət cinayətlərində ittiham etməsi vətəndaş qarşıdurması yaranmasından xəbər verir...
 MİP bir daha tərəfləri siyasi mübarizədə zorakı vasitələrdən istifadə etməməyə, bir-birindən düşmən obrazı yaratmamağa, qarşılıqlı ittihamlardan çəkinməyə, silah işlətməməyə çağırır və baş vermiş faciənin obyektiv tədqiqini tələb edir”.
Etibar Məmmədov 
Azərbaycan Milli İstiqlal Partiyasının sədri 
[42, 1 sentyabr 1994] 
 
1994-cü il avqustun 1-də MİP sədri, millət vəkili E. Məmmədov AMİP-in baş qərargahında Ankara, İstanbul, İzmir və Türkiyənin digər şəhərlərində təhsil alan azərbaycanlı tələbələri qəbul edib. AMİP sədri tələbə gənclərlə Azərbaycan-Türkiyə münasibətləri, ölkədaxili ictimai-siyasi vəziyyəti və s. məsələləri müzakirə edib,  onların təhsili, sosial vəziyyəti ilə bağlı fikir mübadiləsi aparıb. [42, 2 avqust 1994] 
E.Məmmədov ölkə daxili sabitliyin qorunub saxlanmasında Bakı kəndlərinin mühüm rolu olduğunu, bu qüvvənin potensialından dövlətçiliyin möhkəmləndirilməsində səmərəli istifadə olunmasını daim zəruri  hesab etmişdir. Azərbaycan Milli İstiqlal Partiyası öz fəaliyyətində daim bu amili nəzərə alıb və partiyanın Bakı kəndlərində güclü ilk təşkilatları fəaliyyət göstərirdi. Bunu nəzərə alaraq, 1994-cü ilin avqustun 6-da Əzizbəyov rayonunun (hazırda Xəzər rayonu) Şüvəlan qəsəbəsində AMİP sədrinin rəhbərliyi ilə partiya nümayəndə heyəti rayonun xeyriyyəçi hacıları ilə görüşü keçirilmişdi. Həmin görüşdə E.Məmmədov çıxış edərək, ölkədə mövcud olan korrupsiya və rüşvətxorluq hallarını kəskin tənqid etmişdi. Bakı kəndlərində xeyriyyəçilik ənənələrinin davam etdirilməsinə, xeyriyyəçiliyin genişləndirməsinə rüşvətxorluğun imkan vermədyini xüsusi vurğulamışdır. [42, 9 avqust 1994]   
Ölkə xarici və daxildəki belə gərgin bir vaxtda, Azərbaycan böyük bir uğura imza atdı. 1994-cü il sentyabrın 20-də Bakının “Gülüstan” sarayında ARDNŞ ilə ABŞ, Böyük Britaniya, Norveç, Rusiya, Türkiyə, Səudiyyə Ərəbistanı, Yunanıstanın iri neft şirkətləri daxil olan konsorsium (sonralar bu konsorsiuma Yaponiya şirkəti də qoşuldu) arasında Xəzər dənizinin Azərbaycan sektorunda “Azəri”, “Çıraq” yataqlarının və “Günəşli” yatağının bir hissəsinin birgə işlədilməsi və hasil olunan neftin pay şəklində bölüşdürülməsi haqqında 30 illik saziş imzalandı. [1, s.306]
Sazişin imzalanması ərəfəsi Rusiyanın mövqeyi ilə bağlı dövlət müşaviri Vəfa Quluzadə bunları demişdir: “O zaman heç kəs düşünmürdü ki, sentyabrın 20-də kontraktlar imzalanacaq. Rusiyanın Azərbaycanda kəşfiyyatı çox güclü idi. Amma kəşfiyyat da dəqiq deyə bilmədi ki, bu neft kontraktları imzalanacaq, ya yox. Bu da bizim böyük uğurumuz oldu. Çünki onlar bunu bilsəydilər, özlərinə məxsus müxtəlif metodlarla prosesi dağıdardılar. Mənim yadımdadır, neft müqavilələri imzalanan zaman Vladimir Kazimirov da dəvət olunmuşdu. Kazimirovu həmin tədbirdə mən müşayiət edirdim. Nahar yeməyi zamanı gördüm Kazimirov narahatdır. Neft kontraktlarının imzalanması onun üçün böyük ağrı olmuşdu. Mən də zarafatla ona bir böyük stəkan araq süzüb, rahat olmasını dedim. O da üzünü turşudub, birdən-birə bu arağı başına çəkdi. Kefi çox pis idi.
Rusiya Yeltsin dövründə bərbad vəziyyətdə idi. Ölkədə anarxiya hökm sürürdü. Rusiya təyyarələri uçmurdu. Çünki yanacağın hamısını parçalayıb satırdılar. Bəlkə də başqa zaman olsaydı, Moskva nəsə edərdi, amma xoşbəxtlikdən onların vəziyyəti ağır idi. Ona görə də heç nə edə bilmədilər.
Onda müxtəlif şayiələr gəzirdi ki, dövlət çevrilişi cəhdləri olacaq. Onlarda panika olurdu və həmin anda dörd-beşi birdən-birə mənim kabinetimə gəlirdi. Mən də deyirdim ki, narahat olmayın”. [65, 20 sentyabr 2014]
1994-cü ilin sentyabrında “Əsrin müqaviləsi” imzalandıqdan sonra bir sıra xarici və yerli qüvvələr Azərbaycana qarşı yeni təxribatlara əl atdılar. Heydər Əliyev ABŞ-da olarkən sentyabrın 29-da parlament sədrinin müavini Afiyəddin Cəlilovun və Prezident yanında Xüsusi İdarənin rəisi Şəmsi Rəhimovun qətlə yetirilməsi dövlət çevrilişinə hazırlıq planının tərkib hissəsi idi. Həmin vaxt Nyu-Yorkda BMT-nin 49-cu sessiyasında iştirak edən H.Əliyev hadisə ilə əlaqədar bəyanat verərək, bu terror aktını son vaxtlar Azərbaycanın müstəqilliyinə qarşı yönəlmiş cəhdlərin yeni dalğası kimi xarakterizə etdi.
Oktyabrın 2-də Heydər Əliyev Bakıya qayıdanda respublikada hadisələr kritik həddə çatmışdı. Xətai rayonunun prokuroru Mahir Cavadov qardaşı Rövşən Cavadovun koman-
danlığı altında olan Xüsusi Təyinatlı Polis Dəstəsinin bir qrup silahlısı ilə Respublika Prokurorluğuna basqın etməsi vəziyyəti daha da gərginləşdirmişdi.
1994-cü il oktyabrın 4-də bəzi xarici dövlətlərin təhriki və maliyyə dəstəyi və o vaxtkı baş nazir Surət Hüseynovun rəhbərliyi ilə ölkədə dövlət çevrilişinə cəhd göstərildi. Vəziyyətin son dərəcə təhlükəli məcraya yönəldiyini görən Heydər Əliyev televiziya ilə xalqa müraciət etdi, əhalini Azərbaycan dövlətçiliyini qorumağa çağırdı...
Oktyabrın 4-də Heydər Əliyev dünyanın bütün dövlətlərinə, hökumətlərinə və beynəlxalq təşkilatlara müraciət edərək birbaşa xaricdən yönəldilən qüvvələrin silahlı qiyam yolu ilə dövlət çevrilişinə cəhd göstərdiklərini bəyan etdi, onları ölkənin müstəqillik və suverenliyini qorumaq, zorakılıq və irticanın qalib gəlməsinə yol verməmək naminə bütün imkanlardan istifadə etməyə çağırdı. [62, 08 dekabr 2022]
1994-cü ilin 4 oktyabrında baş verən hadisələrdə Xüsusi Təyinatlı Polis Dəstəsi (XTPD) əvvəl Respublika Prokurorluğuna hücum edib, baş prokurora təzyiq göstərsələr də, sonradan keçirilən mitinqdə Prezidenti müdafiə etdiklərini bildirdilər. 
1994-cü ilin oktyabr hadisələri zamanı Azərbaycan Milli İstiqlal Partiyası dövlətçiliyi müdafiə edərək, tezliklə qarşıdurmanın aradan qaldırılması üçün əlindən gələni əsirgəmirdi. 
Oktyabr hadisələri ilə bağlı gərginlik aradan qaldırıldıqdan sonra AMİP, əvvəlki dövrlərdə olduğu kimi, 1994-cü ildə də ölkədaxili problemlərin həllinə dəstək verməkdə davam edirdi. AMİP respublikanın paytaxtında və digər ərazilərində insan haqlarının pozulmasına qarşı, jurnalistlərə qarşı təzqiqlərini aradan qaldırılması üçün mübarizəsini qətiyyətlə davam etdirirdi.
AMİP sədri E.Məmmədov Milli Məclisdə ANS telekompaniyasına qarşı AzTV rəhbərinin qanunsuz hərəkətinə etiraz edərək çıxış edərək bildirmişdi: “Televiziyada baş verən hadisə sadə hadisə deyil. Əvvəl güc nazirlikləri jurnalistləri döydürürdülər. İndi isə jurnalistlərin özü polis vasitəsilə öz həmkarlarını döydürürlər. B.Hüseynoğlunun həyasız siyasəti nəinki dövlətə, xalqa xidmət etmir, əksinə, iqtidarın özünün siyasətinin əleyhinə gedir. Teleşirkətdə maliyyə pozuntuları da baş verib və məlumatı verənin özü işdən çıxarılıb. İş o yerə çatıb ki, komendantın əmri ilə döyülənlərin özünün telekompaniyası bağlanıb, hətta onların şikayətini də heç yerdə qəbul etmirlər. Zərəçəkənlər prezidentlə görüşüb və Prezident ANS telekompaniyasının bərpa olunmasına göstəriş verib. Bəs prezidentlə görüşmək imkanı olmayan vətəndaşların hüquqları necə qorunacaq? 
Seçki haqqında. Kimə hüquq verilib ki, Milli Məclisin xəbəri olmadan artıq qəbul olunmuş kimi hansısa layihənin təbliğatı getsin? Bu da B.Hüseynoğlunun apardığı siyasətdir. Mən Milli Məclisin üzvü kimi milli televiziyanın məsələsinin qoyulmasını tələb edirəm”.  [42, 15 noyabr  1994] 
AMİP sədri, millət vəkili E.Məmmədov 1994-cü il noyabrın 25-də Milli Məclisdə çıxış edərək, ölkədə sosial-iqtisadi vəziyyətin açınacaqlı olduğunu diqqətə çatdırdı: “1994-cü ilin 10 ayı ərzində əhalinin pul gəlirləri 8 dəfə, qiymətlər isə 15 dəfə artıb. Artıq bu templə davam etsə, ola bilər ki, 1995ci ildə gəlirlər 10 dəfə, qiymətlər isə 35 dəfə artsın. Əhalinin böyük əksəriyyəti yoxsulluq həddindən dilənçilik həddinə düşüb, Azərbaycanda artıq orta təbəqə yoxdur. Orta təbəqənin yox olması isə cəmiyyətdə qeyri-sabitliyin əsas göstəricisidir, qütbləşmənin səbəbidir və bu da əvvəl-axır qütblərin toqquşmasına gətirib çıxaracaq”. [42, 29 noyabr 1994]
Ölkədəki sosial-iqtisadi vəziyyətin ağırlaşması digər amillərlə yanaşı, Rusiyanın Azərbaycana qarşı yeritdiyi siyasətlə də bağlı idi. Rusiya Federasiyası hökumətinin 1994-cü il dekabrın 21-də Azərbaycanla sərhədləri birtərəfli qaydada bağlaması vəziyyəti daha da gərginləşdirmişdi.
Rusiya 1994-cü ilin axırlarından Azərbaycana dəmir, şose və dəniz yollarını bağlamaq kimi ciddi iqtisadi sanksiyalar tətbiq edərək, Ermənistana 1994-1996-cı illərdə, atəşkəs şəraitində ümumi dəyəri 1 milyard dollardan çox olan 84 ədəd T-72 markalı tank, 50 ədəd piyadalar üçün RDM-2 döyüş maşını, 8 ədəd R-17 uzaqmənzilli raket kompleksi, “OCA” zenit kompleksi üçün 40 raket, 349 raketlə birlikdə 27 ədəd “Kruq” raket-zenit kompleksi, 40 ədəd “İqla” səyyar raket kompleksi, 18 ədəd reaktiv “Qrad” qurğusu, 1000-ə qədər “Strela-2” və “Strela-3” raketləri, külli miqdarda başqa silah və sursat verdi. Ermənistanda öz hərbi bazalarını yerləşdirib, daim modernləşdirərək, Rusiya-İran-Ermənistan strateji əməkdaşlıq xətti yaratdı. [1, s.278]   
İran İslam Respublikası isə 1995-ci ilin ortalarından bir sıra mühüm məhsulların Azərbaycana ixracına qadağan qoyaraq, respublikanı Rusiya ilə birlikdə, demək olar ki, blokadaya saldı. [1, s.302]   
 Rusiya Federasiyası hökumətinin 1994-cü il dekabrın 21də Azərbaycanla sərhədləri birtərəfli qaydada bağlamasına etiraz olaraq, Azərbaycan Milli İstiqlal Partiyası bir gün sonra bəyanat qəbul etdi.
Rusiya Federasiyasının Azərbaycan Respublikası ilə sərhədləri birtərəfli qaydada bağlaması ilə əlaqədar olaraq 
Azərbaycan Milli İstiqlal Partiyasının
Bəyanatı
Dekabrın 21-də Rusiya Federasiyası hökuməti Azərbaycan Respublikası ilə sərhədləri birtərəfli qaydada bağlaması haqqında qərar qəbul etmişdir. Qərara əsasən, həmin gün saat 24-dən etibarən RF ilə Azərbaycan arasında hava, su və quru yolları ilə əlaqələr kəsilmişdir. Rəsmi Moskva bunu Rusiya-Çeçenistan münaqişəsinin kəskinləşməsi ilə izah edərək, müvəqqəti addım kimi qələmə verməyə çalışır.
Azərbaycan Milli İstiqlal Partiyası hesab edir ki, Rusiyanın bu addımı beynəlxalq hüququn hamılıqla tanınmış prinsiplərinin kobud şəkildə pozulması, Azərbaycana qarşı heç nə ilə əsaslandırıla bilməyən iqtisadi sanksiyanın tətbiqi və əslində Azərbaycanın blokadaya alınması deməkdir. Eyni zamanda MDB üzvü olan müttəfiq dövlətə qarşı belə tədbirin həyata keçirilməsi Rusiyanın bu birliyə oyuncaq bir qurum kimi yanaşdığını və onun vasitəsilə öz neoimperialist siyasətini davam etdirdiyini göstərir. Azərbaycan Respublikasına qarşı öz siyasətini güc və təzyiq mövqeyindən quran bir dövlət ilə eyni dövlətlər birliyində təmsil olunmağın qeyri-mümkünlüyü respublikamızın MDB-də çıxmaq məsələsini aktuallaşdıra bilər.
Rusiya Federasiyası hökumətinin Azərbaycanla əlaqələrin kəsilməsi haqqında qərarı Azərbaycana  külli miqdarda iqtisadi zərər vurmaqla yanaşı, respublikada əhalinin onsuz da son dərəcə ağır sosial-iqtisadi vəziyyətini daha da pisləşdirməyə və bunun birbaşa nəticəsi olaraq, indinin özündə də kövrək olan ictimai-siyasi sabitliyin pozulmasına xidmət edir. Bütün bunlar və Rusiyanın bəzi rəsmi dövlət nümayəndələrinin Azərbaycana qarşı ciddi təxribatların hazırlanması haqqındakı çıxışları respublikanın həm iqtidardakı, həm də müxalifətdəki siyasi qüvvələrindən sayıqlıq nümayiş etdirməyi və müvafiq əks tədbirlər görülməsini tələb edir.
Deyilənləri əsas götürərək, Azərbaycan Milli İstiqlal Partiyası:
· Azərbaycan Respublikasının bütün siyasi qüvvələrini, ilk növbədə iqtidarı və o cümlədən Xarici İşlər Nazirliyini öz diplomatik fəallıqlarını kəskin surətdə artırmalarını,
· Azərbaycan Respublikasının Milli Məclisinin öz təcili iclasına toplanaraq, baş vermiş hadisəyə siyasi qiymət verməsini, yaranmış gərgin vəziyyətdən çıxış yollarının araşdırılmasını və Rusiya Federasiyası parlamentinə müraciət edərək ona Rusiya hökumətin iki qonşu dövlət arasındakı münasibətlərin, regiondakı sabitliyin pozulmasına səbəb bu cür addımlardan çəkindirməyi təklif etməsini,
· Azərbaycan Respublikasının sərhədlərinin mühafizəsini gücləndirmək, yaranmış ekstremal şəraitdə ölkə iqtisadiyyatını və əhalini zəruri mallarla təmin etmək məqsədilə respublika hökumətinin müvafiq tədbirlər paketi hazırlamasını və həyata keçirilməsini zəruri hesab edir.
Azərbaycan Milli İstiqlal Partiyası ölkənin aparıcı siyasi qüv vələrini siyasi sabitliyi qorumaqla yanaşı, Rusiya Federasiyasının sərhədləri bağlamaq haqqında qərarına öz etirazlarını rəsmi qaydada Rusiya hakimi dairələrinin nəzərinə çatdırmağa çağırır.
                                                   Bakı şəhəri, 
22 dekabr 1994-cü il 
 [42, 24 dekabr 1994]
           
Bu dövrdə Çeçenistanda vəziyyətin gündən-günə gərginləşdiyi bir vaxtda AMİP-in bununla bağlı Rusiyanın demokratik qüvvələrinə  müraciəti qəbul olundu.
Azərbaycan Milli İstiqlal Partiyasının Rusiya Federasiyasının 
“Vıbor Rossii” partiyasının sədri Y.Qaydar cənablarına, 
Rusiya Federasiyası Dövlət Dumasının “Yabloko” Deputat blokunun rəhbəri Q.Yavlinski cənablarına, Rusiya 
Federasiyasının bütün demokratik partiya və təşkilatlarına, 
Rusiya demokratik ictimaiyyətinə
Müraciəti 
“Azərbaycan Milli İstiqlal Partiyası Çeçenistan Respublikasındakı vəziyyətin inkişafını dərin narahatlıqla izləyir. Hərbi əməliyyatlar keçirilməsinin labüd nəticələri olan çoxsaylı insan tələfatı və dağıntılar haqqında məlumatları böyük ağrı və acı təəssüf  hissi ilə qəbul edirik. Azərbaycan Milli İstiqlal Partiyası Rusiyadakı o demokratik qüvvələrlə həmrəydir ki, onlar qan tökülməsini tezliklə dayandırmağa, bütün mübahisəli məsələlərin siyasi danışıqlar yolu ilə həll etməyə çağıraraq, ordunun siyasi problemlərin həllinə cəlb olunmasına qarşı çıxırlar. Azərbaycan Milli İstiqlal Partiyası ümidvar olduğunu bildirir ki, Rusiyanın demokratik qüvvələri ölkənin müharibə girdabına sürüklənməsinin qarşısını almaq üçün səylərini əsirgəməyəcəklər”.
  Etibar Məmmədov 
Azərbaycan Milli İstiqlal Partiyasının sədri, 
Azərbaycan Respublikası Milli Məclisinin üzvü 
  [42, 15 dekabr 1994]
Bu müraciətdən bir həftə  sonra isə AMİP-in bu məsələ ilə bağlı bəyanatı qəbul olundu.
Çeçenistanda baş verən hadisələrlə bağlı  
Azərbaycan Milli İstiqlal Partiyasının
Bəyanatı
Son günlər Çeçenistandakı silahlı münaqişə olduqca gərginləşmişdir. Bölgəyə yeridilən Rusiya Federasiyası silahlı qüvvələrinin Qroznıya və ətraf məntəqələrə hücum əməliyyatları zamanı xeyli mülki şəxs, o cümlədən uşaqlar, qadınlar, qocalar məhv edilmişdir. Çeçenistan paytaxtının bombardmanları xüsusilə ağır nəticələr törətmiş, yaşayış binalarının, başqa mülki obyektlərin dağıdılması yüzlərlə çeçenistanlının ölümünə və yaralanmasına səbəb olmuşdur.
Çeçenistan hadisələrinin Rusiyanın daxili işi olub-olmamasından asılı olmayaraq, insanın ən ali hüququ olan yaşamaq hüququnun kütləvi şəkildə tapdalanması ilə müşayiət edilən hərbi əməliyyatlar Rusiya Federasiyasının demokratik ictimaiyyəti ilə yanaşı, Azərbaycanda da bir çoxlarını narahat etməyə bilməz. Azərbaycan Milli İstiqlal Partiyası bu hərbi əməliyyatın böyük bir dövlətin azsaylı bir xalqa qarşı başladığı müharibə kimi qiymətləndirir.
MİP Çeçenistanın dinc əhalisinə qarşı aparılan hərbi əməliyyatlara, bu münaqişəyə Rusiya Federasiyası rəsmi dairələrinin və bir sıra kütləvi informasiya vasitələrinin dini don geydirmək cəhdlərinə, qonşu dövlətlərə, o cümlədən Azərbaycan Respublikasına qarşı böhtan və iftiralara qəti etirazını bildirir və bunların dərhal dayandırılmasını tələb edir.
MİP bir daha bildirməyi özünə borc sayır ki, Çeçenistan xalqına qarşı bütün hərbi əməliyyatlar dərhal durdurulmalı və münaqişənin dinc yolla həlli üçün danışıqlara başlanılmalıdır.
Bakı şəhəri, 22 dekabr 1994-cü il 
[42, 24 dekabr 1994]
Bundan sonra E.Məmmədov 1995-ci il yanvarın 11-də Seyid Əmin İbrahimov başda olmaqla, Çeçenistan Respublikasının İnsan haqları komissiyasının nümayəndə heyətini qəbul edib. Görüşdə Çeçen xalqının apardığı milli-azadlıq mübarizəsi, regiondaki vəziyyət və s. məsələləri müzakirə edilib. 
[42, 17 yanvar 1995]
Azərbaycan Milli İstiqlal Partiyasının bu cür geniş fəaliyyətindən narahat olan iqtidar 1995-ci ildə də partiyaya və onun sədrinə qarşı təzyiqlər davam etdirirdi. Fevral ayında iqtidar Şuşa və Laçının işğalı ilə bağlı məhkəmədə əsas hədəf kimi E.Məmmədovu seçərək, böhtan kampaniyasını daha da genişləndirdi. Məhkəmənin gedişində Laçın batalyonunun komandiri Arif Paşayev çıxış edərək bildirdi ki, “Etibar Məmmədovun bu hadisələrdə günahı yoxdur və heç kim də onu ittiham edə bilməz”.  [42, 25 fevral 1995]  
E.Məmmədov bu məsələ ilə bağlı demişdir: “Laçın işğal olunanda mən Naxçıvanda Heydər Əliyevin yanında idim. Onun Bakıya gəlib ağsaqqalıq edib, hakimiyyəti götürməsini məsləhət edirdim. İndi isə laçınlıları televiziyaya yığıb deyir ki, ...mən Naxçıvandan keçəndə Etibar Məmmədovu buraxmazdım. Bu böhtanlara son qoymaq lazımdır”. [47, 6 oktyabr 1998]  
1994-cü ilin oktyabr hadisələri zamanı XTPD (rus dilində 
– OMON) prezidenti müdafiə etsə də, 1995-ci il martın 1314-də XTPD Qazaxda hakimiyyət əleyhinə çıxış etdi. Martın 14-də daxili işlər naziri XTPD-nin buraxılması və onun üzvlərinin 3 gün ərzində silahı təhvil verməsi barədə əmr verdi. Lakin XTPD bununla razılaşmadı. Martın 16-dan 17-nə keçən gecə isə paytaxtın 8-ci kilometr qəsəbəsindəki XTPD qərargahı yaxınlığında başlanan atışmada rəsmi statistikaya görə, 22 hərbçi, 7 mülki şəxs, 1 polis əməkdaşı həlak olmuş, 8 XTPD əməkdaşı öldürülmüşdü. Hadisə nəticəsində 105 nəfər yaralanmışdı. XTPD rəhbəri Rövşən Cavadov isə hərbi əməliyyat başa çatandan sonra – martın 17-də XTPD-nin qərargahından çıxıb gedərkən aldığı güllə yarasından DİN-in hospitalında vəfat etmişdi. [47, 18 mart 2010]  
1994-cü ilin oktyabr hadisələrində olduğu kimi, 1995-ci ilin mart hadisələri vaxtı da Azərbaycan Milli İstiqlal Partiyası dövlətçiliyi müdafiə edərək, tezliklə dinc, danışıqlar yolu ilə qarşıdurmanın aradan qaldırılması üçün çox cəhdlər etsə də, təəssüf ki, qardaş qırğının qarşısını almaq mümkün olmadı. 
4.3. Etibar Məmmədovun 1995-ci il  parlament seçkilərində və Konstitusiya layihəsinin hazırlanması və qəbulunda iştirakı
Azərbaycan Milli İstiqlal Partiyası ölkədaxili taleyüklü məsələlərlə məşğul olmaqla yanaşı, 1995-ci ildə beynəlxalq əlaqələrini də inkişaf etdirmişdi. Buna misal olaraq, Böyük Britaniyanın Konservatorlar Partiyası ilə AMİP arasında inkişaf edən əməkdaşlığı göstərmək olar.  Bu məqsədlə Etibar Məmmədovun rəhbərlik etdiyi AMİP nümayəndə heyəti Böyük Britaniya Xarici İşlər Nazirliyinin dəvəti ilə Böyük Britaniyaya 1995-ci ilin 24-31 yanvar tarixdə rəsmi səfərdə olmuşdur. Səfər zamanı AMİP-lə Böyük Britaniyanın Konservatorlar Partiyası arasında bu partiyanın tarixində ilk dəfə olaraq əməkdaşlıq prinsipləri haqqında yazılı Kommunike imzalanmışdır. 
Bundan sonra 1995-cin ilin 9-16 may tarixdə  Böyük Britaniyanın Konservatorlar Partiyasının dəvəti ilə 12 nəfərdən ibarət AMİP nümayəndə heyəti Londona səfər etmişdir. Səfərdə məqsəd Milli İstiqlalçıların Konservatorlar Partiyasının parlament seçkilərində topladığı təcrübəsi ilə yaxından tanış olmaq idi.
Etibar Məmmədovun rəhbərlik etdiyi AMİP nümayəndə 
heyətinin İsrailin “Likud” Milli Liberal Hərəkatının sədri, İsrailin baş naziri cənab Benyamin Netanyahunun dəvəti ilə 9-12 iyul  1995-ci il tarixdə Təl-Əvivə səfəri isə sağ-mərkəzçi “Likud” partiyası ilə əməkdaşlığı inkişaf etdirmək idi.
1995-ci ilin 27 avqust – 3 sentyabrında isə E.Məmmədovun rəhbərlik etdiyi AMİP nümayəndə heyəti Beynəlxalq Demokratik İttifaqının zirvə toplantısında iştirak etmək üçün Cənubi Koreyanın paytaxtı Seul şəhərinə səfərdə olmuşdur.
1995-ci ilin 10-17 oktyabr tarixində E.Məmmədovun rəhbərlik etdiyi AMİP nümayəndə heyəti Böyük Britaniyanın Konservatorlar Partiyasının dəvəti ilə həmin təşkilatın qurultayında iştirak etmək üçün Londona səfər edib. 
Ölkə daxilində ictimai-siyasi vəziyyətin gərgin olduğu bir dövrdə sosial problemlərlə üzləşən vətəndaşlar, o cümlədən qaçqın və məcburi köçkünlər səlahiyyətli qurumların yarıtmaz fəaliyyətindən cana doyaraq kömək üçün Azərbaycan Milli İstiqlal Partiyasına müraciət edirdilər. Məsələn, belə müraciətlərdən biri 30 imza ilə Sabirabad rayonunda məskunlaşmış ağdamlı qaçqınlar adından Validə Qasımova tərəfindən 
AMİP sədri E.Məmmədova olmuşdur. [42, 20 aprel 1995]  
AMİP sədri bu cür müraciətlərə həssas yanaşaraq, aidiyyəti orqanlara deputat sorğusu göndərərək, onların problemlərinin həllinə yaxından köməklik göstərirdi.
Azərbaycan Milli İstiqlal Partiyası bu dövrdə əhalinin, o cümlədən uşaq və gənclərin sağlamlığı ilə bağlı məsələlərə də həssaslıqla yanaşır və əlindən gələn köməyi əsirgəmirdi. Bu dövrdə partiyanın 6-12 yaşlı uşaqları peyvənd etmək üçün 50.000 (əlli min) vaksıni ölkəyə gətirərək, Respublika Sanitariya və Epidemiologiya Mərkəzinə təhvil verməsi buna əyani sübutdur.
Akt
Biz, aşağıda imza edənlər MİP təşkilat şöbəsinin müdiri Şaiq Orucov və Respublika Sanitariya və Epidemiologiya Mərkəzinin zəncirvari soyuducu sisteminin rəisi Tamerlan Tuayev bu aktı tərtib etdik ondan ötrü ki, Milli İstiqlal Partiyasına məxsus olan İsveçrədə istehsal olunmuş 6-12 yaşlı uşaqları peyvənd etmək üçün 50000 (əlli min) vaksıni, (5000 min flakon) ADS vaksini müvəqqəti saxlamaq üçün Respublika Sanitariya və Epidemiologiya Mərkəzinə təhvil verildi.
Təhvil verdi:                                               Təhvil verdi:
 Şaiq Orucov                                             Tamerlan Tuayev
10 aprel 1995

Etibar Məmmədov bu dövrdə ölkədə iqtisadi islahatların keçirilməməsini tənqid edərək demişdir: “...Nə qədər ki, dövlət maraqları Konstitusiyada öz əksini tapmayıb, hər 2-3 ildən bir hakimiyyətə gələn (hətta seçki yolu ilə) özünə uyğun “dövlət siyasətinə” üstünlük verəcək Azərbaycan dünyanın diqqət mərkəzində olacaq... Əsas səbəb budur ki, iqtisadi potensialın 90 % -i dövlətin əlindədir. Dövlət mülkiyyəti – sahibsiz mülkiyyətdir. Mülkiyyət formasını dəyişmək üçün isə islahatlar lazımdır”. [40, 5 may 1995 ]               
Bütün çətinliklərə baxmayaraq, Azərbaycan Milli İstiqlal Partiyası daha da güclənir, onun sıraları daha da genişlənirdi. 1995-ci ilin iyununda MİP Yasamal təşkilatında Elmlər Akademiyası üzrə partiyanın daha bir, sayca 4-cü özəyi yaradıldı. Özəyin tərkibi əsasən “Kibernetika” xüsusi konstruktor bürosu və EA-nın Avtomatlaşdırılmış İdarəetmə sistemi şöbəsinin əməkdaşlarından ibarət idi. Yeni özəyin nümayəndələri AMİP qərargahında E.Məmmədovla görüşüb, müxtəlif məsələləri müzakirə etmişlər. [42, 24 iyun1995]             
Partiyanın yaranmasının üç illiyi münasibətilə keçirilən tədbirdə qeyd olunmuşdur ki, Azərbaycanın 72 rayon və şəhərində Milli İstiqlal Partiyasının regional təşkilatları fəaliyyət göstərir. [42, 8 iyul1995] 
Əvvəlki illərdə olduğu kimi, 1995-ci ildə də AMİP Azərbaycanın gələcəyi olan uşaqları  daim diqqət mərkəzində saxlayırdı. 1995-ci il iyunun 8-də Milli İstiqlal Partiyasının baş qərargahında Uşaqların Beynəlxalq Müdafiə gününə həsr olunmuş “Kövrək addımlar” adlı uşaq rəsmlərindən ibarət sərgi keçirildi. Sərgidə 5 yaşından 14 yaşınadək olan 42 uşağın 100-dən artıq əl işi nümayiş etdirildi. E.Məmmədov uşaqları təbrik edərək, onları həvəsləndirmək üçün sərgidə fərqlənən uşaqları mükafatlandırmışdı. [42, 8 iyun1995]  
E.Məmmədov 1995-ci il iyunun 10-da MİP Baş qərargahında İsveçin “Svenska Daqbladet” qəzetinin müxbiri Jan Blümqrenə verdiyi müsahibəsində ictimai-siyasi vəziyyətlə bağlı mövcud problemlərdən danışmışdır. O, mətbuatda, televiziyada və radioda senzura hökm sürdüyünü, hazırkı iqtidarın 2 illik hakimiyyəti dövründə MİP-ə bir dəfə də efir vaxtı ayrılmadığını xüsusi qeyd edib. AMİP sədri, millət vəkili E.Məmmədov bildirib ki, o, 1994-cü ilin axırı daxili işlər naziri R.Usubovu məhkəməyə versə də, nazir nəinki məhkəmə iclaslarına gəlməyib, hətta bu məsələ haqda bütün informasiya və yazıları siyasi senzuraya məruz qoyub, hətta  “Millət” qəzetinin səhifələrindən də çıxartdırıb.
Müsahibədə ölkədə sosial-iqtisadi vəziyyətin də ağır olduğunu faktlarla göstərən AMİP sədri qeyd edib ki,  “Azərbaycanda orta aylıq əmək haqqı 8, minimum əmək haqqı təxminən 1,2 dollar olduğu bir ölkədə kartofun bir kiloqramı 1, ətin bir kiloqramı 3 dollardısa, bu artıq xalqın səfil vəziyyət yaşamasına əyani sübutdur. Dəhşətli vəziyyəti sübut edən faktlardan biri də budur ki, dövlətin tənzimləyicisi olan orta təbəqə məhv edilib”. 
“Hakimiyyətə gəlsəydiniz, nədən başlardınız?” sualına cavab olaraq AMİP sədri bildirib ki, “İlk növbədə iqtisadi islahatlardan və iqtisadiyyatın demokratikləşdirilməsindən, dövlətin iqtisadiyyata müdaxiləsinin qismən azaldılmasından başlamaq lazımdır. Mən həmişə özəl sektoru müdafiə etmişəm”.
Azərbaycan-Rusiya münasibətləri barədə fikrini isə E.Məmmədov belə izah edib: “Azərbaycan-Rusiya münasibətləri soyuqdur. Belə ki, Rusiya Azərbaycanda öz hərbi bazalarını yerləşdirməyə, respublikamızın cənub sərhədlərini öz nəzarətinə götürməyə çalışır. Onun bu meyli respublikamız tərəfindən xoş qarşılanmadığına görə münasibətlər gərgin həddə çatıb və Rusiya tərəfdən daim təzyiqlər edilir. Qarabağ problemindən siyasi təzyiq vasitəsi kimi istifadə edən Rusiya eyni zamanda iqtisadi təzyiq vasitələrini də yaddan çıxarmır. Çeçenistandakı müharibəni bəhanə edərək, Azərbaycanla yolları bağladığına görə respublikamızın iqtisadiyyatına milyardlarla manat ziyan dəyib, əhalinin ərzaq malları ilə təminatı məsələsi çətinləşib”. [42, 13 iyun 1995]
Belə gərgin bir şəraitdə AMİP yeni Konstitusiyanın layihəsinin hazırlanmasına, Milli Məclisə keçiriləcək növbəti seçkilərə, insan haqları və s. bu kimi ciddi taleyüklü məsələlərə xüsusi fikir verirdi.
Azərbaycan Respublikasının dövlət müstəqilliyinin bərpasından 4 ilə yaxın vaxt keçməsinə baxmayaraq, yeni Konstitusiyanın qəbul edilməməsi cəmiyyət həyatında ciddi problemlərə səbəb olurdu. Bundan əlavə, sovet dövründə seçilmiş parlamentin də yenidən formalaşdırılmasına ciddi ehtiyac var idi. Bu iki taleyüklü məsələləri AMİP sədri, millət vəkili E.Məmmədov AXC hakimiyyətin qarşısında qaldırsa da, heç birinə əməl olunmamışdı. 
E.Məmmədov 1995-ci ili əvvəlində verdiyi müsahibələrin birində bu məsələni bir daha gündəmə gətirərək demişdi: “Parlament seçkilərinin keçirilməsi və yeni Konstitusiyanın 
qəbulu demokratiyanın bərqərar olması üçün başlıca şərtdir”. [42, 4 fevral 1995]  
AXC hakimiyyətinin süqutundan sonra formalaşmış yeni hakimiyyət bu məsələdə bir qədər geciksə də, nəhayət, bu çatışmazlıqları aradan qaldırmaq üçün addımlar atmağa başladı. Milli Məclisin 2 iyun 1995-ci il tarixli qərarına əsasən, Azərbaycan Respublikasının Konstitusiyasını hazırlamaq üçün Prezident Heydər Əliyevin sədrliyi ilə 34 nəfərdən ibarət, o cümlədən millət vəkili Etibar Məmmədovun da üzv olduğu Konstitusiya Komissiyası təşkil edildi. 
Komissiyanın sədri:
Əliyev Heydər Əlirza oğlu – Azərbaycan Respublikasının Prezidenti
 
Komissiyanın sədr müavini:
Quliyev Rəsul Bayram oğlu – Azərbaycan Respublikası Ali Sovetinin sədri
 
Komissiyanın üzvləri:
Quliyev Fuad Xəlil oğlu – Azərbaycan Respublikasının Baş naziri
Mehdiyev Ramiz Ənvər oğlu – Azərbaycan Respublikası 
Prezidentinin İcra Aparatının rəhbəri
Rəhimzadə Arif Qafar oğlu – Azərbaycan Respublikası Ali 
Soveti sədrinin birinci müavini
Əliyev Yaşar Tofiq oğlu – Azərbaycan Respublikası Ali Soveti sədrinin müavini
Həsənov Namiq Həsən oğlu – Naxçıvan Muxtar Respublikası Ali Sovetinin sədri
Xanbabayev Şəmsəddin Hüseynqulu oğlu – Naxçıvan Muxtar Respublikasının Baş naziri
Rüstəmov İzzət Əşrəf oğlu – Azərbaycan Respublikası Baş nazirinin müavini
Əfəndiyev Elçin İlyas oğlu – Azərbaycan Respublikası Baş nazirinin müavini
Abbasov Aslan Məmməd oğlu – Azərbaycan Respublikası Milli Məclisinin hüquq siyasəti daimi komissiyasının sədri
Vəkilov Yusif Səməd oğlu – Azərbaycan Respublikası Milli Məclisinin Xarici işlər daimi komissiyasının sədri
Hacıkərimov Şirin Qasım oğlu – Azərbaycan Respublikası Milli Məclisinin Dövlət quruculuğu və müdafiə məsələləri daimi komissiyasının sədri
Hacıyev Xanlar İrşad-Faiq oğlu – Azərbaycan Respublikası 
Ali Məhkəməsinin sədri
Həsənov Eldar Hümbət oğlu – Azərbaycan Respublikasının Baş prokuroru
Həsənov Həsən Əziz oğlu – Azərbaycan Respublikasının xarici işlər naziri
Allahverdiyev Rəfael Xanəli oğlu – Bakı şəhər İcra hakimiyyətinin başçısı
Həsənova Südabə Cəmşid qızı – Azərbaycan Respublikası ədliyyə nazirinin birinci müavini
Salayev Eldar Yunis oğlu – Azərbaycan Respublikası Elmlər 
Akademiyasının prezidenti
Rzayev Anar Rəsul oğlu – Azərbaycan Respublikası Yazıçılar Birliyinin sədri
Ələsgərov Murtuz Nəcəf oğlu – M.Rəsulzadə adına BDUnun rektoru, professor, hüquq elmləri doktoru
Bünyadov Ziya Musa oğlu – Azərbaycan Respublikası Elmlər Akademiyasının vitse-prezidenti, Azərbaycan Respublikası 
Elmlər Akademiyasının həqiqi üzvü
Maqsudov Fərəməz Qəzənfər oğlu – Azərbaycan Respublikası Elmlər Akademiyasının akademik-katibi, Azərbaycan Respublikası Elmlər Akademiyasının həqiqi üzvü
Axundov Ağamusa Ağası oğlu – Azərbaycan Respublikası Elmlər Akademiyasının Nəsimi adına Dilçilik İnstitutunun direktoru
Məlikova Məsumə Fazil qızı – Azərbaycan Respublikası 
Elmlər Akademiyasının müxbir üzvü
Musayev Səfiyar Bəylər oğlu – M.Rəsulzadə adına BDUnun professoru, tarix elmləri doktoru
Qasımzadə Fuad Feyzulla oğlu – M.Rəsulzadə adına BDUnun professoru, fəlsəfə elmləri doktoru
Mirzəyev Səfa Abbas oğlu – Azərbaycan Respublikası Ali Soveti Katibliyinin Baş katibi
Əliyev Şahin Məhərrəm oğlu – Azərbaycan Respublikası Prezidenti İcra Aparatının Qanunvericilik və hüquq ekspertizası məsələləri şöbəsinin müdiri
Məmmədov Etibar Səlidar oğlu – Azərbaycan Respublikası Milli Məclisinin üzvü
Manafova Asya Sərdar qızı – Azərbaycan Respublikası Milli Məclisinin üzvü
Zabelin Mixail Yuryeviç – Azərbaycan Respublikası Milli 
Məclisinin üzvü
Qəniyev Hüseynağa Ərəb oğlu – Azərbaycan Respublikası Milli Məclisinin üzvü
Ömərov Əli Ömər oğlu – Azərbaycan Respublikası Milli 
Məclisinin üzvü
Əzimova Rəfiqə Cəlil qızı – Azərbaycan Respublikası Elmlər Akademiyasının Fəlsəfə və Hüquq İnstitutunun aparıcı mütəxəssisi, fəlsəfə elmləri doktoru [72]  
Bu dövrdə Milli İstiqlal Partiyası qarşıdan gələn parlament seçkiləri ilə əlaqədar fəaliyyətini daha da genişləndirmək üçün özünün III (Fövqəladə) qurultayını çağırdı. Partiya sədrinin qurultayda etdiyi siyasi məruzədə AMİP-in fəaliyyəti geniş təhlil olundu. 
III (Fövqəladə) Qurultayda AMİP sədri E.Məmmədovun
Siyasi Məruzəsi 
15 sentyabr 1995-ci il      
Hörmətli qurultay nümayəndələri, Milli istiqlal Partiyasının nümayəndələri, qonaqlar və mətbuat nümayəndələri, 
Milli İstiqlal Partiyasının III Fövqəladə qurultayı öz işinə başlayır. Gündəlikdən məlum olduğu kimi, bu qurultay növbəti parlament seçkiləri ilə əlaqədar çağırılıb. Hesab edirəm ki, bu gün MİP tarixində əlamətdar günlərdən biri olduğuna görə Azərbaycanın həyatında da əlamətdar gün kimi qəbul olunacaq. Çünki MİP ölkənin müstəqilliyi əldə olunduqdan sonra rəsmi şəkildə yaradılmış, qeydiyyatdan keçmiş, Azərbaycanda partiyaçılıq ənənələrinin başlanğıcını qoymuş, ölkədə ilk dəfə hakimiyyətə gəlməyi qarşısına məqsəd qoymuş və bunu açıq surətdə elan etmiş ilk partiyadır. Bununla da MİP onun yaranmasına qədər mövcud olan və ya sonra yaranan digər siyasi təşkilat və partiyalardan fərqlənir. Bundan əlavə, MİP yarandığı gündən Azərbaycanda parlament seçkilərinin keçirilməsini və müstəqil Azərbaycanın yeni Konstitusiyasının qəbul olunmasını tələb edən yeganə siyasi partiyadır. Digər siyasi təşkilat və partiyalardan fərqli olaraq, MİP yeganə siyasi partiyadır ki, ölkə, dövlət və millət qarşısında məsuliyyətini dərk edib, vəzifələrini dəqiq surətdə bilib, yarandığı gündən ötən müddət ərzində həmin vəzifələrin yerinə yetirilməsi uğrunda tərəddüd etmədən fəaliyyətini davam etdirir. 
MİP-in bütün üzvləri bu partiyanın mövcudluğunu Azərbaycanın siyasi səhnəsində və son zamanlar artıq bütün dünyada qəbul edilmiş reallıq kimi dərk edir və artıq bu reallıq başqaları – bizi istəyənlər və istəməyənlər tərəfindən də dərk edilməyə başlandı. Təəssüf ki, 70 illik fasilədən sonra Azərbaycanda milli-azadlıq hərəkatı başladığı dövrdə həm cəmiyyətin özü, həm də onun siyasətə qoşulan hissəsi siyasi səhnədə olmağı və siyasi təşkilatların vəzifələrini axıradək başa düşə bilməyiblər. Çünki hərəkat yaranan dövrdə onun bir məqsədi var idi: Azərbaycan kommunist sovet rejimindən qurtularaq müstəqillik qazansın və demokratik sistemə keçid dövrü başlasın. Bu ən ali məqsəd idi və təbii ki, satqınlardan, imperiyaya qulluq edən dairələrdən başqa cəmiyyətin bütün təbəqələrini əhatə etmişdi. Məlum idi ki, bu hərəkat qələbə ilə başa çatdıqdan sonra artıq Azərbaycanda yeni dövr başlayacaq və həmin dövr müstəqil dövlət quruculuğu, yeni cəmiyyət formalaşması dövrü olacaqdır. Bu dövrdə yeni siyasi partiya və təşkilatlar meydana çıxacaq və onaların üzərinə artıq əvvəlkindən fərqli vəzifələr düşəcək. 
Təəssüf ki, müstəqillik əldə edildikdən sonra yaranan siyasi təşkilatların böyük əksəriyyəti öhdələrinə düşən vəzifələri sonadək dərk edə bilmirdilər, onlarda hərəkatçılıq ruhu qalırdı, ancaq bu hərəkatın kimə qarşı istiqamətlənməsi məlum deyildi. Cəmiyyətdə belə təsəvvür yaranırdı ki, ruhuna görə hərəkatçı olduqları üçün bu partiyalar bir-birlərinə qarşı açıq düşmən mövqeyində dayanmalı, kimə qarşı isə mübarizə aparmalıdırlar, müxalifətdə olan iqtidara düşmən kəsilməlidir, iqtidarda olanın da vəzifəsi müxalifəti məhv etməkdir. Bu, cəmiyyətdə iqtidar–müxalifət münasibətləri və partiyalar haqda formalaşan fikir idi. İlk dəfə belə təsəvvürlərə qarşı açıq çıxış edən MİP oldu və elan etdi ki, hər bir partiyanın vəzifəsi hakimiyyət uğrunda mübarizədir. Amma bu mübarizə zorakı və qeyri-qanuni yolla yox, demokratik yolla, seçkilər vasitəsilə həyata keçirilməlidir. Hər bir partiyanın, cəmiyyətin idarə olunmasında öz hüquqlarından istifadə etmək haqqı var və bu da seçki yolu ilə həyata keçirilməlidir. Məhz bu hüquqları bir çox siyasi partiyalar başa düşmürdülər. Ona görə də siyasi partiyalar haqqında cəmiyyətdə çox müxtəlif və ziddiyyətli fikirlər yaranmağa başlamışdı. 
MİP bu dövrdə dərk etdi ki, Azərbaycan dövləti və milləti qarşısında onun üzərinə mühüm missiya düşür və həmin missiya cəmiyyəti yeni dövrə aparmaqdan və xalqı inandırmaq üçün ona qanuni yolla hakimiyyətə gəlməyi göstərməkdən ibarətdir. Bir çox digər partiyalar iqtidarı hansı yolla olursa-olsun kənarlaşdırmağı və öz iqtidarını ömürlük elan edib, orada möhkəmlənməyi qarşısına məqsəd qoyurdusa, MİP bunları fərqli şəkildə başa düşürdü və indi də fərqli şəkildə dərk edir. Hər bir siyasi təşkilat cəmiyyətdə tutduğu mövqedən asılı olaraq, ölkədəki vəziyyətə, dövlətə, millətə və xalqa görə məsuliyyət daşıyır. Ona görə də MİP xalqa bəyan edir ki, vəzifə hakimiyyətə gəlib orada möhkəmlənmək deyil, ölkənin qarşısında duran problemlərin həlli yollarını axtarıb və xalqa elan etməkdən ibarətdir. 
Təəssüf ki, Azərbaycanda yaranan bəzi siyasi partiyalar həmin problemləri müəyyən etməklə və buna görə də hakimiyyəti tənqid atəşinə tutmaqla vəzifələrini bitmiş hesab edirlər. MİP isə onlardan fərqli olaraq, ilkin vəzifəsini ölkənin qarşısında duran problemləri müəyyən etməkdə, ikincisi, onların həlli yollarını axtarmaqda, üçüncü vəzifəsi isə xalqa həmin problemləri izah edərək, həlli yollarını göstərərək xalqın səsini qazanıb, seçkilərdə qalib gələrək, qarşıda duran problemləri həll etməkdə görür. Bu səbəbdən də cəmiyyətin sabit bir hissəsi MİP-i bir partiya kimi qəbul edir, onun tərəfdarıdır, digər hissə – böyük əksəriyyət partiyamızın mövcudluğunu görür, tərəfdarımız olub-olmamasından asılı olmayaraq, MİPin qüvvəsini dərk edir və hətta rəqiblərimiz də, düşmənlərimiz də bunu etiraf etmək məcburiyyətində qalıblar. 
Azərbaycanın qarşısında duran problemləri həll etməkdə hər bir partiyanın ikili rolu olur: əvvəla, hakimiyyətdə olmadan problemlərin həllində iştirak, ikincisi isə hakimiyyət vasitəsilə həmin problemləri həll etməkdən ibarətdir. Hakimiyyətsiz problemlərin həllində iştirak məsələsi Azərbaycanda seçkilərin keçirilməsi məsələsi idi. MİP yarandığı gündən dəfələrlə elan edib ki, bu dövrdə Azərbaycanın qarşısında duran əsas problem – hakimiyyəti legitimləşdirməkdir. Yalnız Prezident seçkiləri ilə dövlətdə legitim hakimiyyət olmur və legitim hakimiyyət azad və ədalətli Parlament seçkiləri vasitəsilə yaradıla bilər. Bu seçkilər keçirilmədən sabit dövlət yaradıla, sabit dövlət quruculuğu prosesi gedə bilməz. 
Ötən 3 illik müddət Azərbaycanda sabit dövlətin yaradılmadığını və onun tez-tez çevriliş cəhdlərinin baş verdiyi bir ölkəyə çevrildiyini sübut etdi. Hər dəfə belə cəhdlər olduqda, Azərbaycana dünya tərəfindən istehza başlandı. Bu bütün ölkəyə qarşı istehza yaradılması deməkdir, dövlətə təhqirdir və Azərbaycanda parlament seçkilərinin keçirilməməsinin və qanuni hakimiyyət yaradılmamasının nəticəsidir.
 Nəhayət, seçkilərin günü təyin edildi, ancaq bu da problemin tam həlli demək deyil. Çünki indiyədək bir neçə seçki keçirilib, lakin əksər problemlər həll olunmamış qalıb. Seçkiləri təyin etməkdən başqa, həm də onun qanuni, azad və ədalətli keçirilməsini təmin etmək lazımdır. Bəzi partiyalar hansısa vəzifələrin yerinə yetirilməsini başqalarından tələb edirlər. Biz isə onlardan fərqli olaraq bildiririk ki, demokratik seçkilərin keçirilməsi təkcə hökumətin səlahiyyəti və vəzifəsi deyil, həm də müxalifətdə dayanan, Azərbaycan cəmiyyətində özünəməxsus yer tutan siyasi təşkilatların vəzifəsidir. Növbəti mərhələdə bu problemi görürük və Azərbaycan xalqına da onun həlli yollarını göstəririk. Çünki son dövrlərdə aparılan təbliğat ondan ibarətdir ki, seçkilərdə hökumət nə istəsə edəcək, hər şey saxtalaşdırılacaq. Prezident və onun komandası kimləri lazım bilsə, həmin şəxslər də seçiləcəklər. Biz də deyirik ki, bu, mümkün variantlardan biridir, ancaq o demək deyil ki, bu variantın qəbul olunması ilə barışmalı, hökumətin tərtib etdiyi siyahı ilə razılaşmalıyıq. Bu cəmiyyət və Azərbaycan xalqı qarşısında vəzifəmizi yerinə yetirməmək demək olardı. Deməli, MİP parlamentin qanuni olub-olmamasına görə məsuliyyət daşıdığını dərk edir. Çünki xalqı inandırmasaq, seçkilərə cəlb etməsək və onların dəstəyini almasaq, seçkilərin nəticələri doğrudan da saxtalaşdırılar, nəticələr xalqın xeyrinə olmaya bilər. 
Bəllidir ki, keçmiş sovet rejimindən qurtulan ölkələrdə olduğu kimi, Azərbaycan hökumətinin məqsədi xalqın 70 il kommunist diktaturası şəraitində yaşamasından, müharibə vəziyyətində olmasından, iqtisadi çətinliklərdən sui-istifadə edib, cəmiyyətdəki məsələlərin həllinə biganəlik yaratmaq, bununla da xalqı seçkilərdən soyutmaqdan ibarətdirsə, hakimiyyətə hazırlaşan müxalif partiyaların vəzifəsi xalqın qüvvəsindən istifadə edib, onun fəallığını artırıb, seçkilərdə saxtakarlığın qarşısını almaqdan ibarətdir. Bir məsələ də məlumdur ki, iqtidar o zaman öz səlahiyyətlərindən tam və sərbəst şəkildə sui-istifadə edir ki, ona maneçilik törədən olmasın. İqtidarın məqsədi bu gün Azərbaycanda seçkilərə inamsızlıq yaratmaqdan ibarətdir ki, xalq seçkilərə gəlməsin, xalqın seçkilərə gəlmədiyi təqdirdə isə saxtakarlıq üçün onların əl-qolu açılsın və qarşılarında duran “vəzifələrini” bildikləri kimi həyata keçirsinlər. Buna şərait yaratmamaq və qarşısını almaq isə müxalifətdə duran hər bir partiyanın, ilk növbədə MİP-in vəzifəsidir. Seçkilərdə saxtalaşdırma halları baş verərsə, buna görə yalnız hökuməti ittiham etməməli, həm də özümüzü günahlandırmalıyıq. Bu, Azərbaycanda yeni qurulacaq parlamentin legitim olması probleminin həlli yollarından biridir və biz də bu yolu göstəririk. 
Üç illik tarix göstərdi ki, partiyamız tərəfindən qaldırılan məsələlər, problemlərin həlli yolları həmişə düzgün olub. Lakin iqtidarda olanlar bunu düşmənçilik və qısqanclıqla qəbul ediblər. Hətta düzgün və iqtidarın xeyrinə olan təkliflərimiz belə siyasi kütlük və korluq nəticəsində qəbul olunmayıb. Bunun nəticəsi də həmişə təkcə iqtidar üçün deyil, bütövlükdə Azərbaycan üçün faciəli olub. Ancaq bu o demək deyil ki, göstərdiyimiz yollar, problemlər haqqında fikirlərimiz qəbul olunmursa, biz susmalıydıq və gözləməliydik ki, hakimiyyətə nə vaxtsa gələcəyimiz təqdirdə problemləri bildiyimiz kimi həll edək. 
Bu 3 il ərzində xalq bizim nə dərəcədə haqlı olduğumuzu gördü, iqtidarda olanlar isə təkliflərimizə qısqanclıqla yanaşdılar. Səbəblərdən biri də bu oldu ki, yarandığı gündən MİP-i cəmiyyətdə tutduğu mövqedən döndərməyə nail ola bilmədilər. Qısaca partiyamızın tarixinə nəzər sala bilərik: 
· 1991-ci ilin oktyabrında partiyanın yaradılması elan olundu. 
· 1992-ci ilin iyulunda I (təsis) qurultayı keçirildi və həmin qurultayın keçirilməsi ilə II (növbədənkənar) qurultaya qədər olan dövr keçmiş hakimiyyətin – AXC-Müsavat iqtidarının dövrü oldu. Həmin dövr hamının gözü qarşısındadır. Bu dövrdə MİP cəmiyyətdə öz yerini tutdu, möhkəmləndi, lakin partiya yeni yarandığından onun sıralarına bir çox səbatsız qüvvələr daxil ola bilmişdi. Onların qısamüddətli məqsədləri var idi və həmin məqsədlər şərait yaranan kimi həyata keçirilməli idi. 
· 1993-cü ildə bunun şahidi olduq. Həmin səbatsızlıqdan istifadə etmək istəyən qüvvələr isə partiyaya zərbə vurmaq, MİP-i Azərbaycanın siyasi səhnəsindən silməyə cəhd göstərirdilər. Çünki MİP Azərbaycanda elə bir mövqeyə malik idi ki, istənilən iqtidar üçün təhlükə kəsb edir, onların özbaşınalığı üçün şərait yaranmasına imkan vermirdi. Üstəlik, MİP xalq tərəfindən də müdafiə olunurdu. Bu səbəbdən də, 1993–cü ildə hakimiyyətə gələn yeni qüvvələrin məqsədi partiyamıızı sıradan çıxarmaq, daxildən parçalamaq idi. Ancaq MİP arxadan vurulan zərbədən, daxildən vurulmağa cəhd göstərilən zərbədən yayına bildi, sıraları daha da saflaşdı və möhkəmləndi. İndi MİP Azərbaycanda elə bir mövqeyə malikdir ki, hər hansı bir şəxsin vəzifəsindən, hətta prezidentin istəyindən asılı olmayaraq, onu dağıtmaq mümkün deyil. Çünki partiyamızı xalq yaradıb, onu hansısa prezident yaratmayıb ki, istədiyi vaxt dağıtsın. Bu partiyanı digər partiyalardan fərqləndirən əsaslı cəhətlərdən biri də odur ki, o müxalifətdə, hakimiyyətdə olmayanlar tərəfindən yaradılıb. Yaradıldıqdan sonra isə hakimiyyətdə olmayıb və hakimiyyətdə olmayan partiyanın ölkədə bir nömrəli partiya hesab edilməsi iqtidar tərəfindən qəbul olunmursa da, bütün dünya tərəfindən qəbul olunur. Ona görə də MİP-i dağıtmaq mümkün deyil. 
Hakimiyyətdə olarkən siyasi partiyaları yaratmaq asan başa gəlir. Gördüyünüz kimi, bu gün partiyaların əksəriyyəti iqtidarda olanlar tərəfindən yaradılıb və bu səbəbdən də onların rəhbərləri hakimiyyəti tərk etdikdən sonra ildırım sürətilə zəifləyirlər. Onlardan fərqli olaraq, müxalifətdə yaranan və möhkəmlənən partiya hakimiyyətə gələndən sonra ildırım sürətilə möhkəmlənəcək, lakin partiya təkcə hakimiyyətə gəldiyinə görə deyil, xalqa verdiyi vədləri yerinə yetirdiyi üçün möhkəmlənməlidir. Lakin bir sıra digər partiyalar iqtidarda olduqları dövrdə ona görə zəifləyirlər ki, hakimiyyətə gələrkən verdikləri vədləri yerinə yetirə bilmirlər və ya yerinə yetirmək istəmirlər. Çünki onların böyük əksəriyyətinin məqsədi xalqa yox, özünə və qohum-əqrəbasına xidmət etməkdən ibarət olur. Ancaq biz hakimiyyətə gələnədək problemləri olduğu kimi xalqa çatdırdığımıza və həlli yollarını indidən göstərdiyimizə görə xalqın böyük hissəsi hakimiyyətə gələndən sonra bu problemləri həll etmək iqtidarında olduğumuza inanır, digər hissəsini inandırmaq isə partiya rəhbərliyinin və sıravi üzvlərinin əsas vəzifələrindən biridir. 
Bu 3 il ərzində ikinci zərbə, yadınızdadırsa, keçən ilin may ayındakı hücumlarla başladı və partiyamız hakimiyyətdə olanlar üçün təhlükə yaratdığınndan, bu böhtan kampaniyası və şantajlar əvvəlki məqsədini daşıyırdı: MİP-i sıradan çıxarmaq. Lakin bu hücumlar da nəticə vermədi. Partiyamızın, digərlərindən fərqli olaraq, bir xüsusiyyəti də var ki, bizə iki tərəfdən – həm iqtidar, həm də iqtidarın düşmənləri tərəfindən hücumlar olur. Bizə hücumlar zamanı bu iki düşmən tərəfin mövqeləri üst-üstə düşür, hətta az qala birləşirlər. Çünki ikisinin də gözündə ən təhlükəli partiya Milli İstiqlal Partiyasıdır. Hər ikisi – iqtidar da, barışmaz müxalifət də – bilir ki, Azərbaycanda indiyədək qanuni seçkilər keçirilsəydi, MİP iqtidara qanuni yolla gələcəkdi. Azərbaycanda bu gün iqtidara haqqı və hüququ çatan yeganə qüvvə Milli İstiqlal Partiyasıdır. Bu haqdan MİP indiyədək qeyri-qanuni istifadə etməyib və bundan sonra da etməyəcək. 
Artıq qanuni yolla məsələlərin həlli yolları gəlib çatıb, bu da 1995-ci il noyabrın 12-dir. Həmin gün partiyanın və partiyanı dəstəkləyən xalqın bütün qüvvələrini səfərbərliyə alıb, qarşımıza qoyduğumuz məqsədə nail olmalıyıq. Çünki seçkilərdən qazanan Milli İstiqlal Partiyası yox, bütün Azərbaycan olacaq. MİP-in seçkilərdə qələbəsi Azərbaycanın qələbəsi deməkdir. Çünki Azərbaycanın gələcəyi MİP-in gələcəyi, MİPin gələcəyi isə Azərbaycanın gələcəyidir. Bunu da partiyanın bütün seçkili orqanlarının nümayəndələri, bütün üzvləri bilməli, həyata keçirmək üçün qüvvələrini əsirgəməməlidirlər. İnanıram ki, məqsədimizə nail ola biləcəyik, çünki qarşımızda duran problemin həlli – Azərbaycanın problemlərinin həlli deməkdir. Bu isə hər birimizin müqəddəs vəzifələrindən biridir. Dediyim kimi, MİP-ə çox qısqanclıq və qorxu hissi ilə yanaşırlar. Bunun səbəblərindən biri də MİP-in təkcə Azərbaycan cəmiyyətində yox, bütün dünya tərəfindən Azərbaycanda ən mütəşəkkil partiya kimi qəbul olunması faktıdır. Bu faktın xarici dövlətlərin, bütün dünyada fəaliyyət göstərən ən nüfuzlu siyasi partiyaların nümayəndələri və rəhbərləri tərəfindən etiraf olunması iqtidar və onun düşmənləri tərəfindən böyük qısqanclıqla qarşılanır. Bu faktın xalqa çatdırılmasına hər vəchlə mane olmağa cəhd göstərirlər. 
Milli İstiqlal Partiyası dünyada tanınan, qəbul olunan bir partiyadır və bu partiyaya ölkənin hüdudlarından kənarda Azərbaycanın gələcəyi kimi baxırlar. Nə qədər qısqanclıqla qarşılansa da, faktlar göz qabağındadır. MİP geniş beynəlxalq əlaqələrə malikdir. MİP Avropa, Şimali və Cənubi Amerika, Asiyada fəaliyyət göstərən bir sıra partiyalarla əlaqə yaradıb. Xüsusilə də, Avropanın böyük dövlətlərinin nüfuzlu partiyaları ilə əlaqələrimiz yeni mərhələyə qədəm qoyub. Avropanın ən qədim partiyalarından biri olan Böyük Britaniyanın Mühafizəkarlar Partiyası ilə Avropanın ən gənc partiyalarından biri olan MİP arasında əməkdaşlıq haqqında bərabərtərəfli müqavilənin imzalanması, sonradan bu əlaqələrin inkişafı etdirilməsi qısqanclıqla qəbul olunur, lakin xalq arasında böyük rəğbətlə qarşılanır. Son dövrlərdə isə beynəlxalq əlaqələrin uğurlu nəticəsi kimi MİP Beynəlxalq Demokrat İttifaqının VI Zirvə toplantısının dəvət edilib və müşahidəçi qismində bu təşkilata üzv qəbul olunub. Bundan sonra o, Beynəlxalq Demokrat İttifaqının və Avropa Demokrat İttifaqının tədbirlərində yalnız partiyanın rəhbərləri səviyyəsində deyil, həm də işçi orqanları səviyyəsində, onların tərkibində yaradılan qadınlar və gənclər təşkilatı vasitəsilə də iştirak edəcək. Bu o deməkdir ki, Milli İstiqlal Partiyası beynəlxalq standartlara cavab verən partiyadır. Bu fakt özü sübut edir ki, bütün dünyada, xüsusilə demokratiyanın inkişaf etdiyi dövlətlərdə MİP artıq dünya standartlarına, demokratik tələblərə uyğun partiya kimi qəbul olunur. Nəzərə alın ki, BDİ-də təmsil olunan partiyaların böyük əksəriyyəti öz ölkələrində hakimiyyətdə olan partiyalardır. Bizim seçkilərdə qələbəmizdən sonra inanıram ki, MİP-in həmin partiyalarla əlaqəsi partiyalararası əlaqələrdən dövlətlərarası əlaqələrə çevriləcək. 
Ancaq seçkilərə bəslədiyimiz inam seçkilərdə qələbənin şərtlərindən biri olacaq. Həlledici şərtlər seçkilərə hazır olmaqdan, xalqı seçkilərə cəlb etməkdən, qüvvələri səfərbər etməkdən və seçkilərin keçirildiyi dövrdə qarşıya qoyulan bütün vəzifələri həyata keçirməkdən ibarətdir. Ona görə də partiyanın yerli təşkilatlarının üzərinə çox böyük vəzifələr düşür. Partiyanın rəhbərliyi yerli təşkilatların köməyi olmadan bütün məsələləri həll edə bilməz və əgər rəhbərlik partiyanın qələbəsinə inanırsa, bu o deməkdir ki, sizin gücünüzə inanır. Partiya qarşısına seçkilərdə qələbə çalmaq vəzifəsini qoyubsa, sizin vasitənizlə bu qələbəyə nail olacaq və sizin gücünüzə, mütəşəkkilliyinizə inandığı üçün partiya rəhbərliyi seçkilərdə MİP-in qələbə qazanacağını bütün ölkəyə elan edib.
 Əlbəttə ki, xalq mövcud vəziyyətdən narazıdır. Əhalinin 95 faizi dilənçilik həddində yaşayır, sənayenin 60 faizindən çoxu işləmir, kənd təsərrüfatı dağılmış vəziyyətdədir, ümumiyyətlə, ölkə iqtisadiyyatı tükdən asılıdır. Bu vəziyyətdə xalqın narazı olmağa haqqı var. Lakin xalqa narazılıqla və şikayət etməklə işin bitməməsini izah etmək, bunun səbəblərini öyrətmək lazımdır. Çünki xalq təkcə iqtisadi vəziyyətdən narazı deyil, habelə ölkədə rəhbərlərin və məmurların özbaşınalığından, qanunlara riayət olunmamasından narazıdır. Lakin biz xalqın narazılıq dalğasında hakimiyyətə gəlmək fikrində deyilik. Xalqa Azərbaycanda yaranmış bu vəziyyətin səbəblərini izah etmək lazımdır. Xalq eyni zamanda ölkədəki rüşvətxorluqdan, korrupsiyadan, yerlibazlıqdan, qohumbazlıqdan, tayfabazlıqdan narazıdır. Bunların da öz səbəbləri var. Kimsə düşünürsə ki, zor gücünə bunların qarşısını almaq olar, səhv edir. Əlbəttə ki, qanunla cəzalar verilməlidir. 
Qeyd etdiyimiz naqisliklərin səbəbləri ölkənin hansı sistemə keçməsinin məlum olmamasıdır. Çünki dövlət aparatında çalışanların böyük əksəriyyəti köhnə sistemdən qalmış bürokrat məmurlardır. Və onlar hər vəchlə keçmiş sistemin yaşamasına çalışırlar. Həmin şəxslər bizim yeni dövrə, yeni iqtisadi münasibətlərə keçməyimizi istəmirlər. Ona görə ki, həmin təqdirdə onlar qeyri-qanuni gəlir mənbələrindən məhrum olacaqlar. Təkrar edirəm, biz ümumi narazılıqları fakt kimi göstərməklə xalqın dəstəyini qazana bilmərik, narazılığı yaradan səbəblərin həlli yollarını göstərməliyik. Bu yollar isə ondan ibarətdir ki, ölkə doğrudan da yeni sistemə keçməlidir. Bazar iqtisadiyyatına keçmək isə o demək deyil ki, hər şey başlı-başına buraxılmalıdır. 
Demokratiyanın əsasını da iqtisadiyyat təşkil edir. Ac ölkədə demokratiyanın olması mümkün deyil, demokratiya adı altında anarxiya ola bilər. Demokratik dövlət qurmaq istəyiriksə, ilk növbədə bazar iqtisadiyyatına keçid demokratiya ilə başlamalıdır. Bu isə o deməkdir ki, iqtisadi azadlıqlar verilməli və həmin azadlıqlardan hamı bərabər istifadə etməlidir. Ancaq bu gün gəlin görək, Azərbaycanda nə baş verir? Ölkədə iqtisadi azadlıq adı altında özbaşınalıq hökm sürür və həmin “azadlıqlardan” ancaq 3-4 ailə istifadə edir. Azərbaycanın bütün sərvətləri yaxın gələcəkdə həmin 3-4 ailənin əlində toplanacaq, xalqın 99 faizi dilənçiyə, 1 faizi isə milyonçuya çevriləcək. Bu isə son nəticədə inqilaba gətirib çıxara bilər. 
Biz Azərbaycanda sabit dövlət qurmaq istəyirik. Onun əsasını orta təbəqə təşkil edir. Hələ sovet hakimiyyəti dövründə Azərbaycan başqa respublikalarla müqayisədə çox kiçik orta təbəqəyə malik idi. O ölkədə sabitlik mümkündür ki, orada orta təbəqə böyük olur. Bizim də qarşımızda duran əsas vəzifələrdən biri – həmin iqtisadi keçid nəticəsində orta təbəqənin genişlənməsinə nail olmaqdır. 
Deyirlər ki, Azərbaycanın böyük iqtisadi potensialı, sərvəti var. Əgər həmin iqtisadi potensialın cəmi 15-20 faizindən istifadə olunursa, bunu Azərbaycan xalqına qarşı düşmənçilik kimi qiymətləndirmək olar. Bunun da bir səbəbi var. İqtidar xalqı ac vəziyyətdə saxlamaqla, cüzi miqdarda verdiyi çörəyə görə minnət qoymaq istəyir. Əslində isə, hökumət xalqa yox, xalq hökumətə çörək verir. Çünki onu hakimiyyətə xalq gətirib və hakimiyyətdə olarkən xalqa çörək vermək hökumətin vəzifəsidir. Ona görə heç kəsə minnət qoyulmamalıdır. İndiki vəziyyətin davam etməsinin səbəblərindən biri, qeyd etdiyim kimi, sistem dəyişiklikliyində bəzi qüvvələrin maraqlı olmamalarındadır. Yeni iqtisadi sistemə keçid – Azərbaycanda demokratiyanın bərqərar olması deməkdir. Ancaq demokratiya qanunlardan başlayır. Xalq hökumətə inanmaq üçün onların qanunlara necə riayət etməsini görməlidir. Bizdə isə xalq iqtidarda olanların özlərinin qanunları pozduğunu görür və xalqın içərisində qanunlara biganəlik, inamsızlıq yaranır. Bu da son nəticədə ümumi apatiyaya gətirib çıxarır ki, belə vəziyyətdə də hakimiyyətdə olanlar istədiklərini edə bilirlər. 
Qarşımızda duran vəzifələrdən biri xalqın inamını bərpa etməkdir və bu inam vasitəsilə seçkilərdə qələbə qazanmaqdan ibarətdir. Sual olunur: MİP bunu hansı yollarla həyata keçirəcəkdir? Əvvəla, yollardan biri odur ki, cəmiyyətdə qanunlara hörmətdən əlavə, milli barışığa nail olmaq lazımdır. Bizim rəqabətimiz heç vaxt düşmənçilik səviyyəsinə qalxmayıb. Rəqabət olmayan yerdə inkişaf olmur. Lakin həmin rəqabəti düşmənçiliyə çevirmək olmaz. Bu, hakimiyyətdə olanların müxalifətə düşmən kimi baxmasından başlayır. İndidən hamıya söz verə bilərik ki, hakimiyyətə gələndən sonra rəqiblərimizə düşmən kimi baxmayacağıq. Rəqib kimi baxanda da onlar bizim dostumuza çevrilirlər. Çünki rəqibsiz inkişaf olmur. Bu səbəbdən də ağıllı hökumət özü güclü rəqibin mövcudluğunda maraqlı olmalıdır. 
Qeyd etdiyim kimi, Azərbaycanda demokratiyadan dəm vuranlar bunu anarxiya və özbaşınalıq kimi başa düşür və xalqa da belə təlqin etməyə çalışırlar. Lakin demokratiya ilk növbədə qanunların aliliyi, hər kəsin öz hüquqlarından istifadə edə bilməsidir. İlkin vəzifə ondan ibarətdir ki, Azərbaycan vətəndaşı evində rahat otura bilsin, əmin-amanlıq olsun, heç bir narahatçılıq hissi keçirməsin. Əmin olsun ki, hansısa polis, yaxud prokuror və ya digər inzibati orqanın əməkdaşı evinə basqın edib, uşaqlarınını yanında onu təhqir etməyəcək. Biz indidən söz verə bilərik ki, belə halların qarşısını alacağıq. Həmin şəxslərin bir neçəsi doğrudan da cəza alsa, onlar öz hüquq və vəzifələrini anlasalar, bunun qarşısını almaq olar. 
Təəssüf ki, iqtidarda olanlar çox vaxt qanunlara məhəl qoymurlar. Ən qorxulusu odur ki, Azərbaycanda bu gün ümumi xof, qorxu yaranıb. İstənilən adamın başına istənilən oyunu aça bilərlər və buna görə də heç bir şəxs cəza almır. Lakin xof yaradan adamlar daxilən iradəcə zəif olurlar. Çünki normal şəraitdə rəqabətdən qorxurlar. Ona görə də özləri haqqında həmin mifi yaradırlar ki, qorxu vasitəsilə başqalarını hərəkətə gəlməkdən çəkindirsinlər. Amma sonda bu qorxunun heç bir əsasa söykənmədiyi məlum olur. Buna görə də qorxmağa dəyməz. Qorxu olmadıqda mif yaradan adam yavaş-yavaş kiçilməyə başlayır və başqaları ilə bərabər səviyyədə dayanır, hətta bəzən başqalarından da aşağı səviyyədə görünür. Bizim vəzifələrimizdən biri də həmin qorxunu aradan götürməkdən ibarətdir. Xalqı inandırmaq lazımdır ki, onu 1 gün, 5 gün, 10 gün soymaq olar, əvvəl-axır isə soyğunçular cəzalarını alacaqlar. İndiyə qədər də, son dövrdə də xalqın başına müsibət gətirənlərin, xalq malını soyub-talayanların cəzasız qalması mövcud iqtidarın bəzi nümayəndələrinə sərf edir. Bununla onlar xalqa göstərmək istəyirlər ki, özləri qaçanda axtarılmayacaqlar. Mən isə deyirəm ki, onlar axtarılacaq və dünyanın harasında olursa olsun tapılıb cəzalarını alacaqlar. Hər kəs öz əməlinə görə cavab verməlidir və cavab da verəcəkdir. 
Hakimiyyətdə olanın xalq tərəfindən seçilməsi o demək deyil ki, xalq bütün hüquqlarını ona tapşırır və o, bu hüquqlardan istədiyi kimi istifadə etməli, xalqı öz köləsinə, müti quluna çevirməlidir. Hakimiyyətə bir şəxsi xalq gətirirsə, onu hakimiyyətdən də xalq uzaqlaşdıra bilər. Əsas odur ki, iqtidarı göstərdiyi fəaliyyətə görə xalq dəstəkləsin və müəyyən dövrdən sonra hakimiyyətdən getməli olanlar bunun səbəbləri haqqında fikirləşsinlər. Biz də bütün fəaliyyətimiz dövründə xalqın rəyini öyrənməyə əsaslanırıq və son dövrlərdə aparılan tədqiqatlar, rəy sorğuları göstərir ki, MİP bir nömrəli partiya kimi qəbul olunur. Sorğuların nəticələri göstərir ki, xalqın ümid yeri kimi qalmış partiya MİP-dir və xalqın əksər hissəsi bu partiyaya inanır. İnamın olması da hələ məsələlərin həlli demək deyil. Xalqın inamını gerçəkləşdirmək lazımdır. Bundan ötrü isə xalqı seçkilərə cəlb etmək, onları seçki məntəqələrinə gətirmək tələb olunur. Yalnız bundan sonra xalqın inamı maddiləşər, seçici səsinə, bizim dəstəyimizə çevrilə bilər. Başqa yol yoxdur.
 Aparılan ictimai rəy sorğularından görünür ki, xalqı əsasən 2 problem maraqlandırır. Birinci problem müharibə və işğal olunmuş ərazilər, ikincisi isə, sosial-iqtisadi problemlərdir. Müharibə problemindən bir çoxları indiyə qədər hakimiyyətə gəlmək üçün körpü, başqalarına qarşı böhtan kampaniyası üçün vasitə kimi istifadə ediblər. Ancaq bu, uzun müddət davam edə bilməz. Problemin həllini bütün xalq gözləyir. Bu ümummilli problem olduğuna görə, hökumət onu istədiyi kimi həll etmək səlahiyyətinə malik deyil, onun həllində hamı iştirak etməlidir. Gördüyümüz kimi, bu problem üzrə iqtidar və müxalifətin mövqelərində elə bir fərq hiss olunmur. Tələblər eynidir: Azərbaycanın ərazi bütövlüyü, işğal edilmiş torpaqların azad edilməsi qaçqınların öz yurdlarına qayıtması. Ancaq məsələ bundadır ki, problemin həllində uzadılmaya yol verilir, vəziyyət getdikcə konservləşməyə doğru gedir. Bu isə gələcəkdə Azərbaycanın ən ağrılı probleminə çevrilə bilər və biz bir partiya olaraq bu problemin həllini təkcə siyasi yolda görmürük. Məsələnin həlli həm də hərbi yoldadır. Hərbi yol dedikdə, bu elə başa düşülməlidir ki, müharibə olmalı, qan tökülməli və ordudan istifadə edilməlidir. Hərbi yol həm də o deməkdir ki, dövlətin hərbi qüvvələri siyasətdən kənar olmalı, ikincisi isə, onların formalaşması prosesində peşəkar ordu yaradılmalıdır. Ordu qoyulan tələbatlara uyğun, döyüş qabiliyyətli ordu olmalıdır. Lakin təəssüf ki, belə bir ordunun yaradılması prosesi olduqca gecikdirilir və bu da ona gətirib çıxarır ki, Azərbaycan danışıqlar stolu arxasında zəif tərəf kimi əyləşir. Məlumdur ki, zəif tərəfin də qarşısında həmişə ağır şərtlər qoyulur. 
Hər hansı bir dövlətin gücü onun ordusunda və iqtisadiyyatındadır, ordunu yaratmaq üçün güclü iqtisadiyyat tələb olunur. Əsgər yedizdirilib, geyindirilməzsə, yaxşı təlim keçməsə, həmin əsgərlərdən yaxşı ordu təşkil edilə bilməz. Orduda intizam yaratmaq üçün güclü iqtisadi baza yaratmaq lazımdır. Çünki bizimlə müharibə aparan dövləti başqa dövlətlər müdafiə edir, hərbi və maddi yardım göstərirlər. Ancaq Azərbaycana həmin köməyi edən yoxdur və biz də heç kəsə ümid bəsləməməliyik. Həmin gücü ancaq iqtisadi inkişafla əldə edə bilərik. Sənayesinin cəmi 20 faizi işləyən, kənd təsərrüfatı tamamilə dağıdılmış, 1 milyona yaxın qaçqına və məcburi köçkünə malik bir ölkədə ordu necə təchiz oluna bilər?! Ona görə də Azərbaycan danışıqlarda zəif tərəf kimi iştirak edir və danışıqlardan heç bir nəticə əldə olunmur. 
Mən bir daha təkrar edirəm: Azərbaycanın güclü orduya ehtiyacı var. Həmin ordunu yaratmaq üçün isə pul lazımdır. Həmin pul Azərbaycanın özündə qazanılmalı və bunu da hökumət təşkil etməlidir. Hökumət ancaq vergiləri artırmaq, xalqı soymaq, xalqın əmək haqqını verməmək hesabına budcəni doldurmaq istəyirsə, deməli, ordu haqda fikirləşmir və beləliklə, dövlətin özünü, onun müdafiə qüdrətini zəiflədir. 
Azərbaycanın güclü ordu və güclü iqtisadiyyat qurmaq üçün kifayət qədər potensialı var, sadəcə olaraq bunları təşkil etmək və həyata keçirmək lazımdır. Bizim əsas vəzifələrimizdən biri də Azərbaycanda güclü ordu formalaşdırmaqdan ibarətdir. Digər vəzifələrdən biri də qaçqınların və məcburi köçkünlərin, əhalinin aztəminatlı təbəqəsinin problemləridir ki, bunun da həlli yolu onlara dilənçi payı verməkdən ibarət deyil. 
Humanitar yardımla əhali dilənçiliyə öyrədilir. Belə davam edərsə, 3 ildən sonra Azərbaycanda işləmək həvəsində olan tapılmayacaq. Yardım göstərənlərin xoş məqsədlərindən başqa bəd məqsədləri də var. Onlar əhalini işdən yayındırmaq, əmək qabiliyyətindən məhrum etmək və belə vəziyyətə düşmüş Azərbaycana şərtlərini qəbul etdirmək niyyətini güdürlər. Ona görə də bu məsələyə xüsusi diqqətlə yanaşmaq lazımdır. Bu, Azərbaycana qarşı həyata keçirilən siyasətin tərkib hissəsi ola bilər. Bunlar çox böyük problemlərdir və bu problemlər seçkilərdə bizim yaxşı nəticə əldə etməyimizlə həll oluna bilər. Mən inanıram ki, bu seçkilərdə biz qalib gələcəyik, həmin qələbənin nəticəsi Azərbaycanın qələbəsi kimi qəbul olunacaq və Azərbaycanın inkişafına xidmət etmiş bir qələbə olacaq. Bütün sadalanan problemlərin həlli ilə Azərbaycanın bir dövlət kimi dünyada öz yerini tutmasına gətirib çıxaracaq. Azərbaycan öz neftinə və apardığı ədalətli müharibəyə görə dünyada tanınmayacaq, öz insanları ilə, həmin insanların səviyyəsi ilə tanınacaq. Çünki Azərbaycanın ən böyük sərvəti – özüdür. 
Azərbaycan xalqı islam ölkələri arasında həm təhsil, həm də mədəni səviyyəsinə görə birinci yerdə dayanır. Lakin belə davam edərsə, birinciliyi əldən verə bilərik. Gələcəkdə istinad yerimiz Azərbaycanın yeraltı və yerüstü sərvətləri olmamalıdır. Bir də deyirəm ki, ən böyük sərvətimiz – Azərbaycan xalqıdır və Azərbaycan xalqı hakimiyyətə gətirdiyi siyasi təşkilat vasitəsilə Azərbaycanı dünya səviyyəsinə qaldıra bilər. Biz seçkilərə böyük qüvvə ilə gedirik və bu qüvvədən mütəşəkkil şəkildə, planlı şəkildə istifadə olunması noyabrın 12 – də qələbəmizlə nəticələnəcək. Mən bu qələbə münasibətilə noyabrın 12-dən sonra keçiriləcək qurultayda sizləri təbrik etmək arzusu ilə bugünkü çıxışımı başa vururam.

Azərbaycan Milli İstiqlal Partiyası  
III (fövqəladə) Qurultayının 
 Qətnaməsi
Azərbaycanda ictimai-siyasi vəziyyət yeni mərhələnin astanasındadır, yəni Azərbaycan Respublikasının tarixində ilk, demokratik Azərbaycan Parlamentinə seçkilər ərəfəsindəyik. Bir çox müxalifət partiyalarının seçkilərin keçirilməsinə inanmadığı, iqtidarın isə müxalifəti qəflətən fakt qarşısnda qoymaqla, seçkiqabağı fəaliyyət məhdudluğunda saxlaması, yəni seçkilərin keçiriləcəyinə inamsızlıq yaradaraq, seçki günü elan etməsi, bunu əvvəlcədən nəzərə alan siyasi qüvvələr üçün, xüsusilə qanuni yolla hakimiyyətə gəlməklə, indiki şəraitdə müstəqil dövlət quruculuğu tarixində öz sözünü demək iqtidarında olan qüvvələr üçün ciddi fəaliyyət məqamı yaratmışdır. Ona görə də Milli İstiqlal Partiyası həm çoxdan keçirilməsində israr etdiyi parlament seçkilərində labüd qələbəsini təmin etmək, çoxdan hazırlaşdığı seçkiqabağı fəaliyyətini təhlil etmək, həm də fəal seçki kampaniyası mərhələsinə daxil olmaq üçün təşkilati-təbliğati fəaliyyətinin istiqamətlərini ümumiləşdirmək, həm də deputatlığa namizədlik korpusunu formalaşdırmaqla, partiyanı hamılıqla seçkilərə qoşmağı indiki şəraitdə əsas məqsədi hesab edir. 
Respublikadakı ictimai-siyasi süstlüyün indiki vəziyyətində qüvvələrarası münasibətlərin, vaxtilə hərəkatın bir çox strateji məqsədlərinin reallaşmasında yol verilmiş nöqsanların nəticələri öz rolunun oynamışdır. Eləcə də ötən dövrdə iqtidar–müxalifət münasibətlərində əməli irəliləyiş olmaması, yeni siyasi təfəkkürə əsaslanan milli konsensusu quruculuq prosesinə istiqamətləndirməkdə qarşılıqlı siyasi inadkarlıq cəmiyyətə hakim kəsilmişdir. Barışmaz müxalifət hakimiyyətə münasibətdə məlum mövqeyinə israr etmiş, vətəndaş həmrəyliyini iqtidarın ona güzəşt getməsi kimi qiymətləndirmiş, iqtidar isə əlindəki təbliğat vasitələrinin bütün gücünü onların inkarına sərf etmişdir. 
Göstərilən proseslərdə milli dövlətçilik baxımından çıxış etməyimiz, hər iki meylin əsas istiqamətlərinə bu yöndən qiymət verməyimiz bizi gah bu, gah da digər tərəfin təzyiqlərinə məruz qoysa da, bizim mövqeyimiz cəmiyyət tərəfindən ciddi qəbul edilmiş, MİP-i ən nüfuzlu siyasi partiya kimi aparıcı mövqeyə çıxarmışdır və indi ən mühüm vəzifə bizim xeyrimizə yaranmış şəraitdən maksimum istifadə etməkdir.
 Seçkilər ərəfəsində MİP yenə də ölkədə əsaslı dövlət – hüquqi və iqtisadi-sosial islahatlara gedilməməsindən irəli gələn durğunluğun, icra strukturlarını bürümüş anarxiya və rüşvətxorluğun, siyasi mühitə hakim kəsilmiş regionalizmin qarşısının qətiyyətlə alınmasını tələb etməklə, həmişə təklif və təşəbbüslərlə çıxış etmişdir. Məlum atəşkəsdən sonra torpaqlarımızın tamamilə və qeyd-şərtsiz azad edilməsində əsaslı irəliləyişin olmamasından dərin narahatlıq keçirən MİP bunun səbəblərini iqtisadiyyatın yeni tip islahatlara istinadən dirçəldilməməsində və möhkəm iqtisadi-inzibati əsaslara ehtiyac hiss edən güclü Milli Ordu quruculuğuna nail olunmamasında görür. Azərbaycan Milli İstiqlal Partiyası qəti əminliyini bildirir ki, yeni tarixi şəraitdə xalqımızın çoxəsrlik müstəqillik arzusunun müvəffəqiyyətlə həyata keçirilməsində özünün çoxminli üzv və təəssübkeşlərinin, könüllülərinin və bunlara istinadən geniş xalq dəstəyinin sayəsində qarşıda duran mühüm milli tarixi vəzifələrin həyata keçirilməsində öz üzərinə götürdüyü missiyanı üzümüzə gələn parlament seçkilərində təşkilati mütəşəkkilliyi və siyasi yetkinliyi sayəsində yerinə yetirəcəkdir. Bütün bu deyilənləri nəzərə alaraq, Milli İstiqlal Partiyasının III (fövqəladə) qurultayı qərara alır: 
1. Qarşıdakı parlament seçkilərində qarşıya qoyulmuş vəzifələrin müvəffəqiyyətlə başa çatdırılmasını təmin etmək, bunun üçün partiyanın bütün strukturlarının fəaliyyətini operativ istiqamətləndirmək üçün partiyada fövqəladə iş şəraitinə keçilməsi təmin edilsin. 
2. Seçkilərin təşkilinin yüksək səviyyədə təmin edilməsi ilə bağlı, xüsusilə məntəqələr üzrə partiya nümayəndələrinin tənzimlənməsi, imza toplanmasının təlimata uyğun başa çatdırılması, eləcə də seçki günü hər cür saxtalaşdırmaya mane ola biləcək əsas faktor kimi seçicilərin seçkilərdə geniş iştirakına nail olunması rayon (şəhər) təşkilatlarının ən ümdə vəzifəsi elan edilsin. 
3. Partiyanın seçkiqabağı məramının, bundan irəli gələn əsas şüar və tezislərinin açıqlanması, deputatlığa namizədlərin yüksək səviyyədə təbliğ edilməsi məqsədi ilə partiyada toplaşmış çoxminli ziyalı təbəqəsinin fəaliyyəti səfərbərliyə alınmaqla, partiya liderlərinin, hər bir namizədin seçicilərlə qarşıdakı görüşlərinin yüksək səviyyədə təşkili təmin edilsin. 
4. Deputatlığa namizədlərin tanıtma materiallarının yayılması, seçki günü məntəqələrdə hər cür qanun pozulması cəhdlərinə qarşı operativ münasibət bildirilməsi, MİP-ə və onun namizədlərinə qarşı yönəlmiş hər cür əks-təbliğat cəhdlərinin zərərsizləşdirilməsi məqsədi ilə partiya strukturunun bütün pillələrində ən yüksək intizam nümayiş etdirilməsinə nail olunsun. 
5. [image: ]Bu məqsədlə Mərkəzi seçki Qərargahına tapşı-
rılsın ki, 
a) MİP 	namizədləri 
üçün təşkilati-ideoloji istiqamətli daimi fəaliyyət göstərən seminarın təşkilini təmin etsin; 
b) MİP namizədlərini tanıtmaq materiallarının əsas bəndləri üzrə vacib məlumatları bir həftə müddətində toplayaraq, onun hazırlanmasına baş-
lasın. [18, s.103-107]               
Respublikanın digər taleyüklü məsələləri ilə ciddi məşğul olan Azərbaycan Milli Istiqlal Partiyasının sədri, millət vəkili Etibar Məmmədov Konstitusiya Komissiyasının üzvü, seçki qanununun, Konstitusiya layihəsinin hazırlanmasında və müzakirələrində də fəal iştirak etmişdi. Azərbaycan Respublikasında Milli Məclisə növbəti seçkilər və yeni Konstitusiyanın qəbulu ilə bağlı referendumun  eyni vaxtda, yəni 12 noyabr 1995-ci il tarixində keçirilməsi nəzərdə tutulduğundan o, seçki qanunu və yeni Konstitusiya layihəsinə münasibətini, bunlarla bağlı təklif və tövsiyələrini paralel şəkildə bildirirdi.
[33, 1 noyabr 1995] 
Yeni parlament seçkiləri haqqında  qanunun layihəsini də Yeni Konstitusiya layihəsi hazırlayan işçi qrupu hazırladığından hər iki sənədin layihəsi Konstitusiya Komissiyasının üzvlərinin və işçi qrupunun 22, 26 iyul, 17 avqust, 12, 14, 31 oktyabr və 2 noyabr 1995-ci il tarixli iclaslarında  müzakirə olunmuşdu. 
Konstitusiya Komissiyasının sədri H.Əliyevin Konstitusiya layihəsinin müzakirələrində bütün nitqləri və çıxışları  https:// lib.aliyevheritage.org/ saytında toplanaraq oxuculara təqdim olunduğu halda, çox təəssüf ki, iclasların stenoqramları nəşr olunmadığından  komissiyanın digər üzvlərinin əksəriyyətinin, o cümlədən E.Məmmədovun müzakirələrdəki çıxışları, rəy və tövsiyələri haqqında ətraflı məlumat əldə etmək  çox çətin və demək olar ki, mümkünsüzdür. Bu da həmin müzakirələr haqqında obyektiv məlumatlar əldə etməyə imkan vermir. 
Lakin müzakirələrdə E.Məmmədovun çıxışlarının mühüm və əhəmiyyətli olmasını sübut edən təkzibolunmaz faktlar mövcuddur. Belə faktlarda biri – onun müzakirələrdə irəli sürdüyü təklif və tövsiyələrə H.Əliyevin özünün şəxsən reaksiya verməsi və münasibət bildirməsidir. H.Əliyevin müzakirələr zamanı etdiyi çıxışlarda E.Məmmədovun təkliflərinə münasibət bildirməsi həmin təkliflər haqqında məlumatların əldə olunmasına imkan verir. Bundan başqa, Milli İstiqlal Partiyasının cari arxivindən, “Millət” qəzetində dərc olunmuş materiallardan da Yeni Konstitusiya layihəsi hazırlayan komissiyanın üzvü kimi E.Məmmədovun müzakirələrdəki bəzi çıxışları və irəli sürdüyü  təkliflər haqqında az da olsa məlumat əldə etmək mümkündür.

Konstitusiya Komissiyasının üzvü, Azərbaycan Milli İstiqlal Partiyasının sədri, millət vəkili  Etibar Məmmədov Azərbaycanın Dövlət Müstəqilliyi haqqında Konstitusiya Aktının (18 oktyabr 1991-ci il) müəlliflərindən biri kimi Konstitusiya layihəsinə həmin sənədin bir sıra müddəalarının daxil edilməsinə nail olmuşdur. Bu məsələ barədə Komissiyanın 3 oktyabr tarixli iclasında H.Əliyev demişdir: “1991-ci il oktyabrın 18-də qəbul olunmuş Dövlət Müstəqilliyi haqqında Konstitusiya Aktı çox dəyərli sənəddir. Bu sənəddə Azərbaycanın müstəqilliyi və müstəqil dövlət kimi dövlət quruculuğu haqqında çox dəyərli müddəalar öz əksini tapıbdır”. [33, 
4 oktyabr 1995-ci il]               
Azərbaycan Respublikasının yeni Konstitusiya layihəsini hazırlayan komissiyanın iclasında (12 oktyabr 1995-ci il) Azərbaycan Prezidenti Heydər Əliyevin giriş sözü ilə çıxış edərək demişdir: “Respublikamızda Naxçıvan Muxtar Respublikası var. Layihədə Naxçıvan Muxtar Respublikasına həsr edilən, Naxçıvan MR-in statusu, muxtar respublikadakı dövlət qurumu haqqında maddələr olmalıdır. Bunlar işlənilməli və layihəyə əlavə edilməlidir. Bir neçə başqa fikir də var. Mən bunları işçi qrupunun üzvləri ilə görüşümdə demişəm və onlar bu barədə müəyyən materiallar hazırlayıblar. Ona görə də yaxşı olardı ki, indi Konstitusiya Komissiyasının üzvləri bu layihə ilə əlaqədar öz fikirlərini, əlavələrini, təkliflərini versinlər, işçi qrupun üzvləri ilə mənim son günlər apardığım iş nəticəsində hazırlanmış materiallardan istifadə olunsun və bu gün sabaha qədər bu layihəni işləyib, artıq qəbul edilmə səviyyəsinədək çatdıraq”. [33, 15 oktyabr 1995-ci il; 60]               
Komissiyanın üzvü, millət vəkili Etibar Məmmədov Konstitusiya layihəsinin müzakirəsi zamanı çıxış edərək demişdir: 
Hörmətli Prezident! 
Hörmətli komissiya üzvləri ! 
Birincisi, öz fikrimi bildirmək istəyirəm ki, mən prinsipcə Azərbaycanın hər hansı bir bölgəsinə muxtariyyat statusu verilməsinin əleyhinəyəm. O cümlədən də Naxçıvana. Ancaq keçən dəfə Konstitusiya komissiyasının iclasında cənab prezident bu məsələ barədə öz fikrini bildirdi, bunun tarixi səbəblərlə bağlı olduğunu söylədi. Bu əsasa görə, Konstitu siya layihəsinin müzakirəsi ilə müəyyən dərəcədə razılaşmaq olar. Mənim fikrimcə, Azərbaycan ancaq və ancaq Naxçıvanın coğrafi-siyasi mövqeyi ilə əlaqədar bu məsələyə nə vaxtsa razılaşıb və unitar dövlət olaraq Azərbaycanın tərkibində muxtar dövlət statusunda ayrıca bir respublika yaranıb və Azərbaycan həmin reallıqla barışmaq məcburiyyətindədir. Keçən dəfə də bu Konstitusiya məsələsi müzakirə edilərkən komissiya üzvlərindən çox diqqətli olmaq tələb edildi.  
Mən komissiyanın iş prinsipinə bir az aydınlıq gətirmək istərdim. Komissiyanın üzvləri bir çox şeylərdən bixəbərdirlər. Mən də belə düşünürəm, komissiya öz işinə başlayana qədər onun üzvləri beynəlxalq qurumlardan gəlmiş rəylərlə də, işçi qrupunun gəldiyi rəylərlə də tanış olmalı idilər. Burada işçi qrupunun adından verilən rəylər və təkliflər elan olunmalı idi ki, bunlardan hansının müəllifi kimdir, kim veribdir. Ondan sonra biz bunları müzakirə edə bilərik. Ancaq hələlik iş prinsipi belədir ki, komissiyanın üzvləri bir neçə aydan bir iclasa çağırılır, iclasda şifahi olaraq nə isə deyilir və biz də ona əsasən hansısa fikri irəli sürməliyik. Mən geniş olaraq ayrı-ayrı maddələr üzərində dayanmaq istəmirəm, sadəcə bir neçə prinsipial məsələ var, bunların üzərində dayanmaq istəyirəm. Bu Konstitusiya Məhkəməsi ilə bağlı məsələdir. Əvvəlcə onu qeyd edim ki, Azərbaycan Respublikasının Konstitusiyasında Naxçıvan Muxtar Respublikasının statusu müəyyənləşibdir. Orada göstərilir ki, Naxçıvan Muxtar Respublikası Azərbaycan dövlətinin ayrılmaz tərkib hissəsidir. Ancaq layihədə nədənsə həmin 3-cü bənd – “ayrılmaz tərkib hissəsi” haqqında müddəa çıxarılıbdır. Mənim fikrimcə, bu Azərbaycan Respublikasının səlahiyyətlərinin bu şəkildə Naxçıvan Muxtar Respublikasının xeyrinə daraldılması deməkdir. Bunun üzərində düşünməyə dəyər, yəni Azərbaycanın Konstitusiyasında olan müddəaların Naxçıvan Muxtar Respublikasının Konstitusiyasında dəyişdirilməsi qeyri-mümkündür. Çünki Azərbaycan Respublikasının Konstitusiyası Azərbaycanın bütün ərazisinə aiddir, referendum vasitəsilə və bu cür də bütün dünyaya elan olunubdur. Ona görə hər hansı digər qurumların konstitusiyalarında və qəbul etdikləri qərarlarda dəyişdirilməsi qeyri-mümkündür. 
Azərbaycan Respublikası Konstitusiyasında Konstitusiya Məhkəməsi haqqında ayrıca bölmə var. Bu gün təklif olunan isə o deməkdir ki, onun Naxçıvan Muxtar Respublikasının Konstitusiya Məhkəməsinə aidiyyatı yoxdur. Naxçıvan Muxtar Respublikasında Konstitusiya Məhkəməsinin səlahiyyətlərini Naxçıvan Muxtar Respublikası həyata keçirəcəkdir. Belə çıxır ki, Naxçıvan Azərbaycandan ayrıca bir dövlətdir və Konstitusiya Məhkəməsinin səlahiyyətləri oraya aid edilmir. Mən bu müddəanın qəti əleyhinəyəm. Naxçıvan Muxtar Respublikasında hər hansı bir məsələnin həlli digər bölgələrdə olan qayda ilə həyata keçirilməli, son instansiya isə Konstitusiya Məhkəməsi olmalıdır. Bu məsələlər hakimiyyət bölgüsünə də aidddir. 
Hakimiyyət bölgüsü məsələsində Naxçıvan Muxtar Respublikasının ali vəzifəli şəxsi Naxçıvan MR Ali Məclisinin sədridir. Layihədə sədrə verilən səlahiyyətlər onu hətta prezident səviyyəsinə qaldırır. Burada düzgün qeyd olundu ki, xaricdə təmsil edilmək məsələsinin çıxarılması nəzərdə tutulub. Ancaq eyni zamanda 3-cü maddə – onun səlahiyyətlərinin bir az da genişləndirilməsi var. Bu isə qəti olaraq yolverilməzdir, çünki hakimiyyətin bölgüsü prinsiplərinə ziddir. Bu, təyinatlı vəzifələrin müəyyən olunmasına – prokurorların təyin edilməsinə, digərlərinə də aiddir. Çünki Konstitusiyaya görə bunlar ancaq Azərbaycan Respublikası Prezidentinin səlahiyyətlərinə daxildir və bu səlahiyyətləri alıb, digər qurumun rəhbərliyinə vermək olmaz. 
Sonuncu olaraq isə mən Şahin Əliyevin çıxışı ilə əlaqədar bir söz demək istəyirəm. Həmin dövrdə Prezident Aparatında işləyən mütəxəssis kimi Şahin bəyin yadında olmalıdır ki, o dövrdə 112-ci maddə ilə əlaqədar bütün məsələlərə baxılarkən hansı hadisələr baş veribdir. Həm də yadınıza salmaq istəyirəm ki, nə qədər keçmiş olsa da, yaxın keçmişdir. Yaxın keçmişin bütün işlərini tənqid etməyə qalsa, bir az ədalətli olmaq lazımdır. Siz burada qeyd elədiniz ki, hətta 1990-cı il respublikanın Konstitusiyasında “SSRİ” sözləri var idi. Hüquqşünas kimi siz bilməlisiniz ki, Azərbaycan Respublikasının Konstitusiyası 1991-ci il 18 oktyabr tarixli Konstitusiya Aktından sonra qüvvədən düşmüşdü. Dekabrın 30-da referendumla təsdiq olunan həmin Konstitusiya Aktı Azərbaycan Respublikasının Konstitusiyasını əvəz edir. Ona görə də keçmiş Kons titusiyaya istinad etməyə elə bir ehtiyac yoxdur. Siz bununla keçmiş Milli Məclis üzvlərini bir az təhqir etmiş olursunuz. Düzdür, mən o dövrdə də müxalifətdə idim, ancaq həmin çoxluğun hüquqlarının qorunması ilə də məşğul ola bilərəm. Onları da təhqir etmək olmaz, hər şeyə ədalətli yanaşmaq lazımdır. Çox sağ olun.
[ 18, s.146-149] 
H.Əliyev sonradan Naxçıvanın muxatiriyyəti məsələsinə aydınlıq gətirərək deyib: “Mən xahiş edirəm ki, işçi qrupu işçi qrupuna daxil olan bütün şəxsləri dəvət etsin. Çünki mən Etibar Məmmədovun buradakı çıxışından belə anladım ki, onlar guya cəlb olunmayıblar, ya necə? Mən bunu anlaya bilmədim…Yaxşı, o rəyləri də verin tanış olsunlar. Həmin rəylərlə işçi qrupunun da, komissiyanın da üzvlərini tanış edin. Doğrudur, onların əksəriyyətini burada oxudular, ancaq bir də tanış edin…
Əgər Naxçıvanı Azərbaycandan ayıran Azərbaycan torpaqlarının – Zəngəzur mahalının vaxtilə Ermənistana verilməsi olmasaydı, bəlkə də heç Naxçıvanın muxtariyyəti də lazım deyildi, Azərbaycan vahid əraziyə malik olan bir ölkə idi…
Mən hesab edirəm ki, Naxçıvanın muxtariyyəti tarixi nailiyyətdir, biz bunu qoruyub saxlamalıyq... Çox tarixi bir hadisədir ki, o vaxt həm Azərbaycanın tərkibində Naxçıvanda muxtariyyət yaranıbdır, həm də o sərhədlər həmin müqavilələrlə nizamlanarkən Azərbaycanın Türkiyə ilə kiçik də olsa, bir sərhədi yaranıbdır... 1991, 1992, 1993-cü illərdə o sərhədin olmasının və 1991, 1992-ci illərdə o körpünün yaranmasının Türkiyə ilə Azərbaycan arasındakı əlaqələrdə nə qədər böyük rol oynadığını artıq hamı görür”. [33, 15 yanvar 
1998-ci il]               
E.Məmmədov Konstitusiyanın qəbulundan xeyli sonra da müsahibələrinin birində Naxçıvanın muxtariyyəti ilə bağlı münasibət bildirərək deyib: “Mən hələ 1995-ci ildə Milli Məclisdə Konstitusiya komissiyasının üzvü kimi Azərbaycan Respublikasının Konstitusiyasının qəbulu zamanı Naxçıvan Muxtar Respublikasının Azərbaycan Respublikası tərkibində muxtar dövlət olması haqqındakı bəndə qəti etirazımı bildirmişdim. O səbəbdən ki, Azərbaycan unitar dövlət olduğu halda onun tərkibində ikinci bir dövlətin olması qanunvericiliyə və məntiqə uyğun deyil. Təəssüf ki, o zaman müəyyən səbəblərdən həmin maddə olduğu kimi qəbul edildi, yəni Naxçıvan faktiki olaraq Azərbaycan dövləti tərkibində dövlət olaraq qaldı. Ancaq düşünürəm ki, indi artıq həmin maddənin dəyişdirilməsinin vaxtı çatıb. Məlumdur ki, 1921-ci ildəki Moskva və Qars müqavilələrinə görə, Naxçıvan ərazi muxtariyyəti statusu ilə Azərbaycanın protektoratına verilib. Ərazi muxtariyyəti isə heç də Naxçıvana dövlət statusu verilməsini nəzərdə tutmur. Ona görə də Azərbaycan dövləti Naxçıvanı öz tərkibində yalnız bir vilayət kimi təsbit etməlidir.
Mən ümumiyyətlə, Azərbaycanda vilayət sisteminə keçirilməsinin tərəfdarıyam. Çünki kiçik-kiçik rayonların olması ayrıca bürokratik strukturların çoxalmasına, korrupsiya, məmur özbaşınalığına, vətəndaşların incidilməsinə səbəb olur və deməli, idarəçiliyi zəiflədir. İqtisadi zonalar yaradıldığı kimi, ölkəmizdə inzibati-ərazi bölgüsü də dəyişdirilməlidir. Yəni inzibati-ərazi islahatı mütləq aparılmalıdır və vilayət sisteminə keçirilməlidir ki, idarəçilik də effektiv olsun”. [87, 12 yanvar 2023]               
Azərbaycan Respublikasının yeni Konstitusiya layihəsi hazırlayan işçi qrupunun  26 iyul 1995-ci il tarixli iclasında müzakirəyə iki layihə təqdim olunmuşdu:
I-ci – birpalatalı parlament, qarışıq – majoritar və proporsional sistem üzrə parlament seçkilərinin keçirilməsi haqqında;
II-ci – iki palatalı parlament – yuxarı palataya majoritar, aşağı palataya qarışıq sistem üzrə seçkilərin keçirilməsi.
İşçi qrupunun 17 avqust 1995-ci il tarixli iclasında komissiyanın sədri H.Əliyev yeni parlament seçkiləri haqqında qanun layihəsi haqqında demişdir: “Bu qanun qəbul olunarkən və yaxud qəbul olunandan sonra müxalifət dairələrində, qəzetlərdə bəyanatlar verilib ki, guya bu, antidemokratik bir qanundur. Burada demokratiyadan heç əsər, əlamət yoxdur. Mən ilk məlumatı Moskva televiziyasından dinlədim, dedilər ki, Azərbaycan Milli İstiqlal Partiyasının nümayəndəsi bəyan edir ki, müxalifətin verdiyi təkliflərin heç biri orada qəbul 
olunmayıb, öz əksini tapmayıb”. [33, 18 avqust 1995]               
Komissiyanın sədri H.Əliyev E.Məmmədovun seçki qanunu ilə bağlı təklifinə belə münasibət bildirmişdi: “Milli Məc lisdə bu rəqəmləri gətirdilər ki, respublikamızda 4 milyon 300 minə yaxın seçici var, ancaq dedilər ki, partiyaların üzvlərinin sayı cəmi 410 min nəfərdir. Dünənki müzakirələrdən mən belə başa düşdüm ki, bu 410 minin özü də çox böyük şübhə altındadır. Əgər bir çox partiyalar min nəfər adamın siyahısını gətirib qeydiyyata verə bilməyiblərsə, bu haradan 410 min ola bilər?!
 Məsələn, bu qanunun müzakirəsində çox fəal iştirak edən Etibar Məmmədovla – onun təkliflərinin bir qismi bu qanunda öz əksini tapıb və bu, çox yaxşıdır – bir-iki dəfə görüşmüşəm və mənimlə söhbət zamanı o deyib ki, gəlin, bütün partiyaları seçkilərə buraxmayaq, seçkilərə o partiyalar buraxılsın ki, onların pespublika rayonlarının yarısından çoxunda nümayəndəlikləri var. Çünki onda onlar ümummilli partiya olacaqlar, əgər nümayəndəlikləri yoxdursa, ümummilli partiya olmayacaqlar... Bu, iradi bir təklifdir. “Belə istəyirəm, qoy belə olsun”. Nəyə görə? Çünki Etibar Məmmədov belə hesab edir ki, respublikanın rayonlarının ya hamısında, ya da yarısından çoxunda onun partiyasının nümayəndələri var. Amma bəziləri deyir ki, respublikanın rayonlarının yarısından azında, yaxud da ki, çoxunda yoxdur. Ona görə də onun partiyası yaxşı şərait alacaq, o biri partiyalar isə yox. Onda axı, o biri partiyaların hüquqları tapdalanır. Bunu nə cür qəbul etmək olar? Yaxşı olar ki, hər bir partiya – rayonların hamısında, azında və yaxud çoxunda nümayəndəsi varsa, əgər bu qanun çərçivəsində həqiqətən partiyadırsa, qoy seçkilərdə iştirak etsin. Mən deyə bilərəm ki, bundan (Etibar Məmmədovun təklifindən – M.Z) savayı başqa bir şey görmədim ki, müxalifət tərəfindən təklif edilsin və o, qəbul olunmasın”. [90]               
Konstitusiya layihəsi ilə bağlı “Millət” qəzeti A.Orucovun “Yeni Konstitusiya layihəsinin müzakirəsi geçikdirilir” başlıqlı məqaləsində layihəyə Azərbaycan Milli İstiqlal Partiyasının təkliflərinin bir hissəsi haqqında məlumat verilib:
· AMİP prezidentin dövlət başçısı kimi dövlətin və millətin təmsilçisi, qarantı, milli birliyin qoruyucusu olmaqla parlamentli respublikanın tərəfdarıdır;
· AMİP seçkilərin yalnız proporsional qaydada keçirilməsini tələb edir. [42, 5 oktyabr 1995]               
Həmin yazıda parlamentli respublikanın  prezidentli respublikadan üstünlükləri izah olunub, prezidentli respublikalarda hakimiyyətin hər üç qolunun bir nəfərin əlində cəmləşməsi riskinin çox olduğu faktlarla göstərilib. Bundan başqa, seçki siyasi proses olduğundan və parlamentli respublikalarda hökuməti seçkilərdə qalib gələn partiya formalaşdırdığından parlament seçkilərinin  proporsional qaydada keçirilməsi daha məntiqli hesab olunub.
Bu məqalədən sonra Konstitusiya layihəsi ilə bağlı tənqidi yazılar qəzetdə nəşr olunmaqda davam etmişdir. Belə məqalələrdən prof. B.Əhmədovun “Konstitusiya layihəsi təkmilləşdirilməlidir (cavabsız qalan suallar)” başlıqda məqaləsini göstərmək olar. Həmin yazıda müəllif layihəyə tənqidi yanaşaraq, öz təkliflər irəli sürüb. [42, 21 oktyabr 1995]               
“Azərbaycan Respublikasının Konstitusiyası” layihəsi 1995ci il oktyabr ayının 15-də ümumxalq müzakirəsinə çıxarılaraq, cəmi 15 gün, oktyabrın 15-dən 30-na qədər vaxt  verilməsi “Millət” qəzetində A.Orucovun “Millətin taleyini əks etdirən qanun və 15 gün” başlıqlı məqaləsində tənqid olunub. “Konstitusiya quruluşuna yad sənəd. Müzakirəyə çıxarılmış Konstitusiya ilə bağlı fikirlər” başlıqlı digər yazıda isə layihə ilə bağlı tənqidi qeydlər geniş yer alıb. [42, 26 oktyabr 1995]                
Konstitusiyanın dövlət dili ilə bağlı maddəsinin müzakirəsinə geniş yer ayrılmış və “Azərbaycan” qəzetinin 9-10 noyabr 1995-ci il saylarında “Dövlət dili milli mənəvi sərvətimizdir” başlıqla şairlərin, yazıçıların, dilçi alimləri və s. ziyalıların müzakirələrdə səsləndirdikləri fikirlər dərc olunmuşdur. Komissiyanın sədri H.Əliyev komissiyanın  10 noyabr 1995-ci il tarixli iclasında bildirmişdir ki, dövlət dili ilə bağlı iki günlük müzakirədə komissiya üzvləri, bunlardan başqa, yüksək səviyyəli mütəxəssislər, eyni zamanda bu işə xüsusi maraq göstərən 
52 nəfər şəxs çıxış edib. [33, 11 noyabr 1995-ci il]                
Lakin qəzetin 10 noyabr 1995-ci il sayında “ardı gələn nömrəmizdə”  kimi elan yazılsa da,  növbəti 14, 16, 17, 25 noyabr 1995-ci il tarixli sayların heç birində müzakirələrdə iştirak etmiş şəxslərin bir çoxunun, o cümlədən komissiya üzvü E.Məmmədovun müzakirələr zamanı etdiyi çıxışlar dərc olunmamışdır. 
Konstitusiya layihəsində qızğın müzakirəyə səbəb olmuş dövlət dili ilə bağlı məsələ barəsində “Millət” qəzetində E.Əli bəyzadənin “Türk dili”, yoxsa “Azərbaycan dili?”  başlıqlı geniş məqalə dərc olunub. Müəllif məqaləni bu sözlərlə yekunlaşdırıb: “Millətim türk, dilim türk dili, Vətənim Azərbaycandır”. 
[42, 7 noyabr 1995]               
Qəzetdə bu mövzuda dərc olunmuş digər yazının sonunda da müəllif bildirir ki, “Mən Azərbaycan ölkəsində yaşasam 
da, onun vətəndaşı olsam da, dilim türk dilidir”.  [42, 11 noyabr 1995]                         
“Azərbaycan Respublikasının Konstitusiyası” layihəsi 1995-ci il oktyabr ayının 15-də ümumxalq müzakirəsi üçün mətbuatda dərc edildi. Rəsmi məlumatda qeyd olunur ki, komissiyaya vətəndaşlardan və təşkilatlardan 2450 təklif, düzəliş və əlavə daxil olmuşdu. Cəmiyyətin rəyi nəzərə alınmaqla layihəyə düzəliş və əlavələr edildi. Yeni variant – o, əvvəlki kimi 199 deyil, 158 maddədən ibarət idi – noyabrın 8-də mətbuatda dərc edildi. “Azərbaycan Respublikasının Konstitusiyası” – müstəqil Azərbaycan dövlətinin ilk Əsas Qanunu 1995-ci il noyabr ayının 12-də referendumla qəbul olundu. Referendumda 4 milyona yaxın seçici korpusunun 86 faizi iştirak etdi. Onların 94,8 faizi Konstitusiya layihəsini bəyəndiyini bildirdi. [1, s. 285]             
“Azərbaycan Respublikasının Konstitusiyası” ilə yanaşı, seçicilər 1995-ci il noyabr ayının 12-də parlament seçkilərində iştirak edən namizədlərə də səs verdilər.
1995-ci il noyabrın 12-də müstəqil Azərbaycan Respublikası parlamentinə majoritar (100 deputat) və proporsional (25 deputat) sistemlə ilk seçkilər keçirildi. 125 deputat yerinə 600, o cümlədən birmandatlı dairələrdə 100 deputat yerinə 400 namizəd qeydə alındı. Cəmiyyətdə daha çox sosial dəstəyi olan səkkiz siyasi partiya deputat mandatları uğrunda mübarizəyə qoşuldu. Seçkilərin gedişinə nəzarət üçün 214 beynəlxalq müşahidəçi dəvət olunmuşdu. Noyabrın 12-də Naxçıvan MR parlamentinə də seçkilər keçirildi. Azərbaycan parlamenti geniş qanunvericilik fəaliyyətinə başladı. Parlamentdə insan hüquqları, elm, təhsil, mədəniyyət, iqtisadiyyat, ekologiya və b. sahələr üzrə daimi komissiyalar təşkil olundu. [1, s.287]
Parlament seçkilərinə ciddi hazırlaşan Azərbaycan Milli İstiqlal Partiyası seçkidə həm majoritar, həm də proporsional 

sistem üzrə iştirak etmək üçün namizədlərini irəli sürmüşdü. Azərbaycan Milli İstiqlal Partiyasının ideologiyası etnik deyil, dövlət millətçiliyinə əsaslandığı üçün irəli sürdüyü namizədlər sırasında müxtəlif mili azlıqların nümayəndələri də təmsil olunmuşdur. Məsələn, Azərbaycan Respublikasının Milli Məclisinə seçkilərdə Milli İstiqlal Partiyasının proporsional sistem üzrə irəli sürülmüş 25 namizədindən biri rus millətindən olan 1948-ci ildə anadan olmuş, ali təhsilli, bioloq, biologiya elmləri namizədi, AR EA Zoologiya İnstitutunun böyük elmi işçisi 
İvanov Sergey Vasilyeviç olmuşdur. [42, 3 oktyabr1995] 
Proporsional seçki üzrə Azərbaycan Milli İstiqlal Partiyasının vahid namizədlər siyahısı aşağıdakı kimi idi: 
1. Etibar Məmmədov
2. Nazim İmanov
3. Şadman Hüseynov
4. Vaqif Musayev
5. Bəxtiyar Nəcəfov
6. Elşad Qurbanov
7. Zəfər Əliyev
8. İsa Məmmədov
9. Vahid Mürsəliyev
10. Sevil Həmidova
11. Arif İbrahimov
12. Zahid Şərifov
13. Bilal Muradov
14. Nizami Məmmədov
15. Yevqeniy İvanov
16. Adnan Novruzov
17. Məmmədəli Səfərov
18. Vaqif Cavanşirov
19. Qabil Camalov
20. Telman Ramazanov
21. Mübariz Vəliyev
22. Cəmşid İrzaquliyev
23. Rövşən Əliyev
24. Fuad Süleymanov
25. Nüşabə Orucova  [81]
[33, 23 oktyabr 1995] 
Bu  dövrdə partiya qarşısında duran əsas vəzifə parlament seçkilərində iştirak etmək və uğur qazanmaq idi. Partiyanın gücünü nəinki ölkə daxilində, ölkə xaricində də nüfuzlu siyasi xadimlər etiraf edirdilər. Məsələn, seçki ərəfəsi Azərbaycan-

da rəsmi səfərdə olan Türkiyə Cümhuriyyətinin prezidenti S.Dəmirəl onun üçün ayrılmış iqamətgahda E.Məmmədovla görüşdə demişdir ki: “Müxalifət iqtidardan daha önəmlidir!... Qarşıdakı seçkilər daha ədalətli olursa, Siz qazanırsınız”. [42, 24 oktyabr 1995]
Parlament seçkiləri ərəfəsi E. Məmmədovun rəhbərlik etdiyi AMİP nümayəndə heyəti Böyük Britaniyanın Konservatorlar Partiyasının dəvəti ilə həmin təşkilatın qurultayında iştirak etmək üçün 10-17 oktyabr 1995-ci il tarixində Londona səfərdə olmuşlar. Bu səfərdə onlar digər məsələlərlə yanaşı, Böyük Britaniyanın  seçki təcrübəsi ilə də yaxından tanış olmuş, sağ-mərkəzçi mühafizəkarlıq ideologiyası ilə bağlı fikirləri müzakirə etmişlər.
Parlament seçkiləri və Yeni Konstitusiyanın qəbulu kimi ciddi siyasi kampaniya ərəfəsi, 28 oktyabr 1995-ci il tarixdə Azərbaycan xalqı  dəhşətli faciə ilə üzləşdi. Faciənin araşdıran Dövlət Komissiyasının verdiyi məlumata görə, “Bakı metropolitenin “Ulduz” və “Nərimanov” stansiyaları arasında baş verən yanğın zamanı  286 nəfər vətəndaş həlak olmuşdu ki, onlardan 137 nəfəri qadın, 149 nəfəri kişi, o cümlədən 28 nəfəri uşaq  idi. Faciə baş verən gün Bakı şəhər tibb müəssisələrinə 269 nəfər yaralı gətirilmiş, onlardan 200 nəfərinə lazımı tibbi yardım göstərilərək, evlərinə buraxılmışdır. Müalicə olunan 69 nəfərin 13 nəfərinin vəziyyəti ağırdır.
Həlak olanların 232 nəfərinin şəxsiyyəti müəyyən edilmiş, 216 nəfərin cəsədləri ailə üzvlərinə təhvil verilmiş, qalan 54 nəfərin şəxsiyyətini müəyyən etmək üçün tədbirlər görülür. Hadisə yerində 400-dən artıq vətəndaş xilas olunub. Onların xilas edilməsində iştirak edən könüllülərdən iki nəfər mülki vətəndaş və bir hərbi məktəb müdavimi həlak olub”. [33, 31 oktyabr 1995]               
Azərbaycan Prezidentinin 3 noyabr 1995-cı il tarixli, 506 saylı fərmanı ilə 1995-ci ilin 28 oktyabrında baş vermiş faciə zamanı xüsusi cəsarət və qəhrəmanlıq göstərərək həlak olmuş baş leytenant Çingiz Adil oğlu Babayevə (2 oktyabr 1964-ci ildə Bakı şəhərində dünyaya gəlib) Azərbaycanın Milli Qəhrəmanı adı verilmişdi. Kursantlar 15 yaşlı Nicat Mürvət oğlu Səfərov, 17 yaşlı Ruslan Məmməd oğlu İsayev və Samir Nadir oğlu Məmmədov “İgidliyə görə” medalı ilə təltif olunmuşdular. [46, 27 oktyabr 2024  ]               
Baş vermiş ağır faciəyə baxmayaraq, Azərbaycan xalqı respublika üçün zəruri olan Yeni Konstitusiyanın qəbulunda və parlament seçkilərində siyasi fəallıq göstərmişdi. Azərbaycan Respublikası Milli Məclisinə 1995-ilin 12 noyabrında keçirilən seçkilərdə rəsmi məlumata görə, seçici siyahılarına daxil edilmiş 4 milyon 132 min 600 nəfər vətəndaşdan 3 milyon 556 min 277-si və ya 86,05 faizi seçkilərdə iştirak etmişdi.
Noyabrın 26-da birmandatlı 20 seçki dairəsində təkrar səsvermə, 1996-cı il fevralın 4-də 15 seçki dairəsində təkrar seçkilər və nəhayət, fevralın 18-də 1 seçki dairəsində təkrar səsvermə ilə parlament seçkiləri başa çatmışdı.
Milli Məclisə cəmi 124 deputat seçilib. Bunlardan 99-u birmandatlı seçki dairələri üzrə, 25-i isə siyasi partiyaların siyahıları üzrə çoxmandatlı seçki dairəsindən olub. Həmin seçkilərdə 8 siyasi partiya iştirak edib. Onlardan Yeni Azərbaycan Partiyası ölkə parlamentinə 19, Azərbaycan Milli İstiqlal Partiyası və Azərbaycan Xalq Cəbhəsi Partiyasının hər biri 3 mandat alıb. Azərbaycan Respublikasının Milli Məclisində ümumən 69 nəfər (55,65 faiz) ölkədə fəaliyyət göstərən siyasi partiyaları təmsil edib. 55 nəfər bitərəf olub. [78] 
Azərbaycan Milli İstiqlal Partiyası seçkilərin elan olunmuş nəticələri ilə razılaşmayaraq, toplanmış faktlar əsasında saxtakarlıq olduğunu iddia etmişdir.
E.Məmmədov seçki saxtakarlıları barədə demişdir: “Çox təəssüf ki, namizədlərin qeydə alınması prosesindən başlayaraq, səlahiyyətli qurumlar tərəfindən qanun pozuntuları, saxtakarlıqlar günü-gündən artmağa başladı. O zaman verdiyim müsahibələrin birində qeyd etmişdim ki, “hələ namizədlərin qeydə alınması prosesində hökumət əlindən gələni elədi ki, real namizədlərin böyük əksəriyyəti qeydə alınmasın... saat 8-ə qədər Milli İstiqlal Partiyası kifayət qədər səs toplamışdı. 8-dən sonrakı hücumlar nəticəsində isə rəqəmlər dəyişdi... Mübarizənin indiki mərhələsindən çəkinmək olmaz. Mübarizəni qarşılarına məqsəd qoyan şəxslər onu davam etdirməlidirlər. Əsas – inamdır. Bu inamı itirməməliyik. Azərbaycanın nə vaxtsa normal  bir dövlətə çevriləcəyinə inamımı itirməmişəm. Bunun üçün də imkanım daxilində əlimdən gələni əsirgəməyəcəm”. [35, 16 noyabr 1995]
Seçki saxtakarlığı barədə E.Məmmədov sonradan fikrinə davam edərək demişdir: “Milli Məclisə 12 noyabr 1995-ci ildə keçirilmiş seçkilərdə yol verilmiş qanun pozuntularını sübut edən kifayət qədər faktlar əlimizdə var idi... Azərbaycanın istənilən seçki məntəqəsində qanunsuzluq və saxtakarlıq olduğunu sübut etməyə hazıram”. [42, 21 noyabr 1995] 
Azərbaycan Respublikası Milli Məclisinin 24 noyabr 1995ci il tarixli Payız sessiyasında AMİP sədri, millət vəkili Etibar Məmmədov MSK sədri Cəfər Vəliyevə verdiyi iki sualla seçkilərdə saxtakarlığa yol verildiyini sübut etmişdir:
E.Məmmədov: Cəfər müəllim, mən bir-iki suala aydınlıq gətirilməsini istəyirəm. Deməli, sizin bir qərarda yazılıb ki, seçkilərdə seçicilərin 86 faizi iştirak edib, o biri qərarınızda yazılıb ki, 86,6 faiz iştirak edib. Bu nə cür ola bilər... 0,5 faiz bir deputatın seçilməsi üçün kifayət edən səsdir, təxminən 21 min səs. Bəs o 0,5 faiz hara itib?
C.Vəliyev: Bu fərq təbiidir. Ola bilər. 
E.Məmmədov: Bir sualım da var, qanuna aid, yəni partiyaların səslərinin hesablanmasına aid. Maddədə göstərilir ki, kvota seçkidə iştirak edənlərin ümumi sayının 25-ə bölünməsi ilə alınır. Ancaq sizin Mərkəzi Seçki Komissiyasının elan etdiyi qərarda seçkidə iştirak edənlərin yox, 3 partiyaya, 8 faizi keçən partiyalara səs verənlərin sayının 25-ə bölünməsi ilə kvota alınıbdır.
C.Vəliyev: ...Qərara gəlmişik, belə vermək lazımdır. Biz də öz qərarımızı çıxarmışıq.
E.Məmmədov: Siz qanunla işləyirsiniz, yoxsa qərarlarla?! 
[3, s.13-14 ]
Seçkilərdə baş vermiş saxtakarlıqlara və qanun pozuntularına etiraz olaraq, Azərbaycan Milli İstiqlal Partiyası Mərkəzi Şurası Azərbaycan Respublikası Milli Məclisinə seçkilərin gedişinin nəticələrini və partiyanın bu seçkilər zamanı göstərdiyi fəaliyyəti müzakirə edərək qəbul etdiyi qərarda deyilir: “Azərbaycan Milli İstiqlal Partiyası bu seçkiləri qeyri-obyektiv və ədalətsiz sayır”. [42, 14 dekabr1995]
Azərbaycan Milli İstiqlal Partiyası 1995-ci il parlament seçkilərini qeyri-obyektiv və ədalətsiz saymasına baxmayaraq, respublikanın ağır sosial-iqtisadi və siyasi durumunu, ölkə ərazisinin 20 faizinin Ermənistan silahlı qüvvələrinin işğalı altında olduğunu nəzərə alaraq, ölkədə vətəndaş sülhünün əldə edilməsi naminə dövlətçiliyin möhkəmləndirilməsi və demokratiya uğrunda mübarizəsini davam etdirmişdi. AMİP bu mübarizəsini təşkilati cəhətdən daha da möhkəmlənmək, öz sıralarını daha da genişləndirmək, üzvlərinin ideya-siyasi səviyyəsini daha da yüksəltmək, beynəlxalq əlaqələrini daha da inkişaf etdirmək və  Milli Məclis daxilində fəaliyyətini daha da genişləndirməklə sonrakı illərdə böyük uğurlar əldə etmişdir. 
İctimai-siyasi proseslərin qısa xronikası  
1991-1995 
1991
· 15 oktyabr – Azərbaycan Milli İstiqlal Partiyasının yaradılması barədə Təşkilat Komitəsinin bəyannaməsi haqqında Azərbaycan Dövlət Televiziyasında məlumat verilməsi. 
· 16 oktyabr – Azərbaycan Milli İstiqlal Partiyasının yaradılması barədə Təşkilat Komitəsinin bəyannaməsinin “Millət” qəzetinin sınaq sayında dərc edilməsi 
· 16 oktyabr – “Azərbaycan Respublikasının Dövlət Müstəqilliyinin bərpası haqqında”  Azərbaycan Respublikasının Konstitusiya Qanunun Layihəsinin Milli Məclisə təqdim edilməsi. Müəlliflər: E.Məmmədov, F.Ağayev.
· 1-10 noyabr – çağdaş tariximizə “Azərbaycanın istiqlalının tanınması uğrunda 10 günlük gərgin mübarizə” günləri. Milli İstiqlal Partiyasının Təşkilat Komitəsinin sədri, millət vəkili kimi Etibar Məmmədovun Türkiyəyə rəsmi 10 günlük səfəri. Ankarada Mustafa Kamal Atatürkün məqbərəsini ziyarət. E.Məmmədov məqbərənin Fəxri qonaqlar kitabına xatirə sözləri yazması. Türkiyənin Azərbaycan Respublikasının dövlət müstəqilliyini rəsmən tanıması münasibətlə keçirilən mərasimdə Baş nazir Süleyman Dəmirəl və millət vəkili Etibar Məmmədov nitq söyləyiblər. 
· 9 noyabr – Türkiyə Respublikasının  Azərbaycanın Dövlət Müstəqilliyinin tanıması.  
Türkiyənin Ana Vətən Partiyasının Baş katibi Avni Çarsancaqlı: “Türkiyədən nə yardım gəlmişsə də, bilin və bütün dünya bilsin, Azərbaycan xalqı bilsin ki, o yardımları Türkiyə Cümhuriyyətindən, dövlətindən qoparan, Azərbaycan istiqlalının tanınması sahəsində nə edilmişsə, hamısının sahibi – Allah qarşısında deyirəm, bunlar tarixə keçəcək bilgilərdir – Etibar Məmmədovdur”. 
· 4 dekabr – Azərbaycanın dövlət müstəqilliyinin tanıdılması ilə bağlı E.Məmmədovun rəhbərliyi ilə Milli Məclisin üzvləri V.Əhmədov, R.Fətəliyev, F.Zeynalovdan ibarət Azərbaycan nümayəndə heyəti Türkiyədən Pakistana  rəsmi səfərə getməsi
· 5 dekabr – Pakistan Prezidenti Qulam İshaq xan millət vəkili Etibar Məmmədovu qəbul edib
· 6 dekabr – Etibar Məmmədov Pakistanın Baş naziri 
Məhəmməd Nəvvaz Şərif ilə görüşüb  
· 7 dekabr – E.Məmmədov Pakistan Senatı sədrinin qonağı olub
· 8 dekabr – E.Məmmədov Lahor şəhərinin məscidində cümə namazında iştirak edib 
· 13 dekabr – Pakistanın Azərbaycanın Dövlət Müstəqilliyinin tanıdı
                                                 
1992
· 17 fevral – ABŞ Konqresin Nümayəndələr Palatasının xarici əlaqələr komitəsinə Dağlıq Qarabağdakı vəziyyət barədə qətnamə daxil olmuşdu. Bu qətnamədə regiondakı vəziyyət birtərəfli, erməniləri xeyrinə tərtib olunmasına etiraz olaraq, millət vəkili Etibar Məmmədov ABŞ Konqresinin Nümayəndələr Palatasına məktubla müraciət etmişdir
· 21 fevral – Azərbaycan Milli İstiqlal Partiyası Təşkilat Komitəsinin ilk iclası keçirildi
· 5-6 mart – Ayaz Mütəllibovun Azərbaycanın ərazi bütövlüyünü, milli təhlükəsizliyini təmin edə bilməməsi ilə bağlı etiraz mitinqlərinin təşkili, parlamentdə MİP Təşkilat Komitəsinin sədri E.Məmmədovun çıxışı 
· 26 mart – Azərbaycan Milli İstiqlal Partiyasının Təşkilat Komitəsinin növbəti iclasında aşağıdakı məsələlər müzakirə olunub: 1. Respublikada ictimai siyasi vəziyyət. 2. 1992-ci ilin payızında Bakı şəhərində Dünya Türklərinin Beynəlxalq qurultayının keçirilməsi. Təşkilat komitəsi tədbirlər planını müzakirə edərək qeyd etmişdir ki, 1926-cı ildə Bakıda keçirilmiş I Türkoloji konqres əsasən maarifçilik problemlərinə həsr olunmuşdusa, artıq dünya Türklərinin mədəni, mənəvi, siyasi birliyinin təməl daşının qoyulması vaxtı çatmışdır və bu, bir vacib vəzifə kimi Azərbaycan Milli İstiqlal Partiyasının qarşısında durur. 
· 31 mart – AMİP Təşkilat Komitəsi TK-nin sədri Etibar Məmmədovun Azərbaycan Respublikası Prezidentliyinə namizədliyini irəli sürmüşdür. 
· 4 aprel – Azərbaycan Elmlər Akademiyasında və bir sıra müəssisələrdə Prezidentliyə namizəd Etibar Səlidar oğlu Məmmədovun seçicilərlə görüşləri keçirilib
· 8 aprel – Azərbaycan Elmi-Tədqiqat Göz Xəstəliklərin İnstitutunda AMİP Təşkilat Komitəsi tərəfindən prezidentliyə namizəd irəli sürülmüş Etibar Məmmədovla görüş oldu.
· 20 aprel – AMİP lideri E.Məmmədov Fələstin dövlətinin iqtisadiyyat və maliyyə naziri Tayfuq əl-Hüseyni və Yasir Ərəfatın siyasi müşaviri, onun şəxsi nümayəndəsi Əbu Xalid Ləhamı qəbul etmişdir. 
· 28 aprel – Azərbaycanın sovet imperiyası tərəfindən işğalının 92-ci ili ilə əlaqədar Milli İstiqlal Partiyasının təşəbbüsü ilə “Azadlıq” meydanında 28 aprel 1992-ci il tarixində keçirilən mitinqdə Azərbaycan Respublikası Prezidentliyinə namizəd Etibar Məmmədov geniş nitq söyləmişdir.
· 5 may – AMİP lideri, millət vəkili E.Məmmədov Türkiyə Respublikasının Baş naziri Süleyman Dəmirəllə görüşmüşdür. 
· 7 may – Elmlər Akademiyasındakı 7 may 1992-ci il tarixli görüşündə Etibar Məmmədova belə bir sualla müraciət olunmuşdur. Sual: A.Mütəllibov bildirib ki, mən zorla çıxarılmışam, zorla da hakimiyyətə qayıdacağam. Cavab: O, zorla çıxarılıbsa, zorla da qayıtmaq istəyirsə, deməli, bir də zorla çıxarılacaq. Sonrakı hadisələr AMİP sədrinin uzaqgörənliyini tamamilə təsdiq etmişdir.
· 9 may – Prezidentliyə namizəd E. Məmmədov Qarabağ probleminin həlli ilə bağlı 1992-ci ilin may ayında seçicilərlə görüşdə demişdir: “Müharibənin siyasi həlli yolundan dəm vurula bilməz. Cəbhədə qələbə qazanmaq, müəyyən üstünlüyə malik olmaq lazımdır ki, danışıq stolu arxasına keçə və şərtlərini qəbul etdirə biləsən”. Bu fikirlər 2020-ci ildə müzəffər Azərbaycan ordusunun 44 günlük Vətən müharibəsindəki qələbəsi ilə öz təsdiqi tapmışdı.
· 13-15 may – Etibar Məmmədov Türkiyə Cümhuriyyətində rəsmi səfərdə olub. Bununla bağlı Türkiyə səfirliyinin rəsmi arayışı ona təqdim olunub.
· 14 may – Türkiyə televiziyasının TRT-1 kanalının “Xəbərlər“ proqramında Etibar Məmmədov Ali Sovetin A.Mütəllibovu hakimiyyətə qaytarması haqqında sessiyanın qərarına siyasi qiymət verib. Bir gün sonra Ankarada mətbuat konfransı keçirib.
· 15 may – Etibar Məmmədov Türkiyədən qayıdarkən təyyarə reysi olmadığına görə Qarsa, oradan Naxçıvandan keçib, Bakıya gələrkən Naxçıvanda Heydər Əliyevlə görüşüb.
· 16 may – Türkiyədən Bakıya qayıdan Etibar Məmmədov Azərbaycan televiziyası vasitəsilə xalqa müraciət edib.
· 16 may – Azərbaycan Ali Soveti qarşısındakı mitinqdə çıxış edən Etibar Məmmədov 14 may çevrilişinin təşkilatçılarının məsuliyyətə cəlb edilməsini tələb edib.
· 18 may – Prezidentliyə namizəd Etibar Məmmədovun 1992-ci il Prezident seçkilərində irəli sürdüyü  seçkiqabağı proqramı xalqa təqdim edib. Seçki kampaniyasının əsas şüarı –“Millət dövlətə qulluq etməməlidir, dövlət millətə qulluq etməlidir!”
Bu şüar Muistafa Kamal Atatürkün “Millete efendilik yoktur. Hizmet vardır. Bu millete hizmet eden onun efendisi olur” fikri ilə üst-üstə düşür.
· 20 may – Milli İstiqlal Partiyasının lideri Etibar Məmmədov mətbuat konfransda bəyan etdi ki, “AMİP heç vaxt Xalq Cəbhəsinə daxil olmayacaq və AXC nazir “portfel”lərinin bölgüsü zamanı nomenklatura ilə sövdəyə girdiyinə görə AMİP ona müxalifətə keçir”. 
· 20 may – AMİP sədri E. Məmmədov Azərbaycan televiziyası ilə çıxış edərək, Prezidentlik uğrunda kampaniyanı dayandırdığını bildirdi. 
· 22 may – AMİP lideri E.Məmmədov Almaniya Federa-
tiv Respublikasının Moskvadakı səfirliyinin birinci katibi Aridt Fraytaq fon Lorinqhofeni onun xahişi ilə qəbul etmişdir. 
· 3-4 iyul – Azərbaycan Milli İstiqlal Partiyasının təsis qurultayı. Etibar Səlidar oğlu Məmmədovun yekdilliklə AMİP sədri seçilməsi. 
· 6 iyul – E.Məmmədov ABŞ-ın “Los Angeles Times” qəzetinə müsahibəsində prezident seçkilərinə münasibətini bildirərək deyib: “Seçkilərin demokratik, ədalətli keçirilməsinə inanmıram. Seçkiqabağı kampaniyada AXC keçmiş partokratiya kimi hərəkət etmişdir. Cəbhə həmçinin keçmiş AKP ilə hakimiyyət koalisiyası da yaradıb. İnsan hüquqları respublikada hər addımbaşı pozulur”
· 7 iyul – AMİP Mərkəzi Şurasının I iclasında AMİP-in ilk Siyasi Şurası seçildi. 
· 17 iyul – AMİP Azərbaycan Respublikası Ədliyyə Nazirliyi tərəfindən dövlət qeydiyyatına alınmış ilk partiya oldu. 
· 27 avqust – E.Məmmədov Böyük Britaniyanın müvəqqəti işlər vəkili H.Fomstounu qəbul edib. 
· 4 sentyabr – AMİP sədri Sumqayıt Kimyaçılar sarayında şəhər ictimaiyyətinin nümayəndələri ilə görüşdü.
· 26 sentyabr – Etibar Məmmədov AMİP Mərkəzi Şurasındakı çıxışında AXC hakimiyyətə gəldikdən sonrakı dövrün ictimai-siyasi vəziyyətini təhlil edib.
· 26 sentyabr – E.Məmmədov: “Xalq tərəfindən, bizim tərəfimizdən qəbul edilmiş müsbət cəhət ondan ibarətdir ki, bu 100 gün ərzində Qarabağda – cəbhədə bizim çox böyük uğurlarımız olub. Bunun da prezident Ə.Elçibəyin dövrünə düşməsi təsadüfü deyil. Əbülfəz bəyin də bu sahədə öz təşəbbüsləri, fəaliyyəti olub. Bu sahədə əlindən gələni eləməyə çalışıb. Əvvəlki hökumətdən indiki hökumətin fərqi ondan ibarətdir ki, köhnə hökumət müdafiə məsələsindən daim passiv mövqe tuturdu, ya da ki, qələbələrimizə mane olmağa çalışırdı. İndi isə müdafiə sahəsində Müdafiə Nazirliyinə tam sərbəstlik verilib, o, istədiyi kimi fəaliyyət göstərə bilir. Bunun da nəticəsində böyük uğurlar olur”.   
· 2 oktyabr – Bu dövrdə ölkə daxilində insan haqlarının pozulması, jurnalistlərə qarşı zorakılıqlara yol verilməsinə qarşı müxalifətdə olan Azərbaycan Milli İstiqlal Partiyası qətiyyətlə mübarizə aparırdı. Bununla bağlı Azərbaycan Milli İstiqlal Partiyasının sədri Etibar Məmmədovun BƏYANATI qəzetlərdə dərc olunmuşdu. Bəyanatda deyilir: “1992-ci il oktyabrın 1-də Azərbaycan Respublikası Daxili işlər naziri silahlı əməkdaşları ilə birlikdə “Ayna” qəzetinin redaksiyasında növbəti xuliqanlıq hərəkəti edərək, məsul redaktor C.Hüseynovu və müxbir R.Mirqədirovu döymüşlər. Hadisə barədə dərhal prezidentə məlumat verilərək, ondan təcili tədbir görülməsi tələb olunanda bunu müxalifətin yeni şişirtməsi kimi qiymətləndirmiş və üzərinə götürdüyü vəzifəni icra etməkdən, yəni rəhbərlik etdiyi dövlətin vətəndaşın hüquqlarını müdafiə etməkdən imtina etmişdir. Bir vətəndaş və siyasi partiyanın rəhbəri kimi, mətbuata qarşı bu cür zorakı təzyiq metodlarına qəti etirazımı bildirir və prezidentin öz vəzifə borcunu yerinə yetirərək, özbaşınalığa, vətəndaşların siyasi əqidəsinə görə təqib olunmasına və artıq dövlət səviyyəsində aparılmağa başlayan siyasi terrora son qoyulmasına yönəlmiş təcili tədbirlər görülməsini tələb edirəm...”  
· 3 oktyabr – AMİP Mərkəzi Qərargahında MİP sədri E.Məmmədov Barselona Olimpiadasının çempionları Nazim Hüseynovu və Valeri Belekini, məşqçilər Ç.Şamilov və A.Axundzadəni qəbul etmişdir. 
· 9 oktyabr – E.Məmmədov Yazıçılar Birliyinin “Natəvan” adına klubunda ziyalılarla görüşüb.
· 24 oktyabr – E.Məmmədovun AXC hakimiyyətinin cəbhədə əldə etdiyi uğurlara müsbət qiymət versə də, ABŞ Konqresi tərəfindən bu uğurlar düzgün qarşılanmadı. Nəticədə 1992-ci ilin 24 oktyabrında ABŞ Konqresinin “Azadlığı müdafiə akt”ına etdiyi 907 sayli düzəliş Azərbaycan Respublikasına ABŞ-ın dövlət səviyyəsində yardımını qadağan etdi ki, bu da Ə.Elçibəy iqtidarının beynəlxalq imicinə böyük zərbə vurdu.
· 27-28 oktyabr – E.Məmmədov Lənkəran, Lerik və Masallı rayonlarında cənub regionunun ictimai fəalları ilə görüşüb.
· 18 noyabr – AMİP sədri E.Məmmədov MİP Mərkəzi Qərargahında Hollandiya və Danimarkanın fövqəladə və səlahiyyətli səfirləri Yan Varmen Hoven və Niyeks Tillişi onların xahişi ilə qəbul etmişdir. 
· 20 noyabr – 1 dekabr – E.Məmmədovun rəhbərlik etdiyi AMİP nümayəndə heyəti Yunanıstanın Nea Demokratiya partiyasının dəvəti ilə Afinaya səfər edib. 
· 10 dekabr – E.Məmmədovun  “Rabitə evi”ndə rabitə işçiləri ilə görüşü keçirilib.
· 11 dekabr – AMİP sədri E.Məmmədov BMT-nin Azərbaycandakı nümayəndəsi, səfir, doktor Mahmud əl-Səidi onun xahişi ilə qəbul etmişdir. 
1993  
· 19 fevral – AMİP sədri E.Məmmədov MİP Mərkəzi Qərargahında ABŞ Konqresinin üzvü Breq Laflini və onu müşayiət edən şəxsləri qəbul etmişdir. 
· 22 fevral – AMİP lideri, millət vəkili E.Məmmədovla Azərbaycan Tibb Universitetinin tələbə, müəllim və professor heyətinin görüşü keçirilmişdir. 

· 25 fevral – AMİP sədri E.Məmmədov MİP Mərkəzi Qərargahında Nelson Letski başda olmaqla, ABŞ Demokratik Partiyasının tərkib hissəsi olan Milli Demokratiya İnstitutunun nümayəndə heyətini qəbul etmişdir. 
· 28 fevral – 10 mart – Etibar Məmmədovun rəhbərlik etdiyi AMİP nümayəndə heyəti ABŞ Milli Demokratiya İnstitutunun direktoru cənab Nelson Ledskinin dəvəti ilə ABŞ-da səfərdə olmuşdur.
· 30 mart – E.Məmmədovun televiziya ilə xalqa müraciəti və mitinqin ləğvi 
· 2 aprel – Azərbaycan dövlət müstəqilliyini əldə etdikdən sonra ilk dəfə fövqəladə vəziyyət elan olunur və AMİP bunun əleyhinə çıxış edir. 
· 18 aprel – Etibar Məmmədov başda olmaqla, AMİP rəhbərliyi Türkiyə səfirliyində olmuş və Turqut Özalın vəfatı münasibətilə başsağlığı vermişdir. 
· 18 aprel – AMİP sədri E. Məmmədov AMİP Mərkəzi Qərargahında Azərbaycanda səfərdə olan İsveçrə Respublikasının maliyyə naziri Otto Ştixi müşayiət edən jurnalistləri qəbul etmişdir. 
· 10 may – AMİP sədri E.Məmmədov AMİP Mərkəzi Qərargahında “Panoramo İtalia” qəzetinin müxbiri Bruno Krimini qəbul qəbul etmişdir. 
· 25 may – AMİP sədri E.Məmmədov AMİP Mərkəzi Qə-
rargahında Misir Ərəb Respublikası Xalq Məclisinin xarici işlər komitəsinin sədri doktor Məhəmməd Əbd Əllaax başqa olmaqla, Misir parlamentinin nümayəndələrini qəbul etmişdir. 
· 30 may – AMİP sədri, millət vəkili E.Məmmədov AMİP Mərkəzi Qərargahında Böyük Britaniya parlamentinin Azərbaycanda səfərdə olan nümayəndə heyətini qəbul etmişdir. 
· 2 iyun – Milli Məclisdə iqtidar tərəfindən hazırlanan və daxili qüvvələrə qarşı işlənəcək hərbi plan haqda AMİP sədri, millət vəkili E.Məmmədovun xəbərdarlığı. 
· 3 iyun – AMİP sədri E.Məmmədov AMİP Mərkəzi Qərargahında Pol Saymon başda olmaqla, ABŞ Senatının nümayəndə heyətini qəbul etmişdir. 
· 4 iyun – Gəncədə Surət Hüseynovun başçılığı ilə hakimiyyətə qarşı qiyam baş verdi. E.Məmmədov: “O dövrkü hakimiyyətin səriştəsizliyindən siyasi böhran yaranmışdı. Ha kimiyyət daxilində qarşıdurma gedirdi və əslində Gəncə hadisələri fevral ayından başlamışdı. Hərbi hissənin tabelikdən çıxması, təbii ki, qiyamdır. Lakin hərbi hissəyə hücum edilməsi də cinayətdir. Hakimiyyət buna getdi və təşəbbüsü əldən verdi”.
· 12 iyun – E.Məmmədova İsa Qəmbər zəng edərək onunla görüşüb. Bu zaman artıq Pənah Hüseyn istefa vermişdi, prezident Elçibəy tərəfindən Heydər Əliyevin Milli Məclisin sədri vəzifəsinə seçilməsi təklif edilmişdi. Ancaq İsa Qəmbər istefa vermək istəmirdi. Ona görə də prezidentlə İsa Qəmbər arasında anlaşılmazlıq yaranmışdı. İ.Qəmbər E.Məmmədovla uzun müzakirədən sonra istefa verməyə razı olub. Bundan sonra H.Əliyev 15 iyun 1993-cü ildə Azərbaycan Respublikası Milli Məclisinin sədri seçildi. Sonradan İ.Qəmbərin həbsdən azad olunmasında da E.Məmmədovun rolu olub.
· 15 iyun – Türkiyə Respublikası baş nazir əvəzi Ərdal İnönü  E.Məmmədova zəng vuraraq, Azərbaycandakı hərbi qarşıdurmanın aradan qaldırılmasındakı vasitəçilik səylərini yüksək qiymətləndirmiş və bu şərəfli işdə ona müvəffəqiyyətlər arzulamışdır. Baş nazir əvəzi Ərdal İnönü E.Məmmədovdan iyunun 16-da Azərbaycana gələcək və prezident S.Dəmirəlin şəxsi məktubunu ona çatdıracaq Türkiyə xarici işlər nazirinin müavininin başçılıq etdiyi nümayəndə heyətini qəbul etməyi xahiş etmişdir. Nümayəndə heyətinin gəlməsi haqqında Türkiyənin Azərbaycandakı səfiri A.Karamanoğlu da E.Məmmədova rəsmi müraciət etmişdir.
· 20 iyun – Azərbaycan Milli İstiqlal Partiyası sədri, millət vəkili Etibar Məmmədov respublikada gərgin ictimai-siyasi vəziyyət və bu gərginliyi aradan qaldırılması üçün Gəncəyə gedərək, polkovnik Surət Hüseynovla danışıqlar aparmış və apardığı danışıqlara həsr olunmuş mətbuat konfransı keçirib. Mətbuat konfransında E.Məmmədov qeyd edib ki, “Gəncəyə səfərim oradakı durumla tanış olmaq və yaranmış ağır vəziyyətdən çıxış yolları tapmaq məqsədi daşıyırdı. Surət Hüseynovla təkbətək söhbətimiz oldu. O, iyunun 20-dən saat 18dən etibarən bir həftə müddətinə, yəni  dövlət komissiyası işini başa vurana qədər qoşunlarını Bakı üzərinə yeritməyəcəyinə söz verdi. Ancaq Surət Hüseynovun da, Gəncə əhalisinin də tələbləri olduğu kimi qalır: Gəncədə törədilmiş qırğın üçün məsuliyyət daşıyan respublika prezidenti vəzifəsindən istefa verməlidir...”
· 17 iyundan 18 iyuna keçən gecə prezident Əbülfəz Elçibəyin xəbərsiz Kələkiyə çıxıb getməsi və qayıtmaqdan imtina etməsindən sonra dövlət başsız qaldığına görə E.Məmmədov şəxsən onunla danışıb və təkidlə qayıtmasını, vəzifənizin icrasına davam etməsini, əks halda, səlahiyyətlərinin alınması məsələsini qaldıracağını bildirib. Ə.Elçibəy geri qayıtmadığına görə E.Məmmədov Milli Məclisə qanun layihəsi təqdim edib.
· 24 iyun – AMİP sədri, millət vəkili Etibar Məmmədovun Milli Məclisə təqdim etdiyi qanun layihəsi əsasında Milli Məclis Azərbaycan Respublikasının Prezidenti Əbülfəz Qədirqulu oğlu Əliyevin (Elçibəyin) Azərbaycan Respublikasının Prezidenti vəzifələrini daha icra edə bilməməsi və Azərbaycan Respublikası Prezidentinin səlahiyyətinin Azərbaycan Respublikası Ali Sovetinin sədri Heydər Əlirza oğlu Əliyevə keçməsi haqqında Azərbaycan Respublikası Milli Məclisi qərar qəbul etdi.
· 24 iyun – Etibar Məmmədovun Azərbaycan xalqına, dövlət rəhbərlərinə, Azərbaycan Respublikası Milli Məclisinə, bütün siyasi partiya və təşkilatlara MÜRACİƏTİ yayılıb. Müraciətdə qeyd olunurdu ki, “Azərbaycanın bölünməsi, parçalanması və bir dövlət kimi məhv  olması təhlükəsi heç vaxt bugünkü kimi real olmamışdı... İndi yeganə çıxış yolumuz Vətənimizin və Dövlətimizin varlığı naminə birgə fəaliyyətə başlayaraq bütün siyasi qüvvələrin həmrəyliyinə nail olmaqdır... Milli Məclis təcili surətdə toplanmalı, bütün qanunverici və icraedici hakimiyyət müəyyən müddətə (1994-cü il yanvarın 1-nə qədər) Azərbaycanın real və nüfuzlu siyasi qüvvələrinin təmsil olunduğu Dövlət Şurasına verilməsi haqqında qərar qəbul etməlidir”.
· 25 iyun – AMİP sədri, millət vəkili E. Məmmədov ABŞ “Helsinki Votç” təşkilatının sədri, Nyu-York Sosial-Tədqiqat İnstitutunun rektoru Conatan Fanton və onun köməkçisi Kurt Soderlandı qəbul etmişdir. 
· 7 iyul –  AMİP sədri E.Məmmədov MİP Mərkəzi Qərargahında ABŞ-ın Azərbaycandakı fövqəladə və səlahiyyətli səfiri cənab Riçard Maylsı onun xahişi ilə qəbul etmişdir.
· 7 iyul – AMİP sədri E. Məmmədov MİP Mərkəzi Qərar gahında İran İslam Respublikasının səfiri ağayi Əli Əsgər Nəhavəndianı onun xahişi ilə qəbul etmişdir. 
· 18 iyul – E.Məmmədov “Lefertovo” zindanının indi özünü onun səhhətində göstərməyə başlayan dəyişiklikləri müalicə etdirmək üçün Türkiyədə qısamüddətli səfərdən olarkən Türkiyə Cümhuriyyətinin xarici işlər naziri Hikmət Çətinin təkidi ilə Ankarada onunla görüşüb.
· 19 iyul – AMİP Sədri Etibar Məmmədov Türkiyə Cümhuriyyətinə qısamüddətli səfərdən qayıdıb. 
· 5 sentyabr – AMİP II (Növbədənkənar) Qurultayında AMİP Sədri E. Məmmədov siyasi məruzə ilə çıxış edib. Məruzədə qeyd olunub ki, təsis qurultayı zamanı biz 4.860 nəfərin təmsilçisi kimi çıxış edirdik. Bu gün isə rəsmi surətdə qeydiyyatdan keçmiş və müraciət edib qeydiyyatdan keçməyənlərlə birlikdə 34.028 nəfər üzv və təəssübkeşlə burada təmsil olunuruq. Yəni say artımına baxsaq, 14 ay ərzində partiya sıralarının bu cür dəfələrlə artması əhali arasında, vətəndaşlar arasında partiyaya olan münasibəti göstərir. Əgər keçən il qurultayda biz 29 şəhər və rayon təşkilatını təmsil edirdiksə, bu gün Azərbaycanın 72 rayon və şəhər təşkilatını təmsil edən qurultaya toplaşmışıq. Və 72 rayon və şəhər təşkilatının artıq 54-də üzvlərin sayı 300-dən yuxarıdır. Bir neçə təşkilatda isə, misal üçün, Sumqayıt, Yasamal, Kürdəmir təşkilatlarında isə üzv və təəssübkeşlərin sayı artıq 1.000 nəfəri ötüb keçmişdir.
· 11 sentyabr – Mərkəzi Şuranın iclasında AMİP Siyasi Şurasının yeni tərkibi seçilmişdir.
· 18 oktyabr – AMİP Sədri E.Məmmədov AMİP Mərkəzi Qərargahında Gürcüstanda yaşayan soydaşlarımızın bir qrupunu, “Qeyrət Xalq Hərəkatı” idarə heyətinin üzvlərini qəbul etmişdir.  
· 26 oktyabr – AMİP Sədri E.Məmmədov ATƏM Şurasının sədri, İsveç Xarici İşlər Naziri Baronessa Maf Uqlas başda olmaqla ATƏM nümayəndə heyəti ilə görüşmüşdür. 
· 29 oktyabr – AMİP Sədri E.Məmmədov partiyanın qərargahında ABŞ-ın Azərbaycandakı səfiri vəzifəsini icra edən cənab Robert Finklə görüşmüşdür. 

· 10 yanvar – AMİP Sədri E.Məmmədov Gürcüstan Milli İstiqlal Partiyasının sədri İrakli Sereteli ilə birgə əməkdaşlıq haqqında saziş imzalayıblar. 
· 10 yanvar – Gürcüstanda yaşayan azərbaycanlıların vəziyyəti geniş müzakirə olunmuşdur.  Yanvarın 10-da Azərbaycan Milli İstiqlal Partiyası ilə Gürcüstan Milli İstiqlal Partiyası əməkdaşlığının əsas prinsipləri haqqında müqavilənin təntənəli imzalanmasından sonra hər iki partiyanın liderləri – E.Məmmədov və İrakli Sereteli birgə mətbuat konfransı keçirib.  E.Məmmədov: “Əməkdaşlıq üçün saziş ilk növbədə informasiya mübadiləsi üçün vacibdir... Müqavilənin əsas prinsipi – milli-azadlıq prinsipidir... Müqavilə Azərbaycan və Gürcüstanın tam müstəqil dövlətə çevrilməsi prosesində insan hüquqlarının müdafiəsi, bu dövlətlərin ərazisindən müharibə üçün istifadə edilməməsi və bir sıra sahələrdə partiyalararası əməkdaşlığı nəzərdə tutub. Sözsüz ki, bizim ən çox narahat edən məsələ Gürcüstanda yaşayan azərbaycanlıların vəziyyəti idi. Bu sahədə hökumətlər lazımi səviyyədə iş aparmadığı və bu iş mütəmadi xarakter daşımadığı üçün Gürcüstan və Azərbaycan Milli İstiqlal partiyaları bu sahədə əməkdaşlıq etməyi qərar alıblar.  
· 3 fevral – E.Məmmədov Elmlər Akademiyasından görüş keçirdi. E.Məmmədov: “Xalqın istədiyi demokratik, hüquqi bir dövlət qurmaq naminə onun alim və ziyalıları da bütün çətinliklərə baxmayaraq, siyasi fəallıqlarını artırmalıdırlar”. 
· 28 fevral – 10 mart – Etibar Məmmədovun rəhbərlik etdiyi AMİP nümayəndə heyəti ABŞ Milli Demokratiya İnstitutunun direktoru cənab Nelson Ledskinin dəvəti ilə ABŞ-a səfər edib. 
· 16 mart – AMİP qərargahında Azərbaycan Milli İstiqlal Partiyasının sədri E.Məmmədovun başçılığı ilə nümayəndə heyətinin ABŞ-a rəsmi səfəri ilə bağlı mətbuat konfransı keçirilib.  Bu dəvət 1993-cü ildə ABŞ Milli Demokratiya İnstitutu rəhbərliyi tərəfindən olunub. 
· 11 – 17 aprel – Estoniya Milli İstiqlal Partiyası ilə əlaqələrin inkişaf etdirilməsi məqsədilə AMİP nümayəndə heyətinin Tallinə səfəri. 
· 19 aprel – AMİP sədri, millət vəkili E.Məmmədov Azərbaycan Respublikasının Prezidenti H.Əliyevlə onun iqamətgahında görüşmüşdü. Görüş zamanı bir sıra xarici qüvvələrin si yasi və hərbi dəstəyinə arxalanan Ermənistanın Azərbaycana qarşı son zamanlar güclənmiş təcavüzünün qarşısının alınması, bununla bağlı respublikanın siyasi problemləri müzakirə olunmuşdur. E.Məmmədov prezidentə müxalifət partiyaları ilə siyasi  məsləhətləşmələrə başlamaq təklifi vermiş və təklif qəbul olunmuşdur.
· 11 may – AMİP sədri Etibar Məmmədovun müraciətilə “Bişkek protokolu”na etiraz əlaməti olaraq, Azərbaycanın 29 siyasi partiyası və 14 millət vəkili AMİP Mərkəzi Qərargahında Milli Müqavimət Hərəkatının yaradılması haqqında Bəyanat qəbul edir. 
· 12 may – AMİP Sədri E.Məmmədov Türkiyə Respublikasının ölkəmizdəki səfiri Altan Karamanoğlunu qəbul etmişdir. 
· 17 may – AMİP Sədri E.Məmmədov MİP Mərkəzi Qərargahında ABŞ-ın Azərbaycandakı səfiri cənab Riçard Kozlariçi qəbul etmişdir. 
· 20 may – Milli İstiqlal Partiyasının Qərargahında polis axtarışı ilə əlaqədar Azərbaycan Milli Müqavimət Hərəkatının etiraz Bəyanatı: 
“1994-cü il mayın 20-də gündüz saat 13.00 radələrində Bakı şəhər Baş Polis İdarəsi və Binəqədi rayon polis şöbəsinin əməkdaşları Azərbaycan Milli İstiqlal Partiyasının qərargahını mühasirəyə almış, mövcud olmayan silah axtarışına başlamışdılar. Axtarış, uydurma məlumat əsasında qaldırılmış cinayət işinə əsasən aparılmışdır. Respublikada ictimai-siyasi gərginliyin gücləndiyi, kriminogen vəziyyətin gündən-günə ağırlaşdığı bir vaxtda polisin belə bir hərəkəti əsassız qarşıdurma meyllərinə yalnız təkan verə bilər. Biz, Azərbaycan Milli Müqavimət Hərəkatının üzvləri, bunu fitnəkarlıq hesab edir, demokratiyaya və partiyalar haqqında mövcud qanunvericilik aktlarına zidd olan növbəti siyasi addım sayırıq və belə hərəkətlərin doğuracağı nəticələr üçün onu törədənlərin məsuliyyət daşıdığını elan edirik”. 23 siyasi partiya 14 millət vəkili. 
· 24 may – AMİP Sədri E.Məmmədov Azərbaycan Respublikasının Prezidenti H.Əliyevə Açıq Məktub ünvanlayıb. 
· 25 may – AMİP sədri, millət vəkili Etibar Məmmədov Milli Məclisdə çıxış edərək, böhtan kampaniyasına son qoyulmasını tələb edib. Böhtan kampaniyasına etiraz olaraq, istefa 

ərizəsini təqdim edib.
· 1 avqust – MİP sədri, millət vəkili E.Məmmədov AMİP-in baş qərargahında Ankara, İstanbul, İzmir və Türkiyənin digər şəhərlərində təhsil alan azərbaycanlı tələbələri qəbul edib.  
· 2 avqust – MİP sədri, millət vəkili E.Məmmədov AMİP-in baş qərargahında İsrailin Azərbaycan Respublikasındakı səfiri Eliezer Jotvatı qəbul edib.
· 6 avqust –  Əzizbəyov rayonunun (hazırda Xəzər) Şüvəlan qəsəbəsində MİP sədri, millət vəkili E.Məmmədovun rəhbərliyi ilə partiya nümayəndə heyətinin rayonun xeyriyyəçi hacıları ilə görüşü olub. Görüşdə E.Məmmədov qeyd edib ki, “rüşvətxorluq xeyriyyəçiliyi genişləndirməyə qoymur”.
· 1 sentyabr – Azərbaycan Milli İstiqlal Partiyasının sədri Etibar Məmmədovun iqtidar və barışmaz müxalifət nümayəndələrinə Müraciəti:
 “...Avqustun 28-də Naxçıvanın Şərur rayonunun Arpaçay gölü yaxınlığında 3 nəfərin həlak olması ilə nəticələnən AXC və hökumət qüvvələri arasında silahlı toqquşma, kütləvi həbslər, o cümlədən Naxçıvan MR Ali Məclisinin 4 deputatının həbsi, tərəflərin bir-birini ən ağır dövlət cinayətlərində ittiham etməsi vətəndaş qarşıdurması yaranmasından xəbər verir... MİP bir daha tərəfləri siyasi mübarizədə zorakı vasitələrdən istifadə etməməyə, bir-birindən düşmən obrazı yaratmamağa, qarşılıqlı ittihamlardan çəkinməyə, silah işlətməməyə çağırır və baş vermiş faciənin obyektiv tədqiqini tələb edir”.
· 1 sentyabr – MİP sədri, millət vəkili E.Məmmədov AMİP-in baş qərargahında ABŞ-ın Azərbaycan Respublikasındakı fövqəladə və səlahiyyətli səfiri  R.Kozlariçlə görüşmüşdü. Söhbət zamanı Azərbaycan-ABŞ münasibətlərinin vəziyyəti və inkişaf perspektivləri, neft müqavilələri haqda danışıqların gedişi, Ermənistanla müharibənin ədalətli şərtlərlə başa çatdırılması müzakirə olunub. 
· 15 sentyabr – AMİP Sədri E.Məmmədov MİP Mərkəzi Qərargahında Mühafizəkarlar Partiyasından Böyük Britaniya parlamentinin üzvü cənab Harold Ellestonu qəbul etmişdir. 
· 27 sentyabr – AMİP Sədri E.Məmmədov MİP Mərkəzi Qərargahında Beynəlxalq Valyuta Fondunun ikinci Avropa şöbəsinin direktoru Oldinq Sini və BVF-nin Azərbaycandakı nümayəndəsi Mete Durdacı qəbul etmişdir. 
· 22 – 27 oktyabr – Türkiyə Respublikasında fəaliyyət göstərən Azərbaycan Kültür Mərkəzinin dəvəti ilə E.Məmmədovun rəhbərlik etdiyi AMİP nümayəndə heyəti Mərkəzin bərpa qurultayında iştirak etmək üçün İstanbula səfər edib. 
· 14 noyabr – AMİP Sədri E.Məmmədov İngiltərənin Xarici İşlər Nazirliyinin baş məsləhətçisi Riçard Bonu, Zaqafqaziya və Orta Asiya şöbəsinin müdiri Linda Daffildi və səfir Tomas Yanqı qəbul etmişdir. Görüşdə Azərbaycan-İngiltərənin münasibətləri, 1995-ci ilin yayında keçiriləcək parlament seçkiləri, iqtisadi islahatların gedişi,  Dağlıq Qarabağ münaqişəsinin həlli yolları müzakirə olunub 
· 14 noyabr – E.Məmmədov Milli Məclisdə çıxış edərək, ANS kanalına qarşı baş vermiş qanunsuzluğa öz münasibətini bildirib: “ Televiziyada baş verən hadisə sadə hadisə deyil. Əvvəl güc nazirlikləri jurnalistləri döydürürdülər. İndi isə jurnalistlərin özü polis vasitəsilə öz həmkarlarını döydürürlər. B. Hüseynoğlunun həyasız siyasəti nəinki dövlətə, xalqa xidmət etmir, əksinə, iqtidarın özünün siyasətinin əleyhinə gedir. Teleşirkətdə maliyə pozuntuları da baş verib və məlumat verənin özü işdən çıxarılıb. İş o yerə çatıb ki, komendantın əmri ilə döyülənlərin özünün telekompaniyası bağlanıb, hətta onların şikayətini də heç yerdə qəbul etmirlər. Zərəçəkənlər prezidentlə görüşüb və Prezident ANS telekompaniyasının bərpa olunmasına göstəriş verib. Bəs prezidentlə görüşmək imkanı olmayan vətəndaşların hüquqları necə qorunacaq? Seçki haqqında. Kimə hüquq verilib ki, Milli Məclisin xəbəri olmadan artıq qəbul olunmuş kimi hansısa layihənin təbliğatı getsin? Bu da B.Hüseynoğlunun apardığı siyasətdir. Mən Milli Məclisin üzvü kimi milli televiziyanın məsələsinin qoyulmasını tələb edirəm”.
· 6 dekabr – AMİP qanunvericilik təşəbbüsündə bulunaraq, “Tender haqqında” Azərbaycan Respublikasının qanun layihəsini Milli Məclisin müzakirəsinə çıxardı. 
· 8 dekabr – AMİP Sədri E.Məmmədov MİP Mərkəzi Qərargahında Almaniya Federativ Respublikasının ölkəmizdəki fövqəladə və səlahiyyətli səfiri cənab Mixael Şmunku qəbul etmişdir. 
· 15 dekabr – AMİP Sədri E.Məmmədov partiyanın Mərkəzi Qərargahında “Electoral Reform Consultancy Services” təşkilatının üzvləri Maykl Medaukraft, Corc Haninqham, Klif Efortdan ibarət nümayəndə heyətini qəbul etmişdir. 
· 15 dekabr – Azərbaycan Milli İstiqlal Partiyasının Rusiya Federasiyasının “Vıbor Rossii” partiyasının sədri Y.Qaydar cənablarına, Rusiya Federasiyası Dövlət Dumasının “Yabloko” Deputat blokunun rəhbəri  Q.Yavlinski cənablarına, Rusiya Federasiyasının  bütün demokratik partiya və təşkilatlarına Rusiya demokratik ictimaiyyətinə   
Müraciəti 
 Azərbaycan Milli İstiqlal Partiyası Çeçenistan Respublikasındakı vəziyyətin inkişafını dərin narahatlıqla izləyir. Hərbi əməliyyatlar keçirilməsinin labüd nəticələri olan çoxsaylı insan tələfatı və dağıntılar haqqında məlumatları böyük ağrı və acı təəssüf  hissi ilə qəbul edirik. Azərbaycan Milli İstiqlal Partiyası Rusiyadakı o demokratik qüvvələrlə həmrəydir ki, onlar qan tökülməsini tezliklə dayandırmağa, bütün mübahisəli məsələlərin siyasi danışıqlar yolu ilə həll etməyə çağıraraq, ordunun siyasi problemlərin həllinə cəlb olunmasına qarşı çıxırlar. Azərbaycan Milli İstiqlal Partiyası ümidvar olduğunu bildirir ki, Rusiyanın demokratik qüvvələri ölkənin müharibə girdabına sürüklənməsinin qarşısını almaq üçün səylərini əsirgəməyəcəklər. 
Etibar Məmmədov
Azərbaycan Milli İstiqlal Partiyasının sədri, 
Azərbaycan Respublikası Milli Məclisinin üzvü 
· 16 dekabr – E.Məmmədov Britaniya nümayəndə heyətini qəbul edib.
· 17 dekabr – AMİP Sədri E.Məmmədov partiyanın Mərkəzi Qərargahında Yunanıstanın Azərbaycandakı fövqəladə və səlahiyyətli səfiri cənab Panayotis Karakasisi qəbul edib. 
· 19 dekabr – AMİP Sədri E.Məmmədov AMİP Mərkəzi Qərargahında İsrailin Azərbaycandakı fövqəladə və səlahiyyətli səfiri cənab Eliezor Hotvatı qəbul edib.
1995 
· Yanvarın 11-də E.Məmmədov AMİP-nin baş qərargahında Seyid Əmin İbrahimov başda olmaqla, Çeçenistan Respublikasının İnsan Haqları Komissiyasının nümayəndə heyətini  qəbul edib.
· 24-31 yanvar – AMİP Sədri Etibar Məmmədovun rəhbərilik etdiyi AMİP nümayəndə heyəti Böyük Britaniya Xarici İşlər Nazirliyinin dəvəti ilə Böyük Britaniyaya rəsmi səfər edir. Səfər zamanı AMİP-lə Böyük Britaniyanın Konservatorlar Partiyası arasında bu partiyanın tarixində ilk dəfə olaraq əməkdaşlıq prinsipləri haqqında yazılı Kommunike imzalanıb.
· 27 yanvar – AMİP sədri E.Məmmədovun partiyanın 
Binəqədi RT-nın fəalları ilə görüşü keçirib. 
· Fevralın 8-də Etibar Məmmədov AMİP-in baş iqamətgahında ABŞ-nin Azərbaycandakı fövqəladə və səlahiyyətli səfiri cənab Kozlariçi qəbul edib. 
· Fevralın 15-də AMİP-in baş iqamətgahında E.Məmmədov İsrailin Azərbaycandakı fövqəladə və səlahiyyətli səfiri cənab E.Yotvatytla görüşüb
· 17 mart – AMİP Azərbaycanda dövlət çevrilişinin əleyhinə çıxır. 
· 4 may – AMİP qanunvericilik təşəbbüsündə bulunaraq “Azərbaycan Respublikasının Parlamentinə seçkilər haqqında” Azərbaycan Respublikasının qanun layihəsini Milli Məclisin müzakirəsinə çıxarıb. 
· 9-16 may – Böyük Britaniyanın Konservatorlar Partiyasının dəvəti ilə 12 nəfərdən ibarət AMİP nümayəndə heyəti Londona səfər edib. Bu səfər Konservatorlar Partiyasının parlament seçkilərində topladığı təcrübə ilə tanış olmaq məqsədilə həyata keçirib. 
· 9-12 iyul – Etibar Məmmədovun rəhbərlik etdiyi AMİP nümayəndə  heyətinin İsrailin “Likud” Milli Liberal Hərəkatının sədri, İsrailin baş naziri cənab Benyamin Netanyahunun dəvəti ilə Təl-Əvivə səfər edib. 
· Avqustun 11-də E.Məmmədov AMİP-in baş iqamətgahında BMT-nin Azərbaycanda daimi nümayəndəsi Mahmud Əl-Səid və BMT-nin insan haqları üzrə ekspertləri H.Templaton,  M.Oks, A.Kolmanı qəbul edib.
· Avqustun 11-də E.Məmmədov AMİP-in baş iqamətgahında ABŞ Seçki sistemləri üzrə beynəlxalq fondunun əməkdaşları Skott Lansell və Linda Eçvordla görüşüb.  
· 27 avqust – 3 sentyabr – E.Məmmədovun rəhbərlik etdiyi AMİP nümayəndə heyətinin Beynəlxalq Demokratik İttifaqının zirvə toplantısında iştirak etmək üçün Cənubi Koreyanın paytaxtı Seul şəhərinə səfər edib. 
· 5 – 6 sentyabr – Parlament seçkiləri ilə əlaqədar AMİP II (növbədənkənar) Qurultayı keçirilib. 
· 6 sentyabr – AMİP Sədri E.Məmmədov partiyanın Mərkəzi Qərargahında ABŞ-ın Milli Demokratiya İnstitutunun Azərbaycan üzrə nümayəndəsi xanım Coanna Levinsonu və həmin institutunun əməkdaşı Co Fouldu qəbul edib. 
· 10 – 17 oktyabr – E.Məmmədovun rəhbərlik etdiyi AMİP nümayəndə heyəti Böyük Britaniyanın Konservatorlar Partiyasının dəvəti ilə həmin təşkilatın qurultayında iştirak etmək üçün Londona səfər edib. 
· 7 noyabr – Milli İstiqlal Partiyasının baş iqamətgahında E.Məmmədov  səfir, cənab Nelson Letski başda olmaqla, ABŞ Beynəlxalq məsələlər üzrə Milli Demokratiya İnstitutunun nümayəndə heyətini qəbul edib.  
· Azərbaycanda rəsmi səfərdə olan Türkiyə Cümhuriyyətinin prezidenti S.Dəmirəl onun üçün ayrılmış iqamətgahda Azərbaycan Milli İstiqlal Partiyasının sədri, millət vəkili E.Məmmədovu və onun müavinlərini qəbul edib. S.Dəmirəl: “Qarşıdakı seçkilər daha ədalətli olursa, Siz qazanarsınız” – deyib.
· 12 noyabr – AMİP Parlament seçkiləri zamanı kütləvi qanun pozuntuları və saxtakarlığa baxmayaraq, 8 faizlik baryeri aşaraq, Azərbaycan Respublikasının Milli Məclisində 3 nümayəndə ilə təmsil olunub.
· Noyabrın 29-da E.Məmmədov Milli İstiqlal Partiyasının baş iqamətgahında Türkiyə Cümhuriyyətinin Azərbaycan Respublikasındakı fövqəladə və səlahiyyətli səfiri Ömür Orhanı qəbul edib.  
· Noyabrın 30-da  E.Məmmədov  Milli İstiqlal Partiyasının baş iqamətgahında  ABŞ-ın Azərbaycan Respublikasındakı fövqəladə və səlahiyyətli səfiri  Riçard Kozlariçi qəbul edib.  

Mehmedov: “Bagimsiz Azerbaycan’in modeli Turkiye’dir”’

‘Pan-Tiirkizm hayal’

WASHINGTON, AA

ZERBAYCAN Halk Cephesi liderlenn-
den ltibar Mehmedoy, Bauli anlamda

can kurmays amagladiklaning ve “modelle

Tarkiye olduguna™ soyledi

Halk Cephesi'nin caliymalarin anlatmak ama-
ciyla Washington' o, onde
gelen diy poliika enstituleninden Woodrow Wilson
Center'da bir konuyma yapu ve sorulan yantlads
Konusmasinda Azerbaycan'daki durumu anlatan
s Moskova'min cumhuriyeticki ctkisini surdur-

@Azeri lider Itibar Mehmedov, Washing-
ton'da yaptigi konusmada, Moskova'yl
tehlikeli bir siyaset izlemekle suclarken,

Azerbaycan, bagimsizigi kazandiktan
sonra, Turkiye'nin destegine, yardmina
ihtiyac duyacaktir” dedi

limiz Tarkiye'dir. Hir Azeri hareketi igin laiklik
Kilit dnemdedir™ deds

Mehmedor, “Sovyet impmmnugu dabihisa
sonra oe olacagy, A n nerede yer alacags
Lo samdo, Hanan cevate. ABD ve Bath g ..m-m
Azeri mubalefetiyle temasina an, Azer-
baycan muhalefetinin durumunu anlamiyor. ABD,
baske cumbaryellede oldugu b kombnist olma:
yan muhalifleri Azerbayca eklemelidi’
deod

*TORKIYEDEN DESTEK
Azerbaye:

‘in Tirkiye'nin biyik destegine ve

Kisi yohtur. Ancak Tirkiye ve Ascrbaycan'daki
siyasal gicler temasta ve isbirligindedir. Turkiye'nin
resmi politikass, Savyctier Birkigiin I islrine ka-

mek icin E ile catigmayi ve
lan lumllcmcyv calishpm l.ndc\lcn Mchmedor,
onlem alinmazsa Azerbaycan‘in totaliter Islamer
bir yonetim altina girebilecegini soyled:

Itibar Mehmedos, Moskova'mn Islam konu-
sunda tehlikel bir traii uk\llgml Ascrbaycan'n
birl
gini vurguladi ve Eylal ayindak referandum once.
sinde Azerbaycan'da teror olaylanmin urmanmasi-

i beklendigini kaydett

Bapimsiz bir Azerbaycan'in ulusal Karakten
yansitacagim anlatan Mehmedov, **Bu yolda mode-

yardimina thiyac: oldugunu soyleyen Mehmedor,
" Blse karyliksas yardum gerekl depl. Azeebaycan’

1 imkinlan meveuttur. Iste ti Azer-
baycan kazanabilsin, Szdad temin cdebilsin,

oPAN-TORKIZM

Blblmuhltln heumnolntwnhlﬂvﬂ lend: goco-

kadar Tarkiye'nin

Bir soru uzerine, *Pan-Tarkizm hayal™ diyen  lidir™ dedr
Mehmedos, Azerbaycan‘in siyasi ve cografi xonu. Azerbaycan’in om Asya'nin kapisi olduguny,
munun Orta Asya-Turkistan'dan Kuzey Azerb:
pan-Tarkizmin flci gOc saylmadipam belricrck.  Giney Ascrbaycan’ o, da mili Marekern batba:
Orta Asya'dabi iz Tirk doetaln kurlacaos cagini soyleyen Mel u durui afkaslar
ve bu devietieria birbii e liskide olacaklarm tah. ¢ Orta Asya da sinir degisikliklennin gundem ge-
min ediyoruz” dedi Menmdon, Azerbaycan'da  leceBini, gus dengesinin defiseoegini soyledi ve
Copuntugun bagumsizli. ulusal michklerin korun.  yeal devietin kiminle Isbirlii »apacaginn baydk

masini ve ulusal kalkinmay istedigini belirtti

Onemi vardir™ dedi.

Rusya lideri hastalik dinlemiyor, Karabag’a gitmeye hazirlaniyor

Kafkasya’ya Yeltsin ¢coziimii

Ceonk | 0&%“%9&59!60
Rehder BESIR BAK

USYA Federasyonu Baghans Borls Yeltsin

. poordip haf’-f uhuurhk wornw, Kaz-

kintan bders Nenaltan Nazarbayer'le ber-

hkte, Ermens-Azen anlaymazhipaa ¢Ozim belmak

o Karabap'a ptmeye hanrlansyor. Ziyarct, Ka-

rabag’'daks Ermender araunda sevingle hrvhur-
ken, BakU'de deprpk teplulere yol agu

Onccka gun, kalp rahatuzhip pecirerek hasta.

ncye kalkinkdih yoluadaks haderierden sonra,
sOrcusy tarafindan yapdan a¢oklamayla Yeltsia'n
derumunun iy oddudu, yalreaca ovinde dinkenmeye
cekilkdip anlagphdi Komsomolhikaya Pravda gaze-
tev, Yeltda'in kalp yetmezhid teghiny be hastaneye
kaldinldepnda nrar oderien, saghk durumunun,
Kafkasya ayarctuns engellemedabin yards
Interfaks ajanumnin habenne gore, Yeltuda Na-
an\n ¥ berliktc yana Azcrbaycaniin bayhents
Baki'ye, pazar guni de Karaba}'a pdocch \dm
. onceks gun Azerbaycan Deviet Baghars Ayaz

Nhvtablhas oo Nasnshavoa™e valifne .‘...,_.J.,.

yaparak n)ucﬂ: iph J natdan konuytu Yeltuia
ve Nazarbayev'in Baku ki gon kaldiktan sonra
pdécth camrmhu sahne olan uner bol
Karabup'in baghenti Hankenti'ne pdocep Eumb-
yor lblu')c vlagan habericre tt \chh ve Na-.
nardeyer'in nyarct, Karabap' yan Ermeni-
ket araunda e sevingle hr)ahndl Ermcraler,
Yeltan'in, kendidennden yana tavir almasing bekb-
yor. Yeltsa ve \uuk,n in Maakent'ni syarct
uraunda Azerbaycan tarafisdan yalawca Viktor
Polyankcho yer alacak  Ermenistan in rse bayak ber
beyet gonderme bekkennyor

Borls Yeltnda, Rusya Parlamentosu’nun din
baglayan toplantiuna, hastabl medennyle katla-
mads Rusya bdennin, parlamentoda bir koneyma
yapmas belkaiyordu Parlamento bagkankpina
vekakt oden Rendan Hazdellator, Yeltala'in kends
wn 1 hnsetmedaping, doktorlana da dacnuyle
ovinde dinkenmeyc devam cttipos aqikach

Bu arada, Azcthaycan'in Moskova temukas
I,u- R(nuuuk mhum« bdakmun oluytur-

wiee ¥ oa e e w ces NERLN

Gorbagon"dan, Ermeni-Azen sorunuyla alph ber
karamame yayinlimaums itedad )o.mhh ha-
berlen yalanladh

Rintemuzade. hoascyin yalnwca, Rusya ve Ka-
zakstan hktkrman durumu yennde pdrmeken igin
Mx‘ pimenum kararlagt 1 baddirds

Muttabdor'un sd2cinu Osman Mirzayey, n-

gxdm dncoden planlandspni bebrtirken, Azer-

<an ydoctiminia, Karaba} sorunuau X iy
ohnl gorduguna Moskova'ya dctudini bildardh

Mirzayer, Baki'de, Milliyet'c yapups agkla-
mada. Kremba'in soruna taraf olmaya baglamas,
Yeltsinia d¢ Ermens militanlara desick vermess ha-
linde, biliperan savay slanina Sdamcunia engelic-

nemeycocting w0y lods

Halk Cephen béderikonnden. parlamenter loi.
bar Mchmedon ric, Yeltun'den, “bir demokrat gid™
taraflan pOrupme masauna of urtmasns bek kedal ke-
nns 1fade ctti. Mehmedor, Rusya hdenan, tarafl
bet tutum takinmaunn, DOl hiduremudada da

ansmmalogtismrndn wn anond s Ndand,,

Halk Cephesi'yle goriigmesinde yalniz
‘Milliyet’ vardi

Rusya liderini
terlettiler

BAKO, Milliyet Birosu
ZERBAYCAN
Halk Cephesi lider-
len, Kafkasya ziya-
retinden *kugku™ duyduklan
Rusya Federasyonu
Cumhurbagkani Boris Yelt-
sin'i, sorulanyla hem kizdir-
di. hem de zor anlar yasatu.

Onceki giink “Baki'de
Azerbaycan Deviet Bagkam
Ayaz Muttalibov’la gorugen
Yeltsin, daha sonra Halk
Cephesi liderlenyle bir araya
geldi. Gorugmeye Halk Cep-
hesi adina Tamerlan Karayev,
Isa Kamberov, Penah Hiseyi-

v. Iskender Hamidov ve fti-
Inr Mehmedoy'la Sosyal De-
mokrat Parti'den Leyla Yu-
nusova Katildi. Muttalibov da
gorugmelerde yer aldi ancak
hi¢ konugmads.

Baki'de bulunan gaze-
teci ord dan yalmz Milli-

rabaj'da Rus askerleri de 6l-
diiriiliyor" yanitim verdi.
Yeltsin,  Azerbaycan'in
kendi ordusunu kurmasiyla
ilgili - goriiginin  sorulmas:
uzerine, tek bir ordudan yana
oldugunu  soyledi. Bunun
zenne Hamidov, alayci bir
sckilde,*Sizin kmbunusé)lb
mek kolay, elinizde Sovyet
ordusu var” diye araya girdi.

«ERMENILERDEN BAGIMSIZLIGA
‘EVET"

Bu arada, bolgede temas-
lanm siirdiiren Yeltsin ile
Nazarbayev, dun Ermenis-
tan'in bagkenti Erivan'a gitti.

Iki lideri, havaalaninda
Ermenistan Devlet Bagkani
Levon Petrosyan karsiladi.

Emmenistan'da onceki
giin yapilan bagimsizlik refe-
randumunda, halkin ezici bir

| aynlma yoniinde

yet'in izledigi goriisme, Halk
Cephesi liderleni sorulanyla
Yeltsin'in ziyaretinin gergek
nedenini Ggrenmeye gahigti-
lar.

Yeltsin't  kizdiran ik
soru, 1990 yihmin biyik bo-
limuni KGB hucrelerinde
gegiren Mehmedov'dan geldi.
Mehmedov, Yeltsin'in, Baki'-
ye hareket etmeden hemen
once, “Karabag'da Rus kam
dokilmesini  engelleyecegiz"
yolundaki agiklamasinin ne
anlama geldigini sordu. Bu
soruya sinirlenen  Yeltsin-
. “Ben buraya Rus halkimn
temsilcisi olarak geldim. Ka-

oy kullandi.

Gegici ilk sonuglara gore,
halkin ¢ok biyuk bolumu
sandik bagina giderken, “Ba-
gimsiz, Demokratik Ermenis-
tan kurulmasim destekliyor
musunuz” sorusuna yuzde
95'c yal n oranda “Evet”
oyu verildi.

Interfaks ajansi, ozellikle
kirsal kesimlerde referandu-
ma genig kaulm oldugunu,
baz yerlerde tim segmenle-
nn oyunu kullanmasi nede-
niyle sandiklann ogle saatle-
nnde kapandigim duyurdu.
Kesin resmi sonuglann bu-
giin agiklanmas: bekleniyor.

Muhalefet Cephesi lideri Memedov’un Milllyet’e demeci:

‘Azerbaycan’i kurban veren
Tiirkiye, simdi onu tammaly’

Bargin YINANC, ANKARA

hesi Baskani ltibar Memedoy,

1918'de bagimsizhifini ilan eden,
ancak, iki yil sonra Sovyetler Birliﬁnc
katularak bagimsizifim yitiren Azerbay-
can'in, Turkiye'nin kurulmasi ve ayakta
kalabilmesi i¢in kurban vernildigi gorugunu
savundu. Sovyetler Birligi'nin tepkisinden
cekinen yeni Tiirkiye Cumhunyeti'nin
varlifin surdiirebilmesi igin, Azerbaycan'
in Sovyetler Birlii'ne dahil edilmesine goz
yumdugunu ilen siren Memedov, “Biz
kardes namina kurban verilmigsek; simdi de
Tirkiye, Azerbaycan’m bagimszhigm ko-
ruy berhangi bir sskintvdan ge-
kinmemeli” dedi.

Azerbaycan Parlamentosu'nun ta-
minma talebini iletmek Uzere Tirkiye'ye
gelen ltibar Memedov, Ankara'da Bag-
bakan Mesut Yimaz ve TBMM gegici Bag-
kam Ali Riza Septioglu ile goriugtii. Siyasi
parti liderleriyle de goriisecek olan Itibar
Memedoy, Azerbaycan Parlamentosu Mu-
halefet Cephesi'nin Bagkam. Azerbaycan'i
tanima karan almasi beklenen Bakanlar
Kurulu'nun toPlanacagx cumartesi guniine
kadar Ankara'da kalacak olan ltibar Me-
medov, Milliyet'e ilging agiklamalarda bu-
lundu.

Turkiye'nin, Azerbaycan't tammast
karanni buyuk bir memnuniyetle kars:-
ladiklarini  belirten Memedov, *“Bizim,
Azerbaycan’in tanmmasi igin Tirkiye'ye
basvurmaya hakk var. Birincisi, biz
kardes halklanz. ise, Tirkiye’'nin
bagmmsizh@, camhuriyetin kurulup yasaya-
bilmesi 1920°de Azerbaycan’in
bagimsizhfim yitirmesine gdz yamulmasa ile

ZERBAYCAN Mubhalefet Cep-

saglanmugtr” dedi.

Tiarkiye'nin Azerbaycan'a yeterli ilgi
gosterdigini, ancak gene de bu ilginin iste-
nilen diizeyde olmadifim belirten Meme-
dov, bu hafta baginda Ankara'ya gelen ve
daha fazla ckonomik iligki isteyen Azer-
baycan Bagbakan: Hasan Hasanov'un ter-
sine “ekonomik yardimdan dnce, biz Tirki-
ye'den siyasi ve manevi destek bekliyoruz”
dedi. Turkiye'deki temaslan sirasinda bu

onde gelismelerin oldugunu goézledigini
lirten Memedoy, “Bunun arkas: gelmeli.
nkmMnnneBdﬂ'deknmhkhw-
yiik aciimas: gerekir. Ikinci etapta,
Tarkiye, Azerbaycan'in bagka Glkelerce
tamnmas) icin vasita olmahdu”™ geklinde
konugtu,

Azerbaycanin  ekonomik  agidan
kendi ayaklan ustiinde durabilecek potan-
siyele sahip oldugunu belirten Memedov,
“Tirkiye'nin bize verecek fazla paras: yok
ki. Biz Tirkiye’nin bizim diga agiimamiza
yardim ni istiyoruz™ ded:.

Turkiye'nin Daghk Karabag soru-
nunun ¢ozumu igin arabulucu olmasina ta-
raftar olduklann da soyleyen Memedov,
Daglik Karabag'in Ermenistan’a verilme-
sinin ise¢ 0z konusu dahi edilemeyecegini
soyledi.

Azerbaycanin KKTC'y1 tanimas: ko-
nusunda, “Azerbaycan” devietler
tamsin, Azerbaycan ta deviet ol-
sun ki, KKTC'yi tamsmn” geklinde konugan
Memedov, gegen hafta Turkiye'de bulunan
KKTC Cumhurbagkam Rauf Denktag ile
Hasan Hasanov'un Istanbul'da goriigtitk-
lerini ve KKTC ile Azerbaycan arasinda
kaltiirel ve ekonomik alanda iligkilerin ge-
hstinlmesinde mutabakata vardiklanm
belirtui.

DSP demokratik sol parti

Tel. (4] 21249 3031585635 Fun (90 03 42 M8 Hegorler  ANKARA

13 Kesm 1991

Sayin Dogewt Dr. ltitar MehuetoXlu
Azerbeycem Yikaek Meclisi lewsilcisi
Bakd Milletvekili

Ankare

Sayan ltibar Mehmeto&lu,

Xabfl resei i¢in gsramaza tegekkilr ederim.

$zel mazeretin dolayratyle toplentiys ketilewiyscaiim
igin ligginiim,

Us kardeglerimiz Agerbayoam Tirklerinin bdagximsizlik
korera hayirli olsunl

Bagiwsas Agerbaycew Cumhuriyetini tewiysw ilk Devlietin
Plirkiye Cumhuriyeti olmesindsm kiveng duyuyoruw.

Som yallarde higleman 4ligkilerivigim tumdan byle
dshs zengis bir i¢erik kegzemecaZiwa; ve Azerbeycen
Cumhuriyetinis THrkiye 1le Sovyetler Birlipi arssindaki
korgalakly gdveme dayamaw doatluk iligkilerime de Gnewli
ketkilar: olscsZins imsmiyorum,

Size ve Aserbayoswn'li #ris kardeglerinige, Hrgiirlikel
demokratik rejiwm igimde siirekli bogariler ve mutluluklar
dilerim,

Icten sevgilerimi ssygilarim: sumarie,

. Zl “,(/z’>/{f >
Biilent icevit

DSP Genel Bagksma
Zomguldak Milletvekili

Azarbaycan Mill Savumma

Sarammm Uyed, Parlamenter

Aﬂnlﬂl.m 3 ’.'.

Oda Ne: 711 =

Ankara | Turkey tr ik 5
Azerbaycan’in yeniden B e elmet v b bagmain.

Tirkiye tarafindan tamamay dolaym e tert] eiginic geye haidmama iy

gondermi ;Oulluum&dnuhlziddﬁ

k. Eyerimisia yogun omase doayes e 3
geceye katilamadiimiz ioin Gugieiss. Amerika'ds olmamas ve sramiad dlerce
kilomeire olmavima ragmen damarimizdaid al kan sizinkiyle birikte kaynayacek
v¢ kalbiniz sizie kcln carproaktie. Azerbayeantn yalon elmadifim bitmenz,
Amerika'da yagayan biz Torkier iin de gn blyiik bahtiyarlk olaesk. Tunn
Azerbaycan’in bagimizivgons ve sizia sandeliniyd payidar kilsi, Es derin

TURK DEMOKRASI VAKFI
TURKISH DEMOCRACY FOUNDATION
sayin Dog.Dr.it:bar Heimetoglu
Azerbeycan Camhuriyet:
vilksek ¥eclis Tersilcisi
Baki Milletvekili 13.11.1991

Gagamizda demokrat ve denmokratlagan ilkeler
arasinda gimdiye kodar gérilmedik bir wluslararasy
derokratix dayanigme siireci dogmugtus. Bu dayanigma
N sUTect,  demokratik  kurumlarin  yarat:lmasinda  ve
. giiglendirilzesinde bilgi ve Geneyin alisverisini
kapsamaktadir. 1990 yili bdaglarinda "Avrupa Konsey:i
S, binyesinde kurulan ve Térkiye'nin de dabil oldugu
b "avrepa  HMukux  Yeluyla  Demokrasinin  Korunma:
Komisyonu", dzel
tizorine, du tlke.
ve demokratik kurumlarin xurulmasi konusunda degerli
teknik bilgl yardaminda bulu
izy:la yaklagan  demokr:
Ciniuar  dinyasinin tek demokratik ve laix Glkesi clmasy

W ieibariyle, Azerbeycanl: kardegleriniz arzu ettikleri
*‘”"“"““"\amxm kendileriyle bilgi ve cemeysn Dbirikimini
A paylagnaya hazir olmalidir. Biz Tirk Demokrasi Vaxfi
olarak, bu ydnde bir istegin  gelmesi halinde,
yibw o hzorbeycan'daki tin resni ve gonulli kuruluglarla
jomYwat boyle bir igbirligine moye; kardeg Azerbeycan'in
R ke )WY donokratikiegme yolundaxi gabalarina uzran, yayin ve
belge saglama ve diger tin yollardan elimizden
geldifince yardime: olmaya Raziriz.

1o Dogu Avrupa ulkelerinin istedt

e demckratik arayasalarin yapilmasy

imactadir. T

k  deneyini  wve  slem

£n icten saygailarimla,

Bgaont Rgaréay
‘\ Bagkay
_Tuiizm Bakany !

Nt R S48 27 oo im0 138 2 24 11 T 4509 1 0

Mehmedov iddiali konustu:

‘Karabag ve Nahcivan’l
Azerbeycan’a baglarim’

Samil TAYYAR, BAKO

ZERBAYCAN'da cumhurbagkanhgimn
gucli adaylanndan ltibar Mehmedov, **Se-

¢ilirsem Nah¢ivant da Karabag da Azer-
baycan'a baglarim™ dedi. Mehmedoy, Turkiye'ye de
Elgibey" desteklememelen ¢agnsinda bulunarak,
“Dis devletin destegiyle kazanan onun usaf: olur™
scklinde konugtu.

[tibar Mehmedoy, Milliyet'in sorulanni yanit-
larken, Turkiye'de hukumetile ANAP ve MCP'nin
Elgibey": desteklemesine sert tepki gostererek, sun-
lan soyledi:

“Anayasaya gore, i¢ politikaya bagka devletlerin
kanigmas: yasaktir. Devlet bagkani, bagbakan, parti
baskanlan hi¢ kimse bizim igislerimize kanngmamali-
dir. Ben de higbir dis devletten segim igin yardum iste-
miyorum. Burada yasayan insanlar 6zgiirce cumhur-
baskanini se¢melidir. Baska devletlerin destegiyle se-
cilen onlanin usag olur.”

Mehmedov, Nahgivan ve Karabag sorununa
iigkin olarak da “*Ermeniler ¢ok kan dokmilerdir,
kiyim yapmuglardir. Kiyim yapan Ermenilere kary
micadecle ancak savasla yapilir. Nahgivan da Kara-
bag da Azerbaycan topragidir. Azerbaycan uniter
devlettir, dyle lic ayn bolge olmaz, segilirsem Nahgi-
van ve Karabad, Azerbaycan ile birlcgir. Buradaki
Ermeniler bunu kabul ederse kalir, etmezlerse gider™
degerlendirmesini yapu.

Milli Istiklal Partisi hden Mehmedov, Halk Cep-
hesi'nden aynlarak partt kurmasini, *Halk Cepaesi
programina daha 6nce Azerbaycan'in bafimsizlifim
dahil etmediler. Temel prensibin milliyetgilik olmas:-
m kabul etmediler, once bagimsizlik olsun sonra de-
mokratik diizen kurulur dedik, Elgibey kars gkt
Ben de bunun iizerine aynhp parti kurdum™ scklinde
agikladi. Mehmedov, Halk Cpcphc.si'ndc Islamciar-
dan, milhyetgilere ve anargistlere kadar gesith grup-
lann bulundugunu, Elgibey'in partileymeye kary
gkugini, bu durumun ilende sikinti yaratacagim
onc surdu.

Cumhurbaskan adayh@indan ¢gekilmey: dusun-
medigini bildiren Mehmedov, “Elgibey cumhurbag-
kam, Mehmedov basbakan™ formulunc de kargi ¢1-
karak, “Basbakamn hi¢ bir yetkisi yok. Yetkisiz bir
gorev talip olmam" dedi. Mehmedov, comhurbagka-
mi olursa yonctimi tamamen degigtirecegini, serbest
- piyasa modelim uygulayacaklanni, 6zel mulkiyet
yasas: ¢ikartacaklanm anlatarak, Turkiye'y: ornek
alacaklann ancak kopya etmeyeceklenni soyledi.

Mchmedov, Turkiye'de en ¢ok begendifn idenn
ANAP Genel Bagkani Mesut Yilmaz oldugunusoy-
ledh.

